
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 6, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐹᐱ ᐊᓇᕕᓗᒃ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ 

ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, ᐊᖓᔪᖅᑳᖅ 

ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, 

ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ 

ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 09:59ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓛᒃᑯᑦ, 

ᐱᒋᐊᕐᓂᐊᕼᐋᖅᑎᑉᓗᑕ, ᒥᔅᑕ ᐊᓇᕕᓗᒃ 

ᑐᒃᕼᐊᕐᓂᒃᑯᑦ ᐊᖕᒪᐃᔪᓐᓇᑭᖅ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓛᒃᑯᑦ ᑲᑎᒪᔨᐅᖃᑎᒃᑲᑦ, 

ᓄᖅᑲᖓᑦᓯᐊᕈᓐᓇᖅᕼᐃᕗᕼᐃ 

ᕼᐅᓇᕙᕋᕼᐅᑦᑎᐊᕈᓐᓇᕼᐃᕗᕼᐃᓗ. ᖁᐊᓇᑯᖅ 

ᑕᒫᓃᓕᕐᒥᒐᑦᑕ. (ᑐᓵᔨᒃᑰᓕᖅᑐᖅ) 

ᐱᒋᐊᓚᐅᙱᓐᓂᑦᑎᓐᓂ ᐅᖃᖅᑳᕈᒪᕗᖓ 

ᓗᒃᑖᖁᑎᕗᑦ, ᐋᓐᓂᐊᓯᐅᑎᖁᑎᕗᑦ ᓲᕐᓗ 

ᓇᓴᐃᕐᕕᒋᕙᕗᑦ ᖁᐊᔭᓕᓂᕐᒧᑦ.  

 

(ᑐᓵᔨᖃᖏᑦᑐᖅ) ᐋᑐᕚᒥ ᑕᐃᒃᑯᐊ ᓘᒃᑖᑦ 

ᐋᓐᓂᐊᖅᓯᐅᖅᑏᓪᓗ ᖁᔭᓐᓇᒦᖅᐸᒃᑲ ᐃᓚᕗᑦ 

ᑕᐃᒃᑯᐊ ᖃᓄᐃᑦᑐᓐᓃᖅᐸᓪᓕᐊᔪᑦ. 

ᖁᔭᓐᓇᒦᕐᔪᐊᒻᒪᕆᐊᓗᒃ. 

 

>>ᐸᑦᑕᑐᖅᑐᑦ 

 

ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᓐᓂ ᐊᖓᔪᖅᑳᖅ 

ᒪᓕᒐᓕᐅᕐᕕᖕᒥᓗ ᐊᖓᔪᖅᑳᖑᔪᖅ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

  

ᐊᖓᔪᖅᑳᑉ ᐅᖃᐅᓯᖓ 177 - 6(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ, 

ᐅᓪᓛᒃᑯᑦ ᓄᓇᕗᒻᒥᐅᑦ. 

 

ᐅᖃᖅᑏ, ᖃᐅᔨᑎᒍᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᑖᓐᓇ ᒥᓂᔅᑕ ᓗᐊᓐ ᑯᓱᒐᖅ ᑕᕝᕙᓂ 

ᐃᒡᓗᕐᔪᐊᒥᔾᔮᖏᒻᒪᑦ ᖃᓂᒪᓂᕐᒧᑦ ᐱᔾᔪᑎᖃᖅᖢᓂ 

ᐅᓪᓛᖑᔪᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 178 - 6(2): 

ᑲᑐᔾᔨᖃᑎᖃᕐᓂᕗᑦ ᐋᓐᑎᐅᕆᔫᒥᐅᓂᒃ 

ᐱᔭᒃᓴᕆᔪᓐᓇᖅᑐᓄᓪᓗ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ, 

ᖁᔭᓐᓇᒦᒃ ᐅᖃᖅᑎᑦᑎᔩ. ᖁᕕᐊᓇᖅ 

ᐅᑎᖅᓯᒪᓕᕋᕕᑦ ᐊᒻᒪ ᐃᓚᑯᓗᒃᑎᑦ 

ᐃᓱᒪᓇᖃᑦᑕᓚᐅᖅᐳᑦ.  

 

ᐅᓪᓛᒃᑰᖅᐸᒃᑲ ᑲᑎᒪᔨᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᓈᓚᒃᑐᑦ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᕙᕗᐊᕆ 7-ᖑᑎᓪᓗᒍ ᑲᑎᒪᖃᑎᖃᓚᐅᕋᒪ 

ᓯᕗᓕᖅᑎ ᑕᒡ ᕗᐊᑦᒥ.  

 

ᖃᓗᓐᓈᑦ ᓄᓇᖓᓐᓂ ᑭᓯᐊᓂ ᑎᑭᓴᐃᓲᖑᒐᑦᑕ 

ᐱᖁᑎᓂᒃ ᐱᔨᑦᑎᕈᑎᓂᒡᓗ ᐊᒻᒪᓗ ᒪᑯᐊ 

ᐃᓅᓕᓴᖅᑕᐅᔭᐅᕆᐊᓖᑦ ᑕᒫᓂ ᐊᑐᐃᓐᓇᐅᙱᑦᑐᑦ 

ᑕᐅᓄᙵᐅᔾᔭᐅᔭᕆᐊᖃᓲᖑᓪᓗᑎᒃ. 

 

ᑖᓐᓇ ᓯᕗᓕᖅᑎ ᕗᐊᑦ ᐃᑲᔪᖅᓱᐃᔪᖅ ᑲᓇᑕᓕᒫᒥ 

ᐊᒻᒪᓗ ᐊᕕᒃᑐᖅᓯᒪᔪᑦ ᒐᕙᒪᖃᕐᕖᑦ 

ᐅᑭᐅᖅᑕᖅᑐᒥᓪᓗ ᑮᓇᐅᔭᖃᖅᑎᑕᐅᓲᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ.  

 

ᓯᕗᓕᖅᑎ ᕗᐊᑦ ᑕᒪᐅᙵᓚᐅᖅᓯᒪᖏᒻᒪᑦ 

ᑐᙵᓱᒃᑎᑕᕋ ᐃᖃᓗᖕᓅᖁᓪᓗᒍ. ᑖᓐᓇ 

ᐃᖅᑲᓇᐃᔭᖃᑎᒋᓪᓗᒍ ᓯᕗᓕᖅᑎ ᕗᐊᑦ, ᒐᕙᒪᒃᑯᑦ 

ᐸᕐᓇᐃᔪᖅ ᐃᖅᑲᓇᐃᔭᖃᑎᖃᑦᑎᐊᒃᑲᓐᓂᕈᒪᓪᓗᓂ 

ᐊᓐᑎᐅᕆᔫᒥᐅᓂᒃ. 

 

ᑲᑐᔾᔨᖃᑎᒌᖕᓂᒃᑯᑦ, ᑮᓇᐅᔭᓕᐅᕋᓱᐊᕈᑎᓂᒃ 

ᐱᔅᓇᓯᓂᒃ ᑕᒪᒃᑯᓂᖓ ᑲᑐᔾᔨᓗᑕ 

ᐱᓕᕆᐊᖃᕈᓐᓇᖅᑐᒍᑦ ᐊᒻᒪᓗ ᐃᓅᓯᖃᑦᑎᐊᕐᓗᑕ 

ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 179 - 6(2): ᐃᖃᓗᐃᑦ 

ᑐᓚᒃᑕᕐᕕᖓ ᐱᔭᕇᑲᓴᖕᓂᐊ 

ᐊᑐᕇᖅᓯᒪᓕᕐᓂᐊᓗ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐊᑕᒍᑦᑎᐊᒃᑯᓪᓗ ᑲᓪᓗᒃᑯᓪᓗ 

ᐃᓱᒪᒋᑦᑎᐊᖅᐸᒃᑲ ᒫᓐᓇᐅᔪᖅ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᖁᕕᐊᓱᒃᑐᖓ 

ᒪᓕᒐᓕᐅᕐᕕᖕᒧᑦ ᓇᓗᓇᐃᖅᓯᔾᔪᑎᖃᕈᓐᓇᕋᒪ 

ᐃᖃᓗᖕᓂ ᑐᓚᒃᑕᕐᕕᖕᒥ.  

 

ᓯᑎᐱᕆ 2022-ᖑᑎᓪᓗᒍ, ᑖᓐᓇ ᑐᓚᒃᑕᕐᕕᒃ 

ᐱᔭᕇᖅᑕᐅᑲᓴᑦᑎᐊᓚᐅᖅᑐᖅ ᐊᒻᒪᓗ 

ᐊᑐᖅᑕᐅᔪᓐᓇᖅᓯᓂᐊᓚᐅᖅᖢᓂ ᓯᕗᓪᓕᖅᐹᑦ 

ᑎᑭᑉᐸᓪᓕᐊᓕᖅᐸᑕ 2023ᒥ 

ᐅᒥᐊᕐᔪᐊᕐᓇᐅᓕᖅᑎᓪᓗᒍ. 

 

ᐅᖃᖅᑏ, ᓄᕕᐱᕆᐅᑉ ᕿᑎᓪᓗᐊᖓᙱᒍᑦ, ᑕᒪᓐᓇ 

ᓯᕗᙵᓂ ᑐᓚᒡᕕᐅᓚᐅᖅᓯᒪᔪᑦ ᐊᒻᒪᓗ ᒪᕐᕉᖕᓂᒃ 

ᐅᖅᓱᐊᓗᒃᑕᐅᑏᖕᓂᒃ 

ᑎᓯᐱᕆ ᐱᒋᐊᓕᓵᖅᑲᐅᑎᓪᓗᒍ. ᑎᑭᒻᒪᑎᒃ ᑕᐃᑯᖓ 

ᑐᓚᒍᓐᓇᖅᓯᓚᐅᖅᑑᒃ. ᐃᖅᑲᓇᐃᔭᖃᑎᒋᔭᕗᑦ 

ᐅᖅᓱᐊᓗᓕᕆᔨᒃᑯᑦ ᓄᓇᓕᖕᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑏᑦ ᐱᓕᕆᕕᐊᓂ. ᑖᒃᑯᐊ ᐅᒥᐊᕐᔪᐊᖅᑏᒃ 

ᐅᒥᐊᕐᔪᐊᓕᕆᔩᑦ ᐊᒻᒪᓗ ᐅᖅᓱᖅ ᑯᐊᐳᕇᓴᒃᑯᑦ 

ᐊᑦᑕᕐᓇᖏᑦᑑᖁᓪᓗᒍ ᐊᒻᒪᓗ 

ᓂᐅᕋᐃᕕᑦᑎᐊᕙᐅᓗᓂ. 

 

ᐅᖃᖅᑏ, ᐃᑲᔪᖅᓱᖅᑕᐅᓪᓗᑎᒃ ᓯᑯᓯᐅᑎᓄᑦ 

ᕗᑦᕗᐊᑦ ᐃᐊᒻᑏ ᕿᑎᕐᒥᐅᑦ ᑕᕙᔪ ᐅᖅᓱᐊᓗᖃᐅᑦ 

ᑎᑭᓚᐅᖅᓯᒪᔪᑦ ᓄᕕᐱᕆ 30 ᐊᒻᒪᓗ 

ᑭᖑᓂᑦᑎᐊᖓᒍᑦ ᑎᓯᐱᕆ 1ᒥ ᐃᐊᒻᑏ ᕿᑭᖅᑖᓗᒃ 

ᑕᕙᔪ ᐅᒥᐊᕐᔪᐊᖓ ᑎᑭᖦᖢᓂ. 

ᒪᓕᒐᓕᐅᖅᑎᐅᖃᑎᒃᑲ ᐅᖅᓱᐊᓗᓕᕆᔨᒃᑯᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐱᓕᕆᕕᖓᓂ ᓇᓗᓇᐃᖅᓯᓚᐅᖅᑐᑦ ᑕᒫᓂ 

35,000,000 ᖃᓪᓗᑏᑦ ᓂᐅᔭᐅᓚᐅᖅᑐᑦ ᓱᓪᓗᒃᑯᑦ 

ᑖᒃᑯᓇᙵᑦ. ᑖᒃᑯᐊᒃ ᒪᕐᕉᖅ ᑲᔪᓯᑦᑎᐊᖅᑲᐅᒋᓪᓗᑎᒃ 

ᐱᔭᕐᓂᖏᑦᑐᓪᓚᕆᐅᒐᓗᐊᖅᑎᓪᓗᒍ 

ᓯᑯᖃᓕᖅᑎᓪᓗᒍᓗ. ᑕᐃᒪ ᓯᕗᓂᒃᓴᑦᑎᓐᓂ 

ᖃᓄᐃᓕᖓᓂᐊᕐᒪᖔᑕ 

ᓇᓗᓇᐃᔭᐃᕙᓪᓕᐊᖃᑦᑕᕐᓂᐊᖅᑐᖓ.  

 

ᑕᒪᒃᑯᐊ ᐅᖃᐅᓯᕆᖃᑦᑕᕐᓂᐊᖅᐸᒃᑲ 

ᐅᖃᐅᓯᕆᒃᑲᓐᓂᓛᖅᑕᒃᑲ ᐅᐱᕐᖔᖅ 

ᑲᑎᒪᕐᔪᐊᓕᕈᑦᑕ. ᖁᔭᓐᓇᒦᒃ. ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓ, ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 180 - 6(2): ᓄᓇᕘᑉ 

ᒐᕙᒪᖏᑕ ᑲᑎᖅᓱᖅᓯᒪᔭᖏᑦ 

ᑲᒪᒋᔭᐅᓂᒃᓴᖏᓐᓄᑦ ᐃᓕᓐᓂᐊᖅᖢᑎᒃ 

ᑲᑎᒪᑎᑕᐅᔪᑦ ᕕᓂᐸᒡ ᑕᑯᔭᒐᖃᕝᕕᐊᓂ 

(ᖁᐊᓴ) 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᓪᓛᒃᑰᖅᐸᒃᑲ ᐃᒡᓗᓕᖕᒥᐅᑦ 

ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᔮᓐᓄᐊᕆ 2023ᒥ 

ᐃᓕᖅᑯᓯᓕᕆᔨᒃᑯᑦ 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᓂᖃᓚᐅᖅᐳᑦ ᓄᐊᑕᐅᓯᒪᔪᓂᒃ 

ᑲᑎᒪᓯᓐᓈᑦ ᕕᓂᐸᒡᒥ ᓴᓈᓄᑦ ᑕᑯᔭᒐᖃᕐᕕᖕᒥ. 

ᐱᓕᕆᕝᕕᒐ ᐋᖅᑭᒃᓱᐃᓚᐅᕐᒪᑕ 

ᐃᖅᑲᓇᐃᔭᖅᑎᐅᔪᓂᒃ ᑕᑯᔭᒐᖃᕐᕕᖕᓂᒃ, 

ᐳᓚᕋᕐᕕᖕᓂᒃ ᐊᒻᒪᓗ ᐃᑦᑕᕐᓂᓴᖃᕐᕕᐅᔪᓂᒃ 

ᓄᓇᕘᒻᒥᖔᖅᑐᓂᒃ ᓄᐊᑦᑎᓪᓗᑎᒃ ᐊᒻᒪ 

ᑕᐅᖅᓰᖃᑎᒌᒃᖢᑎᒃ ᖃᐅᔨᒪᔭᒥᖕᓂᒃ ᐃᓄᐃᑦ 

ᐃᑦᑕᕐᓂᓴᖏᓐᓂᒃ ᐊᒻᒪᓗ ᐱᖁᑎᖏᓐᓂᒃ. 10 

ᓄᓇᕗᒻᒥᐅᑦ ᐃᓚᐅᓚᐅᖅᐳᑦ ᑭᒡᒐᖅᑐᐃᓪᓗᑎᒃ 

ᐃᖃᓗᖕᓂ, ᑲᖏᖅᖠᓂᕐᒥᒃ, ᐸᖕᓂᖅᑑᕐᒥᒃ, 

ᒥᑦᑎᒪᑕᓕᖕᒥᒃ, ᐃᖃᓗᒃᑑᑦᑎᐊᕐᒥᒃ ᐊᒻᒪ 

ᐅᖅᓱᖅᑑᕐᒥᒃ. 

 

ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᑦ ᓴᓇᔭᐅᓯᒪᔪᓂᒃ 

ᑲᑎᖅᓱᖅᓯᒪᔭᖏᑦ ᒫᓐᓇ ᐃᓂᖃᖅᑎᑕᐅᕗᑦ 

ᕕᓂᐸᒡᒥᑦ ᓴᓇᙳᐊᒐᕐᓄᑦ ᑕᑯᔭᒐᖃᕐᕕᖓ. 

ᐅᑭᐅᓄᑦ ᑕᓪᓕᒪᓄᑦ ᐊᑐᖅᑐᐊᕐᓂᐊᖅᖢᑎᒃ. ᑖᓐᓇ 

ᑎᓴᒪᖓᑦ ᑎᓴᒪᒋᓕᖅᑕᖓ ᐃᓕᓐᓂᐊᓯᓐᓈᑦ 

ᑲᑎᒪᔾᔪᑕᐅᔪᖅ ᐱᓕᕆᐊᖑᓚᐅᖅᑐᖅ ᕕᓂᐸᒡᒥ 

ᓴᓈᓄᑦ ᑕᑯᔭᒐᖃᕐᕕᖕᒥᐅᑦ ᑲᑐᔾᔨᖃᑎᒋᓪᓗᒋᑦ. 

ᑖᒃᑯᐊ ᐃᓕᓐᓂᐊᓯᓐᓈᑦ ᑲᑎᒪᓯᓐᓈᑦ 

ᐱᔾᔪᑎᖃᓪᓗᐊᖅᑕᖅᐳᑦ ᑕᑯᔭᒐᖃᕐᕕᖕᒥ 

ᐱᓕᕆᔾᔪᓯᕐᓂᒃ ᐅᑯᓂᖓᓗ ᖃᓄᖅ 

ᓱᕋᒃᓯᙱᑦᑐᓐᓇᕐᒪᖔᑕ ᐊᒻᒪ ᑲᒪᒋᔭᖃᓲᖑᖕᒪᖔᑕ 

ᓴᓇᐅᒐᑦᑎᐊᕙᖕᓂᒃ. ᐃᓚᐅᔪᑦ ᕿᒥᕐᕈᔪᓐᓇᓚᐅᕐᒥᔪᑦ 

ᖃᐅᒪᔪᖅ ᓴᓈᓄᑦ ᑕᑯᔭᒐᖃᕐᕕᖕᒥ. ᐃᓚᖃᖅᑐᖅ 

7,000ᓂᒃ ᐅᖓᑖᓂ ᓄᓇᕗᑦ ᒐᕙᒪᒃᑯᑦ 

ᓴᓇᖑᐊᒐᖁᑎᖏᓐᓂᒃ.  

 

ᐅᖃᖅᑎᑦᑎᔩ, ᐃᓕᖅᑯᓯᓕᕆᔨᒃᑯᑦ 

ᐱᓕᕆᔪᒪᓪᓚᑦᑖᖅᐳᑦ ᐸᐸᑦᑎᑦᑎᐊᖁᓪᓗᒋᑦ 

ᓴᐳᔾᔨᓯᒪᖁᓪᓗᒋᑦ ᓴᖅᑭᔮᖅᑎᑦᑎᓗᑎᒃ ᐊᒻᒪ 

ᐱᐅᓯᒋᐊᖅᑎᑦᑎᓗᑎᒃ ᓄᓇᕗᒻᒥ ᐃᑦᑕᕐᓂᓴᕐᓂᒃ 

ᐅᓄᖅᑐᒻᒪᕆᐊᓗᖕᓂᒃ ᑲᑎᑕᐅᓯᒪᔪᓂᒃ. ᐅᐱᒍᓱᒃᐳᒍᑦ 

ᒪᓂᒪᑎᑦᑎᔪᓐᓇᕋᑦᑕ ᐃᑲᔪᖅᑐᐃᔪᓐᓇᕋᑦᑕᓗ 

ᑖᒃᑯᓂᖓ ᐃᓕᓐᓂᐊᓯᓐᓈᑦ ᑲᑎᒪᑎᑕᐅᕙᒃᑐᓂᒃ, 

ᐃᑲᔫᑕᐅᔾᔪᑎᖃᕐᓂᖓ ᐃᓕᓐᓂᐊᖅᑕᐅᔪᒃᓴᑦ 

ᓄᓇᕗᒻᒥᐅᓄᑦ ᐱᓕᕆᖃᑕᐅᔪᓄᑦ ᐃᑦᑕᕐᓂᓴᕐᓂᒃ 

ᑲᑎᑕᐅᓯᒪᔪᓂᒃ ᐊᐅᓚᑦᑎᑦᑎᐊᕈᓐᓇᕐᓂᕐᒥᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 181 - 6(2): 

ᐊᐅᐸᖅᑐᒥᒃ ᓇᓗᓇᐃᒃᑯᑕᓖᑦ 

ᐊᓂᒍᐃᓯᒪᓕᖅᑐᑦ ᓄᓇᕘᒥ (ᓇᑯᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑯᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕘᒥᐅᑦ. 

 

ᐅᖃᖅᑎᑦᑎᔩ, ᓇᖏᖅᓯᕗᖓ ᐅᓪᓗᒥ 

ᐃᓕᓴᖅᓯᒍᒪᓪᓗᖓ, ᑖᒃᑯᐊ ᐃᓕᓐᓂᐊᕐᓂᕐᒧᑦ 

ᐃᖅᑲᓇᐃᔭᔅᓯᓐᓈᓐᓂᕐᒧᑦ ᓴᓇᔨᐅᓂᕐᒧᑦ. 14-ᖑᔪᐃᑦ 

ᓄᓇᕘᒥ ᐱᔭᕆᐊᑐᔪᖅᓯᐅᕋᓗᐊᖅᑎᓪᓗᒋᑦ ᐊᒻᒪᓗ 

ᐱᔭᕆᐊᑐᓂᖅᓴᐅᔮᓚᐅᕐᒥᔪᖅ ᓄᕙᒡᔪᐊᕐᓇᖅ 19 

ᐊᑐᖅᑎᓪᓗᑎᒍ, ᓄᕙᒡᔪᐊᕐᓇᒃᑯᑦ. ᑖᒃᑯᐊ 

ᐃᓕᓐᓂᐊᖅᑕᒥᓂᒃ ᐃᖅᑲᓇᐃᔭᖅᑕᒥᓂᒃ Red Seal-

ᖑᓂᕋᖅᑕᐅᔪᖅ ᐃᓕᓴᕆᔭᐅᔾᔪᑎᒥᒃ ᐱᔭᕇᓚᐅᕐᒪᑕ 

ᑖᒃᑯᐊ. 

 

(ᑐᓵᔨᒃᑰᓕᖅᑐᖅ) ᑖᒃᑯᐊ ᐊᐅᐸᖅᑐᓂᒃ 

ᓇᓗᓇᐃᒃᑯᑕᖅᑖᖅᐸᒃᑐᑦ ᖁᕝᕙᓯᖕᓂᖅᐹᒥᒃ 

ᐱᔭᕇᖅᓯᓯᒪᕗᑦ ᑲᓇᑕᒥ, ᓴᓇᔨᓪᓚᕆᙳᑎᓪᓗᒋᑦ. 

ᓇᓗᓇᐃᒃᑯᑕᖅᑖᕐᓂᐊᖅᑎᓪᓗᒋᑦ ᑎᑎᕋᖃᑦᑕᕆᐊᓖᑦ 

ᖃᓄᐃᑦᑐᓂᒃ ᐃᓕᓯᒪᖕᒪᖔᑦ ᐊᒻᒪᓗ ᑕᒫᓂ 70 

ᐳᓴᓐᑎᓂᒃ ᐊᓂᒍᐃᔭᕆᐊᖃᖅᖢᑎᒃ.  

 

ᐅᑯᐊ ᖁᕕᐊᓲᑎᒋᔭᒃᑲ: ᑕᓂᔅ ᐊᕐᓇᑦᑎᐊᖅ, 

ᑖᓐᓂᐅᓪ ᐃᒪᓐᔅ, ᑯᕆᔅᑕᕗ ᕗᕇᑕ, ᓵᑎᐊᓇ ᒍᐱᐅᓪ, 

ᒪᐅᒃ ᐃᕐᓂᖅ, ᑕᔅᑎᓐ ᐃᕐᓂᖅ, ᕋᐃᒪᓐ ᒪᒃᐸ, ᐊᒦᓕᔭ 

ᓇᑦᓯᖅ, ᔮ ᕙᐃᒃ ᐅᐳᕋᐃᔭᓐ, ᕋᐃᔭᓐ ᐸᐅᙵᖅ, 

ᒥᓯᐅᓪ ᐱᐅᒐᑦᑐᐊᓗᒃ, ᑐᐊᕋ ᖃᐅᓐᓇᖅ, ᑯᐊᕆ 

ᓴᒻᒧᖅ, ᐊᒻᒪ ᒫᑎᐅ ᐅᑕᒃ. 

 

ᐅᖃᖅᑏ, ᑖᒃᑯᐊ ᓇᓗᓇᐃᒃᑯᑕᖅᑖᖅᑐᑦ 

ᐅᒃᑑᑎᒋᔭᐅᓪᓗᑎᒃ 

ᐃᓕᓐᓂᐊᓯᓐᓈᖅᑎᑕᐅᓚᐅᖅᓯᒪᔪᑦ ᐱᓕᕆᕝᕕᑦᑎᒍᑦ. 

ᐱᓕᕆᕕᕗᓪᓗ ᑮᓇᐅᔭᖃᖅᑎᑦᑎᓗᑎᒃ ᐊᐅᐸᖅᑐᓂᒃ 

ᓇᓗᓇᐃᒃᑯᑕᖅᑖᕋᓱᖕᓂᕐᒧᑦ 

ᐅᐸᓗᖓᐃᔭᕈᓐᓇᕐᓂᐊᕐᒪᑕ. ᑕᒪᓐᓇ  

ᑲᔪᓯᑦᑎᐊᓚᐅᖅᑎᓪᓗᒍ ᐱᓕᕆᕕᒃᐳᑦ 

ᑮᓇᐅᔭᖃᖅᑎᑦᑎᓂᐊᓕᕐᒥᔪᖅ ᓄᓇᕗᒻᒥ 

ᐆᒃᑐᖅᑐᖃᕈᒪᒃᐸᑦ ᐊᐅᐸᖅᑐᒥᒡᓗ 

ᓇᓗᓇᐃᒃᑯᑕᖅᑖᕈᒪᔪᖃᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, 

ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 182 - 6(2): ᑲᓇᑕᒥ 

ᐅᑭᐅᒃᑯᑦ ᐱᙳᐊᕈᑎᓄᑦ 

ᐱᙳᐊᕆᐊᖅᑐᕝᕕᒋᓲᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ 

ᐱᓕᕆᕈᓘᔭᖅᓯᒪᒐᑦᑕ ᐃᓕᒌᑦ ᓄᓇᕘᖑᑎᓪᓗᑕ.  

 

ᒪᕐᕉᒃ ᐱᓇᓱᐊᕈᓰᒃ ᐊᓂᒍᖅᑎᓪᓗᒋᑦ 2023-ᒥ 

ᐱᙳᐊᕕᒡᔪᐊᓚᐅᖅᑎᓪᓗᒋᑦ, ᕗᕆᓐᔅ ᐃᐊᑦᕗᑦ 

ᐊᐃᓚᓐ-ᓕᐊᓕᓚᐅᖅᓯᒪᔪᑦ 2023-ᒥ ᑲᓇᑕᒥ 

ᐅᑭᐅᒃᑯᑦ ᐱᙳᐊᕕᒡᔪᐊᕆᐊᖅᑐᖅᖢᑎᒃ. 2023-ᒥ 

ᐱᙳᐊᖅᑐᑦ ᕼᐋᑭᖅᑐᑦ, ᑕᐃᕗᓪ ᑎᐊᓇᔅ, 

ᐊᓐᓂᑭᑦᑕᖅᑐᑦ, ᕚᑦᒪᓐᑕᓐ, ᐊᒻᒪᓗ ᔫᑐ.  

 

ᑲᓇᑕᒥ ᐱᙳᐊᖅᑐᑦ ᐊᖅᑯᑎᒋᔭᐅᔪᓐᓇᖅᐳᖅ 

ᖁᕝᕙᓯᖕᓂᒃᓵᓂᒃ ᐊᑭᑦᑐᕋᐅᑎᔪᓐᓇᕐᓂᐊᕐᒪᑕ 

ᐊᔾᔨᒌᙱᑦᑐᓂᒃ ᐱᙳᐊᕈᑎᖃᖅᖢᑎᒃ. 

 

ᐅᖃᖅᑏ, ᑲᑎᒪᖃᑎᒋᔪᓐᓇᖅᓯᓚᐅᖅᑕᒃᑲ ᑕᐃᒃᑯᐊ 

ᒥᓂᔅᑕᐅᖃᑎᒃᑲ ᑕᒪᒃᑯᓂᖓ ᐱᕐᔪᐊᓂᒃ 

ᐅᖃᐅᓯᖃᖃᑎᒋᓪᓗᒋᑦ ᑲᓇᑕᒥ ᐱᙳᐊᖅᑐᓕᕆᓂᖅ 

ᐱᓪᓗᒍ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᕐᓇᐃᓪᓗ 

ᓂᕕᐊᖅᓵᓪᓗ ᐃᓚᐅᓂᖅᓴᐅᖁᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑖᒃᑯᐊ 

ᐱᒋᐊᖅᑕᐅᓯᒪᔪᑦ ᐱᔭᕆᐊᖃᖅᑎᑦᓯᔪᑦ ᑖᒃᑯᓇᙵᑦ 

ᐃᓘᓐᓇᓕᒫᖏᓐᓂᒃ ᐱᙳᐊᖅᑏᑦ ᑲᒪᔨᖏᑦ, 

ᐃᖅᑲᓇᐃᔭᖅᑎᖏᓐᓂᓪᓗ ᐱᐊᓂᒃᓯᖁᓪᓗᒋᑦ 

ᐊᑦᑕᓇᙱᑦᑐᒥᒃ ᐱᙳᐊᕐᓂᖅ ᐱᓕᒻᒪᒃᓴᓂᕐᒥᕐᒃ 

ᐃᓚᒋᔭᐅᓂᐊᖅᑎᓪᓗᒋᑦ ᐃᓚᒌᓄᑦ ᓄᓇᕗᒻᒥ.  

 

ᖁᕕᐊᓱᒃᐳᖓ ᐅᖃᕈᓐᓇᕋᒪ ᒫᓐᓇ 54 ᐅᖓᑖᓂ 

ᐊᑦᑕᓇᙱᑦᑐᓂᒃ ᐱᓕᒻᒪᒃᓴᖅᓯᒪᔪᓂᒃ 

ᐱᙳᐊᖅᑎᓄᑦ ᑲᒪᔨᖃᖅᐳᒍᑦ ᓄᓇᕗᒻᒥ.  

 

ᐊᒻᒪᓗ ᓂᕆᐅᑉᐳᖓ 

ᑐᓴᖅᑎᑦᑎᒃᑲᓐᓂᖃᑦᑕᕐᓂᐊᕐᓂᑦᑎᓐᓂᒃ 

ᐱᓕᕆᐊᕆᔭᑦᑎᓐᓂ ᑖᒃᑯᐊ ᐱᙳᐊᕐᓃᑦ ᓄᓇᕗᒻᒥ 

ᑐᙵᓇᖁᓪᓗᒋᑦ, ᐃᓚᓕᐅᔾᔨᓯᒪᖁᓪᓗᒋᑦ ᐊᒻᒪᓗ 

ᐸᕝᕕᓴᒃᑕᐅᙱᓪᓗᑎᓪᓗ ᑲᔪᓯᑦᓯᐊᖁᓪᓗᒋᑦ.  

 

ᐅᖃᖅᑏ, ᐱᔭᕇᕈᑎᒋᓗᒍ, ᓄᓇᕗᒻᒥᐅᑦ 

ᐅᐱᒍᓱᖃᑎᒋᔪᒪᕙᒃᑲ ᐱᙳᐊᖅᑎᖁᑎᖏᓐᓂᒃ 

ᑭᒡᒐᖅᑐᐃᓚᐅᖅᑎᓪᓗᒋᑦ ᓄᓇᕗᒻᒥ 2023-ᒥ 

ᑲᓇᑕᐅᑉ ᐅᑭᐅᒃᑯᑦ ᐱᙳᐊᕕᔾᔪᐊᕐᓂᖃᖅᑎᓪᓗᒍ. 

ᐊᑏ, ᐅᐱᒋᓚᕗᑦ ᐅᖃᖅᑎᑦᓯᔩ. ᐊᑏ, ᐊᒃᓱᑦ! ᐊᑏ 

ᓄᓇᕗᑦ ᐃᓕᒌᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 183 - 6(2): 

ᓄᓕᐊᓐᓂᒃᑯᑦ ᕿᑐᙱᐅᕈᓯᑦᑕᓗ 

ᖃᓄᐃᖏᑦᑎᐊᕈᑎᖏᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓛᑦᓯᐊᖅ. ᖁᕕᐊᓇᑯᓂ ᐅᑎᖅᓯᒪᓕᕋᕕᑦ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᑕᒪᓐᓇ 

ᓄᓕᐊᕐᓂᐅᑉ ᒥᒃᓵᓄᑦ ᐱᓇᓱᐊᕈᓯᕆᓚᐅᕐᒪᒍ ᑲᓇᑕᒥ 

ᕖᕝᕗᐊᕆ 14-18, ᓱᓕᔪᓂᒃ ᑐᓴᕆᔅᓯ. ᑕᒪᓐᓇ 

ᑐᒪᑐᒪᓂ ᐊᕐᕌᒍᒥ ᐋᖅᑭᒃᑕᐅᓯᒪᔪᖅ 

ᐃᓅᓯᖃᑦᑎᐊᕐᓂᖅ ᐊᑦᑕᕐᓇᙱᑦᑐᒦᖁᓪᓗᑕ. 

 

ᒪᑯᐊ ᑭᓱᓕᒫᑦᑎᐊᑦ ᑐᑭᓯᔪᒪᔭᕗᑦ ᐃᑭᐊᖅᑭᕕᒃᑯᑦ 

ᐱᔪᓐᓇᖅᓯᒐᑦᑎᒃᑯᑦ. ᒪᒥᐊᓇᖅᑐᕐᓗ ᐃᑭᐊᖅᑭᕕᒃᑯᑦ 

ᑕᒪᒃᑯᐊ ᐱᐅᓂᖅᐹᖑᓲᖑᙱᒻᒪᑕ 

ᐃᓅᓯᖃᑦᑎᐊᕐᓂᖅ ᑕᒪᓐᓇ ᐱᔾᔪᑎᒋᓂᐊᖅᑎᓪᓗᒋᑦ 

ᓱᓕᔪᓪᓗ ᒪᑯᐊ ᓱᓕᙱᑦᑐᓪᓗ ᒪᑯᐊ.  

 

ᓱᓕᔪᓂᒃ ᖃᐅᔨᒪᓗᓂ 

ᐋᓐᓂᐊᖅᑖᙱᓐᓂᖅᓴᐅᓇᖅᐳᖅ ᖃᓄᐃᑦᑐᓪᓗ 

ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᖃᑦᑕᕐᒪᖔᑦ.  

 

ᐊᒻᒪᓗ ᐋᓐᓂᐊᑦ ᑕᒪᒃᑯᐊᖑᑎᓪᓗᒋᑦ ᓄᓇᕗᒻᒥ, 

ᕿᑐᕐᖏᐅᕐᓂᕐᒥᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ, 

ᐃᓱᒪᓕᕆᓂᕐᒧᑦ ᐃᑲᔪᖅᑐᐃᔩᑦ, ᓇᔾᔨᐊᙱᖅᑕᐅᓂᖅ 

ᐊᒻᒪᓗ ᐊᓯᖏᑦ. ᑕᒪᒃᑯᐊᓕᒫᑦᑎᐊᑦ 

ᐱᔨᑦᑎᕈᑏᑦ ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᔪᑦ 

ᐊᒻᒪᓗ ᐊᑐᖅᑕᐅᓪᓚᕆᖕᓂᕋᖅᑕᐅᓪᓗᑎᒃ. 

 

ᓄᓇᕗᒻᒥᐅᓕᒫᑦ ᖃᐅᔨᒪᖁᕙᒃᑲ ᑕᒪᒃᑯᓄᖓ 

ᐱᑕᖃᐅᕐᒪᑦ:  

 

• ᐊᑦᑕᕐᓇᙱᑦᑐᒥᒃ 

ᐊᐃᒃᑐᕐᓂᕐᓗᒃᑕᐅᑦᑕᐃᓕᒪᓂᖅ;  

 

• ᓇᔾᔨᔪᓐᓇᐃᓪᓕᓂᖅ ᐸᕐᓇᐃᓂᕐᓗ;  

 

• ᐃᓐᓇᕈᖅᐸᓪᓕᐊᓂᖅ;  

 

• ᐊᐃᑉᐸᖃᑦᑎᐊᕐᓂᖅ;  

 

• ᑕᒪᒃᑯᐊᓗ ᐊᔾᔨᖏᑦ ᐊᔾᔨᒌᙱᑦᑐᑦ.  

 

ᓄᓇᕗᒻᒥᐅᑦ ᐃᑲᔪᖅᑕᐅᔭᕆᐊᓖᑦ, 

ᐃᑲᔪᖅᓱᖅᑕᐅᔭᕆᐊᓖᓪᓗ ᐊᑏ, 

ᐋᓐᓂᐊᕐᕕᓕᐊᖃᑦᑕᕐᓂᐊᖅᐳᓯ ᑐᑭᓯᒃᑲᓐᓂᕐᓂᐊᕋᔅᓯ. 

 

ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖏᑦ, 

irespectmyself.ca ᐃᑭᐊᖅᑭᕕᒃ 

irespectmyself.ca ᐃᑲᔪᕐᓂᖃᓪᓚᕆᖕᒥᔪᖅ ᐊᒻᒪᓗ 

ᑕᒻᒪᖅᓯᒪᙱᑦᑐᓂᒃ ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᐃᓯᒪᓪᓗᓂ ᑖᒃᑯᐊ ᐱᕐᔪᐊᖑᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐱᖓᔪᐊᑦ ᑲᑎᒪᔾᔪᑎᑦᓴᑦ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 228 - 6(2): 

ᑐᐊᕕᓐᓇᖅᑐᑐᐊᒃᑯᑎᑦ ᐅᐸᒐᒃᓴᐅᓕᓐᓂᖓ 

ᓴᓂᕋᔭᐅᑉ ᐋᓐᓂᐊᓯᐅᖅᑎᖃᕝᕕᖓ 

(ᖃᐃᕐᓂᖅ)  

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐃᖅᑲᐅᒪᒍᒪᓪᓗᒋᑦ ᓄᓇᖅᑲᑎᒃᑲ, ᒪᒥᐊᓇᖅ. 

ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ 

ᐅᖃᐅᓯᖃᕈᒪᓪᓗᖓ ᐃᓱᒫᓘᑕᐅᖏᓐᓇᖅᑐᒥᒃ 

ᓴᓂᕋᔭᖕᒥ.  

 

ᐅᖃᖅᑎᑦᓯᔩ, ᐊᐅᔭᐅᔪᔪᖅ ᓴᓂᕋᔭᖕᒥ 

ᐱᙳᐊᕐᕕᖓᑦ ᑐᐊᕕᕐᓇᖅᑐᓄᑦ ᑭᓯᐊᓂ 

ᓇᓗᓇᐃᖅᑕᐅᓯᒪᖕᒪᑦ, ᐋᓐᓂᐊᕐᕕᖓᐃᓛᒃ 

ᓇᓗᓇᐃᔭᖅᑕᐅᓯᒪᖕᒪᑦ. ᐃᓕᑕᕆᒋᒐᓗᐊᖅᑐᒍ 

ᐋᓐᓂᐊᕐᕕᒃ ᐃᖅᑲᓇᐃᔭᑭᑦᓴᓗᐊᕐᒪᑦ. 

ᐋᓐᓂᐊᓯᐅᖅᑏᓪᓗ ᕿᑲᕆᐊᖃᖅᐸᒻᒪᑕ 

ᐅᐱᒋᑦᓯᐊᖅᐸᒃᑲ ᐱᔭᔅᓴᖃᕈᑕᐅᖃᑦᑕᖅᓯᒪᒻᒪᑕ 

ᐃᖅᑲᓇᐃᔭᖅᑎᖏᓐᓄᑦ. ᐊᕗᖓᐃᔨᒻᒪᕆᑦᓱᑎᒃ 

ᐱᓕᕆᔪᕐᔪᐊᒻᒪᕆᐅᑦᓱᑎᒃ.  

 

ᑭᓯᐊᓂ ᐅᖃᖅᑎᑦᓯᔩ, ᐃᓛᓐᓂᒃᑯᑦ 

ᑐᐊᕕᕐᓇᖅᑐᖃᕌᖓᑦ ᑕᐃᒪᐃᑦᑑᒐᒥᒃ ᑭᓯᐊᓂ, 

ᑐᐊᕕᕐᓇᖅᑑᖕᒪᑦ. ᐅᑉᐱᕈᓱᑦᑎᐊᕆᐊᖃᕐᒪᑕ ᐃᓄᐃᑦ 

ᑐᐊᕕᕐᓇᖅᑐᓕᕆᓂᖓᑦ, ᑐᐊᕕᕐᓇᖅᑐᓕᕆᓂᖅ 

ᕿᓚᒥᒃᑯᑦ ᑲᒪᒋᔭᐅᕙᓐᓂᐊᕐᓂᖓᓂᒃ. 

 

ᐅᖃᖅᑎᑦᓯᔩ, ᓱᓕᓗ ᓴᓂᕋᔭᖕᒥᐅᑦ 

ᕿᓄᐃᓵᖁᔭᐅᖏᓐᓇᖅᐳᑦ 

ᐋᓐᓂᐊᕐᕕᓕᐊᕆᐊᖃᕈᑎᒃ ᐅᓐᓄᒃᑯᑦ. ᑕᒪᑐᒪᙵᑦ 

ᓇᖕᒥᓂᖃᖅᑐᑦ ᐊᒃᓱᕈᖅᓱᑎᒃ ᒪᓕᑦᑎᐊᕋᓱᑦᓯᒪᕗᑦ.  

 

ᐅᖃᖅᑎᑦᓯᔩ, ᓱᓕ ᓄᓇᖃᖅᑐᑦ ᐅᖃᐅᑎᔭᐅᕌᖓᑕ 

ᐃᑲᔪᖅᑕᐅᒍᒪᓂᐊᕈᑎᒃ ᐅᖃᓗᒡᓗᑎᒃ ᐅᕝᕙᓘᓐᓃᑦ 

ᖃᕆᑕᐅᔭᒃᑯᑦ ᐃᓅᓕᓴᖅᑕᐅᓂᐊᕈᑎᒃ 

ᑭᐅᔭᐅᑲᐅᑎᒋᒍᒪᕙᒻᒪᑕ. 

ᑐᐊᕕᕐᓇᖅᑐᖃᓪᓚᕆᑦᑎᓪᓗᒋᑦ ᐱᓗᐊᖅᑐᒥᒃ.  

 

ᒪᒥᐊᓇᐅᒐᓗᐊᖅ, ᐅᖃᖅᑎᑦᓯᔩ.  

 

ᐊᖏᖅᑕᐅᔪᒪᓪᓗᖓ ᐱᐊᓂᒍᓐᓇᕐᓂᐊᕋᒃᑯ 

ᐅᖃᐅᓯᑦᓴᒃᑲ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐱᐊᓂᒍᒪᒻᒪᒍ 

ᐅᖃᐅᓯᑦᓴᓂᒃ. ᐋᒡᒑᖅᑐᖃᖅᑲ? ᐱᑕᖃᙱᒻᒪᑦ, 

ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. 

ᐊᑦᓱᐊᓗᒃ 

ᐃᑉᐱᒋᔭᖃᓕᓲᖑᒐᒪ ᖃᓄᑭᐊᖅ. ᖁᔭᓐᓇᒦᒃ.  

 

ᐅᖃᖅᑎᑦᓯᔨ, ᒐᕙᒪᕗᑦ 

ᐋᖅᑭᒋᐊᑲᐅᑎᒋᖁᔨᒐᓗᐊᖅᐸᒃᑲ 

ᑐᐊᕕᕐᓇᖅᑐᓕᕆᓂᐅᔪᒥᒃ ᐋᓐᓂᐊᕐᕕᐅᔪᓂᒃ 

ᓄᓇᓕᓐᓂ ᐅᖃᓘᑎᒃᑯᑦ ᖃᕆᑕᐅᔭᒃᑯᓪᓗ. ᒐᕙᒪᒃᑯᑦ 

ᐱᒋᐊᑲᐅᑎᒋᖁᕙᒃᑲ ᓄᓇᕗᒻᒥᐅᑦ 

ᐊᑐᐃᓐᓇᖃᑦᓯᐊᕆᐊᖃᕋᓗᐊᕐᖓᑕ 

ᐋᓐᓂᐊᖅᑐᓕᕆᓂᕐᒧᑦ ᑭᙳᑐᐊᕈᑎᒃ.  

 

ᓄᓇᕗᒻᒥᐅᑦ ᖃᐅᔨᒪᔭᕆᐊᖃᖅᐳᑦ 

ᑐᐊᕕᕐᓇᖅᑐᖃᖅᑎᓪᓗᒍ, ᐃᒫᒃ, 

ᖃᓄᐃᑕᐅᙲᓐᓇᕈᒪᙱᒻᒪᑕ 

ᐃᑲᔪᖅᑕᐅᙲᓐᓇᕐᓗᑎᓪᓘᓐᓃᑦ.  

 

ᐃᓇᒻᒪᕆᒃᐸᒃᑲ ᒐᕙᒪᕗᑦ ᑕᒪᓐᓇ 

ᑐᐊᕕᕐᓇᖅᑐᓕᕆᓂᖅ ᐊᖏᓂᖅᐹᖑᖃᑕᐅᖁᓪᓗᒍ 

ᓄᓇᓕᓕᒫᒧᑦ ᖃᓄᐃᑦᑐᖃᓪᓚᕆᓚᐅᙱᓐᓂᖓᓂᒃ 

ᐊᓯᐊᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 

ᖃᕝᕕᒃ. 

ᓄᖅᑲᓪᓗᑎᑦ ᐃᓱᒪᑦᓯᐊᕆᖅ ᐃᒻᒥᓂᒃ 

ᐃᓄᐋᓚᐅᓐᓇᒃ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᑉᓛᒃᑯᑦ ᒪᓕᒐᓕᐅᖅᑎᐅᖃᑎᒃᑳ.  

 

ᐅᖃᐅᓯᑦᓴᖃᕋᒪ ᓄᓇᕗᒻᒥᐅᓂᒃ ᐅᑉᓛᖅ, 

ᐱᓗᐊᖅᑐᒥᒃ ᐃᓅᓱᑦᑐᓄᑦ ᓄᓇᕗᒻᒥ. 

ᐅᖃᐅᓯᑦᓴᕆᓂᐊᖅᑕᒃᑲ ᐅᑯᐊ ᐱᓪᓗᒋᑦ: 

ᐃᓱᒪᑦᓴᖅᓯᐅᒃᑲᓐᓂᕐᓗᑕ 

ᐃᒻᒥᓃᖅᑐᖃᓚᐅᙱᓐᓂᖓᓂᒃ. 

 

ᐅᖃᓕᒫᖅᓱᖓ ᐃᑭᐊᖅᑭᕕᖕᒥ 

ᐃᓅᔪᖃᕈᓐᓃᒃᑲᓐᓂᕐᓂᐊᕐᒥᖕᒪᑦ ᐃᓅᓱᑦᑐᒥᒃ ᖃᑦᓯᑦ 

ᐃᓚᒌᑦ ᕿᐊᓂᐊᕆᕙᑦ ᕿᑦᓵᕐᓂᐊᕆᕙᑦ? 

10-ᖓᓐᓂᒃ ᐱᓇᓱᐊᕈᓯᑦᑎᓐᓂ, ᓄᖅᑲᕐᓗᓯ 

ᐃᓱᒪᒃᑲᓐᓂᓚᐅᕆᑦᓯ ᖃᓄᐃᓕᐅᕐᓂᐊᖅᐱᓯ?  

ᐊᓈᓇᐃᑦ ᕿᐊᑎᑐᐃᓐᓇᓚᖓᒐᕕᐅᒃ.  

 

ᐊᒥᓱᑦ ᐃᓱᒪᕙᑦᑐᑦ ᐃᓱᒪᒥᒍᑦ 

ᖃᓄᐃᓕᐅᕐᓂᐊᕐᒪᖔᑕ ᐃᓅᓱᑦᑐᑦ ᐊᑖᑕᒋᔭᐅᔪᖅ, 

ᐊᑖᑕᒧᑦ ᐃᓕᔭᐅᒐᕕᑦ ᖃᓄᖅ ᓰᖅᑯᓂᐊᖅᐹ 

ᐅᖃᕐᓗᓂᓘ ᓱᒻᒪᑦ? ᕿᓄᕗᑦ ᐃᑲᔪᖅᑕᐅᒍᒪᔪᑦ.  

ᖃᓄᐃᓕᐅᓕᕐᒪᖔᑕ ᐃᓅᓱᑦᑐᖁᑎᕗᑦ 

ᐃᑲᔪᖅᑕᐅᔪᒪᓚᐅᕆᑦᓯ.  

 

ᓄᖅᑲᕐᓗᓯ ᐃᓱᒪᑦᓴᖅᓯᐅᒃᑲᓐᓂᓚᐅᕆᑦᓯ 

ᐊᓈᓇᑦᓯᐊᓯᐅᑉ ᓇᓪᓕᒋᒻᒪᓯ. ᐃᑦᑐᕆᔭᖅᐱᑦ 

ᐃᓱᒪᐃᓐᓇᓚᖓᖕᒪᑦ ᖃᓄᐃᓕᐅᕐᓂᕋᒫ? ᐃᕝᕕᑦ 

ᓴᓂᐊᓂ ᐱᖃᑎᒋᔭᑦ ᐃᓱᒪᓂᐊᕆᕗᖅ 

ᐱᖃᑎᒋᓚᐅᕈᒃᑭᓪᓕ ᖃᓄᐃᒐᔭᓚᐅᙱᓚᑎᑦ.  

 

ᐱᖃᓐᓇᕆᔭᐃᑦ ᕿᐊᓂᐊᕆᕗᖅ ᓱᒻᒫᑦ? 

ᓂᔾᔮᑎᑦᓯᓗᓂ ᑕᒫᓃᖁᓪᓗᓂᑎᑦ. 

ᐃᓱᒪᒃᑲᓐᓂᓚᐅᕆᑦᓯ ᐃᒻᒥᓃᕐᓂᐅᑉ ᒥᑦᓵᓄᑦ 

ᓈᒻᒪᙱᑦᑐᖅ ᐃᓱᒪᒋᓕᕋᐃᒍᑦᓯᐅᒃ ᓄᖅᑲᕐᓗᓯ 

ᐃᓱᒪᓗᓯ ᐃᓱᒻᒥᒋᐊᕐᓗᓯ ᐊᓯᔾᔨᖅᑐᖃᕈᓐᓇᕐᒪᑦ. 

ᐊᖏᕐᕋᖅᑐᖃᕈᓐᓇᕐᒪᑦ.  

 

ᓄᖅᑲᕐᓗᓯ ᐃᓱᒪᓕᐅᕈᑦᓯ ᑖᒃᑯᐊ ᖃᑦᓯᑦ 

ᐃᓅᒍᓐᓃᖅᑐᑦ ᐃᓱᒪᒋᓗᒋᑦ ᓄᖅᑲᕐᓗᓯ 

ᑎᑎᕋᐅᔭᖔᕐᓗᓯ ᐊᑭᓐᓇᕐᒥ ᐃᓱᒪᓗᓯ ᐊᑖᑕᐃᑦ 

ᓱᒻᒫᖅᓯᒪᓂᐊᙱᒻᒪᑦ, ᐊᓈᓇᐃᓪᓗ 

ᕿᐊᑐᐃᓐᓇᕐᓂᐊᙱᒻᒪᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᓅᓯᖅ ᐊᓐᓂᓇᒻᒪᑦ 

ᓇᓪᓕᕆᔭᐅᔪᐃᓐᓇᐅᕗᕈᑦ ᐃᓘᓐᓇᓯᐊᑕ. 

ᑕᐃᒪᑐᐊᖅ. ᓇᑯᒻᒦᒃ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

ᐃᓐᓇᖁᑎᑦᑕ ᑏᑐᖅᑎᑕᐅᓂᕆᓲᖏᑕ 

ᒥᑦᑎᒪᑕᓕᒻᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒃᓱᕈᖅᑐᑦ 

ᐃᒃᐱᒋᕙᕗᑦ ᓇᒥᑐᐃᓐᓇᖅ. 

 

ᐅᖃᖅᑎᑦᑎᔩ, 1995-ᒥ ᐃᓐᓇᕐᓂᒃ ᓂᕆᑎᑦᑎᓂᕐᒥᒃ 

ᓴᖅᑭᑎᑦᑎᔪᖃᓚᐅᖅᓯᒪᖕᒪᑦ. ᕼᐋᓇ ᖁᐊᕋᖅ 

ᐊᓈᓇᖓᑕ ᑎᓕᐅᖅᖢᓂᐅᒃ ᐃᓐᓇᕐᓂᒃ 

ᓂᕆᑎᑦᑎᖃᑦᑕᖁᓪᓗᓂᐅᒃ ᐊᒻᒪ ᐊᐃᑉᐸᐃᖅᓯᒪᔪᓂᒃ. 

ᓇᖕᒥᓂᖅ ᑮᓇᐅᔭᕐᒥᓂᒃ ᐊᑐᖅᖢᓂ 

ᐱᒋᐊᓚᐅᖅᓯᒪᔪᖅ. ᑭᓯᐊᓂ ᐊᖏᕐᕋᓕᕆᔩᑦ 

ᓴᖅᑭᒻᒪᑕ ᕼᐋᓇ ᖁᐊᕋᖅ 

ᐃᖅᑲᓇᐃᔭᓕᓚᐅᖅᓯᒪᖕᒪᑦ ᑕᐃᑰᓇᓗ ᐱᒋᐊᖅᖢᓂ 

ᑕᒪᓐᓇ ᑲᔪᓯᑎᓚᐅᖅᓯᒪᖕᒪᒍ, ᐅᖃᖅᑎᑦᑎᔩ. 

 

ᐃᓇᖏᓚᐅᖅᓯᒪᒐᒃᑯ ᕼᐋᓇ 

ᐊᖏᕐᕋᖅᓯᒪᔪᓕᕆᔨᒃᑯᓐᓄᑦ 2005-ᒥ ᑕᒪᓐᓇ 

ᑲᔪᓯᑎᓕᖅᖢᑎᒍᑦ ᐊᖏᕐᕋᖅᓯᒪᔪᓕᕆᔨᒃᑯᑎᒍᑦ 

ᐱᖓᔪᐊᑕᒫᑦ ᓂᕆᑎᑦᑎᕙᒃᖢᑕ ᓂᕿᑦᑎᐊᕙᖕᓂᒃ 

ᐊᒻᒪᓗ ᓂᕿᓕᐅᕐᓂᕐᒥᒃ ᐃᓕᓐᓂᐊᖅᑎᑦᑎᕙᒃᖢᑕ 

ᐊᒻᒪ ᐃᓕᓐᓂᐊᖅᑎᑦᑎᖃᑦᑕᖅᖢᑕ 

ᐃᓅᓯᖃᑦᑎᐊᕐᓂᕐᒥᒃ ᐊᒻᒪ ᑎᒥᐅᑉ 

ᖃᓄᐃᙱᑦᑎᐊᕋᓱᐊᕐᓂᕐᒥᒃ. 

ᐱᙳᐊᕈᓘᔭᖅᐸᒃᖢᑎᒡᓗ ᖁᕕᐊᓲᑎᖃᕋᓱᒃᐸᒃᖢᑎᒃ. 

ᖁᕕᐊᓱᒃᐳᖓ ᐅᓪᓗᒥᒧᑦ ᑲᔪᓯᒻᒪᑦ ᑕᒪᓐᓇ 

ᖃᓪᓗᓈᑎᑐᑦ ᑕᐃᔭᐅᓲᖅ (ᑐᓵᔨᑎᒎᓕᖅᑐᖅ) 

ᐃᓐᓇᐃᑦ ᑏᑐᖃᑦᑕᕐᓂᖏᑦ ᐱᓕᕆᐊᖓ. 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᑮᓇᐅᔭᖃᖅᑎᑕᐅᖃᑦᑕᖅᑐᖅ ᑎᒥᒃᑯᑦ 

ᓱᑲᖃᓗᐊᖅᑎᑦᑎᑦᑕᐃᓕᒪᔪᓕᕆᔨᒃᑯᓐᓂᒃ.  

 

ᑲᑎᖃᑦᑕᕐᒪᑕ ᓱᓕ ᓂᕿᑦᑎᐊᕙᖕᓂᒃ ᓂᕆᓪᓗᑎᒃ, 

ᓂᕐᔪᑎᓂᒃ ᐃᓄᐃᑦ ᓂᕿᖏᓐᓂᒃ ᓂᕆᖃᑦᑕᖅᑐᑦ 

ᖁᕕᐊᓱᖃᑎᒌᒃᖢᑎᒃ ᐊᒻᒪ ᐅᐸᒃᑕᐅᕈᓘᔭᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᓪᓗᑎᒃ ᐅᕝᕙᓘᓐᓃᑦ 

ᑲᑎᒪᖃᑎᒋᔭᐅᔪᒪᔭᕌᖓᑕ ᐅᐸᒃᑕᐅᖃᑦᑕᖅᑐᑦ. 

 

ᑕᒫᓂ ᐊᕐᕌᒍᒥ 28-ᓂᒃ ᐊᕐᕌᒍᓂᒃ 

ᑲᑎᖃᑦᑕᕐᓂᐊᓕᖅᑐᑦ. ᑖᓐᓇ ᖁᕕᐊᓲᑎᒋᒐᒃᑯ, 

ᐃᓕᓴᕆᔪᒪᓪᓗᒍ ᕼᐋᓇ ᖁᐊᕋᖅ ᑖᔅᓱᒪᒥᖓ 

ᐱᒋᐊᖅᑎᑦᑎᓚᐅᖅᓯᒪᓂᖓ. 

ᖁᕕᐊᓱᖃᑎᔭᐅᓚᐅᕐᓚᖓ ᑖᔅᓱᒥᖓ 

ᑲᔪᓯᑎᑦᑎᐊᖅᓯᒪᓂᖓᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ 

ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 231 - 6(2): 

ᓵᖓᔭᖃᓐᓂᖅ ᐊᒃᓱᕉᑎᖃᓐᓂᓪᓗ ᖃᓂᒻᒪᓯᖅ 

ᑳᓐᓲᒧᑦ (ᕿᓕᖅᑎ)  

 

ᕿᓕᖅᑎ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ. 

(ᑐᓴᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᑐᓵᔪᒥᓇᓗᐊᙱᑦᑐᒥᒃ 

ᐅᖃᐅᓯᖃᓯᒐᒪ ᑭᓯᐊᓂ ᑕᒫᓂ ᐃᓅᓱᑦᑐᓂᒃ 

ᐅᑭᐅᖅᑕᖅᑐᒥ ᐊᑑᑎᕙᓕᖅᑐᖅ ᐊᑯᓚᐃᑦᑑᓕᕐᒪᑦ 

ᐅᓇ ᐋᓐᓂᐊᖅ ᑳᓐᓱ.  

 

ᐅᖃᖅᑏ, ᐅᓪᓗᒥᐅᓕᖅᑐᖅ ᐃᓄᐃᑦ ᐊᒥᓱᑦ 

ᖃᓂᒻᒪᓯᕐᓄᑦ ᐊᒃᑐᖅᑕᐅᓂᖃᓕᖅᐸᒻᒪᑕ ᓱᒃᑲᔪᒥᒃ. 

ᐋᓐᓂᐊ ᑳᓐᓱ ᖃᓂᒻᒪᓯᖅ 

ᐱᕈᖅᐸᓪᓕᐊᖅᑰᔨᑐᐃᓐᓇᓕᕐᒪᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓅᓱᑦᑐᓂᒃ 

ᒫᓐᓇ ᓇᓪᓕᒋᔭᕗᑦ ᐱᖃᓐᓂᕆᔭᕗᑦ 

ᓄᓇᖅᑲᑎᒋᔭᕗᑦ ᑐᓴᖅᑎᑕᐅᓕᕋᒥ ᐋᓐᓂᐊᒥᓂᒃ 

ᐃᓘᓐᓇᑕ ᐊᒃᑐᖅᑕᐅᖃᑦᑕᕋᑦᑕ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᒪᓐᓇ 

ᐱᔾᔪᑎᒋᓪᓗᒍ ᐃᓱᒫᓗᓐᓇᓪᓚᕆᑦᑑᓕᕐᓂᖓᓂᒃ 

ᐃᓱᒫᓗᓇᓪᓚᑦᑖᓪᓚᕆᓕᖅᑑᓂᖓ 

ᐊᐱᖅᓱᕐᓂᖃᕐᓂᕋ ᑐᕌᖅᑎᕐᓂᐊᕋᒃᑯ ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃᑯᓐᓄᑦ 

ᐊᐱᖅᓱᕈᒪᓂᐊᖅᑐᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑕ 

ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 232 - 6(2): 

ᓄᑖᖅ ᐋᓐᓂᐊᓯᐅᑎᒃᑯᕕᒃ ᐃᒡᓗᔾᔪᐊᖓ 

ᖁᓪᓗᖅᑑᒻᒥ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓄᓇᕗᒻᒥᐅᓪᓗ. ᐋᓐᓂᐊᕐᕕᒃ ᖁᕐᓗᖅᑐᒥ 

ᐅᖃᐅᓯᕆᔪᒪᓪᓗᒍ.  

 

ᑐᐊᕕᕐᓇᖅᑐᖃᓪᓚᕆᒻᒪᑦ, ᐅᖃᖅᑎᑦᑎᔩ, 

ᐱᐅᓂᖅᓴᒥᒃ ᐊᖏᓂᖅᓴᒥᒃ ᐋᓐᓂᐊᕕᒻᒥ 

ᖁᕐᓗᖅᑐᒥ.  

 

ᐅᖃᖅᑎᑦᑎᔩ, ᐃᓕᑕᕆᖅᑳᕈᒪᓪᓗᒍ 

ᐋᓐᓂᐊᖅᑐᓕᕆᔨᑦᑎᐊᕚᓗᕗᑦ ᐃᖅᑲᓇᐃᔭᖅᑐᖅ 

ᖁᕐᓗᖅᑐᒥ ᐋᓐᓂᐊᕕᖓᓂ, ᖁᕐᓗᖅᑐᒥᐅᑦ 

ᐋᓐᓂᐊᖅᑐᓕᕆᔨᖏᑦ, ᐊᖓᔪᖅᑳᖓᓗ 

ᐋᓐᓂᐊᖅᑐᓕᕆᓂᕐᒧᑦ, ᓯᑕᒪᓪᓗ ᐋᓐᓂᐊᓯᐅᖅᑎᑦ, 

ᐋᓐᓂᐊᓯᐅᑎᑐᐃᓐᓇᓗ ᐊᒻᒪᓗ 

ᐋᓐᓂᐊᓯᐅᖅᑎᒻᒪᕆᒃ, ᐊᖏᕐᕋᒥᓪᓗ ᐸᐃᕆᕖᑦ 

ᐊᒻᒪᓗ ᐃᓐᓇᒃᑯᕕᒻᒥ ᐋᓐᓂᐊᓯᐅᖅᑏᑦ, 

ᐃᓱᒪᓕᕆᔩᓪᓗ, ᐋᓐᓂᐊᖅᑐᓕᕆᔩᓪᓗ ᐱᓕᕆᔪᑦ 

1,600-ᓂᒃ ᐃᓄᓐᓂᒃ.  

 

ᐅᖃᖅᑎᑦᑎᔩ, ᑕᒪᒃᑯᐊ ᐱᓕᕆᕙᑦᑐᑦ 

ᓯᑕᒪᐃᓐᓇᐅᓪᓗᑎᒃ ᐃᒡᓗᕈᓰᑦ ᐋᓐᓂᐊᕕᒻᒥ. 

ᖃᓄᐊᓗᑭᐊᖅ ᐊᑐᖅᑕᐅᖅ ᐊᒃᑐᖅᑕᐅᓪᓚᕆᑉᐸᑦᑐᑦ 

ᐱᓕᕆᔪᑦ ᐱᓕᕆᐊᕆᔭᒥᓂᒃ. ᑖᒃᑯᐊ ᐋᓐᓂᐊᕐᕕᖏᑦ 

ᓘᒃᑖᖅᑖᑲᓐᓂᕆᐊᖃᕐᒪᑕ ᐋᓐᓂᐊᓯᐅᖅᑎᓂᒃ 

ᐊᓯᖏᓐᓂᓪᓗ ᐃᖅᑲᓇᐃᔭᖅᑎᓂᒃ. 

ᖁᕐᓗᖅᑐᒥ ᐊᖏᓂᖅᓴᒥᒃ ᐋᓐᓂᐊᕕᒃᑖᕆᐊᖃᖅᑐᑦ 

ᓈᒻᒪᑦᓯᐊᖅᑐᒥᒃ ᐋᓐᓂᐊᖅᑐᓕᕆᔩᑦ 

ᐱᓕᕆᑦᑎᐊᕈᓐᓇᖁᓪᓗᒋᑦ. ᑖᒃᑯᐊ ᐱᓗᐊᖅᑐᒥᒃ 

ᐋᓐᓂᐊᓯᐅᖅᑎᒻᒪᕇᑦ ᓘᒃᑖᓪᓗ ᑎᑭᑦᑕᕌᖓᑕ 

ᐃᓂᔅᓴᖃᑦᑎᐊᕆᐊᖃᕐᒪᑦ. ᐋᓐᓂᐊᖅᑐᓕᕆᓂᕐᒥᒃ 

ᐱᑦᓯᐊᕐᓂᐊᕐᓗᓂ ᓄᓇᖃᖅᑑᔪᓄᑦ ᖁᕐᓗᖅᑐᒥ.  

 

ᐅᖃᖅᑎᑦᑎᔩ, ᑲᑐᔾᔨᓗᑕ ᐊᖅᑯᑎᒋᓗᒍ 

ᓇᓗᓇᐃᔭᖅᑕᐅᔪᒻᒪᑦ, ᐃᓐᓇᐃᑦ 

ᐃᓐᓇᖑᖅᐸᓪᓕᐊᑦᑎᐊᖁᓪᓗᒋᑦ 

ᓯᕗᓪᓕᖅᐹᖑᖃᑕᐅᓪᓗᓂᓗ ᒐᕙᒪᒋᔭᑦᑎᓐᓄᑦ. 

ᖁᕐᓗᖅᑐᒥ ᓄᓇᖃᖅᑐᑦ ᐃᓱᒫᓘᑎᖃᖅᓯᒪᒻᒪᑕ 

ᐃᓐᓇᐃᑦ ᓄᓇᒥᓐᓃᑦᓴᐃᓐᓇᕆᖃᕋᓗᐊᕐᒪᑕ 

ᐃᓅᓯᓕᒫᒥᓂᒃ ᐊᔪᕐᓇᙱᑉᐸᑦ. 

ᐃᓱᒻᒥᕈᑕᐅᖁᔭᐅᓯᒪᒋᕗᑦ ᐋᓐᓂᐊᖅᑐᓕᕆᔨ ᓄᑖᖅ 

ᓯᑕᒪᓂᒃ ᐊᕐᕕᓂᓕᓐᓂᓘᓐᓃᑦ ᐃᓪᓗᖃᕆᐊᖃᕐᓗᓂ 

ᐃᓐᓇᕐᓄᑦ ᑐᕌᖓᔪᓄᑦ.  

 

ᓂᕆᐅᓐᓂᐊᖅᐳᖓ ᖁᕐᓗᖅᑐᒥ ᐋᓐᓂᐊᕐᕕᖓ 

ᐃᓱᒪᒋᔭᐅᖃᓯᐅᔾᔭᐅᓂᐊᕐᒪᑦ ᐊᑭᑐᔫᑏᑦ 

ᐃᒃᐱᒋᔭᐅᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᔅᓴᖅ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 289 - 

6(2): ᑲᓇᑕᐅᑉ ᐸᓖᓯᖁᑎᖏᑦ ᓄᓇᕘᒥ 

ᐸᓖᓯᕗᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑎᕈᑎᖃᕋᒪ 

ᑭᐅᔾᔪᑎᖃᕋᒪ 289-6(2) ᐅᖅᑯᕐᒥᐅᒧᑦ 

ᐊᐱᖅᑯᑎᐅᔪᔪᒧᑦ ᕖᕗᐊᕆ 27, 2023, ᑖᒃᑯᐊ 

ᐸᓖᓯᒃᑯᑦ ᓄᓇᕗᒻᒥ.  

ᐅᖃᖅᑏ, ᑖᒃᑯᐊ ᑭᐅᔾᔪᑎᒃᑲ ᐃᓗᓕᖅᑐᑲᓪᓚᒻᒪᑕ 

ᐊᓪᓚᑦᑎᒧᑦ ᑐᓂᓚᐅᖅᑕᒃᑲ ᐊᓪᓚᑕᐅᓯᒪᓂᐊᕐᒪᑕ 

ᑐᓂᔭᐅᓗᑎᓪᓗ ᒪᓕᒐᓕᐅᖅᑎᓕᒫᓄᑦ.  

 

ᐃᓚᒋᐊᕈᒪᒐᒃᑯ ᑭᐅᔾᔪᑎᒐ ᒪᓕᒐᓕᐅᖅᑎᐅᖃᑎᒪ 

ᒥᐊᓕ ᕿᓕᖅᑎᐅᑉ, ᐊᐱᖅᑯᑎᒋᓚᐅᖅᑕᖓ ᑖᒃᑯᐊ 

ᐸᓖᓯᒃᑯᑦ ᐃᒡᓗᖏᑦ ᓈᒻᒪᑦᑎᐊᕐᒪᖔᑕ. 

ᓇᓗᓇᐃᖅᓯᖁᔨᓚᐅᕐᒪᑦ ᖃᓄᖅ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐸᓖᓯᓄᑦ ᓴᐳᔾᔭᐅᓯᒪᖕᒪᖔᑕ ᐊᒻᒪ 

ᖃᓄᖅ ᐱᕙᓪᓕᐊᔾᔪᓯᖃᖃᑦᑕᖅᐸᑦ ᐃᒡᓗᐃᑦ 

ᐊᑐᖅᑐᐊᖅᑕᐅᕙᒃᑯᑦ 

ᖃᐅᔨᒋᐊᕐᕕᐅᖃᑦᑕᕐᓂᐊᕐᒪᖔᑕ. 

 

ᓯᕗᓪᓕᕐᒥᒃ ᑭᐅᔾᔪᑎᒋᖅᑲᐅᔭᕋ ᐱᑕᖃᖅᐸᑦ 

ᓄᓇᓕᖕᓂ ᐃᒡᓗᖃᖅᑎᐅᔪᓂᒃ 

ᐊᑐᖅᑐᐊᑎᑦᑎᕙᒃᑐᓂᒃ ᐃᒡᓗᓂᒃ ᓄᓇᕗᑦ 

ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᐃᓚᖏᑦ 

ᒐᕙᒪᒃᑯᑦ ᓄᓇᕗᒻᒥ ᑲᑎᓐᖓᐅᖅᑐᑦ ᐃᒡᓗᐃᑦ 

ᐊᑐᐃᓐᓇᐅᔪᑦ.  

 

ᑭᓯᐊᓂᓕ, ᓄᓇᕗᒥ ᐸᓖᓯᒃᑯᑦ ᐱᔨᑦᑎᕋᕐᓂᕐᒧᑦ 

ᐊᖏᕈᑎᒥᒃ ᐸᓖᓯᒃᑯᓐᓂᑦ, ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᕙᒃᐳᑦ ᑐᔪᕐᒥᕕᖕᓂᒃ 

ᐸᓖᓯᒃᑯᓐᓂᑦ ᐃᒡᓗᓕᐅᖁᓪᓗᒋᑦ ᐊᑐᖅᑐᐊᕐᓗᑎᒡᓗ 

ᐃᒡᓗᓂᒃ. ᐸᓖᓯᒃᑯᑦ ᐊᒻᒪᓗ ᓴᓇᔪᓕᕆᔨᒃᑯᑦ ᑲᓇᑕᒥ 

ᑲᒪᒋᔭᖃᕐᒪᑕ ᓂᐅᕕᕐᓂᕐᒥᒃ ᐊᒻᒪᓗ ᓴᓇᓂᕐᒥᒃ 

ᐃᒡᓗᒃᓴᓂᒃ ᐸᓖᓯᒃᑯᓐᓄᑦ ᓄᓇᕗᒻᒥ.  

 

ᐸᓖᓯᒃᑯᑦ ᐊᒥᓱᓂᒃ ᐃᒡᓗᖁᑎᖃᕐᒪᑕ ᓄᓇᕗᒥ 

ᓴᓇᓯᒪᔭᖏᓐᓂᒃ ᐊᒻᒪᓗ ᓇᖕᒥᓂᖏᓐᓂᒃ, ᐊᒻᒪᓗ 

ᕿᓃᓐᓇᖅᖢᑎᒃ ᐊᖏᒡᓕᒋᐊᕆᓂᕐᒥᒃ ᓇᖕᒥᓂᕐᒥᓂᒃ 

ᓄᑖᓂᒃ ᐃᒡᓗᓕᐅᕐᓂᒃᑯᑦ. ᐸᓖᓯᒃᑯᑦ ᐊᒻᒪᓗ 

ᓴᓇᔪᓕᕆᔨᒃᑯᑦ ᑲᓇᑕᒥ ᐊᑐᖅᑐᐊᖅᐸᒃᑭᕗᑦ 

ᐃᒡᓗᓂᒃ ᓇᖕᒥᓂᖁᑎᖃᖅᑐᓂᒃ 

ᐊᑐᖅᑕᐅᓂᐊᖅᑎᓪᓗᒋᑦ ᐸᓖᓯᒃᑯᓐᓄᑦ.  

 

ᐃᓛᓐᓂᒃᑯᓚᐅᓱᖓᖅ ᒪᓕᒐᓕᕆᔨᒃᑯᑦ 

ᐱᓕᕆᖃᑎᖃᖃᑦᑕᖅᐳᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐃᒡᓗᓕᐅᒃᑲᓐᓂᕋᓱᒡᓗᑎᒃ 

ᐸᓖᓯᒃᑯᓐᓄᑦ. ᑕᒪᓐᓇ ᐱᓕᕆᐊᖑᓲᖑᕗᖅ ᑭᓯᐊᓂ 

ᐊᓯᐊᒎᕐᕕᖃᓐᖏᒃᑳᖓᑕ ᐊᒻᒪ 

ᐋᖅᑮᑲᐃᓐᓇᕈᑕᐅᓗᓂ ᐸᓖᓯᒃᑯᑦ ᐊᒻᒪ 

ᓴᓇᔪᓕᕆᔨᒃᑯᑦ ᓇᖕᒥᓂᖅ ᐃᒡᓗᑖᕈᓐᓇᖁᓪᓗᒋᑦ. 

 

ᐸᓖᓯᒃᑯᑦ ᐃᒡᓗᖁᑎᖏᓐᓂᒃ ᓯᕗᓪᓕᐅᔾᔭᐅᔪᑦ 

ᐃᓱᒪᒋᔭᐅᖃᑦᑕᖅᑐᑦ ᑐᓐᖓᕕᖃᖅᖢᑎᒃ 

ᖃᔅᓯᐅᓂᖏᓐᓂᒃ ᐸᓖᓯᒃᑯᑦ ᓄᓇᓕᖕᓂ, 

ᐱᕈᖅᐸᓪᓕᐊᓂᖏᑦ, ᖃᓄᐃᓐᓂᖏᑦ ᓈᒻᒪᒃᑐᓪᓗ 

ᒫᓐᓇᐅᔪᖅ ᐃᒡᓗᖁᑎᒋᔭᐅᔪᑦ ᐃᒡᓗᒥ, ᓇᖕᒥᓂᕐᓗ 

ᓂᐅᕕᐊᒃᓴᖃᕈᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 4. ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᔪᐊᓇᓯ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 341 - 

6(2): ᐅᖅᓱᒃᓴᐅᑉ ᐊᑭᒋᓕᖅᑕᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᐃᓚᒋᐊᕈᒪᓪᓗᒍ ᑭᐅᔾᔪᑎᒋᓚᐅᖅᑕᕐᓄᑦ 

ᐊᐱᖅᑯᑎᐅᔪᒧᑦ ᒫᑦᓯ 3, 2023-ᖑᑎᓪᓗᒍ, 

ᐊᐱᖅᑯᑎᐅᔪᒧᑦ 341-6(2). ᒪᓕᒐᓕᐅᖅᑎᒧᑦ 

ᐊᐃᕕᓕᒻᒧᑦ ᐊᐱᖅᑯᑎᖃᔪᒻᒪᑦ ᐅᖅᓱᐊᓗᒻᒥᒃ 

ᓂᐅᕕᖅᑕᐅᓚᐅᖅᑐᖅ 2023-ᒧᑦ. 

 

ᐅᖃᖅᑏ, ᒫᑦᓯ 3, 2023-ᒥ ᐅᓪᓗᒥᐅᖏᑦᑑᒐᓗᐊᖅ, 

ᑖᒃᑯᐊ ᐅᖅᓱᓕᕆᔨᒃᑯᑦ ᓂᐅᕕᓚᐅᖅᐳᑦ $125 

ᒥᓕᐊᓐᓂᒃ ᐅᖅᓱᐊᓗᒻᒥᒃ, 55-ᐳᓴᓐᖑᓪᓗᑎᒃ 

ᑲᑎᑦᑐᒋᑦ ᐅᖅᓱᐊᓗᒃ ᓂᐅᕕᖅᑕᐅᔪᒫᕐᓂᐊᖅᑐᑦ 

2023-ᒥ ᐅᒥᐊᕐᔪᐊᖃᕐᓇᓯᑉᐸᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ 

ᓇᑲᓱᒃ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒥᓂᔅᑕᐅᑉ ᐅᖃᐅᓯᖃᖅᑎᓪᓗᖓ 

ᓇᓗᓇᐃᖅᓯᖅᑲᐅᒐᒪ ᑕᐃᒃᑯᐊ ᐃᖅᑲᓇᐃᔭᖅᓯᓐᓈᑦ 

ᓴᓇᔨᐅᓂᕐᒧᑦ 14-ᖑᒻᒪᑕ ᓇᒥᑐᐃᓐᓇᖅ ᑲᓇᑕᒥ 

ᐃᖅᑲᓇᐃᔭᕈᓐᓇᖅᓯᓯᒪᔪᑦ.  

 

ᑖᒃᑯᐊ ᐃᓚᖏᑦ ᐅᕙᓃᒍᓇᖅᑑᒐᓗᐊᖅ 

ᑕᕝᕙᓃᑦᑐᐃᓐᓇᐅᒍᓐᓇᖏᒻᒪᑕ ᐱᔭᕇᖅᓯᒪᔪᑦ ᑖᒃᑯᐊ 

ᐃᓕᓴᕆᔪᒪᒐᒃᑭᑦ ᑖᓐᓂᐅᓪ ᐊᒪᓐ, 

ᐅᐊᔭᓕᕆᔨᐅᓂᕐᒧᑦ ᑖᓐᓇ ᐃᓕᓴᕐᓇᐅᑎᑖᖅᓯᒪᔪᖅ 

ᐊᒻᒪᓗ... 

 

>>ᐸᑦᑕᑐᖅᑐᑦ 

 

. . . ᔮᓂᐅᐃᓐ ᐅᐳᕋᐃᔭ, ᑖᓐᓇᑦᑕᐅᖅ. ᐃᓚᖓᑦ 

ᐊᓂᒻᒥᒻᒪᑦ ᑕᑦᑎᐊᓇ ᐴᒃᑕᐅ ᐅᒡᒍᓇᖅᑑᒐᓗᐊᖅ. 

ᑖᒃᑯᐊ ᑐᓐᖓᓱᒃᑎᑕᐅᓕᑦ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑕ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᐃᖃᓗᒻᒥᐅᑦ ᐊᒻᒪᓗᑦᑕᐅᖅ ᓄᓇᕗᒥᐅᓕᒫᑦᑎᐊᑦ.  

 

ᖁᕕᐊᓱᑦᑎᐊᖅᑐᖓ ᐃᓕᓴᖅᓯᒐᑦᑕ ᑖᓐᓂᐅᓪ 

ᐃᒪᓐᔅᒥᒃ. ᑭᓇᑐᐃᓐᓇᖅ ᐅᐊᔭᓪᓗᖅᑐᒥᓂᐅᒋᐊᖅ 

ᐃᑲᔪᖅᑕᐅᓕᕈᑎᒃ ᖁᕕᐊᓱᑦᑎᐊᓕᕋᔭᖅᑐᑦ. 

ᐅᐊᔭᓕᕆᔨᖃᓕᕐᒥᒐᑦᑕ ᐃᓄᒻᒥᒃ ᒪᒃᑯᒃᑐᒥᒃ 

ᒪᒃᑯᒃᑐᒥᒃ ᐅᐊᔭᓕᕆᔩᑦ ᐃᓕᓴᕆᔭᐅᓯᒪᓕᖅᐳᑦ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᒪᔪᖅ. 

ᑐᓐᖓᓱᒋᑦ ᒪᓕᒐᓕᐅᕐᕕᖁᑎᓐᓄᑦ, ᑖᓐᓂᐅᓪ. 

 

ᐅᖃᖅᑏ, ᐃᓛᓐᓂᓚᐅᓱᖔᓗᒃᑯᑦ ᐃᓕᓴᖅᓯᖃᑦᑕᕋᒪ 

ᐱᖃᓪᓇᕆᔭᑦᑎᓐᓂ ᐱᖃᓐᓇᕆᔭᑦᑎᓐᓂᒃ 

ᐊᒻᒪᓗᑦᑕᐅᖅ ᑕᒪᒃᑯᓂᖓ ᐃᑲᔪᖅᑐᐃᖃᑦᑕᖅᑐᓂᒃ 

ᐅᕙᑦᑎᓐᓂᒃ ᓂᕈᐊᖅᑕᐅᓇᓱᒃᑎᓪᓗᑕ. 

ᖁᕕᐊᓱᑦᑎᐊᕆᐸᒃᓴᖅ ᔮᓐ ᐅᐃᓐᒥᒃ ᐊᑎᓕᒃ 

ᐃᓕᓴᕆᔪᒪᓪᓗᒍ.  

 

>>ᐃᒡᓚᖅᑐᑦ 

 

ᑖᓐᓇ ᐃᓚᒋᔭᐅᓚᐅᖅᓯᒪᒻᒪᑦ 

ᓂᕈᐊᖅᑕᐅᓇᓱᒃᑎᓪᓗᖓ ᐊᒃᓱᕈᖃᑕᐅᓚᐅᖅᓯᒪᒻᒪᑦ 

ᓂᕈᐊᖅᑕᐅᖁᓪᓗᖓ ᑕᕝᕗᖓ ᖁᔭᓕᑦᑎᐊᖅᐳᖓ 

ᐊᒻᒪᓗᑦᑕᐅᖅ ᑕᐃᒪᓐᓇᑦᑕᐅᖅ ᓄᓇᕐᔪᐊᖅ 

ᓱᓪᓗᓕᕆᔨᖏᑦ ᐱᑕᖃᒃᑲᓐᓂᕆᐊᓕᒃ 

ᐃᖅᑲᓇᐃᔭᖅᑎᓂᒃ. ᔮᓐ ᐅᐃᓐ ᐃᓕᓴᕆᔭᐅᓯᒪᓕᕐᒪᑦ 

ᓱᓪᓗᓕᕆᔨᐅᓪᓗᓂ ᐊᒃᓱᕈᑦᑎᐊᖅᑐᓂ 

ᐃᖅᑲᓇᐃᔭᖃᑦᑕᖅᓯᒪᔪᖅ ᐊᕐᕌᒍᓄᑦ ᐅᓄᖅᑐᓄᑦ, 

ᐊᖏᖅᓯᒪᑦᑎᐊᕐᒪᑕ ᑖᔅᑯᓄᖓ ᐊᒃᓱᐊᓗᒃ 

ᐅᐃᒋᐊᖅᐸᒋᑦ ᑕᕝᕙᓂ, ᔮᓐ ᐅᐃᓐ, ᑐᓐᖓᓱᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

ᑑᒃ ᑕᕝᕙᓃᖅᑰᓕᕐᒪᑦ 

 

>>ᐃᒡᓚᖅᑐᑦ 

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖑᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᓴᕆᔪᓐᓇᕐᒥᒐᕕᓐᖓ 

ᑖᒃᑯᐊᑦᑕᐅᖅ ᑐᓐᖓᓱᖁᑦᑎᐊᖅᐸᒃᑲ ᐃᒡᓗᖓᓄᑦ 

ᐱᓕᕆᔭᖏᑦ ᐅᐱᒋᖃᓯᐅᑎᑦᑎᐊᖅᐸᒃᕋ. ᑖᓐᓇᑦᑕᐅᖅ 

ᐱᓗᐊᓐᖑᐊᖅᑐᒥᒃ ᑖᓐᓂᐅᓪ, ᐅᕙᓐᓂᒃ 

ᐃᑲᔪᒻᒪᕆᓚᐅᖅᓯᒪᒻᒪᑦ ᐃᒡᓗᕋᓛᓕᐅᖅᐸᓪᓕᐊᓪᓗᖓ 

ᐅᓪᓗᒥᒧᑦ ᑎᑭᓪᓗᒍ, 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᑦᑎᐊᖅᐸᕋ ᐃᓕᕝᕕᒋᔾᔪᐊᓯᒪᓕᕐᒥᒐᒃᑯ. 

 

ᐅᓇᓕ ᓂᑯᕕᔾᔪᑎᒋᓗᐊᓐᖑᐊᖅᑕᕋ, ᐅᖃᖅᑎᑦᑎᔩ, 

ᐃᓕᓴᕆᒃᑲᓐᓂᕈᒪᒐᒃᑯ ᐃᒫᓪᓚᕆᒃ ᐱᖃᓐᓇᕆᓪᓗᒍᓗ 

ᑕᑉᐹᓂ ᖁᑦᑐᓂᖅᐹᒥᒃ ᐳᖅᑐᓂᖅᐹᒥᒃ 

ᑕᐅᑐᖃᓯᐅᑎᖃᓯᐅᑎᓯᓐᓈᖃᑦᑕᖅᓯᒪᔭᕋ 

ᐃᖅᑲᓇᐃᔭᖃᑎᒋᓯᒪᓪᓗᒍ ᐊᕐᕌᒍᕋᓴᕐᔪᐊᓄᑦ  

ᓄᓇᕗᑦ ᑐᙵᕕᒃᑯᓐᓂᒃ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂᒃ ᐊᕐᕌᒍᒐᓴᕐᔪᐊᓄᑦ ᐅᖃᐅᓯᕐᒥᒃ 

ᑕᕝᕙᓂ ᑎᒍᒥᐊᖅᑎᒋᖃᓯᐅᑎᓯᓐᓈᖅᑕᕗᑦ ᓄᓇᕗᑉ 

ᐃᓗᐊᓂ, ᑖᓐᓇ ᐃᒪᓕ ᐃᕐᓂᖅ. ᑕᕝᕗᖓ 

ᐃᒡᓗᑦᑎᓐᓄᑦ ᑐᙵᓱᖁᕙᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ, 

ᒪᓕᒐᓕᐅᕐᕕᖁᑎᖕᓄᑦ. ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒥ ᐳᓛᕆᐊᖅᓯᒪᔪᓂᒃ. 

ᐊᑎᖁᑎᖃᕈᓐᓃᕋᒪ. 6 ᑲᑎᒪᔾᔪᑎᒃᓴᑦᑎᓐᓂ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 350 - 6(2): ᐃᓄᐃᑦ 

ᐃᖅᑲᓇᐃᔭᖅᑐᑦ ᓇᐄᓴᐅᑎᖁᑎᒋᓲᖏᓄᑦ 

(ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᐅᓪᓗᒥ ᐅᓪᓛᖑᔪᖅ ᒥᓂᔅᑕ 

(ᑐᓵᔨᑎᒎᓕᖅᑐᖅ) ᓄᓇᓕᖕᓂ ᒐᕙᒪᓂᓪᓗ 

ᐱᔨᑦᑎᖅᑎᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᐊᐱᖅᑯᑎᒋᓂᐊᖅᑕᕋ ᐅᑎᕐᕕᒋᔪᒪᔭᕋ 

ᐊᐱᖅᑯᑎᒋᓚᐅᖅᑕᓐᓂᒃ ᑭᖑᓪᓕᕐᒥᒃ 

ᐃᖅᑲᓇᐃᔭᖅᑏᑦ ᐱᔾᔪᑎᒋᓪᓗᒋᑦ. 

 

ᑕᐃᑲᓂᖃᐃ ᐃᒃᓯᕚᖅᑎᓪᓗᒍ ᑮᓇᐅᔭᑦ 

ᐊᑐᕐᓂᐊᖅᑐᑦ ᐊᐱᖅᓱᖅᑎᓪᓗᑕ, ᑕᐃᑲᓂ ᐊᕐᕌᒍᓂᒃ 

ᑕᓪᓕᒪᓂᒃ ᑕᑯᓪᓗᒋᑦ 2018-ᒥ ᐱᒋᐊᖅᖢᒍ ᐃᓄᐃᑦ 

ᐃᖅᑲᓇᐃᔭᖅᑏᑦ 13-ᒥ 2018-ᒥ 2021-ᒧᑦ 

ᐱᒋᐊᖅᖢᒋᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ 11 

(ᑐᓵᔨᑎᒎᓕᖅᑐᖅ) ᑎᑭᖦᖢᒍ, (ᑐᓵᔨᑎᒎᕈᓐᓃᖅᑐᖅ) 

13 ᑕᒫᓂᕈᔪᒃ ᐃᓄᖕᓂᒃ 

ᐃᖅᑲᓇᐃᔭᖅᑎᖃᖅᓯᒪᖦᖤᖅᐳᖅ. 2022, 8-

ᑐᐃᓐᓇᐅᓕᕐᓂᑰᓪᓗᑎᒃ. ᑖᓐᓇᓗ ᑕᑯᓪᓗᑎᒍᑦ 

ᖃᔅᓰᓐᓇᕈᕆᐊᕐᓂᖏᑦ ᑲᑕᑳᓪᓚᖕᓂᖏᑦ 

ᖃᔅᓰᓐᓇᕈᑳᓪᓚᒃᓯᒪᖕᒪᑕ.  

 

ᐃᒃᓯᕙᐅᑖᖅ, ᒥᓂᔅᑕ ᐊᐱᕆᔪᒪᔭᕋ ᑕᒪᓐᓇ 

ᐅᔾᔨᕆᔭᐅᓯᒪᕚ ᑖᔅᓱᒧᖓ ᒥᓂᔅᑕᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ, ᒥᔅᑕ ᔪᐊᓇᓯ 

ᒥᓂᔅᑕᕆᔭᐅᔪᖅ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᓇᑯᕐᒦᒃ, 

ᐅᖃᖅᑏ. ᐊᒻᒪᓗ ᓇᑯᒻᒦᖅᑲᕋ ᒪᓕᒐᓕᐅᖅᑎᐅᖃᑎᒐ 

ᑐᓄᓂᕐᒧᑦ ᐃᖅᑲᓇᐃᔭᖅᑏᑦ ᐃᓄᐃᑦ ᒥᑦᓵᓄᑦ 

ᐊᐱᕆᑎᓪᓗᒍ. ᐅᖃᖅᑏ, ᑖᒃᑯᐊ 

ᐅᔾᔨᕆᒐᓱᐊᖏᓐᓇᖃᑦᑕᓲᕆᔭᕗᑦ ᑕᒪᐃᓐᓂᓕᒫᖅ 

ᐱᓕᕆᕝᕕᑦᑎᓐᓂ ᓇᒦᓕᕐᒪᖔᑦᑕ ᐃᖅᑲᓇᐃᔭᖅᑏᑦ 

ᐊᒻᒪᓗ ᐃᓐᓄᒃᑕᐅᒋᐊᓖᑦ. ᑖᓐᓇ ᐅᔾᔨᕆᓯᒪᔭᕗᑦ 

ᐊᑕᖏᖅᓱᒋᑦ ᑕᒪᐃᓐᓂ ᑕᒪᐃᓐᓂᓕᒫᖅ 

ᐊᕕᑦᑐᖅᓯᒪᖃᑦᑕᕐᒪᑕ ᑖᒃᑯᐊ ᐱᓕᕆᕝᕕᒋᔭᑦᑎᓐᓂ 

ᕼᐊᒻᓚᓕᕆᔨᒃᑯᓪᓗ ᐊᑭᑐᔪᖅᑐᕈᑎᓕᕆᔨᒃᑯᓪᓗ 

ᓇᓗᓇᐃᔭᖅᓯᒪᑎᓪᓗᒋᑦ ᑐᑭᓯᓇᖅᐸᒻᒪᑕ. ᐊᒻᒪᓗ 

ᑖᒃᑯᐊ ᐅᓂᒃᑳᕐᕕᐅᖃᑦᑕᕐᒪᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᖓᓱᑦ ᑕᖅᑮᑦ 

ᐊᓂᒍᖅᑕᕌᖓᑦ ᑖᓐᓇ 

ᕿᒥᕐᕈᐃᓐᓇᐅᔭᐅᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑏᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᐅᖃᐅᓯᕆᖅᑳᓪᓗᐊᕋᑖᖅᑕᕋᐃᓛᒃ ᒥᑦᑎᒪᑕᓕᖕᒥ 

ᑖᒃᑯᐊ ᐅᖃᐅᓯᕆᔭᒃᑲ ᑕᐃᑲᓂ ᑎᑎᕋᕐᕕᐊᓂ, 

ᑖᒃᑯᐊ ᐃᖅᑲᓇᐃᔭᖅᑏᑦ ᐃᓄᐃᑦ 

ᐃᖅᑲᓇᐃᔭᖅᑎᖏᑦ ᖃᔅᓰᓐᓇᕈᕆᐊᖅᓯᒪᓪᓚᕆᖕᒪᑕ. 

ᑖᓐᓇ ᒥᓂᔅᑕᐅᔪᖅ ᖃᐅᔨᓇᓱᒍᓐᓇᖅᐹ ᖃᓄᐃᒻᒪᑦ 

ᑕᐃᒪᓐᓇᐃᒻᒪᖔᑦ? ᖃᓄᐃᒻᒪᑦ ᐃᓄᐃᑦ 

ᖃᔅᓰᓐᓇᕈᕆᐊᖅᓯᒪᓪᓚᑦᑖᖅᐸᑦ ᑭᓱᒥᒃ 

ᐱᔾᔪᑎᖃᖅᖢᑎᒃ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓄᓇᓕᖕᓂ ᐱᔨᔅᓯᖅᑎᒃᑯᓐᓄᓪᓗ, ᒥᔅᑕ ᔪᐊᓇᓯ 

ᒥᓂᔅᑕᕆᔭᐅᔪᖅ.  

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒥᒃᑲᓐᓂᕆᕙᕋ. ᑕᒪᓐᓇ 

ᐃᖅᑲᓇᐃᔭᖅᑐᓕᕆᓂᖅ ᐅᕝᕙᓘᓐᓃᑦ ᐃᓚᖏᑦ 

ᓄᖅᑲᖃᑦᑕᖅᑎᓪᓗᒋᓪᓘᓐᓃᑦ ᖃᐅᔨᒪᔭᒃᑯᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐱᖅᓱᕐᓂᖃᖅᑎᑦᑎᓲᖑᒐᓗᐊᖅᑐᑦ ᑭᖑᓂᐊᒍᑦ 

ᑖᓐᓇ ᐃᖅᑲᓇᐃᔭᖅᑎ ᓄᖅᑲᕐᓂᐊᓕᖅᑎᓪᓗᒍ. 

ᐃᒻᒪᖄ ᑕᐃᑰᓇ ᑐᑭᓯᔾᔪᑎᑦᓴᖃᖅᑐᓂ ᑖᒃᑯᐊ 

ᒥᑦᑎᒪᑕᓕᖕᒥ ᓄᖅᑲᕈᑎᒋᔭᐅᓚᐅᖅᑐᑦ 

ᐅᑎᕐᕕᒋᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᑦ 

ᑭᖑᓪᓕᖅᐹᒥᓗ ᐊᐱᖅᑯᑎᖓ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒥᓂᔅᑕ. ᑖᒃᑯᐊ ᑕᑯᔪᒪᒐᔭᖅᑕᒃᑲ. ᐃᓛᒃ 

ᐱᖁᔭᖃᖅᑐᒃᓴᐅᒐᔅᓯ ᒐᕙᒪᒃᑯᓐᓂ ᑕᒪᒃᑯᓂᖓ 

ᑕᑯᓇᒍᓐᓇᕐᓗᓯ ᖃᓄᐃᒻᒪᑦ ᐃᖅᑲᓇᐃᔭᖅᑏᑦ 

ᓄᖅᑲᖅᐸᓪᓕᐊᖃᑦᑕᕐᒪᖔᑕ ᑭᓱᒧᓪᓗ 

ᐱᔾᔪᑎᖃᕐᒪᖔᑕ ᓄᖅᑲᕈᑎᖏᑦ. ᑕᒪᓐᓇ 

ᑕᑯᓇᒃᑕᐅᒃᑲᓐᓂᖁᔭᕋ, ᑭᓱᒧᑦ ᑎᑎᕋᕐᕕᖕᒥ 

ᒥᑦᑎᒪᑕᓕᖕᒥ ᓄᖅᑲᖅᐸᓪᓕᐊᖃᑦᑕᖅᐸᑦ 

ᐃᖅᑲᓇᐃᔮᒃᓴᐃᑦ. ᐃᓄᖕᓄᑦ ᐱᔭᐅᔪᓐᓇᖅᑐᑦ 

ᑕᑉᐱᑲᓂ ᐅᓄᕐᒪᑕ. ᑭᓯᐊᓂ ᑭᖑᕝᕕᖅᑕᐅᖃᑦᑕᕐᒪᑕ 

ᐱᔭᐅᔪᓐᓇᑦᑎᐊᖅᑎᓪᓗᒋᑦ. ᑖᓐᓇ 

ᐅᖃᐅᓯᒃᓴᑐᐃᓐᓇᐅᓕᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐅᓕᕐᒪᑦ. ᒥᓂᔅᑕ ᑭᐅᔪᒪᒍᓂ. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᒃᑲᓐᓂᕈᒪᑐᐃᓐᓇᕆᕗᖓᑦᑕᐅᖅ 

ᑖᒃᑯᐊ ᐃᖅᑲᓇᐃᔭᕐᕕᒋᔭᒃᑲ ᑕᒪᒃᑯᓇᙵᑦ 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᑲᐃᓐᓇᖅᑐᓂᑦᑕᐅᖅ 

(ᑐᓵᔨᑎᒎᕈᓐᓃᖅᑐᖅ) ᕿᒥᕐᕈᕙᓪᓕᐊᖃᑦᑕᕋᑦᑕ. 

ᐊᑯᓂ ᑕᐃᒪᐃᑦᑐᓂᒃ ᐱᓕᕆᔨᖃᕈᑦᑕ ᐃᒻᒪᖄ 

ᖁᑦᑎᓂᖅᓴᒧᑦ 

ᐱᓕᕆᕙᓪᓕᐊᒍᓐᓇᖅᑎᑦᑎᐊᖅᑕᐅᓗᓂ 

ᑕᒪᒃᑯᓇᙵᑦ ᐱᕕᒃᓴᖃᖅᑎᑕᐅᖃᑦᑕᓲᖑᒐᓗᐊᖅᑐᑦ. 

ᐊᒻᒪᓗ, ᑖᒃᑯᐊ ᒥᑦᑎᒪᑕᓕᖕᒥ ᑕᒪᒃᑯᓇᙵᑦ 

ᐃᖅᑲᓇᐃᔭᖅᑐᓕᕆᔨᐅᑎᓄᑦ 

ᒪᓂᒪᕕᐅᒃᑲᓐᓂᕈᓐᓇᖅᑑᖁᓗᒍ ᐅᖃᕈᓐᓇᖅᑯᖓ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑲᑎᒪᔨ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 351 - 6(2): ᖃᐅᔨᓴᐄᔾᔪᑎᑦ 

ᖃᓂᒻᒪᓯᖅᑖᖑᓲᖑᔪᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔾᔪᑎᖃᖅᑯᖓ, ᐃᓛᒃ, ᒫᓐᓇ 

ᐊᐱᖅᓱᕈᒪᓪᓗᒍ ᑐᕌᖅᑎᓪᓗᒍ ᑖᓐᓇ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ-ᒻᒪᕆᒃᑯᑦ 

ᒥᓂᔅᑕᖓᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᕗᒻᒥ 

ᐋᓐᓂᐊᖃᑦᑕᖅᑐᑦ ᐅᓄᖅᓯᕙᓪᓕᐊᑐᐃᓐᓇᓕᕐᒪᑕ 

ᐅᑭᐅᖅᑕᖅᑐᓕᒫᒥ. ᓘᒃᑖᖅᑕᖃᕈᑎᒃ ᓄᓇᑦᑎᓐᓂ 

ᐊᒃᓱᕈᕐᓇᖅᓯᖃᑦᑕᓕᕐᒪᑕ ᐋᓐᓂᐊᖅᑐᑦ 

ᐱᕕᐊᕐᕕᖃᖃᑦᑕᕐᒪᑕ ᑕᐃᑲᓂ ᓄᓇᓕᖕᓂ. 

 

ᑕᕝᕙᓂ ᑲᑎᒪᕐᔪᐊᓕᓵᖅᑎᓪᓗᑕ ᒥᓂᔅᑕ 

ᑐᓴᖅᑎᑦᑎᓚᐅᕐᒪᑦ ᐃᖅᖢᒃᑯᑦ 

ᖃᐅᔨᓴᐃᔾᔪᑎᐅᖃᑦᑕᕐᓂᐊᖅᑐᓂᒃ ᓄᓇᓕᖕᓂ 

ᐅᖅᓱᖅᑑᕐᒥ, ᐊᕐᕕᐊᓂ, ᒥᑦᑎᒪᑕᓕᖕᒥᓗ 

ᑕᖅᑭᕆᔭᑦᑎᓐᓂ. ᒥᓂᔅᑕ ᑐᓂᓯᔪᓐᓇᖅᐹ 

ᑐᓴᒐᒃᓴᒃᑯᓂᒃ ᖃᖓᒃᑯᑦ ᖃᐅᔨᓴᐃᓂᐊᕐᓂᖅ 

ᑕᒪᒃᑯᐊ ᓄᓇᓕᖕᓄᑦ ᐊᓯᖏᓐᓄᑦ ᑖᓐᓇ ᐃᖅᖢᒃᑯ 

ᖃᐅᔨᓴᐃᔾᔪᑎ ᓯᐊᒻᒪᒃᑕᐅᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒥᖓ. 

ᑖᓐᓇ ᐊᐱᖅᓲᑎᒋᔭᖓᑦ ᐱᓕᕆᐊᖑᓂᐊᖅᑐᖅ 

ᓄᓇᓕᖕᓂ ᐱᖓᓱᓂᒃ. ᑕᒪᓐᓇ ᑐᑭᓯᐅᒪᔭᒃᑯᑦ 

ᓯᕗᓪᓕᖅᐹᖅᓯᐅᑕᐅ’ᒪᑦ, (ᑐᓵᔨᑎᒍᑦ) 

ᐊᑐᕋᒃᓴᐅᒻᒪᖔᑦ ᐆᑦᑐᕋᐅᑕᐅᖕᒪᑦ 

(ᑐᓵᔨᑎᒎᕈᓐᓃᖅᑐᖅ) ᐆᒃᑐᕋᖅᑕᐅᓂᖃᕐᓂᐊᕐᒪᑦ 

ᓄᓇᓕᖕᓂ ᐱᖓᓱᓂᒃ ᐊᕐᕕᐊᓂ, ᒥᑦᑎᒪᑕᓕᖕᒥ, 

ᐅᖅᓱᖅᑑᕐᒥᓗ. ᑖᒻᓇ ᐊᑐᓕᖅᑎᑕᐅᕙᓪᓕᐊᓕᕐᒪᑦ 

ᑕᕝᕙᓂ ᑕᖅᑭᕆᔭᑦᑎ’ᓂᒃ. ᖃᑯᒍ ᓄᓇᕘᓗᒃᑖᕐᒧᑦ 

ᐊᑐᓕᖅᑎᑕᐅᒋᐊᕐᓂᐊᕐᒪᖔᑦ ᐅᑉᓗᖓᓂᒃ 

ᖃᐅᔨᒪᙱᑐᖓᐅᒐᓗᐊᖅ ᑭᓯᐊᓂ ᑕᖅᑭᓄᑦ ᐃᒻᒪᖄ 

ᑕᒫᓂ (ᑐᓵᔨᑎᒎᓕᖅᑐᖅ) ᐱᖓᓲᔪᖅᑐᓄᑦ 

(ᑐᓵᔨᑎᒎᕈᓐᓃᖅᑐᖅ) ᐆᒃᑐᕋᖅᑕᐅᓂᖃᓚᐅᕐᓗᓂ 

ᑭᖑᓂᐊᒍᑦ ᓄᓇᓕᒃᑲᓂᕐᓄᑦ ᑕᒪᓐᓇ 

ᓴᖅᑭᑎᑉᐸᓪᓕᐊᒋᐊᕈᒫᒃᑲᕗᑦ. (ᑐᓵᔨᑎᒎᓕᖅᑐᖅ) 

ᐃᖅᖢᒃᑯᑦ ᑲᒡᒍᑎᖃᕐᒪᖔᑦ ᖃᐅᔨᓴᕐᓂᖅ 

(ᑐᓵᔨᑎᒎᕈᓐᓃᖅᑐᖅ) ᐃᑎᕈᒃᑯᑦ (ᑐᓵᔨᑎᒎᓕᖅᑐᖅ) 

ᑲᒡᒍᑎᖃᕐᓇᐅᔪᓂᒃ (ᑐᓵᔨᑎᒎᕈᓐᓃᖅᑐᖅ) 

ᖃᐅᔨᓴᕈᑕᐅᔪᖅ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑭᐅᔾᔪᑏᑦ ᑖᓐᓇ ᓇᓗᓇᐃᑦᑎᐊᕋᕕᐅᒃ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, (ᑐᓵᔨᑎᒎᕈᓐᓂᖅᑐᖅ) 

ᑕᐃᑲᓂ ᐃᓛᒃ, ᐅᖃᐅᓕᒫᖅᑐᒋᑦ ᓇᒡᒐᔾᔭᐅᖑᑎᓪᓗᒍ 

ᕖᕝᕗᐊᕆ 27, 2023-ᖑᓚᐅᖅᑐᒥ, 

ᑲᑎᒪᔾᔪᑎᒋᓚᐅᖅᑕᑎᓐᓂᒃ ᑖᓐᓇ ᒥᓂᔅᑕ 

ᓇᓗᓇᐃᓚᐅᕐᒪᑦ ᑎᒥᖁᑎᖓ ᑖᓐᓇ 

ᐱᓕᕆᒃᑲᓐᓂᕈᒪᓂᕐᒥᒃ ᓴᖅᑮᔪᒪᓂᕐᒥᒃ ᖃᐅᔨᓴᕐᓂᕐᒥᒃ 

ᓇᓗᓇᐃᖅᓯᓚᐅᕐᒪᑦ. 

 

ᑕᐃᒪᐃᒻᒪᑦ, (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐅᒃᐱᕈᓱᒃᑐᖓ ᐋᓐᓂᐊᕐᓄᑦ ᕿᒥᕐᕈᓇᖃᑦᑕᕐᓂᖅ, 

ᖃᐅᔨᓴᐃᖃᑦᑕᕐᓂᖅ ᐊᒃᓱᐊᓗᒃ ᐱᒻᒪᕆᐅᖕᒪᑦ 

ᓄᓇᕗᒻᒥᐅᑦ ᑕᒪᒃᑯᐊ ᐋᓐᓂᐊᙱᑦᑎᐊᖁᓪᓗᒋᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓱᓂᒃ 

ᐱᔾᔪᑎᖃᕐᓂᐊᖅᐸᑦ ᑖᓐᓇ ᐱᓕᕆᕕᐅᔪᖅ 

ᐊᑐᓕᖅᑎᑦᑎᓂᐊᕐᒪᖔᑦ? ᖃᐅᔨᓴᐃᔾᔪᑎᓂᒃ 

ᐃᖅᖢᒃᑯᑦ ᑕᒪᒃᑯᓂᖓ ᐋᓐᓂᐊᖅᑐᓂᒃ ᐃᓪᓕᐊᒃᑯᓪᓗ 

ᐃᕕᐊᖏᒃᑯᓪᓗ ᐊᒻᒪ ᐳᕙᒃᑯᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑕᐃᒪᓕ ᑖᒃᑯᐊ 

ᓯᕕᑐᔪᒃᑯᑦ ᑕᐅᑐᙳᐊᖅᑕᕗᑦ 

ᖃᓄᐃᓐᓂᐊᕐᓂᕆᔭᕗᑦ ᑕᐃᒪᓐᓇᑦᑕᐅᖅ 

ᐱᔪᒪᑦᑎᐊᕐᒥᔪᒍᑦ ᑕᒪᒃᑯᓂᖓ 

ᖃᐅᔨᓴᐃᔪᒪᒃᑲᓐᓂᖅᖢᑕ. ᒫᓐᓇᐅᔪᖅ ᐱᑕᖃᙱᒻᒪᑕ 

ᖃᐅᔨᓴᐃᔾᔪᑏᑦ ᒫᓐᓇ ᑖᒃᑯᓂᖓ. ᖃᐅᔨᓴᐃᔾᔪᑏᑦ 

ᑖᒃᑯᐊ ᓄᓇᕗᓕᒫᕐᒧᑦ ᑕᒪᒃᑯᐊ ᐆᒃᑐᕋᐃᓪᓗᑎᒃ 

ᓇᓗᓇᕈᓐᓃᕌᖓᑦ ᖃᐅᔨᓴᐃᖃᑦᑕᕐᒪᑕ 

ᐃᒪᓐᓇᐃᑦᑐᖃᓕᖅᑎᓪᓗᒋᑦ. 

ᑭᓯᐊᓂᓕ ᐊᓯᖏᑦ ᑕᒪᒃᑯᐊ ᑲᒡᒍᑎᖃᕐᒪᖔᑕ 

ᖃᐅᔨᓴᐃᔾᔪᑏᑦ ᐱᓪᓗᒋᑦ, ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔭᖏᑦ ᑖᒃᑯᓂᖓ ᐃᓕᓯᔪᒪᒐᓗᐊᖅᑐᒍᑦ 

ᖃᐅᔨᓴᐃᔾᔪᑎᒃᓴᓂᒃ ᐃᒡᓕᐊᒃᑯᓪᓗ ᑲᒡᒍᑎᖃᕐᒪᖔᑕ, 

ᐃᕕᐊᖏᒃᑯᓪᓗ ᐳᕙᒃᑯᓪᓗ ᖃᐅᔨᓴᐃᔾᔪᑎᓂᒃ. 

ᑭᓱᓂᒃ ᐱᔭᕆᐊᖃᕐᒪᖔᑕ ᑕᐃᒪᓐᓇ 

ᓴᖅᑭᑕᐅᓂᐊᕐᓗᑎᒃ ᒪᓕᒃᓯᒪᒐᔭᖅᑐᖅ 

ᐱᓕᕆᕕᐅᔪᖅ. ᐱᓕᕆᐊᒃᓴᓂᒃ ᓇᓗᓇᐃᖅᓯᔾᔪᑎᓂᒃ 

ᒐᕙᒪᑐᖃᒃᑯᓐᓄᑦ ᑕᐃᒪᓐᓇ ᓇᓗᓇᐃᖅᓯᓚᐅᕐᒪᑕ 

ᐃᖅᖢᒃᑯᑦ ᖃᐅᔨᓴᐃᔾᔪᑎᓂᒃ ᐱᖅᑳᖃᑦᑕᕈᒪᓪᓗᑎᒃ. 

ᒐᕙᒪᑐᖃᒃᑯᓐᓄᑦ ᑕᕝᕗᖓᓗ ᒪᓕᒐᓕᐅᕐᕕᖕᒧᑦ 

ᑕᕝᕗᖓ ᑐᓂᓚᐅᕐᓗᒋᑦ ᑮᓇᐅᔭᓕᕆᔨᒃᑯᓐᓄᑦ 

ᑕᐃᒪᓐᓇ ᐋᖅᑭᒃᓱᐃᔪᓐᓇᕋᔭᖅᑐᒍᑦ. ᑕᐃᒪᓐᓇ 

ᑐᕌᒐᒃᓴᖁᒪᒐᓗᐊᕐᒥᔪᒍᑦ ᓯᕗᓂᒃᓴᑦᑎᓐᓂ ᑕᐃᒃᑯᐊ 

ᐃᖅᖢᒃᑯᑦ ᑖᓐᓇ ᐋᓐᓂᐊᖃᑦᑕᕐᓂᖅ ᑖᓐᓇ ᑕᕝᕙ 

ᓂᕈᐊᖅᑕᐅᓯᒪᖕᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ 

ᑭᖑᓪᓕᖅᐹᕐᓗ ᐊᐱᖅᑯᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ. ᐄᑦᑎᐊᖅ. 

ᑕᒫᓃᓛᒃ ᑕᒪᓐᓇ ᓲᕐᓗ ᐃᓗᖏᖅᓱᓇᖅᓯᒻᒪᑦ 

ᐅᓪᓗᒥᐅᓕᖅᑐᖅ ᐊᑦᑐᖅᑕᐅᓂᐅᖃᑦᑕᓕᖅᑐᖅ 

ᑕᒪᒃᑯᓄᖓ ᐋᓐᓂᐊᓄᑦ ᐋᖅᑭᑦᑕᐅᔪᓐᓇᙱᑦᑐᓄᑦ. 

ᑭᓯᐊᓂ, ᐃᓚᖏᑦ ᐋᖅᑭᑦᑕᐅᕙᑦᑐᑎᒃ 

ᑕᐃᒪᓐᓇᐃᑦᑑᕙᑦᑑᒐᓗᐊᖅ. ᑭᓯᐊᓂ, 

ᑲᔪᓯᒋᐊᒃᑲᓐᓂᕐᓗᖓ. ᑐᓴᖅᐸᓪᓕᐊᖏᓐᓇᕋᑦᑕ 

ᖃᓄᐃᑉᐸᓪᓕᐊᔪᓂᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᑐᓴᖅᐸᓪᓕᐊᖏᓐᓇᕋᑦᑕ ᖃᐅᔨᔭᐅᔪᓂᒃ 

ᑲᒡᒍᑎᖃᕐᖓᑕ. ᑕᐃᒪ ᐊᑯᓂᐊᓗᒃ 

ᐋᓐᓂᐊᖑᔭᓚᐅᖅᑐᑎᒃ, ᐅᑕᖅᑭᐅᔭᓚᐅᖅᑐᑎᒃ, 

ᑕᐃᒪᙵᓪᓕ ᐊᐅᓪᓚᖅᑎᑕᐅᑦᑕᓯᓐᓇᓕᕋᐃᒻᒪᑕ 

ᓄᓇᖓᓂᒃ ᓘᒃᑖᕐᒥᒃ ᑕᑯᔭᖅᑐᖅᑎᑕᐅᓪᓗᑎᒃ ᐊᒻᒪ 

ᑲᒡᒍᑎᖃᕐᖓᑦ ᖃᐅᔨᔭᐅᑦᑕᖅᑯᖅ. 

ᐅᖃᐅᔾᔭᐅᑦᑕᓕᕆᕗᖅ ᐱᐅᙱᑦᑐᐊᓗᒻᒥᒃ 

ᐅᖓᕙᖅᓯᒪᓗᐊᓕᕐᖓᒡᒎᖅ ᑲᒡᒍᑎᖓ. 

 

ᑕᐅᒃᑯᐊ ᒫᓐᓇᓕᓴᐅᓛᖑᔪᐃᑦ ᓈᓴᖅᑕᐅᓯᒪᔪᐃᑦ 

ᑲᒡᒍᑎᑉ ᒥᔅᓵᓄᑦ ᓄᓇᕗᒻᒥ 1999-ᒥ 2011-

ᓕᓴᐅᕗᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᓴᖅᑭᖅᑕᐅᓚᐅᖅᓯᒪᔪᐃᑦ 2014--ᖑᑎᓪᓗᒍ 

ᐊᕐᕌᒍᑦ ᖁᓕᐸᓘᓕᖅᑐᑦ. ᒥᓂᔅᑕ ᐊᖏᕈᓐᓇᖅᑳ 

ᓄᐊᑦᑎᒍᓐᓇᓂᐊᕐᓗᓂ ᓴᖅᑭᖅᓯᓗᓂᓗ ᓄᓇᕗᒻᒥ 

ᑲᒡᒍᑎᖃᓕᖅᑐᑦ ᖃᑦᑎᐅᒻᒪᖔᑕ? 

ᖃᑦᑎᕈᖅᓯᒪᒻᒪᖔᑕ ᐊᕐᕌᒍᓂᒃ ᖁᓕᓂᒃ 

ᐊᓂᒍᕋᑖᖅᑐᓂᒃ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐄᓛᒃ ᑕᐃᓐᓇ 

ᐋᓐᓂᐊᖅᑕᐃᓕᓕᕆᔨᒻᒪᕆᒃ 

ᐊᑐᐃᓐᓇᕈᖅᓴᐃᕙᓪᓚᐃᔪᕐᖏᓐᓇ 

ᐅᓂᒃᑳᓕᐊᒥᓂᕐᓂᒃ ᑕᒪᑐᒪᐅᑉ ᒥᔅᓵᓄᑦ. ᑖᓐᓇ 

ᐊᖏᕆᐊᖃᓗᐊᖅᐸᓚᐃᙱᑦᑕᕋ 

ᓴᖅᑭᖅᑕᐅᕙᓪᓕᐊᑦᑕᐅᑎᒋᒻᒪᑕ ᐱᓕᕆᐊᖑᒻᒪᑕ. 

ᑕᐃᒪ ᓂᕆᐅᒋᑦᑎᐊᑐᐃᓐᓇᕐᓂᐊᖅᑲᒃᑲ ᑕᑯᓛᕐᓗᒋᑦ 

ᓴᖅᑭᖅᑕᐅᑎᓪᓗᒋᑦ. ᑕᖅᑲᒃᑯᓂᖓ 

ᖃᐅᔨᒃᑲᐅᒍᑎᐅᓗᑎᒃ ᑲᒡᒍᑎᐅᑉ 

ᐅᓗᕆᐊᓇᕐᓂᖓᓂᒃ ᓇᓗᓇᐃᖅᑐᐃᓯᒪᔪᓂᒃ. 

ᑕᐃᒪᐃᑦᑐᓂᒃ ᑐᑭᓯᒃᑲᓐᓂᕈᑎᔅᓴᓂᒃ 

ᓴᖅᑭᖅᓯᖃᑦᑕᕋᑦᑕ ᐱᒻᒪᕆᐅᓘᒻᒪᑦ.  

 

ᐊᒻᒪᑦᑕᐅᖅ, ᐃᑉᐸᔅᓵᓂ ᐅᖃᓚᐅᕋᒪ ᖃᓄᑐᐃᓐᓇᖅ 

ᖃᓄᖅᑑᕈᓘᔭᕈᓐᓇᕐᒥᒐᔅᓯᑦᑕᐅᖅ 

ᑲᒡᒍᑎᑖᖅᑕᐃᓕᒪᓂᕐᒧᑦ ᓂᕆᑦᑎᐊᕙᓂᒃ 

ᓂᕆᖃᑦᑕᕐᓗᓯ, ᐃᖃᐃᓕᓴᖃᑦᑕᕐᓗᓯ, 

ᐊᐅᓚᔭᖃᑦᑕᕈᔅᓯᓗ, 

ᑲᒡᒍᑎᑖᕐᓂᐅᓴᙱᓂᖅᓴᐅᒐᔭᖅᑐᓯᒎᖅ. ᐱᐅᔪᒃᑯᑦ 

ᐊᑦᑐᖅᓯᑦᑎᐊᓲᕌᓘᒻᒪᑕ ᒪᓕᖃᑦᑕᕈᔅᓯᐅᒃ.  

 

ᐃᓚᒍᒪᒻᒥᔭᕋᑦᑕᐅᖅ ᐅᖃᖅᑏ, ᐃᖃᓗᓐᓂ ᑕᐃᒪ 

ᑲᒡᒐᑎᖃᖅᑐᓂᒃ ᐸᐸᑦᑕᓂᕐᒧᑦ ᑲᑎᒪᓂᖅᑕᖃᓛᕐᖓᑦ 

ᑲᑎᒪᕐᔪᐊᕐᓂᖅᑕᖃᓛᕐᖓᑦ ᐊᔾᔨᒌᙱᑦᑐᕈᓘᔭᐃᑦ 

ᓘᒃᑖᑦ, ᐋᓐᓂᐊᓯᐅᖅᑏᓪᓗ, ᑲᒡᒍᑎᓕᓕᕆᔩᓪᓗ, 

ᑲᓇᑕᓕᒫᒥ ᑲᑎᒪᓛᖅᑐᐊᓘᒻᒪᑕ ᐃᖃᓗᓐᓂ, 

ᓄᓇᕗᒻᒥ. ᐃᓚᖏᓪᓗ ᑕᐃᒃᑯᐊ 

ᓄᓇᕗᒻᒥᐅᑕᐃᓐᓇᐃᑦ ᑲᒪᖃᑦᑕᓲᑦ ᖃᓪᓗᓈᓂ  

ᐋᓐᓂᐊᕕᓐᓂ. ᑐᕌᒐᖃᖅᑐᒍᑦ ᑲᑎᒪᕐᔪᐊᕐᓂᖅ 

ᐸᖅᑭᑦᑎᒍᓐᓇᖅᓯᒍᒪᓪᓗᑕ ᐊᖏᕐᕋᒧᑦ 

ᖃᓂᖅᓴᓂᖅᓴᐅᓗᑕ ᐊᒻᒪᓗᑦᑕᐅᖅ 

ᐊᖅᑯᓯᐅᖅᑕᐅᓗᑎᒃ ᑲᒡᒍᑎᓖᑦ ᖃᓄᖅ 

ᐃᑲᔪᖅᑕᐅᖃᑦᑕᕈᓐᓇᓂᐊᕐᒪᖔᑕ 

ᓄᓇᕗᒻᒥ. ᑕᐃᓐᓇ ᖃᐅᔨᒪᑦᑎᐊᕋᓱᓛᖅᑕᕗᑦ 

ᑲᑎᒪᕐᔪᐊᕐᓂᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐃᖃᓗᐃᑦ-ᓯᓈ, ᒪᓕᒐᓕᐅᖅᑎᖓ, ᒥᔅ 

ᐳᕉᔅᑐ. 

 

ᐊᐱᖅᑯᑦ 352 - 6(2): ᐊᐅᓪᓚᖅᓯᒪᔪᑦ 

ᓄᓇᐃᓐᓇᕐᒥ ᐅᓗᕆᐋᓇᖅᑕᐃᓕᒪᔾᔪᓯᖏᓄᑦ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ. 

ᐊᐅᓪᓚᖅᓯᒪᓪᓗᓂ ᐊᑦᑕᓇᖅᑐᒦᑦᑕᐃᓕᓂᕐᒥᒃ 

ᐅᖃᐅᓯᖃᖅᑐᖅ.  

 

ᐅᖃᐅᔾᔭᐅᓚᐅᖅᓯᒪᒐᒪᓕ ᐱᕈᖅᓴᑎᓪᓗᖓ ᓯᓚ 

ᓈᒻᒪᒋᙱᓪᓗᒍ ᓂᓪᓕᐊᖃᑦᑕᖁᔭᐅᙱᓪᓗᖓ. 

ᑭᓯᐊᓂᓕ, ᐃᖃᓗᓐᓂ 

ᓂᓪᓚᓱᓐᓂᐊᓕᕆᕙᓚᐅᖅᑕᕗᑦ ᐊᓂᒍᖅᑐᑯᓘᖕᒪᑦ 

ᐊᒻᒪ ᐃᓚᒌᑦ ᑕᐃᒪ ᐅᐱᕐᖓᔅᓵᑯᓗᒻᒥᒃ 

ᐊᑐᕐᓂᖅᓴᐅᓂᐊᓕᕐᒥᒐᑦᑕ. 

 

ᐅᖃᖅᑏ, ᑲᑎᒪᓂᕐᒥ ᐅᕙᓂ ᐊᑦᑕᓇᖅᑐᓕᕆᓂᕐᒥᒃ 

ᐅᖃᐅᓯᖃᕐᓗᖓ ᐱᒋᐊᖅᑳᕈᒪᒐᒪ. ᒪᓕᒃᑯᑦᑎᒍᑦ 

ᐱᐅᓂᖅᐹᖑᖕᒪᑦ. ᑕᐃᒪ ᖃᓄᑐᐃᓐᓇᖅ 

ᐱᒋᐊᖅᑎᑕᐅᔪᐃᑦ ᐊᑦᑕᓇᖅᑐᒦᑦᑕᐃᓕᓂᕐᒧᑦ 

ᓇᒥᑐᐃᓐᓇᖅ ᓯᓚᒦᓪᓗᓂ ᒪᓕᑦᑕᐅᒋᐊᖃᕐᖓᑕ 

ᓯᓚᒥ.  

 

ᐅᖃᖅᑏ, ᕿᒥᕐᕈᐊᖅᑐᒋᑦ ᑖᔅᓱᒪᑉ ᐱᓕᕆᕕᐅᑉ 

ᐅᓂᒃᑳᓕᐊᕆᕋᑖᕐᓂᖅᐹᕆᓯᒪᔭᖏᑦ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐊᒻᒪ 

ᖃᑦᑎᕆᔨᒻᒪᕆᒃᑯᑦ ᐊᓪᓚᕝᕕᖓᓃᙶᖅᑐᐃᑦ 

ᐱᒋᐊᖅᑎᑦᑎᓲᖑᒻᒪᑕ ᑐᓴᖅᑎᑦᑎᒐᓱᐊᖅᑐᑎᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐊᕐᕌᒍᒧᑦ ᐊᒡᒋᖅᑐᒧᑦ 

ᖃᓄᖅ ᐸᕐᓇᓯᒪᒻᒪᖔᑕ ᐱᓕᕆᓂᐊᕐᓗᑎᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᔪᐊᓇᓯ. 

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᖕᒪᑦ. ᐅᖃᖅᑏ, ᐄ, 

ᐱᕕᖃᖅᑯᖓ ᑕᐃᒪ, ᐱᕕᖃᓕᖅᑯᖓ ᑕᐃᒪ 

ᓂᓪᓕᐊᔾᔪᑎᖃᕈᓐᓇᖅᑐᖓ ᐅᐱᕐᖓᔅᓵᒃᑯᑦ 

ᖃᓄᐃᓐᓂᐅᖁᓲᑦᑎᓐᓂ. ᑕᐃᒪ 

ᖃᐅᔨᒪᓂᖅᓴᐅᖃᑦᑕᕐᓂᐊᓕᕐᒥᒻᒪᑦ 

ᐊᐅᓪᓚᑲᑕᒍᒪᖃᑦᑕᕐᓂᐊᓕᕐᒥᒻᒪᑕ ᑕᖅᑲᒃᑯᐊ. 

ᐊᑦᑕᓇᖅᑐᒦᙱᓪᓗᓯ ᐊᐅᓪᓚᖅᓯᒪᖃᑦᑕᕐᓗᓂ 

ᐱᐅᒻᒪᑦ. ᐅᖃᖅᑏ, ᑐᐊᕕᕐᓇᖅᑐᓕᕆᔨᕗᑦ ᐊᓪᓚᕝᕕᒃ 

ᑲᔪᓰᓐᓇᖅᑐᓂ ᖃᐅᔨᒪᖃᑎᖃᕋᓱᐊᖃᑦᑕᖅᑐᖅ 

ᑕᐃᒃᑯᓂᖓ ᕘᑦᑎᓯᒪᓪᓗᑎᒃ ᐱᓱᖃᑦᑕᖅᑐᓂᒃ, 

ᐊᐅᓪᓚᖃᑦᑕᖅᑐᓂᒃ. ᐸᖅᓴᐃᓂᕐᒧᓪᓗ 

ᐃᓕᓐᓂᐊᑎᑦᑎᓛᕐᓂᕐᒥᒃ ᐸᕐᓇᐸᓪᓕᐊᒻᒥᔪᒍᑦ. 

ᐸᖅᓴᐃᔩᑦ ᑎᒥᖁᑎᖏᑦ ᐱᖃᑎᒋᓪᓗᑎᒍᑦ, 

ᖃᐅᔨᒪᒐᑦᑕᐃᓛᒃ 

ᐊᑐᐃᓐᓇᕈᑦᑎᐊᖅᓯᒪᐃᓐᓇᕆᐊᖃᕋᑦᑕ 

ᐊᑐᐃᓐᓇᕈᖅᓯᒪᓗᐊᖅᓯᒪᕕᔅᓴᐅᙱᒻᒪᑦ. 

 

ᐅᖃᖅᑏᑦᑕᐅᖅ, ᖃᐅᔨᒪᒐᒪ ᒫᓐᓇᒃᑯᑦ ᐃᖃᓗᓐᓂ 

ᐱᓕᕆᓯᒪᒻᒪᑕ ᐸᖅᓴᐃᔩᑦ. 

ᐱᓕᕆᑎᑦᑎᖃᑦᑕᖅᓯᒪᓪᓗᑎᒃ ᐸᕐᓇᒃᑐᑎᒃ 

ᐸᖅᓴᖅᑕᐅᒋᐊᖃᕋᔭᖅᑐᓄᑦ. ᐊᒻᒪᑦᑕᐅᖅ, 

ᖁᔭᓕᒍᒪᔭᒃᑲ ᓄᓇᕗᒻᒥ ᑕᒫᓂᓗ ᓄᓇᓕᓐᓂ 

ᐱᖃᑕᐅᖃᑦᑕᖅᓯᒪᔪᐃᑦ 

ᐃᓕᓐᓂᐊᖅᑎᑕᐅᖃᑕᐅᓪᓗᑎᒃ. ᐃᒻᒥᓂᒃ 

ᕿᒪᕉᑎᓯᒪᓪᓗᑎᒃ ᐃᓚᒥᓂᒃ 

ᐃᓕᓐᓂᐊᕆᐊᖃᑦᑕᖅᓯᒪᒻᒪᑕ. ᐊᕐᕌᒍᓂᒃ ᐊᒡᒋᖅᑐᓂᒃ 

ᑕᐃᒪᐃᓕᐅᒃᑲᓂᖅᑎᑦᑎᖃᑦᑕᕈᒪᓛᖅᑐᒍᑦ. ᐊᒻᒪ 

ᑕᐃᒃᑯᐊ ᑮᓇᐅᔾᔭᒃᓴᒐᑎᒃ 

ᐃᑲᔪᖅᑎᐅᖃᑦᑕᖅᑐᐃᓂᓛᒃ ᑲᔪᓯᑦᑎᐊᓛᕐᓂᖏᓐᓂᒃ 

ᖃᐅᔨᒪᒐᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᕋᑖᖅᓯᒪᔪᐃᑦ 

ᒫᓐᓇᓕᓴᐅᓛᖑᔪᓂᒃ ᐊᕐᕌᖑᑕᒫᖅᓯᐅᑎᖏᓐᓂᒃ 

ᐅᓂᒃᑳᓕᐊᒥᓂᖏᓐᓂᒃ ᓄᓇᕗᒻᒥ 

ᑐᐊᕕᕐᓇᖅᑐᓕᕆᔨᒃᑯᑦ ᐅᓂᒃᑳᖃᖅᓯᒪᒻᒪᑕ 

ᑕᖅᑲᒃᑯᓄᖓ ᖃᐅᔨᒪᔭᐅᒋᐊᓕᓐᓂᒃ ᐃᒻᒥᓂᒃ 

ᐱᓯᒪᒍᓐᓇᓂᕐᒧᑦ ᐊᐅᓪᓚᖅᓯᒪᓗᓂ. ᑕᐃᒫᑦᑕᐅᖅ 

ᐃᓅᓪᓗᑕ ᖃᐅᔨᒪᔭᕗᑦ ᓇᔅᓴᓲᕆᒻᒥᒐᑦᑎᒍᑦ 

ᐊᐅᓪᓚᕋᐃᒐᑦᑕ. ᑕᒪᒃᑯᐊᑦᑕᐅᖅ ᒫᙵᑦ 

ᑐᐊᕕᕐᓇᖅᑐᓕᕆᔨᒃᑯᓃᙶᖅᑐᐃᑦ ᖁᔭᓕᒻᒥᔭᒃᑲ 

ᓄᓇᓕᓐᓃᙶᖅᑐᐃᓗ ᐸᖅᓴᐃᔨᒋᓲᖏᑦ 

ᐊᖑᓇᓱᒃᑏᓪᓗ ᑲᑐᔾᔨᖃᑎᒌᖏᑕ. ᐃᓚᖏᑦ 

ᐱᖃᑕᐅᓲᖑᒻᒪᑕ ᐸᖅᓴᖅᑕᐅᔪᖃᕆᐊᖃᓕᕋᐃᒻᒪᑦ. 

 

ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᒫᓂ 

ᐊᒥᓱᕕᔾᔪᐊᕌᓗᓐᓂᒃ ᑐᐊᕕᕐᓇᖅᑐᓂᒃ, ᐃᓛᒃ, 

ᐊᒥᓱᑲᓪᓛᓗᓐᓂᒃ ᑐᐊᕕᕐᓇᖅᑐᖅᓯᐅᑎᓂᒃ 

ᐃᓪᓗᕋᓛᖅᑕᖃᕐᖓᑦ ᒫᓂ. ᐆᒪᔪᕐᓂᐊᖅᑎᒃᑯᖅᑲᐃ 

ᑲᑎᒪᔨᖏᑦ ᐱᓕᕆᖃᑎᒋᒍᔅᓯᐅᒃ ᐊᓯᖏᓪᓗ 

ᑲᑐᔾᔨᖃᑎᒋᔪᓐᓴᖅᑕᓯ ᑕᐃᒪᐃᑦᑐᓂᒃ 

ᕿᓐᓂᙳᐊᖑᔪᓂᒃ ᑕᖁᐊᕈᓘᔭᕐᓂᒃ ᑐᐊᕕᕐᓇᑐᒃᑯᑦ 

ᐊᑐᖅᑕᐅᒍᓐᓇᕋᔭᖅᑐᓂᒃ ᕿᒪᐃᓯᒪᖃᑦᑕᕈᔅᓯ, 

ᒪᑦᑐᑎᕐᓂᓘᓐᓃᑦ ᐊᒻᒪᓗ ᐅᖅᑰᔪᓂᒃ ᐊᓐᓄᕌᓂᑦ, 

ᐅᓕᔅᓴᓂᓪᓗ ᑐᐊᕕᕐᓇᖅᑐᒃᑯᑦ 

ᐊᑐᖅᑕᐅᖃᑦᑕᕈᓐᓇᕋᔭᖅᑐᓂᒃ. ᒥᓂᔅᑕᐅᑉ ᑖᓐᓇ 

ᐅᖃᐅᓯᕆᒋᐊᕈᓐᓇᖅᑲᐅᒃ? 

ᐱᓕᕆᐊᕆᒋᐊᕈᓐᓇᖅᑲᐅᒃ ᐅᓂᒃᑳᕆᓛᕐᓗᓂᐅᒃ 

ᐅᐱᕐᖔᒃᑯᑦ ᐃᔅᓯᕙᓂᖃᓕᕐᒥᒍᑦᑕ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, 

ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᒋᕋᑖᖅᑕᖓ 

ᑕᐃᒫᔅᓴᐃᓐᓇᖅ ᐃᓱᒪᒋᒻᒥᒐᒃᑯ. ᐆᒃᑑᑎᒋᓗᒍ 

ᖃᐅᔨᒪᒐᑦᑕ ᐊᖅᑯᑎᖏᑦ ᐃᖃᓗᓐᓂ ᐃᖃᓗᐃᑦ 

ᐊᒻᒪ ᑭᒻᒥᕈᑦ ᐊᒻᒪ ᐃᖃᓗᐃᑦ ᐊᒻᒪ ᐸᓐᓂᖅᑑᖅ 

ᐊᖅᑯᑎᖏᑦ ᐸᓐᓂᖅᑑᓕᐊᕆᐊᖅ 

ᐃᓪᓗᕋᓛᖅᑲᐅᕐᖓᑦ ᐊᖅᑯᑖᓂ. ᐊᕙᑎᓕᕆᔨᒃᑯᓐᓄᑦ 

ᐋᖅᑭᑦᑕᐅᓯᒪᕙᓪᓚᐃᔪᐃᓂᒃᑯᐊ. ᑖᒃᑯᐊ 

ᐅᖃᐅᓯᕆᕋᑖᖅᑕᖏᑦ ᐊᑐᓕᖁᔭᓕᐊᕆᕋᑖᖅᑕᖏᑦ 

ᖃᐅᔨᒋᐊᕈᓐᓇᑕᒃᑲ ᐱᓕᕆᖃᑎᖃᕈᓐᓇᕐᒪᖔᑦᑕ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ ᓱᒍᓐᓇᕐᒪᖔᑦᑕ 

ᖃᓄᖅ ᑕᒪᓐᓇ ᑕᒪᑐᒧᖓ ᐱᓕᕆᒋᐊᕈᓐᓇᕐᒪᖔᑦᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅ ᐳᕉᔅᑐ.  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑭᐅᒻᒫᖓ. 

ᖃᓄᑐᐃᓐᓇᑦᑎᐊᖅ ᐱᓕᕆᒍᓐᓇᕈᑦᑕ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓗᑕ 

ᐃᓅᓕᑦᑎᒍᓐᓇᕈᑦᑕᓗ ᑐᐊᕕᕐᓇᖅᑐᖃᖅᑎᓪᓗᒍ 

ᐱᐅᒐᔭᕐᖓᑦ. ᑭᓇᑐᐃᓐᓇᑦᑎᐊᖅ 

ᑐᐊᕕᕐᓇᖅᑐᒃᑰᓕᖅᑲᑦ ᕿᓚᒥᑯᓗᓪᓗ 

ᐃᓅᒍᓐᓃᕈᑕᐅᒍᓐᓇᓲᖑᒻᒪᑕ.  

 

ᒫᓐᓇᕈᓗᒃ ᑕᐃᒪ ᒫᓐᓇᓕᓴᐅᓛᖑᔪᖅ 

ᓴᖅᑭᖅᑕᐅᓯᒪᔪᐃᑦ ᖃᑦᑎᕆᔨᒻᒪᕆᒃᑯᑦ 

ᐅᓂᒃᑳᓕᐊᒥᓂᖏᑦ ᐅᖃᖅᓯᒪᒻᒪᑕ ᒐᕙᒪᒃᑯᒡᒎᖅ 

ᐃᓪᓗᓕᐅᕐᓂᕐᒧᑦ ᒪᓕᒐᕐᒥ 2018-ᒥ 

ᒪᓕᔅᓴᕆᐊᕐᓂᕐᖓᑕ ᐊᑦᑕᓇᖅᑐᓕᕆᔾᔪᑏᓪᓗ 

ᐃᑭᑦᑕᐃᓕᒪᓂᕐᒧᓪᓗ ᒪᓕᑦᑕᐅᔭᕆᐊᓖᑦ ᓄᑖᓄᑦ 

ᐃᓪᓗᓕᐅᖅᑕᐅᔪᓄᑦ ᓴᓇᒋᐊᖅᑕᐅᔪᓄᓪᓗ 

ᒪᓕᑦᑕᐅᒋᐊᓕᓐᓂᒃ.  

 

ᐅᖃᖅᑏ, ᐃᓕᓴᖅᓯᒐᓗᐊᖅᑐᖓ ᖃᐅᔨᒪᔪᖓ 

ᐃᓪᓗᕋᓛᑦ ᐊᖏᔪᐊᓘᔾᔮᙱᒻᒪᑕ ᐃᓕᓴᕕᑦᑎᑐᑦ 

ᐋᓐᓂᐊᕕᑦᑎᑐᓪᓘᓐᓃᑦ ᐊᖏᔫᒋᐊᖃᕋᓂ ᑭᓯᐊᓂ 

ᐊᑦᑕᓇᕆᐊᖃᙱᒻᒪᑕ 

ᐃᓪᓗᕋᓛᑐᐃᓐᓇᐅᒐᓗᐊᖅᑲᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ 

ᖃᑦᑎᕆᔨᒃᑯᑦ ᒪᓕᑦᑕᐅᖁᓲᖏᑦ ᐃᑭᑦᑕᐃᓕᓂᕐᒧᑦ 

ᑐᕌᖓᑎᑕᐅᓲᖑᒻᒪᖔᑕ 

ᐃᓪᓗᕋᓛᓕᐊᖑᖃᑦᑕᖅᑐᓄᑦ ᓄᓇᕗᒻᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒫᒃᑲᓐᓂᕐᖏᓛᒃ 

ᑖᓐᓇ ᐅᖃᐅᓯᕆᓕᖅᑭᑦᑖᕋᓗᐊᕈᑦᑎᒍ ᖃᓄᐃᙱᒻᒪᑦ 

ᐊᖏᕐᕋᑦᑎᐊᖃᑦᑕᓲᕆᒐᑦᑎᒍ ᐊᐅᓪᓚᖅᑐᖃᕋᐃᑉᐸᑦ. 

ᓄᓇᕗᒻᒥᐅᓂᓛᒃ ᒪᑯᓂᖓ ᑐᓴᐅᑎᕈᓘᔭᕐᓂᒃ 

ᓇᒦᒻᒪᖔᖅᐱᓘᓐᓃᑦ ᓇᓗᓇᐃᖅᓯᔾᔪᑎᓂᒃ 

ᐊᑐᐃᓐᓇᐅᖃᑦᑕᓕᖅᑐᓂᒃ ᐊᔾᔨᒌᙱᑦᑐᕈᓘᔭᕐᓂᒃ 

ᑎᒥᐅᔪᓂᒃ ᓇᔅᓴᖃᑦᑕᕐᓗᓯ.  

 

ᐅᖃᖅᑏ, ᐃᓄᔅᓯᐅᑎᓂᒃ ᐊᑐᖅᑐᓂ ᐃᖃᓗᒐᓱᕝᕕᓂ 

ᐊᖑᓇᓱᕝᕕᓂᓘᓐᓃᑦ ᐃᓪᓗᕋᓛᖑᖃᑦᑕᖅᑐᐃᑦ 

ᐃᓐᓄᔅᓯᐅᑎᓂᒃ ᐊᑐᕆᐊᖅᑐᕐᕖᑦ 

ᐊᑐᖅᑕᐅᖃᑦᑕᖏᑉᐸᑕ ᐊᑐᖅᑕᐅᓂᐊᙱᑉᐸᑕᓘᓐᓃᑦ 

ᑮᓇᐅᔭᓕᐅᕈᑎᐅᓗᑎᒃ ᐃᓪᓗᐃᑦ ᒪᓕᒐᖏᓐᓂᒃ 

ᒪᓕᒋᐊᖃᙱᒻᒪᑕ. ᑭᓯᐊᓂ ᐃᒪᐃᒍᓐᓇᕋᓗᐊᕐᒥᔪᒍᑦ 

ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᑕᒪᑐᒥᖓ 

ᐅᖃᐅᓯᖃᕋᑖᕐᖓᑦ 

ᐊᑦᑕᓇᖃᑦᑕᖁᙱᒻᒥᒐᑦᑎᒍᑦᑕᐅᖅ ᐅᐱᓐᓇᕋᓂ.  

 

ᐊᒻᒪᑦᑕᐅᖅ ᑐᓴᖅᑕᐅᑎᓲᕗᑦ ᓄᓇᓕᓐᓄᑦ ᑕᒪᒃᑯᐊ 

ᖃᓄᔅᓴᖅᑐᑕ ᐱᓕᕆᖃᑎᖃᖅᑐᑕ ᖃᑦᑎᕆᔨᖏᓐᓂᒃ 

ᓄᓇᓖᑦ ᖃᑦᑎᕆᔨᖏᓐᓂᒃ. 

ᖃᐅᔨᒪᑦᑎᐊᑎᑦᑎᒐᓱᐊᓲᖑᔪᒍᑦ 

ᐃᓕᓐᓂᐊᖅᑕᐅᒋᐊᓖᑦ ᐃᑭᑦᑕᐃᓕᓂᕐᒧᑦ ᐃᓪᓗᐃᑦ 

ᒥᔅᓵᓄᑦ ᖃᐅᔨᒪᔭᐅᑎᓲᕗᑦ 

ᐱᔪᓐᓇᐅᑎᑎᒎᙱᑦᑑᒐᓗᐊᖅ. ᑕᒪᐅᓇᑐᐃᓐᓇᕐᓕ 

ᐃᓪᓗᐃᑦ ᓴᓇᔭᐅᓂᖏᓐᓄᑦ ᒪᓕᒐᖏᑎᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᓯᓕᒃ ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 353 - 6(2): ᓄᓇᓕᓐᓄᑦ 

ᐃᖏᕐᕋᔪᓕᕆᓂᒻᒧᑦ ᐱᒋᐊᖅᑎᔾᔪᑖ 

ᑕᑯᒃᓴᐅᑎᑕᖅ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᕆᒋᐊᓚᐅᙱᓂᕐᓂ ᐅᐱᒍᓱᖅᑳᕈᒪᒐᒪ 

ᒫᑎᐅ ᑕᖃᒻᒥᒃ ᐸᐃᑉᐹᖅᑕᕐᖓᑦ ᐃᓕᓴᕆᔭᐅᔾᔪᒻᒥᒃ 

ᐃᓄᓕᕆᔨᒃᑯᓐᓂ ᒥᓂᔅᑕᖓᓄᑦ ᐅᖃᐅᓯᐅᖅᑲᐅᒻᒪᑦ. 

ᐅᐱᒋᕙᒋᑦ ᒫᑎᐅ ᐱᓕᕆᑦᑎᐊᖅᓯᒪᔪᐊᐱᐅᒐᕕᑦ 

ᐅᐱᒋᕙᒋᑦ.  

 

ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓄᑦ ᐊᐱᖅᑯᑎᖃᕐᓂᐊᖅᑐᖓ. 

ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐊᐱᕆᔪᒐᒃᑯᑦ 

ᐊᑕᐅᓯᐊᕐᓇᖓ ᒪᓕᒐᓕᐅᕐᕕᒻᒥ ᐊᐱᖅᑯᑎᖃᖅᑐᖓ 

ᐱᓕᕆᕕᖓᑕ ᐱᒻᒪᕆᐊᓘᔪᒥᒃ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒥ ᐱᒋᐊᖅᑎᑕᐅᔪᓄᑦ 

ᐱᓕᕆᓂᐅᔪᒥ. ᑕᐃᒪ ᑖᓐᓇ ᐱᔾᔪᑎᒋᓪᓗᒍ 

ᐅᓪᓗᑐᐃᓐᓇᕐᒥ ᒥᓂᔅᑕᐅᑉ ᐅᖃᐅᓯᖏᑦ 

ᖁᕕᐊᒋᓪᓚᕆᓚᐅᖅᑲᒃᑲ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓ $250,000-

ᑲᓴᓐᓂᒃ ᐊᖏᖅᓯᒪᒻᒪᑦ ᐱᖓᓱᓄᑦ 

ᐱᓕᕆᓂᐅᒐᔭᖅᑐᓄᑦ ᑕᓗᕐᔪᐊᕐᒥ, ᑰᒑᕐᔪᒻᒥᓗ 

2019-2020-ᒥ ᒪᕐᕉᒃ ᑕᐃᒃᑯᐊ 

ᐊᖅᑯᑎᓕᐅᕐᓂᐅᓚᐅᖅᑑᒃ ᐊᒻᒪᓗ ᐊᐃᑉᐸᖓ 

ᑐᓚᑦᑕᕐᕕᕋᓛᒧᖅᑲᐃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓇᓕᐊᒃ ᐱᓕᕆᐊᔅᓴᖅ 

ᑰᒑᕐᔪᒻᒥ ᑕᓗᕐᔪᐊᕐᒥᓗ ᑮᓇᐅᔭᓂᒃ 

ᑮᓇᐅᔭᖅᑖᖅᑎᑕᐅᓐᓂᕐᒪᖔᑕ ᐃᖏᕐᕋᔪᓕᕆᓂᕐᒧᑦ 

ᐱᒋᐊᖅᑎᑕᐅᔪᑦ ᑮᓇᐅᔭᖏᓐᓂᒃ 2020-2021-ᒥ 

ᐊᒻᒪ 2021-2022 ᑮᓇᐅᔭᓕᕆᔾᔪᑏᑦ 

ᐊᕐᕌᒍᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᑐᓴᐅᒪᔾᔪᑏᑦ 

ᒫᓐᓇᕈᓘᓂᐊᖅᑐᖅ ᒪᓕᒐᓕᐅᕐᕕᒻᒧᑦ ᓴᖅᑭᓛᖅᑕᒃᑲ 

ᐊᒻᒪᓗ ᐅᑯᐊ ᐸᐃᑉᐹᑦ ᐊᑐᐃᓐᓇᐅᓕᕐᒪᑕ 

ᓇᓗᓇᐃᔭᐃᓯᒪᓪᓗᓂ ᓇᓪᓕᐊᒃ ᐱᓕᕆᐊᑦ 

ᐊᖏᖅᑕᐅᓯᒪᓕᕐᒪᖔᖏᑦ ᑖᒃᑯᑎᒎᓇᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᔪᔅᓴᐅᕗᖅ ᑕᐃᒃᑯᐊ 

ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᔪᑦ ᐊᒥᑦᑐᕐᒧᑦ 

ᑕᓯᐅᔭᕐᔪᐊᒧᓪᓗ ᑕᒪᒃᑯᓂᖓ ᐱᕐᔪᐊᕌᓗᓐᓂᒃ 

ᐃᓱᒫᓘᑎᒋᔭᕐᒥᓂᒃ ᓇᓗᓇᐃᔭᐃᓯᒪᖃᑦᑕᖅᑐᑦ 

ᑖᒃᑯᑎᒎᓈᖅᑐᒥᒃ. 

ᐊᒻᒪᓗ ᒥᓂᔅᑕ ᑖᓐᓇ ᐱᓕᕆᕕᐊ ᐊᑐᐊᒐᖓᑦ 

ᐃᓱᓕᓚᐅᕐᒪᑦ ᒫᑦᓯ 2020-ᒥ ᐊᕐᕌᒍᒃ ᒪᕐᕉᓕᖅᑑᒃ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᑖᙳᕆᐊᖅᓯᒪᔪᑦ 

ᐊᑐᐊᒐᐃᑦ ᐱᔭᕇᖅᑕᐅᓛᕐᒪᖔᖏᑦ ᐊᒻᒪᓗ 

ᓱᑯᑦᑎᐊᒍᑦ ᐊᓯᔾᔨᖅᑕᐅᓯᒪᓕᖅᐸᑦ ᑖᓐᓇ 

ᐊᑐᐊᒐᑐᖃᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒥᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ 

ᓇᓗᓇᐃᖅᓯᖕᒪᑦ ᐊᑐᐊᒐᓂᒃ ᐃᓱᓕᓯᒪᓕᖅᑐᓂᒃ. 

ᐃᒃᑯᐊ ᐊᑕᐅᓯᐅᙱᑦᑐᑦ ᐊᑐᐊᒐᑦ ᐃᓱᓕᓯᒪᓕᕐᒪᑕ 

ᐊᒻᒪᓗ ᒫᓐᓇ ᑕᐃᒃᑯᐊ 

ᓄᑖᙳᕆᐊᖅᑎᑕᐅᕙᓪᓕᐊᓕᖅᑐᑦ ᐱᓕᕆᕕᑦᑎᓐᓄᑦ. 

ᑕᐃᒃᑯᐊ ᑲᑎᖅᓱᓚᐅᕐᓗᒋᑦ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᓴᖅᑭᓛᖅᑕᕗᑦ.  

 

ᐊᒻᒪᓗ ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᖅ ᑕᒪᓐᓇ 

ᐊᒃᓱᐊᓗᒃ ᐊᑐᖅᑕᐅᔪᖅ. 

ᐊᓯᔾᔨᖅᓯᓗᐊᕌᓗᔾᔮᙱᑦᑐᒍᑦ ᑖᓐᓇ ᐃᖏᕐᕋᑎᐊᕐᒪᑦ 

ᓄᓇᓕᖕᓄᓪᓗ ᐱᐅᒋᔭᐅᓪᓗᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕᐃᑦ ᐅᖃᐅᓯᖏᑦᑎᒍᑦ 

ᓇᓗᓇᐃᖅᓯᓚᐅᖅᓯᒪᖕᒪᑦ ᐅᓪᓗᑐᐃᓐᓇᕐᒥ ᑖᓐᓇ 

ᒥᓂᔅᑕ ᐅᖃᓚᐅᖅᑐᖅ ᑎᑎᖅᑲᒡᒎᖅ ᓄᓇᕗᒻᒥ 

ᕼᐋᒻᒪᓚᒃᑯᓐᓄᑦ ᐊᐅᓪᓚᖅᑎᑕᐅᓂᐊᖅᑐᑦ ᐊᐃᐳᕈᓪ-

ᒥ ᖃᓄᖅ ᑕᒪᒃᑯᐊ ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᒧᑦ 

ᑮᓇᐅᔭᑦ ᐱᔭᐅᔪᓐᓇᕐᒪᖔᑕ. ᖁᕕᐊᓲᑎᒋᕙᕋ ᐊᒻᒪᓗ 

ᐊᑏ 

ᓄᓇᓖᑦ ᕼᐋᒻᒪᓚᒃᑯᖏᑦ ᑖᒃᑯᓇᙶᖅᑐᓂᒃ 

ᑮᓇᐅᔭᓂᒃ ᐱᓇᓱᓪᓕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᖅᑎᓕᒫᑦ 

ᑎᑎᖅᑲᑦ ᐊᔾᔨᖏᓐᓂᒃ ᐱᑎᑕᐅᖁᓪᓗᒍ ᑕᐃᒃᑯᐊ 

ᕼᐋᒻᒪᓚᒃᑯᓐᓄᑦ ᐊᐅᓪᓚᖅᑎᑕᐅᓂᐊᖅᑐᑦ 

ᐊᔾᔨᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐅᖃᖅᑏ, ᐄ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 354 - 6(2): ᓄᑖᖅ ᐋᓐᓂᐊᕕᒃᓴᖓ 

ᖁᓪᓗᖅᑑᒧᖓᔪᖅ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ 

ᐃᓅᓕᓴᐃᔩᑦ ᖁᕐᓗᖅᑐᒥ ᑕᐃᒃᑯᐊ 

ᐅᖃᐅᓯᕆᖅᑲᐅᒐᒃᑭᑦ ᐊᒻᒪᓗ ᖃᓄᐃᑦᑐᓂᒃ 

ᐱᔭᕐᓂᖏᑦᑑᔾᔪᑎᖃᖃᑦᑕᕐᒪᖔᑦ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐃᓂᒃᓴᖅᑖᒃᑲᓐᓂᖁᓪᓗᒋᑦ ᑕᐃᒃᑯᐊ 

ᐸᖅᑭᑎᐊᖅᑐᐊᓘᖕᒪᑕ ᓄᓇᖃᑎᒌᖕᓂᒃ 

ᐃᓂᖃᑦᑎᐊᕆᐊᖃᕋᓗᐊᕐᒥᖕᒪᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᓱᕐᒪᑦ. 

(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᖁᕐᓗᖅᑐᖅ 

ᐱᓪᓗᒍ 

ᓂᕆᐅᑉᐳᖓ ᑕᐃᒃᑯᙵᐅᓛᕐᓂᓐᓂᒃ ᑕᐃᑯᖓ 

ᖁᕐᓗᖅᑑᓕᐊᕈᒪᓂᐊᕋᒪ ᑲᑎᒪᖃᑎᒋᓗᒋᓪᓗ 

ᕼᐋᒻᓚᒃᑯᑦ ᑲᑎᒪᔨᖏᑦ ᐊᒻᒪᓗ ᑕᐃᒃᑯᐊ 

ᐋᓐᓂᐊᕕᒻᒥ ᐃᖅᑲᓇᐃᔭᖅᑏᑦ. ᑕᐃᒃᑯᐊ ᐱᔨᑦᑎᕈᑏᑦ 

ᒫᓐᓇ ᐊᒃᑐᖅᑕᐅᖕᒪᑦ ᐃᓂᑭᐅᓗᐊᕐᒪᑕ ᑕᐃᑲᓂ 

ᐃᓱᒫᓘᑎᒋᔭᐅᓪᓚᕆᒃᖢᓂᓗ ᑕᒪᓐᓇ 

ᕿᑭᑕᕐᔪᐊᒧᐊᓚᐅᕐᒥᒐᒪ ᑕᐃᒫᑐᐃᓐᓇᖅ 

ᐱᔭᕐᓂᖏᑎᒋᔪᒥᒃ ᑕᑯᓂᐊᕋᓱᒋᔪᖓ.  

 

ᑖᓐᓇ ᐊᐱᖅᑯᑎᒋᔭᐃᑦ ᐱᓪᓗᒍ ᓄᓇᕗᑦ ᒐᕙᒪᒃᑯᑦ 

13-ᓂᒃ ᐊᑐᖃᑦᑕᕐᒪᑕ ᖃᐅᔨᓴᐃᓕᕌᖓᒥᒃ 

ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᓕᖅᑕᐅᔪᓐᓇᖅᑐᓂᒃ. 

ᐃᓱᒪᖃᓲᖑᕗᒍᑦ ᖃᓄᖅ ᑮᓇᐃᔭᐃᑦ 

ᐊᑐᑦᑎᐊᓂᖅᓴᐅᔪᓐᓇᕐᒪᖔᑦᑕ ᑭᓱᓄᓪᓗ 

ᐊᑐᕋᔭᕐᒪᖔᑕ ᑕᒪᒃᑯᐊ ᐱᖁᑎᕐᔪᐊᑦ ᐱᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᒻᒪᓗ ᖁᔭᓐᓇᒦᒃ ᑭᐅᔪᓐᓇᕋᕕᑦ. ᐄ, 

ᓇᓗᓇᓐᖏᑦᑐᖅ ᑕᐃᓐᓇ ᐋᓐᓂᐊᕕᒃ ᖁᕐᓗᖅᑑᒥ 

ᒥᑭᓗᐊᓕᕐᒪᑦ ᐃᓅᓕᓴᐃᓂᕐᒧᑦ ᑐᕌᖓᔪᑦ ᑕᒪᒃᑯᐊ 

ᐱᓕᕆᐊᕆᔭᐅᓇᓱᒃᑎᓪᓗᒋᑦ.  

 

ᖃᖓᑭᐊᖅ ᓄᑖᒥᒃ ᐋᓐᓂᐊᕕᓕᐅᖅᑐᖃᓛᖅᐸ 

ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖏᑐᒍᑦ. 

ᖁᔭᓐᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐱᔪᓐᓇᖅᓯᑐᐊᕈᒪ. 

ᑮᓇᐅᔭᖅᑖᓚᐅᕐᒥᓗᑕ ᑭᓯᐊᓂ ᑕᒪᒃᑯᐊ 

ᐱᒋᐊᕈᓐᓇᕐᒪᑕ ᐊᐅᓚᔾᔭᒋᐊᕐᓗᑎᒃᑯᓪᓗ. ᑕᐃᓐᓇᓗ 

ᕿᑭᖅᑕᕐᔪᐊᖅ ᐱᔾᔪᑎᒋᓪᓗᒍ ᑕᐃᑲᓂ 

ᐸᕐᓈᕆᐊᓂᒃᓯᒪᓕᖅᑕᕗᑦ. ᑕᐃᒪ 

ᐋᖅᑭᒃᓱᐃᕙᓪᓕᐊᓕᖅᑐᒍᑦ. ᒫᓐᓇᐅᔪᖅ ᐸᕐᓇᐅᑏᑦ 

ᐱᔭᕇᖅᓯᒪᓕᕐᒪᑕ ᐊᒻᒪᓗ 6-ᓄᑦ ᐊᕐᕌᒍᑦ 

ᐸᕐᓇᐃᓂᖅ ᐱᒋᐊᓚᐅᖅᑎᓪᓗᒍ ᐃᓗᓕᑯᓘᔭᖏᓐᓄᑦ 

6-ᓄᑦ ᐊᕐᕌᒍᓄᑦ ᐊᑯᓂᐅᑎᒋᓂᐊᕐᒪᑦ. ᑕᐃᒪᓐᓇ 

ᐱᔭᕐᓂᖏᑎᒋᔪᖅ ᑮᓇᐅᔭᓂᒃ 

ᐱᔭᕆᐊᖃᓪᓚᕆᒃᑲᓗᐊᖅᑎᓪᓗᑕ 

ᓇᓂᓯᔪᓐᓇᐃᓕᐅᖅᑲᖃᑦᑕᕋᑦᑕ.  

 

ᖁᕐᓗᖅᑑᖅ ᐱᓪᓗᒍ ᐅᓪᓗᓕᕈᓐᓇᓐᖏᑕᕋ ᒫᓐᓇ 

ᐊᑭᑐᔪᖅᑐᕈᑎᒃᓴᓄᓪᓗ ᖃᖓ 

ᑕᐃᑯᓐᖓᖅᑕᐅᓛᕐᒪᖔᑕ ᒪᑯᐊ ᐱᔭᐅᔪᒪᔪᑦ 

ᒐᕙᒪᒃᑯᓐᓄᑦ ᐊᒥᓲᓂᖏᑦ ᐱᓪᓗᒋᑦ. 

ᐊᒃᓱᕉᑎᒋᓪᓚᕆᒃᓯᒪᔭᕗᑦ ᑲᓇᑕᐅᑉ ᒐᕙᒪᒃᑯᖏᑕ 

ᒥᓂᔅᑕᖓᓐᓄᑦ. ᐅᖃᐅᓯᕇᓐᓇᖃᑦᑕᖅᑕᕗᑦ ᑕᒪᒃᑯᐊ 

ᐋᓐᓂᐊᕕᑐᐃᓐᓇᐅᖏᑦᑐᑦ, ᒪᑯᐊᓗ ᐸᕐᕆᕖᑦ 

ᐃᓐᓇᕐᓄᑦ ᐊᔪᕈᑎᓕᓐᓄᓪᓗ. ᐄ, ᓂᕆᐅᓪᓚᕆᑉᐳᖓ 

ᑲᑐᔾᔨᖃᑎᒌᓐᓂᒃᑰᖃᑎᒌᓛᕋᒃᑭᑦ ᒥᓂᔅᑕᐅᖃᑎᒃᑲ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᑮᓇᐅᔭᖅᑖᕈᒥᓇᐅᒐᓗᐊᕐᒪᑦ ᑕᐃᒃᑯᓇᓐᖓᑦ ᑕᐃᒃᑯᐊ 

ᐱᖁᑎᕐᔪᐊᑦ ᓴᓇᔭᐅᕙᓪᓕᐊᒍᓐᓇᖁᓪᓗᒋᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐊᐱᖅᑯᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᖁᔭᓐᓇᒦᒃ ᑭᐅᒐᕕᑦ. ᓂᕆᐅᑉᐳᖓ ᖁᕐᓗᖅᑑᑉ 

ᐋᓐᓂᐊᕕᖓ ᑭᖑᓪᓕᕐᒥᒃ 

ᐊᑭᑐᔪᖅᑐᕈᑎᒃᓴᓕᕆᓕᕈᑦᑕ ᑕᐃᒃᑯᑎᒎᓈᓛᕐᒪᑦ 

ᑕᐃᒃᑯᑎᒎᓈᓚᕐᒪᑦ.  

 

ᒥᓂᔅᑕᐃᑦ ᒪᓕᒐᓕᐅᖅᑎᐅᑉ ᐅᖃᐅᓯᖏᑎᒍᑦ 

ᐋᓐᓂᐊᕕᒃ 

ᐃᒡᓕᖃᕈᓐᓇᖅᑐᖅ ᐊᑕᐅᓯᐅᓐᖏᑦᑐᓂᒃ ᒪᑯᓄᖓ 

ᑲᒪᒋᔭᐅᖏᓐᓇᕆᐊᖃᓕᖅᑐᓄᑦ ᐃᓐᓇᕐᓄᑦ 

ᐊᐅᓪᓚᕆᐊᖃᔾᔮᖏᒻᒪᑕ.  

 

ᑖᓐᓇᖃᐃ ᐋᓐᓂᐊᕕᓕᐅᓕᕈᑦᑎᒃ ᖁᕐᓗᖅᑑᒥ 

ᐃᓐᓇᕐᓄᑦ ᐃᒡᓕᒃᓴᓂᒃ ᐃᓕᓯᒪᕙᒌᖅᑐᖃᓚᖅᐸ? 

(ᑐᓵᔨᒃᑰᖏᑦᑐᖅ) ᖁᐊᓇᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖅᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐅᖃᖅᑏ. 

ᓯᕗᓂᒃᓴᑎᓐᓂ ᑕᐃᓐᓇ ᓴᓇᔭᐅᓛᖅᑐᖅ 

ᐱᔾᔪᑎᒋᓪᓗᒍ ᐊᒻᒪᓗ ᑭᓱᓂᒃ ᐃᓗᓕᖃᐅᓐᓂᐊᕐᒪᑦ. 

ᐃᒪᐃᓕᔪᓐᓇᓐᖏᓐᓇᒪ ᒥᓂᔅᑕᐅᓪᓗᖓ 

ᐃᒪᐃᓕᖓᔭᕆᐊᖃᕐᓂᐊᖅᑐᖅ.  

 

ᑕᐃᒪᓐᖓᓕᒫᖅ ᐋᓐᓂᐊᐲᑦ 

ᓄᑖᓐᖑᕆᐊᖅᑎᑕᐅᖏᓐᓇᖃᑦᑕᕐᒪᑕ, ᑕᐃᓐᓇ 

ᓄᓇᕗᒻᒥ ᓴᓇᔭᐅᓵᓚᐅᖅᑐᖅ ᓴᓂᑭᓗᐊᕐᒦᒻᒪᑦ 

ᐊᒻᒪᓗ ᑭᖑᓪᓕᐅᓂᐊᖅᑐᖅ ᕿᑭᖅᑕᕐᔪᐊᒥ ᖃᓄᕐᓗ 

ᑕᐅᑦᑐᖓ ᓴᓂᑭᓗᐊᕐᒥ ᑕᐃᓐᓇ ᓴᓇᔭᐅᓚᐅᖅᑐᖅ 

ᑕᐅᑦᑐᖓ ᖃᓄᖅ ᐋᖅᑭᒋᐊᕐᓗᒍ ᕿᑭᖅᑕᕐᔪᐊᒥ 

ᓴᓇᓛᕐᒪᖔᑦᑕ. 

 

ᐃᓐᓇᐃᓪᓗ ᐱᔾᔪᑎᒋᓪᓗᒋᑦ ᐋᓐᓂᐊᕕᖕᓂ, 

ᐃᖃᓗᑦᑑᑦᑎᐊᑐᐊᑦᑎᐊᖅ ᐃᓐᓇᕐᓄᑦ ᑐᕌᖓᔪᓂᒃ 

ᐃᓪᓕᓕᐅᖅᓯᒪᔪᑦ ᑕᐃᑲᓂ ᐋᓐᓂᐊᕕᐅᑉ ᐃᓗᐊᓂ. 

ᑐᑭᓯᐅᒪᓂᕋ ᒪᓕᒃᖢᒍ ᐃᓐᓇᐃᑦ ᐋᓐᓂᐊᕕᖕᒥ ᓲᕐᓗ 

ᐃᓛᒃ, ᐋᓐᓂᐊᕕᖕᒦᒍᒥᓇᙱᒻᒪᑕ. 

ᐊᖏᕐᕋᐅᖅᑰᔨᔪᒦᖁᓇᕋᓗᐊᕐᒪᑕ ᑐᙵᓇᕐᓗᓂᓗ 

ᐃᖢᕐᕆᔮᕐᓇᕐᓗᓂᓗ. ᐋᓐᓂᐊᕕᓪᓖᒃᑯᐊ ᑕᒪᒃᑯᓄᖓ 

ᑐᕌᖓᓪᓗᑎᒃ ᓴᓇᔭᐅᖃᑦᑕᙱᒻᒪᑕ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅᑑᕈᑎᒃᓴᓕᐊᖓᑦ ᑖᓐᓇ ᑐᙵᓱᑦᑎᑉᐸᕋ. 

ᕿᒥᕐᕈᓇᒃᑕᐅᕙᓪᓕᐊᒍᓐᓇᖅᑐᖅ 

ᓯᕗᒧᐊᒃᐸᓪᓕᐊᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᖃᐃᕐᓂᖅ. 

 

ᐊᐱᖅᑯᑦ 355 - 6(2): ᑐᐊᕕᓐᓇᖅᑐᓄᑐᐊᖅ 

ᑕᑯᔭᐅᔪᓐᓇᖅᓯᓂᖏᑦ ᐋᓐᓂᐅᓯᑎᕗᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐅᖃᐅᓯᒃᓴᓐᓂᒃ ᐅᖃᓪᓚᖅᑲᐅᒐᒪ 

ᖃᓄᐃᑉᐸᓪᓕᐊᓂᕆᖃᑦᑕᖅᑕᖏᑦ ᑐᐊᕕᕐᓇᖅᑐᑦ 

ᐱᔾᔪᑎᒋᓪᓗᒋᑦ. ᒪᒥᐊᓇᖅ. ᑐᕌᖅᑎᓐᓂᐊᖅᑕᕋ 

ᐊᐱᖅᑯᑎᒐ ᐋᓐᓂᐊᖅᑕᐃᓕᔪᓕᕆᔨᒃᑯᑦ 

ᒥᓂᔅᑕᖓᓄᑦ ᓱᓕ.  

 

ᑕᐃᒪ ᓱᓕ ᑐᐊᕕᕐᓇᖅᑐᖅ ᑖᓐᓇ ᐱᔾᔪᑎᒋᓪᓗᒍ. 

ᖃᐅᔨᒪᔪᖓ ᓴᓂᕋᔭᒃ ᐊᒻᒪ ᐃᒡᓗᓕᒃ 

ᑐᐊᕕᕐᓇᖅᑐᒦᓚᐅᕐᒪᑕ. ᐆᒥᖓ ᐊᐱᕆᕙᕋ, ᖃᔅᓯᑦ 

ᓱᓕ ᓄᓇᓖᑦ ᑐᐊᕕᕐᓇᖅᑐᒃᑯᕕᖕᒦᒃᐸᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᓄᓇᓖᑦ ᒫᓐᓇ 

ᑐᐊᕕᕐᓇᖅᑐᒦᑦᑐᑦ ᐅᑯᓇᓂ ᓵᓐᓂ ᐱᑕᖃᙱᒻᒪᑦ.  

 

ᑎᓴᒪᓂᒃᑯᐊ ᑐᖏᓕᕇᖅᓱᖅᑐᑦ ᐊᑐᖅᑕᐅᔪᓐᓇᕐᒪᑕ 

ᐋᓐᓂᐊᕖᑦ ᐃᓚᖏᑦ ᑕᒪᕐᒥᑦᑎᐊᖅ 

ᐊᑐᐃᓐᓇᐅᖦᖤᖅᐳᑦ ᐃᓚᙵᖅᓯᒪᔪᑦ ᐊᒻᒪᓗ 

ᒪᑐᓯᒪᑦᑎᐊᒻᒪᕆᒃᑐᑦ. ᒫᓐᓇ ᐅᖃᕈᓐᓇᙱᑦᑐᖓ, 

ᐃᓛᒃ, ᒫᓐᓇ ᒪᑐᓯᒪᔪᖅᑕᖃᕐᒪᖔᑦ 

ᓇᓗᓇᐃᖅᓯᔪᓐᓇᙱᑦᑐᖓ. ᑭᓯᐊᓂ, 

ᐃᓚᐃᓐᓇᖏᓐᓂᒃ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᔪᑦ 

ᐃᓱᒫᓘᑎᒦᑦᑐᓪᓘᓐᓃᑦ. 

 

ᐅᓇ ᐃᖅᑲᓇᐃᔭᖅᑎᑭᒃᓴᕐᓂᖅ ᑕᒪᓐᓇᐅᖕᒪᑦ, 

ᐃᖅᑲᓇᐃᔭᖅᑎᖃᕐᓗᓂ ᑭᓯᐊᓂ ᐃᓗᐃᒃᑲᓂᒃ 

ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓯᒪᔪᓐᓇᖅᑐᑦ. 

ᑕᒪᓐᓇᐱᓕᕆᕕᑦᑎᓐᓄᑦ ᑐᑭᓯᐅᒪᑦᑎᐊᖅᑕᕗᑦ, 

ᑐᑭᓯᔭᕋᓗ, ᐊᒻᒪᓗ ᐊᒃᓱᕉᑎᒋᓯᒪᓪᓚᕆᒃᑕᕗᑦ 

ᑕᒪᓐᓇ ᐃᖅᑲᓇᐃᔭᖅᑎᑭᒃᓴᕐᓂᖅ.  

 

ᓲᕐᓗ ᐃᑲᕐᕋᖏᑦ ᐊᓯᔾᔨᖅᓯᒪᔭᕗᑦ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐊᒻᒪᓗ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᔭᕗᑦ.  

 

ᒫᓐᓇ ᑖᓐᓇ ᐃᖅᑲᓇᐃᔭᖅᑎᓕᕆᓂᖅ ᐱᓪᓗᒍ, 

ᒪᑯᐊᓗ ᖁᔭᓐᓇᒦᕈᓯᐊᖅᑖᖅᑎᑦᑎᖃᑦᑕᕈᓐᓇᖅᑕᕗᑦ 

ᐊᙳᑎᔪᓐᓇᕐᓂᐊᕋᑦᑕ ᑲᓇᑕᒥᐅᖃᑎᑦᑎᓐᓄᑦ. 

ᐊᑭᑦᑐᕋᐅᑎᓂᖅ ᑕᒪᓐᓇ ᐊᑐᖅᑕᓪᓚᕆᐅᖕᒪᑦ 

ᑲᓇᑕᒥ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᓇᓗᓇᐃᔭᕋᖕᓂ. ᐊᐱᖅᑯᑎᒐᓕ 

ᖃᑦᑎᑦ ᓄᓇᓖᑦ ᑐᐊᕕᕐᓇᖅᑐᒃᑯᑦ ᑭᓯᐊᓂ 

ᑕᑯᔭᐅᔪᓐᓇᓲᖑᕙᑦ ᑕᒪᓐᓇ ᐱᔾᔪᑎᒋᓪᓗᒍ?  

 

ᑕᐃᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 

ᐃᖅᑲᓇᐃᔭᖅᑎᑭᒃᓴᕐᒪᑕ ᐋᓐᓂᐊᓯᐅᖅᑎᓂᒃ 

ᓄᓇᓕᐅᔪᓂᒃ, 

ᒥᓂᔅᑕᐅᑉ ᑭᐅᔾᔪᑎᒋᕋᑖᕐᒪᒍ 

ᐃᖅᑲᓇᐃᔭᖅᑎᑭᒃᓴᕐᒪᑕᒎᖅ.  

 

ᑕᐃᒪᐃᑦᑎᓪᓗᒍ, ᒫᓐᓇᓕ ᑕᐃᒪ ᖃᐅᔨᒪᔪᖓ 

ᑭᒡᒐᖅᑐᐃᔩᑦ ᐋᓐᓂᐊᓯᐅᖅᑎᐅᔪᑦ ᐊᐅᓪᓚᖅᑎᑕᐅᓲᑦ 

ᓄᓇᓕᖕᓄᑦ ᐋᓐᓂᐊᓯᐅᖅᑎᑭᒃᓴᖅᑎᓪᓗᒋᑦ.  

ᐅᖃᖅᑏ, ᑕᐃᒪᐃᒻᒪᑦ ᑭᓱᑦ ᐋᖅᑭᒃᓯᒪᕙᑦ ᑕᐃᒃᑯᐊ 

ᐃᓄᖕᓄᑦ ᒪᓕᒋᐊᓖᑦ ᒪᓕᒃᑕᐅᔭᕆᐊᓕᖕᓄᑦ 

ᑐᐊᕕᕐᓇᖅᑐᖃᖅᑎᓪᓗᒍ ᑭᓯᐊᓂ ᑕᑯᔭᐅᔪᓐᓇᓲᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐄ, ᒪᓕᒐᖅᑕᖃᐅᖅᑐᒍᑦ 

ᐊᑐᕆᐊᖃᖅᑐᓂᒃ 

ᑐᐊᕕᕐᓇᖅᑐᓕᕆᓂᕐᒦᑐᐃᓐᓇᖅᑎᓪᓗᒋᑦ. ᑕᐃᒃᑯᐊ 

ᐸᖅᑭᔭᐅᔭᕆᐊᓖᑦ ᓯᕗᓪᓕᐅᔾᔭᐅᔪᒃᓴᒫᑦ ᑕᒪᒃᑯᐊ  

ᑐᖏᓕᕇᖅᓱᓕᖅᑎᑕᐅᓪᓗᑎᒃ. ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᑲᕐᕋᖏᑦ ᐊᑐᑦᑎᐊᖁᓪᓗᒋᑦ.  

 

ᐊᒻᒪᓗ ᐊᐱᖅᑯᑎᒋᖔᖅᑲᐅᔭᖓ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᕗᑦ 

ᓴᓂᕋᔭᖕᒥᐅᑦ ᐊᑲᐅᙱᑦᑐᒦᒻᒪᑕ ᐊᒻᒪᓗ 

ᒪᒥᐊᕝᕕᒋᕙᕗᑦ ᓴᓂᕋᔭᖕᒥᐅᑕᐃᑦ ᐃᓚᒌᓪᓗ. ᐊᒻᒪᓗ 

ᖁᔭᓐᓇᒦᖅᖢᒋᑦ ᐃᑲᔪᖅᓱᑦᑎᐊᕐᒪᑕ 

ᑲᑐᔾᔨᖃᑎᒌᖕᓂᕐᒥᓪᓗ ᐊᑐᖅᓯᒪᖕᒪᑕ ᐅᓪᓗᓂᒃ 

ᐊᓂᒍᖅᓯᒪᔪᓂᒃ.  

 

ᑐᐊᕕᕐᓇᖅᑐᖃᖅᑎᓪᓗᒍ ᑭᓯᐊᓂ 

ᐋᓐᓂᐊᕕᓕᐊᕈᓐᓇᕐᓂᖅ, 

ᐃᓅᔪᓐᓃᖅᑐᖃᑲᓪᓚᕐᓂᖅᐸᓪᓗᓐᓃᑦ 

ᐃᓅᔪᓐᓃᖅᑐᖃᓕᒑᑎᓪᓗᒍ ᒪᑯᐊᓗ 

ᐳᓛᖅᑕᐅᖏᓐᓇᖃᑦᑕᕆᐊᓖᑦ ᐳᓛᖅᑕᐅᖃᑦᑕᕐᓗᑎᒃ, 

ᐃᒻᒪᖄ ᐃᑲᕐᕋᖏᑦᑎᒍᑦ ᑭᖑᕙᖅᓯᒪᑐᐃᓐᓇᕆᐊᓖᑦ 

ᐃᖅᑲᓇᐃᔭᖅᑎᑭᒃᓴᕐᓂᖅ ᐱᔾᔪᑎᒋᓪᓗᒍ. 

 

ᐊᒻᒪᓗ ᐃᑲᔪᖃᑦᑕᕐᒥᔭᕗᑦ ᑕᐃᒃᑯᐊ ᐋᓐᓂᐊᕖᑦ 

ᑐᐊᕕᕐᓇᖅᑐᓄᑦ ᑭᓯᐊᓂ ᐋᓐᓂᐊᕕᓕᐊᕈᓐᓇᖅᑐᑦ. 

ᒪᑯᐊ ᐅᖄᓚᐅᑏᑦ, ᐃᓛᒃ, 

ᐃᖅᑲᓇᐃᔭᖅᑎᑕᖃᙱᑎᓪᓗᒍ ᐅᖄᓚᐅᓪᓗ 

ᑭᐅᔭᐅᔪᓐᓇᐃᓪᓕᖃᑦᑕᖅᑎᓪᓗᒍ ᑕᒪᒃᑯᑎᒎᓇᖅ 

ᐃᑲᔪᖃᑦᑕᕐᒥᔪᒍᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 

ᑭᖑᓪᓕᖅᐹᕆᓗᒍ ᐊᐱᖅᑯᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑖᒃᑯᐊ ᒪᓕᒋᐊᓖᑦ ᐱᓪᓗᒋᑦ ᐊᒻᒪ ᐱᐅᓯᐅᔭᕆᐊᓖᑦ 

ᐋᓐᓂᐊᖅᑐᓕᕆᔨᒃᑯᑎᒍᑦ ᐊᑐᐊᒐᐅᕗᑦ 

ᐅᐱᐅᖅᑐᓯᐅᕗᑦ ᑖᑉᑯᐊ ᐋᓐᓂᐊᓯᐅᖅᑎᓄᑦ 

ᒪᓕᒋᐊᖃᖅᐸᑦᑕᖏᑦ ᑕᑯᑉᓗᒋᑦ 

ᑐᐊᕕᕐᓇᖅᑐᓕᕆᔨᒃᑯᑦ.  

 

ᐅᖃᖅᓱᒍ ᑕᕝᕘᓇ, ᐅᖃᖅᑎᑦᓯᔩ, ᒥᓂᔅᑕᐅᔪᖅ 

ᐅᖃᖅᓯᒪᒻᒪᑦ ᐋᓐᓂᐊᕐᕕᓕᐊᖅᐸᑦᑐᑦ 

ᐅᓐᓂᕐᓗᒃᐸᓐᓂᖏᑦ ᐱᔨᔅᓯᖅᑕᐅᓂᖏᑦ ᐱᓪᓗᒋᑦ, 

ᑐᓴᖅᑎᑦᓯᔭᕆᐊᖃᕐᒪᑕ ᐋᓐᓂᐊᕕᓕᐊᖅᑐᓄᑦ 

ᑲᒪᔨᐅᔪᓄᑦ. 2020-ᒥ ᐅᓂᒃᑳᖏᓐᓂᒃ 

ᐋᓐᓂᐊᕕᓕᐊᖅᐸᑦᑐᑦ ᐊᑐᐃᓐᓇᐅᓚᐅᖅᐳᑦ 

ᐋᓐᓂᐊᖅᑐᓕᕆᔨᐅᑉ ᐃᑭᐊᖅᑭᕕᖏᓐᓂᒃ.  

 

ᑖᒃᑯᐊ ᐱᔨᑦᓯᕋᐅᑏᑦ ᕿᒥᕐᕈᒍᓐᓇᙱᒻᒪᔾᔫᑦ ᑕᒪᓐᓇ 

ᐋᓐᓂᐊᓯᐅᖅᑎᑭᒃᓴᖅᐸᓐᓂᖅ? ᐃᒪᐃᑦᑐᖃᖅᐸᑦ 

ᐅᕝᕙᓗ ᖃᓄᐃᑦᑐᖃᕐᓂᖅᐸᑦ ᑐᖁᔪᖃᕐᓂᖅᐸᑦ 

ᖃᐅᔨᓴᕐᓂᒃᑯᖅᑲᐃ ᑭᓯᐊᓂ ᐃᒪᐃᒐᔭᖅᐹ?  

 

ᖃᓄᖅ ᐋᓐᓂᐊᖅᑐᓕᕆᔨᒃᑯᑦ ᐱᓇᔭᖅᐸᑦ 

ᐊᑐᖅᑕᐅᖁᔭᐅᔪᑦ ᑐᖁᔪᖃᕐᓂᕈᓂ ᐊᑐᓕᖁᔭᒥᒃ? 

ᑐᐊᕕᕐᓇᖅᑐᓕᕆᓂᑐᐊᒧᑦ ᐱᔾᔪᑎᖃᕈᓂ, ᑕᕝᕘᓇ 

ᐊᐱᕆᔪᒪᓪᓗᒍ, ᐋᖅᑭᒃᑕᐅᓂᐊᖅᐸᑦ ᑕᒪᓐᓇ 

ᖃᓄᖅ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ 

ᐊᐱᕆᒐᕕᑦ. ᑖᒃᑯᐊ ᖃᐅᔨᓴᖅᐸᓐᓂᕗᑦ ᐱᓗᐊᖅᑐᒥᒃ 

ᐃᓅᔪᓐᓃᖅᑐᖃᕋᑖᓚᐅᕐᓂᖓ ᓴᓂᕋᔭᖕᒥᒃ ᑕᐃᓐᓇ 

ᑐᖁᖓᔪᓕᕆᔨᒻᒪᕆᖕᒧᑦ ᑐᓂᔭᐅᓯᒪᓕᕐᒪᑦ 

ᖃᐅᔨᓴᖅᑕᐅᓛᖅᑐᖅ ᑕᐃᒃᑯᑎᒎᓇᖅ. ᐊᒻᒪᑦᑕᐅᖅ, 

ᐋᓐᓂᐊᖅᑐᓕᕆᔨᒃᑯᓐᓂ ᓇᒻᒥᓂᖅ 

ᖃᐅᔨᓴᕐᓂᖃᓛᕐᒥᔪᖅ.  

 

ᑐᑭᓯᓯᒪᕗᖓ ᐅᖃᖅᑎᙱᑦᑕᕋᓗᐊᕋ ᑐᖁᖓᔪᓕᕆᔨ 

ᑭᓯᐊᓂ ᖃᐅᔨᓴᕐᓂᒃ ᖃᓄᑐᐃᓐᓇᑦᑎᐊᖅ ᑖᒃᑯᐊ 

ᖃᓄᐃᒍᑎᕕᓃᑦ ᐱᓪᓗᒋᓪᓕ ᑐᑭᓯᓯᒪᕗᖓ 

ᑐᖁᒍᑕᐅᔪᕕᓂᕐᒧᑦ ᑕᐅᑐᒍᒪᓂᐊᕋᑉᑕ ᑭᑐ ᐅᕝᕙᓗ 

ᐃᖅᑲᓇᐃᔭᖅᑎ ᐊᑐᐃᓐᓇᐅᑦᓯᐊᖅᑎᒋᓚᐅᕐᓂᖏᑦ 

ᓄᓇᓕᒻᒥ ᑕᐃᑉᓱᒪᓂ ᐃᓅᔪᓐᓂᖅᑐᖃᕐᒪᑦ. ᐊᒻᒪᓗ 

ᐱᔾᔪᑕᐅᓚᐅᖅᐹ? ᐋᓐᓂᐊᖅᑐᓕᕆᔨᒃᑯᑎᒍᑦ 

ᑕᒪᒃᑯᓇᙵᑦ ᐱᒻᒪᕆᐅᑎᑦᓯᓪᓚᕆᒃᐸᒻᒪᑕ ᐊᒻᒪ 

ᐅᑎᕐᕕᖃᐃᓐᓇᓲᖑᔪᒍᓪᓗ ᐊᑐᓕᖁᔭᐅᔪᑦ 

ᑕᐅᑐᒃᖢᑎᒍᑦ. ᐊᒻᒪᓗ ᓂᕆᐅᑦᓴᐃᓐᓇᕋᓗᐊᖅᐳᒍᑦ 

ᐋᖅᑭᒋᐊᕈᑎᔅᓴᓐᓂᒃ ᐱᔨᔅᓯᕈᑎᑦᑎᓐᓄᑦ. ᑕᒪᒃᑯᐊ 

ᓈᒻᒪᙱᓐᓂᖃᐅᖅᐸᑦ ᖃᓄᖅᑑᕆᐊᖃᑦᑕᕐᓗᒋᑦ 

ᐋᓐᓂᐊᖅᑐᓕᕆᓂᕐᒧᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 356 - 6(2): 

ᐋᓐᓂᐊᕕᓕᐊᖅᐸᒃᑐᓐᓄᑦ 

ᐃᓱᒫᓘᑕᐅᒐᔪᓐᓂᖏᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐊᐱᖅᑯᑎᖃᕐᒥᒐᒪ 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓐᓂᒃ. 

ᐃᓱᒫᓘᑎᖃᕋᒪ ᓂᕈᐊᖅᑎᖁᑎᑦᑎᓐᓃᙶᖅᑐᓂᒃ 

ᓂᕆᔾᔪᑎᓄᑦ ᖃᐃᑕᐅᕙᑦᑐᓂᒃ 

ᐋᓐᓂᐊᕐᕕᓕᐊᖅᓯᒪᑎᓪᓗᒋᑦ ᐃᓄᐃᑦ.  

 

ᒥᓂᔅᑕ ᑭᐅᒍᓐᓇᖅᐸ ᓱᒻᒪᑦ ᑖᒃᑯᐊ 

ᐋᓐᓂᐊᕕᓕᐊᖅᑐᑦ ᐊᑕᐅᓯᑐᐊᕐᒥᒃ 

ᓂᕆᔾᔪᑎᑖᖅᐸᓐᓂᖏᑦ ᐊᓯᖏᑦ ᐋᓐᓂᐊᕕᓕᐊᖅᑐᑦ 

ᓂᕆᔾᔪᑎᑖᖅᐸᔅᓱᑎᒃ ᐊᒥᒐᕐᓂᖅᓴᐅᓗᑎᒃ 

ᑖᔅᓱᒧᖓᑦᓴᐃᓐᓇᖅ ᓂᕆᓂᐊᖅᑕᒥᖕᓄᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓇ, ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᓱᕐᒪᑦ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓂᕆᔾᔪᑎᓄᒃ ᓂᕆᔾᔪᑏᑦ 

ᑐᓂᔭᐅᕙᑦᑐᑦ ᐋᓐᓂᐊᕕᓕᐊᖅᑐᓄᑦ ᑖᒃᑯᓄᖓ 

ᑳᓐᑐᕌᒃᑦ-ᓯᒪᔪᓄᑦ ᑐᔪᕐᒥᕕᒻᒥ ᐋᓐᓂᐊᕐᕕᓕᐊᕐᕕᒻᒥ 

ᐋᖅᑭᒃᑕᐅᕙᑦᑐᑦ. ᑖᒃᑯᐊ 

ᓂᕆᔾᔪᑎᑦᓯᖃᕆᐊᖃᓲᖑᒻᒪᑕ 

ᐃᖏᕐᕋᔾᔪᑎᖃᑦᓯᐊᕐᓗᑎᓪᓗ ᑐᔪᕐᒥᕕᖃᑦᓯᐊᕐᓗᑎᓪᓗ 

ᑕᒪᒃᑯᓄᖓ ᐋᓐᓂᐊᕐᕕᓕᐊᖅᓯᒪᔪᓄᑦ. ᑳᓐᑐᕌᒃᑦ-

ᑎᐅᔪᖅ ᐊᑭᖓᓂᒃ ᓂᕆᔾᔪᑏᑦ ᐊᖅᑮᕙᒃᑐᑦ. 

ᕿᒥᕐᕈᓚᐅᖅᖢᑎᒃ ᓂᕆᔭᑦᓴᐅᔪᓂᒃ ᐊᐅᑦᑑᔅᑦ-ᒥ 

ᑲᓇᑦ ᐃᓐ ᑕᐃᔭᐅᔪᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᙱᓐᓄᑦ, ᒥᔅᑕ ᖃᕝᕕᒃ. 

 

ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᖃᑯᑎᒃᑯᑦ ᐋᓐᓂᐊᕕᓕᐊᖅᑐᑦ 

ᓄᓇᓖᑦ ᓄᓇᓕᒻᒥᓂᒃ ᐋᓐᓂᐊᕐᕕᓕᐊᖅᑐᑦ 

ᑐᔪᕐᒥᕕᖕᒦᙱᕈᑕᐅᓲᖑᒻᒪᑦ ᑭᓱᒥᒃ ᐱᔾᔪᑎᖃᖅᖢᑎᒃ. 

ᐃᓚᖏᓪᓗ ᐅᔾᔨᕆᔭᐅᓯᒪᓪᓗᑎᒃ ᓂᕆᔾᔪᑎᑦᓴᐃᑦ 

ᖃᐃᑕᐅᔪᑦ ᑐᔪᕐᒥᕕᒻᒥ ᐊᒥᒐᕐᓂᖅᓴᐅᕙᒻᒪᑦ 

ᓂᕆᔾᔪᑎᐅᕙᑦᑐᓂᒃ ᐋᓐᓂᐊᕐᕕᓕᐊᖅᑐᓄᑦ. 

ᑕᒪᒃᑯᐊ ᑐᔪᕐᒥᕕᒻᒦᒋᐊᖃᕈᓐᓂᖅᓯᒪᔪᑦ ᖃᓄᖅ, 

ᑐᓂᓯᔭᐅᓂᖅᓴᐅᕙᙱᓛᑦ? ᐅᕝᕙᓘᓐᓃᑦ ᐊᔾᔨᖓᓂᒃ 

ᑐᓂᔭᐅᖃᑦᑕᑐᑦᓴᐅᙱᒻᒪᖔᑕ ᓂᕆᔾᔪᑎᑦᓴᒥᖕᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑐᑭᓯᓯᒪᕗᖓ ᑖᓐᓇ 

ᐃᓯᕆᐊᖃᕈᓐᓃᕐᓂᖅᐸᑦ ᑐᔪᕐᒥᕕᐅᔪᒥᒃ ᑖᒃᑯᐊ 

ᓂᕆᔾᔪᑎᖏᑦ ᓱᖁᓯᒐᔭᙳᐊᙱᑦᑑᒐᓗᐊᑦ. 

ᐋᓐᓂᐊᕐᕕᓕᐊᖅᐸᑦᑐᑦ ᐃᓄᐃᑦ ᑐᑦᑕᕐᕕᖓᓂᒃ 

ᑭᕙᓪᓕᕐᒥ ᐃᓯᕈᓐᓇᙱᑦᑐᑦ 

ᑐᔪᕐᒥᕕᖃᖅᑎᑕᐅᔪᓐᓇᖅᐳᑦ ᑐᔪᕐᒥᕕᓪᓚᕆᖕᒥᒃ. 

ᐋᓐᓂᐊᖅᑐᓕᕆᔨᒃᑯᓐᓄᑦ ᓂᕆᔾᔪᑎᑖᖅᑎᑕᐅᓗᓂ 

ᐃᖏᕐᕋᔾᔪᑎᑕᐅᒍᓐᓇᕐᓗᓂᓗ ᐊᔪᕐᓇᙱᑉᐸᑦ. 

ᐋᓐᓂᐊᖅᑐᓕᕆᓂᖅ ᑖᒃᑯᐊ 

ᐊᑭᑦᑐᕆᐊᕈᑎᖏᓐᓂᓪᓗ ᑭᕙᓪᓕᕐᒥ ᐃᒥᖅᐸᑦᑐᓂᒃ 

ᑕᑯᔪᒪᙱᑦᓯᐊᕐᒪᑕ ᐱᓂᕐᓗᒐᓚᒃᑐᓂᓪᓘᓐᓃᑦ. 

 

ᐅᖃᖅᑎᑦᓯᔩ, ᐃᓚᒋᐊᕐᓗᒍ ᒫᓐᓇᐅᔪᖅ 136-ᖑᕗᑦ 

ᐃᓄᐃᑦ ᑕᐃᑲᓂ ᑭᕙᓪᓕᕐᒥ 

ᐋᓐᓂᐊᕐᕕᓕᐊᕐᕕᖕᒨᑦᓴᕆᐊᖃᙱᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 357 - 6(2): ᐅᓗᕆᐋᓇᙱᑦᑐᒥᒃ 

ᕿᒫᕝᕕᒃᓴᓕᐅᓐᓂᖅ ᐃᒡᓗᓕᒑᔾᔪᒻᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑖᓐᓇ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᑯᑎᒋᔪᒪᓪᓗᒍ. 

ᐅᖃᖅᑎᑦᓯᔩ, ᕖᕝᕗᐊᕆ 18,-ᒥ 

ᐃᓪᓗᒨᖅᓯᓚᐅᖅᓯᒪᒐᒪ ᑎᑎᖅᑲᓂᒃ 

ᓂᕈᐊᖅᑎᖁᑎᒋᓐᓃᙶᖅᑐᑦ ᐃᒡᓗᓕᕆᒑᕐᔪᒻᒥ 

ᐃᑲᔪᖅᑐᐃᓚᐅᖅᑐᖅ ᐊᑦᑕᓇᙱᑦᑐᒥᒃ 

ᐃᓪᓗᖃᖁᓪᓗᒍ ᓄᓇᓕᒻᒥ. ᒥᓂᔅᑕᐅᔪᖅ 

ᐅᖃᕈᓐᓇᖅᐹ ᐅᖃᓕᒫᕈᓐᓇᖅᓯᓚᐅᕐᒪᖔᒋᑦ ᑖᒃᑯᐊ 

ᐊᑎᓕᐅᖅᑕᐅᓯᒪᔪᑦ ᑎᑎᖅᑲᐃᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᓐᓇ ᑕᕝᕗᖓ ᐃᓪᓗᒧᑦ ᑐᓂᔪᔭᐃᑦ ᕿᒥᕐᕈᓯᒪᔭᕋ. 

ᑖᒃᑯᐊ 23 ᐊᑎᓕᐅᖅᓯᒪᔪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐃᒡᓗᓕᒑᕐᔪᒃ ᓄᓇᓕᑑᙱᓚᖅ 

ᐊᒃᓱᕈᕈᑎᖃᖅᐸᑦᑐᖅ  

ᐃᒪᐃᑦᑐᖃᕌᖓᑦ ᐊᓂᔪᒪᓕᒑᖓᑦ 

ᐊᑦᑕᓇᖅᑐᒦᓕᕌᖓᑕᓘᓐᓃᑦ ᐃᑲᕐᕋᒐᓚᓄᑦ 

ᐅᓐᓄᐊᕐᓘᓐᓃᑦ.  

 

ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐸ ᖃᓄᖅ 

ᐅᑲᔪᖅᑐᐃᓲᖑᕙᑦ ᓄᓇᓕᓐᓄᑦ ᐊᑦᑕᓇᖏᑦᑐᒥᒃ 

ᐃᒡᓗᒥᒃ ᓇᑉᐸᐃᒍᒪᔪᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, 

ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒋᐊᕋᕕᑦ 

ᑖᓐᓇ ᐊᐱᖅᑯᑎᑦᑎᐊᕙᒃ ᐃᓕᓴᕆᓯᒪᓪᓗᑎᒍᓗ 

ᓄᓇᓕᓐᓂᒃ ᒪᑐᐃᖅᓯᒍᒪᓲᑦ ᐃᑲᔪᖅᑕᐅᕕᔅᓴᒥᒃ 

ᐅᕝᕙᓗ ᐊᓯᐊᓅᑲᐃᓐᓇᕈᒪᔪᓂᒃ ᕿᒫᕕᓐᓂᓘᓐᓃᑦ 

ᑕᐃᒪ 

ᑮᓇᐅᔭᓕᐅᖅᑎᐅᖏᑦᑐᐃᑦ (ᑎᒦᑦ) ᐅᕝᕙᓘᓐᓃᑦ 

Hᐋᒻᒪᓚᒃᑯᓐᓂᒃ ᐱᒋᐊᖅᑎᑦᑎᒐᔪᓲᖑᒻᒪᑕ 

ᑕᐃᒪᐃᑦᑐᓂᒃ ᓴᖅᑮᒍᒪᓂᖏᑦ ᐃᓪᓗᖁᑎᐅᔪᓂᒃ 

ᑕᒪᒃᑯᓂᖓ ᓴᓇᓲᖑᖏᓐᓇᑦᑕ ᕿᒫᑯᐅᔪᓂᒃ ᑭᓯᐊᓂ 

ᐊᐅᓚᔾᔪᑎᒃᓴᖏᓐᓄᑦ ᐅᕝᕙᓗ 

ᖃᓄᐃᓕᐅᖅᑎᑦᑎᒍᒪᓂᒃᑯᑦ 

ᓴᖅᑭᔮᖅᑎᑦᑎᒍᒪᑎᓪᓗᒋᑦ ᐃᓄᓕᕆᔨᒃᑯᑦ 

ᐃᑲᔪᕈᓐᓇᓲᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᒋᓗᒍ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ ᑭᓯᐊᓂ ᑖᓐᓇ 

ᓄᓇᓕᐅᔪᓂᒃ Hᐋᒻᒪᓚᒃᑯᓂᓘᓐᓃᑦ 

ᑐᓴᖅᑎᑦᑎᓲᖑᒻᒪᑦ ᐃᑲᔪᖅᑕᐅᒍᓐᓇᕆᐊᖏᓐᓂᒃ 

ᑕᒪᓐᓇ ᐱᓪᓗᒍ.  

 

ᐅᖃᖅᑎᑦᓯᔩ, ᐃᓪᓗᓕᒑᕐᔪᒻᒥᐅᑦ 

ᑐᑭᓯᓇᖅᑎᑦᑎᓯᒪᕗᑦ ᐊᑦᑕᓇᖏᑦᑐᒥᒃ 

ᐃᓪᓗᖃᖁᔨᓪᓗᑎᒃ ᓄᓇᓕᒻᒥᒃ. ᑖᒃᑯᐊ ᑎᑎᖅᑲᑦ 

ᑕᑯᑕᐅᑎᖅᑲᐅᔭᒃᑲ ᐃᓱᒫᓘᑎᒥᓂᒃ ᑕᑯᑎᑦᑎᕗᑦ.  

 

ᒥᓂᔅᑕᐅᔪᖅ ᐊᖏᕈᓐᓇᖅᐹ ᓂᕈᐊᖅᑎᖁᑎᒋᔭᓐᓄᑦ 

ᐃᑲᔪᖅᑕᐅᖁᓪᓗᒋᑦ ᐊᑦᑕᓇᖏᑦᑐᒥᒃ 

ᐱᑕᖃᓕᖁᓪᓗᒍ ᐃᓪᓗᒥᒃ ᓄᓇᓕᐅᔪᒥᒃ? ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, 

ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᓗ ᐊᐱᕆᒋᐊᕋᕕᑦ. 

ᐊᓪᓚᕝᕕᕗᑦ ᑕᐃᑲᓂ ᑲᖏᖅᓯᓂᕐᒥ 

ᖃᐅᔨᒋᐊᑦᑎᐊᕈᓐᓇᖅᑐᐃᑦ Hᐋᒻᒪᓗᒃᑯᖏᓐᓄᑦ 

ᖃᓄᖅᑑᕈᑎᔅᓴᑲᓐᓂᕐᓂᒃ ᓴᖅᑮᒐᓱᐊᕈᒪᑉᐸᑕ 

ᕿᒫᕕᐅᔪᒥᒃ ᐅᕝᕙᓗ ᐃᓅᓱᑦᑐᓄᑦ 

ᓇᔪᒐᐅᒍᓐᓇᖅᑐᒥᒃ ᖃᓄᐃᑦᑐᓪᓇᕆᒻᒥᑭᐊᖅ 

ᑭᙴᒪᑦᑎᔫᒐᓗᐊᑦ ᑭᓯᐊᓂ Hᐋᒻᒪᓚᒃᑯᖏᑦᑕᐅᖅ 

ᑲᖏᖅᓯᓂᕐᒧᑦ ᐊᓪᓚᕝᕕᖓᓄᑦ ᐃᓄᓕᕆᔨᒃᑯᓐᓄᑦ 

ᖃᐅᔨᒋᐊᕈᓐᓇᕐᒥᔪᐃᑦ ᐊᕕᒃᑐᖅᓯᒪᓂᐅᔪᓄᑦ 

ᐊᒡᓚᒡᕕ-ᒋᔭᐅᒻᒪᑦᑕᐅᖅ ᑕᐃᑲᓂ ᐅᕝᕙᓗ ᑕᕝᕗᖓ 

ᐃᖃᓗᐃᑦ ᐊᓪᓚᕝᕕᖓ ᖃᐅᔨᒋᐊᒃᑲᓐᓂᕈᓐᓇᕐᒥᔪᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᒪᓕᑭ. 

 

ᐊᐱᖅᑯᑦ 358 - 6(2): 

ᐊᑕᐅᓯᐅᙱᑦᑐᒦᑎᑦᑎᓂᖅ ᒐᕙᒪᑐᖃᒃᑯᓪᓗ 

ᐱᔪᓐᓇᐅᑎᓂᒃ ᐋᔩᕈᑎᐅᓲᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ 

ᑭᒡᒐᖅᑐᖅᑕᒃᑲ ᓴᓪᓕᕐᒥ ᐊᒻᒪ ᓇᐅᔮᕐᒥᐅᑦ 

ᓄᓇᕗᑦᒥᓗ.  

 

ᐅᖃᖅᑎᑦᑎᔩ, ᐊᐱᖅᓱᕈᒪᔪᖓ ᓄᓇᕗᑦ 

ᓯᕗᓕᖅᑎᖓᓄᑦ.  

 

(ᑐᓵᔨᑎᒍᑦ) ᓯᕗᓕᖅᑎ ᐃᖅᑲᐅᒪᔪᔅᓴᐅᒻᒪ 

ᐊᐱᖅᓲᑎᖃᕈᓘᔭᔪᒐᒪ ᓯᐊᒻᒪᑎᖅᑕᐅᓯᒪᔪᓂᒃ 

ᒐᕙᒪᖃᕐᕕᐅᔪᓂᒃ.  

 

ᐅᑭᐊᒃᓵᖅ ᐃᒃᓯᕙᑎᓪᓗᑕ ᒥᓂᔅᑕᐅᔪᖅ 

ᐱᓕᕆᐊᒃᓴᖓᓄᑦ ᑎᑎᖅᑕᑦ ᐃᓪᓗᒧᑦ, 

ᐃᓪᓗᒨᖅᑕᐅᔪᒻᒪᑦ. ᓯᕗᓕᖅᑎᐅᑉ ᓇᒻᒥᓂᖅ 

ᐱᓕᕆᐊᒃᓴᖏᓐᓄᑦ ᑎᑎᖅᑲᖅ ᐅᖃᖅᓯᒪᒻᒪᑦ 

ᓯᕗᓪᓕᐅᔾᔨᓯᒪᒻᒪᒎᖅ ᕿᒥᕐᕈᓗᒋᑦ ᖃᓄᐃᓂᕆᔭᖓᑕ 

ᓯᐊᒻᒪᖅᑎᑉᐸᓪᓕᐊᕙᓐᓂᐅᑉ ᐊᒻᒪᓗ ᑐᕌᒐᓕᐅᕐᓗᓂ 

ᐱᓕᕆᐊᒃᓴᓂᓪᓗ ᐋᖅᑭᒋᐊᖅᑕᐅᖁᑉᓗᒍ 

ᓯᐊᒻᒪᑦᑎᕆᕙᓐᓂᐅᕙᑦᑐᖅ ᒐᕙᒪᒃᑯᓐᓂᒃ ᐊᒻᒪ 

ᐸᕐᓇᐅᑎᐅᔪᖅ ᓯᐊᒻᒪᑦᑎᕆᒻᒥ ᓄᑖᙳᕆᐊᖅᑕᐅᓗᓂ 

ᐃᓚᒋᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  

 

ᓯᕗᓕᖅᑎᐅᔪᖅ ᐅᓪᓗᖓᓐᓂᒃ 

ᓇᓗᓇᐃᖅᓯᑦᓯᐊᕈᓐᓇᖅᐸ ᓄᑖᒥᒃ 

ᐸᕐᓇᐅᑎᑦᓴᖃᓛᕐᒪᖔᑦ ᓯᐊᒻᒪᑦᑎᕆᕙᓐᓂᕐᒧᑦ 

ᐃᓪᓗᒧᑦ, ᐃᓪᓗᒧᐊᖅᑕᐅᓗᓂᓗ? ᖁᔭᓐᓇᒦᒃ 

ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᓄᓇᕗᒻᒧᑦ 

ᓯᕗᓕᖅᑎ, ᒥᔅᑐ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ 

ᑖᒃᓱᒪᙵᑦ ᐊᔭᐅᖅᑐᐃᖏᓐᓇᕐᒪᑦ ᒪᓕᒐᓕᐅᖅᑎ. 

ᐅᖃᖅᑎᑦᓯᔩ, ᐃᓛᒃ ᑕᕝᕙᓂ ᐸᕐᓇᐅᑎᐅᔪᖅ 

ᑲᑎᒪᔨᑎᒍᑦ ᐊᓂᒍᖅᐸᑦ ᐱᔭᑦᓴᓪᓚᕆᐅᒻᒪᑦ 

ᑲᔪᓯᒋᐊᑲᐅᑎᒋᔪᒪᓛᖅᑕᕗᑦ ᐊᕐᕌᒍᒋᓂᐊᖅᑕᑎᓐᓂᒃ 

ᐊᒻᒪᓗ ᐃᖅᑲᓇᐃᔭᖅᓱᓕᕆᔨᒃᑯᑦ ᒥᓂᔅᑕᖓᑦ 

ᐅᖃᖃᑎᒋᓚᐅᖅᓱᒍ ᖃᓄᖅ ᑖᓐᓇ 

ᕿᒥᕐᕈᓂᖃᕈᓐᓇᕐᓂᐊᕐᒪᖔᑉᑕ. 

 

ᓱᓕ ᕿᒥᕐᕈᔭᓪᓚᕆᒃᓯᒪᖏᒻᒪᑦ ᑭᒃᑯᓕᒫᓂᒃ 

ᐅᖃᖃᑎᖃᕐᓂᒃᑯᑦ ᑕᐃᒪᙵᓂᒃ 

ᓄᓇᕘᖃᓕᓚᐅᖅᓯᒪᒐᒥᓂᒃ ᑕᕝᕘᓇ 

ᐅᖃᖃᑎᖃᖅᐸᓪᓕᐊᒍᒪᓪᓚᕆᓐᓂᐊᖅᑐᓂᒃ 

ᒪᓕᒐᓕᐅᖅᑎᐅᓄᑦ ᐱᒻᒪᕆᐊᓘᓂᖓᑦ ᑕᒪᓐᓇ 

ᐊᒻᒪᓗ ᐄᑉᐳ 1-ᒥ ᐱᒋᐊᖅᐸᓪᓕᐊᓛᕈᒪᔭᕋᓗᐊᕗᑦ 

ᖃᖓᓪᓚᑦᑖᖅ ᐅᓂᒃᑳᑦ ᐱᐊᓂᒃᑕᐅᔪᒫᕐᒪᖔᑦ 

ᒫᓐᓇᐅᒧᕐᓖᓛᒃ ᑭᓯᐊᓂ ᐱᕙᓪᓕᐊᓂᕗᑦ ᒪᓕᑦᑐᒍ 

ᐅᖃᖃᑎᒋᑉᐸᓪᓕᐊᒍᑦᓯᐊᓛᖅᑕᕋ ᒪᓕᒐᓕᐅᖅᑎ 

ᑕᒪᓐᓇ ᐱᓪᓗᒍ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᑕᒪᓐᓇ ᑖᓐᓇ ᓴᖅᑮᒐᒃᑯ ᑭᖑᓪᓕᕐᒥᒃ 

ᐃᔅᓯᕙᓂᖃᖅᑐᑕ ᓯᕗᓕᖅᑎ ᐅᖃᔪᒻᒪᑦ 

ᑎᒍᓯᕙᓪᓕᐊᓂᕐᒧᑦ ᓴᙳᔫᔪᓂᒃ ᒐᕙᒪᑐᖃᒃᑯᓐᓂᒃ 

ᐊᑦᑐᐃᓂᖃᕈᒫᕐᒪᑦ ᓯᐊᒻᒪᐸᓪᓕᐊᔭᐅᓯᒪᔪᓂᒃ 

ᒐᕙᒪᒃᑯᑦ ᐊᒻᒪᓗ ᐃᖅᑲᓇᐃᔮᖑᔪᓂᒃ ᒐᕙᒪᒃᑯᓐᓂᒃ.  

 

ᑐᓴᖅᑎᑦᑎᒍᓐᓇᖅᐹ ᓯᕗᓕᖅᑎ ᒐᕙᒪᑐᖃᒃᑯᑦ 

ᐃᖅᑲᓇᐃᔮᖏᑦ ᓅᑕᐅᒍᒫᖅᑐᑦ ᓄᓇᕘᒻᒧᑦ 

ᓯᐊᒻᒪᑦᑎᕆᕙᓪᓕᐊᓂᐅᑉ 

ᐃᓚᒋᓂᐊᕐᓗᓂᐅᒃ ᐊᒻᒪᓗ ᓯᕗᓕᖅᑎ ᐅᖃᕈᓐᓇᖅᐸ 

ᖃᑦᓯᑦ ᑕᒪᒃᑯᓄᖓ ᓯᐊᒻᒪᒃᑕᐅᓯᒪᖏᑦᑐᓄᑦ 

ᑐᓂᔭᐅᒍᒫᕐᒪᖔᑕ ᐃᖅᑲᓇᐃᔮᒃᓴᑦ ᓲᕐᓗ ᓇᐅᔮᕐᒧᑦ 

ᓴᓪᓕᒧᓪᓗ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᑦᒧᑦ, ᒥᔅᑐ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᐊᐱᕆᒻᒪᒍ. 

ᓇᓗᓇᖏᑦᑐᖅ ᓯᐊᒻᒪᒃᑎᕆᕙᓪᓕᐊᓂᖅ 

ᐊᖏᓂᖅᐹᖑᒐᑉᑎᒍᑦ ᒐᕙᒪᐅᔪᑦ ᐊᒻᒪ 

ᐱᒻᒪᕆᐅᓪᓗᓂ ᐊᑯᓂᒃᑯᑦ ᒐᕙᒪᓕᕆᓂᒃᑯᑦ 

ᑮᓇᐅᔭᓕᐅᕈᑎᓂᒃᑯᓪᓗ ᐱᓪᓚᕆᒻᒪᑦ.  

 

ᐊᒻᒪᓗ ᐱᕙᓪᓕᐊᓯᒪᓪᓚᕆᓕᖅᓱᑕ 

ᐅᖃᖃᑎᒋᕙᑦᑕᑎᓐᓂᒃ ᒐᕙᒪᑐᖃᒃᑯᑦ ᐊᒻᒪ ᓄᓇᕗᑦ 

ᑐᙵᕕᒃᑯᑦ. ᐋᔩᖃᑎᒌᒃᐸᓪᓕᐊᑎᓪᓗᑕ 

ᐋᔩᖃᑎᒋᕙᓪᓕᐊᑦᓴᐃᓐᓇᖅᑐᒍᑦ ᒫᓐᓇᐅᔪᖅ ᐊᒻᒪᓗ 

ᐃᑉᐱᓇᕐᓂᖓᓂᒃ ᐋᔩᖃᑎᒌᓐᓂᕗᑦ ᐱᓪᓗᒍ 

ᑭᐅᒍᓐᓇᙱᓚᖓ ᐃᓗᓕᓪᓚᕆᖏᓐᓂᒃ 

ᐋᔩᕈᑎᒋᔭᑉᑕ ᑭᓯᐊᓂ ᓯᐊᒻᒪᑦᑎᕆᓂᖅ 

ᐊᖏᓂᖅᐹᖑᔅᓴᐃᓐᓇᖅᑐᖅ ᓄᓇᕗᒻᒥᐅᑦ 

ᐃᓱᒪᓕᐅᖅᐸᓪᓕᐊᒍᓐᓇᓛᓕᖅᑎᓪᓗᒋᑦ 

ᓯᕗᓂᒃᓴᒥᓐᓄᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ, ᐊᐃ,  (ᑐᓵᔨᑎᒎᓕᖅᑐᖅ) ᓯᕗᓕᖅᑎ. 

ᐱᓕᕆᕕᖓᑦ ᐃᖅᑲᓇᐃᔭᖅᑐᓕᔨᒃᑯᑦ 

ᐃᖅᑲᓇᐃᔭᕐᒪᑕ ᓴᓇᓇᓱᒃᖢᑎᒃ ᑕᐃᒃᑯᓂᖓ 

ᐊᐅᓪᓚᖅᓯᒪᓪᓗᑎᒃ ᑕᐃᒪᓐᓇ ᐊᑐᐊᒐᓕᐅᕈᒪᖕᒪᑦ 

ᐃᖅᑲᓇᐃᔭᕐᓂᕐᒧᑦ. 

ᑖᒃᑯᐊ ᓴᓕᕐᒥᐅᑦ ᓇᐅᔮᕐᒥᐅᓪᓗ ᑕᐃᒪᓐᓇ 

ᐱᕕᖃᖅᑎᑕᐃᓐᓇᕈᒪᔭᒃᑲ ᐃᖅᑲᓇᐃᔭᕐᕕᒃᓴᓂᒃ 

ᐱᔪᓐᓇᖁᓪᓗᒋᑦ.  

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ 

ᓯᐊᒻᒪᒃᑎᕆᓂᕐᒧᑦ ᐱᖃᓯᐅᔾᔨᔪᓐᓇᕐᒪᖔᑦ ᒐᕙᒪᒃᑯᑦ 

ᓴᓇᑎᓪᓗᒋᑦ ᐃᖅᑲᓇᐃᔭᖃᑦᑕᕐᓂᐊᖅᑐᓂᒃ 

ᐊᑐᐊᒐᕐᓂᒃ ᑕᒪᒃᑯᓄᖓ ᓇᔪᖏᓪᓗᑎᒃ? 

(ᑐᓵᔨᑎᒎᕈᓐᓃᖅᑐᖅ)ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᑦᒧᑦ, ᒥᔅᑐ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ:) 

ᖁᔭᓐᓇᒦᒃ ᐅᖃᖅᑏ. ᑕᓐᓇ ᒪᓕᒐᓕᐅᖅᑎ 

ᖁᔭᓐᓇᒦᖅᐸᕋ ᐃᖅᑲᓇᐃᔭᖃᑎᒋᑦᑎᐊᖅᑕᕋ ᑖᓐᓇ 

ᖃᓂᒋᓪᓗᒍ ᒥᓂᔅᑕ ᑲᒪᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑖᒃᑯᐊ 

ᕿᒥᕐᕈᓇᓕᕋᑦᑎᒍ ᐊᑐᐊᒐᖅ ᑕᒪᒃᑯᐊ 

ᓇᔫᑎᖏᓪᓗᑎᒃ ᐃᖅᑲᓇᐃᔭᕈᓐᓇᖅᑐᑦ 

ᐊᒡᓚᒡᕕᖕᒦᖏᒃᑲᓗᐊᕐᓗᑎᒃ ᑕᒪᒃᑯᐊ ᓯᐊᒻᒪᒃᑎᓂᒃ 

ᐱᓕᕆᐊᒃᓴᓂᒃ ᑐᙳᕕᒋᔭᐅᓪᓚᕆᖕᒪᑦ 

ᐊᐱᖅᑯᑎᒋᔭᐅᔪᓄᑦ ᖃᓄᖅ 

ᕿᒥᕐᕈᓇᒃᑕᐅᓕᖅᑎᓪᓗᒍ ᐱᕙᓪᓕᖅᓯᒪᖕᒪᖔᑦ 

ᑕᒪᒃᑯᐊ ᐱᓕᕆᐊᒃᓴᓂᒃ ᑎᒍᓯᕙᓪᓕᐊᓂᖅ ᑕᒪᒃᑯᐊ 

ᐊᑑᑎᒋᔭᖏᑦ ᑖᒃᑯᐊ ᐃᓕᑉᐹᓕᕈᑎᒋᔪᓐᓇᖅᑕᕗᑦ 

ᐊᐅᓚᓂᖃᖅᐹ? ᐊᐅᓚᓂᖃᑦᑎᐊᙱᓛᑦ?  

 

ᑖᓐᓇ ᖃᐅᔨᓴᐃᔾᔪᑎᐅᔪᖅ ᑕᒪᒃᑯᓂᖓ 

ᕿᒥᕐᕈᓇᖕᓂᐊᖅᑐᖅ ᐊᔪᕐᓇᖏᒻᒪᖔᑦ 

ᑲᔪᓯᔪᓐᓇᕐᒪᖔᑦ ᑕᒪᒃᑯᐊ ᑕᑯᒃᓴᐅᑎᑦᑎᓛᕐᒪᑕ 

ᖃᓄᖅ ᐊᑑᑎᖃᓪᓚᕆᖕᒪᖔᑦ ᑕᒪᒃᑯᐊ 

ᐃᖅᑲᓇᐃᔮᒃᓴᓄᑦ ᓴᖅᑭᑦᑎᓂᖅ ᕿᒥᕐᕈᓇᖕᓂᖅ. 

ᑕᒪᓐᓇ ᑲᒪᒋᔭᐅᔪᖅ ᑕᒪᑐᒧᖓ ᕿᒥᕐᕈᔭᐅᖕᒪᑦ 

ᐃᓱᒫᓘᑎᖏᖕᒥᔭᖓᑦᑕᐅᖅ ᑖᔅᓱᒪ 

ᒪᓕᒐᓕᐅᖅᑎᐅᖃᑎᒪ ᐃᓱᒫᓘᑎᖏᖕᒥᔭᒃᑲ ᑕᒪᒃᑯᐊ 

ᕿᒥᕐᕈᓇᒃᑕᐅᓕᖅᐸᑕ 

ᐊᖏᖅᑕᐅᒃᐸᑕ ᐸᕐᓇᐅᑏᑦ ᑕᐃᒪᐃᑦᓱᒫᖅᑐᖅ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑎ ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 359 - 6(2): ᓄᓇᓕᓐᓂ 

ᐃᓅᓯᖃᑦᑎᐊᓐᓂᒻᒧᑦ 

ᑮᓇᐅᔭᖃᖅᑎᑕᐅᓂᐅᓲᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᖁᔭᓐᓇᒦᒃ ᐅᖃᖅᑎ. ᐊᕐᕕᐊᒥᐅᑦ 

ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓄᓇᓕᖕᓂ 

ᖃᓄᐃᖏᑦᑎᐊᕋᓱᐊᕐᓂᕐᒧᑦ ᑮᓇᐅᔭᖃᖅᑎᑦᑎᓲᑦ 

ᐅᖃᓕᒪᔾᔮᖏᑦᑐᖓ ᑕᐃᒃᑯᓂᖓ 

ᐅᖃᐅᓯᕆᔭᕇᖅᓯᒪᑦᑎᓐᓂ ᑕᕝᕙᓂ.  

 

ᒥᓂᔅᑕ ᐅᖃᓚᐅᖅᓯᒪᖕᒪᑦ ᑲᑎᒪᑎᓪᓗᑕ ᑕᕝᕙᓂ 

ᒪᓕᒐᓕᐅᕐᕕᐅᑉ ᓯᓚᑖᓂᓗ ᐃᑲᔪᕐᓂᖃᓪᓚᕆᓚᐅᕐᒪᑦ 

ᒥᓂᔅᑕ ᖁᔭᓐᓇᒦᖅᑕᕋ ᐅᖄᓚᐅᑎᒃᑯᑦ ᑲᑎᒪᑎᓪᓗᒋᑦ 

ᐊᕐᕕᐊᕐᒥ ᒪᐃᔭᖓᑦ ᐱᖃᑕᐅᓪᓗᓂ. ᐃᓱᒫᓘᑎᒋᔭᕗᑦ 

ᑮᓇᐅᔭᐃᑦ ᐱᓪᓗᒋᑦ ᓴᖅᑭᓚᐅᖅᑐᖅ ᑖᒃᑯᐊ 

ᑮᓇᐅᔭᐃᑦ ᐃᓛᒃ ᐅᖄᓚᐅᑎᒋᓪᓗᑎᒍᑦ ᐊᑕᐅᓯᕐᒧᑦ 

ᐊᕐᕌᒍᒧᑦ ᑮᓇᐅᔭᖃᖅᑎᑕᐅᖃᑦᑕᕐᒪᑦ ᑖᓐᓇ. 

ᓄᓇᓕᑉᓂ ᑐᓴᕋᓱᐊᕐᓂᖃᕐᓂᐊᖅᑐᑦ 

ᐊᑎᓕᐅᖅᑕᐅᓚᐅᕐᓗᓂ ᑳᓐᑐᕌᒃ ᐊᑕᐅᓯᕐᒧᑦ 

ᐊᕐᐹᒍᒧᑦ ᑳᓐᑐᕌᒃᒋᔭᐅᓂᐊᕐᒪᑦ ᑖᓐᓇ ᑕᐃᒪᓐᓇ 

ᐋᖅᑭᒃᓯᒪᓪᓗᑕ ᑐᑭᓯᓇᖅᖢᓂ ᑕᒪᓐᓇ.  

 

ᐊᒻᒪ ᐱᖃᑖᓄᐊᕐᓗᖓ, ᑖᓐᓇ ᖃᐅᑎᓪᓗᒍᓕ 

ᖃᕋᓴᐅᔭᒃᑯᑦ ᑎᑎᕋᐅᓯᐊᓚᐅᖅᑐᑦ ᐊᕐᕕᐊᕐᒥᐅᑦ 

Hᐋᒻᒪᓚᒃᑯᖏᑦ ᒥᓂᔅᑕᖓᓐᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐊᑕᐅᓯᕐᒨᖏᑦᑐᒎᖅ 

ᐊᕐᕌᒍ 2027-ᒧᑦ ᑎᑭᓪᓗᒍᒎᖅ 

ᑮᓇᐅᔭᖃᖅᑎᑕᐅᓂᐊᖅᑐᑦ. ᒥᓂᔅᑕ ᓇᓗᓇᐃᖅᓯᕙ 

ᐃᖅᑲᓇᐃᔭᖅᑏᑦ ᓱᓕᓚᐅᖅᐸ ᐅᕝᕙᓘᓐᓃᑦ 

ᐊᕐᕌᒍᒧᑦ ᐊᑕᐅᓯᕐᒨᖓᕙᑦ ᐅᕝᕙᓘᓐᓃᑦ ᑕᓪᓕᒪᓄᑦ. 

ᓇᓕᐊᒃ ᓱᓕᕙ? 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ 

ᐊᐱᕆᖕᒪᑦ ᐊᒻᒪᓗᑦᑕᐅᖅ ᐃᓚᐅᓚᐅᕐᒪᑦ 

ᐅᖄᓚᐅᑎᒃᑯᑦ ᑲᑎᒪᑎᓪᓗᒋᑦ. ᖁᔭᓐᓇᒦᖅᑕᕋ 

ᑲᑎᒪᓂᖅ ᓯᕗᒧᐊᑦᑎᐊᓚᐅᕐᒪᑦ. 

ᓇᓗᓇᐃᖅᑎᖅᑕᐅᓚᐅᖅᑐᖅ 

ᐅᖃᑦᑎᐊᖅᑰᕐᓂᖏᓐᓇᒪ ᐃᖅᑲᓇᐃᔭᖅᑎ 

ᑕᒻᒪᓚᐅᖏᑦᑐᖅ. ᐊᕐᕌᒍᒧᑦ ᐊᑕᐅᓯᐅᖏᑦᑐᒧᑦ 

ᑳᓐᑐᕌᒃ-ᖑᔪᖅ ᑖᓐᓇ.  

 

ᐅᖃᖅᑎᑦᑎᔩ ᐅᖃᐅᓯᕆᓗᐊᕈᒪᖏᖦᖢᒋᑦ 

ᐃᓗᓕᕆᔭᖏᑦ ᐱᔾᔪᑎᒋᔭᖓ ᐊᑑᑎᖃᕐᒪᖔᑕ 

ᑮᓇᐅᔭᖅ ᑐᓂᔭᐅᒐᔭᖅᑐᑦ ᒪᓕᒐᓕᐅᕐᕕᐅᑉ ᐃᓗᐊᓂ.  

ᐃᓗᓕᑯᓘᔭᖏᑦ ᑕᒪᒃᑯᐊ ᐅᓄᖅᑐᐊᓗᖕᓂᒃ 

ᑐᒃᓯᕋᐅᑎᓕᐅᖃᑦᑕᕐᒪᑕ ᑮᓇᐅᔭᖅᑐᕈᒪᔪᓂᒃ 

ᑐᒃᓯᕋᐅᑎᓕᐅᖅᑐᑦ ᑕᒪᒃᑯᓂᖓ ᐃᓘᓐᓈᓗᖏᓐᓄᑦ 

ᐅᖃᐅᓯᖃᕈᓐᓇᖏᓐᓇᒪ ᐊᑎᓕᐅᖃᑦᑕᖏᖦᖢᖓᓗ 

ᓄᓇᓕᖕᓂᒃ ᖃᓄᐃᖏᑦᑎᐊᕋᓱᐊᕐᓂᕐᒧᑦ 

ᑮᓇᐅᔭᖃᖅᑎᑦᑎᔾᔪᑎᓂᒃ ᒪᓕᒐᓕᐅᕐᕕᖕᒧᑦ 

ᐅᖃᕈᓐᓇᖅᑐᖓ ᖃᔅᓰᓐ ᓄᓇᓕᖕᓂᒃ 

ᖃᓄᐃᖏᑦᑎᐊᕋᓱᐊᕐᓂᕐᒧᑦ ᑮᓇᐅᔭᖅᑖᕈᒪᔪᑦ 

ᐊᑎᓕᐅᖅᓯᒪᔭᒃᑲ 0-ᒥ ᐊᑎᓕᐅᖅᓯᒪᔪᖓ.  

 

ᖃᓄᕐᓕ ᐱᓕᕆᕕᒃ ᒐᕙᒪᒃᑯᓪᓗ ᐊᐅᓚᓂᖃᖅᐸ? 

ᐃᒪᓐᓇᐃᑦᑑᔪᖅ ᐃᖅᑲᓇᐃᔭᖅᑎᕗᑦ 

ᑕᑎᒋᖃᑦᑕᕋᑦᑎᒍ ᐊᐅᓚᑦᑎᓂᐊᕐᒪᑕ 

ᐱᓕᕆᔾᔪᑎᒃᓴᑦᑎᓐᓂᒃ ᐃᖅᑲᓇᐃᔭᖅᑎᕗᑦ 

ᑎᓕᖃᑦᑕᖅᑕᕗᑦ ᐊᑐᐊᒐᖅᑎᒍᑦ ᐊᑐᐊᒐᓕᐅᖅᖢᑎᒃ 

ᑕᐃᒪᓇ ᐋᖅᑭᒃᓱᐃᖃᑦᑕᕐᒪᑕ ᐊᑐᐊᒐᖅᑕᖃᖅᑐᖅ 

ᐊᐅᓚᑦᑎᔾᔪᑎᐅᔪᑦ ᑮᓇᐅᔭᖃᖅᑎᑦᑎᔾᔪᑎᓄᑦ 

ᑖᒃᑯᓄᖓ. ᑕᐃᒪᓐᓇᓗ 

ᐱᔭᕐᓂᖏᓐᓂᖅᓴᐅᓕᕋᔭᖅᖢᓂ ᑖᒃᑯᓄᖓᑦ 

ᐃᓚᒋᔭᐅᔪᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ, 

ᓄᓇᕗᑦ ᑐᙵᕕᒃᑯᓪᓗ ᑖᒃᑯᐊ 

ᐃᖅᑲᓇᐃᔭᖃᑎᒌᖃᑦᑕᕐᒪᑕ ᑮᓇᐅᖁᑎᖏᓐᓂᒃ 

ᖃᓄᐃᖏᑦᑎᐊᕋᓱᐊᕐᓂᕐᒧᑦ.  

 

ᐊᑐᐊᒐᓕᕆᔪᓐᓇᕋᓗᐊᖅᑐᖓ ᐊᐃᕙᐅᑎᒋᓗᒋᑦ 

ᑭᓯᐊᓂ 

ᐊᑐᓂ ᑐᒃᓯᕋᐅᑎᒋᔭᐅᔪᖅ ᑮᓇᐅᔭᖅᑖᕈᒪᑎᓪᓗᒍ 

ᑖᓐᓇ, ᑖᓐᓇ ᐱᓕᕆᔾᔮᖏᓐᓇᒃᑯ ᒪᓕᒐᓕᐅᕐᕕᐅᑉ 

ᐃᓗᐊᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᒥᓂᔅᑕ ᑕᒻᒪᖏᑦᑐᖅ 

ᐊᑎᓕᐅᕆᖃᑦᑕᖏᑦᑐᖅ ᑕᒪᒃᑯᓂᖓ 

ᑮᓇᐅᔭᖅᑖᖅᑎᑕᐅᓂᕐᒧᑦ ᖃᐅᔨᒪᑦᑎᐊᖅᑕᒃᑲ 

ᑕᒪᒃᑯᐊ ᐅᖃᖅᑏ. $242 ᒥᓕᐊᓐ-ᖑᖕᒪᑕ ᑖᒃᑯᐊ 

ᑮᓇᐅᔭᐃᑦ ᑐᓂᔭᐅᒐᔭᖅᑐᖅ. ᖃᐅᔨᒪᔪᖓ ᒥᓂᔅᑕᐃᑦ 

ᑕᒪᒃᑯᐊ ᐃᓚᐅᖃᑦᑕᖏᑦᑐᑦ ᐊᑎᓕᐅᖃᑦᑕᖏᑦᑐᑦ 

ᑳᓐᑐᕌᒃᓂᒃ. ᖃᐅᔨᒪᔪᖓᓗ ᒥᓂᔅᑕᐃᑦ 

ᑐᓂᓯᖃᑦᑕᖏᑦᑐᑦ ᑳᓐᑐᕌᒃᓂᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐅᖃᖅᑲᐅᔪᖅ 

ᐊᑐᐊᒐᓂᒃ ᑲᑎᒪᔾᔪᑎᖃᕐᓂᖅ. ᒥᓂᔅᑕ ᐊᐱᕆᓕᕐᓗᒍ 

ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ ᐊᖏᕈᑏᑦ ᐊᑐᐊᒐᐅᑉ 

ᐃᓗᓕᕆᖏᒻᒪᒍ? ᑕᐃᒃᑯᓄᖓ 

ᑮᓇᐅᔭᖃᖅᑎᑦᑎᔾᔪᑏᑦ ᐃᓗᓕᖏᓐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑖᓐᓇ ᑲᑎᒪᔨ 

ᓇᓗᓇᐃᖅᓯᔪᒪᖕᒪᖔᑦ ᓇᓕᐊᖕᓂᒃ ᐊᑐᐊᒐᕐᓂᒃ 

ᐅᖃᐅᓯᖃᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓇᓗᓇᐃᖅᓯᓚᐅᕆᑦ 

ᒪᓕᒐᓕᐅᖅᑏ ᓴᕕᑲᑖᖅ. ᓯᕗᓪᓕᖅᐹᒥᒃ 

ᐃᓚᒋᐊᕈᑎᒋᖅᑲᐅᔭᑦ. 

 

ᓴᕕᑲᑖᖅ (ᑐᓵᔨᑎᒍᑦ): ᐊᑐᐊᒐᖅ ᑕᓐᓇ 

ᓄᓇᓕᖕᓄᑦ ᖃᓄᐃᖏᑦᑎᐊᕋᓱᐊᕐᓂᕐᒧᑦ 

ᑮᓇᐅᔭᖃᖅᑎᑦᑎᓂᕐᒧᑦ. ᑖᓐᓇ ᐊᕐᕌᒍᓄᑦ ᑕᓪᓕᒪᓄᑦ 

ᖀᓇᐅᔭᖃᖅᑎᑦᑎᔾᔪᑎᐅᖕᒪᑦ. ᐱᓕᕆᐊᕆᔭᐅᓪᓗᓂ 

ᑖᓐᓇ ᐊᑐᐊᒐᐅᖏᒻᒫᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑕᐃᒪᓕ ᑖᓐᓇ 

ᐋᖅᑭᑦᑎᐊᖁᓪᓗᒍ ᓇᓖᖅ ᑖᒃᑯᐊ 

ᐃᓗᓕᕈᓘᔮᓗᖏᓐᓃᓕᕋᑦᑕ ᑖᒃᑯᐊ. ᑖᓐᓇ 

ᑐᑭᓯᑎᑦᑎᐊᕈᒪᓪᓗᒍ ᒪᓕᒐᓕᐅᖅᑎ 

ᑐᑭᓯᑦᑎᐊᕈᒪᙱᒻᒪᑦ ᐊᐅᓚᓂᐅᑉ ᒥᒃᓵᓄᑦ. 

ᑐᑭᓯᑦᑎᐊᒃᑲᓐᓂᕐᓗᓂ ᓇᓕᐊᒃ ᑖᒃᑯᐊ 

ᐃᓗᐊᓃᒻᒪᖔᑕ ᐊᑐᐊᒐᐃᑦ, ᑭᓲᓪᓗᑎᒃ ᓄᓇᓖᑦ, 

ᓇᓕᐊᓪᓗ ᐊᖏᖃᑎᒌᒍᑎ ᐃᓗᐊᓃᒻᒪᖔᑦ $242 

ᒥᓕᐊᓐ ᑮᓇᐅᔭᑦ ᐊᕐᕌᒍᓄᑦ ᖁᓕᓄᑦ 

ᐊᑐᖅᑕᐅᓂᐊᕐᒪᑦ. ᐊᐱᖅᑯᑎᒋᔭᖓᓗ 

ᑎᒍᑐᐃᓐᓇᑲᐃᓐᓇᕐᓂᐊᕐᓗᒍ ᒫᓐᓇ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᑦᑎᑦ 

ᑎᒍᑐᐃᓐᓇᑲᐃᓐᓇᕐᒪᒍ ᑖᓐᓇ ᒥᓂᔅᑕᐅᑉ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ 

ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 360 - 6(2): ᓄᓇᕘᒥ ᖃᓂᒻᒪᓯᖅᑖᓲᑦ 

ᑳᓐᓱᓂᒃ ᖃᓄᑎᒋᓪᓗᐊᖅ ᓴᖅᑭᐅᒪᓕᖅᐸᓐ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᓴᕆᒃᑲᓐᓂᕈᓐᓇᕋᕕᙵ. 

ᓵᙵᒋᐊᕈᑎᒋᒃᑲᓐᓂᕈᒪᓪᓗᒍ ᐊᐱᖅᓲᑎᒋᖅᑲᐅᔭᕋ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃᑯᑦ ᒥᓂᔅᑕᖓᓐᓄᑦ.  

 

ᑕᐃᑲᓂ ᓇᓗᓇᐃᖅᑲᐅᒻᒪᑦ ᐊᐱᖅᓱᕐᓂᖃᖅᑎᓪᓗᖓ. 

(ᑐᓵᔨᑎᒎᓕᖅᑐᖅ) ᐅᖃᐅᓯᕆᖅᑲᐅᔭᕋ ᐅᐊᑦᑎᐊᖅ 

ᑕᐃᒪᓐᓇ ᐅᖃᖅᑲᐅᖕᒪᑦ ᓄᓇᕗᒻᒥᐅᓕᒫᑦᑎᐊᒡᒎᖅ 

ᖃᓄᐃᙱᑦᑎᐊᕐᓗᑎᒃ, ᓂᕆᑦᑎᐊᖃᑦᑕᕐᓗᑎᒃ, 

ᐃᖃᐃᓕᓴᕐᓗᑎᒡᓗ. ᖁᔭᓐᓇᒦᒃ ᐃᖅᑲᐃᑎᑦᑎᒐᕕᑦ 

ᐅᕙᑦᑎᓐᓄᑦ. 

 

ᐅᖃᖅᑎᑦᑎᔩ, (ᑐᓵᔨᑎᒎᕈᓐᓃᖅᑐᖅ) 

ᐊᔅᓱᕈᐊᕆᔪᒪᒐᒃᑯ ᑕᒪᓐᓇ ᐃᓄᓐᓄᑦ ᑎᒥᒥᒍᑦ 

ᐊᑦᑐᖅᑕᐅᓂᐅᕙᑦᑐᖅ ᐋᓐᓂᐊᒃᑯᑦ ᖃᓂᒻᒪᓯᒃᑯᓪᓗ.  

ᖃᐅᔨᒋᐊᖅᓯᒪᕚ ᒥᓂᔅᑕ ᐊᐱᕆᕙᕋ, ᑕᐅᓄᖓ 

ᐋᓐᓂᐊᕕᐅᔪᓄᑦ ᖃᓪᓗᓈᑦ ᓄᓇᖓᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃᑯᖏᓐᓄᑦ 

ᐱᕈᖅᐸᓪᓕᐊᓯᒪᒻᒪᖔᖅ ᑕᒫᙶᖅᑐᑦ ᐃᓄᐃᑦ 

ᓄᓇᖓᓐᓂ ᑕᕝᕘᓈᖅᑐᑦ ᖃᓂᒻᒪᔅᓯᒃᑯᑦ 

ᐋᓐᓂᐊᑯᓪᓗ ᐱᓕᕆᐊᖑᔭᖅᑐᖃᑦᑕᕐᓂᕆᕙᑦᑕᖏᑦ 

ᖃᓄᐃᓕᖓᒻᒪᖔᖅ ᐊᐱᖅᑯᑎᒋᓯᒪᒻᒪᖔᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᑖᔅᓱᒪᑉ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂᒃ 

ᐊᐱᖅᓲᑎᖃᖅᑰᖅᑐᖅ ᐱᔾᔪᑎᒋᔭᖏᑦ 

ᐊᔾᔨᒌᙱᑦᑐᓂᒃ ᑲᒡᒍᑎᓂᒃ ᑖᒃᑯᓂᖓ 

ᐃᖅᖢᒃᑯᑑᙱᑦᑐᖅ. ᑕᐃᒪᓕ ᑖᒃᑯᐊ ᐅᓄᕐᓂᖏᑦ 

ᐅᓄᖅᓯᕚᓪᓕᕐᒪᖔᑕ ᐋᓐᓂᐊᖅᑐᑦ, 

ᐅᖃᕈᓐᓇᙱᑦᑐᖓ ᒪᓕᒃᓯᒪᑐᐃᓐᓇᑦᑎᐊᖅᑐᑦ 

ᖃᖓᒃᑯᑦ ᕿᓂᕐᒪᖔᖅᐱᑦ ᑕᐃᒃᑯᐊ ᑲᒡᒍᑎ ᐊᕐᕌᒍ 

ᖁᓖᑦ ᐃᓄᖅᓯᕚᓪᓕᖅᐹᑦ, ᒪᕐᕉᓪᓘᓐᓃᒃ ᐊᕐᕌᒎᒃ, 

ᓄᕙᒡᔪᐊᕐᓇᐅᑎᓪᓗᒍᓘᓐᓃᑦ. ᑐᓴᒐᒃᓴᐃᑦ 

ᐅᓄᖅᑐᐊᓘᖕᒪᑕ. ᑭᓯᐊᓂ ᐊᓕᐊᓇᐃᒍᓱᒃᐳᖓ 

ᑐᓴᒐᒃᓴᒃᑲᓐᓂᕐᓂᒃ ᕿᓂᓛᕋᒪ ᒪᓕᒐᓕᐅᖅᑎ 

ᑐᓴᖅᑎᓛᕋᒃᑯ.  

 

ᑕᐃᒃᑯᐊᓕ ᐃᖅᖢᒃᑯᑦ ᐅᖃᐅᓯᖃᖅᑲᐅᒐᑦᑕ. 

ᖁᔭᓐᓇᒦᒃ, ᐊᐱᖅᓱᕋᕕᑦ ᑕᒪᒃᑯᓂᖓ 

ᐱᒻᒪᕆᐊᓘᖕᒪᑕ. ᐃᖅᖢᒃᑯᑦ ᐋᓐᓂᐊᖅᑐᑦ ᑖᓐᓇ 

ᑐᒡᓕᐊᓂᒋᔭᖓ ᐋᓐᓂᐊᖅᑐᑦ ᐅᓄᕐᓂᕆᔭᖏᑦ. 

ᑕᓪᓕᒪᐅᑉᐸᑕ ᐊᑕᐅᓯᖅ ᐋᓐᓂᐊᖅᑐᑦ ᐃᖅᖢᒃᑯᑦ 

90%-ᒋᔭᖏᑦ ᓄᓇᕗᒻᒥᐅᑦ ᑕᐃᒃᑯᐊ ᐃᖅᖢᒃᑯᑦ 

ᑲᒡᒍᙱᖃᖃᑦᑕᖅᓯᒪᔪᑦ 26%-ᖏᑦ 

ᐃᓅᔪᓐᓃᓚᐅᖅᑐᑦ ᐊᕐᕌᒍ ᐊᑕᐅᓯᖅ 

ᖃᐅᔨᔭᐅᓚᐅᖅᑎᓪᓗᒋᑦ. ᓄᓇᕗᒻᒥ ᐃᖅᖢᒃᑯᑦ 

ᐋᓐᓂᐊᖅᖢᑎᒃ ᐃᓅᔪᓐᓃᖃᑦᑕᖅᑐᑦ. 

ᑎᓴᒪᐃᕋᓪᓗᐊᖅᖢᒍ ᐅᓄᕐᓂᖅᓴᐃᑦ 

ᑲᓇᑕᒥᐅᓕᒫᓂᒃ. ᑖᓐᓇ ᑕᕝᕙ ᐊᐅᐸᖅᑐᖅ.  

 

ᓲᕐᓗ ᐅᔾᔨᕈᓱᒋᐊᖃᖅᑐᒍᑦ 

ᖃᐅᔨᓴᐃᖅᑳᖃᑦᑕᕆᐊᖃᕋᑦᑕ 

ᑲᒡᒍᑎᑖᓚᐅᙱᓐᓂᖏᓐᓂ ᐃᖅᖢᒃᑯᓪᓘᓐᓃᑦ 

ᐊᓯᖏᓐᓄᓪᓘᓐᓃᑦ. ᑕᕝᕙ ᑖᒃᑯᐊ ᐱᒻᒪᕆᐊᓘᖕᒪᑕ 

ᓄᓇᕗᒻᒥᐅᓄᑦ ᐊᑦᑕᕐᓈᕿᔾᔪᑏᑦ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᐱᖅᑯᑎᒋᕋᑖᖅᑕᕋ 

ᓯᕗᓪᓕᖅ ᑕᐅᓇᙵᑦ ᖃᓪᓗᓈᓂᑦ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃᑯᖏᓐᓂᒃ 

ᑐᓴᐅᒪᑎᑕᐅᕕᑦ ᑕᐅᓇᙵᑦ ᑕᒪᓐᓇ 

ᐅᑭᐅᖅᑕᖅᑐᒦᙶᕐᓂᖅ ᑕᕝᕘᓈᖅᑐᐃᑦ ᐋᓐᓂᐊᒃᑯᑦ 

ᐱᕈᖅᐹᓪᓕᖅᓯᒪᕙ?.  

 

ᐅᓪᓗᒥᐅᔪᒥᒃ ᐅᖃᐅᓯᖃᖅᑐᖓ 

ᓱᒃᑲᓕᓪᓚᕆᑦᑑᔮᓕᕐᓂᖓ ᑕᒪᓐᓇ 

ᐊᑯᓚᐃᓪᓚᕆᑦᑐᓂ ᑕᐃᒪᐃᑦᑑᓕᕐᓂᑯᖓᓄᑦ. 

ᖃᓪᓗᓈᑦ ᓄᓇᖓᓐᓂᒃ ᑕᐅᓇᙵᑦ 

ᐋᓐᓂᐊᖅᑐᓕᕆᔨᒻᒪᕆᒃᑯᓐᓂᒃ ᑐᓴᐅᒪᑎᑕᐅᕕᑦ, 

ᖃᓄᐃᓕᕋᔅᓯ? ᖃᓄᐃᑦᑐᖃᓕᕐᒪᑦ ᐊᒥᓲᖃᑦᑕᓕᖅᐸᑦ 

ᑕᒪᐅᖓ ᐋᓐᓂᐊᖅᑐᐃᑦ? ᑕᒪᔅᓱᒥᖓ 

ᑐᓴᖅᑎᑕᐅᓯᒪᒻᒪᖔᖅ ᐊᐱᖅᑯᑎᒋᒋᐊᕋᑖᖅᑕᕋ. 

ᑭᓯᐊᓂᓕ, ᐅᓇ (ᑐᓵᔨᑎᒎᓕᖅᑐᖅ) ᐊᒃᓱᐊᓗᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐃᓅᓕᓴᖅᑕᐅᔭᕆᐊᖃᓕᕐᒪᑕ ᐅᖃᖅᑏ, 

(ᑐᓵᔨᑎᒎᕈᓐᓂᖅᑐᖅ) ᖃᑦᑎᑦ ᓄᓇᓕᓐᓂᙶᖅᑐᖅ 

ᐅᓪᓗᒥᐅᔪᖅ ᓄᖑᓴᖅᑕᐅᔭᖅᑐᖅᓯᒪᕙᑦ ᖃᓪᓗᓈᑦ 

ᓄᓇᖓᓐᓄᑦ?  

ᐅᓪᓗᒥᐅᔪᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐱᔾᔪᑎᒋᓪᓗᒍ ᑐᓴᒐᒃᓴᐃᑦ 

ᑕᒪᒃᑯᐊ ᒫᓐᓇ ᐅᓪᓗᒥ ᓈᓴᖅᑕᐅᓂᑯᐃᑦ ᖃᔅᓯᑦ 

ᐋᓐᓂᐊᕆᐊᖅᑐᖅᓯᒪᖕᒪᖔᑕ ᑕᐃᒪᓐᓇᐃᑦᑐᓂᒃ 

ᐱᓯᒪᙱᓐᓇᒪ. ᒫᓐᓇ ᑎᒍᒥᐊᙱᓐᓇᒃᑭᑦ.  

 

ᒫᓐᓇ ᐋᓐᓂᐊᖃᕐᓇᙱᑦᑐᓕᕆᔨᑎᒍᑦ 

ᐃᖅᑲᓇᐃᔭᖅᑐᒍᑦ ᑐᓴᒐᒃᓴᓂᒃ ᓄᐊᑦᑎᓪᓗᑕ. 

ᐃᓕᓴᖅᓯᔪᒍᑦ ᑕᒪᒃᑯᓂᖓ ᑲᓇᑕᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒃᑯᑦ ᑐᓴᒐᒃᓴᐃᑦ 

ᓄᐊᑕᐅᔪᑦ ᓴᙱᔪᐊᓘᖕᒪᑕ ᐃᓕᓴᖅᓯᒍᑦᑕ 

ᓇᐅᑦᑎᖅᓱᐊᖃᕈᓐᓇᕈᑦᑕ ᓄᓇᕗᒻᒥ 

ᖃᓄᐃᑉᐸᓪᓕᐊᓕᕐᒪᖔᑦ 

ᓇᐅᑦᑎᖅᓱᖅᑕᐅᑦᑎᐊᓂᖅᓴᐅᓕᖅᐸᑦ ᑕᒪᒃᑯᐊ 

ᑐᓴᒐᒃᓴᐃᑦ ᐊᑐᖅᑕᐅᔪᓐᓇᖅᑐᑦ 

ᐅᐸᓗᖓᐃᔭᐅᑎᓕᐊᕆᔭᐅᓗᑎᒃ ᐃᓅᓕᓴᐃᓗᑎᒃ, 

ᑖᓐᓇ ᓴᙱᔪᐊᓘᖕᒪᑦ ᓴᓇᕐᕈᑎᒋᔭᕆᐊᒃᓴᖅ. 

 

ᖃᔅᓯ ᒫᓐᓇ ᐊᐅᓪᓚᖅᓯᒪᕙᑦ ᓄᓇᕗᒦᙶᖅᑐᑦ 

ᓄᖑᓴᖅᑕᐅᔭᖅᑐᕐᓗᑎᒃ? ᒫᓐᓇ ᐅᖃᕈᓐᓇᙱᑦᑐᖓ. 

ᑭᓯᐊᓂ ᑐᒃᓯᕋᕈᓐᓇᖅᑐᖓ ᑖᒃᑯᓂᖓ ᑐᓴᒐᒃᓴᓂᒃ 

ᐱᔪᒪᓗᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ) ᐊᐃᑉᐹᖓ ᐃᓚᒋᐊᕈᑎ 

ᑭᖑᓪᓕᖅᐹᕐᓗ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ 

ᐅᖃᐅᓯᕆᔭᐃᑦ. ᐃᓛᒃ, ᐃᓗᓕᖃᕐᒪᑦ ᐆᒥᖓ 

ᐊᐱᖅᑯᑎᒋᕋᑖᖅᑲᕋ ᑕᒪᒃᑯᐊ ᖃᐅᔨᓴᖃᑦᑕᕐᓃᑦ 

ᐆᒻᒪᕆᐊᖃᓪᓚᕆᓕᕐᖓᑕ 

ᓱᒃᑲᓕᒃᑲᓐᓂᕆᐊᖃᖅᑑᔮᒻᒪᕆᓕᕐᖓᑕ ᑎᒥᒥᒍᑦ 

ᖃᐅᔨᓴᖅᑕᐅᖃᑦᑕᕐᓂᖅ ᐱᔾᔪᑎᒋᓪᓗᒍ ᐃᓅᖃᑎᕗᑦ. 

 

ᐆᒥᖓᓕ ᐊᑯᓂ ᓄᓇᖅᑲᑎᕗᑦ ᐊᐅᓪᓚᖅᓯᒪᕙᒻᒪᑕ 

ᖃᓪᓗᓈᑦ ᓄᓇᖓᓐᓄᑦ, ᐅᖃᖅᑎᑦᑎᔩ. 

ᕿᓄᐃᓵᓪᓚᕆᑉᐸᑦᑐᑎᓪᓗ ᐊᑯᓂ ᑕᐅᓇᓃᑦᑐᑦ. 

ᑕᐃᒪᐃᒻᒪᑦ, ᓯᕗᓂᕆᓂᐊᖅᑕᑎᓐᓂᒃ ᐅᕝᕙᓗ 

ᑐᐊᕕᕐᓇᖅᑑᑎᓪᓗᒍ ᖃᐅᔨᓴᖃᑦᑕᕐᓂᖅ 

(ᑐᓵᔨᑎᒎᓕᖅᑐᖅ) ᐆᑦᑑᑕᐅᓗᓂ 

ᑲᔪᓯᓂᖃᕈᓐᓇᕐᒪᖔᖅ (ᑐᓵᔨᑎᒎᕈᓐᓂᖅᑐᖅ) 

ᑮᓇᐅᔭᖅᑐᕈᑎᔅᓴᓂᒃ ᓴᙱᓈᕐᓗᒍ 

ᑲᒪᒃᑲᓐᓂᕆᐊᕈᓐᓇᖅᑮᑦ ᒐᕙᒪᑐᖃᓄᒃᑯᑦ 

ᓵᙵᕕᒋᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒐᕙᒪᑐᖃᒃᑯᑦ ᐅᖃᖃᑎᒌᓐᓇᐅᔭᒃᑲᕗᑦ. ᐊᓪᓛᑦ 

ᐅᑉᓗᒥ ᑲᑎᖃᑎᒋᓂᐊᒃᑲᑲ ᒥᓂᔅᑕᐅᖃᑎᒃᑲ 12:30-

ᒧᐊᖅᐸᑦ ᑕᕝᕙ ᖃᕆᑕᐅᔭᑎᒍᑦ ᐸᐅᙵᕐᓗᖓ 

ᑲᑎᖃᑎᒋᓂᐊᒐᒃᑲ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᑲᒡᒍᑎᓕᕆᓂᖅ, 

ᑲᒡᒍᑕᐅᓂᕋᖅᑕᐅᖅᑰᕐᒪᐃᓐᓇ ᐃᓄᒃᑐᑦ, ᑕᒪᓐᓇ 

ᐅᖃᐅᓯᕆᒋᐊᒃᑲᓂᖅᑑᓪᓗᐊᒐᕋ. ᐄ, 

ᐆᒃᑑᑎᖃᖅᑑᓪᓗᐊᖅᑐᖓ ᑐᒃᓯᕋᖅᓯᒫᓂ’ᑐᒍᑦ 

ᑮᓇᐅᔭᒃᑲᓂᕐᓂᒃ ᐱᕼᐅᐊᖅᖢᑕ. ᔫᑳᓐ, ᓄᓇᑦᓯᐊᖅ 

ᐊᒻᒪ ᓄᓇᕗᑦ ᑲᑐᔾᔨᖃᑎᒌᖦᖢᑕ $75 ᒥᓕᐊᓐᓂᒃ 

ᑮᓇᐅᔭᓂᒃ ᑐᒃᓯᕋᓚᐅᖅᑐᒍᑦ.  

 

(ᑐᓵᔨᑎᒎᓕᖅᑐᖅ) ᖃᓪᓗᓈᑎᑑᕐᓂᐊᕋᒪ. ᓄᓇᕗᒻᒥ 

ᐋᓐᓂᐊᖅᑕᐃᓕᓕᕆᓂᕐᒧᑦ ᑮᓇᐅᔭᓂᒃ 

ᐃᓕᐅᖅᑲᐃᕕᐅᓲᒧᑦ. 

ᐅᑉᐱᓇᖅᓯᑎᑦᑎᒐᓱᐊᓚᐅᖅᑐᒍᑦ ᓱᒻᒪᑦ 

ᑮᓇᐅᔭᖅᑖᒃᑲᓐᓂᕆᐊᖃᕐᒪᖔᑦᑕ ᐊᕐᕌᓂ. ᑲᓇᑕᐅᑉ 

ᒐᕙᒪᖓᓂ ᐋᓐᓂᐊᖅᑕᐃᓕᓕᕆᔨᒃᑯᖏᓐᓂᒃ, ᐊᒻᒪ 

ᓄᓇᑦᓯᐊᑉ ᓯᕗᓕᖅᑎᖓ 

ᐊᔭᐅᕆᔾᔪᑎᖃᑦᑎᐊᖅᑑᓚᐅᕐᒥᔪᖅ ᒥᓂᔅᑕᐃᑦ 

ᓯᕗᓕᖅᑏᑦ ᑲᑎᒪᓂᖃᖅᑎᓪᓗᒋᑦ. ᑭᓯᐊᓂ 

ᑭᐅᔭᐅᓚᐅᙱᓐᓇᑦᑕ ᖃᑦᑎᓂᒃ ᑮᓇᐅᔭᓂᑦ 

ᑐᓂᔭᐅᓂᐊᕐᒪᖔᑕ ᓄᓇᕗᒻᒥ 

ᐋᓐᓂᐊᖅᑕᐃᓕᓕᕆᓂᒧᑦ ᑐᕌᖓᔪᓂᒃ. ᑕᐃᒃᑯᐊ 

ᑮᓇᐅᔭᐃᑦ ᐊᑐᖅᑕᐅᖃᑦᑕᖅᓯᒪᔪᑦ ᐃᖅᑐᓂᒃ, 

ᐃᖅᑐᒃᑯᑦ ᑲᒡᒍᑎᖃᖅᑐᖃᙱᓪᓗᐊᕐᒪᖔᖅ 

ᖃᐅᔨᓴᕈᑎᒋᓪᓗᑎᒍ.  

 

ᖁᔭᓐᓇᒦᖅᑕᕋᑦᑕᐅᖅ ᒪᓕᒐᓕᐅᖅᑎ ᑕᒪᑐᒥᖓ 

ᓴᖅᑭᖅᑎᖃᑦᑕᕐᖓᑦ. ᐊᒻᒪ ᐊᔅᓱᐊᓗᒃ 

ᐊᔭᐅᕆᓂᐊᕐᒥᔪᖓ ᑮᓇᐅᔭᖅᓯᐅᒃᑲᓐᓂᕐᓗᖓ 

ᑕᒪᑐᒧᖓ ᑐᕌᖓᔪᓂᒃ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 7. 

ᑎᑎᖅᑲᖅᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 8. 

ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᓄᑦ. ᓈᓴᐅᑎᓕᒃ 

9. ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. ᓈᓴᐅᑎᓕᒃ 10. 

ᐊᑎᓕᐅᖃᑎᒌᒃᓯᒪᔪᐃᑦ. ᓈᓴᐅᑎᓕᒃ 11. ᑭᐅᔾᔪᑏᑦ 

ᐊᑎᓕᐅᖃᑎᒌᒃᓯᒪᔪᓄᑦ. ᓈᓴᐅᑎᓕᒃ 12. 

ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᐃᓪᓗ ᒪᓕᒐᒃᓴᑦ ᐊᒻᒪᓗ 

ᐊᓯᖏᑦ. ᓈᓴᐅᑎᓕᒃ 13. ᑎᑎᖅᑲᓂᒃ 

ᓴᖅᑭᖅᑎᕆᓂᖅ. ᐊᑕᐅᓯᕐᒥᒃ ᐱᖃᖅᑐᖓ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 111 - 6(2): 

ᑐᓴᐅᒪᑎᑦᑎᓂᒻᒧᑦ ᖃᙳᓇᖅᑐᓕᕆᓂᒻᒧᓪᓗ 

ᑲᒥᓴᓇᐅᑉ ᑭᒡᒍᓯᖓ ᐅᓂᒃᑳᓕᐊᖑᔪᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ ᒐᕙᒪᒃᑯᑦ 

ᐊᐅᓚᑕᖏᓄᑦ ᑭᒃᑯᓕᒫᓪᓗ ᑮᓇᐅᔭᖃᕝᕕᖏᑦ 

ᕿᒥᕐᕈᔭᐅᑎᓪᓗᒋᑦ 2020-21 ᐊᒻᒪᓗ 

2021-22 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ 

ᓄᓇᕘᒧᑦ (ᐅᖃᖅᑎ) 

 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᒍᒪᔪᖓ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᑉ ᑭᐅᔾᔪᑎᖏᑦ ᐅᓂᒃᑳᓕᐊᒥᓂᖏᓐᓄᑦ 

ᑲᑎᒪᔨᕋᓛᖑᔪᐃᑦ ᓇᐅᑦᓯᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ  

ᑮᓇᐅᔭᖅᑐᕈᑎᖏᓐᓄᓪᓗ ᕿᒥᕐᕈᓂᖃᖅᑎᓪᓗᒋᑦ 

2020-2021 ᐊᒻᒪᓗ 2021-2022 

ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓕᐊᒥᓂᖏᓐᓂᒃ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ 

ᑲᒥᓯᓇᒋᔭᐅᔫᑉ ᓄᓇᕗᒻᒧᑦ.  

 

ᐊᒻᒪᑦᑕᐅᖅ ᑲᑎᒪᔾᔪᑎᓅᕈᓐᓇᓂᐊᕐᖓᑕ ᐅᖃᕈᒪᔪᖓ 

ᐅᐃᒍᔭᐅᓯᒪᓕᕐᖓᑦ ᐅᐃᒍᓯᒋᐊᖅᓯᒪᓕᕐᖓᑕ 

ᒪᓕᑦᑐᑎᒃ ᒪᓕᒐᖅ 91-7-ᒥ ᓄᓇᕗᑦ ᒐᕙᒪᖓᑕ 

ᑭᐅᔪᓐᓇᕐᕕᒋᔭᖓᓄᑦ ᐅᓂᒃᑳᓕᐊᒥᓂᕐᓂᒃ. ᑕᐃᒪᓕ 

ᒐᕙᒪᒃᑯᑦ ᑭᐅᔾᔪᑎᖏᑦ ᓂᕆᓐᓇᕐᓂᐊᓕᖅᑯᑦ 

ᐊᐃᐳᕈᓪ 7, 2023-ᒥ.  

 

ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ. ᑲᑎᒪᔾᔪᑎᔅᓴᖅ 15. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᒃ 

ᒪᓕᒐᒃᓴᓂᒃ ᐊᓯᖏᓂᓪᓗ. ᒪᓕᒐᒃᓴᖅ 12, 16, 17, 

18, 19, 20, ᐊᒻᒪ 21. ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᐅᓗᓂ.  

 

ᒪᓕᓪᓗᓂ ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 

14-6(2) ᑖᒃᑯᐊ ᑲᑎᒪᓂᐊᖅᑐᐃᑦ 

ᐱᕙᓪᓕᐊᓂᕆᓯᒪᔭᒥᓂᒃ 

ᐅᓂᒃᑳᕈᒪᓕᕋᓱᐊᕐᓂᖏᓐᓂᒃ. 

ᐱᒋᐊᓚᐅᙱᓂᑦᑎᓐᓂᒃ ᑲᑎᒪᑐᐃᓐᓇᓂᕐᒧᑦ 20 

ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᓯᕿᙳᔭᖅ ᑕᑯᓴᕋᑖᙱᑎᐊᕐᒥᒐᒃᑯ ᒪᒥᐊᓇᖅ.  

 

>>ᐃᒡᓚᖅᑐᑦ 

 

ᐅᑎᕐᓂᐊᖅᑯᒍᑦ 1:30 ᐅᓐᓄᓴ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 11:52ᒥ 13:28ᒧᑦ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᓂᖅ ᐱᒋᐊᖁᓕᖅᑕᕋ, ᐱᒋᐊᒃᑲᓐᓂᖁᓕᖅᑕᕋ. 

ᑲᑎᒪᑐᐃᓐᓇᓂᕐᒥᒃ ᐱᓕᕆᐊᔅᓴᖃᖅᑐᒍᑦ ᐅᓂᖓ: 

ᒪᓕᒐᔅᓴᖅ 12, 16, 17, 18, 19, 20 ᐊᒻᒪᓗ 21. 

ᑲᑎᒪᔩᑦ ᓱᔪᒪᕙᑦ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂ 

ᑮᓇᐅᔭᖅᑐᕈᑎᔅᓴᕆᔭᖏᓐᓂᒃ ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᑕ ᐊᒻᒪᓗ ᑭᖑᓂᖓᒍᑦ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ. ᐊᒻᒪ 

ᑭᖑᓂᒃᑲᓐᓂᐊᒍᑦ ᐃᓄᓕᕆᔨᒃᑯᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖅᑭᑖ, 

ᐊᖏᖃᑎᒌᑉᐱᑖ ᒪᓕᒐᔅᓴᖅ 18 

ᐱᓕᕆᐊᕆᖅᑳᕈᒪᓪᓗᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2023-2024 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᒡᑕ ᒍᕌᔅ 

ᐊᐱᕆᒍᒪᔭᕋ ᐱᓕᕆᔨᓂᒃ ᐃᕝᕕᑦ 

ᓴᓂᐊᓃᖃᑎᖃᕈᒪᕖᑦ ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᐅᓐᓄᓴᒃᑯᑦ, 

ᐄᖑᔪᖓ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ 

ᐊᖏᖅᑳᑦ ᐱᓕᕆᔨᖏᑦ ᒥᓂᔅᑕᐅᑉ 

ᓴᓂᐊᓃᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ, 

ᐅᖃᕆᐊᖅᑐᖅᓯᒪᔪᐃᑦ ᑕᐅᕗᙵᐅᑎᓚᐅᕐᒥᒃᑭᒃ. 

 

ᑎᑎᕋᖅᑕᐅᒍᓐᓇᓂᐊᕐᖓᑦ ᑲᑎᒪᔾᔪᑎᓄᑦ, ᒥᓂᔅᑕ 

ᒍᕌᔅ ᐱᓕᕆᔨᑎᑦ ᑭᒃᑰᙳᒻᒪᖔᑎᒃ 

ᓇᓗᓇᐃᒃᑲᓐᓂᒃᑭᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᓴᐅᒥᓐᓂ ᕇᐱᑲ 

ᕼᐊᐃᓐᓄ. ᒥᓂᔅᑕᐅᑉ ᑐᖏᓕᖓ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᐊᒻᒪ ᑕᓕᖅᐱᓐᓂ ᑖᒃᑕ 

ᓵᓐᔭ ᐋᔅᕗᕋᓐ. ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᓕᑎᒫᑦ ᒪᑉᐱᒐᖓ J-8-ᒨᕆᔅᓯ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᑖᓂ. ᖁᑦᑎᓂᖅᓴᒥ 

ᐃᓕᓐᓂᐊᖅᑐᐃᑦ ᐊᐱᖅᓱᖅᑐᖃᖃᑦᑕᕇᓚᐅᕐᖓᑦ. 

ᑭᖑᓪᓕᐅᓂᐊᓚᐅᕐᒥᔪᒨᓕᖅᑕ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑲᑎᒪᔾᔪᑎᒥᓃᑦ ᓇᔅᓴᕆᐊᖏᑕ ᐳᐃᒍᕐᓂᕐᒥᒐᒃᑭᑦ. 

ᑖᔅᓱᒥᖓᔅᓴᐃᓐᓇᖅ 

ᐊᐱᕆᒃᑲᓐᓂᖅᑕᐃᓕᒪᒐᓱᒃᑲᓗᐊᖅᑐᖓ 

ᐱᓇᓱᐊᕈᓯᐅᓚᐅᖅᑐᒥᐅᔪᒻᒪᑦ. 

ᑐᙵᓱᒃᑲᓐᓂᓕᕐᒥᒋᔅᓯ ᐃᓘᓐᓇᓯ.  

 

ᓯᕗᓪᓕᖅᐹᖅ ᐊᐱᖅᑯᑎᒐ ᐅᓪᓗᒥ, ᐃᓐᓇᕐᓄᑦ 

ᐃᓕᓴᔭᐅᖃᑦᑕᖅᑐᐃᑦ. ᐊᒻᒪ ᖁᑦᑎᓐᓂᓕᒻᒥᒃ 12-ᒥ 

ᐊᓂᒍᐃᕈᑏᑦ ᐃᓐᓇᕐᓄᑦ. ᒪᑉᐱᒐᖓ 126-ᒥ, ᑖᒃᑯᐊ 

ᐊᑐᕈᒫᕐᓂᐊᖅᑐᖁᑎᖏᑦ ᑖᔅᓱᒪᑉ. 2022-2023-ᒥ, 

$390,000-ᒥᓂᐅᔪᖅ. ᐊᒻᒪ 2023-2024-ᒥ 

ᐊᕝᕙᕆᐊᕐᖓᑦ $247,000-ᓄᑦ. ᑖᓐᓇ ᓱᒻᒪᑦ 

ᑕᐃᒪᐃᓕᖓᒻᒪᖔᖅ ᐃᓚᙵᑎᖅᑕᐅᒻᒪᖔᖅ 

ᐊᑐᕈᒫᕐᓂᐊᖅᑐᖁᑎᔅᓴᖏᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᑐᖏᓕᒪ 

ᐃᑲᔪᖅᑎᖓ, ᓵᓐᓂᐊ ᐋᔅᐳᐊᓐ ᑭᐅᖁᔭᕋ.  

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐋᔅᐳᐊᓐ. 

 

ᐋᔅᐳᐊᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒫᓐᓇ ᑭᐅᔪᓐᓇᖅᑕᕋ ᑭᓯᐊᓂ ᖃᓄᐃᑦᑐᒥᒃ 

ᐊᐱᖅᑯᑎᖃᓪᓚᑦᑖᕐᒪᖔᖅ ᓇᓗᓇᐃᖅᓯᓚᐅᕐᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᐊᐱᖅᑯᑎᒐ ᑭᐅᔪᒪᙱᑉᐱᐅᒃ, ᐅᕝᕙᓘᓐᓃᑦ 

ᑐᑭᓯᙱᓗᐊᕋᑖᖅᑭᐅᒃ ᐊᐱᖅᑯᑎᒐ? ᓱᒻᒪᑦ 

ᐊᑉᐸᕆᐊᖅᑕᐅᒻᒪᖔᑦ ᑮᓇᐅᔭᖏᑦ 

ᐊᑉᐸᕆᐊᖅᑕᐅᓗᐊᑲᓪᓚᒻᒪᑕᐃᓛᒃ. ᓱᒻᒪᑦ? 

ᐊᐱᕆᒐᓱᕋᑖᖅᑐᖓ. $390,000-ᖑᔪᒻᒪᑕ ᐊᕐᕌᓂ, 

ᒫᓐᓇ $247,000-ᖑᓂᐊᓕᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᔅᓯᕙᐅᑖᖅ, ᐊᖅᑯᑎᒋᔭᐅᓗᑎᑦ, 

ᒥᓂᔅᑕ ᐊᒻᒪᓗ ᐱᓕᕆᔨᖏᑦ ᓱᒻᒪᑦ 

ᐃᓚᙵᑕᐅᓐᓂᕐᒪᖔᑕ 

ᓇᓗᓇᐃᖅᓯᔪᓐᓇᖅᑑᔮᕋᓗᐊᕐᖓᑕ ᐅᕙᓃᓐᓂᑎᓐᓂ 

ᑲᑎᒪᑐᐃᓐᓇᓂᕐᒥᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᖅᑎ ᐊᐱᕆᒍᒪᑐᐃᓐᓇᖅᑐᖅ ᓱᒻᒪᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐊᑉᐸᕆᐊᖅᑕᐅᒻᒪᖔᑕ. ᒥᔅ 

ᐋᔅᐳᐊᓐ. 

 

ᐋᔅᐳᐊᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᑐᑭᓯᑦᑎᐊᕐᓂᖅᓴᕆᓕᕋᒃᑯ ᐊᐱᖅᑯᑎᖓ. ᐱᔾᔪᑎᖓ 

ᑖᔅᓱᒪᐅᑉ ᐊᓪᓚᕕᑦᑕ ᐃᓗᐊᓂ ᐃᖅᑲᓇᐃᔮᑦ 

ᐊᐅᓪᓛᖅᑎᖅᑕᐅᓂᖏᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᖅᑯᑎᒋᓗᑎᑦ ᐃᔅᓯᕙᐅᑖᖅ, ᒥᓂᔅᑕ ᐊᒻᒪ 

ᐱᓕᕆᔨᖏᑦ ᓇᓗᓇᐃᖅᓯᒍᓐᓇᖅᑳᑦ ᑮᓇᐅᔭᑦ 

ᓇᒧᙵᖅᑕᐅᖅᖔᕐᓂᕐᒪᖔᑕ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑕᖅ. ᑖᒃᑯᐊ ᑮᓇᐅᔭᐃᑦ 

ᐊᔾᔨᒌᙱᑦᑐᓃᙶᖅᐸᓚᐅᕐᖓᑕ 

ᐊᒡᒍᑐᖅᓯᒪᓂᕆᔭᑦᑎᓐᓂ 

ᐊᐅᓪᓛᖅᑎᕆᖃᑦᑕᕈᓘᔭᓚᐅᕋᑦᑕ ᑕᕝᕙᙵᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᐅᓇ ᒪᓕᒐᓕᐅᖅᑎ 

ᖃᐅᔨᒍᒪᑐᐃᓐᓇᖅᑑᒐᓗᐊᖅ ᐃᒪᓐᓇᓂᒃ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᖁᑎᖃᔪᒻᒪᑖ, ᐊᒻᒪᓗ 

ᑖᒃᑯᓂᖓᔅᓴᐃᓐᓇᖅ ᐊᐅᓚᑦᑎᓂᐊᕐᓗᓯ 

ᑮᓇᐅᔭᑭᓐᓂᖅᓴᐅᓂᐊᓕᕋᔅᓯ. ᓱᒻᒪᓄᑯᐊ ᑮᓇᐅᔭᑦ 

ᐊᑉᐸᕆᐊᖅᑕᐅᓂᖅᑲᑦ?  ᒥᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᑮᓇᐅᔭᐃᑦ 

ᑕᐃᒃᑯᐊ ᐊᐅᓪᓛᖅᑕᐅᓚᐅᖅᑐᐃᑦ ᐱᓕᕆᕕᑦᑎᓐᓂ 

ᐊᓯᑦᑕ ᐱᓕᕆᕕᖏᓐᓃᙶᖅᐸᓚᐅᕐᖓᑕ. ᐋᒡᒐᐃ, 

ᑮᓇᐅᔭᕆᓂᐊᖅᑕᕗᑦ ᓱᓕᐅᒐᓗᐊᖅ.  

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᐃᓗᐊᓂ 

ᐊᓯᐊᓅᖔᖅᑕᐅᑐᐃᓐᓇᙳᓱᑦᑐᑦ. (ᑐᓵᔨᑎᒎᖏᑦᑐᖅ) 

ᖁᐊᓇ, (ᑐᓵᔨᑎᒍᑦ) ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓅᒋᐊᑐᐃᓐᓇᓕᕐᓚᖓ ᒪᑉᐱᒐᖓ 127-ᒥ, 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂᒃ. ᑖᔅᓱᒪᐅᑉ 

ᐱᓕᕆᕕᐅᑉ ᐸᕐᓇᐅᑎᖏᓐᓂᒃ. ᑕᕝᕙᓂ 

ᑲᑐᔾᔨᖃᑎᖃᖅᑐᑎᒡᒎᖅ ᓄᓇᕗᒻᒥ ᓯᓚᑦᑐᓴᕐᕕᑯᓐᓂ, 

ᐊᑐᓕᖅᑎᑦᑎᕙᓪᓕᐊᒻᒪᑕ ᐱᖃᑕᐅᑎᑦᑎᓂᕐᒥᒃ 

ᐃᓄᓐᓂᒃ ᐊᖑᑎᓂᒃ, ᐃᓐᓇᕐᓂᒃ ᐊᖑᑎᓂᒃ. 

ᖁᕝᕙᓯᓐᓂᓕᒃ 12-ᒥ ᐱᔭᕇᕐᕕᔅᓴᕝᕕᐅᓲᒻᒧᑦ. 

ᖃᐅᔨᒍᒪᑦᑕᕋᓗᐊᖅᑯᖓ, ᐃᔅᓯᕙᐅᑕᖅ 

ᐊᖅᑯᑎᒋᓗᒍ, ᒥᓂᔅᑕ ᐅᖃᐅᔾᔨᒍᓐᓇᕐᒪᖔᖅ ᓱᒻᒪᑦ 

ᑭᓱᑦ ᓄᖅᑲᖓᔾᔪᑕᐅᖃᑦᑕᕐᒪᖔᑦ ᐃᓐᓇᕐᓄᑦ 

ᐊᖑᑎᓄᑦ ᐱᖃᑕᐅᒍᒪᙱᔾᔪᑎᐅᖃᑦᑕᖅᑲ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᕆᒐᕕᑦ ᑕᐃᒫᒃ. ᕿᒥᕐᕈᔭᐅᔪᒻᒪᑕ ᑕᐃᒃᑯᐊ 

ᖁᕝᕙᓯᓐᓂᓕᒃ 12-ᑖᕈᑎᐅᖃᑦᑕᖅᑐᐃᑦ ᐃᓐᓇᕐᓄᑦ. 

ᐊᒻᒪᓗ ᐱᓕᕆᐊᖑᔪᒻᒪᑕ ᐃᓐᓇᐃᑦ 

ᐱᖃᑕᐅᓂᖅᓴᐅᒍᓐᓇᙱᒃᑲᓗᐊᕐᒪᖔᑦᑕ 

ᐃᓱᒪᓕᓚᐅᖅᓯᒪᒐᑦᑕ. ᐃᓕᓐᓂᐊᖅᑐᓕᕆᔨᒃᑯᑦ 

ᐅᓂᒃᑳᓕᐅᖅᑎᑦᑎᔪᒍᑦ ᐱᖃᑕᐅᑎᑦᑎᒐᓱᓐᓂᕐᒥᒃ 

ᐃᓚᐅᑎᑦᑎᒐᓱᓐᓂᕐᓂᒃ ᒥᔅᓵᓄᑦ. ᐅᓂᒃᑳᑦ ᑕᐃᒃᑯᐊ 

ᑐᓂᔪᓐᓇᖅᑕᕗᑦ ᒪᓕᒐᓕᐅᖅᑎᒧᑦ, 

ᒪᓕᒐᓕᐅᖅᑎᐅᖃᑎᑦᑎᓄᓪᓗ, ᐅᐊᑦᑎᐊᕈᒃᑲᓐᓂᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᓂᕆᐅᒋᑦᑎᐊᕐᓂᐊᓕᖅᑲᕗᑦ ᑕᐃᒃᑯᐊ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒃᑯᐊ ᐊᖅᑯᑎᐅᖃᑦᑕᖅᑐᐃᑦ ᖁᕝᕙᓯᓐᓂᓕᒃ 12-ᒥ 

ᐱᔭᕇᖅᓯᒍᑕᐅᒐᓱᑦᑐᑦ, ᐅᓪᓗᓕᒫᖅ 

ᐃᓕᓐᓂᐊᖅᑕᐅᖃᑦᑕᖅᑳᑦ? ᐋᒡᒐᐅᑉᐸᑦ, ᖃᓄᕐᓖᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᖃᑕᐅᖃᑦᑕᖅᑲᑦ 

ᐅᓪᓗᒃᑰᑦ? ᐅᓐᓄᒃᑰᑦ? ᐅᕝᕙᓘᓐᓃᑦ ᐋᖅᑭᔅᓯᒪᕚᑦ? 

ᑐᔅᓯᕋᐅᑎᓕᐅᑦᑕᖅᑰᑦ ᐊᕐᕌᒎᑉ ᐃᓗᐊᓂ 

ᐃᓕᓐᓂᐊᕐᕕᖃᓛᕐᓗᑎᒃ ᐊᓯᔾᔨᖅᑕᖃᑦᑕᕈᓐᓇᖅᑳᑦ 

ᖃᖓᒃᑯᑦ ᐃᓕᓐᓂᐊᕈᓐᓇᕐᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᕆᒻᒪᑦ. ᑖᓐᓇ ᖁᕝᕙᓯᓐᓂᓕᒃ 12-ᒥ 

ᐱᔭᕇᕈᑕᐅᒐᓱᐊᖃᑦᑕᖅᑐᖅ, ᖃᑦᑏᓐᓇᐅᖃᑦᑕᕐᖓᑕ 

ᐊᑎᓕᐅᖅᑐᐃᑦ ᐱᖃᑕᐅᔪᒪᓪᓗᑎᒃ. ᑭᓯᐊᓂᓕ, 

ᐊᑎᓕᐅᖃᑦᑕᖅᑐᐃᑦ ᐊᑕᐅᓯᑐᐊᕐᒥᒃ 

ᒪᕐᕈᐃᓐᓈᓐᓂᓘᓐᓃᑦ ᐃᓕᓐᓂᐊᕆᐊᓕᒥᓂᕐᒥᓂᒃ 

ᐱᔭᕇᕋᓱᓪᓗᑎᑦ ᐅᓪᓘᑉ ᐃᓚᐃᓐᓇᖓᓂᒃ, 

ᐱᔭᕇᕋᓱᐊᓲᑦ ᑕᐃᒫᒃ. ᐊᒻᒪᓗ ᑕᐃᒪᐃᑦᑎᓪᓗᒋᑦ 

ᐊᕐᕌᒍᒐᓛᓗᓐᓂᒃ ᐃᓕᓴᓚᐅᖅᑐᑎᒃ ᑭᓯᐊᓂ 

ᐃᓐᓇᐃᑦ ᐃᓕᓴᕕᖏᑎᒍᑦ ᑲᔪᓯᒍᓐᓇᐸᒻᒪᑕ, 

ᐊᓂᒍᐃᔪᓐᓇᐸᒻᒪᑕ. 

 

ᑕᐃᒃᑯᐊ ᖁᑦᑎᓂᖅᓴᒥᓕ ᐃᓕᓴᔪᐃᑦ ᐃᓕᓴᕕᒻᒥ, 

ᐊᒻᒪᓗ ᐃᓕᓐᓂᐊᖃᑕᐅᓂᐊᕐᓗᑎᒃ 

ᐊᑎᓕᐅᖃᑕᐅᓯᒪᔪᑦ ᐅᓐᓄᒃᑯᑦ 

ᐃᓕᓐᓂᐊᕈᓐᓇᖃᑦᑕᖅᑐᐃᑦ. ᐃᓕᓐᓂᐊᖅᑏᑦ 

ᐱᓕᕆᔪᓐᓇᕐᓂᖓ ᒪᓕᑦᑐᒍ, ᐃᓕᓴᐃᔨᒥᒃ 

ᐱᓕᕆᖃᑎᖃᕐᓗᓂ ᐋᖅᑭᑦᑎᕆᒍᓐᓇᖅᑐᖅ ᐃᓛᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕ ᑖᓐᓇ ᐱᓕᕆᔾᔪᑎ ᐊᑐᐃᓐᓇᐅᕚ 

ᑭᒃᑯᑐᐃᓐᓇᕐᓄᑦ? ᐃᖅᑲᓇᐃᔭᖅᑐᓄᑦ, ᐆᑦᑑᑎᒋᓗᒍ 

ᐅᔭᕋᓐᓂᐊᕕᒻᒥ. ᓄᓇᓕᒻᒥ 

ᐃᖅᑲᓇᐃᔭᓪᓚᕆᙱᑦᑐᓄᑦ ᐱᔪᓐᓇᖃᑦᑕᖅᑳᑦ 

ᐃᓕᓐᓂᐊᕈᑎᔅᓴᓂᒃ ᐊᑎᓕᐅᖃᑕᐅᓯᒪᑉᐸᑕ 

ᐃᓕᓐᓂᐊᕕᒻᒦᙱᒃᑲᓗᐊᕐᓗᓂ ᐱᖃᑕᐅᔪᓐᓇᖅᑑᖅ? 

ᐃᖅᑲᓇᐃᔭᕆᐊᖃᑦᑕᕆᐊᖃᕐᓂᖓᓂᒃ 

ᑕᐸᓱᓐᓂᖃᕐᓂᐊᙱᒻᒪᑦ ᑕᒪᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᐄ, 

ᑕᐃᒪᐃᒍᓐᓇᖃᑦᑕᖅᑐᐃᑦ ᐅᖓᓯᑦᑐᒦᒃᑲᓗᐊᕐᓗᑎᒃ 

ᐃᓕᓐᓂᐊᖃᑕᐅᒍᓐᓇᐸᑦᑐᐃᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕈᒪᒐᒪ ᑕᒫᓂ 

ᐃᖃᓗᖕᓂ ᖃᓄᖅ ᐋᖅᑭᒃᓯᒪᒻᒪᖔᖏᑦ ᐊᒻᒪᓘᓐᓃᑦ 

ᐊᒃᑐᖅᑕᐅᓯᒪᖕᒪᖔᑦ ᐃᒪᖃᕈᓐᓃᑲᑕᒃᑎᓪᓗᑕ 

ᑎᑎᕋᕐᕖᑦ ᒪᑐᓯᒪᖃᑕᐅᖃᑦᑕᓚᐅᕐᒪᑕ 

ᐃᓚᒋᔭᐅᖃᑕᐅᓪᓗᓂ ᓯᓚᑦᑐᖅᓴᕐᕕᒃ. 

ᐱᔭᕐᓂᙱᑦᑐᕈᓘᔭᕐᓂᒃ ᐱᔭᕐᓂᙱᑦᑐᓄᑦ 

ᑎᑭᑕᐅᓚᐅᖅᐹᑦ ᐃᒪᖃᙱᓐᓂᖅ ᐱᔾᔪᑎᖏᓪᓗᒍ? 

ᐊᒻᒪᓗ ᑎᑎᕋᕐᕖᑦ ᒪᑐᓯᒪᑲᑕᒃᑎᓪᓗᒋᑦ? ᖁᔭᓐᓇᒦᒃ, 

ᐃᒃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᖃᓄᖅ ᓯᓚᑦᑐᖅᓴᕐᕕᐅᑉ 

ᒪᑐᔭᐅᓂᖓᓂᒃ ᐅᖃᐅᓯᖃᖅᐲᑦ? ᐅᕝᕙᓘᓐᓂᑦ 

ᑭᓱᒥᒃ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓱᑐᐃᓐᓇᕐᓂᒃ ᐅᖃᐅᓯᖃᖅᑐᖓ ᐃᓕᓴᖅᑏᓂᒃᑯᐊ 

ᓄᖅᑲᖓᑲᑕᖃᑦᑕᓚᐅᕐᒪᑕ ᐃᓚᓕᐅᑦᑎᓪᓗᒋᑦ 

ᑕᐃᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ 

ᐃᓕᓐᓂᐊᕆᐊᖅᓯᒪᔪᑦ. ᐊᒻᒪᓗ ᓲᖃᐃᒻᒪᑦ 

ᐱᒋᐊᓕᓵᖅᑐᑯᓗᖕᓂᒃ ᖁᕝᕙᓯᓐᓂᓕᒃ 12-ᒧᑦ 

ᑎᑭᖦᖢᒍ, ᑕᒪᓐᓇᖃᐃ 

ᐱᔭᕐᓂᙱᑦᑑᔾᔪᑎᒋᔭᐅᓚᐅᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᑕᒪᓐᓇ ᐊᐱᖅᑯᑎᒋᒐᖕᓂ. ᐃᓕᓐᓂᐊᕐᕕᐊᓗᖕᒥ 

ᐃᓕᓴᖅᑏᑦ ᐊᖅᑯᓯᐅᕆᓂᖅ ᐱᓕᕆᐊᕐᒦᑦᑐᑦ 

ᐱᔭᕐᓂᙱᑦᑐᓄᑦ ᑎᑭᑕᐅᓚᐅᙱᑦᑐᑦ. ᐃᓛᒃ, 

ᖃᐅᔨᒪᔭᒃᑯᓪᓕ. ᓄᖅᑲᑲᑕᓚᐅᙱᑦᑐᑦ. 22-ᖑᔪᑦ 

ᐃᓕᓴᖅᑏᑦ ᑕᐃᑲᓃᑦᑐᑦ. 7-ᓂᒃ ᓄᓇᓕᖕᓂ. ᐊᒻᒪᓗ 

72-ᖑᔪᑦ ᐃᓕᓐᓂᐊᕈᒪᔪᑦ ᐊᑎᓕᐅᓚᐅᖅᓯᒪᓪᓗᑎᒃ. 

ᔮᓐᓄᐊᕆ 11-ᒧᑦ ᑎᑭᖦᖢᒍ 2023-ᒥ.  

 

ᒪᑐᓯᒪᑲᑕᖕᓂᖅ ᐱᔾᔪᑎᒋᓪᓗᒍ, ᑕᒪᓐᓇ 

ᐃᓕᓐᓂᐊᕐᓂᖅ ᐊᒃᑐᖅᑕᐅᓚᐅᙱᑦᑐᖅ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑭᐅᒐᕕᑦ. ᐅᑎᕐᕕᒋᔪᒪᓪᓗᒍ 

ᐊᑐᓕᖁᔭᓕᐅᓚᐅᖅᑐᖃᓚᐅᖅᓯᒪᖕᒪᑦ ᐃᓄᐃᑦ 

ᐊᖑᑏᑦ ᐃᓕᓐᓂᐊᖅᑎᑕᐅᓂᖏᑦ. ᐊᒻᒪᓗ ᑕᒪᒃᑯᐊ 

ᑐᓴᐅᒪᔾᔪᑏᑦ ᑖᒃᑯᓄᖔᖅᑐᑦ, ᐃᒃᓯᕙᐅᑕᖅ 

ᐊᖅᑯᑎᒋᓗᒍ ᖃᐃᑕᐅᓂᐊᓚᐅᕐᒪᑕ. ᑕᐃᒃᑯᐊ 

ᐊᑐᓕᖁᔭᐃᑦ ᐃᓚᖏᑦ ᖃᓄᐃᑦᑑᖕᒪᖔᖏᑦ 

ᐱᓕᕆᐊᕆᔭᐅᔪᑦ ᒥᓂᔅᑕᐅᑉ ᑎᑎᕋᕐᕕᖓᖕᓄᑦ 

ᐊᖑᑏᑦ ᑕᒪᒃᑯᐊ ᐅᓄᒃᑲᓐᓂᖅᑐᑦ 

ᐃᓕᓐᓂᐊᕆᐊᖃᑦᑕᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᑕᒪᓐᓇ ᐊᐱᖅᑯᑎᒋᒐᖕᓂ. ᐊᑕᐅᓯᐅᙱᑦᑐᓂᒃ 

ᐊᑐᓕᖁᔭᕐᓂᒃ ᑎᑎᕋᓚᐅᖅᑐᒍᑦ. ᑲᔪᓯᑦᑎᐊᕐᓂᖅ 

ᐃᓐᓇᐅᓕᖅᖢᓂ ᐃᓐᓇᐃᑦ ᑕᐃᒃᑯᐊ 

ᖁᕝᕙᓯᓐᓂᖅᓴᒧᑦ, ᖁᕝᕙᓯᓐᓂᖅᓴᒥᒃ 

ᐃᓕᓐᓂᐊᕆᐊᕐᓗᑎᒃ ᐃᓱᓕᓐᓇᓱᖕᓂᖓᓄᑦ. ᐊᒻᒪᓗ 

ᐃᓕᓐᓂᐊᕈᑎᒃᓴᐃᑦ ᖁᕝᕙᓯᓐᓂᓕᒃ 12-ᒥ 

ᐊᓂᒎᑎᒃᓴᐃᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ ᔪᓚᐃ 

2013-ᒥ ᑕᒪᓐᓇ ᐱᒋᐊᓚᐅᖅᓯᒪᔪᖅ. ᐊᒻᒪ ᑕᒪᓐᓇ 

ᖁᕝᕙᓯᖕᓂᓕᒃ 12-ᒧᐊᕋᓱᖕᓂᕐᒧᑦ ᑐᕌᖓᔪᖅ 

ᐋᖅᑭᒋᐊᖅᑕᐅᓪᓚᕆᖕᓂᐊᓚᐅᖅᓯᒪᔪᖅ ᓯᕗᓂᒃᓴᒥᒃ 

ᐊᑐᖅᑕᐅᔪᒃᓴᒫᑦ.  

 

ᑕᒪᓐᓇᓗ ᐃᓕᓐᓂᐊᕈᑦ ᐊᔾᔨᒌᙱᑦᑐᓂᒃ 

ᐊᑐᖅᑕᐅᔪᓐᓇᖅᑐᓂᒃ 

ᕿᒥᕐᕈᓇᑲᑕᓚᐅᖅᑐᑦ. ᐊᒻᒪ 29-ᖑᑎᓪᓗᒍ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐊᒻᒪᓗ 

ᖃᐅᔨᒪᔨᑕᕐᒥᒃ ᓯᕗᒃᑲᖅᑕᖅᑎᖃᖅᖢᑎᒃ 

ᓇᓗᓇᐃᖅᓯᓚᐅᖅᓯᒪᔪᑦ ᓈᓴᐅᑎᓂᒃ 

ᓄᐊᑦᑎᔪᓐᓇᕆᐊᖃᖅᖢᑎᒃ ᐋᖅᑭᒃᑕᐅᓯᒪᔪᒥᒃ 

ᐊᓂᒍᐃᓂᐊᕈᑎᒃ ᑕᒪᑐᒥᖓ ᐃᓕᓐᓂᐊᕈᑎᒥᖕᓂᒃ. 

 

ᐊᒻᒪ ᐊᔾᔨᒌᙱᑦᑐᑦ ᐊᑐᓚᐅᕐᒥᔪᑦ 

ᓇᓗᓇᐃᖅᑕᐅᓚᐅᕐᒥᔪᓪᓗ ᐃᓚᓕᐅᓪᓗᒍ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐊᒻᒪᓗ 

ᐊᓄᒍᐃᕙᓪᓕᐊᔪᑦ ᒪᕐᕉᒡᓗ ᐃᓕᓐᓂᐊᕈᑎᒃᓴᐃᑦ 

ᒍᕋᐃᑦ 12-ᒦᑦᑐᑦ. ᐊᔾᔨᒌᙱᑦᑐᓂᒃ 

ᐊᑐᖅᑕᐅᔭᕆᐊᓕᖕᓂᒃ ᓇᓗᓇᐃᖅᓯᓯᒪᓚᐅᖅᑎᓪᓗᒋᑦ 

ᓯᓚᑦᑐᖅᓴᕐᕕᒃᑯᑎᒎᖅᑐᑦ ᑎᓕᐅᕈᒥᒃ 

ᓴᖅᑭᑦᑐᓚᐅᖅᓯᒪᔪᖅ ᑕᐃᔅᓱᒪᓂ ᑕᒪᓐᓇ 

ᐃᓕᓐᓂᐊᕈᑎᒃᓴᖅ ᐊᑐᓕᖅᑎᑕᐅᑎᓪᓗᒍ.  

 

ᐊᔾᔨᒌᙱᑦᑐᓂᒃ ᐱᑕᖃᐅᓚᐅᖅᓯᒪᔪᖅ 

ᐱᐅᓯᒋᐊᒃᑲᓐᓂᕆᐊᓖᓪᓗ 

ᑕᒪᒃᑯᐊᖑᓚᐅᖅᓯᒪᓪᓗᑎᒃ. ᑕᒪᒃᑯᐊ ᐊᔾᔨᒌᙱᑦᑐᑦ 

ᐊᑐᓕᖁᔭᐃᑦ ᐃᑲᔪᖅᓯᐅᑕᐅᒃᑲᓐᓂᕈᓐᓇᓂᐊᖅᑐᑦ 

ᐃᓕᓴᖅᑎᓄᑦ ᑲᔪᓯᑦᑎᐊᖁᓪᓗᒋᑦ. ᐃᓕᓴᖅᑎᓕᒫᑦ 

ᐃᓱᓕᑦᑎᔪᐃᓐᓇᐅᔪᒥᓇᖃᑦᑕᕐᒪᑕ.  

 

ᔮᓐᓄᐊᕆ ᐊᓂᒍᓚᐅᖅᑐᒥ ᐃᓱᓕᑦᑎᕙᓪᓕᐊᔪᑦ 

ᑕᐃᒪᐅᓚᐅᕐᒪᑕ ᐸᐃᑉᐹᖅᑖᖅᑐᖅᖢᑎᒡᓗ 

ᐃᓱᓕᑦᑎᑦᑎᐊᕐᒪᑕ ᖁᕕᐊᓲᑎᒋᕙᕗᑦ ᑕᒪᑐᒪ 

ᐊᕐᕌᒍᒥ ᐃᓕᓐᓂᐊᖅᓯᒪᔪᑯᓗᐃᑦ ᐊᒻᒪᓗ ᐊᓯᐊᓄᑦ 

ᓅᑉᐸᓪᓕᐊᓕᖅᖢᑎᒃ.  

 

ᑕᐃᒪᑐᖅ ᒪᓕᒐᓕᐅᖅᑎᐅᑉ ᐊᐱᖅᑯᑖ ᑭᐅᕙᕋ 

ᐱᔭᕐᓂᖏᑦᑑᓵᕐᒪᑦ 

ᑖᓐᓇ ᓇᐃᓈᕐᓗᒍ. ᑕᐃᒃᑯᐊ ᐅᓂᒃᑳᑦ 

ᑐᓐᓂᖅᑯᑎᒋᔪᓐᓇᖅᑕᕋ ᒪᓕᒐᓕᐅᖅᑎᒧᑦ 

ᐃᒃᓯᕙᐅᑕᖅ ᐊᖅᑯᑎᒋᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. 

ᐱᓇᓱᐊᕈᓯᐅᓚᐅᖅᑐᒥ ᕿᑐᕐᖓᓖᑦ ᐃᓕᓐᓂᐊᖅᑐᑦ 

ᐅᖃᐅᓯᕆᓚᐅᕋᑦᑎᒃᑯᑦ ᐊᒻᒪᓗ ᐱᕐᔪᐊᖑᓪᓗᓂ 

ᑕᒪᓐᓇ ᕿᑐᕐᖓᓕᐅᒐᓗᐊᑦ 

ᐃᓱᓕᑦᑎᕙᓪᓕᐊᔪᓐᓇᖅᓯᖁᓪᓗᒋᑦ. ᐅᓇ 

ᐊᐱᖅᑯᑎᒋᔭᕋ, ᑕᐃᒃᑯᐊ ᕿᑐᕐᖓᓖᑦ 

ᐃᓕᓐᓂᐊᖅᑐᑦ ᐊᑐᖅᑕᐅᔪᓐᓇᕐᒪᖔᑦ ᐃᓛᒃ 

ᐊᑐᖅᑕᐅᔪᓐᓇᕐᒪᑦ ᒪᒃᑯᒃᑐᓄᑦ ᑕᒪᑐᒥᖓ 

ᐃᓕᓐᓂᐊᕈᒪᓐᓂᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᑐᕐᖓᓖᑦ ᐃᓕᓐᓂᐊᕐᓂᖏᑦ 

ᐃᓕᓐᓂᐊᕐᕕᐊᓗᖕᓄᑦ ᒥᑭᔫᑕᐅᓛᓂᒃ 

ᖁᕝᕙᓯᓐᓂᓕᖕᓄᑦ 12-ᒧᑦ ᑐᕌᖓᑐᐊᕐᒪᑕ 

ᐊᓯᖏᓐᓄᑦ ᐊᑐᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᐃᓐᓇᐅᙱᑉᐸᑦ ᑕᒪᒃᑯᓄᖓ ᕿᑐᕐᖓᓕᖕᓄᑦ 

ᐊᓯᐊᒍᖔᖃᐃ ᐃᑲᔪᖅᑕᐅᔪᓐᓇᖅᐸᑦ ᑕᒪᒃᑯᐊ 

ᕿᑐᕐᖓᓖᑦ ᐃᓱᓕᑦᑎᖃᓯᐅᑎᔪᓐᓇᕐᓂᐊᕐᒪᑕ ᐊᒻᒪᓗ 

ᐃᓕᓐᓂᐊᕐᕕᐊᓗᖕᒥ ᓇᓗᓇᐃᒃᑯᑕ ᐱᓗᓂᔾᔪᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐃᓕᓴᖅᑐᑦ 

ᑮᓇᐅᔭᖃᖅᑎᑕᐅᔪᑦ ᐃᓄᓕᕆᔨᒃᑯᓐᓄᑦ ᐊᒻᒪᓗ 

ᐃᓚᖏᑦ ᑮᓇᐅᔭᖃᖅᑎᑕᐅᓪᓗᑎᒃ ᐃᓄᐃᑦ 

ᑎᒥᖁᑎᖏᓐᓄᑦ. ᑮᓇᐅᔭᖃᖅᑎᑕᐅᓪᓗᑎᒃ 

ᐃᓕᓐᓂᐊᕈᓐᓇᖅᓯᖃᑦᑕᖅᑐᑦ.  

 

$10 ᐅᓪᓗᖅ ᐊᑭᓕᖅᓱᐃᖃᑦᑕᖅᑎᓪᓗᒋᑦ 

ᐸᐃᕆᕕᖕᓄᑦ ᑕᒪᓐᓇ ᐊᒃᓱᐊᓗᒃ 

ᐃᑲᔫᑕᐅᔪᓐᓇᕐᓂᐊᖅᑐᖅ ᑕᐃᒃᑯᓄᖓ 

ᐃᓕᓐᓂᐊᒃᑲᓐᓂᕈᒪᔪᓄᑦ ᐊᒻᒪᓗ ᐸᐃᕆᕕᖕᓂ 

ᐊᑐᖃᑦᑕᕈᓐᓇᖅᓯᒪᓕᖅᖢᑎᒃ $10 ᐅᓪᓗᐃᓐᓇᖅ 

ᐊᑭᓕᑑᓂᖓ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐃᓕᓐᓂᐊᖅᑐᓕᕆᔨᒃᑯᑦ ᓈᓴᐅᑎᓂᒃ 

ᐱᓯᒪᖃᑦᑕᕐᒪᖔᖏᑦ? ᑭᒃᑯᑦ ᐃᓐᓇᕐᓄᑦ 

ᐃᓕᓐᓂᐊᕈᑎᓂᒃ ᐃᓕᓐᓂᐊᕐᒪᖔᖏᑦ 

ᐃᓚᓕᐅᓪᓗᒋᑦ ᖃᔅᓯᓂᒃ ᐊᕐᕌᒍᖃᕐᒪᖔᑦ, 

ᐊᖑᑕᐅᖕᒪᖔᑦ ᐊᕐᓇᐅᖕᒪᖔᑦ ᓇᓂᓗ 

ᓄᓇᖃᕐᒪᖔᑦ ᐃᓱᓕᓐᓇᓱᖕᓂᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᓈᓴᐅᑏᑦ 

ᓄᐊᖃᑦᑕᕋᓗᐊᖅᑕᕗᑦ ᑕᖅᑲᐅᖓᖃᑦᑕᙱᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᐊᑕᐅᖕᒪᑕ ᑭᓱᓂᒃ 

ᐃᓕᓐᓂᐊᕐᒪᖔᖏᓐᓂᖅᑲᐃ ᓇᓗᓇᐃᖅᓯᖃᑦᑕᖅᐳᑦ 

ᐱᔭᕇᖅᓯᔾᔪᑎᒥᖕᓂᒃ ᐸᐃᑉᐹᖅᑖᕐᓂᐊᕈᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔭᕋ ᑕᒪᒃᑯᐊ ᐊᐱᖅᑯᑎᒋᓗᐊᙳᐊᖅᑕᕋ 

ᑐᑭᓯᒃᑲᓐᓂᕈᒪᓪᓗᒍ. ᖃᓄᐃᑦᑐᓂᒃ ᐊᐳᖅᑕᐅᑎᓂᒃ 

ᐊᖅᑯᓵᖅᓯᖃᑦᑕᕐᒪᖔᑦ ᒥᑭᔫᑕᐅᓛᓂᒃ 

ᖁᕝᕙᓯᖕᓂᓕᖕᓄᑦ 12-ᒧᑦ ᐃᓱᓕᑦᑎᓇᓱᒃᑎᓪᓗᒋᑦ. 

ᐊᒻᒪᓘᓐᓃᑦ ᒪᑯᐊ ᖃᐅᔨᓴᕐᓂᖅ, ᓈᓴᐅᓯᕆᓂᕐᓗ, 

ᓄᓇᕐᔪᐊᓕᕆᓂᖅ. ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᒃᑯᓂᖓ ᖃᐅᔨᒪᒍᑎ ᑐᑭᓯᑲᓐᓂᕈᓐᓇᖅᑐᖅ 

ᖃᓄᐃᑦᑐᓂᒃ ᐊᐳᖅᑕᐅᑎᖃᖃᑦᑕᕐᒪᖔᑕ ᑕᒪᒃᑯᐊ 

ᐃᓕᓴᖅᑐᑦ ᐃᓱᓕᑦᑎᓇᓱᒃᑎᓪᓗᒋᑦ 

ᖁᕝᕙᓯᖕᓂᓕᖕᓂᒃ 12-ᒥᒃ. ᐃᒃᓯᕙᐅᑕᖅ 

ᐊᖅᑯᑎᒋᓪᓗᒍ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸᑦ 

ᖃᓄᐃᒻᒪᑦ ᑕᒪᒃᑯᓂᖓ ᓄᐊᑦᑎᖃᑦᑕᙱᒻᒪᖔᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᑐᑭᓯᐅᒪᒃᑲᓐᓂᕈᓐᓇᕋᓗᐊᕐᒪᑕ ᑕᒪᒃᑯᐊ 

ᐱᔭᐅᓯᒪᒃᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ.  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ 

ᑭᐅᖁᓪᓗᒍ, ᒥᔅ ᐋᔅᐳᐊᓐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐋᔅᐳᐊᓐ.  

 

ᐋᔅᐳᐊᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᖕᒪᒍ. ᒪᑯᓂᖓ ᓄᐊᑦᑎᓂᐊᕈᑦᑕ 

ᒪᑯᓂᖓ ᐸᐃᑉᐹᓂᒃ ᐃᓕᓴᖅᑎᓅᖓᔪᑦ. ᐄ, 

ᐱᓯᒪᔭᕗᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᕐᕕᐊᓗᖕᓂᓗ 

ᐃᓕᓴᖅᑏᑦ ᒥᒃᓵᓅᖓᔪᑦ. ᑕᒪᒃᑯᐊ ᐃᓘᓐᓇᖏᑦ 

ᐱᔭᐅᓯᒪᔪᑦ ᑐᑭᓯᐅᒪᓂᖅᓴᐅᖁᓪᓗᒋᑦ ᑭᓱᓂᒃ 

ᐊᐳᖅᑕᐅᑎᖃᕐᒪᖔᖏᑦ ᐃᓕᓐᓂᐊᕐᓂᕐᒥᓂᒃ. 

ᐃᓛᓐᓂᒃᑯᓪᓗ ᖃᐅᔨᓇᓱᖃᑦᑕᖅᑐᑦ ᖃᓄᐃᑦᑐᒥᒃ 

ᐱᔾᔪᑎᖃᖅᖢᓂ ᐃᓱᓕᑦᑎᔪᓐᓇᐃᓕᐅᖃᕐᒪᖔᖓ.  

 

ᑕᒪᒃᑯᓄᖓ ᑐᓴᐅᒪᔾᔪᑎᓂᒃ ᐃᓕᓐᓂᐊᕐᕕᖕᒥ 

ᖃᓄᐃᓕᐅᖃᑦᑕᕐᒪᖔᑦ. ᐅᖃᐅᓯᕆᕙᓪᓕᐊᔭᕗᑦ 

ᑕᒪᓐᓇ ᐋᖅᑭᒃᓱᖅᐸᓪᓕᐊᓪᓗᑎᒃᑯᓪᓗ 

ᑕᐃᒪᐃᓕᐅᕈᓐᓇᖅᑐᒍᑦ. ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᒃ ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ 

ᑕᒪᒃᑯᐊ ᑎᑎᕋᖅᑕᐅᕙᓪᓕᐊᔪᓐᓇᕐᓂᐊᕐᒪᑕ 

ᓯᕗᒧᐊᒃᐸᓪᓕᐊᔾᔪᑎᒋᓪᓗᑎᒃᑯᓪᓗ.  

 

ᑕᐃᒪᓕᖓᔪᒍᑦ ᒫᓐᓇ ᐊᒻᒪᓗ ᖃᐅᔨᒪᓪᓗᖓ ᑕᒪᓐᓇ 

ᐱᕐᔪᐊᖑᓂᖓᓂ ᓄᐊᑦᑎᕙᓪᓕᐊᑎᓪᓗᒋᑦ 

ᑕᒪᒃᑯᓂᖓ ᐱᓕᕆᐊᕇᓐᓇᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᕆᔭᔅᓯᓐᓂᕐ ᖁᑦᑎᖕᓂᖅᓴᒧᑦ 

ᐃᓕᓐᓂᐊᕈᑎᒃᓴᓄᑦ ᐃᓕᓐᓂᐊᕈᑎᒃᓴᓗᒃᑖᓗᖏᓛᒃ, 

ᐊᐱᖅᑯᑎᒐᖃᐃ ᐅᓇ, ᐱᒻᒪᕆᐅᓪᓗᓂ ᐃᒻᒪᖃ 

ᑕᑯᓐᓇᖅᑐᓂ ᐃᓕᓐᓂᐊᖅᑐᓕᕆᓂᐅᔪᒥᒃ ᓲᕐᓗ 

ᐃᓱᒪᒋᒍᑦᑎᒍ ᐃᓕᓐᓂᐊᖅᑐᖁᑎᕗᑦ ᖁᑦᑎᖕᓂᖅᓴᒧᑦ 

ᐃᓕᓐᓂᐊᖁᒍᑦᑎᒍ.  

 

ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ, 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᕿᒥᕐᕈᓲᖑᕙᑦ ᐊᑐᓂ 

ᐃᓕᓐᓂᐊᕐᕕᐅᔪᓂ ᐊᕕᒃᑐᖅᓯᒪᓃᑦ ᒪᓕᒡᓗᒋᑦ. 

ᐃᓱᒫᓘᑕᐅᔪᓐᓇᖅᑐᓂᒃ ᓲᕐᓗᖃᐃ ᐃᓕᓐᓂᐊᖅᑏᑦ 

ᐅᓄᖅᑑᓗᐊᕈᑎᒃ ᐱᐊᓂᒃᓯᑐᐊᕋᐃᒍᑎᒃ 

ᐃᓕᓐᓂᐊᔅᓴᐃᓐᓇᕆᐊᓕᖕᓂᒃ ᓲᕐᓗ ᖃᐅᔨᓴᕐᓂᕐᒧᑦ, 

ᓈᓴᐅᓯᕆᓂᕐᒧᑦ, ᖃᓪᓗᓈᑎᑐᓪᓗ ᐅᖃᖅᑲᐅᔭᓐᓂ. 

ᑕᒪᒃᑯᐊ ᓇᓗᓇᐃᖅᑕᐅᔪᓐᓇᖁᓪᓗᒋᑦ 

ᑐᕌᖅᑎᑕᐅᕙᓪᓕᐊᔪᓂᒃ ᐃᓕᓐᓂᐊᖅᑐᓕᕆᔨᒃᑯᓄᓪᓗ 

ᐋᖅᑭᒋᐊᖅᑕᐅᒍᓐᓇᖅᑐᓂᒃ ᑕᒪᒃᑯᐊ ᐃᓐᓇᕐᓄᑦ 

ᐃᓕᓐᓂᐊᒐᒃᓴᐃᑦ ᑭᙳᖅᑕᐅᖏᔾᔫᒥᓕᕋᖁᓪᓗᒋᑦ 

ᐃᑲᓂᒃᑲᓐᓂᖅ. ᐃᓕᓐᓂᐊᖅᑏᑦ ᓄᑲᖅᖠᖅᐹᓂᒃ 

ᖁᕝᕙᓯᖕᓂᓕᖕᓄᑦ 12-ᒧᑦ 

ᐃᓕᓐᓂᐊᑦᑎᐊᖃᑦᑕᓕᕋᔭᕈᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᕼᐊᓘ, 

ᐃᒃᓯᕙᐅᑖᖅ.  ᐄ, ᐃᑲᔪᖅᐸᑦᑕᕗᑦ 

ᐊᓂᒍᐃᑎᓇᓱᑦᑐᑎᒍ ᐱᔭᕆᐊᓕᒻᒥᓂᒃ. ᐅᖃᖅᑲᐅᒐᒪ 

ᐅᐊᑦᑎᐊᖅ ᐊᑐᓂ ᕿᒥᕐᕈᓱᑎᒍ ᐃᑲᔪᖅᑐᐃᓲᖑᔪᒍᑦ 

ᐃᓕᓐᓂᐊᖅᑎᓂᒃ.  

 

ᓇᐅᑦᓯᖅᑐᓇᓱᒍᑦᑎᒍᓕ ᓈᓴᐅᑏᑦ ᖁᕝᕙᓯᓂᓕᓐᓂ 

12-ᒥ ᑖᒃᑯᐊ ᐃᓕᑕᕆᔭᐅᔾᔪᑎᒋᑖᖅᐸᓪᓕᐊᔭᖏᑦ 

ᐃᓚᒋᒻᒪᒍ ᐊᑐᓕᖁᔭᐅᔫᑉ. ᖁᕝᕙᓯᓐᓂᓕ 12-ᒦᑦᑐᑦ 

ᐃᓕᓐᓂᐊᖅᑏᑦ ᐃᑲᔪᖅᑕᐅᑲᓐᓂᕆᐊᖃᕐᓂᖏᓐᓂᒃ 

ᐊᖏᕈᑎᖃᕈᓐᓇᖅᐳᒍᑦ ᓯᓚᑦᑐᓴᕐᕕᒃᑯᑦ 

ᐱᓕᕆᖃᑎᒋᓗᒋᑦ ᕿᒥᕐᕈᖃᑎᒋᓗᒋᑦ ᑕᒪᒃᑯᓇᙵᑦ 

ᑐᓴᕋᔅᓴᐅᔪᓐᓇᖅᑐᓂᒃ. ᑭᓱᓪᓗ ᐃᓕᓐᓂᐊᕋᔅᓴᐃᑦ 

ᖁᑦᑎᓂᖏᑦ ᓇᓪᓕᐊᒃ ᐃᓕᓐᓂᐊᕋᔅᓴᑲᓐᓃᓪᓗ 

ᐱᓇᓱᒃᑕᐅᑲᓐᓂᕈᓐᓇᖅᐸᑦ ᐃᓕᓐᓂᐊᖅᑎᓄᑦ 

ᖁᑦᑎᓂᖅᓴᒦᑦᑐᓂᒃ ᐃᓕᑕᕆᔭᐅᑎᑖᓕᖁᓪᓗᒋᑦ. 

ᖁᑦᑎᓂᖅᓴᒥ ᐃᓕᓐᓂᐊᖅᑐᓕᕆᓂᕐᒥᒃ 

ᐱᓕᕆᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᒻᒥᔪᖅ, ᒥᔅ 

ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᒥᒃ 

ᒪᒃᐱᖅᑕᖅᑕᐅᑦ 126 ᑖᒃᑯᐊ ᑎᑎᕋᖅᓯᒪᔪᑦ, 

ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑭᑦ. 

(ᑐᓵᔨᑎᒎᓕᖅᑐᖅ) “ᐃᓐᓇᕐᓄᑦ ᐅᖃᓕᒫᕈᓐᓇᖅᓯᓂᖅ 

ᐃᓐᓇᕐᓄᓪᓗ ᐃᓕᓐᓂᐊᕈᑎᔅᓴᐃᑦ ᑖᒃᑯᐊ 

ᖁᑦᑎᓂᖅᓴᒧᑦ ᐃᓕᓐᓂᐊᕋᔅᓴᓄᑦ ᐊᒻᒪ 

ᐃᓕᓐᓂᐊᓵᓕᕈᑏᑦ ᐃᖅᑲᓇᐃᔭᓚᐅᙱᑎᓪᓗᒋᑦ.” 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓐᓇᕐᓄᑦ 

ᐃᓕᓐᓂᐊᕐᕕᖕᒧᑦ ᐊᒃᑐᐊᓂᖃᖅᑰᔨᖕᒪᑕ 

ᑐᑭᓯᑎᑕᐅᑦᑎᐊᕈᒪᒐᓗᐊᕋᒪ ᖃᓄᐃᒻᒪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ 

ᐸᕐᓇᐅᑎᖓᓃᒻᒪᖔᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᑐᓴᙱᑲᐃᓐᓇᕋᒪ 

ᐃᓚᖏᓐᓂᒃ ᐊᐱᖅᑯᑎᖓᒃᓂ 

ᐊᐱᕆᒃᑲᓐᓂᕈᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᒃᑲᓂᒃᑮᑦ 

ᐊᐱᖅᑯᑎᑎᑦ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓚᖏᑦ ᐃᓕᓐᓂᐊᒐᒃᓴᑦ ᒪᒃᐱᒐᖓᓂᒃ 126 ᑖᒃᑯᐊ 

ᐃᓕᓐᓂᐊᒐᒃᓴᐃᑦ ᑎᑎᕋᖅᓯᒪᔪᑦ ᐃᓐᓇᕐᓄᑦ 

ᐃᓕᓐᓂᐊᒐᒃᓴᓃᑦᑐᑦ ᓄᓇᕗᑦ ᓯᓚᑦᑐᖅᓴᕐᕕᖓᓂᓪᓗ 

ᐃᓐᓇᕐᓄᑦ ᑎᑎᕋᓕᒻᒪᒃᓴᕐᓂᖅ 

ᐃᓕᓐᓂᐊᓪᓗᐊᒐᒃᓴᓂᓪᓗ ᑖᒃᑯᓄᖓ 

ᖁᑦᑎᖕᓂᖅᓴᒥᒃ ᐃᓕᓐᓂᐊᖅᑐᓂᒃ ᑖᒃᑯᐊ 

ᐸᕐᓇᐅᑎᓯᓃᒻᒪᖔᑕ ᑕᒪᒃᑯᐊ ᐊᐱᖅᑯᑎᒋᔭᕋ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑐᖏᓕᒪ 

ᐃᑲᔪᖅᑎᖓ ᒥᔅ ᐋᔅᐴᓐ ᑭᐅᖁᓂᐊᕋᒃᑯ ᑖᔅᓱᒥᖓ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐋᔅᐳᐊᓐ. 

 

ᐋᔅᐳᐊᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᒐᕕᑦ ᒪᓕᒐᓕᐅᖅᑏ. 

ᐃᓕᑕᕆᒐᑉᑎᒍᑦ ᑎᑎᕋᕈᓐᓇᕐᓂᖅ ᐃᓐᓇᕐᓄᑦ 

ᐃᑲᔪᖅᑎᓪᓗᐊᑕᐅᒻᒪᑦ. ᑕᕝᕙ ᐃᑲᔪᖅᑏᕈᑎᓂᒃ 

ᑕᒪᒃᑯᓇᙵᑦ ᐃᓕᓐᓂᐊᕋᒃᓴᓂᒃ ᐱᑕᖃᖅᖢᑕ. 

ᑖᑉᑯᐊ ᑕᐃᒪᐃᒻᒪᑦ ᑮᓇᐅᔭᖅᑐᕈᑎᑦᓴᑎᓐᓄᑦ 

ᐃᓚᓕᐅᑎᓯᒪᔭᕗᑦ ᐊᒻᒪᓗ ᐊᑖᓃᑦᑐᖅ 

ᐱᓕᕆᖃᑎᒋᒍᑎᒋᔭᑉᑎᓐᓄᑦ ᐊᔾᔨᒌᖏᑦᑐᓂᒃ 

ᐃᓐᓇᕐᓂᒃ ᑕᒪᒃᑯᐊ ᑲᔪᓯᑦᓯᐊᓂᖃᑦᓴᐃᓐᓇᖁᑉᓗᒋᑦ 

ᑕᒪᒃᑯᐊ ᓲᕐᓗ ᐃᖅᑲᓇᐃᔭᖅᑎᐅᒍᒪ ᕙᓪᓕᐊᓂᕐᒧᑦ 

ᐱᖃᓯᐅᑦᓱᒍ ᑐᕌᒐᕆᔭᖅ ᑐᐅᑐᕈᑎᒋᒐᑉᑎᒍ 

ᑎᑎᕋᕈᓐᓇᑦᓯᐊᕆᐊᖃᕐᓂᖅ ᐃᑲᔪᖅᑐᖅᓱᑎᒍ 

ᑕᒪᒃᑯᐊ ᐃᓕᓐᓂᐊᕋᑦᓴᐃᑦ 

ᐃᖏᕐᕋᑦᓯᐊᓂᖃᑦᓴᐃᓐᓇᖁᑉᓗᒍ 

ᐃᓕᓐᓂᐊᖅᐸᓪᓕᐊᓂᕆᔭᕐᒥᓂᒃ 

ᐃᖅᑲᓇᐃᔭᓚᐅᖏᓐᓂᕐᒥᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙ ᐃᓐᓇᐃᑦ 

ᐃᓕᓐᓂᐊᕆᐊᕈᒪᔪᑦ ᐃᓕᓐᓂᐊᕐᕕᖕᒥᑦ ᓲᕐᓗ 

ᓇᓯᕝᕕᖕᒥ ᒥᑦᑎᒪᑕᓕᖕᒥᑦ ᐃᓐᓇᐃᑦ 

ᐃᓕᓐᓂᐊᕆᐊᕈᒪᒃᐸᑕ ᑖᒃᑯᓂᖓ ᐃᓕᓐᓂᐊᕐᕕᖕᒧᑦ 

ᐅᑎᕈᓐᓇᖅᐹ? ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, ᐃᓐᓇᐃᑦ 

ᐅᑎᕈᓐᓇᓲᑦ ᐃᓕᓐᓂᐊᕐᕕᖕᒧᑦ 21 ᑐᖔᒍᑦ 

ᐊᕐᕌᒍᖃᓱᖓᑐᐊᕈᑎᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐅᑎᓚᐅᖏᓐᓂᑦᑎᓐᓂ ᑐᑭᓯᓇᖅᓯᑎᑕᐅᑲᐃᓐᓇᕐᓕ 

ᐅᖃᓵᖅᑐᖅ ᒥᓂᔅᑕ 21 ᑐᖔᓂ ᐃᓯᕈᓐᓇᖅᑑᖅ? 

ᒥᓂᔅᑕ ᒍᕌᔅ? 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᕐᕌᒍᖃᕈᑎᒃ 21 

ᑐᖔᓂᒃ ᐅᑎᕈᓐᓇᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᓗᐊᖅᑕᕋ, ᐱᓇᓱᐊᕈᓯᐅᓚᐅᖅᑐᒥ 

ᑖᓐᓇ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐃᓐᓇᕐᓄᑦ 

ᐃᓕᓐᓂᐊᖅᑎᑦᑎᓂᖅ ᐃᓛ, ᐅᖃᐅᓯᖃᓚᐅᕐᒪᑦ 

ᒥᓂᔅᓴᑕᐅᑉ ᐅᓂᒃᑳᖓᓂᒃ ᐃᓐᓇᕐᓄᑦ ᐃᓕᓐᓂᐊᕈᑏᑦ 

ᒥᒃᓵᓄᑦ ᐊᒻᒪ ᒥᓂᔅᑕᐅᓪᓗᓂ ᓄᓇᕗᑦ 

ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓂᒃ 

ᐅᖃᐅᓯᖃᖦᖤᓚᐅᕐᒪᑦ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐸᕐᓇᐅᑎᖓᓃᒃᑭᓪᓗᓂ 

ᑕᒪᓐᓇ ᐃᓐᓇᕐᓄᑦ ᐃᓕᓐᓂᐊᕐᓂᖅ ᐱᒋᐊᓕᓵᕈᑎᓄᑦ.  

 

ᒪᒥᐊᓇᖅ, ᓇᓗᓕᕈᑎᒋᖏᒃᑲᓗᐊᖅᖢᒍ 

ᐊᐱᖅᑯᑎᒋᔭᕋ ᑕᒪᓐᓇ. ᒪᕐᕈᐃᓕᖅᑲᖓᖅᑰᔨᓂᖓ 

ᑖᓐᓇ ᒪᕐᕉᖕᓄᒃ ᐱᓕᕆᕝᕕᖕᓅᖔᖅᑰᔨᓂᖓ ᑖᓐᓇ 

ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒫᖅᑐᖓ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ ᑐᖏᓕᕋ 

Hᐊᐃᓐᓄ ᑭᐅᖁᑉᓗᒍ ᐊᐱᖅᑯᑎᒋᔮᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ Hᐊᐃᓐᓄ. 

 

Hᐊᐃᓐᓄ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒪᓕᒐᓕᐅᖅᑏ ᐊᐱᕆᒐᕕᑦ. ᑕᒪᓐᓇ ᑕᕝᕙᓂ 

ᐱᓕᕆᖏᓪᓗᓂ ᖃᓂᒋᓗᐊᖏᓪᓗᒍ 

ᑐᑭᓯᒃᑲᓐᓂᕈᒥᓇᖃᑦᑕᕐᒪᑦ. ᓯᓚᑦᑐᖅᓴᕐᐱᒃ ᐊᒻᒪ 

ᐃᓕᓐᓂᐊᕐᓂᓕᕆᓂᖅ K-12.  

 

ᑲᑐᔾᔨᖃᑎᒌᑦᑐᑏᒃ ᑖᔅᓱᒥᖓ pathway to pass-

ᖑᓂᕋᖅᑕᐅᔪᖅ ᐃᓄᑦᑎᑑᑦᑎᐊᒻᒪᕆᓪᓗᒍ 

ᐃᓕᓐᓂᐊᕈᑎᔅᓴᐃᑦ ᐃᓕᓐᓂᐊᕐᕕᒻᒥ K-12 

ᐱᔭᕇᕐᓂᐊᕈᕕᑦ 100-ᓂᒃ ᑎᑎᖅᑖᕆᐊᖃᕋᔭᕋᕕᑦ 

ᓄᐊᑦᑎᓯᒪᔭᕆᐊᖃᕋᕕᑦ.  

 

100-ᓂᒃ ᓄᐊᑦᑎᓯᒪᖏᒃᑯᕕᑦ ᐱᔭᕇᕈᑎᓂᒃ 

ᐸᐃᑉᐹᕐᓂᒃ ᖃᐃᑦᑎᔭᐅᒐᔭᖏᓐᓇᕕᑦ. ᓲᕐᓗ 

ᐆᑦᑑᑎᒋᓗᒍ 78-ᓂᒃ ᐱᖃᓕᕐᓂᕈᕕᑦ 100-

ᕈᕋᓲᑎᖏᑦ ᑕᐃᒃᑯᐊ ᐃᓐᓇᐅᓗᐊᓕᕐᓗᑎᓗ 

ᐃᓕᓐᓂᐊᕐᕕᒻᒨᕆᐊᖓᑦ.  

 

ᑖᒃᑯᐊ ᓯᓚᑦᑐᖅᓴᕐᕕᖕᒥ ᐅᖓᓯᒃᑐᒃᑯᑦ 

ᐃᑭᐊᖅᑭᕕᒃᑯᑦ ᐃᓕᓐᓂᐊᕈᑕᐅᔪᒃᑯᑦ ᐅᕝᕙᓘᓐᓃᑦ 

ᓯᓚᑦᑐᖅᓴᕐᕕᐅᑉ ᐃᓗᐊᓂ, 

ᑎᑎᖅᑖᕆᔭᕆᐊᖃᖅᑕᑎᑦ ᓄᐊᒋᐊᓕᒃᑎᑦ 100-ᒧᑦ 

ᑎᑭᐅᑎᒐᓱᖕᓂᖓᓂᒃ ᐱᔭᕇᕋᓱᒍᓐᓇᖅᑕᑎᑦ. ᑕᐃᒫᒃ 

ᒪᕐᕉᓕᖓᖅᑯᐃᔨᕗᑦ.  

 

ᑲᑐᔾᔨᕗᒍᑦ ᐄ, ᓯᓚᑦᑐᖅᓴᕐᕕᒃ ᐊᒻᒪ 

ᐃᓕᓐᓂᐊᖅᑐᓕᕆᓂᖅ K-12 ᑲᑐᔾᔨᓪᓗᑏᑦ 

ᐱᔭᕇᖏᑦᑐᕕᓂᖕᓂᒃ ᐱᔭᕇᖅᑎᑦᑎᓇᓱᖃᑦᑕᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᑐᑭᓯᓇᑦᓯᐊᓕᖅᐳᖅ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᒥᔅ ᓄᑕᕋᖅ ᐊᐱᕆᕋᑖᕐᒪᑦ ᓱᒻᒪᑦ ᑖᒃᑯᐊ 

ᐱᓕᕆᐊᒃᓴᓕᒫᑦ ᐱᓯᒪᑦᓯᒻᒪᖔᑕ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓯᓚᑦᑐᓴᕐᕕᒃᑯᑦ 

ᑎᒍᒥᐊᖅᑎᓪᓗᒋᑦᑕᐅᖅ. ᒥᓂᔅᑕ ᖃᓄᑭᐊᖅ 

ᐅᖃᑦᓯᐊᕋᑖᖅᑐᒃᓴᐅᔫᒐᓗᐊᖅ ᑖᒃᑯᐊ 

ᓯᓚᑦᑐᓴᕐᕕᒃᑯᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐃᓚᖓᒍᑦ ᐃᑲᔪᖅᑐᕋᓗᐊᖅᓱᑎᒃ ᐃᑲᔫᑎᑎᒍᑦ.  

 

ᑭᓯᐊᓂ ᐊᐱᖅᑯᑎᒋᔭᓐᓅᑐᐃᓐᓇᕐᓗᖓ ᑖᒃᑯᐊ 

ᐃᓕᓐᓂᐊᖅᑐᓄᑦ ᐃᑲᔫᑎᐅᕙᒃᑐᑦ FANS 

ᐊᐱᖅᑯᑎᖃᖅᐳᖓ ᒥᓂᔅᑕᐅᔪᖅ 

ᑐᓂᓯᒍᓐᓇᕋᔭᕐᒪᖔᑦ ᑲᑎᒪᔨᐊᓛᓄᑦ ᓄᑕᐅᓂᖅᓴᓂᒃ 

ᑐᓴᕋᑦᓴᓂᒃ. ᓄᓇᕗᒻᒥᐅᑦ ᖃᑦᓯᑦ ᐃᓚᐅᒪᒻᒪᖔᑕ 

ᐊᒻᒪᓗ ᐃᑲᔫᓯᐊᖅᐸᒻᒪᖔᑕ FANS ᐊᑖᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒫᓐᓇ ᕖᕝᕗᐊᕆ 

21, 2022. 411 ᐃᓕᓐᓂᐊᕆᐊᖅᓯᒪᔪᑦ 

ᐃᑲᔫᓯᐊᖅᐸᑦᑐᑎᒃ ᐃᓕᓐᓂᐊᖅᑏᑦ. ᐅᑭᐅᒃᑯᑦ 

ᐃᓕᓐᓂᐊᕐᓂᖅᓴᒥᓐᓄᑦ ᑐᑭᖃᖅᐳᖅ ᑕᒪᒃᑯᐊ 

ᖃᐃᑕᐅᓯᒪᓕᕐᓂᕈᑎᒃ ᑎᑎᕋᖅᓯᒪᔭᕆᐊᓕᓕᒫᑦ 

ᐊᒻᒪᓗ ᑮᓇᐅᔭᕐᓄᑦ ᐃᑲᔫᑎᒃᓴᐃᑦ 

ᑲᔪᓯᒋᐊᖅᓯᒪᓕᕐᓂᕈᑎᒃ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑖ. ᑖᒻᓇ ᖃᑦᑏᓐᓇᑯᓘᔮᕐᒪᑕ 411 

ᐃᓕᓐᓂᐊᖅᑏᑦ ᐃᑲᔫᓯᐊᖅᑖᖅᐸᑦᑐᑦ ᓱᓕ 

ᑐᖔᓃᒻᒪᑕ ᓄᕙᔾᔪᐊᕐᓇᖃᓚᐅᖅᑎᓐᓇᒍ 

ᖃᑦᑎᐅᓂᕆᓚᐅᖅᑕᖓᑕ ᓴᓂᐊᓂ 

ᑐᑭᓯᒍᒪᑐᐃᓐᓇᖅᑐᖓ ᖃᓄᖅ 

ᐱᕙᓪᓕᐊᓯᒪᑦᑕᕐᒪᖔᑦ ᑕᒪᑦᓱᒪᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. ᓈᓴᐅᑎᖏᑦ ᒥᑦᓴᐅᓯᖅᓯᒪᔪᑦ 

ᐅᑭᐊᒃᓵᒃᑯᑦ 2021. 263-ᖑᓚᐅᖅᑐᑦ, 263 

ᐃᑲᔫᓯᐊᖅᑕᐅᕙᓚᐅᖅᓯᒪᔪᑦ ᐃᓕᓐᓂᐊᕆᐊᖅᑐᑦ 

ᐅᑭᐅᖑᓕᕐᒪᑦ 2022, 435-ᖑᓕᖅᓱᑎᒃ. ᑕᒪᒃᑯᐊ 

ᐅᑭᐅᒃᓵᒃᑯᑦ 2022, 398-ᖑᓚᐅᖅᑐᑦ 

ᐃᑲᔫᓯᐊᖅᑖᖅᑐᑦ. ᐅᖃᖅᑲᐅᒐᒪ 411-ᖑᔪᑦ ᒫᓐᓇ 

ᐃᑲᔫᓯᐊᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑖ. ᑕᑯᓐᓇᕋᑖᕋᒪ ᑖᒃᑯᓇᙵᑦᑕᐅᖅ 

ᓈᓴᐅᑎᓂᒃ. ᐊᖏᖅᑕᐅᓯᒪᔪᑦ ᑕᑯᑉᓗᒋᓪᓗ 

ᐊᕐᕌᒍᖃᑦᑕᖅᓯᒪᔪᓂᒃ.  

 

ᐊᐱᖅᑯᑎᒋᓕᖅᐸᕋ, ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᓇᐅᑦᓯᖅᑐᓲᖑᕙᑦ ᑲᔪᓯᑦᓯᐊᖅᐸᑦᑐᒃ 

ᐱᐊᓂᒃᓯᕙᒃᑐᐃᑦ ᐃᑲᔫᓯᐊᖅᑖᖅᐸᓚᐅᖅᑐᑦ 

ᓄᓇᕗᒻᒥᐅᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒎᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ ᐊᐱᕆᒐᕕᓪᓗ. 

ᐱᔭᕇᖅᓯᑦᓯᐊᖅᐸᓚᐅᖅᑐᑦ ᐃᑲᔫᓯᐊᖅᐸᑦᑐᑦ 

ᓄᓇᕗᒻᒥ ᐃᓕᓐᓂᐊᖅᑏᑦ ᒫᓐᓇ 

ᓇᐅᑦᓯᖅᑐᖃᑦᑕᙱᑕᕗᑦ ᓈᓴᐅᑎᖏᑦ 

ᑭᓯᐊᓂᑦᑕᐅᖅ ᕿᒥᕐᕈᐸᓪᓕᐊᓕᕐᒥᒐᑉᑕ ᐊᑕᖏᖅᑐᒥᒃ 

ᕿᒥᕐᕈᒐᓱᑉᐸᓕᐊᒐᑉᑎᒍᑦ ᐃᑲᔫᑎᐅᕙᑦᑐᑦ 

ᐃᓕᓐᓂᐊᖅᑎᓄᑦ. ᕿᒥᕐᕈᕙᓪᓕᐊᔪᓐᓇᕐᓂᐊᖅᑕᕗᑦ 

ᓇᕝᕚᖅᐸᓪᓕᐊᓗᑎᒃ ᑕᒪᒃᑯᐊ ᑐᓴᖅᑕᕗᑦ 

ᓴᕝᕚᒃᑲᓐᓂᕈᒪᕙᓐᓂᐊᖅᑐᒍᑦ ᑐᓴᕋᔅᓴᑲᓐᓂᕐᓂᒃ 

ᓄᑖᒥᒃ ᑐᖅᑲᖅᑕᕐᕕᖃᓕᕋᑦᑕ ᐃᒪᖅᑳ ᑕᐃᑲᓂ 

ᕿᒥᕐᕈᑦᓯᐊᕈᓐᓇᖅᓯᓛᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑖ. ᐊᐱᖅᓱᕈᒪᓪᓗᖓ, ᐱᓕᕆᕕᓯ 

ᑎᑎᕋᖃᑦᑕᕐᒪᖔᑕ ᐃᓕᓐᓂᐊᖅᑏᑦ 

ᐱᔭᕇᖅᓯᓯᒪᖏᑦᑐᑦ ᐃᓕᓐᓂᐊᒐᒃᓴᒥᖕᓂᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, 

ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᑎᑎᕋᖃᑦᑕᖏᒻᒪᑦ ᒫᓐᓇ ᐱᔭᕇᖅᓯᔪᓂᒃ. 

ᒥᓂᔅᑕ ᑎᑎᕋᖃᑦᑕᖅᐹ ᑕᐃᒃᑯᓂᖓ 

ᐱᔭᕇᖅᓯᖏᑦᑐᓂᒃ ᐃᓕᓐᓂᐊᕐᓂᕐᒥᓂᒃ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ 

ᑐᓴᒐᒃᓴᖓᓂᒃ ᐱᓯᒪᖏᓐᓇᑦᑕ ᑐᓂᔭᐅᔪᓐᓇᖅᑐᑦ 

ᐅᐊᑦᑎᐊᕈᒃᑲᓐᓂᐅᓛᖅᐸᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᓕᐊᓇᐃᑦ 

ᑐᓂᔭᐅᓛᖅᑐᒍᑦ ᑖᒃᑯᓂᖓ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑖ. ᐊᓯᐊᓄᑦ ᐊᐱᖅᓱᕈᒪᒐᒪ. ᑖᓐᓇ 

ᓴᖅᑭᖃᑦᑕᖅᓯᒪᔭᕋ ᐊᕐᕌᒍᓄᑦ 

ᖃᔅᓯᑲᓪᓛᕐᔪᖕᓅᓕᖅᑐᖅ. ᑎᒥᒥᒍᑦ ᐱᒡᒐᕈᑎᖃᖅᑐᑦ 

ᑮᓇᐅᔭᖃᖅᑎᑕᐅᓂᖏᑦ ᑮᓇᐅᔭᑎᒍᑦ 

ᐃᑲᔪᖅᑕᐅᖃᑦᑕᖅᑐᑦ ᓄᓇᕗᒻᒥ ᐃᓕᓐᓂᐊᖅᑏᑦ.  

 

ᒪᒃᐱᒐ 6-ᖓᓂᑦ ᑕᕝᕙᓂ ᑎᑎᖅᑲᓂᒃ ᒥᓂᔅᑕᒧᑦ 

ᑎᑎᕋᖅᑕᐅᔪᖅ ᑲᑎᒪᔨᕋᓛᓂᑦ ᕖᕝᕗᐊᕆ 16-

ᖑᑎᓪᓗᒍ. ᑖᒃᑯᐊ ᑲᑎᒪᔨᕋᓛᑦ ᑐᓴᒐᒃᓴᓂᒃ 

ᐱᒃᑲᓐᓂᕈᒪᓪᓗᑎᒃ ᐊᑐᖅᑕᐅᖃᑦᑕᕐᓂᕆᔭᖏᓐᓂᒃ 

ᑮᓇᐅᔭᐃᑦ. ᑕᐃᓯᓯᒪᖕᒪᑕ ᑖᒃᑯᐊ ᑮᓇᐅᔭᐃᑦ 

ᐃᓕᓐᓂᐊᖅᑎᒧᑦ ᑐᓂᔭᐅᓂᐊᖅᑎᓪᓗᒋᑦ ᑕᐃᒪᐃᑦᑐᑦ 

ᓘᒃᑖᒧᑦ ᖃᐅᔨᓴᖅᑕᐅᖅᑳᕆᐊᓕᒃ ᓇᓗᓇᐃᒃᑯᑕᒥᒡᓗ 

ᑐᓂᔭᐅᓗᑎᒃ ᐊᒃᑐᐃᓂᕆᔭᖏᓐᓂᒃ ᐃᓕᓐᓂᐊᖅᑐᑦ 

ᑎᒥᒥᒍᑦ ᐊᔪᕈᑎᖏᑕ ᐃᓕᓴᖅᓯᕗᒍᑦ ᑕᒪᒃᑯᓂᖓ 

ᐱᑎᑕᐅᔪᓐᓇᖅᑐᑦ ᑮᓇᐅᔭᓂᒃ. ᑕᕝᕙᙵᑦ ᐃᓚᖏᑦ 

ᐱᖃᑦᑕᖏᑦᑐᑦ ᑐᒃᓯᕋᐅᑎᓕᐅᕆᐊᖃᕐᓂᖅ 

ᐱᔾᔪᑎᒋᓪᓗᒍ.  

 

ᑖᓐᓇ ᐊᐱᖅᓲᑎᒃᓴᖃᕐᕕᒋᒐᒃᑯ ᑕᕝᕗᖓ 

ᐊᐱᖅᓱᖅᑳᕈᒪᔪᖓ ᑖᓐᓇ ᐱᓕᕆᕕᓯ ᖃᖓᒃᑯᑦ 

ᓯᕗᓪᓕᕐᒥᒃ ᖃᐅᔨᓚᐅᖅᓯᒪᕙᑦ ᒪᓕᒐᖃᕐᓂᖏᓐᓂᒃ 

ᑕᐃᒃᑯᐊ ᑮᓇᐅᔭᓂᒃ ᐱᖃᑕᐅᔪᓐᓇᖅᑐᑦ ᑖᒃᑯᓄᖓ 

ᑎᒥᒥᒍᑦ ᐱᒡᒐᕈᑎᖃᖅᑐᑦ. ᑖᓐᓇ 

ᐱᔾᔪᑕᐅᔪᓐᓇᖏᒻᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖃᐅᔨᓚᐅᖅᓯᒪᔪᒍᑦ 

ᑖᔅᓱᒥᖓ ᓄᓇᕘᒥ ᐃᓕᓐᓂᐊᖅᑎᓂᒃ ᐱᖁᔭᕐᔪᐊᖓ 

ᑮᓇᐅᔭᓕᕆᔨᒃᑯᓐᓂᙶᖅᑐᖅ ᐅᕙᒍᑦ 

ᐱᓕᕆᕕᖓᓄᐊᖅᑕᐅᖕᒪᑦ ᖃᐅᔨᓚᐅᖅᓯᒪᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑖ. ᑖᓐᓇᑦᑕᐅᖃᐃ ᐊᕐᕌᒎᖕᓄᑦ 

ᒪᕐᕉᖕᓄ ᐱᖓᓱᓪᓗᑭᐊᖅ ᑕᐃᒪᐃᓯᒪᓕᕐᒪᑦ 

ᐊᒻᒪᓗᑦᑕᐅᖅ ᑭᖑᓪᓕᕐᒥᒃ ᐊᐱᖅᑯᑎᒋᔪᒪᔭᕋ ᖃᓄᖅ 

ᐱᓕᕆᕕᓯ? ᑕᐅᑐᒃᐸ ᑖᒃᑯᐊ ᐊᑭᓖᔭᕆᐊᖃᖏᑦᑐᑦ 

ᒪᓕᒐᖏᑦ ᒪᓕᒡᓗᒋᑦ ᐱᖃᑕᐅᔪᓐᓇᖅᑎᑕᐅᔪᑦ 

ᑎᒥᒥᒍᑦ ᐱᒡᒐᕈᑎᖃᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃ 

ᐊᐱᕆᒐᕕᑦ. ᑖᓐᓇᓕᒫᖅ ᑮᓇᐅᔭᓄᑦ ᐃᑲᔪᖅᑐᐃᔾᔪᑎ 

ᓄᓇᕗᒻᒥ ᐃᓕᓐᓂᐊᖅᑐᓄᑦ ᕿᒥᕐᕈᓇᒃᑕᐅᓕᖅᑐᑦ 

ᐃᓗᐃᑦᑑᓈᖅᖢᒍ ᑖᒃᑯᐊ ᕿᒥᕐᕈᓇᒃᑕᐅᔪᑦ 

ᐃᓗᓕᕆᔭᖏᑦ ᐊᔾᔨᒌᖏᑦᑐᓕᒫᑦᑎᐊᑦ 

ᓱᖅᑯᐃᑦᑎᐊᕐᓂᖅᓴᕆᓂᐊᕋᑦᑎᒍ ᑕᒪᒃᑯᐊ 

ᐱᐅᓯᒋᐊᖁᔭᐅᓯᒪᔪᑦ. ᕿᒥᕐᕈᓇᖕᓂᖅ 

ᐱᔭᕇᑕᐅᒃᐸᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᕼᐊᐃᓪᓛᒃ, ᑖᒃᑯᐊ ᐃᓱᒫᓘᑎᒋᖃᑦᑕᖅᓯᒪᓪᓗᒋᑦ 

ᐅᖃᐅᓯᕆᖃᑦᑕᖅᓯᒪᒐᒃᑭᑦ. 

ᐊᑐᖅᑕᐅᖃᑦᑕᙱᓐᓂᖏᑦ 

ᑖᒃᑯᐊ ᑮᓇᐅᔭᐃᑦ ᐊᑑᑎᖃᓪᓚᕆᒃᑐᑦ ᓄᓇᕗᒻᒥᐅᑦ 

ᐅᓄᖅᑐᑲᓪᓚᐃᑦ ᑕᐃᒪᐃᑦᑐᒥᒃ ᑎᒥᒥᒍᑦ 

ᐱᒡᒐᕈᑎᖃᕐᒪᑕ. ᑕᐃᒪᓕ ᐊᑐᓕᖁᔭᓕᐅᖅᐳᖓ 

ᑖᒃᑯᐊ ᐲᕐᓗᒋᑦ ᐃᓕᓴᕆᔭᐅᓯᒪᔪᒧᑦ, 

ᐃᓕᓴᕆᔭᐅᓯᒪᔪᒧᑦ ᓘᒃᑖᒧᑦ 

ᑎᑎᕋᖅᑕᐅᔭᕆᐊᖃᖅᑐᖅ ᑖᒃᑯᓂᖓ ᓴᖅᑭᑦᑎᓗᓂ 

ᓇᖕᒥᓂᖅ ᑖᓐᓇ ᐃᓕᓐᓂᐊᖅᑎ ᐱᒡᒐᕈᑎᒋᔭᒥᓂᒃ 

ᑐᓂᔭᐅᔪᓐᓇᕐᓗᓂ.  

 

ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᕐᓂᖏᑦ ᑕᒪᒃᑯᐊ 

ᐱᒡᒐᖅᑐᓄᑦ ᐊᒃᓱᐊᓗᒃ ᐱᒻᒪᕆᐅᖕᒪᑕ 

ᐃᓕᓐᓂᐊᖅᑐᑦ ᖃᓪᓗᓈᑦ ᓄᓇᖓᓐᓂᓕ 

ᖁᕝᕙᓯᖕᓂᖅᓴᒥᒃ ᐊᒃᓱᑲᓪᓛᓗᒃ 

ᐃᑲᔪᖅᑕᐅᖃᑦᑕᕐᒪᑕ. ᑎᑎᕋᓕᖅᑎᓪᓗᒋᑦ 

ᖃᐅᔨᓴᖅᑕᐅᔾᔪᑎᖏᓐᓂᒃ ᐃᓕᓐᓂᐊᕐᓂᕆᔭᖏᑦᑕ 

ᐊᒻᒪᓗᑦᑕᐅᖅ ᖃᕋᓴᐅᔭᓂᒃ ᑐᓂᔭᐅᖃᑦᑕᕆᓪᓗᑎᒃ. 

ᐊᑭᓕᖅᑕᐅᓪᓗᑎᒡᓗ ᑎᑎᕋᖅᑕᐅᕙᓪᓕᐊᓪᓗᑎᒃ 

ᑕᒪᒃᑯᐊ ᐃᑲᔪᖅᑕᐅᔾᔪᑎᒃᓴᖏᑦ ᐃᓕᓐᓂᐊᖅᑏᑦ 

ᑎᒥᒥᒍᑦ ᐱᒡᒐᕈᑎᖃᖅᑐᑦ ᐊᒻᒪᓗᑦᑕᐅᖅ 

ᐃᓕᑦᓯᕇᑦᑐᑦ ᑕᒪᒃᑯᐊ ᓯᕗᒧᐊᑦᑎᐊᕈᓐᓇᕐᓂᐊᕐᒪᑕ 

ᐃᓕᓐᓂᐊᖅᑕᒥᖕᓂᒃ ᐱᔭᕇᖅᓯᓗᑎᒃ. 

 

ᐅᖃᒃᑲᓐᓂᕈᒪᔪᖓ ᐱᓕᕆᕕᐅᔪᖅ ᑖᓐᓇ ᑮᓇᐅᔭᓂᒃ 

ᑐᓂᓯᒃᑲᓐᓂᕆᐊᓕᒃ ᐃᓕᓐᓂᐊᖅᑎᓄᑦ ᑕᒪᒃᑯᐊ 

ᑎᒥᒥᒍᑦ ᐱᒡᒐᕈᑎᖃᖅᑐᑦ 

ᓇᓗᓇᐃᖅᓯᓚᐅᖅᑎᓪᓗᒋᑦ. ᓘᒃᑖᒧᑦ ᑎᑎᕋᖅᓯᒪᔪᓂᒃ 

ᐸᐃᑉᐹᓂᒃ ᑐᓂᔭᐅᙱᒃᑲᓗᐊᕐᓗᑎᒃ. ᑖᓐᓇ 

ᐊᐱᕆᔪᒪᓪᓗᒍ ᒥᓂᔅᑕ ᑖᔅᓱᒥᖓ 

ᐅᖃᐅᓯᖄᕐᔪᒍᖕᓇᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᐊᐱᕆᒐᕕᑦ. ᐃᓕᓴᖅᓯᔪᒍᑦ ᑖᒃᑯᐊ ᒪᓕᒐᖏᑦ 

ᐱᔭᕐᓂᙱᒻᒪᑕ ᑕᒪᒃᑯᓂᖓ ᑎᒥᒥᒍᑦ 

ᐱᒡᒐᕈᑎᖃᖅᑐᑦ ᑮᓇᐅᔭᓂᒃ ᐱᒐᓱᐊᖅᑎᓪᓗᒋᑦ 

ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᖅᑎᓪᓗᒋᑦ. ᑖᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᐅᓪᓚᕆᒃᑐᑦ. ᑖᒃᑯᐊ 

ᐃᓗᐃᑦᑑᓈᖅᓯᒪᔪᒃᑯᑦ ᕿᒥᕐᕈᓇᓕᖅᐸᑕ 

ᑖᒃᑯᓂᖓᓕᒫᑦᑎᐊᖅ ᐃᖅᑲᓇᐃᖅᑕᐅᓂᐊᖅᑐᑦ. 

ᑖᒃᑯᐊ ᕿᒥᕐᕈᓇᖕᓂᖅ ᒫᑦᓯ 31-ᖑᓕᖅᑐᖅ 

ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᐸᑎᒃ ᑕᐃᒪᓐᓇ 

ᐅᓂᒃᑳᓂᒃ ᓴᖅᑭᑦᑎᓛᖅᑐᒍᑦ. ᐊᑯᓂᐅᙱᑦᑐᖅ 

ᓇᓗᓇᐃᖅᓯᓯᒪᔪᓂᒃ ᐊᑐᓕᖁᔭᓕᐊᕆᔭᐅᔪᓂᒃ 

ᐱᐅᓯᒋᐊᖅᑎᑦᑎᔾᔪᑕᐅᖁᔭᐅᔪᓂᒡᓗ. ᑖᓐᓇ ᑕᒡᕙ 

ᓴᙵᒃᑎᒋᐊᖅᑎᑕᐅᔪᒪᔪᖅ 

ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᖅ ᐃᓕᓐᓂᐊᖅᑎᓄᑦ. 

ᑕᐃᒃᑯᐊ ᐃᓕᓐᓂᐊᒃᑲᓐᓂᕈᒪᔪᑦ ᖁᕝᕙᓯᖕᓂᖅᓴᒃᑯᑦ 

ᓄᓇᕗᒥ ᑐᓗᖅᑕᕈᑎᖃᖅᑐᑦ ᑖᒃᑯᓂᖓ ᑮᓇᐅᔭᓂᒃ 

ᐱᒐᓱᑦᑎᓪᓗᒋᑦ. ᑕᐃᒪᓐᓇ ᐱᔪᓐᓇᖅᑎᑕᐅᖁᓪᓗᒋᑦ 

ᓄᓇᕗᒻᒥ ᐃᓕᓐᓂᐊᖅᑎᐅᔪᑦ ᑕᒪᒃᑯᐊ 

ᑎᒍᓯᔪᓐᓇᕐᓂᐊᕐᒪᑕ ᑮᓇᐅᔭᖅᑐᕈᑎᒃᓴᖏᑦ 

ᖁᕝᕙᓯᖕᓂᖅᓴᒃᑯᑦ ᐃᓕᓐᓂᐊᖅᑎᓪᓗᒋᑦ 

ᓱᑲᖓᐅᖅᑐᐊᓗᖕᓂᒃ ᒪᓕᒐᖃᐅᙱᓪᓗᑎᒃ. ᑖᔅᓱᒪᐅᑉ 

ᒪᓕᒐᓕᐅᖅᑎᐅᑉ ᐃᖅᑯᓪᓕᐅᑎᖏᑦ ᑎᒍᕙᒃᑲ 

ᐅᖃᐅᑕᐅᓂᐊᕐᒪᑕ ᐱᓕᕆᕕᑦᑎᓐᓄᑦ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᐳᖓ ᒥᓂᔅᑕ ᑭᐅᖕᒪᑦ. 

ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᑎᓪᓗ. 

ᐋᕼᐊᐃᓪᓛᒃ, ᑕᐃᒪᓕ ᑭᖑᓪᓕᖅᐹᒥᒃ 

ᐊᐱᖅᑯᑎᒋᔭᒃᑲ ᓯᕗᓪᓕᐅᔾᔭᐅᓯᒪᔪᖅ ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐃᖅᑲᓇᐃᔭᖃᑎᒌᖕᒪᑕ ᓄᓇᕗᒥᓗ ᐃᓐᓇᕐᓄᑦ 

ᐃᓕᓐᓂᐊᕈᑎᒃᓴᓄᑦ ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ 

ᑖᒃᑯᓂᖓᖃᖓᓕ ᑭᙴᒪᔭᐅᔪᓪᓗ 

ᐅᖃᐅᑕᐅᓛᕐᓗᑎᒃ.  

 

ᑕᕝᕗᖓ ᐊᐱᖅᑯᑎᒐ ᑭᖑᓪᓕᖅᐹᖅ. ᒫᓐᓇ 

ᐱᓕᕆᖃᑎᒌᖕᒪᑎᒃ ᐃᓕᓐᓂᐊᕐᓂᓕᕆᔨᒃᑯᑦ 

ᐊᒻᒪᓗᑦᑕᐅᖅ ᐃᓄᓕᕆᔨᒃᑯᑦ ᐅᓄᑲᓪᓚᒃᑐᓂᒃ 

ᓴᖅᑭᑕᐅᓯᒪᔪᓂᒃ ᐊᐅᓚᑦᑎᓕᕐᒪᑕ. ᑐᓴᕈᒪᓪᓗᖓ 

ᐱᓕᕆᖃᑎᒌᖕᒪᖔᑎᒃ ᑖᒃᑯᐊ ᐱᓕᕆᕕᐅᔫᒃ ᒪᕐᕉᒃ? 

ᐅᐸᓗᖓᐃᔭᐅᑎᓕᐅᕐᓂᐊᕐᒪᑎᒃ ᑕᒪᒃᑯᓂᖓ ᓲᕐᓗ 

ᐃᓄᓕᕆᔨᒃᑯᓐᓂ ᓂᖃᐃᓱᖃᑦᑕᖅᑐᑦ 

ᐃᑲᔪᖅᑕᐅᓗᑎᒃ ᐱᓕᕆᕕᖓᓐᓂᒃ 

ᐃᓕᓐᓂᐊᕐᓂᓕᕆᔨᒃᑯᑦ ᓯᕗᒧᐊᓐᓂᖅᓴᐅᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᐊᐱᕆᒐᕕᑦ. ᑖᓐᓇ ᑲᑐᔾᔨᓗᑕ ᐱᓕᕆᐊᒃᓴᑦᑎᓐᓄᑦ 

ᑐᕌᒐᒃᓴᕆᔭᕗᑦ ᐃᓕᓐᓂᐊᕐᓂᖅ ᐊᒻᒪᓗᑦᑕᐅᖅ 

ᐱᓕᒻᒪᒃᓴᕐᓂᖅ ᑖᓐᓇ ᓯᕗᓪᓕᖅᐸᐅᓪᓗᓂ 

ᑲᑎᒪᔨᕋᓛᖓᓄᑦ ᓴᖅᑭᑦᑎᓚᐅᕐᒪᑦ 

ᐃᒃᓯᕙᐅᑕᕆᔭᐅᓪᓗᖓ ᑖᒃᑯᐊ ᑲᑎᒪᖃᑦᑕᖅᑐᑦ 

ᕿᒥᕐᕈᓇᕈᓘᔭᖃᑦᑕᖅᑐᑦ ᑕᒪᒃᑯᓂᖓ 

ᐃᓕᓐᓂᐊᒐᒃᓴᓂᒃ ᕿᒥᕐᕈᓇᒃᑎᐊᕐᓂᐊᖅᑐᖅ. 

ᑲᑎᒪᖃᑎᒋᓚᐅᖅᑕᒃᑲ ᑲᑎᒪᔨᐅᖃᑎᒃᑲ ᑖᔅᓱᒪᐅᑉ 

ᒥᒃᓵᓄᑦ. ᖃᓄᖅ  

ᐃᖅᑲᓇᐃᔭᖃᑎᒌᒍᓐᓇᕐᒪᖔᑦᑕ ᐃᑲᔪᖅᑐᐃᓂᐊᕋᑦᑕ 

ᑕᒪᒃᑯᓂᖓ ᐃᑲᔪᖅᑕᐅᔭᕆᐊᓕᖕᓂᒃ. ᖃᓄᕐᓗ 

ᐃᓕᓐᓂᐊᕐᓂᕆᔭᖏᓐᓂᒃ 

ᐊᕗᖓᐅᔨᒃᑲᓐᓂᕈᓐᓇᕐᖔᑕ. ᑕᕝᕙ 

ᐅᖃᐅᓯᕆᓯᒪᔭᕗᑦ ᐊᒻᒪ ᐱᓕᕆᕕᑦᑎᓐᓂ 

ᐅᖃᐅᑕᐅᖃᑦᑕᖅᓯᒪᔪᒍᑦ ᐊᒻᒪᓗᑦᑕᐅᖅ 

ᓯᕗᓂᒃᓴᑦᑎᓐᓂ ᐅᖃᐅᓯᕆᑦᑎᐊᒃᑲᓐᓂᕈᒪᓪᓗᑎᒍᑦ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᕋᒫᓄᑦ 

ᐱᖃᑎᒋᓗᒋᑦ. (ᑐᓵᔨᑎᒍᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ. ᐊᐱᕆᔪᒪᓂᖅ ᐃᓕᓐᓂᐊᕐᓂᖅ 

ᓯᕗᕐᖓᒍᑦ G-8-ᒥ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕋᒪ ᒥᔅᑕ ᓚᐃᑦᓯᑑᓐ 

ᐊᐱᖅᑯᑎᒋᖅᑲᐅᔭᖓᓂᒃ. ᑎᒥᒥᒍᑦ ᐱᒡᒐᕈᑎᖃᖅᑐᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓ 

ᐃᖅᑲᓇᐃᔭᖅᑎᖃᖅᐹ ᐊᕐᕌᒍᒧᑦ ᑕᕝᕙᓂ 

ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑎᑦᑎᔨᖏᑎᒍᑦ ᑎᒥᒥᒍᑦ ᐱᒡᒐᕈᑎᖃᖅᑐᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᑦᑎᒍᑎ. 

ᐃᒪᓐᓇ ᐃᖅᑲᐃᑎᑦᑎᑐᐃᓐᓇᖅᑐᖓ 

ᑕᐃᓯᖃᑦᑕᖁᓇᒋᑦ ᐱᒋᐊᕐᓃᓐᓇᖓᓂᒃ.  

ᒥᓂᔅᑕ ᒍᕌᔅ. 

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒫᓐᓇ 

ᐃᖅᑲᓇᐃᔭᖅᑎᑕᖃᙱᑦᑐᖅ ᒫᓐᓇ ᑐᓂᔭᐅᓯᒪᔪᒥᒃ 

ᐱᓕᕆᓂᐊᖅᑐᒥᒃ ᐅᕝᕙᓘᓐᓃᑦ ᑎᒥᒥᒍᑦ 

ᐱᒡᒐᕈᑎᖃᖅᑐᓂᒃ. ᑭᓯᐊᓂᓕ, ᓄᑖᒥᒃ 

ᐋᖅᑭᒃᓱᐃᓕᖅᑐᒍᑦ ᐅᑭᐊᒃᓵᕐᓂᑦ 

ᐃᓕᓐᓂᐊᖅᑎᓕᒫᕗᑦ ᐃᓕᓐᓂᐊᖅᑏᑦ ᑖᒃᑯᓇᙵᑦ 

ᐃᖅᑲᓇᐃᔭᖅᑎᖃᖅᖢᑎᒃ ᐊᑐᓃᑦᑕᕐᓗ 

ᐱᓕᕆᔭᐅᓂᐊᖅᖢᑎᒃ. ᑖᒃᑯᐊᓗ 

ᑐᒃᓯᕋᐅᑎᓕᐅᖅᓯᒪᔪᑦ ᑕᐃᒪᓐᓇ ᑎᒥᒥᒍᑦ 

ᐊᔪᕈᑎᖃᖅᑐᑦ ᓇᓗᓇᐃᖅᑕᐅᖃᑦᑕᖅᑐᑦ 

ᑐᒃᓯᕋᐅᑎᖏᑕ ᑕᐃᒃᑯᐊ ᑮᓇᐅᔭᓂᒃ 

ᑐᓂᐅᖅᑲᐃᔨᖏᑦ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ 

ᑕᐃᓐᓇ ᐃᖅᑲᓇᐃᔭᖃᑎᖃᕋᔭᖅᑐᖅ ᑐᓴᒐᒃᓴᓂᒃ 

ᓄᐊᑦᑎᓗᓂ ᐃᓕᓐᓂᐊᖅᑎᐅᑉ ᑐᓴᒐᒃᓴᖁᑎᖏᓐᓂᒃ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᕐᓗ ᒥᓂᔅᑕ ᓲᕐᓗᒃ ᑎᒥᒥᒍᑦ ᐊᔪᕈᑎᓖᑦ 

ᐅᖃᓪᓚᒍᓐᓇᙱᑦᑐᑦ ᐊᒡᒐᕐᒧᑦ ᐅᖃᓪᓚᓲᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ, 

ᐃᖅᑲᓇᐃᔭᕈᓐᓇᑦᑎᐊᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔮᖓᓂᒃ ᐱᔪᓐᓇᕐᒥᔪᖅ ᓲᕐᓗ ᓯᓚᑦᑐᓴᕐᕕᒻᒥ 

ᐃᓕᓴᐃᔨᙳᕐᓗᓂ. ᑖᓐᓇ ᑲᔪᖏᖅᓴᐃᔾᔪᑕᐅᓗᓂ 

ᐊᒡᒐᖕᒧᑦ ᐅᖃᓪᓚᖃᑦᑕᕐᓂᖅ. ᒥᓂᔅᑕ ᐊᖏᖅᐹ 

ᐱᓕᕆᕕᒃ ᐃᖅᑲᓇᐃᔭᖅᑎᑖᒃᑲᓐᓂᖁᓪᓗᒍ 

ᑕᐃᒪᓐᓇᐃᑦᑐᓂᒃ ᑎᒥᒥᒍᑦ ᐱᒡᒐᕈᑎᖃᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᐊᐱᕆᒐᕕᑦ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 

ᒪᑐᐃᖓᑦᑎᐊᖅᑐᑦ ᑕᐃᒪᓐᓇ ᑭᓇᑐᐃᓐᓇᕐᒧᑦ 

ᐊᑐᐊᒐᖓ ᒪᑐᐃᖔᑦᑎᐊᖅᑐᑦ ᐅᐸᒃᑕᐅᔪᓐᓇᖅᑐᑦ 

ᐅᐸᒃᑐᖃᕈᒪᓐᓂᖅᐸᑦ. ᐃᖅᑲᓇᐃᔭᕐᕕᒍᒪᓐᓂᕈᑎᒃ 

ᑎᒥᒥᒍᑦ ᐱᒡᒐᕈᑎᖃᕐᓗᑎᒃ ᑕᐃᒪᓐᓇ 

ᐃᑲᔪᖅᑕᐅᔪᓐᓇᐃᓐᓇᖅᑐᑦ ᑕᒪᒃᑯᐊ 

ᑭᓇᒃᑯᓕᒫᑦᑎᐊᑦ ᐃᖅᑲᓇᐃᔮᖅᑖᕋᓱᒃᑐᑦ 

ᐅᕝᕙᓘᓐᓃᑦ ᐃᓕᓐᓂᐊᕈᒪᔪᑦ ᐃᑲᔪᖅᑕᐅᓲᖑᖕᒪᑕ. 

ᑲᙳᓇᖅᑐᑦ ᑕᒪᒃᑯᐊ ᖃᐅᔨᒪᓗᐊᕐᓇᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓂᓪᓕᕈᓐᓇᙱᓐᓇᒪ 

ᐃᖅᑲᓇᐃᔭᖅᑎᑖᕐᓂᖅ ᐱᓪᓗᒍ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐃᖅᑯᓪᓕᐅᑎᒋᖕᒪᒍ ᑕᒪᓐᓇ ᐊᒻᒪ 

ᐅᖃᐅᓯᕆᔭᖓ ᐱᓕᕆᓂᐊᖅᑕᕗᑦ 

ᕿᒥᕐᕈᓇᓕᕈᑦᑎᒍᑦ ᑖᓐᓇ ᑲᒪᒋᔭᐅᖃᓯᐅᑎᓛᖅᑐᖅ 

ᑮᓇᐅᔭᖅᑖᕆᕙᒃᑕᖏᑦ ᐃᓕᓐᓂᐊᖅᑏᑦ ᐃᓐᓇᐃᑦ 

ᑲᒪᒋᔭᐅᓕᖅᐸᑕ. (ᑐᓵᔨᑎᒍᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 126-ᒥᒃ ᑮᓇᐅᔭᖃᖅᑎᑦᑎᒻᒥᖕᒪᑦ 

ᐃᖅᑲᓇᐃᔭᖅᑐᓂᒃ ᖃᐅᑕᒫᓂᒃ ᐃᓕᓐᓂᐊᕈᑏᑦ 

ᐃᓕᓐᓂᐊᖅᑏᑦ ᑮᓇᐅᔭᑦ ᐃᑲᔫᓯᐊᖅᑖᖅᑎᑦᑎᔨᖏᑦ 

ᐃᓐᓇᕐᓄᑦ ᐃᓕᓐᓂᐊᖅᑐᖅ ᑕᕝᕙ ᑖᓐᓇ 

ᐊᐱᖅᓲᑎᒋᔭᕋ ᐱᔾᔪᑎᒋᓪᓗᒍ. 

 

ᐊᓯᐊᓄᐊᕐᓗᖓ ᐊᑎᖁᑎᓐᓄᑦ, ᐃᓐᓇᕐᓄᑦ 

ᐃᓕᓐᓂᐊᕈᑎ 127-ᒥ ᐃᒃᓯᕙᐅᑖᖅ, ᐅᖃᖅᓯᒪᖕᒪᑦ 

ᑎᓴᒪᖓᖕᓂ ᐋᖅᑭᙳᐊᕐᒥ, ᖃᓄᐃᒻᒪᖔᖅ 

ᐱᓕᕆᕕᒃ ᐃᖅᑲᓇᐃᔭᖃᑎᖃᕐᒪᑦ ᓄᓇᕗᒻᒥ 

ᓯᓚᑦᑐᓴᕐᕕᒻᒥ ᐊᑐᓕᖁᔭᓕᐊᓪᓗ ᐱᔭᕇᖅᑕᐅᓪᓗᑎᒃ 

ᖃᓄᖅ ᖃᓄᐃᑦᑐᓂᒃ ᐊᑐᓕᖁᔭᓕᐊᓂᒃ 

ᐱᖃᓯᐅᔾᔨᓚᐅᖅᐸᑦ? ᑖᓐᓇ ᖁᕝᕙᓯᓐᓂᓕᒃ 12-ᒥ 

ᐃᓕᓐᓂᐊᕈᑎᒃᓴᓂᒃ ᐱᔭᕇᕋᓱᒃᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖃᐅᔨᒪᔪᖓ 

ᐅᖃᐅᓯᕆᖅᑲᐅᔪᖅ ᑖᓐᓇ ᐊᐱᖅᑯᑎᒋᔭᐅᖅᑲᐅᖕᒪᑦ, 

ᒥᓂᔅᑕ ᒍᕌᔅ 

ᐅᓂᒃᑳᕐᕕᒋᐊᕐᔪᒃᑲᓐᓂᕈᓐᓇᕋᓗᐊᖅᐱᐅᒃ ᑖᓐᓇ?  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒪᓕᒐᓕᐅᖅᑎ 

ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᑕᐃᒪᓕ ᐅᓂᒃᑳᖅ 

ᑖᓐᓇ ᐊᑐᐃᓐᓇᐅᖕᒪᑦ. ᐅᖃᖅᑲᐅᒐᒪᐃᓛᒃ 

ᓴᖅᑭᑦᑐᓐᓇᕐᓂᐊᖅᑕᕋ ᑕᐃᓐᓇ 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2172 

ᐃᒃᓯᕙᐅᑕᖅ ᐊᖅᑯᑎᒋᓗᒍ ᑲᑎᒪᔨᓄᑦ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ 

 

ᖃᐃᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒃᑯᐊᓕ ᐊᑐᕈᒫᕐᓂᐊᖅᑐᐃᑦ ᐱᓪᓗᒋᑦ ᖃᓄᕐᓕ 

ᐊᑐᓕᖁᔭᓕᐅᖅᓯᒪᕕᓯ ᐊᓯᖏᑦ ᐱᓕᕆᓂᐅᔪᑦ 

ᓴᓇᔨᕈᕆᐅᖅᓴᓚᐅᙱᓐᓂᖏᓐᓂᒃ 

ᐃᓕᓐᓂᐊᒃᑲᓐᓂᕐᓂᐅᖃᑦᑕᖅᑐᐃᓪᓗ ᐱᓪᓗᒋᑦ? 

ᐊᓯᖏᓐᓂᓪᓗ ᑕᒪᒃᑯᓂᖓ ᐱᓕᕆᔾᔪᑎᐅᔪᓄᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᐄ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᖃᖅᓯᒪᔪᐃᑦ 

ᓄᓇᕗᒻᒥ ᓯᓚᑦᑐᖅᓴᕐᕕᓕᕆᔨᒃᑯᓐᓂᒃ. 

ᐅᓂᒃᑳᓕᐅᖅᓯᒪᔪᐃᑦ ᐱᔭᕇᖅᓯᒪᔭᖓᓂᒃ 

ᐊᑐᓕᖁᔭᓕᐅᖅᓯᒪᓪᓗᑎᒡᓗ ᖃᓄᖅ 

ᐃᓚᐅᑎᑦᑎᒋᐊᕈᓐᓇᕐᒪᖔᑕ ᐊᖑᑎᓂᒃ ᐃᓐᓇᕐᓂᒃ 

ᖁᑦᑎᖕᓂᖅᓴᒥᒃ ᐃᓕᓴᔭᓂᒃ ᐱᔭᕇᕋᓱᐊᕐᓂᕐᒥᒃ. ᐊᒻᒪ 

ᐃᓗᓕᖏᑦᑕᐅᖅ ᐅᓂᒃᑳᓕᐊᒥᓂᐅᑉ 

ᑐᓂᒍᓐᓇᓂᐊᕐᓂᕋᖅᓯᒪᒌᖅᑕᒃᑲ ᑲᑎᒪᔨᕋᓛᓄᑦ. 

ᐃᒃᓯᕙᐅᑕᖅ ᐊᖅᑯᑎᒋᓗᒍ. (ᑐᓵᔨᑎᒍᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ 

 

ᖃᐃᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓂᕆᐅᒋᓛᓕᖅᑲᕋ ᑕᐃᓐᓇ. 

ᐊᑐᓕᖁᔭᓕᐅᖅᑐᖃᕐᓂᕆᕚ 

ᐃᓕᓐᓂᐊᖅᑐᓕᕆᓂᕐᒧᑦ 

ᐱᕙᓪᓕᐊᑎᑦᑎᒍᑎᔅᓴᐅᔪᓂᑦ 

ᐊᑐᕈᒫᕐᓂᐊᖅᑐᖁᑎᖃᓚᐅᕐᖓᑕ ᑕᕝᕙᓂ 

ᐊᕐᕌᒍᑦᑎᓐᓂ, ᐊᕐᕌᒎᓚᖅᑐᒥᓗ? 

ᐊᑐᕈᒫᕐᓂᐊᖅᑐᖁᑎᖏᑦ ᑖᒃᑯᐊ ᐱᑕᖃᙱᒻᒪᑕ. 

ᖃᓅᕙ ᑖᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᓈᓴᐅᑎᖓ 0-

ᒨᖅᓯᒪᔪᖅ ᑮᓇᐅᔭᖏᓂᓛᒃ ᐅᖃᖅᑲᐅᒐ 

ᐊᐱᕆᔭᐅᓪᓗᖓ ᑖᔅᓱᒥᖓ. ᑮᓇᐅᔭᑦ ᐊᓯᐊᓄᑦ 

ᐊᐅᓪᓛᖅᑕᐅᓯᒪᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓗᐊᓂᐅᒐᓗᐊᖅ. ᐃᓗᐊᓂ 

ᐊᐅᓪᓛᖅᑎᕆᓚᐅᖅᑐᒍᑦ ᑮᓇᐅᔭᓂᒃ 

ᐊᐅᓚᐃᓐᓇᕈᓐᓇᕐᓂᐊᕋᑦᑎᒍᑦ ᑖᓐᓇ ᐊᓯᐊᒍᖔᖅ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐊᑎᖁᑎᖃᕈᓐᓃᕋᒪ ᒫᓐᓇ. G-8-ᒦᑦᑐᒍᑦ. 

ᖁᑦᑎᓂᖅᓴᒥᒃ ᐃᓕᓴᓂᖅ. ᑲᑎᓪᓗᒋᑦ 

ᓂᕈᐊᕈᑕᐅᔭᕆᐊᓖᑦ $14,329,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᑉᐱᖅᓯᐅᒃ 

G-10 ᐃᓕᓐᓂᐊᖅᑐᓕᕆᔨᒃᑯᓐᓂ, ᒥᑭᔫᑕᐅᓂᖅᐹᓂ 

ᖁᑦᑎᓂᖅᐹᓄᑦ ᐃᓕᓴᕖᑦ ᐊᐅᓚᓂᖏᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᒃᑯᐊ ᒥᑭᔫᑕᐅᓂᖅᐹᖏᖕᓂᑦ ᖁᑦᑎᓂᖅᐹᖏᖕᓄᑦ 

ᐃᓕᓐᓂᐊᕐᓂᓕᕆᓃᑦ, 

ᐊᖏᓪᓕᒋᐊᖅᑕᐅᓪᓗᐊᑲᓪᓚᓐᓂᐅᓴᒻᒪᑕ ᑮᓇᐅᔭᖏᑦ 

2023-2024-ᒥ. ᑭᓱᒧᓄᐊ ᐊᑐᖅᑕᐅᓂᐊᕐᖓᑕ 

ᑮᓇᐅᔭᒃᑲᓐᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᖅᑯᒻᒧᑦ. ᐊᖏᓪᓕᒋᐊᖅᑕᕗᑦ ᐱᔾᔪᑎᖃᖅᑐᐃᑦ 

ᑮᓇᐅᔾᔭᔅᓵᖏᓐᓂᒃ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖓᑕ ᐋᖅᑭᒋᐊᕈᔾᔭᐅᓂᖓᓄᑦ. 

ᐋᖅᑭᒋᐊᕈᔾᔭᐅᓂᖏᓐᓄᑦ. 

 

ᑕᐃᓐᓇ ᐃᓕᓴᐃᔩᓪᓗ 

ᐃᓕᓐᓂᐊᖅᑎᖃᑎᖃᕆᐊᖃᓕᕐᓂᖏᓐᓂᒃ. 

ᓄᓇᕗᒻᒥᓗ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑕ 

ᐊᖏᖃᑎᒌᒍᑎᖓᓄᑦ ᐊᙳᑎᒋᐊᕈᑏᑦ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. (ᑐᓵᔨᑎᒎᓕᖅᑐᖅ) ᑕᐃᒪᓕ 

ᓯᕗᓪᓕᐅᖁᓯᒪᔭᔅᓯᖕᓂ 2023-2024-ᒧᑦ 

ᓇᓂᒍᑎᖓᓂᒃ 1, ᐊᔾᔨᒌᓕᖅᑎᑕᐅᓯᒪᓛᓕᕐᓗᑎᒃ 

ᐃᓕᓴᐃᔩᑦ ᐊᖓᔪᖅᑳᖏᑕ ᐅᓂᒃᑳᓕᐊᕆᕙᑦᑕᖏᑦ 

ᓄᓇᕗᓕᒫᒥ. ᒫᓐᓇ ᐊᔾᔨᒌᑉᐸᙱᒻᒪᑖ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᕆᒻᒪᑦ. ᐃᓕᓴᐃᔩᑦ ᐊᖓᔪᖅᑳᖏᑦ ᑕᖅᑭᑕᒫᑦ 

ᐅᓂᒃᑳᓕᐊᖏᑦ ᐊᔾᔨᒌᓕᖅᑎᑕᐅᓯᒪᓕᖅᑐᑦ 

ᑕᑕᑎᒐᐅᓪᓗᑎᒃ. ᐃᓕᓴᐃᔩᑦ ᐊᖓᔪᖅᑳᖏᓐᓄᑦ 

ᑕᖅᑭᑕᒫᑦ. ᐊᒻᒪ ᐅᓂᒃᑳᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑐᖅᑕᐅᒍᓐᓇᖃᑦᑕᖅᑐᑦ 

ᖃᐅᔨᒪᔾᔪᑎᒋᔭᐅᓗᑎᒃ ᐃᓕᓐᓂᐊᖅᑕᐅᔭᕆᐊᓖᑦ 

ᐃᓕᓐᓂᐊᖅᑕᐅᑦᑎᐊᕋᓗᐊᕐᒪᖔᑕ, ᐃᓄᐃᓪᓗ 

ᖃᐅᔨᒪᔭᑐᖃᖏᑦ ᓯᕗᓪᓕᐅᑎᑕᐅᑦᑎᐊᕋᓗᐊᕐᒪᖔᑕ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᐊᒻᒪ ᑖᓐᓇ (ᑐᓵᔨᑎᒎᓕᖅᑐᖅ) 

ᑕᕝᕙᓂᔅᓴᐃᓐᓇᖅ. 5-D-ᖓᓂᒃ 

ᓯᕗᓪᓕᐅᖁᓯᒪᔭᔅᓯᖕᓂ 2023-2024-ᒥ. 

ᐃᑲᔪᖅᓰᖏᓐᓇᕐᓗᓯᒎᖅ ᐊᑐᓕᖅᑎᑕᐅᓂᖓᓂᒃ 

ᓄᓇᕗᒻᒥ ᓴᓇᔭᐅᓯᒪᔪᖅ ᐃᓕᓐᓂᐊᕈᑏᑦ ᐊᒻᒪᑦᑕᐅᖅ 

ᐅᖃᐅᓯᖅ ᐊᑐᖅᑕᐅᓂᐊᖅᑐᖅ ᐃᓕᓴᑎᑦᑎᓂᕐᒧᑦ 

ᐊᑐᓕᖅᑎᑕᐅᓂᖏᖕᓂᒃ ᐊᒻᒪ ᐱᐅᔪᓂᒃ 

ᐃᓕᓐᓂᐊᕈᑎᓕᐅᕐᓂᖅ ᐃᓕᓴᕕᓕᒫᓂ. 

ᐱᖃᑕᐅᓗᑎᒃ ᓵᙵᑦᑎᒐᓱᓐᓂᖅ ᐃᖅᑲᓇᐃᔮᕐᓄᑦ, 

ᐃᖅᑲᓇᐃᔭᕆᐅᖅᓴᓂᕐᒧᓪᓗ.  

ᑖᓐᓇ ᐃᓚᖃᖅᑳ ᖁᕝᕙᓯᓐᓂᖅᐹᒥᒃ ᑭᖑᓪᓕᖅᐹᒥᒃ 

ᖃᐅᔨᓴᖅᑕᐅᒍᑎᖏᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ’. ᕿᒥᕐᕈᓂᖅ 

ᑖᓐᓇ ᑕᐃᒪᐃᑦᑐᖅ. (ᑐᓵᔨᑎᒍᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. (ᑐᓵᔨᑎᒎᓕᖅᑐᖅ) ᒪᑉᐱᒐᖓᓂ 129 

ᐱᓕᕆᐊᔅᓴᓄᑦ ᐸᕐᓇᐅᑎᖏᖕᓂ ᓇᓗᓇᐃᖅᓯᓯᒪᒻᒪᑕ 

ᐊᕕᑦᑐᖅᓯᒪᔪᓂᑦ ᐃᓕᓐᓂᐊᕐᓂᓕᕆᓃᑦ. 

ᐱᓕᕆᖃᑕᐅᖏᓐᓇᓂᐊᕐᖓᑕᒎᖅ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓃᙶᖅᑐᓄᑦ ᐱᓕᕆᖃᑎᒌᑦᑐᓄᑦ 

ᓇᓗᓇᐃᖅᑐᐃᓗᑎᒃ, ᖃᐅᔨᓴᕐᓗᑎᒃ, 

ᐊᔾᔨᒌᓕᖅᑎᑦᑎᒐᓱᓐᓂᕐᒥᒃ ᐃᓕᓴᕕᒻᒥ 

ᓂᕆᑎᑦᑎᓂᐅᕙᑦᑐᓂᑦ. ᐅᓪᓗᒥ ᖃᓄᐃᑦᑐᑦ ᑕᐃᒪ 

ᑲᒪᒋᔭᐅᔭᕆᐊᓖᑦ ᓇᓗᓇᐃᖅᑕᐅᓯᒪᓕᖅᑲᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᕝᕘᓇ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᐊᒥᓱᑲᓪᓚᓐᓂᒃ 

ᓵᙵᑦᑎᒍᑦ ᐃᓕᓐᓂᐊᖅᑐᓕᕆᔨᒃᑰᓪᓗᑕ. 

ᓯᕗᓪᓕᖅᐹᒥᒃ ᐊᔾᔨᒌᓕᖅᑎᓯᒪᔪᖅᑕᖃᙱᑦᑐᑦ 

ᓯᕗᓪᓕᐅᖁᔭᐅᓪᓗᓂ ᐃᓕᓴᕕᒻᒥ 

ᓂᕆᓂᐅᖃᑦᑕᖅᑐᓄᑦ. ᐊᒻᒪᑦᑕᐅᖅ ᑭᓱᓂᑦ 

ᓂᕆᒋᐊᖃᕐᒪᖔᑕ ᒪᓕᒐᖃᙱᑦᑐᐃᑦ 

ᐊᑐᐊᒐᖃᙱᑦᑐᐃᑦ. ᐊᒻᒪᓗᑦᑕᐅᖅ, ᐊᑭᑐᔪᓄᑦ 

ᒪᓕᒋᐊᓕᕗᑦ ᐃᓕᓴᕕᑦᑕ ᐃᓗᐊᓂ 

ᓂᖅᑎᐅᕐᕕᖏᖕᓂ ᓇᖕᒥᓂᖃᐅᑎᑎᑐᑦ 

ᓂᖅᑎᐅᕐᕕᖃᓛᓕᕐᖓᑕ. 

ᖃᐅᔨᒪᑦᑎᐊᕈᑎᒋᔭᐅᒐᓱᓪᓗᑎᒃ ᐊᑕᐅᓯᐅᙱᑦᑐᒥᒃ 

ᐋᖅᑭᒋᐊᖅᑕᐅᒋᐊᓕᒻᒥᒃ 

ᐱᐅᓯᕚᓪᓕᐊᑎᑦᑎᒐᓱᓐᓂᕐᒥᒃ ᐃᓕᓴᕕᒻᒥ 

ᓂᕆᑎᑦᑎᓂᐅᖃᑦᑕᖅᑐᓂᒃ ᐊᒻᒪᓗ ᐃᓕᓴᕕᐅᑉ 

ᐃᓗᐊᓂ ᓂᖅᑎᐅᖃᑦᑕᕈᓐᓇᖁᓪᓗᒋᑦ 

ᓂᕆᔭᐅᓂᐊᖅᑐᓂᒃ. (ᑐᓵᔨᑎᒍᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. (ᑐᓵᔨᑎᒎᓕᖅᑐᖅ) ᑕᐃᒪᓕ ᐃᓕᓴᕕᒻᒥ 

ᓂᕆᑎᑦᑎᖃᑦᑕᕐᓂᐅᔪᖅ 

ᐃᓕᓐᓂᐊᕈᑎᖏᖕᓄᑦ ᐃᓚᒋᔭᐅᑎᑕᐅᕚ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐋᒡᒐᐃ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓕᓐᓂᐊᕕᖕᒥ ᓂᕿᓕᐅᕐᓂᖅ ᐃᓕᓐᓂᐊᖅᑐᓄᑦ 

ᐃᓕᓐᓂᐊᕈᑕᐅᓯᓐᓈᕐᓗᓂ 

ᓂᕿᓕᐅᖃᑦᑕᕈᓐᓇᖅᑰᕋᓗᐊᕐᒪᑕ ᑖᓐᓇ ᓂᕿᓕᕆᖅ 

ᐱᒻᒪᕆᐅᑎᓪᓗᒍ ᓯᕗᒻᒧᑦ ᐊᑐᖅᑕᐅᔪᓐᓇᕐᓗᓂᓗ 

ᐊᖏᕐᕋᖅᓯᒪᓪᓗᑎᒃ ᑖᓐᓇ ᐃᓕᓐᓂᐊᕈᑕᐅᒍᓂ 

ᐱᐅᓇᔭᕐᒪᑦ. ᖃᓄᐃᒻᒪᑭᐊᖅ ᑕᐃᒪᐃᑦᑑᙱᓚᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᕆᒐᕕᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᕿᒥᕐᕈᒋᐊᖅᓯᒪᔪᐃᑦ ᓂᖅᑎᐅᕆᐅᖅᓴᑎᑦᑎᓂᕐᒥᒃ 

ᐃᓕᓐᓂᐊᑎᑦᑎᓂᕐᒥᒃ. ᑖᓐᓇ ᓴᓇᔭᐅᕙᓪᓕᐊᔪᖅ 

ᐃᓕᓐᓂᐊᕈᑎᔅᓴᐅᓂᐊᕐᓗᓂ. ᑕᑯᓐᓈᖅᑐᒍᑦ 

ᐊᑕᐅᓯᐅᙱᑦᑐᒥᒃ ᐃᓱᒪᒋᔭᐅᒋᐊᓕᒻᒥᒃ ᐃᓕᓴᕕᒻᒥ 

ᓂᕆᑎᑦᑎᓂᖅ ᐱᓪᓗᒍ. ᐃᓕᓴᕕᒻᒥ 

ᓂᕆᔭᐅᓂᐊᖅᑐᓄᑦ ᐊᑐᖅᑕᐅᖃᑦᑕᓛᕐᓗᑎᒃ 

ᐊᒻᒪᑦᑕᐅᖅ ᐃᓕᓐᓂᐊᕈᑕᐅᓯᓐᓈᕐᒥᓗᑎᒃ 

ᐃᓕᓐᓂᐊᖅᑐᓄᑦ ᓂᖅᑎᐅᕆᐅᖅᓴᓂᕐᒥᒃ. 

 

ᐃᓚᖏᑦ ᐃᓕᓴᕖᑦ ᑕᐃᒪᐃᑉᐸᒌᖅᑐᐃᑦ 

ᓂᖅᑎᐅᕆᐅᖅᓴᑎᑦᑎᖃᑦᑕᖅᑐᐃᑦ. ᐃᓛᓐᓂᒃᑯᑦ 

ᓄᓇᓕᓐᓂ ᐃᓛᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᖕᓄᑦ ᐱᑕᖃᖁᔭᐅᒐᐃᒻᒪᑕ 

ᑕᐃᒪᐃᖃᑦᑕᖅᑐᐃᑦ. ᐊᒻᒪᑦᑕᐅᖅ 

ᐃᓕᓐᓂᐊᕈᑎᒃᑲᓂᕐᓄᑦ ᓈᓴᐅᑎ 

ᐃᓕᓐᓂᐊᖅᓯᒪᔭᖏᓐᓄᑦ 

ᓈᓴᐅᑎᑖᕈᑕᐅᕙᓪᓕᐊᓂᐊᖅᑲᑕ. 

ᓄᑖᒥᒃ ᐃᓕᓴᕕᒻᒥ ᓴᓇᔪᖃᓕᕋᐃᒻᒪᑦ 

ᐃᓱᒪᖅᓱᖃᑦᑕᕐᖓᑕ ᓄᓇᓕᖓᑕ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᒋᐊᕈᓐᓇᕐᓗᑎᒃ ᓄᓇᖅᑲᒥᓂᒃ ᖃᐅᔨᒐᓱᓪᓗᑎᒃ 

ᖃᓄᐃᑦᑐᑲᓐᓂᕐᓂᒃ ᐃᓕᓐᓂᐊᕋᔅᓴᓂᒃ 

ᓈᓴᐅᑎᑖᖅᐸᓪᓕᐊᒍᑎᔅᓴᓂᑦᑕᐅᖅ 

ᐃᓕᓐᓂᐊᕋᔅᓴᐅᖁᔨᓂᐊᕐᒪᖔᑕ. 

 

ᐃᓚᖏᑦ ᐃᓕᓴᕕᖁᑎᕗᑦ ᓈᒪᑦᑎᐊᖅᑐᑯᓗᖕᓂᒃ 

ᓂᖅᑎᐅᕐᕕᖃᕐᖓᑕ ᐃᓚᖏᓪᓗ ᑕᐃᒪᐃᓐᓇᑎᒃ. 

ᑕᐃᒪᓕ ᓄᑖᑦ ᐃᓕᓴᕕᓕᐊᖑᔪᐃᑦ 

ᓇᖕᒥᓂᖃᐅᑎᑎᑐᑦ 

ᓂᖅᑎᐅᕐᕕᖃᖅᑎᒐᓱᖃᑦᑕᕐᓂᐊᓕᕋᑦᑎᒍᑦ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. 

ᑖᓐᓇ ᐊᓯᖔᖓᓂᒃ ᐊᐱᖅᑯᑎᒃᓴᖃᓕᕐᒥᔪᖓ. 

(ᑐᓵᔨᑎᒍᑦ) ᐃᓚᖓᑦ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ 

ᓯᕗᓪᓕᐅᖁᐃᓐᓇᖃᑦᑕᖅᑕᖓ ᐃᑲᔪᖅᓰᒐᓱᓪᓗᑎᒃ 

ᖃᐅᔨᒪᒐᓱᓪᓗᑎᓪᓗ ᐃᓕᓴᕕᒻᒥ ᐊᐅᓚᑦᑎᑎᐊᕐᓂᕐᒥᒃ 

ᓯᕗᓕᖅᑎᕈᑦᑎᐊᓂᕐᒥᒃ ᐊᒻᒪ ᒪᓕᑦᑕᐅᖃᑦᑕᖅᑐᓂᒃ. 

ᖃᓄᓪᓚᑦᑖᑦ ᐱᔭᕆᐊᑐᔪᖅᓯᐅᖃᑦᑕᖅᑲᑦ ᐊᖓᔪᖅᑳᑦ 

ᐃᓕᓴᐃᔩᑦ ᐃᖅᑲᓇᐃᔭᖅᑏᓪᓗ ᑕᕝᕘᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕕᒃᑐᖅᓯᒪᔪᓂᒃ 

ᐃᓕᓐᓂᐊᓂᓕᕆᔨᕗᑦ ᐊᐅᓚᑦᑎᓂᖓᑦ 

ᐱᓕᕆᖃᑎᖃᖃᑦᑕᖅᑐᑦ ᐊᖓᔪᖅᑳᖏᓐᓂᒃ 

ᑲᑎᒪᔨᖏᓐᓂᓪᓗ ᒪᓕᑦᑎᐊᕋᓗᐊᕐᒪᖔᑕ 

ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᐅᖁᓯᒪᔭᖏᓐᓂᒃ 

ᐊᕕᒃᑐᖅᓯᒪᔪᓂᒃ ᐃᓕᓐᓂᐊᕐᓂᓕᕆᔨᕗᑦ 

ᑲᓲᑎᒋᓪᓚᕆᑉᐸᑲᑦᑎᒍᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᐅᔪᓄᑦ. ᑖᒃᑯᐊ ᓴᓇᓯᒪᔪᑦ 

ᐱᕙᓪᓕᐊᑎᑦᑎᓯᒪᔪᑦ 

ᐊᑐᓕᖅᑎᑦᑎᕙᓪᓕᐊᓯᒪᓪᓗᑎᓪᓗ ᐃᓕᓴᕕᓕᒫᓂᑦ 

ᑕᐃᒪ ᑕᕝᕙᙵᑦ ᐅᓂᒃᑳᖅ ᓴᖅᑭᖅᑐᖅ 

ᖃᐅᔨᒪᔾᔪᑎᐅᒐᔭᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᒪᓕᑦᑕᐅᒻᒪᖔᑕ 

ᐊᒻᒪ ᓯᕗᓪᓕᐅᖁᓯᒪᔭᖏᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑭᖅᑕᐅᕙᓪᓕᐊᒐᓗᐊᕐᒪᖔᑕ ᐃᓕᓴᕕᓕᒫᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓚᖓᑦᑕᐃᒪ ᐱᔭᕆᐊᑐᓛᕆᔭᐅᓲᖑᒻᒪᒡᒎᖅ 

ᐃᓕᓐᓂᐊᖅᑏᑦ ᐱᔭᕇᑦᑎᐊᕋᓱᑦᑎᓪᓗᒋᑦ ᑕᒪᓐᓇ 

ᐅᐸᖃᑦᑕᖏᓐᓂᖅ. ᓄᑖᓂᒃ ᐱᓕᕆᒋᐊᕐᓂᐊᖅᑭᓰ 

ᐅᕝᕙᓘᓐᓃᑦ ᓴᖅᑭᖅᓯᓂᐊᖅᑭᓰ ᓴᖅᑭᔮᖅᑎᑦᑎᓂᕐᒥᒃ 

ᐅᐸᑦᑎᐊᕆᐊᖃᕐᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑕᐃᒫᒃ. 

ᒫᓐᓇᕈᓘᓚᐅᖅᑐᖅ ᓴᖅᑭᖅᓯᔪᔪᒍᑦ ᐅᐸᖃᑦᑕᖅᑐᓄᑦ 

ᐊᑐᖅᑕᐅᓂᐊᖅᑐᓂᒃ 

ᐅᐸᑦᑎᐊᖃᑦᑕᕈᕐᓂᖅᓴᕈᖅᑎᒐᓱᐊᖅᑐᒋᑦ 

ᓱᔪᖃᖃᑦᑕᕈᓘᔭᕐᓗᓂ ᐱᓕᕆᑎᑦᑎᔪᖃᖃᑦᑕᕐᓗᓂ 

ᐅᐸᓐᓂᖅᓴᐅᑎᑦᑎᒐᓱᐊᖅᑐᓂᒃ. ᐃᓕᓴᕖᑦ ᑖᒃᑯᓂᖓ 

ᐊᑐᕋᓱᐊᖃᑦᑕᖅᓯᒪᕗᑦ ᐅᐸᖃᑦᑕᓂᖅᓴᐅᓂᐊᕐᖓᑕ 

ᐃᓕᓐᓂᐊᖅᑎᖏᑦ ᑖᓐᓇ ᑲᑐᔾᔭᐅᒻᒪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᓐᓄᑦ 

ᑕᐃᒪᐃᓕᐅᕋᓱᐊᖅᑎᓪᓗᒋᑦ 

ᐃᓄᒋᐊᔅᓯᑎᑦᑎᒐᓱᐊᖅᑎᓪᓗᒋᑦ ᐅᐸᖃᑦᑕᖅᑐᓂᒃ.  

ᐃᓕᓴᕕᓕᒫᓂᒃ ᑲᒪᒋᔭᔅᓴᐅᖏᒻᒥᒻᒪᑦ 

ᐊᖏᕐᕋᖏᓐᓂᓪᓗ ᐊᓈᓇᒃᑯᒋᔭᐅᔪᖏᑦ 

ᐊᑖᑕᒃᑯᒋᔭᐅᔪᖏᓪᓗ ᐱᖃᑕᐅᒋᐊᖃᕐᒥᒻᒪᑕ 

ᑲᔪᖏᖅᓴᐃᖃᑕᐅᓗᑎᒃ ᐃᓕᓐᓂᐊᖅᑐᓂᒃ 

ᐅᐸᖃᑦᑕᖁᔨᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒪᓕ ᖃᓄᑎᒋᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᓂᐊᖅᑲᑦ ᐅᐸᖃᑦᑕᖏᓐᓂᖅ 

ᑲᒪᒋᔭᐅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᑦ ᑕᐃᒃᑯᐊ ᑮᓇᐅᔭᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᓕᓐᓂ 

ᑐᓂᔭᐅᖃᑕᐅᕙᒃᑐᑦ ᐊᐅᓚᒍᑎᔅᓴᖏᓐᓄᑦ, 

ᐊᐅᓚᑦᑎᒍᑎᔅᓴᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑕᐃᒪᓕ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ 

ᑮᓇᐅᔭᖃᖅᑎᑦᑎᕙᙱᑦᑑᖅ ᐅᐸᑦᑎᐊᖃᑕᖏᑦᑐᓄᑦ 

ᐊᑐᖅᑕᐅᒐᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᕙᒻᒪᑕ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐅᐸᖃᑦᑕᕐᓂᐅᔪᓂᒃ ᖃᐅᔨᒪᒐᓱᐊᖃᑦᑕᕐᓂᐊᕐᖓᑕ 

ᐊᑐᐊᒐᖏᑎᒍᑦ ᐊᒻᒪ ᑲᒪᒋᔪᓐᓇᖅᑕᖏᑎᒍᑦ 

ᐅᐸᖃᑦᑕᖅᑐᐃᑦ ᐊᒥᓱᕈᕆᐊᖅᑎᒐᓱᐊᕐᓗᒋᑦ. 

ᑮᓇᐅᔭᑦ ᐃᓕᓐᓂᐊᖅᑐᓕᕆᔨᒃᑯᓃᙶᖅᑐᑎᒃ 

ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓅᖅᑕᐅᖃᑦᑕᖅᑐᐃᑦ ᑕᐃᒃᑯᓄᖓ 

ᑲᔪᖏᖅᓴᐃᒍᑎᔅᓴᓂᒃ 

ᐅᐸᖃᑦᑕᕈᒪᓕᖅᑎᑦᑎᒐᓱᐊᕈᑎᓂᒃ 

ᓴᖅᑭᖅᓯᖃᑦᑕᕆᐊᖃᖅᑐᐃᑦ ᓄᓇᓕᓐᓂ 

ᐊᔾᔨᒌᙱᑦᑐᓂᒃ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ 

ᐊᑐᕈᒪᔭᖏᑦ ᓴᖅᑭᖅᑕᐅᖃᑦᑕᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᐃᓱᒪᓇᖅᑑᔮᕐᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓇᒻᒥᓂᖅ ᑲᒪᒋᐊᖃᕋᔭᖅᑑᔮᕋᓗᐊᕐᖓᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑲᒪᑎᑦᑎᙱᖔᕐᓗᓃ ᑲᑎᒪᔨᖏᓐᓂᒃ 

ᑲᒪᑎᑦᑎᙱᖔᕐᓗᓂ. ᐊᓯᐊᓄᖔᖅ ᓅᓕᕐᓚᖓ. 

ᖃᓄᐃᓕᒋᐊᖅᓯᒪᕙᑦ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᓴᕋᓱᑦᑐᑎᒃ ᖃᓄᖅ ᐊᑦᑐᖅᓯᓯᒪᒻᒪᖔᖅ 

ᓄᕙᓐᓇᕐᔪᐊᕌᓘᓚᐅᖅᑐᖅ ᐃᓕᓐᓂᐊᖅᑏᑦ 

ᐱᔭᕇᕋᓱᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. 

ᐊᑕᐅᓯᐅᙱᑐᒃᑯᑦ ᐊᑕᐅᓯᐅᙱᑦᑐᖅ ᐃᓕᓐᓂᐊᕈᑎ 

ᐃᓚᓕᐅᑎᓯᒪᔭᕗᑦ ᐊᒻᒪᑦᑕᐅᖅ 

ᐃᓕᑕᐅᕙᓪᓕᐊᒍᓐᓇᖅᑐᓂ ᑲᑎᙵᔪᓂᒃ 

ᑲᑎᑎᕆᓯᒪᒻᒥᔪᒍᑦ ᐊᒻᒪ ᐊᑐᐃᓐᓇᐅᓂᖅᓴᐅᓕᖅᑐᑎᒃ 

ᐊᑐᖅᑕᐅᑦᑕᐅᑎᒋᔪᓐᓇᓂᖅᓴᐅᓕᖅᑐᑎᓪᓗ 

ᖃᕋᓴᐅᔭᕋᓛᑦ ᐊᒻᒪᑦᑕᐅᖅ ᐃᑭᐊᖅᓯᕕᒃᑰᕈᑏᑦ 

ᖃᕋᓴᐅᔭᒧᑦ ᑲᑉᐳᑎᒐᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓂᐅᕕᐊᖑᕙᓚᐅᖅᑐᐃᑦ ᓄᕙᓐᓇᕐᔪᐊᖅᑕᖃᖅᑎᓪᓗᒍ 

ᐃᓕᓴᕕᖁᑦᑎᓐᓄᑦ ᐃᓕᓐᓂᐊᖅᑎᖁᑎᑦᑎᓐᓄᑦ 

ᐊᒻᒪᑦᑕᐅᖅ ᑕᐃᒃᑯᐊ ᐃᑭᐊᖅᓯᕕᒃᑰᕈᑏᑦ 

ᑲᑉᐳᑎᒐᐃᑦ. ᐃᓕᓴᑎᑦᑎᒍᓐᓇᖃᑦᑕᓚᐅᖅᑐᐃᑦ 

ᐃᓕᓴᕖᑦ ᓯᓚᑖᓃᑦᑎᓪᓗᒋᑦ 

ᐃᓕᑉᐸᓪᓕᐊᖏᓐᓇᕈᓐᓇᓚᐅᖅᑐᐃᑦ 

ᓯᓚᑖᓃᒃᑲᓗᐊᖅᑎᓪᓗᒋᑦ ᓄᕙᓐᓇᕐᔪᐊᒥ 

ᐃᓕᑉᐸᓪᓕᐊᒍᑎᖃᖅᑎᓪᓗᑕ ᐊᑐᕆᐊᖃᖅᑎᓪᓗᑕ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᔪᕆᖅᓯᐅᔾᔨᔾᔪᑎᔅᓴᓂᒃ 

ᐅᖃᓕᒫᒐᓕᐅᓚᐅᕐᒥᔪᐃᑦ ᐃᓕᓐᓂᐊᖅᑐᓄᑦ 

ᐅᑎᖅᐸᓪᓕᐊᔪᓄᑦ ᓄᕙᓐᓇᕐᔪᐊᑕᖃᑕᐅᖅᑎᓪᓗᒍ 

ᐊᑐᖅᐸᓪᓕᐊᒍᓐᓇᕋᔭᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. 

(ᑐᓵᔨᑎᒍᑦ) ᖃᓄᐃᑦᑐᓂᒃ ᐱᓕᕆᐊᖑᓯᒪᔪᓂᒃ 

ᐱᑕᖃᖅᐸᑦ ᓲᕐᓗᖃᐃ ᐃᖅᑲᓇᐃᔮᔅᓴᓄᑦ ᑐᕌᖓᔪᓂᒃ 

ᐃᓱᓕᑦᑎᓚᐅᙱᓐᓂᖓᓂᒃ ᐅᕝᕙᓘᓐᓃᑦ 

ᐃᓕᓐᓂᐊᕈᒪᔭᖓᓂᒃ ᓯᕗᕐᖓᓂᑦ ᖃᓄᐃᑦᑐᓂᒃ 

ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᑕᐅᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓂᒃ ᐃᖅᑲᓇᐃᔭᖃᑎᖃᖅᑐᑦ ᐊᒻᒪᓗ 

ᑖᓐᓇ ᐆᑦᑑᑎᒋᓪᓗᒍ ᐃᖅᑲᓇᐃᔮᕆᕙᓪᓕᐊᔭᕗᑦ. 

ᑲᖏᖅᖠᓂᕐᒥ ᓯᓚ ᐊᖅᑯᑎᒋᓪᓗᑎᒃᑯ 

ᓯᓚᑦᑐᖅᓴᕐᕕᒃᑯᑦ ᓈᓴᐅᑎᓂᒃ ᓄᐊᑦᑎᔾᔪᑎᓂᒃ 

ᐊᑐᐃᓐᓇᖃᖃᑦᑕᖅᑐᑦ ᐃᓕᓐᓂᐊᕐᕕᐊᓗᒻᒥ 

ᐃᓱᓕᑦᑎᕙᓪᓕᐊᓕᖅᑐᑦ ᓯᕗᕐᖓᓂ 

ᐃᓕᓂᐊᕈᑎᔅᓴᐅᑉ ᐃᓛᒃ ᐃᖅᑲᓇᐃᔮᒃᓴᒥᓐᓄᑦ 

ᐅᐸᓗᖓᐃᔭᖅᐸᓪᓕᐊᓕᕌᖓᑕ ᐃᓅᓗᑎᒃ 

ᐃᓕᓴᖅᑎᐅᓗᑎᒃ ᒪᑯᐊᓗ 

ᓴᓇᔨᓪᓚᕆᙳᕆᐅᖅᓴᕈᒪᔪᑦ 

ᐱᕕᖃᖅᑎᑕᐅᖃᑦᑕᕐᒥᔪᑦ.  

 

ᑕᒪᒃᑮᒃ ᑖᒃᑯᐊ ᓇᓵᒃ ᐊᑐᕐᓗᒋᒃ ᓄᓇᕗᒻᒥᐅᑕᐃᑦ 

ᓂᕆᐅᑦᑐᑎᐊᖅᐳᑦ ᑕᒪᒃᑯᓂᖓ ᓄᐊᑦᑎᒃᔪᑎᓂᒃ, 

ᓲᕐᓗ ᐃᓕᓐᓂᐊᕕᐊᓗᒻᒥᒃ ᐱᔭᕇᕈᑎᒃ ᑕᐃᒃᑯᐊ 

ᓄᐊᓚᐅᖅᑕᖏᑦ ᓯᓚᑦᑐᑦᓴᕐᕕᒻᒧᑦ 

ᓄᑦᑎᖅᑕᐅᔪᓐᓇᖅᑐᑦ ᑕᐃᒪᓐᓇ 

ᐃᖅᑲᓇᐃᔭᖅᑎᓪᓚᕆᙳᕆᐅᖅᓴᕐᓂᕐᒥᒃ 

ᐃᓕᓐᓂᐊᕈᒪᑉᐸᑦ ᑕᐃᒪᓐᓇ ᐱᔪᓐᓇᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᒪᑉᐱᖅᑐᒐᑦ 130 ᐅᖃᖅᓯᒪᒻᒪᑦ 

ᐊᕕᒃᑐᓯᒪᔪᓂᒃ ᐃᓕᓴᕐᕖᑦ ᐊᐅᓚᓂᖏᓐᓂᒃ 

ᐱᓕᕆᕕᓖᑦ ᐋᖅᑭᒃᓯᒪᒻᒪᑕ ᑕᐃᒃᑯᐊ 

ᐃᖅᑲᓇᐃᔭᖅᑎᓂᒃ ᖃᐅᔨᒃᑲᐃᑲᐅᑎᒋᔪᓐᓇᖅᖢᑎᒃ 

ᐃᑭᐊᖅᑭᕕᒃᑯᑦ ᖃᓄᖅ ᑕᒪᒃᑯᐊ 

ᐊᔾᔨᒌᓕᖅᑎᑕᐅᕙᒃᐸᑦ ᐊᑐᓕᖅᑎᑕᐅᕙᓪᓕᐊᓂᖏᑦ 

ᓇᓕᐊᖕᓂᒃ ᐅᖃᐅᓯᖅ ᐊᑐᖅᓗᑎᒃ 

ᐸᓐᓇᐃᔪᓐᓇᕐᒪᖔᖅ ᐊᒻᒪᓗ ᐃᓕᓐᓂᐊᕈᑎᒃᓴᑦ 

ᐱᖑᓱᓂᒃ ᐊᕕᒃᑐᖅᓯᒪᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᐃᔩᑦ ᓇᓕᐊᖕᓂᒃ 

ᐅᖃᐅᓯᕐᓂᒃ ᐊᑐᕐᓗᑎᒃ ᐃᓕᓐᓂᐊᕈᑎᒃᓴᖏᑦ 

ᖁᓕᓄᑦ ᐊᕙᑎᓄᑦ ᐊᕐᕌᒍᓄᒃ ᐸᕐᓈᕆᔭᐅᕙᓪᓕᐊᔪᑦ 

ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ ᑕᐃᒃᑯᐊ 

ᐃᓕᓴᐃᖃᑦᑕᕐᓂᐊᖅᑐᑦ ᓇᓕᐊᑐᐃᓐᓇᕐᓂᒃ 

ᐅᖃᐅᓯᕐᓂᒃ ᐊᑐᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᒥᓂᔅᑕ ᐅᖃᖅᑲᐅᒻᒪᑦ ᐃᓐᓇᐃᑦ 

ᐃᓕᓐᓂᐊᕐᕕᐊᑕ ᐱᓕᕆᖃᑎᒋᖕᒪᒋᑦ 

ᐃᖅᑲᓇᐃᔮᒃᓴᓄᑦ. ᑖᒃᑯᐊᓕ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᒃᑯᓂᖓ ᓴᓇᕝᕕᐅᔪᓐᓇᖅᑐᓂᒃ 

ᐅᖃᖃᑎᖃᖅᓯᒪᕙᑦ ᐸᕐᓇᖃᑎᖃᖅᓯᒪᕙᑦ 

ᐃᓕᓐᓂᐊᖅᑐᐃᑦ ᐃᓕᓐᓂᐊᕌᓂᒃᑯᑎᒃ ᑕᐃᑯᖓ 

ᐃᖅᑲᓇᐃᔮᒃᓴᒧᑦ ᐆᑦᑐᕈᓐᓇᓛᕐᓂᕐᒥᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᐄ, ᖃᐅᔨᒪᓪᓗᖓ 

ᐅᖃᓪᓚᖃᑎᖃᖃᑦᑕᖅᓯᒪᔪᒍᑦ ᐊᔾᔨᒌᙱᑦᑐᓂᒃ 

ᒐᕙᒪᒃᑯᑦ ᐱᓕᕆᕕᖏᓐᓂ ᓄᓇᕗᑦ 2000-ᒥ ᐊᒻᒪᓗ 

ᓄᓇᕗᒻᒥᐅᓂᒃ ᐃᓕᓐᓂᐊᑎᑦᑎᕙᓪᓕᐊᔪᒍᑦ ᑕᐃᓐᓇ 

ᑲᑐᔾᔨᖃᑎᒌᓐᓂᒃᑯᑦ ᑮᓇᐅᔭᓕᖅᑕᐅᓯᒪᔪᖅ 

ᐊᖅᑯᑎᒋᓪᓗᑎᒃᑯᑦ. ᐊᒻᒪᓗ 

ᐅᖃᓪᓚᖃᑎᒋᒃᑲᓐᓂᕈᒪᓂᐊᖅᑕᕗᑦ ᑕᒪᒃᑯᐊ 

ᓈᓴᐅᑏᑦ ᓄᐊᑕᐅᓂᖏᒃᑕ ᒥᒃᓵᓄᑦ ᖃᓄᕐᓗ 

ᐊᑐᒃᑲᓐᓂᕈᓐᓇᕐᓂᐊᒪᖔᑦᑎᒍᑦ ᐃᓕᓴᖅᑏᑦ 

ᓯᓚᑦᑐᖅᓴᕐᕕᖕᒧᑦ ᐃᓯᖅᓴᕋᐃᖁᓪᓗᒋᑦ ᐊᒻᒪᓗ 

ᓴᓇᔨᓪᓚᕆᙳᕆᐅᖅᓴᕐᓂᕐᒥᒃ ᐃᓕᓐᓂᐊᕐᓗᑎᒃ 

ᑕᐃᓐᓇ ᐃᓕᓐᓂᐊᕈᑦ ᐊᖅᑯᑎᒋᓗᓂᔾᔪᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) ᐊᐱᖅᑯᑎᓐᓂᒃ. 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒪᑉᐱᖅᑐᒐᖅ 120 

ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᓐᓂᒃ 

ᐅᖃᖅᓯᒪᔪᖅ ᖃᐅᔨᓴᐃᖃᑦᑕᕐᓂᖅ ᐃᓕᓴᖅᑎᓂᒃ 

ᐱᐅᓂᖅᐹᓂᒃ ᐊᑐᕈᒪᓂᐊᕈᑦᑕ ᓄᓇᕗᑦ 

ᐃᓕᓐᓂᐊᕐᕕᓕᒫᖏᓐᓂᒃ 7 ᐅᖃᖅᓯᒪᔪᖅ 

ᐃᑲᔪᖅᓱᕐᓗᒋᑦ ᐃᓕᓴᕐᕖᑦ 

ᐃᖅᑲᓇᐃᔭᖅᑎᖃᕐᓂᐊᕐᒪᑕ ᓈᒪᔪᓂᒃ. 

  

ᐅᓇ ᐊᐱᖅᑯᑎᒋᔪᒪᔭᕋ ᖁᑦᑎᖕᓂᓖᑦ 5, 6 

ᐃᓕᓴᐃᔨᖃᙱᓐᓂᖅ ᐅᕙᖓᓗ ᐊᒻᒪᓗ 

ᒥᓂᔅᑕᕆᔭᐅᔪᖅ ᑖᓐᓇ ᔮᓄᐊᕆᒥ 

ᐅᖃᐅᓯᒋᓚᐅᖅᓯᒪᒐᒃᑎᒃᑯᑦ ᐃᓕᓐᓂᐊᕐᓇᐅᑉ ᑕᒪᓐᓇ 

2023 ᐃᓱᓕᑉᐸᓪᓕᐊᓕᕐᒥᖕᒪᑦ ᓱᓖᓛᒃ ᖁᑦᑎᓐᓂᓖᑦ 

5, 6 ᐃᓕᓴᐃᔨᑕᖃᙱᓚᖅ. ᐅᑭᐊᒃᓵᖅ 

ᐊᐱᖅᓱᑲᑕᓚᐅᖅᑐᑦ ᐃᖅᑲᓇᐃᔭᖅᑎᒃᓴᕐᓂᒃ ᐊᒻᒪᓗ 

ᐊᔪᙱᑦᑎᐊᖅᑐᒥᒃ ᓇᓂᓯᓚᐅᖅᖢᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᐱᖅᑯᑎᖃᖅᓯᒪᔪᑦ ᖃᓄᐃᒻᒪᑦ ᑕᐃᓐᓇ 

ᐃᖅᑲᓇᐃᔮᖅᑖᕈᒪᖕᒪᖔᑦ 

ᐊᐱᕆᔭᐅᓚᐅᖏᒻᒪᖔᖓ? 

ᐃᓱᓕᑦᑎᕙᓪᓕᐊᓕᖅᑐᒍᓪᓕ ᑕᒃᑰᒃ ᐃᓕᓐᓂᐊᕐᓇᖅ 

ᐃᓱᓕᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᓴᒻᒧᖅᑐᖅ 

ᑐᓯᓇᖅᓯᑎᒋᐊᒃᑲᓐᓂᕐᓗᒍ ᓇᓕᐊᖕᓂᒃ 

ᐃᓕᓐᓂᐊᕐᕕᖕᒥᒃ ᐅᖃᐅᓯᖃᕋᕕᑦ? ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕕᒃᑐ ᓴᒻᒧᖅᑑᖅ ᐃᓕᓐᓂᐊᕐᕕᖓ ᐃᒡᓗᓕᒑᕐᔪᖕᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᓐᓂ ᐃᖅᑲᓇᐃᔮᖅ ᑕᐃᓐᓇ 

ᐃᓄᒃᑕᐅᓯᒪᙱᑦᑐᖅ ᖁᑦᑎᓐᓂᓖᑦ 5, 6-ᒧᑦ ᕕᒃᑐ 

ᓴᒻᒧᖅᑑ ᐃᓕᓐᓂᐊᕐᕕᖓᓐᓂ 

ᐃᓐᓄᑦᑕᐅᓯᒪᓕᖅᑐᖏᓐᓇ ᖃᐅᔨᒪᔭᒃᑯᓪᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᖓ ᐃᓐᓄᒃᑕᐅᓚᐅᕐᒪᑦ ᐅᑯᐊ ᑎᑎᖅᑲᑦ 

ᐱᓚᐅᖅᑕᒃᑲ ᐅᓪᓗᓕᖅᓯᒪᔪᑦ ᔮᓐᓄᐊᕆ 23, 2023? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᐃᓗᓕᑯᓘᔭᐃᑦ 

ᖃᐃᑕᐅᔪᑦ ᕿᒥᕐᕈᓇᒃᑲᓐᓂᕈᓐᓇᕐᓂᐊᖅᑕᒃᑲ 

ᐅᓪᓗᓕᖅᓯᒪᔪᒥᒃ ᐱᓯᒪᙱᓐᓇᒪ 

ᖃᐅᔨᒋᐊᕐᓂᐊᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓂ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓇᓱᐊᕈᓯᐅᓚᐅᖅᑐᒥ ᐅᖃᐅᓯᖃᓚᐅᖅᑐᒍᑦ 

ᐃᓱᓕᑦᑎᕙᓪᓕᐊᓕᖅᑐᑦ ᐅᓄᕐᓂᖏᑦ ᑕᐃᒃᑯᐊᖃᐃ 

ᓈᓴᐅᑏᑦ ᐱᓯᒪᓕᖅᐱᒌᑦ ᑕᐃᒃᑯᐊ ᐃᓕᓴᖅᑏᑦ 

ᐊᑎᓕᐅᖅᑕᐅᓯᒪᔪᑦ ᖃᑎᐳᓴᓐᑎᒃᑭᐊᖅ 

ᐊᓂᒍᐃᖃᑦᑕᖅᐸᑦ ᐊᒻᒪᓘᓐᓃᑦ ᑖᓐᓇ 

ᒥᓂᔅᑕᕆᔭᐅᔪᖅ ᑕᒪᒃᑯᓂᖓ ᓄᐊᑦᑎᓯᒪᓕᖅᐸᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ.  ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 

ᑕᒪᒃᑯᓂᖓ ᓄᐊᑦᑎᕙᓪᓕᐊᔪᑦ. 

ᐅᖃᓪᓚᖃᑎᒋᓚᐅᖅᖢᑎᒃᑯᓪᓗ ᑕᐃᒃᑯᐊ 

ᒐᕙᒪᖃᕐᕖᑦ ᐊᓯᖏᑦ ᖃᓄᕐᓗ ᑕᒪᒃᑯᐊ 

ᓈᓴᖅᑕᐅᖃᑦᑕᕐᒪᖔᑦ.  

 

ᑕᐃᒃᑯᐊ ᐱᓯᒪᔭᕗᑦ ᐅᓄᖅᓯᕙᓪᓕᐊᓂᖏᑦ 

ᐃᓱᓕᑦᑎᔪᑦ ᐅᓄᕐᓂᖏᑦ ᐊᕕᒃᖢᒍ, 17-18ᓂᒃ 

ᐊᕐᕌᒍᓖᑦ ᐊᒻᒪᓗ 2022 ᐅᓄᖅᓯᕙᓪᓕᐊᓂᖏᑦ 

38.4%ᖑᓚᐅᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑕᒪᑐᒥᖓ ᓇᓗᓇᐃᖅᓯᖕᒪᑦ. ᑖᓐᓇ ᐊᑦᑎᒃᑐᓪᓛᓗᒃ. 

ᑕᐃᒃᑯᐊᖃᐃ ᐅᐸᖃᑦᑕᕐᓂᖏᓐᓄᑦ ᒪᐅᓇᑐᐃᓐᓇᕐᓗ 

ᓄᖅᑲᖃᑦᑕᖅᑐᓪᓗᖃᐃ ᐱᔾᔪᑕᐅᔪᒃᓴᐅᔪᑦ. ᐄ, ᑖᓐᓇ 

37.4% ᐱᐅᙱᑦᑐᖅ ᐊᑦᑎᓗᐊᕐᒪᑦ. 

ᖃᓄᖅᑑᕈᑎᒌᓐᓇᕆᐊᖃᖅᑕᕗᑦ.  

 

ᐊᒻᒪᓗ ᑖᓐᓇ ᑐᓴᕈᒪᓚᐅᖅᓯᒪᒐᒃᑯ ᓄᓇᕗᒻᒥ 

ᐃᓕᓴᐃᔨᙳᕆᐅᖅᓴᕐᓂᕐᒥᒃ ᐃᓱᓕᑦᑎᕙᓪᓕᐊᔪᑦ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ. ᐆᒃᑑᑎᒋᓗᒍ 2019ᒥ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᑕᐃᒃᑯᐊ 

ᐃᓕᓴᖅᑐᕕᓃᑦ ᐃᓕᓴᐃᔨᙳᕆᐅᖅᓴᕐᓂᕐᒥᒃ 

ᐃᖅᑲᓇᐃᔮᖅᑖᖅᑐᑦ 1995ᒥᓂᑦ 286, 156 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᖢᑎᒃ 

55% ᐊᑕᐃᓐᓇᖅᖢᑎᒃ. 

ᒥᓂᔅᑕᖃᐃ ᐅᓪᓗᒥ ᓄᑖᖑᓂᖅᓴᓂᒃ ᓈᓴᐅᑎᓂᒃ 

ᖃᐃᑦᑎᔪᓐᓇᖅᐳᖅ ᖃᔅᓯᑦ ᓱᓕ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᖅᑲᓇᐃᔭᖅᐸᑦ 

ᑕᐃᒃᑯᐊ ᐃᓕᓐᓂᐊᓚᐅᖅᓯᒪᔪᑦ 

ᐃᓕᓴᐃᔨᙳᕆᐅᖅᓴᕐᓂᕐᒥᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓱᐃᓐᓇᑯᓗᖏᓐᓂᒃ 

ᐅᖃᖃᑦᑕᙱᓚᐅᕆᑦᑎ ᑐᓵᔩᑦ ᐃᓱᒪᒋᓗᒋᑦ. 

ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑖᒃᑯᐊ ᓵᓐᓃᙱᑦᑐᑦ 

ᐳᓴᓐᑎᖏᑦᑎᒍᑦ ᑭᓯᐊᓂ ᑎᑎᖅᑲᑎᒍᑦ 

ᓇᓗᓇᐃᕈᓐᓇᕐᓂᐊᖅᑕᕋ ᑭᖑᓂᐊᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᕆᐅᖕᓂᐊᖅᐳᒍᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ.  

 

ᐊᓯᐊᓄᑦ, ᑕᐃᒃᑯᐊ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ 

ᐸᐃᑉᐹᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐅᑯᐊ 

ᐱᔭᕐᓂᙱᑦᑐᒦᖕᒪᑕ ᐃᓕᓐᓂᐊᕐᓇᖅ ᐱᒋᐊᖃᑦᑕᕐᒪᑦ 

ᐃᓕᓴᐃᔩᓪᓗ ᐃᓂᒐᓗᐊᖏᑦ ᐃᓐᓄᒃᑕᐅᓯᒪᔪᓃᑦᑐᑦ 

ᐅᓄᖅᑑᓪᓗᑎᒃ ᐃᓕᓴᐃᔨᐅᔪᓐᓇᕐᓂᕐᒧᑦ ᐸᐃᑉᐹᓖᑦ.  

 

ᐊᒻᒪᓗ ᑎᑎᖅᑲᑎᒍᑦ ᒥᓂᔅᑕ ᐅᖃᓚᐅᖅᓯᒪᔪᖅ 75 

ᐱᔪᓐᓇᕐᓂᖅᑖᖅᑎᑕᐅᓚᐅᖅᑐᑦ ᐸᐃᑉᐹᖅᑎᒍᑦ ᑖᓐᓇ 

ᖁᕝᕙᓯᖕᓂᖅᐹᖑᓪᓗᓂ ᐊᕐᕌᒍᑦ ᐊᓂᒍᖅᓯᒪᔪᑦ 

ᑕᑯᓐᓇᕐᓗᒋᑦ. ᐅᓪᓗᒥᖃᐃ 

ᓇᓗᓇᐃᔭᐃᔪᓐᓇᕐᓂᐊᖅᐸ ᐅᕙᑦᑎᓐᓄᑦ ᑕᐃᒃᑯᐊ 

ᐸᐃᑉᐹᖅᑖᖅᑐᑦ ᖃᓄᐃᓕᖓᓕᕐᒪᖔᖏᑦ 

ᐃᓐᓄᐃᔪᓐᓇᖁᓪᓗᒋᑦ ᐃᓕᓴᐃᔩᑦ ᐃᓂᖏᓐᓂᒃ 

ᐅᕝᕙᓘᓐᓃᑦ ᑕᒪᒃᑯᓄᖔᖅᑐᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᐱᔾᔪᑎᒃᓴᖏᑦ ᐊᑕᐅᓯᐅᙱᓚᑦ 

ᑕᐃᒪᓐᓇ ᐱᔪᓐᓇᕐᓂᖅᑖᖅᑎᑕᐅᖃᑦᑕᕐᓂᖅ 

ᐸᐃᑉᐹᖅᑎᒍᑦ. ᑲᓇᑕᓕᒫᒥ ᐃᓕᓴᐃᔨᑭᒃᓴᕋᑦᑕ ᑕᒫᓂ 

ᐃᓚᒋᔭᐅᓪᓗᑕ ᐊᒻᒪᓗ ᓲᕐᓗ ᑕᐃᒪᓐᓇ 

ᐋᓐᓂᐊᓯᐅᖅᑎᑭᒃᓴᕋᑦᑕ ᑕᐃᒫᑐᐃᓐᓇᕐᒥᔪᒍᑦ 

ᐃᓕᓴᐃᔨᓂᒃ. ᑕᐃᒃᑯᐊ ᐱᔪᓐᓇᕐᓂᖅᑖᖅᑎᑕᐅᔪᑦ 

ᖃᓄᐃᑦᑐᒥᒃ ᐊᑐᕐᓂᖓ ᐊᒻᒪᓗ ᐱᓕᕆᕕᒃᐳᑦ, 

ᐃᒡᓗᖃᙱᓐᓂᖅᑕᐅᖅ ᐃᖅᑲᓇᐃᔭᖅᑎᓄᑦ  

ᐃᒡᓗᖃᙱᓐᓂᖅ ᑕᒪᓐᓇ ᐱᔾᔪᑕᐅᖃᓯᐅᔾᔭᐅᖕᒥᔪᖅ. 

ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᐊᑲᐅᙱᓕᐅᕈᑎᒋᔭᐅᔪᖅ ᐅᕙᑦᑎᓐᓄᑦ, 

ᐱᓕᕆᕕᑦᑎᓐᓄᐃᓛᒃ. ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᙳᕆᐅᖅᓴᕐᓂᕐᒧᑦ ᐃᓕᓴᖅᑏᑦ ᑕᐃᒪᑐᖅ 

ᐅᓄᙱᑦᑐᑯᓘᖕᒪᑕ ᑕᐃᒃᑯᐊ ᐃᓄᒃᑎᑐᑦ 

ᐃᓄᐃᓐᓇᖅᑐᓪᓗ ᐃᓕᓴᐃᔪᓐᓇᖅᑐᑦ ᑖᒃᑯᐊ 

ᐅᓄᖅᓯᒋᐊᖅᑎᑕᐅᒃᑲᓐᓂᕈᒥᓇᖅ. ᐃᓕᓴᖅᑏᑦ 

ᐊᑎᓕᐅᖅᑕᐅᑕᐅᓯᒪᔪᑦ ᐅᓄᒃᑲᓐᓂᖅᑐᓂᒃ ᐃᓄᖕᓂᒃ 

ᐃᓕᓴᐃᔨᑖᕈᒪᔪᒍᑦ ᐃᓱᓕᑦᑎᕙᓪᓕᐊᓂᖏᑦ 

ᒪᓕᒡᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᒥᓂᔅᑕ. ᐊᓯᐊᓅᓚᐅᙱᓐᓂᖏᓐᓂᒃ 

ᐊᐱᖅᑯᑎᖕᓂᒃ ᐅᖃᖅᑲᐅᒐᕕᑦ ᐃᖅᑲᓇᐃᔭᖅᑎᓐᓄᑦ 

ᐃᒡᓗᑭᒃᓴᕐᓂᖅ ᐊᑲᐅᓈᖅᓯᒪᙱᒻᒪᑦ ᐃᓕᓴᐃᔨᓄᑦ. 

ᑕᐃᒪ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓱᒫᓘᑎᖃᕐᓂᕋᖃᖃᑦᑕᖅᓯᒪᖕᒪᑕ 

ᐃᓐᓄᓐᓇᓱᒋᐊᖏᑦ ᑖᒃᑯᐊ ᐃᓄᒃᑎᑐᑦ 

ᐃᓕᓴᐃᔪᓐᓇᖅᑐᑦ ᐊᒻᒪᓗ ᐃᓕᖅᑯᓯᓕᕆᓂᕐᒨᖓᔪᑦ 

ᐃᓕᓐᓂᐊᕐᕕᖁᑎᑦᑎᓐᓂᒃ ᐱᓗᐊᖅᑐᒥᖃᐃ 

ᐃᓐᓄᒃᑕᐅᒐᔪᙱᒻᒪᑕ ᐃᓪᓗᑕᖃᖅᐸᙱᓐᓂᖏᓐᓄᑦ 

ᑕᒪᒃᑯᐊ ᐃᓂᒋᔭᐅᔪᑦ. 

 

ᐊᐱᕆᔪᒪᕙᕋ ᒥᓂᔅᑕ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐅᖃᐅᓯᖃᖅᓯᒪᒻᒪᖔᑕ ᐃᖃᓗᓐᓂ 

ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᐊᒻᒪᓗ ᑖᒃᑯᐊ 

ᐊᑐᐃᓐᓇᐅᑦᓯᓯᒪᒻᒪᖔᑦᓯ 

ᐃᒡᓗᖃᖅᑎᑕᐅᒐᔭᖁᓪᓗᒋᑦ ᑖᒃᑯᐊ 

ᐃᒡᓗᖃᖅᑎᑕᐅᖁᔭᐅᔪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᐊᐱᕆᔪᕐᓗ. ᖃᐅᔨᒪᒐᑦᑕ 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᓯᓂᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔮᕆᒻᒪᔾᔪᒃ 

ᑭᓯᐊᓂ ᑐᑭᓯᒍᒪᓯᒪᕗᖓ ᑖᒃᑯᐊ ᐅᖃᐅᓯᓕᕆᔩᑦ 

ᐃᒡᓗᖃᖅᑎᑕᐅᕙᖕᓂᖏᓐᓄᑦ ᐊᒻᒪᓗ 

ᐃᓕᖅᑯᓯᓕᕆᔩᑦ ᐃᒡᓗᖃᖅᑎᑕᐅᙱᖦᖢᑎᒃ. 

ᓄᓇᕗᑦ 3000 ᑕᒪᒃᑯᐊ ᐋᖅᑭᒋᐊᕈᒪᓪᓗᑎᒍᑦ 

ᐃᓄᐃᑦ ᐃᓕᓴᐃᔩᑦ ᐃᒡᓗᖃᖅᑎᑕᐅᒍᓐᓇᓕᖁᑉᓗᒋᑦ 

ᐅᖃᐅᓯᓕᕆᓂᕐᒧᑦ ᐊᓯᖏᓐᓄᓘᓐᓃᑦ 

ᐃᒡᓗᖃᖅᑎᑉᐸᙱᑕᑦᑎᓐᓄᑦ 

ᐊᓯᔾᔨᑉᐸᓪᓕᐊᒍᒪᓂᐊᖅᑕᕗᑦ ᐊᕐᕌᒍᓂ ᐊᒡᒋᖅᑐᓂ 

ᐅᓄᖅᓯᕙᓪᓕᐊᓂᖏᓪᓗ ᐃᒡᓗᒃᓴᐃᑦ 

ᐊᑐᐃᓐᓇᐅᓕᐊᒐᔭᓕᕐᓂᖏᑦ ᒪᓕᑦᑐᒋᑦ. 

 

ᐊᔭᐅᖅᑐᐃᖏᓐᓇᖃᑦᑕᕋᑦᑕ ᐃᓕᓴᐃᔨᖁᑎᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᓗ ᐃᖅᑲᓇᐃᔭᖅᑐᑦ 

ᐃᒡᓗᖃᖅᑎᑕᐅᕙᖁᓪᓗᒋᑦ ᐊᒻᒪᓗ ᓄᓇᕗᓗᒃᑖᒥ 

ᐱᓗᓂ. ᑕᒪᒃᑯᐊ ᐊᓯᔾᔨᐸᓪᓕᐊᖁᓇᓛᖅᑐᑦ ᓄᓇᕗᑦ 

2-3000 ᓄᓇᕗᒻᒥᐅᑦ ᐃᒡᓗᑦᓴᒥᒃ 

ᐊᑐᐃᓐᓇᖃᖅᑎᑕᐅᒃᑲᓐᓂᓕᕋᔭᖁᓪᓗᒋᑦ 

ᐃᖅᑲᓇᐃᔭᖅᑎᓄᑦ. ᐊᐱᖅᑯᑖ ᐃᓚᖓ ᐃᒻᒪᖄ 

ᐳᐃᒍᕋᒃᑯ, ᐊᐱᕆᒃᑲᓐᓂᕈᓐᓇᖅᐸᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᕆᒃᑲᓐᓂᕐᓗᖑ, ᐃᖃᓗᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᓱᒫᓘᑎᖃᕐᓂᕋᓚᐅᖅᓯᒪᒻᒪᑕ ᐊᑦᓱᕈᓐᓇᖅᐸᒻᒪᑦ 

ᐃᓐᓄᓇᓱᒋᐊᖏᑦ ᐅᖃᐅᓯᓕᕆᔨᒧᑦ ᑐᕌᖓᔪᑦ. 

ᐃᖅᑲᓇᐃᔮᒧᑦ 

ᐃᓪᓗᖃᖅᑎᑕᐅᙱᓗᐊᕐᓂᖓᓄᓪᓗᑭᐊᖅ ᐅᕝᕙᓗ 

ᑕᒪᒃᑯᐊ ᑐᓴᕋᑦᓴᐅᙱᓗᐊᖅᐸᒻᒪᑕ. ᑕᒪᒃᑯᐊ 

ᑐᑦᓯᕋᕐᕕᐅᓯᒪᒻᓴᖔᓯ ᐅᕝᕙᓗ 

ᐅᖃᐅᓯᓕᕆᔨᓪᓚᑦᑖᓄᑦ ᐃᓄᑦᑎᑐᑦ ᐃᖃᓗᓐᓂ 

ᑐᑦᓯᕋᖅᑐᖃᖅᓯᒻᒪᖔᑦ ᐃᒡᓗᒧᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᑕᐅᓯᐅᙱᑦᑐᑦ ᑎᒥᐅᔪᑦ 

ᐃᓚᐅᑉᓗᑎᒃ ᑕᕝᕙ ᓄᓇᕗᒻᒥ ᐃᓕᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖏᑦ ᐃᖃᓗᐃᓪᓗ 

ᐃᓕᓐᓂᐊᖅᑐᓕᕆᔨᒃᑯᖏᑦ ᐊᒻᒪᓗ ᐱᓕᕝᕕᑦᑎᓐᓂ 

ᑖᒃᑯᐊ ᐱᓕᕆᖃᑎᖃᖅᑎᒋᕙᑦᑕᑦᑎᓐᓂᒃ 

ᐱᓇᓱᐊᖃᑎᒌᑦ, ᐃᓕᓴᖅᓯᕕᒃᑯᓪᓗ ᐊᕕᑦᑐᖅᓯᒪᔪᓂ 

ᐃᓕᓐᓂᐊᖅᑐᓕᕆᔨᐅᔪᓂᒃ. ᑖᓐᓇ  

ᐱᓕᕆᐊᕆᔭᕗᑦ ᐊᑕᐅᓯᐅᙱᑦᑐᒃᑯᑦ 

ᐊᖅᑯᑎᖃᕆᐊᖃᖅᐸᒻᒪᑕ ᐊᔭᐅᖅᑐᐃᓇᓱᕌᖓᑕ 

ᐃᒡᓗᖃᖅᑎᑦᓯᖁᔨᓪᓗᑎᒃ. ᐄ, 

ᐃᒡᓗᖃᖅᑎᑦᑎᖁᔨᑉᓗᑕ 

ᐊᔭᐅᖅᑐᐃᖏᓐᓇᖅᐸᒃᑲᓗᐊᖅᑐᒍᑦ ᐃᖅᑲᓇᐃᔮᒧᑦ 

ᐱᓪᓗᐊᕋᓗᐊᕐᒪᑕ. ᐃᖅᑲᓇᐃᔭᖅᑎᖁᑎᕗᓪᓗ 

ᓴᐃᓕᖓᑦᓯᐊᖁᖃᑦᑕᕋᑉᑎᒍᑦ 

ᐃᒡᓗᖃᖅᑎᒍᒪᓲᕆᒐᑦᑎᒍᑦ. 

ᐄ, ᐊᔭᐅᖅᑐᐃᕙᒃᑲᓗᐊᖅᐳᒍᑦ 

ᐃᒡᓗᖃᖅᑎᑕᐅᖁᑉᓗᒋᑦ. ᑕᐃᒪᐃᖏᓐᓇᖅᐳᒍᓪᓗ 

ᓱᓕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᐊᓯᐊᓄᑦ ᐊᐱᕆᖔᓕᕐᒥᓗᖓ. ᑖᒻᓇ 

ᐊᔪᕈᑎᖃᖅᑐᑦ ᓄᑲᑦᑎᖅᐹᓂᑦ 12ᒧᑦ 

ᐃᓕᓐᓂᐊᖅᑏᑦ. ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᑕᒪᒃᑯᐊ 

ᐃᓕᓴᐃᔩᑦ ᐃᑲᔪᖅᑎᖏᓪᓗ ᐃᓕᓴᐃᕙᑦᑐᑦ 

ᑕᒪᒃᑯᓇᙵ ᐊᔪᕈᑎᖃᖅᑐᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑐᖏᓕᕐᒪ ᐃᑲᔪᖅᑎᖓ. ᑖᓐᓇ 

ᓵᓂᐊ ᐋᔅᐳᐊᓐ ᑭᐅᖁᑉᓗᒍ ᑖᔅᓱᒧᖓ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᓴ ᐋᔅᐳᐊᓐ. 

 

ᐋᔅᐳᐊᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒫᓐᓇ ᐱᓯᒪᙱᓐᓇᒃᑭᑦ ᐊᐱᖅᑯᑎᐅᔪᒧᑦ, 

ᐊᑐᐃᓐᓇᐅᑦᓯᔪᓐᓇᕋᓗᐊᖅᑕᕗᑦ ᐃᑲᓂᒃᑲᓐᓂᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᕆᐅᒋᓛᖅᐸᒃᑲ ᖃᐃᑕᐅᓛᕐᓂᖓ. 

ᐅᖃᐅᑕᐅᓛᕐᓂᖏᓐᓂᒃ ᑐᓂᐅᖅᑲᓛᕋᒃᑭᑦ 

ᒪᓕᒐᓕᐅᖅᑐᓄᑦ. ᒥᔅᑕ ᓇᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᐅᖃᐅᓯᕆᖃᑦᑕᖅᓯᒪᓕᕋᒃᑯ 

ᐊᕐᕌᒍᒐᓚᐅᓕᖅᑐᓄᑦ. ᑭᖑᓪᓕᕐᒥ ᐅᖃᐅᓯᕆᒐᒃᑯ 

ᒪᓕᒐᓕᐅᕐᕕᐅᓚᐅᖅᑐᒥ ᐱᓗᐊᖅᑐᒥᒃ 

ᐃᓕᓐᓂᐊᖅᑎᖁᑎᕗᑦ ᖃᑦᓯᐅᓂᖏᑦ ᑎᒥᒥᒍᑦ 

ᐊᔪᕈᑎᖃᖅᑐᑦ. ᐊᔪᕈᑎᖃᕐᓂᕋᖅᑕᐅᔪᑦ. ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᓇᐅᑦᓯᖅᑐᓚᐅᕐᓂᙱᒻᒪᒡᒎᖅ ᖃᑦᓯᑦ ᐃᓕᓐᓂᐊᖅᑏᑦ. 

ᒥᓂᔅᑕᖃᐃ ᑐᓴᖅᑎᔪᓐᓇᖅᐱᑎᒍᑦ ᑖᑉᓱᒧᖓ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᐱᕆᒐᕕᓪᓗ. ᑖᒻᓇ 

ᑕᒪᐃᓐᓅᓕᖓᐸᓗᒻᒪᑦ. ᓇᐅᑦᓯᖅᑐᖅᐸᙱᓐᓇᕗᑦ 

ᒫᓐᓇᐅᔪᖅ. ᓇᓗᑉᓗᖓᓗ 

ᓇᐅᑦᓱᖅᑐᒍᓐᓇᕋᔭᕋᓗᐊᒋᐊᒃᓴᑦᑎᓐᓂᒃ 

ᑕᐃᒪᐃᑦᑐᒥᒃ. ᖃᐅᔨᒋᐊᕈᓐᓇᖅᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒻᓇ ᐃᓇᐅᒐᓗᐊᖅᐸᕋ ᒥᓂᔅᑕ 

ᓇᓗᓇᐃᔭᐃᕙᓪᓕᐊᓕᖁᑉᓗᒍ ᖃᓄᐃᒍᑕᐅᔪᒥᒃ 

ᑕᒪᒃᑯᐊ ᐃᓕᓐᓂᐊᖅᑏᑦ ᖃᑦᓯᑦ ᑎᒥᒥᒍᑦ 

ᐊᔪᕈᑎᖃᕐᒪᖔᑕ. ᑲᔪᓯᑦᓯᐊᕈᑎᑦᓴᖓᓅᒐᓗᐊᖅ 

ᐃᓕᓐᓂᐊᕆᐊᖃᖅᑕᒥᖕᓂᒃ. 

 

ᐊᖏᖃᑎᖃᖅᐳᖓ ᑖᓐᓇ ᑕᒪᐃᓐᓄᒐᓚᒃ 

ᐅᖃᐅᓯᖃᕐᒪᑦ ᐊᔾᔨᒌᙱᒻᒪᑕ ᑎᒥᒥᒍᑦ 

ᐊᔪᕈᑎᖃᐅᖅᑐᑦ ᐊᔪᕈᑎᖃᐅᖅᑐᓪᓗ. 

ᐅᖃᓪᓚᐊᑕᓪᓗᖓᖃᐃ ᐊᔪᕈᑎᖃᕈᑕᐅᓗᐊᖅᑐᖅ 

ᐃᒥᐊᓗᒻᒧᑦ ᐊᑦᑐᖅᑕᐅᓯᒪᔪᑦ. 

ᑲᓇᑕᓗᒃᑖᒥᐅᖅᑰᖅᑐᖅ 4%ᖏᖅᑲᐃ 

ᐊᔪᕈᑎᖃᕐᓂᕋᖅᑕᐅᓲᖑᒻᒪᑕ ᐃᒥᐊᓗᒻᒧᑦ. ᑭᖑᓪᓕᕐᒥ 

ᑕᕝᕙᓂ ᐊᐱᖅᑯᑎᒋᒐᒃᑯ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᕆᓚᐅᖅᓯᒪᔭᖓ 

ᓇᐅᑦᓯᖅᑐᖃᑦᑕᙱᓐᓂᕋᐃᓚᐅᖅᓯᒪᒻᒪᑦ 

ᐃᓕᓐᓂᐊᖅᑎᓂᒃ 

ᐃᒥᐊᓗᒻᒧᑦ ᐊᑦᑐᖅᑕᐅᖃᖅᓯᒪᔪᓂᒃ ᑭᓯᐊᓂ ᑖᒃᑯᐊ 

ᐃᑲᔪᖅᑕᐅᓂᖅᐹᖑᓪᓗᐊᕋᓗᐊᖅᓱᑎᒃ ᐃᓕᓴᐃᔩᓪᓗ 

ᐃᑲᔪᖅᑎᓄᑦ ᐃᑲᔪᖅᑎᖏᓐᓄᓪᓗ ᐃᓕᓴᐃᔨᓄᑦ.  

 

ᒥᓂᔅᑕ ᐊᐱᕆᔪᒪᓪᓗᒍ ᑐᓴᖅᑎᔪᓐᓇᕐᒪᖔᑦᑎᒍᑦ 

ᑖᔅᓱᒪᐅᑉ ᒥᔅᓵᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᐃᒪ ᐃᑲᔪᖅᑐᐃᓲᖑᒻᒪᑕ 

ᐃᓕᓴᐃᔨᓂᒃ ᐃᓕᓐᓂᐊᖅᑏᑦ ᑭᙳᖅᑕᖏᑦ 

ᐊᖑᒪᔭᐅᑦᓯᐊᖁᓪᓗᒋᑦ ᑕᒪᒃᑯᐊᓗ 

ᓴᖅᑭᔮᕐᓂᖃᒐᓚᑦᑐᖅ ᐊᔪᕈᑎᖃᕆᐊᖏᓐᓂᒃ 

ᐃᒥᐊᓗᒻᒧᑦ ᐊᒻᒪᓗ ᖃᐅᔨᓴᖅᑕᐅᓯᒪᒐᓗᐊᕐᒪᖔᑕ 

ᐃᓱᐊᖅᓴᐃᔨᓄᑦ. ᐅᖃᕈᓐᓇᕋᓗᐊᖅᐳᖓ 

ᕕᕗᐊᕆᐅᓚᐅᖅᑐᒥ ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ  

ᑲᑎᒪᓂᖃᔪᒻᒪᑕ ᖃᕆᑕᐅᔭᒃᑯᑦ 

ᐃᓕᓐᓂᐊᖅᑎᑕᐅᓪᓗᑎᒃ ᐃᒥᐊᓗᒻᒧᑦ 

ᐊᑦᑐᖅᑕᐅᓯᒪᔪᒥᒃ ᐊᔪᕈᑎᖃᖅᑐᓂᒃ 

ᐃᑲᔪᖅᑕᐅᖁᓪᓗᒋᑦ ᐊᖑᒪᔭᐅᑦᑎᐊᖁᓪᓗᒋᑦ 

ᑭᙳᖅᑕᖏᑦ ᐃᓕᓐᓂᐊᖅᑎᖁᑎᑦᑕ.  

 

ᓇᐅᑦᓯᑐᕐᓂᐊᕈᑦᑎᒍ ᖃᓄᖅ ᐃᒻᒪᖃ 

ᐊᔾᔨᒌᙱᔭᕐᓂᖏᓐᓄᑦ ᐱᔭᕆᐊᑐᕗᖅ ᐃᓚᖏᑦ 

ᓘᒃᑖᒧᑦ ᖃᐅᔨᓴᖅᑕᐅᓯᒪᔪᑦ ᐃᓚᖏᑦ 

ᖃᐅᔨᓴᖅᑕᐅᓯᒪᙱᑦᑐᑎᒃ. ᓇᐅᑦᓯᖅᑐᒋᐊᖏᑦ 

ᐊᔾᔨᒌᙱᑦᑐᑦ ᓈᓴᐅᑏᑦ ᑐᓴᕋᔅᓴᓪᓗ 

ᐃᑲᔫᑎᖃᓪᓚᕆᒃᑲᔭᕐᒥᔪᖅ ᐅᕙᑦᑎᓐᓄᑦ 

ᐃᑲᓂᒃᑲᓐᓂᖅ ᕿᒥᕐᕈᒍᓐᓇᕋᔭᖅᓱᑎᒍ. ᑭᓯᐊᓂ 

ᑭᓪᓕᖃᕐᒥᒐᑦᑕ ᑮᓇᐅᔭᑭᔅᓴᒧᑦ ᐊᒻᒪᓗ 

ᓈᓴᐃᒍᓐᓇᖅᑐᓂᒃ ᐃᓚᒋᓗᒋᑦ 

ᕿᒥᕐᕈᒍᓐᓇᑦᓯᐊᕋᔭᖅᑐ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᐃᓕᓐᓂᐊᖅᑎᓄᑦ 

ᐊᔪᕈᑎᖃᕌᖓᒥ ᓲᕐᓗ ᓇᓕᐊᓐᓂᑐᐃᓐᓇᖅ 

ᐱᓗᐊᑲᓪᓚᑦᑐᑦ ᐅᕝᕙᓗ ᑮᑕᐅᒐᓗᐊᖅ 

ᐊᔪᕈᑎᖃᖅᑐᑦ. ᑖᒃᑯᐊᓕ ᐃᓕᓴᐃᔩᑦ 

ᐃᓕᓐᓂᐊᕐᕖᓪᓗ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᓕᑕᕆᒍᓂᔾᔪᒃ 

ᐃᑲᔪᖅᑕᐅᓂᖃᑦᑎᐊᖁᓪᓗᒋᑦ ᓈᒻᒪᑦᑐᓂᒃ 

ᐃᓕᓐᓂᐊᖅᑏ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓪᓗ 

ᖃᐅᔨᒪᖁᑐᐃᓐᓇᖅᓱᒋᑦ ᑕᒪᓐᓇ 

ᐅᖃᐅᓯᐅᑦᓴᐃᓐᓇᖃᑦᑕᖁᓪᓗᒋᑦ. ᒫᓐᓇ 

ᕿᒪᒍᑎᑲᐃᓐᓇᑐᐃᓐᓇᕐᓗᒍ ᐅᖃᐅᓯᔅᓴᑐᐃᓐᓇᐅᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᐅᓵᕐᒪᑦ ᒥᓂᔅᑕ ᑭᐅᒍᒪᙱᒃᑯᓂᐅᒃ.  

 

ᐃᓱᒪᖅᓱᕐᓂᕋ ᐃᒃᓯᕙᐅᑕᐅᓂᕋ 10 ᒥᓂᑦᓯᒥᒃ 

ᓄᖅᑲᖔᑲᐃᓐᓇᕐᓂᐊᕋᑦᑕ ᑕᕝᕙᓂ ᐅᖅᑰᓗᐊᓕᕐᒪᑦ 

ᓂᓪᓚᐅᒥᒍᓐᓇᕐᒪᖔᖅ ᒪᓕᒐᓕᐅᖅᑎᐅᖏᑦᑑᒐᓗᐊᑦ. 

10 ᒥᓂᑦᓯᒥᒃ ᓄᖅᑲᖓᑲᐃᓐᓇᕐᓂᐊᖅᐳᒍᑦ 

ᓂᓪᓕᔾᔫᒥᖁᓪᓗᒍ ᑲᑎᒪᕕᒃᐳᑦ. (ᑐᓵᔨᒃᑰᖏᑦᑐᖅ) 

ᒪ’ᓇ.  

 

>>ᑲᑎᒪᔨᕋᓛᑦ ᓄᖅᑲᑕᖓᑲᐃᓐᓇᖅᑐᑦ 15:07ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:31ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᒋᐊᒃᑲᓐᓂᓚᐅᕐᒥᑕ. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐊᑐᕈᒫᖅᑕᖏᓐᓂᒃ ᐃᓕᓐᓂᐊᓕᓵᖅᑐᖅᑕᐅᒻᒧᑦ 

ᑎᑭᓪᓗᒍ G-10-ᒥ ᒪᒃᐱᒐᖅ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᖃᕈᒪᒐᒪ ᑕᐃᒃᑯᐊ ᐃᓕᓐᓂᐊᖅᑏᑦ 

ᖁᕝᕙᓯᖕᓂᖃᖅᑐᑦ ᖃᓄᐃᑦᑐᓂᒃ ᑐᓴᒐᒃᓴᖏᓐᓂᒃ 

ᓄᐊᑦᑎᖃᑦᑕᖅᐸᑦ ᓄᐊᑕᐅᓪᓗᑎᒃ ᑕᐃᑯᖓ 

ᐃᓕᓐᓂᐊᖅᑏᑦ ᖃᕋᓴᐅᔭᒃᑯᑦ ᑐᓴᒐᒃᓴᖏᑕ 

ᓄᐊᑦᑎᕕᖓᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. ᑖᒃᑯᐊ 

ᐃᒪᓐᓇᐃᓕᖓᔪᖅ ᐊᑎᖓ, ᑭᓇ ᐸᖅᑭᒃᖠᔪᖅ 

ᐊᖓᔪᖅᑳᖓ ᐃᓕᓐᓂᐊᖅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓂᖓ ᐅᖃᐅᓯᖃᖅᑎᓪᓗᑕ ᐃᓕᓐᓂᐊᖅᑏᑦ 

ᑕᐃᒃᑯᐊ ᐊᑐᓂ ᐃᓕᓐᓂᐊᖅᑏᑦ ᓄᓇᕗᒻᒥ 

ᐸᕐᓇᐅᑎᖃᕐᒪᑕ ᐃᓕᓐᓂᐊᕐᓂᐊᖅᑕᖏᓐᓄᑦ. 

ᑕᐃᒃᑯᐊ ᐃᓕᓐᓂᐊᕐᕕᖕᒦᑎᑕᐅᕙᑦ? ᐃᓕᓴᐃᔨᐅᑉ 

ᐱᓯᒪᕚ? ᐊᒡᒍᖅᑐᖅᓯᒪᓂᕐᒥ 

ᐃᓕᓐᓂᐊᕐᓂᓕᕆᔨᒃᑯᓐᓃᑉᐸ? ᓇᒥ 

ᑐᖅᑯᖅᑕᐅᓯᒪᖕᒪᑕ ᑕᐃᒪᐃᑦᑐᑦ ᑐᓴᒐᒃᓴᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᑖᒃᑯᐊ 

ᑐᓴᒐᒃᓴᐃᑦ ᑐᖅᑯᖅᑕᐅᓯᒪᔪᑦ ᐃᓕᓐᓂᐊᖅᑏᑦ 

ᑐᖅᑯᐃᕕᖓᓂ ᐱᓕᕆᕕᖓᓂ 

ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒥᔅᑕ ᓚᐃᑦᓯᑑᓐ ᐊᐱᖅᓱᖅᑲᐅᖕᒪᑦ 

ᐃᓕᓐᓂᐊᖅᑏᑦ ᑎᒥᒥᒍᑦ ᐱᒡᒐᕈᑎᖃᖅᑐᑦ 

ᐱᓗᐊᖅᑐᒥᒃ ᐃᓚᖏᑦ ᐃᓗᓯᕐᓗᒃᑐᑦ ᐃᓕᑦᑎᕇᒃᑐᑦ. 

ᖃᐅᔨᒪᓪᓗᖓ ᓴᖅᑭᑕᐅᖃᑦᑕᖅᓯᒪᔪᖅ ᑭᖑᓂᑦᑎᓐᓂ 

ᑕᐃᒪᓐᓇ. ᑕᑕᒥᒐᓚᒃᖢᖓ ᑖᒃᑯᐊ 

ᑎᑎᕋᖅᑕᐅᕙᓪᓕᐊᖃᑦᑕᙱᒻᒪᑕ 

ᐃᑲᔪᖅᑕᐅᔾᔪᑎᒃᓴᖏᓐᓂᒃ ᓄᐊᑦᑎᓪᓗᑎᒃ.  

 

ᐃᒃᓯᕙᐅᑖᖅ, ᑕᐃᒪᓐᓇ ᐱᓂᐊᖅᑐᖓ ᐃᒻᒪᖃ 

ᐃᓱᒪᒋᓪᓗᒋᑦ 

ᑖᒃᑯᐊ ᐃᓱᒪᒋᔭᐅᔪᑦ ᓄᐊᑕᐅᖃᑦᑕᕋᓱᒋᓪᓗᒋᑦ 

ᑖᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᒃᓴᖏᓐᓄᑦ 

ᐸᕐᓇᐃᔾᔪᑎᓕᐅᓂᐊᖅᑎᓪᓗᒋᑦ ᐃᓕᑦᑎᕇᒃᑑᓛᒥᒃ 

ᐃᓕᓐᓂᐊᖅᑎ ᑖᓐᓇ. ᐃᓕᑦᑎᕇᒃᐳᖅ ᑕᒪᒃᑯᓂᖓ 

ᐸᐃᑉᐹᓕᕆᔨᐅᓂᕐᒥᒃ. ᐃᒻᒪᖃ 

ᑎᑎᕋᖅᑕᐅᓇᓱᒋᖃᑦᑕᖅᑕᕋ 

ᐃᓕᓐᓂᐊᖅᐸᓪᓕᐊᔾᔪᑎᖓᓄᑦ ᐸᕐᓇᐅᑎᖏᑕ 

ᐃᓗᐊᓂ. ᑭᓯᐊᓂ ᑎᑎᕋᖅᑕᐅᖃᑦᑕᙱᒻᒪᑕ 

ᐃᓕᓐᓂᐊᖅᑏᑦ ᑎᒥᒥᒍᑦ ᐃᓗᓯᕐᓗᒃᑐᑦ 

ᐃᓕᑦᑎᕇᒃᑐᓪᓗ.  

 

ᐊᒻᒪᓗ ᐃᓚᖏᑦ ᐃᑲᔪᖅᑐᖅᑕᐅᖃᑦᑕᖅᑐᑦ ᐃᓚᖏᑦ 

ᐃᑲᔪᖅᑐᐃᔩᑦ ᐃᓕᓐᓂᐊᖅᑎᓂᒃ ᑕᐃᓐᓇ 

ᐱᓕᕆᔾᔪᑎ ᐊᖏᖅᑕᐅᒃᐸᑦ ᓴᖅᑭᑦᑎᒐᔭᖅᑐᖅ 

ᐅᖃᐅᓯᕆᔭᐅᖅᑲᐅᔪᖅ ᐅᐊᑦᑎᐊᖅ ᒥᓂᔅᑕᒧᑦ. 

ᐃᔅᓴᒃᑕᐅᓯᒪᔪᑦ ᐃᒥᐊᓗᖕᒧᑦ ᓇᔾᔨᓪᓗᓂ 

ᐃᒥᖃᑦᑕᖅᑐᕕᓂᖅ, ᑕᐃᓐᓇ ᐆᒃᑑᑎᒋᓗᒍ ᑖᓐᓇ 

ᐃᓕᓴᕆᔭᐅᓯᒪᓗᓂ ᐃᓕᓐᓂᐊᖅᑎ 

ᑕᐃᒪᐃᑦᑐᖃᕐᓂᖓᓂᒃ. ᒥᓂᔅᑕ ᐅᖃᖅᑲᐅᒥᖕᒪᑦ 

ᖃᐅᔨᔭᐅᙱᑦᑐᓪᓘᓐᓃᑦ ᑎᒥᒥᒍᑦ ᐃᔅᓴᒃᓯᒪᔪᑦ 

ᐃᒥᐊᓗᖕᒧᑦ ᐃᓅᑎᓪᓗᒋᑦ ᑖᒃᑯᐊ ᑕᐃᒪᓐᓇ 

ᐊᒃᓱᕉᓴᖃᑦᑕᕐᒪᑕ.  

 

ᓇᓗᓇᐃᖅᑕᐅᑦᑎᐊᒃᑲᓐᓂᖁᓪᓗᒍ ᒥᓂᔅᑕᒧᑦ ᖃᓄᖅ 

ᑖᓐᓇ ᐱᓕᕆᕕᖓᑦ ᐊᖑᒻᒪᑎᓕᕈᓐᓇᕐᒪᖔᑦ 

ᓂᕆᐅᒋᔭᐅᔪᓂᒃ ᑎᑎᕋᖅᑕᐅᕙᓪᓕᐊᖃᑦᑕᖁᓪᓗᒋᑦ 

ᐃᓕᓐᓂᐊᖅᑏᑦ ᑎᒥᒥᒍᑦ ᐱᒡᒐᖅᑐᓂᑦᑕᐅᖅ 

ᐅᕝᕙᓘᓐᓃᑦ ᐃᓚᖏᑦ ᑕᐃᒃᑯᐊ ᐃᓕᑦᑎᕇᒃᑐᑦ 

ᐊᒃᓱᕉᑎᖃᖅᑐᑦ ᐃᓕᑉᐸᓪᓕᐊᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᖅᓱᕋᕕᑦ. ᑖᒃᑯᐊ 

ᐱᓕᕆᕕᒃ ᑖᒃᑯᐊ ᒫᓐᓇ ᑐᕌᒐᒃᓴᖃᖅᑐᑦ ᑳᓐᑐᕌᒃ-

ᓗᑎᒃ ᐃᖅᑲᓇᐃᔭᖃᑎᖃᕐᓗᑎᒡᓗ 

ᐋᖅᑭᒃᓱᐃᓂᐊᕐᒪᑕ ᖃᕋᓴᐅᔭᓕᕆᔨᐅᔪᒥᒃ 

ᐃᓕᓐᓂᐊᖅᑏᑦ ᑐᓴᒐᒃᓴᖁᑎᖏᓐᓂᒃ 

ᓄᐊᑦᑎᕕᐅᖃᑦᑕᕐᓂᐊᖅᑐᖅ. ᑕᐃᓐᓇ ᓄᓇᕗᒻᒥ 

ᑐᓴᒐᒃᓴᓂᒃ ᓄᐊᑦᑎᖃᑦᑕᓂᐊᖅᑐᖅ ᐋᖅᑭᒃᓱᕐᓗᓂᒋᑦ 

ᖃᕋᓴᐅᔭᒃᑯᑦ ᖃᓄᖅ ᐋᖅᑭᒃᓯᒪᓂᐊᕐᒪᖔᑕ 

ᓄᐊᑦᑎᔾᔪᑎᐅᓂᐊᖅᑐᖅ. ᐋᖅᑭᒃᑕᐅᓂᐊᕐᒪᑦ ᑕᐃᓐᓇ 

ᓄᐊᑦᑎᕕᒃ  

ᐃᓕᓐᓂᐊᕐᓂᓕᕆᓂᕐᒧᑦ

ᖃᕋᓴᐅᔭᒃᑯᑦ ᓂᐱᔅᓴᔭᖁᑎᒋᔭᖓ 

ᐃᓚᒋᐊᖅᑕᐅᓗᓂᓗ ᑕᐃᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑕᑯᓛᕐᒥᔭᕋ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ 

ᐸᖁᓇᐅᑎᖃᕐᓂᐊᖅᑐᒃᓴᐅᒋᕗᑦ ᑖᔅᓱᒥᖓ.  

 

ᐱᖃᑖᓂᒃ ᐊᐱᖅᓱᕈᒪᒐᒪ ᐃᓚᖓᑦ 

ᒪᓕᒐᓕᐅᖅᑎᐅᖃᑎᒐ ᕿᒥᕐᕈᓇᖕᓂᕆᔭᖓ 

ᐱᓕᕆᕕᓯ ᓄᕙᒡᔪᐊᖅᑐᑦ ᐱᓪᓗᒋᑦ ᐊᒻᒪ 

ᑎᑎᕋᖅᑕᐅᖁᓪᓗᒍ. ᐃᒻᒪᖄ ᑖᓐᓇ ᐃᓚᖏᑦ 

ᐃᓕᓐᓂᐊᖅᑏᑦ ᐊᒃᓱᕉᓴᓚᐅᕐᒪᑕ 

ᓄᕙᔾᔪᐊᕐᓇᖃᖅᑎᓪᓗᒍ ᑕᑯᓐᓇᖃᑦᑕᐅᑎᓗᑎᒃ 

ᐃᓕᓐᓂᐊᕈᓐᓇᓚᐅᙱᑦᑐᑦ. ᐃᓕᓴᐃᔩᑦ 

ᐊᒃᓱᕈᑦᑎᐊᓚᐅᖅᑐᑦ ᐃᓕᓐᓂᐊᕐᓂᓕᕆᔨᒃᑯᓪᓗ 

ᐱᓕᕆᕕᖓ ᐊᒃᓱᕈᑦᑎᐊᓚᐅᖅᑐᑦ ᐃᓕᓐᓂᐊᖅᑎᓂᒃ 

ᐃᑲᔪᖅᑐᐃᓇᓱᒃᖢᑎᒃ ᐃᓕᓐᓂᐊᕋᓱᑦᑎᓪᓗᒋᑦ 

ᑕᐃᔅᓱᒪᓂ.  

 

ᐊᑕᐅᑦᑎᒃᑯᑦ ᖃᐅᔨᒪᔪᖓ ᐃᓕᓐᓂᐊᖅᑎᓂᒃ 

ᐊᒃᓱᕉᓴᐅᑎᖃᓚᐅᖅᑐᑦ ᑕᑯᓐᓇᖃᑦᑕᐅᑎᓗᓂ 

ᐃᓕᓐᓂᐊᙱᒧᑦ. ᑖᒃᑯᐊ ᐃᓚᖏᑦ ᐃᓕᓐᓂᐊᖅᑏᑦ 

ᖁᕝᕙᓯᖕᓂᖅᓴᒥᒃ ᐃᓕᓐᓂᐊᓚᐅᙱᑦᑐᑦ 

ᐊᑐᐃᓐᓇᐅᔪᓂᒃ.  

 

ᖁᕝᕙᓯᖕᓂᓕᖕᓂᒃ 12-ᒥ ᐃᓕᓐᓂᐊᖅᑐᑦ 30-1 

ᐃᓚᖏᑦ 30-2 ᐃᓚᖏᑦ 30-3 ᐱᓕᕆᐊᖃᖅᖢᑎᒃ. 

ᑕᐃᒪ ᐃᓚᖏᑦ ᐃᓕᓐᓂᐊᖅᑏᑦ ᒪᓕᒐᖏᓐᓂᒃ 

ᐱᔭᕇᕆᐊᖃᖅᑕᖓᓂᒃ ᐱᔭᕇᖅᓯᒪᙱᒻᒪᑕ 

ᐃᓕᓐᓂᐊᕈᒪᓚᐅᖅᑕᖏᓐᓂᒃ ᐃᒻᒪᖃ 30-2 

ᐱᙱᖔᕈᒪᖃᐃ 30-1-ᒥ ᐱᙱᖔᖅᖢᑎᒃ.  

 

ᖃᐅᔨᒪᔪᖓ ᓱᖅᑯᐃᖅᓯᒪᔪᖓ ᓯᓚᑦᑐᖅᓴᕐᕕᒡᔪᐊᖅ 

ᑕᐃᒪᓐᓇᐃᑦᑐᓂᒃ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᓯᒪᙱᒻᒪᑕ. 

ᒪᓕᒐᕐᒥᓂᒃ ᒪᓖᓐᓇᕐᒪᑕ ᐸᐃᑉᐹᓕᕆᔨᐅᓂᕐᒧᑦ 

ᐃᓕᓐᓂᐊᖅᑐᑦ ᐱᔾᔪᑎᒋᓪᓗᒋᑦ. ᑕᐃᒪᓕ 

ᐸᐃᑉᐹᓕᕆᔨᐅᙱᑦᑐᒧᑦ ᐃᓕᓐᓂᐊᕋᓗᐊᖅᑎᓪᓗᒋᑦ 

ᐃᓚᖏᑦ ᐃᓕᑉᐹᓪᓕᕆᐊᖃᕐᒪᑕ ᐸᐃᑉᐹᓕᕆᓂᕐᒧᑦ 

ᐃᓚᖏᑦ ᐱᒻᒪᕆᐊᓘᖅᑰᔨᙱᖦᖢᑎᒃ 30-1 

ᐱᒻᒪᕆᐅᓂᖅᓴᐅᖅᑰᔨᓪᓗᓂ ᐊᐃᑉᐸᖓᓂᒃ 

ᐃᓕᓐᓂᐊᕈᑎᓂᒃ. ᑭᓯᐊᓂ ᒪᓕᒐᖃᖅᑐᑦ 

ᐱᔭᕇᖅᑕᐅᔭᕆᐊᖃᖅᖢᑎᒃ ᐃᓕᓐᓂᐊᕐᓂᒃᑯᑦ.  

 

ᐱᓕᕆᕕᓰ ᑎᑎᕋᖃᑦᑕᖅᐸᑦ ᓈᓴᐅᓯᕆᖃᑦᑕᖅᐹᑦ 

ᐃᓕᓐᓂᐊᖅᑏᑦ ᐊᓯᔾᔨᖅᐸᓪᓕᐊᓕᕐᒪᖔᑕ 

ᐅᕝᕙᓘᓐᓃᑦ ᐃᓕᓐᓂᐊᖅᑏᑦ ᖁᕝᕙᓯᖕᓂᓴᒃᑯᑦ 

ᐸᐃᑉᐹᓕᕆᔨᐅᓂᕐᒥᒃ ᐃᓕᓐᓂᐊᖅᑐᑦ 

ᓄᕙᒡᔪᐊᕐᓇᐅᑎᓪᓗᒍ ᐊᑉᐸᓯᖕᓂᖅᓴᒥᒃ 

ᐃᓕᓐᓂᐊᓚᐅᖅᐹᑦ ᐱᔭᕇᖅᓯᓇᓱᒃᖢᑎᒃ 

ᐱᔭᕇᕆᐊᖃᖅᑕᖏᓐᓂᒃ ᒪᓕᒐᖅᑎᒍᑦ 

ᐃᓕᓐᓂᐊᖅᑕᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᕆᖕᒪᑦ 

ᒪᓕᒐᓕᐅᖅᑎ. ᖃᐅᔨᒪᙱᑦᑎᐊᖅᑐᒍ 

ᐃᓕᓐᓂᐊᖅᑎᓂᒃ ᑖᒃᑯᓂᖓ ᑕᐃᒃᑯᓂᖓ 

ᐸᕐᓇᐅᑎᖃᖅᓯᒪᔪᓂᒃ ᐊᑉᐸᓯᓐᓂᖅᓴᒥᒃ 

ᐃᓕᓐᓂᐊᓕᖅᑐᓂᒃ ᑎᑎᕈᑎᑖᕐᓂᐊᖅᑎᓪᓗᒋᑦ 

ᓄᕙᔾᔪᐊᕐᓇᖅᑕᖃᖅᑎᓪᓗᒍ. ᑕᐃᒪᐃᑦᑐᒥᒃ 

ᖃᐅᔨᓚᐅᙱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᐃᓕᖓᑐᐃᓐᓇᕐᓂᐊᓕᖅᐸᕋ ᑖᓐᓇ. 

ᐃᓕᓐᓂᐊᖅᑏᑦ ᐅᑎᖅᐸᓪᓕᐊᓕᕐᒪᑕ 

ᐃᓕᓐᓂᐊᕐᕕᖕᓄᑦ ᐊᒻᒪᓗᑦᑕᐅᖅ ᓇᖕᒥᓂᖅ ᑕᐃᒃᑯᐊ 

ᐃᓕᓐᓂᐊᖅᑕᒥᖕᓂᒃ ᐊᖑᒻᒪᑎᔭᕆᐊᖃᕐᓂᐊᕐᒪᑕ 

ᓈᓴᐅᑎᓂᒃ ᑎᑎᕈᑎᓂᒃ.  

 

ᑕᒻᒪᕈᒪ, ᐃᒃᓯᕙᐅᑖᖅ, ᐊᐱᖅᑯᑎᒋᔭᐅᖅᑰᓂᖅᐸᑦ 

ᐅᓇ, 

ᒪᒃᐱᒐᖅ 144-ᒥ ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐱᓕᕆᕕᒎᖅ 

ᐃᖅᑲᓇᐃᔭᕐᓂᐊᕐᒪᑕ 99-ᖑᔪᖅ ᐃᓐᓄᒡᓗᒋᑦ ᒫᑦᓯ 

31, 2024. 145-ᒥ ᒪᒃᐱᒐᖅ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐱᓕᕆᔾᔪᑕᐅᔪᖅ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐊᖏᒡᓕᒋᐊᖅᑕᐅᓗᓂ. ᐱᓕᕆᕕᔅᓰ 

ᐃᖅᑲᓇᐃᔭᖃᑎᖃᖅᐹ ᓯᓚᑦᑐᖅᓴᕐᕕᖕᒥ 99 ᑖᒃᑯᐊ 

ᐃᓐᓄᒃᑕᐅᖁᓪᓗᒋᑦ. ᓇᓕᐊᒃ ᑕᐃᒪᐃᒃᑯᔅᓯ 

ᓯᕗᓪᓕᐅᔾᔭᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒋᔭᐅᓚᐅᖅᑐᑦ. 

ᒥᓂᔅᑕ ᒍᕌᔅ ᐊᐱᕆᑎᓐᓂᐊᖅᐸᕋ ᑲᑎᒪᔨᐅᖃᑕᐅᔪᖅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. 

ᐃᓕᓐᓂᐊᓕᓵᖅᑎᓪᓗᒋᑦ ᖁᕝᕙᓯᖕᓂᓕᖕᓄᑦ 6-ᒧᑦ 

ᑎᑭᖦᖢᒍ ᑖᒃᑯᐊ ᐊᐅᓪᓗᑎᔭᕗᑦ ᒫᓐᓇ 

ᓯᕗᓪᓕᐅᑎᓯᒪᓪᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᖅᑯᐃᖅᑕᕋᓗᐊᕋ ᑖᓐᓇ ᓄᓇᕗᒻᒥ 

ᐃᓕᓴᐃᔨᒃᓴᕈᕆᐅᕐᓂᕐᒧᑦ ᐃᓕᓐᓂᐊᖅᑐᑦ 

ᐱᔭᕇᖅᑐᖅ ᐃᓕᓴᐃᔪᓐᓇᕐᒪᑕ ᑕᐃᒃᑯᓂᖓ 

ᐃᓕᓐᓂᐊᓕᓵᖅᑐᓂᒃ ᖁᕝᕙᓯᖕᓂᓕᖕᓄᑦ 6-ᒧᑦ 

ᐊᐱᖅᑯᑎᒋᖅᑲᐅᔭᕋ ᑖᓐᓇ ᐱᔾᔪᑎᒋᓪᓗᒍ. ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᖅᑐᑦ ᐃᓕᓐᓂᐊᖅᑐᑦ 

ᑕᑯᓐᓇᕐᓗᒋᑦ ᖃᔅᓯᑦ ᐃᓕᓐᓂᐊᖅᑐᑦ ᐅᐸᒍᑎᓯᒪᕙᑦ 

ᐃᓕᓐᓂᐊᖅᐸᑦ ᐃᓕᓐᓂᐊᕐᓂᕐᒥᓂᒃ 

ᐱᔭᕇᖅᓯᓂᐊᖅᑐᖅ ᒫᑦᓯ 2024-

ᖑᓚᐅᙱᓐᓂᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. ᐱᓕᕆᕕᒃ 

ᐱᖓᓲᓕᖅᑲᖓᖕᒪᑕ 

ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᖏᑦ, ᓄᓇᕗᒻᒥ 

ᓯᓚᑦᑐᖅᓴᕐᕕᒃ, ᐃᓕᖅᑯᓯᓕᕆᔨᒃᑯᑦ, 

ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᕕᖓᑦ ᑖᒃᑯᐊ 

ᒐᕙᒪᑐᖃᒃᑯᓪᓗ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑖᒃᑯᐊ 

ᐱᓕᕆᖃᑎᒌᒃᑐᑦ ᑖᔅᓱᒥᖓ ᑲᒪᔪᑦ. ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐱᓕᕆᔾᔪᑎᖓᓐᓂᒃ 

ᓴᖅᑭᑎᓪᓗᑎᑦ ᓄᓇᕗᒻᒥᐅᓂᒃ 

ᐱᕕᖃᖅᑎᑕᐅᓂᖅᓴᐅᓪᓗᑎᒃ ᐃᓕᓐᓂᐊᕐᓂᕐᒥᒃ 

ᓄᓇᓕᖕᓂ ᐊᑐᐃᓐᓇᐅᑎᑕᐅᓕᖁᓪᓗᒍ ᑖᒃᑯᐊ.  

ᓄᓇᓕᖕᓂ 15-ᖑᔪᑦ ᐃᓕᓐᓂᐊᖅᑎᑦᑎᔪᑦ ᒫᓐᓇ 

ᑕᕝᕙᓂ 176-ᖑᔪᑦ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᖅᑐᑦ.  

 

ᐊᒻᒪ ᐊᒡᒍᖅᑐᕐᓗᒋᑦ ᑖᒃᑯᐊ ᓈᓴᐅᑏᑦ. 

ᐱᔭᕇᖅᓯᓂᐊᖅᑐᑦ ᐃᖃᓗᖕᓂ ᖃᐅᔨᒪᙱᑦᑐᖓ 

ᐃᓗᑯᓘᔭᖏᑦ ᖃᔅᓯᐅᖕᒪᖔᑕ ᐃᓕᓐᓂᐊᕐᓂᕐᒥᓂᒃ 

ᐊᕐᕌᒍᒧᑦ ᑭᖑᓪᓕᖅᐹᖅᓯᐅᔪᖅ ᓯᕗᓪᓕᖅᐹᒥᒃ 

ᑕᓪᓕᒪᑦ 56-ᖑᔪᑦ ᑖᒃᑯᐊ ᐃᓕᓐᓂᐊᖅᑐᑦ ᐊᕐᕌᒍᓄᑦ 

ᑖᒃᑯᓄᖓ ᑕᐃᕋᑖᖅᑕᓐᓄᑦ ᐊᕐᕕᐊᓂ. 

ᐃᓕᓐᓂᐊᖅᑐᑦ ᐊᕐᕌᒍ 4-5-ᖓᓂᒃ ᒫᓐᓇ 9-ᖑᔪᑦ 

ᐃᓕᓐᓂᐊᕐᓂᖃᖅᑐᑦ 4-5-ᒥ ᐊᕐᕌᒍᓂ ᐅᖅᓱᖅᑑᒥ 

6-ᖑᔪᑦ ᐃᓕᓐᓂᐊᖅᑐᑦ ᑭᖑᓪᓕᖅᐹᖅᓱᓕᖅᑐᑦ 

ᐃᓕᓐᓂᐊᑕᖏᓐᓂᒃ ᐊᕐᕌᒍᒥ ᐊᒻᒪᓗ ᑕᕝᕙ 

ᓈᓴᐅᑏᑦ. ᑖᒃᑯᐊ ᑭᓯᐊᓂᓕ ᓇᓕᖅᑯᑦᑎᓯᒪᔪᑦ ᑕᐃᒪ 

ᐱᔪᒪᒍᔅᓯ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ ᓈᓴᐅᑎᖏᑦ 

ᐅᓄᕐᓂᖏᑦ ᑭᖑᓪᓕᖅᐹᖅᓱᖅᑐᑦ ᖃᔅᓯᐅᖕᒪᖔᑕ 

ᓄᓇᕗᒻᒥ ᐃᓕᓐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓴᒐᒃᓴᖅ ᑖᓐᓇ 

ᑐᓴᒐᒃᓴᑲᓐᓂᕐᒥᒃ ᐱᔪᒪᓂᐊᖅᐳᖓ. ᑭᓯᐊᓂ 

ᓂᓪᓕᐅᑎᖃᕋᓱᒃᑐᖓ, ᐃᒃᓯᕙᐅᑖᖅ, 

ᕿᒥᕐᕈᓇᒃᑎᓪᓗᑕ ᑖᒃᑯᓂᖓ 99 ᐃᖅᑲᓇᐃᔮᒃᓴᐃᑦ 

ᒫᑦᓯ 2024-ᖑᓚᐅᖅᑎᓐᓇᒍ ᐃᓐᓄᒃᑕᐅᔪᒪᔪᑦ 

ᑕᑯᓐᓇᕐᓗᒋᓪᓗ ᑕᐃᒃᑯᐊ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑕᒥᖕᓂᒃ ᐱᔭᕇᖅᓯᓂᐊᖅᑐᑦ, 

ᐊᖑᒻᒪᑎᓕᕐᓂᐊᖅᐹᑦ 99-ᓂᒃ ᐃᓕᓴᐃᔨᒃᓴᓂᒃ 

ᐃᓐᓄᒋᐊᓕᖕᓂᒃ? ᑖᒃᑯᐊ ᐃᓕᓐᓂᐊᕐᓂᕐᒥᓂᒃ 

ᐱᔭᕇᖅᓯᒍᑎᒃ ᒐᕙᒪᒃᑯᓐᓂᒃ 

ᐃᖅᑲᓇᐃᔭᖅᑐᐃᓐᓇᐅᓕᕐᓂᖅᐸᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᔾᔪᑎᒋᓪᓗᒍ 

ᐃᖅᑲᓇᐃᔭᖅᑎᑖᕋᓱᒃᑎᓪᓗᑕ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᐃᓕᓴᐃᔨᒃᓴᐅᓂᐊᖅᑐᓂᒃ 

ᓂᕈᐊᖅᑐᒍᑦ ᑖᒃᑯᐊ ᐱᔭᕇᖁᓪᓗᒋᑦ 176 

ᐃᓕᓐᓂᐊᖅᑐᑦ ᐃᖅᑲᓇᐃᔭᓕᕐᓗᑎᒃ 

ᐃᓕᓐᓂᐊᕐᕕᖁᑎᑦᑕ ᐃᓗᐊᓂ. ᖃᐅᔨᒪᔪᖓ 99-

ᖑᔪᑦ ᑖᒃᑯᐊ ᐃᓃᑦ ᐃᖅᑲᓇᐃᔮᒃᓴᐃᑦ ᐊᕐᕌᒎᓚᖅᑐᒥ 

ᐃᓐᓄᒃᑕᐅᔪᓐᓇᕐᓂᐊᕐᒪᖔᑕ ᐱᓪᓚᑦᑖᖅ 

ᑕᑯᓇᓗᐊᙱᑦᑐᖅ ᑕᐃᒪᐃᓐᓂᐊᕐᒪᖔᑦ. 

ᐱᔪᓐᓇᔾᔮᙱᑦᑐᖅ ᑕᑯᓐᓇᕐᓗᒋᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ. ᑭᓯᐊᓂᓕ 

ᑖᒃᑯᐊ ᐃᖅᑲᓇᐃᔭᖅᑐᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ 

ᑕᐃᒃᑯᓂᖓ ᐊᑐᖃᑦᑕᓂᐊᖅᑐᑦ ᑖᒃᑯᓂᖓ 

ᐱᓕᕆᔾᔪᑎᐅᔪᓂᒃ ᐃᖅᑲᓇᐃᔭᕐᓗᑎᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕐᓗᑎᒃ.  

 

ᐊᒻᒪᓗᑦᑕᐅᖅ ᐅᖃᕈᓐᓇᖅᑐᖓ 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐱᓕᕆᔾᔪᑎᐅᔪᖅ 

ᐃᓕᓐᓂᐊᖅᑏᑦ ᑕᐃᒃᑯᐊ ᐃᓕᓐᓂᐊᕇᖅᑐᑦ ᐊᕐᕌᒍᒥ 

ᑐᒡᓕᐊᓂᓗ ᑖᒃᑯᐊ ᐃᓕᓐᓂᐊᕇᖅᑐᑦ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᕈᓐᓇᖅᑐᑦ. 

ᐊᖑᒻᒪᑎᒍᑎᒃ ᒪᓕᒐᖏᓐᓂᒃ 

ᐱᔭᕇᖅᓯᒪᔭᕆᐊᖃᖅᑕᖏᓐᓂᒃ 

ᐃᖅᑲᓇᐃᔭᕆᐊᕐᓂᐊᖅᑎᓪᓗᒋᑦ ᐱᑐᐃᓐᓇᐅᙱᑦᑐᒥᒃ 

ᐃᓕᓐᓂᐊᕋᑖᖅᑕᒥᖕᓂᒃ ᐊᑐᕐᓗᓂ ᐊᕐᕌᒎᖕᓄᒃ 

ᒪᕐᕉᖕᓄᒃ ᐃᓕᓐᓂᐊᓚᐅᕐᓗᓂ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓴᕕᖓᒍᑦ ᑖᒃᑯᓂᖓ 

ᐱᓕᕆᔪᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᐊᑦᑎᐊᕈᐊᐃ. ᒥᓂᔅᑕ ᐅᖃᖅᑲᐅᒻᒪᑦ ᑎᑎᖅᑲᑦ 

ᐱᔪᓐᓇᖅᑎᑦᑎᔪᑦ ᑕᐃᒃᑯᓂᖓ ᐊᖑᒻᒪᑎᓕᖁᓪᓗᒋᑦ 

ᒪᓕᒐᖏᓐᓂᒃ ᐊᕐᕌᒎᖕᓄᒃ ᒪᕐᕉᖕᓄᒃ 

ᐃᓕᓴᐃᔨᕈᕆᐅᖅᓴᓚᐅᖅᑎᓪᓗᒍ, ᑭᓱᓂᒃ 

ᒪᓕᒐᖅᑕᖃᕐᒪᑦ ᐃᓕᓴᐃᔨᐅᔪᖅ ᑖᓐᓇ ᑎᑎᖅᑲᓂᒃ 

ᑐᓂᔭᐅᔪᓐᓇᖁᓪᓗᒍ ᐃᓕᓴᐃᔪᓐᓇᕐᓂᕋᖅᑕᐅᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᕋ, ᒥᔅ ᕼᐊᐃᓐᓄ 

ᑭᐅᔪᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᖕᒪᑦ ᒪᓕᒐᓕᐅᖅᑎ. ᑖᒃᑯᐊ 

ᑎᑎᖅᑲᑦ ᑕᐃᒃᑯᐊ ᐱᔪᓐᓇᖅᑎᑦᑎᔪᑦ 

ᐃᓕᓐᓂᐊᖅᑎᑦᑎᓂᐊᖅᑎᓪᓗᒋᑦ 

ᓇᓗᓇᐃᖅᑕᐅᖃᑦᑕᖅᑐᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ  

ᑲᑎᒪᔨᖏᓐᓄᑦ ᓄᓇᓕᖕᓂᒃ. ᑕᐃᒃᑯᐊᓗ 

ᐅᖃᐅᓯᕐᓂᒃ ᐃᓕᓴᐃᓂᐊᖅᑐᑦ ᐃᓄᐃᓐᓇᖅᑐᑦ 

ᐅᖃᓪᓚᒍᓐᓇᕐᓗᓂ ᐃᓕᓴᕆᔭᐅᔾᔪᑎᖃᖏᓪᓗᓂ 

ᐃᓄᐃᓐᓇᖅᑐᑐᐃᓐᓇᖅ ᐅᖃᓪᓚᒍᓐᓇᕐᓂᐊᖅᐸᑦ 

ᐅᖃᓪᓚᒍᓐᓇᑐᐊᖅᐸᑦ ᐃᓕᓴᐃᔪᓐᓇᕐᓗᓂ 

ᐊᓯᐅᖁᓇᒍ ᐅᖃᐅᓯᐅᑉ ᐃᓕᓐᓂᐊᓕᓵᖅᑐᓄᑦ 

ᖁᑦᑎᖕᓂᓖᒃ 6-ᒧᑦ ᑎᑭᓪᓗᒍ. ᑖᒃᑯᐊ ᐊᑐᓂ 

ᒪᓕᒃᓯᓯᒪᔪᑦ ᐃᓕᓐᓂᐊᕈᑎᒋᔭᖏᓐᓄᑦ 

ᐋᖅᑭᒃᓱᖅᑕᐅᓯᒪᔪᑦ ᓇᓕᐊᖕᓂᑐᐃᓐᓇᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑕᐃᒫ, ᑕᐃᒪᓕᖓᓱᒋᕋᑖᕋᒃᑯ. ᑕᕝᕙ ᐃᓚᖓᑦ 

ᐱᔭᕆᐊᑐᔪᖅᓯᐅᕈᑎᕆᓲᕆᒐᒃᑯ ᐱᔭᕆᐊᑐᒋᓲᒋᒐᒃᑯ 

ᑕᐃᒪᓕ ᐃᓱᒪᓲᖑᒐᑦᑕᐃᓛᑦ ᐅᖃᓲᖑᑦᑕᑐᐊᖅᑲᑦ 

ᑕᐃᒪ ᐃᓕᓐᓂᐊᑭᑦᑎᒍᓐᓇᖂ? ᐃᓄᑦᑎᑑᑦ? ᑕᐃᒃᑯᐊ 

ᐃᓕᓴᐃᔩᑦ, ᓇᒻᒥᓂᖅ 

ᐃᓕᓐᓂᐊᕈᑎᓕᐅᕆᐊᖃᖃᑦᑕᖅᓯᒪᒻᒪᑕ 

ᐃᓗᐃᑦᑐᐊᓘᖏᑦᑑᒐᓗᐊᓂᒃ 

ᐃᓕᓐᓂᐊᕈᑎᒋᓂᐊᖅᑕᒥᓂᒃ ᐊᒻᒪ ᐅᕙᖓᑦᑕᐅᖅ 

ᐊᑐᖅᓯᒪᔭᖓᒍᑦ ᕿᑐᕐᖓᒃᑲᑦᑕᐅᖅ 

ᐃᓕᓐᓂᐊᖃᑦᑕᖅᓯᒪᒻᒥᒻᒪᑕ ᓄᓇᕗᒻᒥ. 

ᐅᖃᕆᐊᖃᖅᑐᖓ ᐃᓄᒃᑎᑐᑦ ᐃᓕᓴᑎᑕᐅᓂᖓᑦ 

ᐊᔾᔨᒌᖃᑦᑕᓚᐅᖏᒻᒫᑦ?  

 

ᐊᑕᐅᓯᐊᖅᑐᓂ ᑲᒪᓇᒻᒪᕆᑦᑐᒥᒃ 

ᐃᓕᓴᐃᔨᑦᑎᐊᕆᑦᑐᐊᓘᓚᐅᖅᓯᒪᔪᐃᑦ 

ᒥᑦᑎᒪᑕᓕᒻᒦᖔᖅᑐᒥᒃ 

ᐃᓕᑉᐹᓪᓕᖅᑎᑦᑎᔪᕕᔾᔪᐊᕌᓘᖃᑦᑕᔪᔪᖅ ᐃᓄᒃᑎᑐᑦ 

ᐅᖃᖃᑦᑕᒻᒪᕆᓕᖅᑐᑎᒃ ᐅᖃᓕᒫᓲᕈᖅᑐᑎᓪᓗ 

ᐊᒻᒪᑦᑕᐅᖅ ᑕᕝᕙᓴᐃᓐᓇᖅ ᑐᓴᖅᓯᒪᒋᓪᓗᖓ 

ᐊᖓᔪᖅᑳᕆᔭᐅᔪᓂᒃ ᕿᑐᕐᖓᖏᓐᓂᒡᒎᖅ 

ᖁᑦᑎᖕᓂᓖᑦ 5 ᐊᒻᒪᓗ 6-ᒦᑦᑐᐃᑦ 

ᐊᒥᐊᕆᙳᐊᖅᑎᑕᐅᑐᐃᓐᓇᕐᑲᑦᑕᕐᖓᑕᒎᖅ 

ᐅᖃᐅᓯᖏᓐᓂᓪᓗ ᐊᑐᖅᑎᑕᐅᕙᑦᑐᑎᒃ ᑐᑭᖏᓐᓂᒃ 

ᖃᐅᔨᒪᖏᒻᒪᕆᑦᑕᖏᓐᓂᒃ ᑕᑕᑎᕆᕝᕕᕈᓗᓐᓂ.  

 

ᐅᖃᐅᓰᑦ ᐃᓕᓐᓂᐊᑎᑦᑎᓂᕐᒧᓂᓛᒃ ᐅᖃᐅᓯᖅ 

ᐊᑐᖅᑕᐅᔪᖅ ᐅᖃᐅᓯᕆᓗᒍᑦᑕᐅᖅ. ᑭᓇᑐᐃᓐᓇᖅ 

ᐱᔪᓐᓇᐅᑎᑖᖅᑎᑕᐅᓯᒪᓗᓂ ᐃᓕᓴᐃᔨᐅᓗᓂ 

ᐃᓕᓐᓂᐊᖅᑎᑦᑎᔨᐅᓚᐅᖅᓯᒪᓇᓂᓗ ᐱᔭᕆᐊᑐᓲᖅ 

ᐃᓕᓐᓂᐊᖅᑎᓄᑦ ᐊᔾᔨᒌᒥᒃ 

ᑐᕌᒐᔅᓴᖃᕋᓱᓐᓂᕐᒥᓂᓛᒃ ᓄᓇᕘᒥ.  

 

ᐸᕐᓇᐅᑎᒥᒃ ᑕᑯᔪᒪᒐᓗᐊᖅᑐᖓ ᖃᓄᖅ ᑕᒪᒃᑯᐊ 

ᐊᓪᓗᑦᑕᐅᓯᒪᔪᐃᑦ ᐱᓕᕆᐊᖑᔭᕆᐊᓖᑦ 

ᐱᓕᕆᐊᖑᔪᓐᓇᕐᒪᖔᑕ ᐊᔾᔨᒌᔾᔫᒥᔪᓂᒃ 

ᐃᓕᓐᓂᐊᖅᑎᑕᐅᖃᑦᑕᓂᐊᕐᖓᑕ ᓄᓇᕗᓕᒫᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᖅᑎ ᑕᐃᒫᒃ ᐊᐱᕆᓪᓗᓂᓪᓗ. ᐄ, ᑖᓐᓇ 

ᐃᓱᒫᓗᑎᓪᓚᕆᐅᔪᖅ ᐃᓱᒫᓘᑎᖏᒻᒥᔭᕗᑦᑕᐅᖅ 

ᐃᓕᓐᓂᐊᖅᑐᓕᕆᔨᒃᑰᓪᓗᑕ ᑕᒪᒃᑯᐊ 

ᐱᔪᓐᓇᐅᑎᑖᖅᑎᑕᐅᓯᒪᔪᑦ 

ᐃᓕᓴᑎᑦᑎᒍᓐᓇᖅᑎᑕᐅᖃᑦᑕᕐᖓᑕ. ᐃᓕᓴᐃᔨᓄᑦ 

ᐃᓕᑉᐹᓪᓕᖅᑎᑕᐅᒍᑎᔅᓴᓂᒃ ᐸᕐᓇᐅᑎᓕᐅᕈᑎᓂᓪᓗ 

ᖃᓄᖅ ᐃᓕᓴᑎᑦᑎᖃᑦᑕᕆᐊᖃᕐᓂᐊᕐᒪᖔᑕ 

ᐋᖅᑭᑦᑎᕆᑎᑦᑎᖃᑦᑕᖅᑐᒍᑦ ᐃᓕᓴᕕᐅᓪᓗ 

ᐊᖓᔪᖅᑳᖓ ᐱᖃᑕᐅᓪᓗᓂ 

ᖃᐅᔨᒪᑦᓯᐊᕋᓱᐊᖅᑐᑎᒃ ᐃᓕᓴᕕᐅᑉ ᐸᕐᓇᐅᑎᖏᑦ 

ᒪᓕᑦᑕᐅᒐᓗᐊᕐᒪᖔᑕ ᐊᒻᒪᓗ ᐃᓕᓴᕕᒻᒥ 

ᐱᓕᕆᖃᑎᒌᑦᑐᐃᑦ ᑲᑐᔾᔨᔪᐃᑦ.  

 

ᑕᐃᒫᒃ ᐊᑐᖃᑦᑕᖅᑐᑎᒃ 

ᐱᔪᓐᓇᐅᑎᑖᖅᑎᑕᐅᓯᒪᔪᓂᒃ ᑎᑎᖅᑲᕐᓂᒃ 

ᐃᓕᓴᐃᔨᐅᒍᓐᓇᖃᑦᑕᕐᖓᑕ. ᐊᒻᒪ ᑕᒪᓐᓇ 

ᑲᒪᒋᒍᓐᓇᕈᒪᔭᕋᓗᐊᕗᑦ ᐱᓪᓗᒋᓂᓛᒃ ᐃᓕᓴᐃᔩᑦ 

ᐊᒥᓱᕈᕆᐊᕋᓱᐊᕋᓗᐊᕋᑦᑎᒍ ᐃᓕᓴᐃᔩᑦ.  

 

ᑕᒪᓐᓇ ᐊᖅᑯᑎᐅᓗᓂ ᐊᑯᓂ ᐊᑯᓂᐅᒐᔭᖅᑐ 

ᑭᓯᐊᓂ, ᑭᓯᐊᓂ ᐱᐅᒻᒥᔪᖅ ᐊᒥᓱᕕᔾᔪᐊᑯᓗᐃᑦ 

ᐃᓕᓐᓂᐊᖅᑏᑦ ᐊᑎᓕᐅᖅᓯᒪᒻᒪᑕ 

ᐃᓕᓐᓂᐊᖃᑕᐅᒍᒪᓪᓗᑎᒃ. ᑕᐃᒪᐃᑦᑐᓂᒃ 

ᐊᓂᒍᐃᔪᓂᒃ ᐊᒥᓲᓂᖅᓴᓂᒃ ᑕᑯᔪᒪᖃᑦᑕᓂᐊᖅᑐᒍᑦ. 

ᐊᒻᒪ ᓄᓇᓖᓪᓗ ᐊᒥᓲᓂᖅᓴᐃᑦ ᓄᓇᓖᑦ ᓄᓇᕗᒻᒥ 

ᐃᓕᓴᕕᐅᒍᓐᓇᕐᓗᑎᒃ ᐃᓕᓴᐃᔨᕈᕆᐅᖅᓴᔪᓄᑦ. 

ᓄᓇᕗᒻᒥᐅᑕᐃᑦ ᐊᐅᓪᓚᖃᑦᑕᕆᐊᖃᓛᖏᒻᒪᑕ 

ᐃᓕᓐᓂᐊᕆᐊᕐᓗᑎᒃ ᐃᓕᓴᐃᔨᕈᕆᐅᖅᓴᓂᕐᒥᒃ. 

ᒥᑭᔫᑕᐅᓂᖅᐹᖏᓐᓂᒃ ᓄᓇᓕᖁᑎᑦᑎᓐᓂᒃ 

ᐊᖏᓂᖅᐹᖏᓐᓄᑦ ᓄᓇᓕᖁᑎᑦᑎᓐᓂ 

ᐃᓕᓴᕕᐅᒍᓐᓇᖁᒐᑦᑎᒍ ᐱᒋᐊᙵᕐᓂᐊᓂᒃ 

ᓯᓚᑦᑐᓴᕐᕕᒻᒥ ᐃᓕᓴᓂᕐᒥᒃ. ᐃᑲᔪᖅᓯᖅᑕᐅᖃᑦᑕᕐᓗᑕ 

ᑮᓇᐅᔭᖃᕐᕕᒋᕙᑦᑕᑎᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᑲᔪᓰᓐᓇᕐᓗᑎᒃ 

ᑮᓇᐅᔭᖃᖅᑎᑦᑎᓂᕆᕙᑦᑕᖓᑦ 

ᕿᓃᓐᓇᕋᓱᖃᑦᑕᕐᓗᑎᒃ 

ᓄᖅᑲᖅᑕᐃᓕᒪᑎᑦᑎᖃᑦᑕᕐᓗᑎᓪᓗ 

ᐃᓕᓴᐃᔨᖁᑎᑦᑎᓐᓂᒃ ᐃᓅᔪᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓕᓴᕖᑦ ᐃᑲᔪᖅᓯᖅᑕᐅᓂᖏᑦ ᐃᓕᓴᐃᔨᓄᑦ 

ᑕᐃᒃᑯᓗᖓ ᐱᔪᓐᓇᐅᑎᑕᖅᑎᑕᐅᓪᓗᑎᒃ 

ᐃᓕᓴᐃᔨᕈᖅᑎᑕᐅᔪᓄᑦ ᐸᐃᑉᐹᕐᒦᑎᓪᓗᒍ 

ᑕᑯᒥᓇᖅᑐᑯᓘᔮᖅᑑᒐᓗᐊᖅ ᑭᓯᐊᓂ ᖃᓄᑎᒋᓕ 

ᐊᑑᑎᖃᕋᔭᕐᒪᖔᑦ ᐊᔾᔨᒌᒃᑎᑕᐅᒐᓱᓪᓗᓂ ᓄᓇᕘᒥ 

ᓇᓗᓇᐃᖅᑕᐅᖁᒐᔭᖅᑕᕋᓗᐊᕋ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᑕᐃᒃᑯᐊ 99 ᐃᖅᑲᓇᐃᔮᑦ ᒫᔾᔨ 

2024-ᒥ ᐃᓐᓄᑦᑕᐅᓯᒪᒋᐊᓖᑦ ᐱᔾᓗᒋᑦ 

ᐃᓚᔭᐅᒃᑲᓐᓂᕐᓂᖅᑲᑕ ᐃᓕᓴᐃᔨᒃᑲᓂᕐᓄᑦ 

ᐃᓚᔭᐅᔾᔮᖏᑦᑑᒐᓗᐊᑦ ᐱᔪᓐᓇᐅᑎᑖᖅᑎᑕᐅᓪᓗᑎᒃ 

ᐃᓕᓴᐃᔨᕈᖅᑎᑕᐅᓯᒪᔪᓄᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᑕᐃᒃᑯᐊ 99 ᐃᖅᑲᓇᐃᔮᑦ ᐃᖅᑲᓇᐃᔮᖁᑎᓕᒫᕗᑦ 

ᑕᑯᓐᓈᖅᑐᒋᑦ ᓄᓇᕘᒥᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑎᒍᑦ ᐃᖅᑲᓇᐃᔮᖏᑦ ᐊᒻᒪᑦᑕᐅ 

ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᒍᑦ 

ᐃᖅᑲᓇᐃᔮᑦ ᐊᒻᒪᓗ ᐱᔪᓐᓇᐅᑎᑖᖅᑎᑕᐅᓯᒪᓪᓗᑎᒃ 

ᑎᑎᖅᑲᖅᑎᒍᑦ ᐃᓕᓴᐃᔨᕈᖅᑎᑕᐅᖃᑦᑕᖅᑐᑦ. 

ᐊᕐᕌᒍᒧᑦ ᐊᑕᐅᓯᕐᒧᑦ ᐃᓕᔭᐅᓯᒪᖃᑦᑕᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᖁᔭᓕᔭᕋ 

ᓯᕿᙳᔭᕋ ᓄᖅᑲᖅᑎᑕᐅᓴᕋᐃᑦᑐᑯᓘᖃᑦᑕᕐᖓᑦ 

ᐊᐱᕆᒍᓐᓇᓯᒻᒪᕆᑉᐳᖓ.  

 

ᐃᓱᒫᓘᑎᖃᕐᒥᒐᒪᑦᑕᐅᖅ 

ᑐᑭᒧᐊᒍᑎᔅᓴᓕᐊᕆᓯᒪᔭᔅᒥᓐᓂᒃ ᐊᕐᕌᒍᒧᑦ 

ᐊᑕᐅᓯᕐᒧᑦ. ᓇᐃᓴᖅᑕᐅᖃᑕᐅᒍᓐᓇᕐᖓᑕ 99-ᓄᑦ 

ᐃᖅᑲᓇᐃᔮᓄᑦ ᐃᓐᓄᒐᓱᒋᐊᓕᓐᓄᑦ 24-

ᕈᓚᐅᖏᓐᓂᖓᓂᒃ. ᒥᓂᔅᑕ ᓇᓗᓇᐃᖅᓯᖁᔭᕋ ᐅᑯᐊ 

ᐃᓕᓴᐃᔨᓪᓚᑖᖑᒐᔭᖅᑐᐃᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᑐᐃᓐᓇᐅᒐᔭᖅᑲᑦ ᓄᓇᕘᒥᑦ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓐᓃᑦᑐᑦ. ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᖏᖅᓯᒪᔭᖏᓐᓄᑦ ᐃᖅᑲᓇᐃᔮᓄᑦ. 

 

ᐅᑉᐱᕈᓱᓪᓚᕆᑦᑐᐊᓘᒐᒪᓕ ᑕᑎᒋᔭᖃᖅᑐᖓᓗ 

ᐃᓕᓐᓂᐊᖅᑐᖁᑎᑦᑎᓐᓂᒃ 

ᐃᓕᓴᑎᑕᐅᑦᑎᐊᖃᑦᑕᖅᑲᑕ 

ᐱᓕᕆᔾᔪᑎᖃᖅᑎᑕᐅᑦᑎᐊᖅᑲᑕ ᐃᓕᒐᓱᑦᑕᖏᓐᓂᒃ. 

ᐃᓕᓴᐃᔨᓂᒃ ᑐᑭᒧᐊᒃᑎᑦᑎᔨᖃᕐᓗᑎᒃ 

ᓯᓚᑦᑐᓴᕐᕕᒻᒥᒃ ᐃᓕᓐᓂᐊᖅᑎᑕᐅᓯᒪᔪᓄᑦ. ᑕᐃᒫᒃ 

ᓂᕆᐅᓐᓂᖃᕋᑦᑕᑦᑕᐅᖅ 

ᑳᓇᑕᓕᒫᒥ ᒫᓂᓕ ᐊᑦᑎᓂᖅᓴᕐᒥᒃ 

ᓂᕆᐅᓂᖃᕆᐊᖃᖏᓐᓇᑦᑕ ᐃᑲᔪᖅᓯᕆᐊᖃᕋᑦᑎᒍ 

ᐃᓕᓐᓂᐊᖅᑎᖁᑎᕗᑦ. ᓯᕗᓂᕗᑦ 

ᑕᑯᒥᓇᓪᓚᕆᑦᑐᐊᓘᒍᓐᓇᕐᖓᑦ ᓱᕈᓯᖁᑎᕗᑦ 

ᐊᔪᖏᑦᑐᕕᔾᔪᐊᕌᓘᑎᓪᓗᒋᑦ ᐃᓕᓴᐃᔨᕗᓪᓗ 

ᐃᓕᓴᐃᔨᕈᕆᐅᖅᓴᓂᒃᑯᑦ ᐃᓕᓴᑎᑕᐅᖃᑦᑕᕐᓗᑎᒃ 

K-ᒥᑦ 12-ᒧᑦ. ᐅᖃᒃᑲᓐᓂᕈᒪᑐᐃᓐᓇᖅᑕᕋ 

ᐱᒻᒪᕆᐅᓂᕋᒃᑲᓐᓂᕐᓗᒍ. ᐱᓕᒻᒪᓴᖅᑕᐅᓯᒪᔪᐃᑦ 

ᐃᓕᓴᐃᔩᑦ ᐃᓕᓴᑎᑦᑎᖃᑦᑕᕆᐊᖃᕐᖓᑕ 

ᕿᑐᕐᖓᑎᓐᓂᒃ ᓄᓇᕘᒥ. ᑖᓐᓇ 

ᐅᖃᐅᓯᔅᓴᑐᐃᓐᓇᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᐅᖃᐅᓯᑐᐃᓐᓇᐅᒐᓗᐊᖅ. 

ᒥᓂᔅᑕ ᒍᕌᔅ, ᓂᓪᓕᕐᕕᒋᔪᒪᒍᕕᐅᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᓂᓪᓕᐊᕋᑖᕐᖓᑦ ᒪᓕᒐᓕᐅᖅᑎ. 

ᐃᓕᓐᓂᐊᖅᑐᓕᕆᔨᒃᑰᓪᓗᑕ ᐃᓕᓐᓂᐊᕐᓂᕐᒥᒃ 

ᐱᒻᒪᕆᐊᓘᑎᑦᑎᕙᑦᑐᒍᑦ ᐃᓕᓴᖅᑎᓯᒪᔪᒍᑦ 

ᒥᑭᔫᑕᐅᓂᖅᐹᓄᑦ ᐋᖅᑭᑦᑎᕆᔾᔪᔾᔨᒐᑦᑕ ᑕᒫᓃᑦᑐᑕ.  

 

ᐊᒻᒪ ᐱᓕᕆᐊᖃᖅᑐᒍᑦ ᐊᒥᓱᑲᓪᓚᓐᓂᑦ 

ᐃᓱᒫᓗᒋᔭᐅᕙᑦᑐᓂᒃ ᑖᓐᓇᓗᑦᑕᐅᖅ 

ᐃᓱᒫᓗᒋᓪᓚᕆᑦᑕᕗᑦ ᐅᖃᐅᓯᐅᕋᑖᖅᑐᖅ. 

ᐊᑕᐅᓯᐅᖏᑦᑐᓂᒃ ᐃᓱᒫᓗᓇᖅᑐᓂᒃ 

ᐱᓕᕆᐊᖃᐃᓐᓇᓲᖑᒐᑦᑕ ᐅᓇᓗ 

ᐋᖅᑭᒋᐊᕈᒪᓪᓚᐱᒃᑲᑦᑎᒍ 

ᐱᔪᓐᓇᐅᑎᑖᖅᑎᑕᐅᓪᓗᑎᒃ ᑎᑎᖅᑲᒥᒃ 

ᐃᓕᓴᐃᔨᕈᕐᓂᐅᖃᑦᑕᖅᑐᖅ. ᐃᓕᓐᓂᐊᖅᑏᑦ 

ᐅᖃᖅᖃᐅᒐᒪᐃᓛᒃ ᓄᓇᕗᒻᒥ 

ᐃᓕᓴᐅᔨᕈᕆᐅᖅᓴᔪᓄᑦ ᐃᓕᓴᖃᑕᐅᓯᒪᓂᖅᑲᑦ 

ᐊᕐᕌᒍᖓᓂᒃ 1 ᐊᒻᒪ 2. ᐊᒻᒪᓗ ᑭᓱᑐᐃᓐᓇᕐᓂᒃ 

ᐱᔾᔪᑎᖃᕐᓗᓂ ᓈᒻᒪᒋᓐᓂᖏᑉᐸᒍ 

ᐊᑲᐅᓈᕐᓂᖏᑉᐸᓘᓐᓃᑦ 

ᐃᖅᑲᓇᐃᔭᖅᑎᑕᐅᔪᓐᓇᕐᖓᑕ 

ᑎᑎᖅᑲᑖᖅᑎᑕᐅᓪᓗᑎᒃ 

ᐱᔪᓐᓇᐅᑎᒥᒃ ᑕᕝᕘᓇ ᑕᒪᓐᓇ 

ᓴᙱᑦᑎᒋᐊᖅᑕᐅᒃᑲᓐᓂᕆᐊᖃᕐᒥᔫᒐᓗᐊᑦ. 

ᑕᑯᒍᒪᒐᑦᑕᐃᓛᒃ ᐊᒥᓲᓂᖅᓂᒃ ᐃᓄᓐᓂᒃ 

ᐃᓕᓴᐃᔨᕈᖅᑐᓂᒃ ᑕᐃᒫᒃ ᑕᕝᕙ 

ᐱᖓᓲᓕᖅᑲᖓᔪᓄᑦ ᐱᓕᕆᐊᖑᒐᓱᐊᖅᑯᖅ 

ᐊᒥᓲᓂᖅᓴᕈᐅᓪᓗᒋᑦ ᐃᓄᑦᑎᑐᑦ ᐃᓕᓴᐃᔪᓐᓇᖅᑐᑦ 

ᐊᒻᒪ ᓂᕆᐅᑦᑎᐊᕐᒥᔪᖓ ᑎᑭᐅᑎᕙᓪᓕᐊᓛᕋᑦᑎᒍᑦ 

ᑕᐃᒃᑯᐊ ᓇᐃᓴᐅᑏᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᑭᖑᓪᓕᕐᒨᓚᐅᖏᓐᓂᓐᓂᑦ 

ᓇᓗᓇᐃᖅᓯᑦᑎᐊᖁᔨᑐᐃᓐᓇᖅᑐᖓ ᒥᓂᔅᑕ 

ᐅᖃᕋᑖᕐᖓᑦ ᐱᔪᓐᓇᐅᑎᑖᖑᖃᑦᑕᖅᑐᐃᑦ 

ᐃᓕᓴᐃᔨᕈᕈᓐᓇᐅᑏᑦ ᐊᕐᕌᒍᒧᑦ ᐊᑕᐅᓯᕐᒧᑦ 

ᐊᑕᖃᑦᑕᕐᖓᑕ ᑕᐃᒪᓕ ᐃᓕᓴᐃᔨᓕᒫᕌᓗᐃᑦ 

ᑎᑎᖅᑲᑖᖅᑎᑕᐅᓯᒪᔪᑦ ᐱᔪᓐᓇᐅᑎᑖᖅᑎᑕᐅᓪᓗᑎᒃ 

ᐃᖅᑲᓇᐃᔭᑲᐃᓐᓇᑐᐃᓐᓈᓘᕚᑦ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐊᑕᑲᐃᓐᓇᕕᒻᒦᑦᑐᐃᑦ ᐃᖅᑲᓇᐃᔭᑲᐃᓐᓇᕕᒻᒦᑦᑐᐃᑦ 

ᐊᕐᕌᒍᒧᑦ ᐊᑕᐅᓯᕐᒧᑦ. ᑖᓐᓇᑦᑕᐅᖅ ᕿᒥᕐᕈᒻᒥᔭᕗᑦ 

ᐃᑲᔪᖅᓯᑲᓐᓂᕈᓐᓇᕐᒪᖔᑦᑎᒍ. ᐊᑕᐅᓯᑐᐃᓐᓇᕐᒧᑦ 

ᐊᕐᕌᒍᒧᑦ ᐊᖏᖅᓯᒪᕙᒃᑲᑦᑎᒍ. ᐃᓚᖏᓪᓗ 

ᑎᑎᖅᑲᐃᑦ ᐱᔪᓐᓇᐅᑎᑖᖅᑎᑦᑎᒍᑏᑦ 

ᐊᔾᔨᒌᙱᑦᑐᓄᑦ ᖁᑦᑎᓕᕇᓄᑦ ᐃᓕᓴᕕᓐᓄᑦ 

ᐃᓕᓴᔭᐅᓲᓄᑦ ᑐᕌᖓᒻᒪᑕ. ᐊᕐᕌᒍᑕᒫᕐᓗ 

ᓄᑖᕈᖅᑎᑕᐅᒋᐊᖃᖅᐸᑦᑐᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᑭᖑᓪᓕᐅᓕᕐᒥᔪᖅ ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᐃᒫᒃ ᐊᐱᕆᕋᑖᕋᕕᑦ 

ᐊᐱᕆᓂᐊᖅᑲᐅᒻᒥᒐᒪ ᐊᔾᔨᖓᓂᒃ. 

ᐊᐱᖅᑯᑎᖃᕐᓂᐊᖅᑲᐅᒻᒥᒐᒪ ᐊᔾᔨᖓᓂ ᑕᐃᓐᓇ 

ᐊᕐᕌᒍᒧᑦ ᐊᑕᐅᓯᕐᒧᑦ ᐃᓱᖃᕐᓂᖓ. ᐃᓱᖃᕆᕚᑦ 

ᖃᑦᑎᐊᑎᕐᓗᑎᒃ ᐃᓕᓴᑎᑦᑎᒍᓐᓇᖃᑦᑕᕐᓂᖏᑦ 

ᑎᑎᖅᑲᑖᖅᑎᑕᐅᓯᒪᓪᓗᑎᑦ ᐱᔪᓐᓇᕐᓂᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑕᒪᓐᓇ 

ᑕᐃᒫᒃ ᐅᖃᖅᓯᒪᔪᖃᙱᑦᑐᖅ ᐃᖅᑲᓇᐃᔭᖅᑏᑦ 

ᐊᑐᐊᒐᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᕋᑖᕋᕕᑦ ᒫᓐᓇᕈᓘᕋᑖᖅᑐᖅ ᒥᓂᔅᑕ ᐅᖃᖅᑐᑎ 

ᐃᖅᑲᓇᐃᔮᖅᑖᑎᑦᑎᒍᒪᒻᒪᑕᒎᖅ ᐊᒥᓲᓂᖅᐹᓂ 

ᐃᓄᓐᓂᒃ. ᑕᐃᒃᑯᐊ 

ᐱᔪᓐᓇᐅᑎᑖᖅᑎᑦᑎᒍᑕᐅᖃᑦᑕᖅᑐᑦ ᑎᑎᖅᑲᐃᑦ 

ᓄᓇᕗᒻᒥ ᐃᓄᓐᓄᑐᐊᖅ ᑐᓂᔭᐅᕙᑉᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐃ ᑕᐃᒫᖑᕙᙱᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᑦᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᖃᐅᔨᓴᖅᑕᐅᓲᖑᒻᒪᑕ 

ᖃᐅᔨᓴᖅᑕᐅᓕᖅᑭᑦᑖᓲᖑᒻᒪᑕ. ᓂᕆᐅᒋᔭᐅᓂᖏᑦ 

ᐱᓕᕆᑦᑎᐊᕋᓗᐊᕐᒪᖔᑕ ᓂᕆᐅᒋᔭᐅᓂᕐᒥᓂᑎᒍᑦ. 

ᒥᓂᔅᑕ ᐊᐱᕆᒍᒪᔭᕋ ᑕᐃᒃᑯᐊ 

ᑎᑎᖅᑲᑖᖅᑎᑕᐅᓯᒪᔪᐃᑦ ᑎᑎᖅᑲᒃᑯᑦ 

ᐱᔪᓐᓇᐅᑎᑖᖅᑎᑕᐅᓯᒪᔪᐃᑦ ᖃᐅᔨᓴᖅᑕᐅᕙᑉᐸᑦ 

ᐱᓕᕆᐊᑦᑎᐊᕐᒪᖔᑕ ᖃᓄᑎᒋ ᖃᓂᒋᑎᒋᔪᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᐊᖅᑐᓂ ᐊᕐᕌᒍ 

ᑕᐃᒪᐃᓕᐅᖅᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᖃᐅᔨᓴᖅᑕᐅᓃᑦ ᓇᓕᐊᓐᓄᑐᐃᓐᓇᖅ 

ᖃᐅᔨᓴᖅᑕᐅᕙᑉᐹᑦ ᑎᑎᖅᑲᑖᖅᑎᑕᐅᓯᒪᔪᑦ 

ᐱᔪᓐᓇᐅᑎᑖᖅᑎᑕᐅᓪᓗᑎᒃ ᐃᓕᓴᑎᑦᑎᒍᓐᓇᓂᕐᒥᒃ? 

ᖃᖓᑐᐃᓐᓇᒃᑰᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐊᐱᖅᑯᑎᖓᓂ 

ᐅᖃᑦᑎᐊᕈᓐᓇᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ ᐊᐱᖅᑯᑏᑦ 

ᐅᖃᑦᑎᐊᕈᓐᓇᖅᑭᐅᒃ?  

 

ᐳᕉᔅᑐ (ᑐᓵᔨᑎᒍᑦ): ᒥᓂᔅᑕ ᐅᖃᖅᑲᐅᒻᒪᑦ ᑕᐃᒪ 

ᑭᒃᑯᑐᐃᓐᓇᐃᑦ ᑎᑎᖅᑲᖅᑎᒍᑦ 

ᐱᔪᓐᓇᐅᑎᑕᐅᓯᒪᔭᖓᒍᑦ ᐃᓕᓴᐃᔨᙳᖃᑦᑕᖅᑐᑦ 

ᐊᕐᕌᒍᓕᒫᖅ. ᐊᐱᕆᕋᑖᖅᑐᖓ ᑕᐃᒃᑯᐊ ᖃᐅᔨᓴᕐᓃᑦ 

ᑐᕌᖓᕙᒻᒪᖔᑕ ᐃᓕᔭᐅᖃᑦᑕᕐᒪᖔᑕ 

ᐃᖅᑲᓇᐃᔭᓚᐅᖅᓯᒪᓂᖏᑕ ᐸᐃᑉᐹᖁᑎᖏᓐᓂᒃ 

ᓄᐊᑦᑕᐅᕙᓪᓕᐊᔪᓄᑦ ᑎᑎᖅᑲᑲᓐᓂᕐᓄᓪᓗ 

ᐱᓕᕆᖅᑭᑦᑖᖃᑦᑕᓲᖑᔪᓂᓛᒃ ᐱᔪᓐᓇᐅᑎᓂᒃ 

ᐃᓕᓐᓂᐊᑎᑦᑎᔪᓐᓇᐅᑎᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᖅᑯᑎᖓᓂ ᐅᖃᑦᑎᐊᕐᖓᑦ. ᐄ, ᑕᒪᒃᑯᐊ 

ᑐᑭᓯᒃᑲᓐᓂᕈᑎᔅᓴᐃᑦ ᑕᒫᓃᖃᑦᑕᖅᑐᑦ ᑭᓯᐊᓂ 

ᑕᒫᓃᑎᒋᐊᖃᖅᑖᓗᒋᓇᒎᙱᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᒥᓂᔅᑕ ᐊᖅᑯᑎᒋᓗᑎ ᐅᖃᐅᔾᔨᒍᓐᓇᖅᑳ ᓱᒻᒪᑦ 

ᑕᐃᒪᐃᒋᐊᖃᖅᑎᑎᙱᒻᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. 

ᐱᔾᔪᑎᒋᑐᐃᓐᓇᖅᑐᒍ ᑕᒪᒃᑯᐊ ᑎᑎᖅᑲᐃᑦ 

ᐱᔪᓐᓇᐅᑎᑖᖅᑎᑦᑎᒍᑏᑦ ᐊᕐᕌᒍᑐᐊᒧᑦ ᐊᑕᐅᓯᕐᒧᑦ 

ᐊᑕᕙᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᖅᔪᐊᖑᓂᖅᐹᖑᔪᖅ. ᐃᓕᓐᓂᐊᑎᑦᑎᓇᓱᒃᑲᑦᑕ 

ᑕᐃᒃᑯᐊᓗ ᐃᓕᓴᐃᔨᓂ ᐊᑯᓚᐃᑦᑐᒃᑯᑦ 

ᖃᐅᔨᓴᖅᑕᐅᖃᑦᑕᕆᐊᓖᑦ. ᑕᐃᒃᑯᐊ 

ᐃᓕᓯᒪᑲᐃᓐᓇᖅᑐᑦ ᖃᐅᔨᒪᖃᑦᑕᓂᐊᕐᒪᑕ ᓇᐅᒃᑯᑦ  

ᐋᖅᑭᒋᐊᕈᓐᓇᕐᒪᖔᖅ, 

ᐃᖅᑲᓇᐃᔭᑦᑎᐊᕐᓂᖅᓴᐅᒍᒪᓂᓂ ᒪᓕᒡᓗᒍ. ᒥᓂᔅᑐ, 

ᓇᓗᓇᐃᖅᓯᑲᓐᓂᕈᓐᓇᖅᐹ ᖃᓄᐃᖕᒪᑦ 

ᑕᐃᒪᑐᖃᒋᐊᖃᖏᓚᖅ ᐱᕐᔪᐊᕌᓘᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒪᒥᐊᓇᖅ ᖃᓂᙴᑎᒐ ᐃᑯᒪᓵᖏᒻᒪᑦ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2191 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑎᑎᖅᑲᑦ ᑕᐃᒃᑯᐊ ᐱᔪᓐᓇᕐᓂᖅᑖᑎᑦᑎᔪᑦ, 

ᒥᓂᔅᑕᐅᑉ ᑐᖏᓕᐊ ᑖᓐᓇ ᐅᖃᐅᓯᕆᒃᑲᓂᕐᓂᐊᖅᐹ. 

ᖃᓄᖅ ᑕᐃᒃᑯᐊ ᐱᔪᓐᓇᐅᑎᑖᕆᔭᐅᔪᑦ, ᑭᓱᓂᒃ 

ᐃᓗᓕᖃᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ, ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᖓ ᑖᓐᓇ ᐊᐱᖅᑯᑎᒋᖕᒪᒍ. 

ᑕᒪᒃᑯᐊ ᐃᓕᓴᐃᔩᑦ ᖃᐅᔨᓴᖅᑕᐅᖃᑦᑕᖏᑦᑐᑦ. 

ᒪᑯᐊ ᐃᓇᖏᖅᑏᑦ, ᐃᓕᓐᓂᐊᕈᑎᒃᓴᓂᒃ 

ᐃᓚᖃᐅᕐᒪᑕ, ᖃᓄᖅ ᐃᒡᓘᕈᓰᖅ, ᖃᓄᖅ 

ᖃᓄᐃᑦᑐᒥᑦ ᑕᐅᑦᑐᖃᕐᒪᖔᑦ, 

ᐃᖅᑲᓇᐃᔮᕆᔭᐅᓂᐊᖅᑐᑦ ᐸᕐᓇᐅᓯᐊᕆᐊᔭᐅᓂᖏᑦ, 

ᐊᖕᒪᓗ ᑕᒪᒃᑯᐊᓕᒫᑦ ᐃᓘᓐᓇᖏᑦ 

ᑎᑎᕋᖅᑕᐅᖃᓯᐅᔾᔭᐅᓯᒪᖃᑦᑕᖅᑐᑦ. 

 

ᐊᕐᕌᒍᓕᒫ ᐃᓗᐊᓂ ᑕᒪᒃᑯᐊ 

ᐋᖅᑭᒃᓱᖅᑕᐅᖃᑦᑕᖅᑐᑦ ᐊᖕᒪᓗ 

ᖃᐅᔨᓴᖅᑕᐅᖃᑦᑕᖅᖢᑎᒃ ᐊᕐᕌᒍᑕᒫᑦ. ᐄ, 

ᐃᖅᑲᓇᐃᔭᖅᑎᑕᐅᒃᑲᓐᓂᑲᐃᓐᓇᕐᓂᐊᕐᒪᖔᖓ 

ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ, ᑕᐃᒃᑯᐊ 

ᑎᑎᕋᖅᑕᐅᓚᐅᖅᑐᑦ ᒪᓕᒡᓗᒋᑦ. 

ᑭᐅᔾᔪᑎᐅᔪᒃᓴᐅᒐᓗᐊᖅ ᐊᐱᖅᑯᑎᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᓇ 

ᐃᒪᐃᓕᒐᓱᖕᒪᑦ, ᖃᐅᔨᓴᖅᑕᐅᖃᑦᑕᖅᐸᑦᑕ ᐊᖕᒪᓗ 

ᐃᖅᑲᓇᐃᔭᖅ ᐱᔪᓐᓇᕐᓂᖅᑖᖅᑎᑦᑎᔾᔪᑕᐅᖏᑉᐸᒡᓗ, 

ᖃᓄᐃᒻᒪᑦᑕᐅᑭᐊᖅ ᑕᐃᒪᓐᓇ 

ᖃᐅᔨᓴᖅᑕᐅᖃᑦᑕᖅᐸᑦᑕ ᑭᓱᓄᑦ 

ᐊᑑᑎᖃᔾᔮᖏᑎᒡᓗᒍ. ᒥᔅ, ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓱᑐᐃᓐᓇᖅ ᒐᕙᒪᒃᑯᓄᑦ ᐃᖅᑲᓇᐃᔭᖅᑐᖅ, 

ᐃᖅᑲᓇᐃᔭᖅᑎᒋᔭᐅᓲᖑᕗᖅ ᐱᐅᓯᒃᑲᓐᓂᖁᒡᓗᒍ 

ᐊᖕᒪᓗ ᖃᐅᔨᓴᖅᑕᐅᖃᑦᑕᖅᖢᑎᒃ ᐃᖅᑲᓇᐃᔮᖓᓂᒃ 

ᐊᔪᙱᓐᓂᖅᓴᐅᑲᓐᓂᑯᓪᓗᒍ. ᑖᒃᑯᐊᖑᓚᐅᑦᑎᓪᓗᒋᑦ, 

ᐃᖅᑲᓇᐃᔮᖏᑦ ᐃᓕᓐᓂᐊᕈᑎᒃᓴᓕᐅᕐᓂᖅ ᒪᑯᐊᓗ 

ᐃᒡᓗᕈᓯᕐᒥᒃ ᐱᓕᕆᐊᕆᔭᐅᔪᑦ. ᑕᐃᒃᑯᐊ 

ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᖃᐅᔨᓴᖅᑕᐅᖃᑦᑕᕆᕚᑦ 

ᐅᐸᐃᓐᓇᖃᑦᑕᕐᒪᖔᑦ, ᐅᐸᕋᔪᙱᒻᒪᖔᒡᓘᓐᓃᑦ 

ᑕᐃᒪᐃᓕᐅᖅᑕᐅᖃᑦᑕᕐᒪᑕᓕ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑏᑦ, 

ᑕᐃᒪᐃᑕᐅᖃᑦᑕᕆᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ. 

ᒥᓂᔅᑕᐅ ᑐᖏᓕᐊ ᑕᒪᑐᒥᖓ ᐅᓂᒃᑳᖅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖕᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ.  

ᖃᐅᔨᓵᖑᔫᑉ ᐃᓚᒋᖏᑕᖓ, 

ᐃᓕᓐᓂᐊᕈᑎᒃᓴᓕᐅᕐᓂᖓ ᑕᒪᒃᑯᐊᓕᒫᑦ 

ᖃᐅᔨᓴᖅᑕᐅᖃᑦᑕᖅᑐᑦ. 

ᐃᓕᓴᐃᔩᑦ ᖃᐅᔨᓴᖅᑕᐅᓲᖑᕗᑦ ᐊᑯᓚᐃᑦᑐᒃᑯᑦ 

ᑕᐃᒪᓐᓇ ᖃᐅᔨᓴᖅᑕᐅᖏᓐᓇᖃᑦᑕᖅᑐᑦ ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ, ᐃᓄᐃᑦ 

ᐱᓗᐊᕐᓗᒋᑦ ᐃᓕᓐᓂᐊᖅᑎᑦᑎᓂᖓᑦᑕ ᐃᑲᕐᕋᖏᑦ 

ᓄᐊᑕᐅᖃᑦᑕᕆᕚᑦ? ᓲᕐᓗᖃᐃ 

ᐃᓕᓴᐃᔨᙳᕆᐅᖅᓴᓂᕐᒥᒃ ᐃᓕᓐᓂᐊᕆᐊᕈᒪᒍᑎᒃ 

ᐃᑲᕐᕋᒋᑦ ᑕᐃᒃᑯᐊ ᐊᑐᖅᑕᖃᑦᑕᕆᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑐ 

ᑭᐅᔪᒪᒍᕕᑦ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᖕᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. 

ᐋᒃᑲ. ᐃᑲᕐᕋᖏᑦ ᓈᓴᖅᑕᐅᖃᑦᑕᖏᑦᑐᑦ 

ᐃᓕᓴᐃᔨᙳᕆᐅᖅᓴᕈᒪᓕᕈᑎᒃ ᐊᑐᖅᑕᔪᒃᓴᓂᒃ. 

ᑭᓯᐊᓂ ᐱᓕᕆᕕᑉᐳᑦ ᐃᖅᑲᓇᐃᔭᖃᑎᖃᖃᑦᑕᖅᑐᖅ 

ᓯᓚᑦᑐᖅᓴᕐᕕᒃᑯᓐᓂᒃ.  

 

ᐃᓕᓴᐃᔨᐅᒐᓗᐊᖅᐸᑕ ᐃᑲᔪᖅᑎᒋᔭᐅᒐᓗᐊᖅᐸᑕ 

ᐱᓕᒻᒪᒃᓴᐅᑏᑦ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᓯᒪᓲᑦ 

ᓇᓕᐊᑐᐃᓐᓇᕐᓄᑦ. ᐃᓕᓴᐃᔨᙳᕈᒪᔪᒡᓗ ᑕᐃᒃᑯᐊ 

ᐱᕕᖃᖅᑎᐅᑕᖃᑦᑕᖅᑐᑦ ᐊᖕᒪᓘᓐᓂᑦ ᖃᓪᓗᓈᑦ 

ᓄᓇᖓᓐᓄᑦ ᐃᓕᓐᓂᐊᕆᐊᕈᒪᑉᐸᑕ ᑕᒪᒃᑯᓂᖓ 

ᐊᑐᐃᓐᓇᖃᖅᑐᐃᓐᓇᐅᑎᑕᐅᓲᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ ᐅᑎᕐᕕᒋᓗᒍ. 

ᑭᓱᓂᒃ ᐃᓕᑉᐹᓪᓕᐅᑎᖃᓚᐅᕐᒪᖔᑦ ᓄᕙᒡᔪᐊᕐᓇᖅ 

ᐱᓗᒍ, 

ᐃᓕᓴᖅᑎᒥᒃ ᐊᓯᐊᓅᖔᖅ 

ᐃᓕᓐᓂᐊᓕᓚᐅᖅᓯᒪᖕᒪᑦ, ᐆᑦᑑᑎᒋᑐᐃᓐᓇᕐᓗᒍ.  

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᑕᒪᒃᑯᓂᖓ 

ᐊᑐᖅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᖕᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. 

ᑖᒃᑯᐊ ᖃᐅᔨᒪᙱᑕᕗᑦ. ᑖᓐᓇ 

ᐊᐱᖅᑯᑎᒋᔭᐅᓚᐅᖅᓯᒪᖕᒪᑦ ᐱᑕᖃᖅᐸᑦ ᑕᖅᑳᓂ 

ᐊᕕᒃᑐᖅᓯᒪᔪᓂᒃ ᐅᖃᐅᓯᕆᔭᐅᒃᑲᓐᓂᕈᓐᓇᖅᑐᖅ 

ᐊᖕᒪᓗ ᐃᓕᓐᓂᐊᕐᕕᖕᒥ ᓯᕗᒃᑲᑦᑕᖅᑏᑦ ᑕᐃᒃᑯᐊ 

ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ.  

 

ᒫᓐᓇ ᖃᐅᔨᒪᔭᒃᑯᑦ ᐃᓕᓐᓂᐊᕈᑎᒃᓴᒥᓂᒃ 

ᐊᓯᔾᔨᖅᑐᖃᕆᐊᖃᓚᐅᖏᑦᑐᖅ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᒪᑖᒻ ᒥᓂᔅᑐ. ᒪᐅᓇᑐᐃᓐᓇᖅ 

ᓄᖅᑲᖅᑐᖃᖃᑦᑕᖅᓯᒪᓂᑰᕚ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ? ᐊᑐᖅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᖕᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. 

ᒪᐅᓇᑐᐃᓐᓇᖅ ᓄᖅᑲᖅᑐᖅ ᖃᓄᖅ ᑐᑭᖃᕐᒪᖔᑦ 

ᓇᓗᓇᐃᑲᐃᓐᓇᕐᓕᐅᒃ. ᖁᐊᓇ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ ᑐᑭᑖᖅᑎᒍᒃ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᐃᔩᑦ ᒪᐅᓇᑐᐃᓐᓇᖅ ᓄᖅᑲᖅᑐᑦ, ᐃᓕᓴᐃᔩᑦ 

ᐃᒃᑯᐊ ᖃᓪᓗᓈᑎᑐᓈᓯᑦ ᒪᐅᓇᑐᐃᓐᓇᖅ 

ᐊᔾᔨᒌᖏᑦᑐᓂᑦ ᐅᖃᖅᑕᐅᓲᖑᒻᒪᑦ, 

ᑕᐃᒪᐃᓕᑐᐃᓐᓇᖅᑲᐅᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ 

ᑐᑭᓯᓇᖅᓯᑎᖕᒪᒍ. ᐄ, ᖁᔭᓐᓇᒦᒃ ᑕᒪᓐᓇ ᑐᑭᓯᒐᒃᑯ.  

 

ᑕᐃᒃᑯᐊ ᒪᐅᓇᑐᐃᓐᓇᖅ ᓄᖅᑲᒃᓴᕋᐃᖅᑐᑦ, ᒫᓐᓇ 

ᐱᓯᒪᙱᑕᕗᑦ ᑕᐃᒃᑯᐊ ᐸᐃᑉᐹᑦ ᑕᒪᒃᑯᓄᖔᖅᑐᑦ. 

ᑐᑭᓯᒋᐊᒃᑲᓐᓂᕈᓐᓇᕐᓂᐊᖅᑕᕗᑦ ᖃᔅᓯᐅᖕᒪᖔᑦ 

ᒪᐅᓇᑐᐃᓐᓇᖅ ᓄᖅᑲᖃᑦᑕᖅᑐᑦ ᓄᕙᒡᓇᕐᔪᐊᖅ 

ᐊᑐᖅᑎᒡᓗᒍ. ᐃᒃᓯᕙᐅᑖᖅ, ᖁᐊᓇ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑐᑭᓯᒍᑦᑕ 

ᑎᑎᖅᑲᑎᒍᑦ ᐃᒃᓯᕙᐅᑕᖅᑎᒍ ᑐᓂᔭᐅᓂᐊᖅᑐᖅ. ᒥᔅ 

ᐳᕉᔅᑐ. ᓂᕆᐅᖅᐳᒍᑦ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑐ ᐊᐱᖅᑯᑎᖃᖅᑐᖃᖅᑎᓪᓗᒍ ᓄᕙᒡᔪᐊᕐᓇᐅᑉ 

ᒥᒃᓵᓄᑦ, 

ᐃᓕᓐᓂᐊᕐᕕᖕᒧᑦ ᐅᑎᕐᒪᑕ.  

 

ᐃᒃᓯᕙᐅᑕᖅᑎᒍᖅᑲᐃ, ᑕᐃᒃᑯᐊ ᐅᖃᓕᒫᑦ 

ᑭᓇᒃᑯᓐᓄᑦ ᐊᑐᖅᑕᐅᓲᑦ, ᐃᓕᓴᐃᔨᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᖕᒪᓗ ᖁᔭᓐᓇᒦᖅᖢᒍ ᑕᒪᓐᓇ 

ᐊᐱᖅᑯᑎᒋᖕᒪᒍ. ᐄ, ᐃᓕᓴᐃᔨᓄᑦ ᑐᕌᖓᔪᑦ 

ᐊᖕᒪᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᓄᑦ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ, ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᕕᐅᔪᓐᓇᖅᐳᖔ ᑕᐃᒃᑯᐊ ᐅᖃᓕᒫᖓᑦ 

ᐃᓗᓕᖃᖃᓯᐅᔾᔨᓯᓯᒪᖕᒪᖔᑦ ᒪᐅᓇᑐᐃᓐᓇᖅ 

ᓄᖅᑲᖅᑐᕕᓂᕐᓄᑦ ᐅᑎᒃᑲᓐᓂᖁᒡᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᖕᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. 

ᒫᓐᓇ ᑕᒪᒃᑯᓄᖓ ᑐᕌᖓᔪᓂᑦ ᐱᑕᖃᖏᑦᑐᖅ. 

ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᑦ 

ᖃᓄᖅᑑᕈᑎᒋᔪᓐᓇᖅᑖ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ, ᐳᕉᔅᑐ.  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖕᒪᓗ ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓚᒋᔭᐅᖃᑕᐅᕚᑦ ᖃᐅᔨᓴᐃᔪᖃᖅᑎᓪᓗᒍ ᖃᓄᖅ 

ᐋᖅᑭᒋᐊᓚᐅᕐᒪᖔᑦ ᓄᕙᒡᔪᐊᕐᓇᖅ ᐊᑐᖅᑎᓪᓗᒍ? 

ᐅᑎᒃᑲᓐᓂᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᖕᒪᓗ ᖁᔭᓐᓇᒦᒃ ᐊᐱᖅᑯᒋᒐᖕᓂᒃ 

ᑖᒃᑯᐊ. ᐋᔅᐳᐊᓐ ᑕᒪᑐᒧᖓ ᑭᐅᖁᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐋᔅᐳᐊᓐ. 

 

ᐋᔅᐳᐊᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᕕᐊᓇᖅ ᑖᓐᓇ ᐊᐱᖅᑯᑎᒋᔭᐅᖕᒪᑦ. 

ᐃᓕᓐᓂᐊᕐᕕᖕᒥ ᓄᐊᑦᑎᕙᓪᓕᐊᔪᒍᑦ ᖃᓄᖅ 

ᐋᖅᑭᒋᐊᓚᐅᕐᒪᖔᑦ ᐃᓕᓴᖅᑏᑦ. ᑕᐃᒃᑯᐊ ᓱᓕ 

ᐃᓗᐃᒃᑲᐅᖏᒻᒪᑕ ᐅᑕᖅᑭᔭᕗᑦ 

ᐃᓕᓐᓂᐊᕐᕕᖕᓃᖔᖅᑐᑦ.  

 

ᑐᓴᖅᑎᑕᐅᓚᐅᕐᓗᑕ ᑕᖅᑲᐅᖓ ᓇᓗᓇᐃᕋᔭᖅᑐᒍᑦ 

ᖃᓄᐃᓕᖓᓚᐅᕐᒪᖔᑦ ᐃᓕᓴᕐᕖᑦ.ᓱᓕ 

ᓄᕙᒡᔪᐊᕐᓇᖅ ᐊᑐᕐᒪᑦ, ᐅᖃᐅᓯᕆᓗᑎᒃᑯᑦ. ᑕᒪᓐᓇ 

ᐅᔾᔨᖅᓱᖅᑎᐊᕆᐊᖃᖅᑐᒍᑦ.  

 

ᐊᖕᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ, 

ᐃᒃᓯᕙᐅᑖᖅ.ᓂᕆᐅᑉᐳᖓ 

ᑭᓱᓂᑦ ᑕᑯᓛᕐᒪᖔᑦ. ᑕᐃᒃᑯᐊ 

ᓄᐊᓯᒪᓕᕋᓗᐊᖅᑕᕗᑦ ᑕᑯᔭᐃᓐᓇᕆᓯᒪᙱᑕᕗᑦ 

ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ, ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᐃᒃᓯᕙᐅᑕᖅ ᐊᖅᑯᑎᒋᓗᒍ, 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᖓ ᑕᒪᒃᑯᓂᖓ 

ᑐᓴᖅᑎᑕᐅᓛᕐᒪᖔᑦᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᖕᒪᓗ ᖁᔭᓐᓇᒦᒃ ᑕᓐᓇ 

ᐊᐱᖅᑯᑎᒋᒐᖕᓂ. ᐃᓕᓐᓂᐊᕐᓇᐅᓂᐊᖅᑐᒥ ᑕᐃᒃᑯᐊ 

ᐱᓯᒪᔪᒫᒥᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔪᑎᓐᓄᑦ ᐅᑎᑐᐃᓐᓇᕐᓗᖓ 

ᑭᐅᔾᔪᑎᒋᓚᐅᖅᓯᒪᔭᕐᓄᑦ ᐊᐱᖅᓱᖅᑕᐅᑎᓪᓗᑎᑦ 

ᐃᒻᒥᒃᑯᑦ ᐃᓕᓴᐅᑎᐅᕙᑦᑐᑦ, ᑖᑉᑯᐊ ᐃᒻᒥᑰᖓᔪᑦ 

ᐃᓕᓐᓂᐊᖅᑏᑦ ᐃᓕᓴᐅᑎᖃᕐᒥᒻᒪᑦ ᐊᓯᖏᓪᓗ 

ᐊᒡᓚᒃᓯᒪᔪᐃᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ.  

ᑭᓲᒻᒪᑕ ᑕᒪᒃᑯᐊ ᐊᓯᖏᑦ ᐊᒡᓚᑕᐅᓯᒪᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑐᖏᓕᕋ ᒥᔅ 

ᕼᐃᓐᓄ ᑭᐅᖁᑉᓗᒍ

ᑖᑦᓱᒪᖓᑦ, ᑖᔅᓱᒪᖓᑦ ᐊᐱᖅᑯᑎᐅᔪᒥᒃ. ᖁᐊᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ 

ᑖᓐᓇ ᐊᐱᑯᑎᒋᒐᕕᐅᑭᒃ ᐊᐱᖅᑯᑦ. ᑕᐃᒪ 

ᐊᔾᔨᒌᖏᑦᑐᓂᒃ ᐃᓕᓐᓂᐊᕐᕕᓐᓂᒃ ᓄᐊᑦᑎᖃᑦᑕᕋᑦᑕ, 

ᐊᔾᔨᒌᖏᑦᑐᑦ ᐊᒻᒪᓘᓐᓃᑦ ᐊᒥᐊᖏᑦ ᓄᐊᑦᑎᕕᑦᑕ.  

 

ᐊᔾᔨᒌᖃᑦᑕᖏᑦᑐᑦ, ᖃᖁᖅᑕᖅ ᓄᐊᑦᑎᕕᐅᔪᖅ 

ᐃᓕᓐᓂᐊᖅᑏᑦ ᒥᒃᓵᓄᑦ, ᐃᓕᓐᓂᐊᖅᑎ ᑭᓇᐅᕙ, 

ᑭᒃᑯᓐᓂᒃ ᐊᖓᔪᖅᑳᖃᖅᐸ, ᓇᑭᖔᖅᐸ, ᖃᔅᓯᐅᕙ? 

ᐊᒻᒪ ᐃᓕᓐᓂᐊᕆᐊᓕᕌᖓᑕ ᖃᐅᔨᓴᖅᑕᐅᔾᔪᑎᖏᑦ. 

 

ᐊᒻᒪᓗ ᐃᓕᓐᓂᐊᕐᕕᓐᓄᑦᑕᐅᖅ ᐊᐅᐸᑦᑐᓂᒃ 

ᓄᐊᑦᑎᕕᖃᖃᑦᑕᖅᑐᒍᑦ ᑐᖅᑯᖅᐸᓪᓕᐊᓪᓗᑎᒃᑯᑦ 

ᐃᓕᓐᓂᐊᖅᑎᐅᑉ ᐃᓕᖅᑯᓯᖓᓄᑦ ᑐᕌᖓᔪᑦ, 

ᐱᑦᑎᐊᙱᑦᑐᕕᓂᐅᒍᓂ, ᐋᓐᓂᖅᓯᓐᓂᕈᓂ, 

ᐃᓱᒫᓘᑕᐅᓐᓂᕈᓂ ᐃᓕᓴᐃᔨᒧᑦ ᐊᖓᔪᖅᑳᒧᓘᓐᓃᑦ.  

 

ᐊᒻᒪᑦᑕᐅᖅ ᑐᖑᔪᖅᑐᒥᒃ ᓄᐊᑦᑎᕕᖃᖃᑦᑕᕐᒥᔪᒍᑦ 

ᐃᓕᓐᓂᐊᕐᕕᒻᒥ ᐃᓅᓯᓕᕆᓂᓄᑦ ᑖᓐᓇ 

ᒪᓂᒪᑕᐅᓪᓗᓂ, ᐱᓯᒪᔭᐅᓪᓗᓂ, ᓄᐊᑦᑎᐅᓪᓗᓂ, 

ᐊᑲᕐᕆᓐᓂᙱᒃᑯᓂ, ᐅᖃᖃᑎᖃᕐᓂᕈᓂ, 

ᐃᑲᔪᖅᑕᐅᒃᑲᓐᓂᕆᐊᖃᕐᓂᕈᓂ ᐃᓱᒪᓕᕆᔨᒧᑦ 

ᑕᕝᕗᙵᕋᔭᖅᑐᖅ.  

 

ᐊᒻᒪᓗ ᖃᑯᖅᑕᖅ, ᐊᐅᐸᖅᑐᖅ, ᐊᒻᒪ ᐆᔭᐅᔭᖅ. 

ᓄᐊᑦᑎᕕᐅᔪᖅ ᐊᖏᕈᑎᐅᔪᖅ ᑕᐃᓐᓇ 

ᐃᓕᓐᓂᐊᖅᑎᒧᑦ ᐃᓕᓐᓂᐊᕐᓂᖃᖓᑕ ᑐᕌᖓᔪᑦ 

ᑖᔅᓱᒧᖓᓪᓗᐊᑯᓗᒃ ᐃᓕᓐᓂᐊᕐᓂᐊᖅᑎᓪᓗᒍ 

ᐊᖓᔪᖅᑳᖏᓐᓄᑦ 

ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑎᒧᑦ, ᐊᒻᒪ 

ᐃᓕᓴᐃᔨᓄᑦ ᐊᑎᓕᐅᖅᑕᐅᓯᒪᔪᖅ. 

(ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑏᑦ ᐊᑐᓂ 

ᐃᑲᔪᖅᑐᖅᑕᐅᓂᖓᓄᑦ ᐸᕐᓇᐅᑎᐅᓂᕋᖅᑕᐅᔪᖅ 

(ᑐᓵᔨᑎᒎᕈᓐᓃᖅᑐᖅ) ᐊᔾᔨᒌᙱᑦᑐᓂᒃ ᓄᐊᑦᑎᕕᓖᑦ 

ᐊᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ, ᑭᐅᒐᕕᑦ. ᐅᑎᕈᒪᑐᐃᓐᓇᖅᖢᖓ 

ᐅᖃᐅᓯᐅᓯᒪᔪᒧᑦ. ᑕᒪᒃᑯᐊ ᑐᑭᓯᔭᐅᒐᓱᕌᖓᑕ 

ᐃᒥᐊᓗᒻᒧᑦ ᐊᑦᑐᖅᑕᐅᓯᒪᔪᑦ ᐊᔪᕈᑎᖃᖅᑐᐃᑦ 

ᖃᐅᔨᒪᒐᕕᑦ ᐱᔭᕆᑐᒻᒪᑦ ᑖᓐᓇ ᐊᔪᕈᑕᐅᔪᖅ. 

ᑐᑭᓯᒐᓱᑦᓯᐊᕆᐊᖏᑕ 

ᑕᐃᒪᐃᒃᑲᓗᐊᕆᐊᖏᓐᓂᓘᓐᓃᑦ ᑐᑭᓯᒍᒪᕗᖓ 

ᐊᖅᑯᑎᒋᓗᑎᑦ ᐃᑦᓯᕙᐅᑖᖅ, 

ᖃᐅᔨᓴᖅᑎᖃᐅᓲᖑᒻᒪᖔᑦ ᓄᓇᕗᓪᓚᑦᑖᕐᒧᑦ 

ᑐᕌᖓᔪᓂᒃ? ᐃᓕᓴᐃᔩᑦ 

ᐃᓚᒋᔭᐅᔪᑦᓴᐅᓪᓗᑎᓪᓗᖅᑲᐃ 

ᐃᓚᒋᔭᐅᔪᑦᓴᐅᒻᒪᖔᑕ? ᐊᐱᕆᔭᕋ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖁᔭᓐᓇᒦᒃ 

ᐊᐱᕆᒐᕕᑦ. ᑕᒪᒃᑯᐊ ᖃᐅᔨᒐᓱᑉᐸᑦᑎᐅᕙᑦᑐᑦ 

ᐋᓐᓂᐊᖅᑐᓕᕆᔨᒃᑯᓐᓃᙶᕋᔭᖅᑐᑦ. ᖃᐅᔨᒐᓱᓲᖑᔪᑦ 

ᑖᓐᓇ ᐃᓕᓐᓂᐊᖅᑎᐅᔪᖅ ᐃᒥᐊᓗᒻᒧᑦ 

ᐊᑦᑐᖅᑕᐅᓯᒪᓗᓂ ᐊᔪᕈᑎᖃᖅᐸᑦ. ᑕᐃᒪᐃᒻᒪᑦ, 

ᐅᖃᕈᓐᓇᕋᓗᐊᖅᐳᖓ ᑕᒪᒃᑯᐊ 

ᐱᑕᖃᐅᒐᔪᓗᐊᕐᓂᖓ ᐃᒥᐊᓗᖕᒥᒃ ᐊᔪᕈᑎᖃᖅᑐᑦ 

ᓄᓇᕗᒻᒥ ᓇᐅᑦᓯᖅᑐᑕᐅᓗᐊᖅᐸᙱᒻᒪᑕ. 

ᐅᓂᒃᑳᕆᔭᐅᓗᐊᖅᐸᙱᓐᓂᓪᓗ ᑲᓇᑕᓗᒃᑖᒥ 

ᐊᕕᑦᑐᖅᓯᒪᓂᐅᔪᓂᒃ ᓄᓇᕗᒻᒥᓪᓗ. ᐊᒻᒪᓗ 

ᐱᔭᕆᑐᓂᖓ ᑐᑭᓯᒐᓱᒋᐊᖏᑦ 

ᖃᐅᔨᓴᖅᑕᐅᓂᖏᓪᓗ ᑕᒻᒪᓲᖑᒻᒪᑕ ᐊᒻᒪ ᖃᓄᖅ 

ᐊᔾᔨᐅᙱᑦᑐᒃᑯᑦ ᑕᐅᑐᒃᑕᐅᓲᖑᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᑦᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, 

ᑕᒪᒃᑯᐊ ᖃᐅᔨᒪᔭᕋᓗᐊᕋ ᑐᑭᓯᒐᓱᒋᐊᖏᑦ 

ᖃᑦᓯᐅᒻᒪᖔᑕ ᖃᐅᔨᓴᖅᑎᖃᓪᓚᕆᙱᑎᓪᓗᒍ 

ᑕᐃᒪᐃᑦᑐᖃᖅᑐᓂᒃ. ᑭᐅᔭᐅᔪᑦᓴᐅᙱᑦᑐᖅ 

ᐊᐱᖅᑯᑎᒐ ᐃᒃᓯᕙᐅᑖᖅ, ᖃᐅᔨᓴᖅᑎᖃᕐᒪᖔᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᓛᒃ, 

ᐋᓐᓂᐊᖅᑐᓕᕆᔨᒃᑯᓐᓄᑦ ᓯᕗᓕᐅᖅᑕᐅᒐᓗᐊᖅᓱᓂ 

ᐅᖃᖃᑎᖃᖅᐸᑦᓱᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᒃ. 

 

ᖃᐅᔨᓴᖅᑎᖃᖅᐹ ᐋᓐᓂᐊᖅᑐᓕᕆᔨᒃᑯᓐᓂᒃ? 

ᐱᓕᕆᖃᑎᒋᕙᑦᑕᓯᖕᓂᒃ ᐃᓕᓐᓂᐊᖅᑐᓕᕆᔩᑦ. 

ᐊᒻᒪᓗ ᑐᓴᕆᐊᓕᓐᓂᒃ ᐊᖏᖃᑎᒌᒃᓯᒪᕕᓯ 

ᑐᓴᐅᒪᖃᑎᒌᒍᓐᓇᖁᑉᓗᒋᑦ ᐊᒻᒪ ᐃᓕᓴᐃᔩᑦ 

ᑐᓴᐅᒪᑦᓯᐊᖁᑉᓗᒋᑦ ᐃᑲᔪᕋᓱᓐᓂᐊᕈᑎᑦ 

ᐃᓕᓐᓂᐊᖅᑎᒥᒃ ᑕᐃᒪᐃᑦᑐᒥᒃ 

ᐊᔪᕈᑎᖃᕐᓂᕋᖅᑕᐅᒋᐊᖓᓂᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᐊᐱᕆᒐᕕᓪᓗ. 

ᑕᒪᒃᑯᐊ ᖃᐅᔨᓴᖅᑏᑦ ᐃᒥᐊᓗᒻᒧᑦ ᐊᑦᑐᖅᑕᐅᓯᒪᔪᑦ 

ᐊᔪᕈᑎᖃᖅᑐᓂᒃ ᐊᔾᔨᒌᙱᑦᑐᓄᑦ 

ᖃᐅᔨᓴᖅᑕᐅᓲᖑᔪᑦ. ᓲᕐᓗ, ᑖᓐᓇ ᓄᑕᖅᑲᓕᕆᔨ 

ᐅᖃᐅᓯᓕᕆᔩᑦ, ᐊᒻᒪᓗ ᐃᓱᓕᕆᔩᑦ ᐊᑐᖅᓱᑎᒃ 

ᐊᑐᖅᑕᐅᒋᐊᖃᓲᒥᒃ ᖃᐅᔨᓴᕈᑎᒧᑦ, 

ᐃᓕᓐᓂᐊᖅᑐᓕᕆᔨᒃᑯᑎᒍᓪᓗ ᑐᓂᓯᒍᓐᓇᓲᖑᔪᑦ 

ᐃᓕᓐᓂᐊᖅᑎᒥᒃ ᓄᑕᖅᑲᒥᓪᓘᓐᓃᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ 

ᖃᐅᔨᓴᖅᑕᐅᔪᓐᓇᕆᐊᖓᓂᒃ. ᐄ, 

ᖃᐅᔨᓴᖅᑕᐅᕙᓐᓂᖏᑦ ᐃᒥᐊᓗᒻᒧᑦ 

ᐊᑦᑐᖅᑕᐅᓯᒪᔪᓄᑦ ᐊᔪᕈᑎᖃᖅᑐᓂᒃ. 

ᐋᓐᓂᐊᖅᑐᓕᕆᔨᒃᑯᓐᓅᒐᔪᓲᑦ ᐃᓚᒋᖃᓯᐅᑎᒻᒪᒍ 

ᑐᑭᓯᔭᐅᒐᓱᓐᓂᖓ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖃᐅᔨᒪᓪᓗᒍ ᑐᑭᓯᐅᒪᓪᓗᒍᓗ ᐊᒥᓲᔭᕆᐊᖃᓲᖑᒻᒪᑕ 

ᖃᐅᔨᓴᖅᑐᑦ ᑐᑭᓯᒐᓱᕌᖓᒥ ᑖᓐᓇ ᐃᒥᐊᓗᒻᒧᑦ 

ᐊᑦᑐᖅᑕᐅᓯᒪᔪᖅ ᐊᔪᕈᑎᖃᙱᒃᑲᓗᐊᕐᒪᖔᖅ. 

ᑭᐅᔾᔪᑎᖓᓗ ᒥᓂᔅᑕᐅᑉ ᐃᓚᒋᖃᓯᐅᑎᒻᒪᒍᒡᒎᖅ 

ᐅᖃᕈᓐᓇᖅᑎᒋᓂᖏᖕᓂᒃ ᖃᐅᔨᓴᖅᑏᑦ. ᒥᓂᔅᑕ 

ᐅᖃᐅᑎᒍᓐᓇᖅᐹᑎᒍᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐅᖃᐅᓯᕐᒥᒃ ᐅᖃᕈᓐᓇᑦᓯᐊᕐᓂᕐᒥᒃ 

ᐱᓕᕆᔨᖃᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᕆᒐᕕᑦ ᑐᑭᓯᓇᖅᓯᑎᒋᐊᑐᐃᓐᓇᕐᓗᒍ 

ᐅᖃᕈᓐᓇᑦᓯᐊᖅᑎᒋᓂᕐᒥᒃ ᖃᐅᔨᓴᖅᑎ ᑖᑦᓱᒧᖓ 

ᐃᖅᑲᓇᐃᔭᖅᑎᓪᓚᑦᑖᕐᒧᑦ ᑕᐃᒪᐃᑦᑐᓕᕆᔨᓪᓚᑦᑖᑦ 

ᑭᙳᖅᑕᐅᓲᖑᔪᑦ ᐊᐱᖅᑯᑕᐅᒑᖓᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖃᐅᔨᒪᓪᓗᖓ ᐊᒥᓱᐃᖅᓱᓂ 

ᖃᐅᔨᒪᔅᓵᓕᕆᐊᖃᓲᖑᒻᒪᑕ ᐃᓕᓴᐃᔩᑦ ᐱᓗᐊᖅᑐᒥᒃ 

ᐃᓅᓱᑦᑐᒻᒪᕆᒻᒥᒃ ᑐᑭᓯᔭᐅᒐᓱᒃ ᑲᖐᒋᔭᐅᑉᐸᑦ 

ᐃᓱᒫᓗᓐᓇᖅᑐᒥᒃ. ᐱᒻᒪᕆᐅᓚᕿᕗᖅ.  

 

ᐊᓯᐊᓅᑐᐃᓐᓇᓕᕐᒥᓗᖓ. ᑭᐅᔾᔪᑎᒋᖅᑲᐅᔭᓐᓂᑦ 

ᐅᐊᑦᑎᐊᒃᑲᓐᓂᖅ ᐊᐱᖅᓱᖅᑕᐅᑎᑉᓗᑎᑦ ᑖᒃᑯᐊ 

ᐱᓇᓱᐊᖃᑎᒌᑉᐸᑦᑐᑦ ᑖᒃᑯᐊ ᓂᕆᑎᑦᓯᕙᓐᓂᕐᒧᑦ 

ᐊᑐᖅᑕᐅᖏᓐᓇᓕᖁᑉᓗᒍ ᑭᐅᖅᑲᐅᒐᕕᑦ ᒥᓂᔅᑕ. 

ᓂᕆᑎᑦᑎᕙᓐᓂᕐᒧᑦ ᑐᑭᒧᐊᕈᑎᑦᓴᖅᑕᖃᙱᒻᒪᑦ. 

ᑖᓐᓇ ᑭᐅᔾᔪᑎᒋᖅᑲᐅᔭᐃᑦ 

ᐅᓂᒃᑳᕆᒋᐊᒃᑲᓐᓂᓚᐅᕈᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᒫᓐᓇᐅᔪᖅ 

ᓂᕆᔾᔪᑎᖃᕆᐊᖃᕐᓂᕐᒧᑦ ᓂᕿᑦᓯᐊᕙᒥᓘᓐᓃᑦ 

ᑐᑭᒧᐊᕈᑎᑦᓴᖃᙱᑦᑐᑦ ᓂᕆᑎᑦᓯᒍᑎᐅᕙᑦᑐᑦ 

ᐃᓱᒪᒋᓪᓗᒋᑦ. ᒫᓐᓇ ᑕᐅᑐᒍᒪᓪᓗᐊᑕᕐᒥᒐᑉᑎᒍᑦ 

ᑕᒪᒻᓇ ᓂᕆᑎᑦᓯᕙᓐᓂᖅ ᐃᓕᓐᓂᐊᕐᕕᑎᓐᓂ 

ᐱᕚᓪᓕᖅᑎᓂᐊᕋᑉᑎᒍᑦ ᑮᓇᐅᔭᒃᑲᓐᓂᕐᓂᓪᓗ 

ᓇᕝᕚᕋᓱᒍᒪᓪᓗᑕ ᑲᑐᔾᔨᓗᑕ ᐱᓕᕆᐊᒃᓴᖅ 

ᓯᕗᒧᑦᓯᐊᖁᓪᓗᒍ ᓂᕿᑦᓴᖃᖅᐸᓐᓂᐊᕐᒪᑦ 

ᐃᓕᓐᓂᐊᕐᕕᑎᓐᓂ.  

ᐋᓐᓂᐊᖅᑐᓕᕆᔨᒃᑯᓪᓗ ᑕᒪᒃᑯᐊ ᐊᑯᓐᓂᖃᐅᕐᓂᖏᑦ 

ᐃᑉᐱᔭᐅᕙᓪᓕᐊᕋᓗᐊᒋᐊᖏᖕᓂᑦ 

ᐃᓕᓐᓂᐊᕐᕕᖁᑎᑦᑎᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᖅᑯᑎᒋᓗᑎᑦ ᒥᓂᔅᑕ ᐅᖃᕈᓐᓇᖅᐹ ᒫᓐᓇᐅᔪᖅ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᑐᖅᐸ`ᖕᒪᑕ 2012-ᒥ 

ᓄᓇᕗᒻᒥ ᓂᕿᑦᓯᐊᕙᓕᕆᓂᕐᒧᑦ 

ᐅᖃᓕᒫᒐᓕᐊᖑᓚᐅᖅᓯᒪᔪᒥᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᐃᓕᓐᓂᐊᕐᕕᓐᓂ 

ᓂᕆᑎᑦᓯᕙᓐᓂᖅ ᐊᔾᔨᒌᙱᒻᒪᑕ ᐊᑐᓂ 

ᑕᐃᒪᐃᒐᓗᐊᕐᓗᓂ ᐃᓕᓐᓂᐊᕐᕖᑦ ᐊᑐᖃᑦᑕᖁᔭᕗᑦ 

ᑖᑉᓱᒪᙵᑦ ᐱᓕᕆᐊᒃᓴᒥᒃ. ᐅᖃᕈᓐᓴᖅᐳᖓᓗ 

ᐋᓐᓂᐊᖅᑐᓕᕆᔨᒃᑯᑦ ᑐᓂᓯᐅᖅᑲᐃᓲᖑᕗᑦ 

ᐅᖃᓕᒫᒐᕐᒥᒃ ᓂᕿᑦᓯᐊᕙᓐᓂᒃ. 

ᐃᓕᓐᓂᐊᕐᕕᐊᓗᐃᓪᓗ 

ᒪᓕᑦᓯᐊᖃᑦᑕᖁᒥᓇᕋᓗᐊᖅᐳᑦ ᑖᒃᑯᓇᙵᑦ 

ᐅᖃᓕᒫᒐᕐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᓐᓃᒻᒥᔪᖅ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑖᖅ, ᑕᖅᑭᓕᒫᖑᑲᓴᐅᓕᕐᒪᑦ ᑖᑉᑯᐊ 

ᓄᓇᓕᓐᓂ ᑕᓗᕐᔪᐊᕐᒥ 

ᐃᓕᓐᓂᐊᕐᕕᓕᐊᙲᓐᓇᓕᕐᓂᖏᑦ. 

ᑕᖅᑭᓕᒫᖑᓪᓗᐊᓕᕐᒪᑦ ᖃᐅᒃᐸᑦ ᓇᑦᓯᓕᒃ 

ᐃᓕᓐᓂᐊᕐᕕᒃ ᐊᑐᖅᑕᐅᔪᓐᓃᕐᓂᖓ ᐊᒻᒪᓗ ᐊᓯᐊᒍᑦ 

ᐊᓯᐊᓂᒃ ᐃᓕᓐᓂᐊᕐᕕᖃᕐᓂᐊᕈᑎᒃ, ᓄᓇᓕᐅᑉ 

ᐱᙳᐊᕐᕕᖓᓂᑐᐊᖅ, ᑐᙵᕕᒃᑯᓪᓗ ᐊᓪᓚᕝᕕᖓᓂ 

ᐃᓕᓐᓂᐊᙱᓱᖓᖅᑐᓄᑦ ᓱᓕ. ᐊᓯᐊᓂᒃ ᑕᐅᑐᒃᐱᓯ 

ᓄᓇᓕᒻᒥ ᑕᐅᑐᒃᑕᖏᓐᓂᓪᓘᓐᓃᑦ 

ᐃᓕᓐᓂᐊᖅᑐᓕᕆᔨᖁᑎᖏᑕ, ᐊᓯᐊᓂᒃ 

ᑕᐅᑐᒃᓯᒪᕕᓰ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖁᔭᓐᓇᒦᒃ, 

ᒪᓕᒐᓕᐅᖅᑎ ᐊᐱᕆᖕᒪᑦ ᓇᑦᓯᓕᐅᑉ 

ᐃᓕᓐᓂᐊᕐᕕᖓᓐᓂ. ᒫᓐᓇᐅᔪᖅ ᐊᕕᑦᑐᖅᓯᒪᔪᓂᒃ 

ᐃᓕᓐᓂᐊᖅᑐᓕᕆᔩᑦ ᐱᓕᕆᖃᑎᖃᖅᐸᓪᓕᐊᕗᑦ 

ᓄᓇᓕᐅᑉ ᐃᓕᓐᓂᐊᖅᑐᓕᕆᔨᖏᓐᓂᒃ. ᕿᓂᖅᓱᑎᒃ 

ᓇᒥ ᐃᓕᓐᓂᐊᕐᕕᖃᖃᑦᑕᕈᓐᓇᕐᒪᖔᑕ, ᐊᑐᓂ 

ᒪᒃᑯᐊᓗ ᐃᓂᑦᓴᕆᔭᐅᔪᑦ ᕼᐊᒻᓚᒃᑯᑦ 

ᐃᒡᓗᖁᑎᐊᓂᒃ, ᐊᒻᒪᓗ ᐃᓕᓐᓂᐊᙱᓱᖓᖅᑐᓄᑦ 

ᐃᒡᓗ, ᐃᓐᓇᒃᑯᕕᓪᓗ, ᐊᒻᒪ ᑐᙵᕕᒃᑯᑦ 

ᐊᓪᓚᕝᕕᖓᓂ, ᑐᔪᕐᒥᕕᒻᒥᓪᓗ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓄᓇᓕᖁᑎᒪ ᐊᐃᑉᐹᑕ ᐱᓪᓗᖑ, ᐊᓯᐊᓂᒃ 

ᓇᓂᓯᒋᐊᖃᓚᐅᕐᒥᖕᒪᑕ ᑲᖐᒋᑐᐃᓐᓇᖅᐸᕋ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ, ᕿᑎᕐᒥᐅᓪᓗ 

ᐃᓕᓐᓂᐊᖅᑐᓕᕆᔨᒻᒪᕆᖏᑦ 

ᐊᑭᓕᖅᓱᐃᔪᑦᓴᐅᕗᑦᑕᐅᖅ 

ᐊᓯᐊᓂᒃ ᐃᓂᑦᓴᕆᔭᐅᒋᐊᓕᒻᒥᒃ. ᑖᒃᑯᐊᑦᑕᐅᖅ 

ᕼᐊᒻᓚᒃᑯᑦ ᖁᔭᓐᓇᒦᕈᒪᓪᓗᒋᑦ, ᑐᙵᕕᒃᑯᑦ, 

ᐃᓐᓇᒃᑯᕕᓪᓗ, ᐊᒻᒪᓗ 

ᐃᓕᓐᓂᐊᖅᑎᐅᙱᓱᖓᖅᑐᓄᑦ ᐃᒡᓗ. 

ᖁᔭᓐᓇᒦᕈᒪᑉᓗᒋᑦ ᐊᓯᐊᓂᒃ 

ᐃᓕᓐᓂᐊᕐᕕᖃᕈᓐᓇᖅᑎᑕᐅᓯᒪᓂᖏᓐᓂᒃ ᓄᑕᖅᑲᑦ 

ᐃᓕᓐᓂᐊᕐᓂᑦᓴᒥᖕᓄᑦ. 

 

ᐊᑏᑐᖅ ᐊᓯᖏᑦᑕᐅᖅ ᓄᓇᓖᑦ 

ᑮᓇᐅᔭᖅᑎᑦᓯᒋᐊᑐᔾᔮᙱᓚᑦ 

ᐊᓯᐊᓃᕝᕕᑦᓴᖃᖁᓪᓗᒋᑦ ᐃᓕᓐᓂᐊᕈᑎᑦᓴᖏᑕ 

ᐃᓕᓐᓂᐊᖅᑏᑦ. ᐊᑐᓕᖁᔨᓪᓚᕆᑉᐳᖓ 

ᐅᐸᓗᖓᐃᔭᖅᓯᒪᓗᑎᑦ ᐸᕐᓇᐅᑎᖃᕐᓗᓯ ᐊᓯᐊᓂᒃ 

ᓇᓂᓯᒋᐊᖃᓕᕈᑎᑦ ᓄᓇᓖᑦ 

ᑕᐃᒪᐃᖃᑦᑕᕈᓐᓇᖁᓪᓗᒋᑦ 

ᐃᓕᓐᓂᐊᖏᓐᓇᕐᓂᐊᕐᒪᑕ ᐃᓕᓐᓂᐊᖅᑏᑦ. 

 

ᐃᑦᓯᕙᐅᑖᖅ, ᐊᒻᒪᓗ ᐅᓇ, ᖁᔭᓐᓇᒦᕐᒥᔭᒃᑲ 

ᓄᓇᕗᑦ ᑐᙵᕕᒃᑯᑦ, ᕼᐊᒻᓚᒃᑯᑦ, ᐊᒻᒪᓗ 

ᐃᓕᓐᓂᐊᖅᑎᐅᙱᓱᖓᖅᑐᓄᑦ ᐃᒡᓗ, ᓇᑦᓯᓕᖕᒥ 

ᐃᓕᓐᓂᐊᕆᐊᖅᐸᑦᑐᑦ ᐃᓕᓐᓂᐊᑦᓴᐃᓐᓇᖁᑉᓗᒋᑦ. 

ᓇᓪᓕᓇᖅᑐᑦ ᐃᓕᓐᓂᐊᕋᓱᐊᖅᑐᑦ. 

ᐃᓕᓐᓂᐊᖃᑦᑕᖁᒥᓇᕐᒪᑕ ᖃᐅᑕᒫᑦᓯᐊᖅ. 

ᒪᒥᐊᓇᐅᒐᓗᐊᖅ ᑕᐃᒪᐃᓕᒻᒪᑦ. ᐅᖅᓱᐊᓗᖕᒥᓗ 

ᖁᕕᔪᖃᕐᒪᑦ.  

 

ᑐᑭᓯᓯᒪᔭᒃᑯᑦ ᐃᑦᓯᕙᐅᑖᖅ, ᓇᑦᓯᓕᒃ 

ᐃᓕᓐᓂᐊᕐᕕᖓ ᒫᑦᓯ 13-ᒧᑦ ᑎᑭᑦᑐᒍ 

ᑕᐃᒪᐃᓕᖓᓂᐊᖅᑑᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐅᖃᑦᓯᐊᕐᒪᑦ. ᐄ, 

ᐃᓕᓐᓂᐊᖅᑐᓕᕆᔨᒃᑯᑦ ᓂᕆᐅᑉᐳᒍᑦ ᐃᓕᓐᓂᐊᕐᕕᒃ 

ᒪᑐᐃᓛᕐᓂᖓᓂᒃ ᒫᑦᓯ 13-ᒥ. ᑭᓯᐊᓂ ᓇᓗᕗᒍᑦ 

ᑕᐃᒪᐃᓪᓚᑦᑖᕐᒪᖔᑦ ᑎᑦᓱᒥ ᓅᑦᑐᖃᙱᑉᐸᑦ.  

ᐃᑦᓯᕙᐅᑖᖅ, ᑖᓐᓴ ᐃᓕᓐᓂᐊᕐᕕ 

ᒪᑐᐃᒐᔭᙳᐊᖅᐳᖅ ᑕᐃᑲᓂ. 

ᓂᕆᐅᒋᑦᓯᐊᕋᓗᐊᖅᐸᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓂᕆᐅᓪᓚᕆᒃᑲᓗᐊᖅᐳᖓ ᐃᓕᓐᓂᐊᕐᕕᒃ 

ᐊᑐᖅᑕᐅᖏᓐᓇᕐᓂᐊᕐᓂᖓᓂᒃ. ᒫᑦᓯ 13 ᐊᑏᑐᖅ 

ᐃᓕᓐᓂᐊᖅᑏᑦ ᐅᑎᓛᕐᒪᑕ ᐃᓕᓐᓂᐊᕐᕕᖕᒧᑦ. 

ᓂᕆᐅᑉᐳᖓ. ᐊᓯᖏᓐᓂᒃ ᓄᓇᓕᓐᓂ 

ᑕᐃᒪᐃᑦᑐᖃᕋᔭᙱᑉᐸᑦ ᐃᓕᓐᓂᐊᖅᑏᑦ 

ᐃᓕᓐᓂᐊᖏᓐᓇᕆᐊᖃᕐᒪᑕ. 

 

ᐃᑦᓯᕙᐅᑖᖅ, ᒪᕐᕉᖕᓂᒃ ᐸᓂᖃᕋᒪ. ᐃᕐᓂᕋᓗ 

ᐃᓕᓐᓂᐊᕐᕕᓕᐊᖅᐸᑦᑐᓂᒃ. ᐃᓕᓐᓂᐊᖅᑐᓕᕆᔩᑦ 

ᐱᐅᔪᓪᓚᕆᐅᒻᒪᑦ ᐊᓪᓛᑦ ᓄᑲᖅᑎᖅᐹᖁᑎᓐᓄᑦ 

ᑖᓐᓇ ᐸᓂᒐ ᐃᓄᒃᑎᑐᑦ ᐃᓕᓐᓂᐊᖃᑦᑕᕐᒪᑦ 

ᐊᑑᑎᖃᑦᓯᐊᕐᓂᖏᓪᓗ ᖃᐅᔨᒪᔪᖅ. ᐄ, 

ᐃᓕᓐᓂᐊᑦᓴᐃᓐᓇᖅᑎᓪᓗᒋᑦ ᓄᑕᖅᑲᑦ ᖃᐅᑕᒫᑦ 

ᖁᕕᐊᒋᒐᑉᑭᑦ. ᓂᕆᐅᑉᐳᖓᓗ ᑕᐃᒪᐃᑦᑐᑦ 

ᑕᐃᒪᐃᑦᑐᒥᒃ ᐊᑐᖃᑦᑕᖁᒥᓇᙱᒻᒪᑕ. 

 

ᐊᒻᒪᑦᑕᐅᖅ, ᐃᑦᓯᕙᐅᑖᖅ, 

ᐊᐱᖅᑯᑎᑦᓴᖃᒃᑲᓐᓂᕋᓗᐊᖅᐳᖓ. ᖁᔭᓐᓇᒦᕈᒪᕙᒃᑲ 

ᑲᑎᒪᔨᐅᖃᑎᒃᑲ ᐊᐱᖅᓱᖃᑦᑕᖅᑲᐅᒻᒪᑕ 

ᑭᐅᔭᐅᖃᑦᑕᖅᑲᐅᑉᓗᑎᓪᓗ ᐊᐱᖅᑯᑎᒋᒐᔭᖅᑲᐅᔭᒃᑲ. 

 

ᐃᒻᒪᖃ ᒫᓐᓇ ᓄᑲᖅᑎᖅᐹᓂᑦ 12, ᖁᑦᑎᓂᖅᐹᑦ 

12-ᒧᑦ ᐊᐅᓚᓂᖏᓐᓄᑦ, ᐃᓄᒃᑐᓐ 

ᐅᖃᐅᓯᖅᑕᕆᔭᐅᓪᓗᓂ ᓄᑲᖅᑎᖅᐹᓂᑦ 

ᑕᐅᕗᖓᓕᒫᖅ ᐃᓄᒃᑎᑐᑦ 

ᐃᓕᓐᓂᐊᑦᓴᐃᓐᓇᖃᑦᑕᖁᒥᓇᖅᑐᑎᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ 

ᐊᐱᕆᖕᒪᑦ. ᓂᓪᓕᐅᑎᖃᕐᒪᓂᓛᒃ ᐊᐱᖅᓱᖅᖢᓂᓗ. 

ᑖᒃᑯᐊ ᒪᑐᐃᖅᑕᐅᒃᑲᓐᓂᕐᓂᐊᖅᑐᖅ ᓇᑦᑎᓕᒃᑯᑦ 

ᐃᓕᓐᓂᐊᖅᑐᑦ ᑖᒃᑯᐊ ᐊᑦᑕᕐᓇᕈᓐᓃᖅᐸᑦ ᑭᓯᐊᓂ, 

ᐊᑦᑕᕐᓇᕐᔭᐃᖅᓯᒪᖁᔭᕗᑦ ᓄᓇᓕᖓᖕᓂ 

ᑕᓗᕐᔪᐊᕐᒥᐅᑦ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᑦᑎᐊᕐᒥᔪᒍᑦ ᑕᐃᒃᑯᐊ ᐃᓕᓐᓂᐊᕐᕕᒃ 

ᒪᑐᐃᖅᑕᐅᖁᓪᓗᒍ ᐱᔪᓐᓇᖅᓯᑐᐊᖅᐸᑕ 

ᐊᑦᑕᕐᓇᕈᓐᓃᑐᐊᖅᐸᑦ ᑖᒃᑯᐊ ᖃᐅᔨᓴᖅᑕᐅᓯᒪᒻᒪᑕ 

ᐃᓕᓐᓂᐊᕐᕖᑦ ᓯᓚᖓ ᖃᐅᔨᓴᖅᑕᐅᓪᓗᓂ 

ᐃᓕᓐᓂᐊᕐᕕᐅᑉ ᓯᓚᖓᑕ ᐃᓗᐊ. 

ᐊᒃᑕᕐᓇᔾᔮᖏᒃᑲᓗᐊᕐᒪᖔᑦ ᑖᒃᑯᐊ 

ᐊᒃᑕᕐᓇᖏᓐᓂᕋᐃᓕᖅᐸᑕ ᖃᐅᔨᓴᕈᑏᑦ 

ᐃᓕᓐᓂᐊᕐᕕᒃ 

ᒪᑐᐃᖅᑕᐅᒃᑲᓐᓂᕈᓐᓇᕐᓂᐊᖅᑐᒃᓴᐅᕗᖅ. ᑭᓯᐊᓂ 

ᐃᓱᒪᓕᐅᕈᑎᒋᓂᐊᖅᑕᕗᑦ ᐅᓇ.  

 

ᑖᓐᓇᐃᓛᒃ ᐃᓄᒃᑐᑦ ᐃᓕᓐᓂᐊᖅᑎᑦᑎᓂᖅ 

ᐃᓕᓐᓂᐊᕐᕕᒻᒥ ᐃᓕᓐᓂᐊᓕᓵᖅᑐᓂᒃ ᖁᑦᑎᓐᓂᓖᑦ 

12-ᒧᑦ ᑎᑭᒃᖢᒍ ᐊᑐᐃᓐᓇᐅᑎᑕᐅᖃᑦᑕᖅᑐᖅ 

ᐃᓄᒃᑐᑦ ᐅᖃᐅᓯᖅ ᐃᓕᓐᓂᐊᖅᑕᐅᔪᓐᓇᕐᓗᓂ 

ᐃᓕᓐᓂᐊᕐᕕᖕᓂ ᒪᓕᒃᓯᒪᒐᔭᖅᑐᖅ 

ᐃᓕᓐᓂᐊᕈᑎᒃᓴᓄᑦ ᐸᕐᓇᐅᑎᓕᐊᕆᔭᐅᔪᑦ 

ᐃᓕᓐᓂᐊᖅᑎᒧᑦ ᑐᕌᖓᔪᑦ ᐸᕐᓇᐅᑎ. ᑖᓐᓇ 

ᐱᖃᓯᐅᔾᔭᐅᖃᑦᑕᕐᒥᒻᒪᑦ ᐊᔾᔨᒌᙱᑦᑐᓄᑦ 

ᐃᓕᓐᓂᐊᑎᑦᑎᔾᔪᑎᐅᖃᑦᑕᖅᑐᓄᑦ ᐊᑐᓂᒃ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᐱᓕᕆᖃᑦᑕᖅᑕᖏᑦ ᐊᑐᓂᓗ ᐊᔾᔨᒌᖃᑦᑕᖏᑦᑐᑦ.  

ᖃᓄᑎᒌᕐᒪᖔᑦ ᐃᓘᓐᓇᖏᓪᓗ ᐊᑐᖅᑕᐅᖃᑦᑕᖅᑐᑦ 

ᐃᓚᐃᓐᓇᖏᑦ.  

 

ᒫᓐᓇᓕ ᕿᒥᕐᕈᓇᓕᖅᑐᒍᑦ ᐅᖃᐅᓯᕐᒥᒃ 

ᐃᓕᓴᐃᔾᔪᑎᒃᓴᓂᒃ ᐃᔾᔪᐊᒐᒃᓴᐃᑦ ᑕᒪᒃᑯᐊ 

ᕿᒥᕐᕈᓇᒃᑕᐅᔪᑦ ᓄᓇᓕᖕᓂᓗ ᐃᓕᓐᓂᐊᑐᓕᕆᔨᒃᑯᑦ 

ᐳᓚᕋᒃᑐᑦ ᑲᑐᔾᔨᖃᑎᒌᖏᑦ ᑖᒃᑯᐊ 

ᐃᖅᑲᓇᐃᖅᑕᐅᓂᐊᖅᑐᑦ ᖃᐅᔨᓴᖅᑕᐅᔪᑦ ᔪᓚᐃ 

2025-ᒥ ᐃᖅᑲᓇᐃᖅᑕᐅᓛᖅᑐᑦ. ᑖᒃᑯᐊᓗ 

ᐃᓕᓐᓂᐊᕐᕕᓕᒫᓂᑦ ᓄᓇᓕᓐᓃᑦᑐᓕᒫᑦᑎᐊᑦ 

ᑐᓴᕆᐊᕐᕕᐅᓂᐊᖅᑐᑦ ᐊᑕᐅᓯᐊᙱᓪᓗᑎᒃ 

ᒪᕐᕈᐊᖅᑎᖅ ᖃᐅᔨᒋᐊᕐᕕᐅᓂᐊᖅᑐᑦ ᐱᔾᔪᑎᒋᓪᓗᒋᑦ 

ᖃᓄᐃᒃᑐᓂᒃ ᐃᓕᓐᓂᐊᕈᑎᒃᓴᓄᑦ ᐃᔾᔪᐊᒐᒃᓴᐃᑦ 

ᐋᖅᑭᒃᓯᒪᓂᐊᕐᒪᖔᑦᑕ ᐅᓪᓗᒥᐅᙱᒃᑐᖅ 

ᓯᕗᓂᒃᓴᒃᑎᓐᓄᑦ ᖃᓄᖅ ᐋᖅᑭᒃᓯᒪᓂᖃᕐᓂᐊᕐᒪᖔᑕ 

ᖃᓄᑎᒋᓗ ᐃᓕᓴᐃᓂᐊᕐᒪᖔᑕ ᒪᕐᕉᓐᓂᒃ 

ᐅᖃᐅᓰᓐᓂᒃ ᐊᑐᕐᓗᑎᒃ. ᓄᓇᓕᒡᓗ ᑖᓐᓇ ᑕᐃᒪᓐᓇ 

ᐱᔪᒪᒃᐸᑕ ᓄᓇᓕᖕᓂ.  

 

ᓄᓇᓕᓕᒫᕗᑦ ᐊᔾᔨᒌᙱᒃᑐᐃᓐᓇᐅᒻᒪ 

ᐊᑐᖃᑦᑕᕐᓂᕆᔭᖏᑦ ᐅᖃᐅᓯᒃᑎᓐᓂ 

ᐃᓕᓴᐃᔾᔪᑎᖃᖅᖢᑎᒃ. ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 

ᐃᓕᓐᓂᐊᕕᖃᕈᒥᓇᐅᒐᓗᐊᖅ ᑭᓯᐊᓂ 

ᐊᔾᔨᒌᙱᒃᑐᐃᓐᓇᐅᒻᒪᑕ ᖁᕝᕙᓯᓐᓂᓕᕇᒃᑐᑦ 

ᐊᔾᔨᒌᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᑕᐃᒃᑯᐊ ᐃᓄᐃᑦ 

ᐃᓕᓐᓂᐊᖅᑎᑕᐅᓂᖏᑦ ᐃᓄᒃᑐᑦ 

ᐃᓕᓐᓂᐊᖅᑎᑕᐅᑎᓪᓗᒋᑦ ᖃᓄᖅ ᐊᑯᓂᐅᑎᒋᔪᖅ 

ᐃᓕᓐᓂᐊᖅᑐᖅ ᐃᓕᓐᓂᐊᖃᑦᑕᖅᐸ ᖃᐅᑕᒫᑦ 

ᐃᑲᕐᕋᖅ ᐊᑕᐅᓯᖅ ᒪᕐᕉᒡᓘᓐᓃᑦ ᐅᓪᓗᑕᒫᑦ 

ᖃᐅᔨᔪᒪᒐᓗᐊᖅᑐᖓ ᑖᔅᓱᒪ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐸᖁᓇᖕᒪᑦ ᑖᓐᓇ 

ᒪᓕᒐᓕᐅᖅᑎ ᐊᒻᒪ ᐃᓗᓕᑯᓘᔭᖓ ᐱᓪᓗᒍ ᒥᓂᔅᑕ 

ᑐᖏᓕᖓ ᕼᐊᐃᓐᓄᒃ ᑭᐅᖁᓂᐊᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒐᕕᑦ 

ᒪᓕᒃᓯᒪᑐᐃᓐᓇᖅᑐᖅ ᐃᖅᑲᓇᐃᔭᖅᑎᑖᕆᔭᐅᓯᒪᔪᓂᒃ 

ᓄᓇᓕᖕᓂ ᖁᓪᓕᕐᓂᒃ ᐃᔾᔪᐊᒐᒃᓴᓂᒃ 

ᐃᓕᓴᐃᔾᔪᑎᒃᓴᓂᒃ ᐃᓄᒃᑎᑐᑦ ᐃᓕᓴᐅᔪᓐᓇᖅᑐᑦ 

ᓈᓴᐅᓯᕆᓂᕐᒥᒡᓗ ᐃᓄᒃᑎᑐᑦ ᐊᒻᒪᓗ 

ᐃᖅᑲᐃᓕᓴᕐᓗᑎᒃ ᐃᓄᒃᑐᑦ ᐊᒻᒪᓗᒃᑕᐅᖅ ᐊᖏᕐᕋᒥ 

ᐊᖏᕐᕋᐊᕆᐅᖅᓴᓂᕐᒧᑦ ᐃᓕᓐᓂᐊᖅᑎᖃᑦᑕᕐᓂᖅ 

ᐃᓄᒃᑎᑐᑐᐃᓐᓇᖅ ᐃᓕᓐᓂᐊᕈᕕᑦ ᐊᔾᔨᒌᓯᙱᑦᑐᑦ 

ᑖᒃᑯᐊ ᓄᓇᓖᑦ ᓴᖅᑭᑦᑕᖏᑦ ᐃᓕᓴᐃᔩᑦ ᑖᔅᓱᒪ 

ᐃᔾᔪᐊᒐᒃᓴᖅ 85-ᐳᓴᖓᒎᖅ ᑖᔅᓱᒪ ᐃᓕᓐᓂᐊᖅᑑᑉ 

ᐃᓄᒃᑎᑑᓕᖓᔪᐊᓗᒃ ᐅᕝᕙᓗ 

ᐃᓄᐃᓐᓇᖅᑑᓕᖓᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓰᑦ ᐃᓕᓐᓂᐊᖅᑏᑦ ᓄᓇᓖᓪᓗ ᖁᓪᓕᕐᒥᒃ 

ᐃᓕᓐᓂᐊᒐᒃᓴᒥᒃ ᐊᑐᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. ᖁᐊᓇᑕᐅᖅ ᐊᐱᕆᒻᒪᑦ ᑖᓐᓇ 

ᒪᓕᒐᓕᐅᖅᑎ. ᑖᒃᑯᐊ ᐃᓕᓐᓂᐊᕐᕖᒃ ᖁᓪᓕᕐᒥᒃ 

ᐃᓕᓐᓂᐊᕈᑎᒃᓴᓂᒃ ᐊᑐᖅᑑᒃ ᒪᕐᕉᒃ ᑖᑯᐊ 

ᐃᓕᓐᓂᐊᑐᖅ ᐊᑕᐅᓯᕐᒧᑦ ᐅᖃᐅᓯᕐᒧᑦ ᐃᓚᖏᓪᓗ 

ᒪᕐᕉᓕᖅᑲᖓᔫᖕᓄᑦ ᐅᖃᐅᓰᓐᓂ ᐃᓕᓐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᒎᖅ ᐊᔪᕈᓐᓃᖅᓴᖅᐸᓪᓕᐊᔪᑦ 

ᐃᓄᒃᑎᑑᖃᑦᑕᖅᑐᒍᑦ 

ᐊᔪᕈᓐᓃᖅᐹᓪᓕᕈᓐᓇᕋᔭᖅᑑᒐᓗᐊᑦ.  

 

ᑖᓐᓇ ᐊᒃᓱᕉᑎᒋᓗᐊᖃᑦᑕᖅᑕᕋ ᐃᓄᒃ 

ᐃᓕᓐᓂᐊᕐᕕᖕᓄᑦ ᐊᒃᓱᕈᖃᑦᑕᕐᓇᖅᑐᖅ 

ᓇᓗᓇᙱᑦᑐᖅ ᑖᓐᓇ ᐊᑐᖅᑕᐅᖃᑦᑕᕐᓗᓂ 

ᐃᓕᓐᓂᐊᕐᕕᖕᒥ.  

 

ᐃᒃᓯᕙᐅᑖᖅ, ᐊᒃᓱᕈᑦᑎᐊᖅᖢᖓ ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᓐᓂᐊᖅᑎᑦᑎᓇᓱᖃᑦᑕᖅᑐᖓ 

ᓄᓇᕗᒻᒥ ᐅᕙᖓᓘᓐᓃᑦ ᐃᓕᓐᓂᐊᖏᓐᓇᖅᑐᖓ 

ᐃᓄᒃᑐᑦ ᐅᖃᐅᓯᕐᓂᒃ ᑕᐃᒪ ᐅᖃᐅᓯᖃᖅᑎᓪᓗᑕ 

ᐃᓄᒃᑐᑦ ᐅᖃᓪᓚᐃᓐᓇᖅᑎᓪᓗᑕ 

ᐱᔭᕐᓂᕐᓂᖅᓴᐅᓕᖃᑦᑕᕐᒪᑦ ᐊᑯᓂᐅᓂᖅᓴᖅ 

ᐅᖃᒡᓚᒃᑎᓪᓗᑕ.  

 

ᐃᓄᐃᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᐃᓄᒃᑎᑐᑦ 

ᑕᑯᔪᓐᓇᕋᔭᖅᐱᑖ ᐃᓄᒃᑐᑦ ᐃᓕᓐᓂᐊᕈᑎᒃᓴᓂᒃ 

ᐊᑐᖅᑕᐅᓂᖅᓴᐅᓕᕈᒫᖅᐹ ᐃᓕᓴᖅᑕᐅᓗᓂ 

ᐃᓕᓐᓂᐊᕐᕕᖕᓂ ᐃᓄᒃ ᐅᖃᐅᓯᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑖᓐᓇ ᑲᑎᒪᔨ 

ᐊᐱᕆᖕᒪᑦ. ᐃᓚᖏᑦ ᑖᒃᑯᐊ ᐅᖃᐅᓯᕆᔭᖏᑦ 

ᑲᑎᒪᔨᐅᖃᑕᐅᔫᑉ ᑐᓵᖅᑲᐅᖏᓐᓇᑦᑎᒍ ᑐᓵᔨᑎᒍᑦ 

ᑭᓯᐊᓂ ᑲᔪᖏᖅᓴᐃᓂᖅ ᐅᖃᐅᓯᒃᑎᓐᓂᒃ ᐊᑐᕐᓗᑎᒃ 

ᖁᔭᒋᑦᑎᐊᖅᐸᕋ ᑕᐃᒪᓐᓇ ᐅᖃᕋᑖᕐᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑕᐅᔪᖅ. ᐃᓱᒫᓘᑎᒥᒡᓗ 

ᐅᖃᐅᓯᖃᕐᒪᑦ ᐱᔾᔪᑎᒋᓪᓗᒋᑦ ᐅᖃᐅᓯᕗᑦ 

ᐊᑐᖅᑕᐅᓂᖓ ᐃᓕᓐᓂᐊᕐᕕᖕᒥ.  

 

ᓂᕆᐅᒃᑲᓗᐊᖅᑐᖓ ᖃᐅᔨᒪᓪᓗᖓᓗ 

ᓄᓇᕘᖑᓪᓗᑕ ᐱᐅᓂᖅᐹᑦᑎᐊᒥᒃ ᐅᖃᐅᓯᕐᓂᒃ 

ᐃᓕᓴᐃᓗᑕ ᐱᐅᓂᖅᐹᖑᒐᔭᖅᑐᓂᒃ ᐊᔪᙱᒻᒪᑦ 

ᑲᔪᖏᒃᓴᐃᔾᔪᑎᒋᓗᒍ ᐅᖃᐅᓯᖅᐳᑦ ᓄᓇᒃᑎᓐᓂ 

ᐃᓕᓐᓂᐊᖅᑕᐅᔪᓐᓇᕐᓂᐊᕐᒪᑦ ᓄᓇᕗᒻᒥᐅᓄᑦ. 

ᐊᑐᐃᓐᓇᐅᑎᑕᐅᓗᑎᒡᓗ ᐃᓕᓐᓂᐊᒐᒃᓴᐃᑦ ᓄᓇᕗᑦ 

ᓄᓇᓕᖏᓐᓂ ᑕᐃᒪᓐᓇ 

ᐃᓕᑉᐹᓪᓕᕈᑕᐅᔪᓐᓇᑦᑎᐊᕐᒪᑦ ᐅᖃᐅᓯᒃᑎᓐᓂᒃ 

ᐊᖏᕐᕋᒥ ᐱᒋᐊᓲᑦ ᐃᓕᓐᓂᐊᕐᓂᖅ ᐅᖃᐅᓯᒃᑎᓐᓂᒃ 

ᑎᓕᐅᕆᕗᑦ ᐃᓄᒃᑐᑦ ᐅᖃᓪᓚᖃᑦᑕᖁᓪᓗᒋᑦ. 

ᖃᐅᔨᒪᔪᖓᐃᓛᒃ ᐆᒃᑑᑎᓕᐅᕋᒃᑕ 

ᐊᔾᔨᒥᒋᔭᐅᖃᑦᑕᖅᖢᑕᓗ ᑕᐃᒃᑯᐊ 

ᐃᓕᓐᓂᐊᖅᑐᖃᖅᐸᑦ ᐅᖃᐅᓯᕐᒥᒃ 

ᐃᓕᑉᐹᓪᓕᕈᓐᓇᕐᓂᐊᖅᑐᑦ ᑐᓵᖃᑦᑕᕐᓗᒋᑦ 

ᐅᖃᒡᓚᒃᑐᓪᓗ ᑐᓵᖃᑦᑕᕐᓗᒋᑦ ᐅᐱᒋᑦᑎᐊᖅᐸᒃᑲ 

ᐅᖃᐅᓯᑦᑎᓐᓂ ᐅᖃᓪᓚᖃᑦᑕᖅᑐᑦ ᓄᓇᕗᒻᒥᐅᓄᓪᓗ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ.  

 

ᐊᒻᒪᓗᑦᑕᐅᖅ ᐃᓕᓐᓂᐊᓕᓵᖅᑐᓂᒃ ᖁᑦᑎᓐᓂᓖᑦ 

12-ᒧᑦ ᑎᑭᓪᓗᒍ ᑐᕌᒐᒃᓴᖃᖅᑐᒍᑦ ᓴᖅᑭᑦᑎᔪᒪᓪᓗᑕ 

ᐃᓕᓐᓂᐊᕈᑎᒃᓴᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓕᖅᑭᒃᓯᒪᓗᑎᒃ ᑕᐃᑲᙶᕐᓗᑎᒃ ᑕᐃᒪᓐᓇ 

ᐃᓕᓐᓂᐊᕈᑎᒃᓴᐃᑦ ᐋᖅᑭᒃᓯᒪᔪᐃᓐᓇᐅᓗᑎᒃ 

ᓄᓇᕗᒥ. ᐃᓄᐃᓪᓗ ᐊᓐᓂᕆᔭᖏᑦ ᑕᒪᒃᑯᐊ 

ᐱᖅᑯᓯᖏᑦ 

ᓄᓇᕗᒻᒥᐅᖑᔪᒍᑦ ᐅᕙᒍᑦ ᑭᓇᒃᑰᓂᑦᑎᓐᓂᒃ 

ᐃᓕᓴᐃᓗᑎᒃ ᐅᖃᐅᓯᖅᐳᓪᓗ ᑕᕝᕗᖓ 

ᐃᓕᖅᑭᒃᑎᑕᐅᓯᒪᓗᓂ ᐃᓕᓐᓂᐊᕈᑎᒃᓴᓄᑦ 

ᐊᑐᐃᓐᓇᐅᑎᑕᐅᓗᑎᒡᓗ ᐊᔾᔨᒌᙱᒃᑐᓂᒃ 

ᐅᖃᐅᓯᕐᓂᒃ ᐃᓕᓴᐃᔪᓐᓇᕐᓗᑎᒃ.  

 

ᑖᒃᑯᐊ ᐱᓕᕆᐊᕆᔭᐅᔪᑦ ᓴᖅᑭᑕᐅᒐᓱᐊᖅᑐᑦ 

ᐱᓕᕆᕕᒃᑎᓐᓂ ᐃᓕᓂᐊᓕᓵᖅᑐᓂᒃ 

ᖁᑦᑎᓐᓂᓕᖕᓄᑦ 6-ᒧᑦ ᑎᑭᓪᓗᒍ. 

ᐃᓕᓐᓂᐊᓕᓵᖅᑐᑦ ᖁᑦᑎᓐᓂᓕᖕᓄᑦ 6-ᒧᑦ ᑎᑭᓪᓗᒍ 

ᐃᖅᑲᓇᐃᖅᓯᒪᔭᕗᑦ 2022-ᖑᑎᓪᓗᒍ 

ᐱᖓᔪᒋᓕᖅᑕᖓᓂᒃ ᐃᓄᒃᑐᑦ ᐃᓕᓴᐃᔾᔪᑎᒃᓴᐃᑦ 

ᐆᒃᑐᕋᖅᑕᐅᓪᓗᓂ ᐃᓄᒃᑐᑦ ᐊᐃᑉᐸᖓ ᑐᒡᓕᐊᓂᒃ 

ᐃᓄᒃᑐᑦ ᐅᖃᐅᓯᕐᖓᐅᑎᖃᙱᓪᓗᓂ 

ᐃᓕᓐᓂᐊᕈᑎᒃᓴᐃᑦ ᐊᒻᒪᓗᑦᑕᐅᖅ ᐱᖃᑖ ᐃᓄᒃᑐᑦ 

ᐃᓕᓐᓂᐊᕐᓂᖅ ᑖᒃᑯᐊ ᐃᓕᓐᓂᐊᕈᑎᒃᓴᖏᑦ 

ᐋᖅᑭᒃᑕᐅᔪᑦ ᑐᒡᓕᐊᓗ ᐃᓕᓐᓂᐊᖅᑎᑕᐅᓂᐊᕐᒥᔪᖅ 

ᐋᓐᓂᐊᖃᕐᓇᖏᒃᑐᓕᕆᔨᒃᑯᑦ ᐃᓅᓯᓕᕆᓂᕐᒧᓪᓗ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐃᓕᓴᐃᔾᔪᑎᒃᓴᐃᑦ 

ᑎᑎᕋᖅᑕᐅᓯᒪᓪᓗᑎᒃ ᐊᒻᒪ 

ᓯᕗᓪᓕᖅᐹᖅᓯᐅᑎᐅᓪᓗᑎᒃ ᖃᓪᓗᓈᑎᑐᑦ 

ᐅᖃᐅᓯᕐᖓᐅᑎᖃᙱᓪᓗᓂ ᐃᓕᓐᓂᐊᕐᓂᖅ. ᑖᒃᑯᐊ 

ᓴᖅᑭᑕᐅᓯᒪᓕᖅᑐᑦ ᑎᑎᕋᖅᑕᐅᓯᒪᓕᖅᑐᑦ 

ᓯᕗᓪᓕᖅᐹᖅᓯᐅᑎᖏᑦ ᐆᒃᑐᕋᐅᑏᑦ 

ᓯᕗᓪᓕᖅᐹᖅᓯᐅᑎᐅᓪᓗᑎᒃ.  

 

ᑖᒃᑯᐊᓗ ᐃᓕᓐᓂᐊᕈᑎᒃᓴᐃᑦ ᓴᓇᔭᐅᓂᖏᑦ 

ᓈᓴᐅᓯᕆᓂᖅ ᑭᓱᑐᐃᓐᓇᕐᓂᒃ ᓈᓴᐃᓂᖅ ᐊᒻᒪ 

ᑎᑎᕋᐅᔭᕐᓂᖅ ᐃᓄᒃᑐᓪᓗ 

ᐅᖃᐅᓯᕐᖓᐅᑎᖃᙱᓪᓗᓂ ᐃᓄᐃᓐᓇᖅᑐᑦ 

ᐅᖃᐅᓯᕐᒥᒃ ᐃᓕᓴᐃᓂᖅ ᑖᓐᓇ ᑲᔪᓯᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐅᖃᐅᓰᑦ ᐃᓕᓐᓂᐊᖅᑎᑦᑎᔾᔪᑕᐅᑎᓪᓗᒋᑦ 

ᐃᓕᓴᐃᔩᑦ ᐊᑐᓂᒃ ᐊᒡᒍᖅᑐᖅᓯᒪᓂᕐᒦᙶᖃᑦᑕᖅᐸᑦ 

ᓲᕐᓗ ᕿᑭᖅᑖᓗᖕᒥ ᑭᕙᓪᓕᖅ ᓇᑦᑎᓕᖕᒥᐅᑕᐃᓪᓗ 

ᐃᓄᐃᓐᓇᖅᑐᕐᒥᐅᓪᓗ ᐃᖃᓗᒃᑑᑦᑎᐊᕐᒥ ᑖᒃᑯᐊ 

ᓄᓇᓕᖕᓃᙶᖅᑐᐃᓐᓇᐅᕚᑦ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᒪᕐᕉᒃ ᑭᒡᒍᓰᒃ. 

ᐊᔾᔨᒌᓕᖅᑎᑕᐅᓯᒪᔪᓂᒃ ᐃᓄᒃᑐᑦ ᐃᓕᓴᐃᔾᔪᑎᓂᒃ 

ᐊᑐᕈᑎᒃ, ᐊᑕᐅᓯᕐᒥᒃ ᓇᓗᓇᐃᖅᑕᐅᓯᒪᔪᒥᒃ 

ᐅᖃᐅᓯᕆᔭᐅᔪᒥᒃ ᐊᑐᕐᓗᑎᒃ ᑭᓯᐊᓂᓕ 

ᑕᖅᑳᙵᓃᑦᑐᑦ ᐃᓕᓐᓂᐊᕈᑎᒃᓴᓕᐅᕈᒪᒍᑎᒃ 

ᖃᓄᑐᐃᓐᓇᖅ ᐅᖃᐅᓯᕐᒥᒃ ᐊᑐᕐᓗᑎᒃ 

ᐊᔾᔨᒌᙱᐊᕐᔪᒃᑐᓂᒃ ᑳᓐᑐᕌᒃᑎᑦᑎᖃᑦᑕᖅᑐᑦ 

ᐃᖅᑲᓇᐃᔭᖅᑎᑦᑎᑲᐃᓐᓇᖅᖢᑎᒃ ᑕᐃᓐᑯᓂᖓ 

ᐅᖃᓕᒫᒐᒃᓴᓕᐅᖃᑦᑕᕐᓂᐊᕐᒪᑕ. ᐊᒻᒪ 

ᐃᓕᓐᓂᐊᕈᑎᒃᓴᓂᒃ ᒪᓕᒡᓗᒋᑦ ᐱᓕᕆᔪᓐᓇᕐᓂᖏᑦ 

ᐃᓕᓯᒪᔭᖏᓪᓗ ᑖᔅᓱᒪ ᓴᓇᔪᒪᒃᐸᑕ 

ᑕᐃᒪᓐᓇᐃᒃᑐᓂᒃ ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᐅᔪᑦ 

ᐃᑲᔪᖅᑐᐃᔾᔪᑎᒃᓴᐃᓪᓗ ᑕᐃᑲᓂ ᑎᓕᐅᖅᐸᕗᓪᓗ 

ᑕᐃᒃᑯᐊ ᑕᐃᒪᓐᓇ ᐅᖃᐅᓯᕐᒥᖕᓂᒃ ᐊᑐᕐᓗᑎᒃ ᓲᕐᓗ 

ᓇᑦᑎᓕᖕᒥᐅᑦ ᐃᓕᓴᐃᔪᒪᒃᐸᑕ ᓂᕈᐊᖅᑎᒋᓯᒪᔭᖏᑦ 

ᑖᔅᓱᒪ ᒪᓕᒐᓕᐅᖅᑎᐅᑉ ᑖᒃᑯᐊ 

ᐃᓕᓐᓂᐊᕈᒪᓐᓂᖅᐸᑕ ᐃᑲᔪᕈᒪᓐᓂᖅᐸᑕ 

ᐃᓕᓴᐃᔾᔪᑎᒃᓴᓂᒃ ᓴᓇᔪᒪᓐᓂᖅᐸᑕ 

ᒪᑐᐃᖓᐃᓐᓇᐅᔭᖅᐳᒍᑦ ᑐᓴᒐᒃᓴᓂᒃ 

ᓴᖅᑭᑦᑎᖁᔨᔪᒍᑦ ᐊᒻᒪ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 

ᓴᓇᓗᑎᒃ.  

 

ᐃᓚᒋᐊᖅᓯᔪᒪᔪᑦ ᐃᓕᓴᐃᔨᕗᑦ, ᓇᓕᐊᒃ 

ᖃᓄᐃᒃᑐᓂᒃ ᐃᓕᓴᐃᔾᔪᑎᒃᓴᓂᒃ ᐱᑕᖃᕋᓗᐊᖅᐸᑦ 

ᐅᖃᐅᓯᖃᑎᒌᙱᒻᒪᑕ ᓄᓇᕗᒻᒥ 

ᐅᖃᐅᓯᖃᑎᒌᙱᐊᕐᔪᒃᑐᐃᓐᓇᐃᑦ ᐱᐅᔪᖅ 

ᐅᓄᖅᑐᓂᒃ ᐱᓕᕆᒡᔪᑎᒃᓴᓂᒃ ᐊᑐᐃᓐᓇᖅᑕᖃᕐᒪᑦ. 

ᐃᓕᓴᐃᔩᓪᓗ ᑎᑎᕋᖅᑕᐅᓯᒪᒃᐸᑕ 

ᐅᖃᐅᓯᖃᑎᒌᙱᐊᕐᔪᒃᑐᑦ ᐃᓕᓴᐃᔩᑦ 

ᐃᓕᓴᐅᔨᑕᖃᕐᒥᖕᒪᑦ ᑕᐃᒃᑯᓂᖓ ᐊᑐᖃᒃᑕᕐᒥᔪᑦ 

ᑖᒃᑯᓂᖓ ᐅᖃᐅᓯᖏᑦᑕ 

ᐅᖃᐅᓯᖃᑎᒋᙱᐊᔪᒑᖓᒍᑦ ᓇᖕᒥᓂᖅ ᐃᓕᓴᐃᔫᑉ 

ᐅᖃᐅᓯᕐᒥᓄᑦ ᐊᓯᔾᔨᖃᑦᑕᖅᑕᖏᑦ.  

 

ᐃᒃᓯᕙᐅᑖᖅ ᑖᓐᓇ ᑕᒻᒪᖅᑲᐅᔭᕋ ᑲᑎᒪᔨᐅᑉ 

ᐊᐱᖅᑯᑎᒋᖅᑲᐅᔭᖓ ᑕᒻᒪᖅᑲᐅᒐᒪ ᓇᓕᐊᒃ 

ᐃᔾᔪᐊᒐᒃᓴᐃᑦ ᐃᓕᓐᓂᐊᕈᑎᒃᓴᐃᑦ ᑕᒻᒫᕐᔪᖅᑲᐅᒐᒪ 

ᑭᐅᑎᓪᓗᖓ ᑖᒃᑯᐊ ᑎᓴᒪᐃᑦ ᐃᓕᓐᓂᐊᕐᕖᑦ ᐋᒡᒐ 

ᓄᓇᓖᑦ ᑎᓴᒪᑦ ᑖᒃᑯᐊ 

ᐃᓕᓐᓂᐊᓕᖅᐸᓪᓕᐊᑎᑦᑎᓇᓱᒃᑐᑦ ᒪᕐᕉᖕᓂᒃ 

ᐅᖃᐅᓰᖕᓂᒃ ᒪᕐᕉᒃ ᐊᒻᒪ ᖁᕐᓕᕐᒧᓪᓗ ᐊᑐᖅᑐᑦ 

ᐊᐃᑉᐸᖓᓂᒃ ᐊᑕᐅᓯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑖᓐᓇ ᓇᓗᓇᐃᖅᑲᐅᒐᕕᐅᒃ 

ᑭᒡᒍᓰᑦ ᑭᐅᕋᑖᕋᕕᓪᓗ. ᐅᖃᐅᓯᕐᒥᒃ 

ᐃᓕᓴᐃᔾᔪᑕᐅᔪᒥᒃ, ᐃᓕᓴᐃᔾᔪᑎᒃᓴᓂᒃ 

ᐱᓂᖅᓴᐅᔪᒪᓪᓗᖓ.  

 

ᖁᕕᐊᓱᑦᑐᖓ ᐊᐱᖅᑯᑎᒋᕋᑖᕋᒃᑯ ᐃᒃᓯᕙᐅᑖᖅ 

ᑖᒃᑯᐊ ᐅᖃᐅᓯᖅᐳᑦ ᐊᔾᔨᒌᙱᐊᕐᔪᖕᒪᐅᒃ 

ᕿᑭᖅᑖᓗᖕᒥᐅᓂᒃ ᓇᑦᑎᓕᖕᒥᐅᑦ ᑭᕙᓪᓕᕐᒥᐅᑦ. 

ᖃᐅᔨᒪᔪᖓ ᐅᓄᖅᑐᑦ ᑐᓴᒐᒃᓴᐃᑦ ᑖᑯᐊ ᓄᓇᕗᑦ 

ᒐᕙᒪᒃᑯᖓᓂᒃ ᕿᑭᖅᑖᓗᖕᒥᐅᑎᑐᑦ 

ᑎᑎᕋᖅᓯᒪᔪᐃᓐᓇᐅᖕᒪᑕ ᑕᐃᒃᑯᐊᓗ ᓂᕈᐊᖅᑎᒃᑲ 

ᑐᑭᓯᑦᑎᐊᖃᑦᑕᖏᒻᒪᑕ ᐅᖃᓕᒫᕋᓱᒃᖢᑎᒃ 

ᕿᑭᖅᑖᓗᖕᒥᐅᑎᑐᑦ ᑎᑎᕋᖅᓯᒪᔪᓂᒃ ᐃᓄᒃᑎᓂᒃ 

ᑐᑭᓯᐊᑦᑎᐊᖃᑦᑕᖏᒻᒪᑕ. ᑖᓐᓇ ᐱᔾᔪᑎᒋᓪᓗᒍ 

ᖁᔭᓐᓇᒦᕈᑎᒋᓪᓗᒋᑦ ᐊᐱᕆᒐᒪ ᐃᓕᔅᓯᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᕈᑕᐅᓂᐊᕐᒥᒃ 

ᓯᕗᓂᒃᓴᑉᑎᓐᓄᑦ ᐊᑦᑐᖅᑕᐅᓂᐊᕐᒪᑕ 

ᖁᔭᓐᓇᒦᖅᐳᖓ ᐊᐱᕆᒐᑉᑭᑦ ᒥᓂᔅᑕ ᑭᐅᒐᕕᑦᑕᐅᖅ 

ᖁᔭᓐᓇᒦᖅᐸᒋᑦ (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, 

ᑭᒡᒍᑎᒃᑲ ᐱᒻᒪᑕ ᑕᕝᕗᖓ ᐃᓱᓕᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) 

ᑭᖑᓪᓕᕐᒨᓕᕐᓚᖓᐃ ᑎᑎᕋᖅᓯᒪᔭᓐᓄᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔾᔨᐊᓪᓚᕋᑖᕋᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᑦ ᐊᑖᓃᒻᒪᑕ ᐅᐊᑦᑎᐊᕈᒃᑲᓂᕐᓕ 

ᐅᖃᐅᓯᐅᖅᑲᐅᔪᖅ ᑕᐃᒃᑯᐊ 

ᐱᔪᓐᓇᐅᑎᑖᖅᑎᑕᐅᓪᓗᑎᒃ ᑎᑎᖅᑲᕐᒥ 

ᐃᓕᓴᐃᔨᕈᕈᓐᓇᐸᑦᑐᐃᑦ. 

ᐊᐱᖅᑯᑎᔅᓴᖃᕐᕕᒋᒃᑲᓐᓂᕋᒃᑭᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖏᑦ 

ᐊᖓᔪᖅᑳᒡᒍᑏᑦ, ᐃᓕᓴᕖᑦ ᐊᖓᔪᖅᑳᖏᑦ 

ᐃᖅᑲᓇᐃᔮᖅᑖᑎᑦᑎᒐᓱᓐᓂᕐᒥᒃ ᐱᓕᕆᐊᖃᖅᐸᒻᒪᑕ 

ᐊᒻᒪᓗ ᑕᐃᒃᑯᐊ ᐃᓕᓴᐃᔨᐅᑲᐃᓐᓇᐸᑦᑐᐃᑦ 

ᐱᔪᓐᓇᐅᑎᖃᖅᑎᑕᐅᓪᓗᑎᒃ ᑎᑎᖅᑲᖅᑎᒍᑦ 

ᐅᓂᒃᑳᖅᑎᑕᐅᕙᑉᐸᑦ? ᐅᓂᒃᑳᓕᐅᖅᑎᑕᐅᕙᑉᐸᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐊᕐᕌᒍᒧᑦ ᐊᑕᐅᓯᕐᒧᑦ ᐊᑕᕙᒻᒪᑕ. 

ᓄᖅᑲᑎᓪᓗᒋᑦ ᐊᐱᖅᓱᖅᑕᐅᕙᙱᑦᑐᐃᑦ, 

ᐊᐱᖅᑯᑎᓂᒃ ᑭᐅᑎᑕᐅᕙᙱᑦᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ 

ᒥᓂᔅᑕᓗ. ᐅᖃᖅᑲᓐᓂᕐᓗᖓᐃ, 

ᐱᓪᓚᕆᒻᒪᕆᐊᓘᓱᒋᒐᒃᑯᓕ. ᖃᓄᑐᐃᓐᓇᑦᑎᐊᖅ 

ᑐᑭᓯᒃᑲᓐᓂᕈᑎᔅᓴᓂᒃ ᓄᐊᑦᑎᖃᑦᑕᕈᓐᓇᕈᑦᑕ 

ᐱᐅᓯᒋᐊᖅᓯᒍᑎᔅᓴᐅᔪᓂᒃ ᐃᓕᓐᓂᐊᖅᑐᓕᕆᓂᕐᒥᒃ. 

ᑕᐃᒫᓪᓗ ᓄᖅᑲᖅᑐᖃᖅᑎᓪᓗᒍ ᐊᐱᖅᓱᖃᑦᑕᕐᓂᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓚᒋᔭᐅᓚᐅᖅᑐᓄᑦ 

ᐃᓕᓴᐃᔨᓄᑦ ᐃᓚᒋᔭᐅᕋᑖᒥᓂᐅᔪᓄᑦ 

ᐊᐱᖅᓱᖅᑕᐅᒍᓐᓇᖅᓯᕙᒃᑲᓗᐊᕐᖓᑕ ᑭᓱᓂᒃ 

ᐊᓪᓗᐃᓯᒪᔪᖃᖅᑑᔮᕐᒪᖔᑦ, ᓇᐅᒃᑯᓪᓗ 

ᐋᖅᑭᒋᐊᕈᓐᓇᖅᑑᔮᕐᒪᖔᑦᑕ ᐊᒻᒪᓗᑦᑕᐅᖅ ᖃᓄᖅ 

ᓄᖅᑲᖅᑕᐃᓕᒪᑎᑦᑎᓂᖅᓴᐅᒍᓐᓇᕋᔭᕐᒪᖔᑦᑕ 

ᐃᓕᓴᐃᔨᖁᑎᑦᑎᓐᓂᒃ. 

 

ᐃᓚᖏᑦ ᒫᓃᑲᐃᓐᓇᑐᐃᓐᓇᖅᑐᑎᒃ 

ᐅᖃᑦᑎᐊᒻᒪᕆᓲᖑᙱᒻᒪᑕ ᓇᐅᒃᑯᑦ 

ᐋᖅᑭᒋᐊᕆᐊᖃᖅᑐᒋᑦᑎᒻᒪᖔᑕ. 

ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᐱᓕᕆᖃᑎᖃᕋᓱᐊᖅᑎᓪᓗᒋᑦ ᐃᓕᓴᕕᖁᑎᑦᑎᓐᓂ 

ᐃᓕᓐᓂᐊᖅᑎᓂᓪᓗ.  

 

ᐃᔅᓱᕙᐅᑕᖅ ᐊᐱᖅᑯᑎᒋᓗᒍ ᐊᐱᕆᒍᒪᔭᕋ ᒥᓂᔅᑕ 

ᐅᑎᕈᓐᓇᕐᒪᖔᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐱᓕᕆᖃᑎᒌᒃᑐᓂᒃ ᐅᖃᖃᑎᖃᕐᓗᓂ 

ᑕᐃᒪᐃᑦᑐᓂᓪᓗ ᓴᖅᑭᖅᓯᓗᓂ. 

ᐃᓕᕝᕕᖃᕈᓐᓇᓪᓚᕆᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑕᐅᑲᐃᓐᓇᐸᑦᑐᓂᒃ 

ᐱᔪᓐᓇᐅᑎᑖᖅᑎᑕᐅᓪᓗᑎᒃ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᐃᒃᑯᐊ ᐃᓕᓴᐅᔩᑦ ᓄᓇᕗᒻᒥ 

ᑲᑐᔾᔨᖃᑎᒌᖓᑦ ᐊᐱᖅᓱᖃᑦᑕᓲᑦ 

ᓄᖅᑲᖅᑐᖃᓕᕋᐃᒻᒪᑦ. ᑐᔅᓯᕋᕐᕕᒋᔪᓐᓇᖅᑕᕗᑦ 

ᐃᓚᓕᐅᔾᔨᖁᓪᓗᒋᑦ ᑕᐃᒃᑯᓄᖓ 

ᐃᓕᓴᐃᔨᕈᖅᐸᑦᑐᓄᑦ ᐱᔪᓐᓇᐅᑎᑖᖅᑎᑕᐅᓪᓗᑎᒃ 

ᑎᑎᖅᑲᖅᑎᒍᑦ. ᓄᖅᑲᓕᕋᐃᑉᐸᑕ ᐃᓱᓕᓕᕋᐃᑉᐸᑕ 

ᐃᓕᓴᐃᔨᐅᓂᖏᑦ ᐊᐱᖅᓱᖅᑕᐅᑎᖃᑦᑕᕐᓗᒋᑦ. 

 

ᐊᑕᐅᓯᑐᐃᓐᓇᕐᒧᑦ ᐊᕐᕌᒍᒧᑦ 

ᑳᓐᑐᕌᖃᖃᑦᑕᖅᑑᒐᓗᐊᑦ. ᐊᔾᔨᒌᙱᐊᕐᔪᑉᐸᒻᒥᒻᒪᑕ 

ᐃᓚᖏᑦ ᐃᖅᑲᓇᐃᔭᓕᖅᑭᑎᑕᐅᓲᖑᓪᓗᑎᒃ 

ᐃᓚᖏᓪᓗ ᐃᖅᑲᓇᐃᔭᓕᖅᑭᑖᖃᑦᑕᖅᓯᒪᓪᓗᑎᒃ 

ᐊᕐᕌᒍᒐᓚᑲᓪᓚᓂᒃ. ᐊᔾᔨᒌᙱᑦᑐᓂᒃ 

ᐊᑯᓂᐅᓂᓕᓐᓂᒃ ᐃᖅᑲᓇᐃᔭᖃᑦᑕᖅᓯᒪᓪᓗᑎᒃ. 

ᐊᕐᕌᒍᒧᑦ ᐊᑕᐅᓯᕐᒧᑦ ᐊᑕᖃᑦᑕᖅᑐᐃᑦ ᑕᐃᒃᑯᐊ 

ᐱᓪᓗᒋᓪᓕ ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᖓ 

ᐅᖃᖃᑎᒋᔪᓐᓇᖅᑕᕗᑦ. ᐊᐱᖅᑯᑎᓂᑦᑕᐅᖅ 

ᑭᐅᑎᑕᐅᖃᑦᑕᕈᓐᓇᕐᒥᒻᒪᖔᑕ ᓄᖅᑲᓕᕋᐃᑉᐸᑕ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᓇᓗᓕᖅᑎᑦᑎᒍᒪᙱᒃᑲᓗᐊᖅᑐᖓ ᒥᓂᔅᑕ 

ᐅᖃᐅᓯᖃᕋᑖᕐᖓ ᐱᔪᓐᓇᕐᓂᕋᖅᑐᓂ. 

ᐃᔅᓯᕙᐅᑕᖃᐃ ᐊᖅᑯᑎᒋᓗᒍ ᒥᓂᔅᑕᖃᐃ 

ᐱᓂᐊᕐᓂᕋᖔᕈᓐᓇᖅᑲ 

ᐱᓕᕆᖃᑎᖃᕐᓂᐊᕐᓂᕋᖔᕈᓐᓇᖅᑲ, 

ᕈᓐᓇᕐᓂᐊᕐᓂᕋᙱᖔᕐᓗᓂ ᑕᐃᒃᑯᐊ 

ᐱᔪᓐᓇᐅᑎᑖᖅᑎᑕᐅᓯᒪᔪᐃᑦ ᑎᑎᖅᑲᑎᒍᑦ 

ᓄᖅᑲᓕᕋᐃᑉᐸᑕ ᐊᐱᖅᑯᑎᓂᒃ 

ᑭᐅᑎᑕᐅᖃᑦᑕᕐᓗᑎᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᐱᓕᕆᖃᑎᒋᕙᑦᑕᕗᑦ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖓ ᑕᒪᒃᑯᓂᖓ 

ᐊᐱᖅᑯᑎᓂᒃ ᖃᐅᔨᒐᓱᑦᑐᑕ. ᓄᖅᑲᖅᑐᖃᓕᕋᐃᒻᒪᑦ 

ᐃᓕᓴᐃᔨᓂᒃ. ᑕᐃᒃᑯᐊᓗ ᑎᑎᖅᑲᖅᑎᒍᑦ 

ᐱᔪᓐᓇᐅᑎᑖᖅᓯᒪᔪᐃᑦ ᐃᓕᓴᐃᔩᑦ 

ᐱᖃᓯᐅᑎᒍᓐᓇᖅᑕᕗᑦ. ᐱᖅᓯᐅᔾᔭᐅᖁᒍᓐᓇᖅᑕᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᒥᓂᔅᑕᐅᑉ ᒪᑉᐱᒐᖓᓂ 128ᒥ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂ, ᑕᓪᓕᒪᒋᔭᖓᑦ ᓇᓗᓇᐃᒃᑯᑕᓕᒃ 

ᑐᕌᒐᕐᓃᑦᑐᖅ. ᐃᑲᔪᖅᓰᓂᕐᒥᒃ ᐃᓕᓴᕕᓐᓂ 

ᐃᓕᓴᑎᑦᑎᖃᑦᑕᖅᑐᓂ ᑎᒥᒃᑯᓪᓗ ᐃᓱᒪᒃᑯᓪᓗ 

ᖃᓄᐃᙱᑎᐊᖅᑎᑦᑎᒐᓱᐊᖅᐸᑦᑐᓂ, ᐃᔅᓯᕙᐅᑕᖅ 

ᑕᕝᕙᓂ ᑕᑯᙱᑦᑎᐊᕋᒪ ᓯᕗᓪᓕᐅᑎᑕᐅᓂᐊᖅᑐᓂᒃ 

ᑕᕝᕙᓂ ᐱᓕᕆᐊᔅᓴᓄᑦ ᐸᕐᓇᐅᑎᓂ. ᐊᖅᑯᑎᒋᓗᑎᑦ 

ᐃᔅᓯᕙᐅᑕᖅ, ᒥᓂᔅᑕ ᓇᓗᓇᐃᖅᓯᖁᔭᕋᓗᐊᕋ 

ᐱᓕᕆᔅᓴᓗ ᐸᕐᓇᐅᑎᓃᑦᑐᓂ ᑖᒃᑯᓂᖓ 

ᑕᒫᓃᑦᑐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᔅᓱᒪ ᓯᕗᓪᓕᐅᑎᑕᐅᔫᑉ ᐊᑖᓂ 

ᐃᑲᔪᖅᓰᒋᐊᖃᕋᑦᑕ ᐱᕙᓪᓕᐊᑎᑕᐅᓂᖏᑦ ᐃᓕᓴᕖᑦ 

ᐊᑦᑕᓇᙱᑦᑐᐃᑦ ᐊᒻᒪᓗ ᐃᓱᒪᒃᑯᑦ ᑎᒥᒃᑯᓪᓗ 

ᖃᓄᐃᙱᑦᑎᐊᕋᓱᑦᑎᑕᐅᓂᖏᓐᓂᒃ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᒥᓂᔅᑕᐅᓇ ᐅᖃᓕᒫᕋᑖᖅᑐᖅ ᐅᕙᖓ 

ᐅᖃᓕᒫᖅᑲᐅᒻᒥᔭᖓᓂᒃ ᒪᑉᐱᒐᖓᓂ 128ᒥ 

ᑐᕌᒐᖏᓐᓂᒃ. ᐊᐱᖅᑯᑎᒋᕋᑖᕋᒃᑯᓕ ᓱᒻᒪᑦ 

ᓇᓗᓇᐃᖅᓯᓯᒪᙱᒻᒪᖔᔅᓯ ᓯᕗᓪᓕᐅᖁᔭᐅᓪᓗᑎᒃ 

ᑐᕌᖓᖏᓪᓗ ᐋᖅᑭᑎᖅᓯᒪᔭᐅᓗᑎᒃ ᑕᕝᕙᓂ 

ᐱᓕᕆᐊᔅᓴᓄᑦ ᐸᕐᓇᐅᑎᓂᒃ ᒪᑉᐱᒐᖓᓂ. 

ᐃᓐᓇᖃᐃ ᑕᑯᙱᑐᐃᓐᓇᖅᑕᕋᖃᐃ? ᒪᑉᐱᒐᖓ 

129 ᑕᑯᓪᓗᒍ ᐊᒻᒪᓗ 130. ᑕᑯᙱᓐᓇᒪ 

ᓇᓗᓇᐃᖅᓯᒪᔪᓂᒃ ᓯᕗᓪᓕᐅᑎᑕᐅᓂᐊᖅᑐᓂᒃ 

ᐱᔾᔪᑎᖃᖅᑐᓂᒃ ᑖᔅᓱᒥᖓ ᑐᕌᒐᐅᔪᒥᒃ. 

ᑐᕌᖅᑕᐅᔪᒥᒃ ᑎᑭᐅᑎᔾᔪᑎᐅᒐᔭᖅᑐᓂᒃ 

ᓇᓗᓇᐃᖅᓯᖁᒍᓐᓇᖅᑭᐅᒃ ᐃᔅᓯᕙᐅᑕᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑲᔪᓰᓐᓇᐸᑦᑐᒍᑦ ᐃᑲᔪᖅᓰᓪᓗᑕ 

ᖃᐅᔨᒪᒐᓱᐊᖅᑐᑕᓗ ᐅᖃᐅᔾᔨᒋᐊᖅᐸᑦᑐᑕᓗ 

ᐊᒻᒪᑦᑕᐅᖅ ᑕᒪᓐᓇ ᖃᐅᑕᒫᑦ ᐊᐅᓚᓂᖏᑕ 

ᐊᐅᓚᓂᖏᓐᓄᑦ ᐃᓚᒋᔭᐅᖃᑦᑕᖅᑐᐃᑦ 

ᐱᕙᓪᓕᐊᔾᔪᓯᐅᔪᓂᒃ ᐊᑐᓕᖅᑎᑕᐅᓯᒪᔪᓂᒃ 

ᐋᖅᑭᐅᒪᑎᑕᐅᓂᖓᓄᑦ ᒪᓕᑦᑕᐅᑎᑦᑎᕙᑦᑐᒍᑦ. 

ᑕᐃᒃᑯᐊ ᖃᕋᓴᐅᔭᐃᑦ ᐃᑭᑐᐃᓐᓇᕆᐊᓖᑦ 

ᐃᓕᓴᕕᑦᑎᓐᓂ. ᑮᓇᐅᔭᓕᕆᒃᑯᓐᓄᑦ 

ᐃᑲᔪᖅᑕᐅᓪᓗᑕ ᑕᐃᒪᐃᒍᓐᓇᐸᑦᑐᒍᑦ. ᖃᕋᓴᐅᔭᒃᑯᑦ 

ᐃᑭᐊᖅᓯᕕᒃᑰᖅᑕᐅᑎᒋᔪᓐᓇᖅᑐᐃᑦ 

ᐃᑭᑕᐅᑐᐃᓐᓇᕋᐃᑉᐸᑕ ᐊᑐᕋᔅᓴᕈᖃᑦᑕᖅᑐᑎᒃ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐅᕙᓐᓄᓪᓕ ᓇᓗᓕᕈᔪᒃᑲᒪᐃᓛᒃ ᖃᐅᔨᒪᙱᓐᓇᒪ 

ᖃᓄᖅ ᐋᖅᑭᐅᒪᑎᑦᑎᓂᖅ 

ᐃᑭᐊᖅᓯᕕᖕᒨᑦᑕᐅᑎᒋᔪᓐᓇᖅᑐᓂᒃ ᖃᕋᓴᐅᔭᓂᒃ 

ᐊᑦᑐᖅᓯᒐᔭᕐᒪᖔᑕ ᑎᒥᖏᑎᒍᑦ ᐃᓱᒪᖏᑎᒍᓪᓗ 

ᖃᓄᐃᙱᑦᑎᐊᕐᓂᕐᒥᒃ. ᐊᓯᐊᓄᑦ ᓅᖔᕐᓗᖓᖃᐃ 

ᐃᓕᓐᓂᐊᕈᑎᓂᒃ ᐱᕙᓪᓕᐊᑎᑦᑎᓂᕐᒥᒃ 

ᐊᐱᖅᓱᕈᑎᖃᖔᕈᒪᒐᒪ. 

 

ᐃᔅᓯᕙᐅᑕᖅ, ᓯᕗᓪᓕᐅᖁᔭᐅᓯᒪᔪᐃᑦ ᒪᑉᐱᒐᖓ 

129ᒥ ᖃᐅᔨᒪᒐᓱᐊᖃᑦᑕᓂᐊᖅᑐᐃᒡᒎᖅ ᐃᓕᓴᕕᒻᒥ 

ᓯᕗᓕᖅᑏᑦ ᐊᐅᓚᑦᑎᑦᑎᐊᕐᒪᖔᑕ. 

ᖃᓄᐃᓕᖓᓕᕐᒪᖔᑕᓗ ᐊᔾᔨᒌᓕᖅᑎᑕᐅᓯᒪᔪᐃᑦ 

ᐃᓕᓴᕖᑦ ᐊᖓᔪᖅᑳᖏᑕ ᐅᓂᒃᑳᓕᐅᕈᑎᖏᑦ. 

ᐃᓕᓴᕕᓕᒫᓄᑦ ᒪᓕᑦᑕᐅᓛᓕᕐᖓᑕ 2023-2024ᒥ. 

ᑭᓱᓂᒃ ᐃᓗᓕᖃᖅᑲᑦ ᑖᒃᑯᐊ 

ᐊᔾᔨᒌᓕᖅᑎᑕᐅᓯᒪᔪᐃᑦ ᐃᓕᓴᕖᑦ ᐊᖓᔪᖅᑳᖏᑕ 

ᐅᓂᒃᑳᓕᐅᕐᕕᖏᑦ ᑕᑕᑎᕆᐊᓖᑦ? 

ᐅᓂᒃᑳᖃᖃᑦᑕᓂᐊᖅᑐᑦ ᐃᓕᓴᕕᐅᑉ 

ᐱᕙᓪᓕᐊᑎᑕᐅᓂᖏᒃ 

ᐊᑦᑕᓇᙱᓪᓗᑎᒃ ᐃᓕᓴᕕᐅᔪᓐᓇᕐᓗᓂ 

ᓄᓇᓕᖓᓂ. ᐃᓱᒪᖏᑎᒍᑦ, ᑎᒥᖏᑎᒍᑦ 

ᖃᓄᐃᙱᑦᑎᐊᖅᑎᑦᑎᒍᓐᓇᕐᓗᑎᒃ ᑖᒃᑯᐊᓗ 

ᐅᓂᒃᑳᓄᑦ ᐃᓚᓕᐅᔾᔭᐅᖃᑦᑕᕐᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᒪᒥᐊᓇᖅ, ᐊᐱᖅᑯᑎᒋᖅᑲᐅᔪᒧᑦ 

ᑭᐅᔾᔪᑎᒋᖅᑲᐅᔭᓐᓄᑦ ᐅᖃᑦᑎᐊᕐᓗᒍ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᕋᓱᐊᖏᓐᓇᖃᑦᑕᖅᑐᑦ 

ᖃᐅᔨᒪᓇᓱᑦᑐᑎᓪᓗ ᓯᕗᓕᖅᑎᓄᑦ 

ᐊᐅᓚᑦᑎᓂᐅᖃᑦᑕᖅᑐᓂᒃ ᓄᓇᕗᒻᒥ ᐃᓕᓴᕕᓐᓂ. 

ᐃᓱᒪᖃᕆᐊᓗᐊᙳᐊᖅᑐᑎᒃ ᐃᓕᓐᓂᐊᕈᑎᓂᒃ 

ᐃᑲᔪᖅᓰᒍᑎᓂᓪᓗ ᐃᓕᓐᓂᐊᖅᑎᓄᑦ.  

 

ᑕᐃᒪᓕ ᐊᖓᔪᖅᑳᑦ ᐅᓂᒃᑳᖏᑦ, ᐃᓕᓴᕖᑦ 

ᐊᖓᔪᖅᑳᖏᑕ ᐅᓂᒃᑳᖏᑦ. ᓯᓚᓪᓕᖅᐹᖓ 

ᐃᓕᓴᕕᒻᒥ ᐊᐅᓚᑦᑎᐊᖅᑐᐃᑦ 

ᐅᓂᒃᑳᕋᔭᕆᐊᖃᑦᑕᖅᑲᐃᑦ ᐊᒻᒪ ᐃᓕᓴᕕᓐᓂᓗ 

ᐃᓪᓗᕈᓯᖏᓐᓂ  

ᐱᔭᕇᖅᑕᐅᔪᓐᓇᖅᓯᒪᔪᐃᑦ, ᐃᖅᑲᓇᐃᔭᖅᑏᓪᓗ 

ᓄᓇᓕᓐᓂ ᐱᓕᕆᖃᑎᖃᑦᑎᐊᖅᓯᒪᓂᖏᑦ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᙵᕕᖃᖅᑐᑎᒃ. 

ᐊᐃᑉᐸᖓ ᐅᖃᐅᓯᖃᖅᐸᑦᑐᑦ ᐃᓕᓴᕕᒻᒥ 

ᐱᒡᒐᓇᖅᑐᔅᓯᐅᕈᑎᖏᓐᓂᒃ ᐊᖓᔪᖅᑳᖑᓪᓗᓂ 

ᐃᓕᓴᕕᒻᒥ ᑕᐃᑲᓂ ᑕᖅᑭᐅᓚᐅᖅᑐᒥ. 

ᓇᓗᓇᐃᖅᓯᓲᑦ ᐃᓪᓗᕈᓯᕐᒥ 

ᐱᒡᒐᓇᖅᑐᖅᓯᐅᖅᑐᒥᓂᕐᓂᒃ ᐃᓕᓴᕕᓕᒫᓪᓗ 

ᐱᔭᕆᐊᑐᔪᖅᓯᐅᖅᑕᒥᓂᖏᓐᓂᒃ ᓄᓇᓕᐅᓪᓘᓐᓃᑦ.  

 

ᐊᒻᒪ ᐱᖓᔪᐊᑦ, ᐃᓐᓇᑐᖃᐃᑦ ᐃᓕᖅᑯᓰᑦ 

ᐅᖃᐅᓯᕐᒧᑦ ᖃᐅᔨᒪᔨᑕᕗᑦ ᑕᕝᕘᓇ 

ᐱᖃᑕᐅᖃᑦᑕᖅᑐᑦ. ᖃᑦᑎᐅᒻᒪᖔᑕ ᐃᓐᓇᑐᖃᐃᑦ 

ᐃᓕᓴᕕᒻᒦᖃᑦᑕᖅᑐᐃᑦ, ᐅᖃᐅᓯᓕᕆᔩᓪᓗ 

ᖃᐅᔨᒪᔨᑕᐃᑦ ᐱᖃᑕᐅᓯᒪᔪᑦ ᐃᓕᓴᕕᒻᒥ 

ᖃᑦᑎᐅᒻᒪᖔᑕ ᑕᖅᑭᕆᓚᐅᖅᑕᑎᓐᓂ, ᖃᓄᕐᓗ 

ᐃᓕᓐᓂᐊᑎᑦᑎᓂᕐᒪᖔᑕ? ᐃᓕᖅᑯᓯᓕᕆᓂᕐᒧᑦ 

ᑐᕌᖓᔪᐃᑦ, ᐃᓱᒪᓕᕆᓂᕐᒧᑦ ᑐᕌᖓᔪᐃᑦ, 

ᐊᔾᔨᐅᙱᑦᑐᓄᑦ ᓱᑎᑦᑎᓂᐅᔪᓄᑦ ᑐᕌᖓᔪᑦ ᐊᒻᒪ 

ᓇᓕᐊᓐᓄᑦ ᐃᖅᑲᓇᐃᔮᕐᒧᑦ ᐃᓕᔭᐅᓐᓂᕐᒪᖔᑕ? 

ᑎᓴᒪᖓᓪᓗ, ᖃᐅᔨᒋᐊᖃᑦᑕᕐᓂᖅ 

ᐊᖓᔪᖅᑳᕆᔭᐅᔪᓂᒃ ᑲᑐᔾᔨᖃᑕᐅᔪᓂᓪᓗ. ᑖᒃᑯᐊ 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒐᓱᒍᑎᐅᖃᑦᑕᖅᑐᐃᑦ ᖃᓄᑐᐃᓐᓇᖅ 

ᐊᖓᔪᖅᑳᕆᔭᐅᔪᐃᓪᓗ 

ᐱᖃᑕᐅᑎᑕᐅᒐᓱᓐᓂᖏᓐᓂᒃ. 

ᑲᑐᔾᔨᖃᑎᒌᓕᐅᕐᓂᕐᒥᓂᓪᓗ. ᑕᖅᑭᐅᓚᐅᖅᑐᒥ 

ᐊᑐᖅᑕᒥᓂᐅᔪᒥᒃ.  

 

ᐊᒻᒪᓗ ᐃᓕᓐᓂᐊᕐᓇᐅᒍᓐᓃᑎᓪᓗᒍ 

ᐱᓕᕆᓂᐅᖃᑦᑕᖅᑐᐃᑦ ᑲᑎᓐᓂᐅᖃᑦᑕᖅᑐᓄᑦ 

ᐅᓂᒃᑳᖃᖅᑐᐃᑦ ᐃᓕᓴᕕᐅᑉ ᐃᓗᐊᓂ ᑕᖅᑭᓕᒫᖅ 

ᓱᔪᖃᖃᑦᑕᓂᕐᒪᖔᑦ ᐃᓕᓐᓂᐊᕐᓇᐅᒍᓐᓃᑎᓪᓗᒍ.  

ᖃᑦᑎᓪᓗ ᐃᓕᓐᓂᐊᖅᑏᑦ ᐅᐸᖃᑦᑕᓂᕐᒪᖔᑕ 

ᑕᖅᑭᑕᒫᑦ ᐊᒻᒪᓗ ᐃᓕᓐᓂᐊᕐᓇᐅᒍᓐᓃᑎᓪᓗᒍ 

ᓱᖃᑦᑕᓂᕐᒪᖔᑕ ᐃᓕᓴᕕᒻᒥ.  

 

ᐊᓯᐊᓂᒃ ᑎᑎᕋᕐᕕᔅᓴᖃᕐᒥᔪᖅ 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᑦᑕᐅᔭᕆᐊᓖᑦ. 

ᐊᑦᑕᓇᖅᑐᓕᕆᓂᕐᒧᑦ ᑐᕌᖓᔪᐃᑦ ᐃᑭᓕᕐᓂᖅᑲᖅ 

ᐆᑦᑐᕋᖅᑐᖃᕐᓂᕐᒪᖔᑦ ᑕᒪᒃᑯᐊᕈᓘᔭᐃᑦ 

ᐅᓂᒃᑳᓃᖃᑕᐅᓲᖑᑦᑕᖅᑯᐃᑦ ᑕᐃᒪᐃᓕᐅᕐᓂᖅᑲᑕ 

ᑕᖅᑭᕆᓚᐅᖅᑕᑎᓐᓂ.  

 

ᐊᒻᒪᑦᑕᐅᖅ ᖃᑦᑎᒻᒪᕇᒃᑭᐊᖅ ᑮᓇᐅᔭᖏᑦ 

ᐊᑐᕈᒫᕐᓂᐊᖅᑐᑦ ᖃᓄᐃᓕᖓᓕᕐᒪᖔᑕ. ᐃᓕᓴᕕᒃ 

ᓇᓗᓇᐃᖅᓯᕕᐅᓯᒪᑉᐸᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᑮᓇᐅᔭᖏᑕ ᖃᓄᐃᓕᖓᓕᕐᓂᖏᓐᓄᑦ. ᑕᕝᕙᑦᑕᐅᖅ 

ᐃᓕᓴᕕᒻᒥ ᑲᑐᔾᔨᖃᑎᒌᑦᑐᐃᑦ ᐱᓕᕆᔪᐃᑦ ᖃᓄᖅ 

ᐱᓕᕆᓐᓂᕐᒪᖔᑕ ᓇᓗᓇᐃᖅᓯᒪᑦᑕᕆᕗᑦ ᐊᑖᒍᑦ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᐅᑉ. 

 

ᐊᒻᒪᑦᑕᐅᖅ ᐅᐸᑦᑎᐊᖃᑦᑕᓂᕐᒥᒃ 

ᓴᖅᑭᔮᖅᑎᑦᑎᓂᕐᒥᒃ ᐊᒻᒪ 

ᓴᖅᑭᔮᕆᐊᖅᑎᑦᑎᓂᕐᒧᓪᓗ ᐃᓱᒪᑖᖑᑦᑕᖅᑐᒥᓃᑦ 

ᐊᒻᒪᓗ ᖃᑦᑎᓂᒃ ᐃᑲᕐᕋᓂᒃ 

ᐃᓕᓐᓂᐊᑎᑦᑎᖃᑦᑕᓂᕐᒪᖔᑕ 

45ᖑᒋᐊᖃᓲᖑᑎᓪᓗᒋᑦ. 

ᐃᓕᓐᓂᐊᕐᓇᐅᒍᓐᓃᑎᓪᓗᒍᓗ 45 ᐃᑲᕐᕋᐃᑦ 

ᐃᓕᓴᕕᒻᒥ ᐱᐅᓯᕚᓪᓕᕆᐊᖅᑎᑦᑎᔪᖃᕐᓂᖅᑲᑦ 

ᐊᒻᒪᓗᑦᑕᐅᖅ ᐃᓕᓴᕕᐅᑉ ᑐᕌᒐᖏᓐᓄᑦ 

ᑎᑭᐅᑎᕚᓪᓕᓂᕐᒪᖔᑕ. 

 

ᓱᓕᒃᑲᓐᓂᐅᒻᒪᑕ ᐃᔅᓯᕙᐅᑕᖅ, ᐅᑕᖅᑭᑦᑎᐊᕆᔅᓯ. 

ᑭᖑᓪᓕᖅ ᑕᕝᕙ ᐅᓂᒃᑳᕐᕕᖓ, ᐊᓯᖏᓐᓂᒃ 

ᐅᓂᒃᑳᖃᓲᖑᒻᒥᔪᖅ. ᐊᓯᖏᓐᓂᒃ ᐃᓚᓕᐅᔾᔨᒍᒪᑉᐸᑕ 

ᐊᖓᔪᖅᑳᖑᓪᓗᓂ ᐃᓕᓴᕕᒻᒥ ᑕᖅᑭᕆᓚᐅᖅᑕᑎᓐᓂ 

ᐅᓂᒃᑳᔅᓴᖃᕐᓂᖅᑲᑕ ᐊᒻᒪ ᓯᕗᓂᑦᑎᓂ ᐊᒡᒋᖅᑐᓂᒃ 

ᓱᓂᐅᓂᐊᖅᑐᓂᒃ. ᐃᓕᓴᕕᒻᒥ ᓱᔪᖃᕐᓂᐅᓴᑉᐸᑦ 

ᖃᐅᔨᒪᔭᐅᔪᓂᒃ ᑕᕝᕙᓃᖃᑕᐅᓲᖑᑦᑕᕆᕗᑦ.  

 

ᐊᒻᒪᓗ 12ᖓ, ᐊᐅᓚᑦᑎᓂᖅ 

ᐃᖅᑲᓇᐃᔭᖅᑎᓕᕆᓂᕐᓗ ᑕᕝᕙᓂ 

ᐃᓱᒫᓗᓐᓇᖅᑐᖃᖃᑦᑕᖅᓯᒪᕙ, 

ᖃᓄᐃᑦᑐᖃᖃᑦᑕᖅᓯᒪᕙᓪᓘᓐᓃᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ 

ᐃᑲᔪᕆᐊᖁᔨᓂᕐᒥᒃ, ᖃᓄᐃᑦᑐᖃᑲᓪᓚᓂᖅᑲᑦ, ᐃᓪᓗ 

ᓴᓇᒋᐊᖅᑕᐅᒋᐊᖃᕐᓂᖓᓄᓪᓗ ᑐᕌᖓᔪᓂᒃ 

ᑕᕝᕙᓃᑦᑐᖃᑦᑕᕆᕗᖅ.  

 

ᑖᒃᑯᐊ ᐃᓚᔭᐅᖃᑦᑕᕐᒥᔪᐃᑦ ᐃᓅᖃᑎᒌᑦᑎᐊᕐᓂᕐᒧᑦ 

ᑐᕌᖓᔪᓂᒃ ᓄᖅᑲᖓᑎᑦᑎᔪᖃᑲᐃᓐᓇᔪᖃᕐᓂᖅᑲᑦ 

ᐃᓕᓴᕕᒻᒥᓘᓐᓃᑦ ᐊᓂᑕᐅᔪᖃᕐᓂᖅᑲᑦ 

ᐃᓕᓐᓂᐊᖅᑎᒥᒃ ᑕᕝᕙᓂ 

ᑎᑎᕋᖅᑕᐅᖃᑕᐅᓲᖑᒻᒥᔪᑦ. ᐊᓯᖏᓪᓗ 

ᐅᓂᒃᑳᖑᔭᕆᐊᓖᑦ ᐊᐅᓚᑕᐅᓂᖏᓐᓂᒃ ᐊᓪᓚᕕᒻᒥ 

ᐊᐅᓚᑕᐅᓂᖏᓐᓄᑦ ᐃᓱᒫᓗᓐᓇᖅᑐᖃᖅᑲ 

ᖃᕋᓴᐅᔭᐃᓪᓘᓐᓃᑦ ᕙᓰᑦ ᓱᕈᓯᖅᑕᐅᑏᓪᓘᓐᓃᑦ, 

ᐃᓄᑦᑎᑑᓕᖅᑎᑦᑎᔨᖏᓪᓘᓐᓃᑦ 

ᐊᐅᓚᑦᑎᐊᕈᓐᓃᕐᓂᖅᑲᑕ ᑕᕝᕙᓂ 

ᐅᓂᒃᑳᕆᔭᐅᖃᑦᑕᕐᒥᔪᐃᑦᑕᐅᖅ. 

ᐊᔾᔨᒌᙱᑦᑐᕈᓘᔮᓗᓐᓂᒃ ᑐᑭᓯᒃᑲᓐᓂᕈᑎᔅᓴᓂᒃ 

ᐴᖅᑲᐃᖃᑦᑕᖅᑐᐃᑦ. ᐃᓕᓴᕕᑦᑎᓐᓂ ᐱᔾᔪᑎᓕᓐᓂᒃ 

ᐊᒻᒪ ᐱᐅᓯᒋᐊᖅᑕᐅᓂᖏᓐᓂᒃ ᐃᓕᓴᕕᐅᑉ. 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᒃᓴᓕᕐᔪᐊᑦ 

ᑕᐃᒃᑯᐊ ᐃᓕᓴᖅᑏᑦ ᐊᖓᔪᖅᑳᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᐅᓂᒃᑳᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓃᖏᓐᓇᕐᓂᐊᕐᒪᖔᑦ 

ᐅᕝᕙᓘᓐᓃᑦ ᐃᓕᓴᖅᑏᑦ ᐊᖓᔪᖅᑳᖏᖕᓄᑦ 

ᑐᓐᓂᖅᑯᑕᐅᖃᑦᑕᖅᐸᑦ, ᐅᕝᕙᓘᓐᓃᑦ 

ᓄᐊᑕᐅᖃᑦᑕᕐᒪᖔᖏᑦ 

ᑕᖅᑲᐅᙵᖅᑕᐅᔪᒃᓴᒫᖑᓗᑎᒃ? ᓄᓇᓕᖕᓂ ᐊᑐᓂ 

ᐅᕝᕙᓘᓐᓃᑦ ᑕᒪᕐᒥᒃ? ᐅᕝᕙᓘᓐᓃᑦ ᐃᓚᖏᑦ 

ᐅᓂᒃᑳᑦ ᐃᓚᖏᑦ ᑕᖅᑲᐅᙵᖅᑕᐅᖃᑦᑕᕈᓐᓇᖅᐸᑦ? 

ᐊᒻᒪ ᑕᒪᓐᓇ ᐅᓂᒃᑳᖅᑕᕐᓂᖅ ᖃᓄᖅ 

ᐊᑐᖅᑕᐅᖃᑦᑕᕐᒪᖔᖅ ᐃᓚᔮᕇᖕᓂᒃ 

ᐃᖅᑲᓇᐃᔭᖃᑎᖃᕐᓂᖅ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ.  

 

ᐃᓚᖓᑦ ᐳᐃᒍᕐᓂᕋᒃᑰᓇ ᐱᕐᔪᐊᖑᖃᑕᐅᔪᖅ. ᑖᓐᓇ 

ᑭᖑᓪᓕᖅᐹᖅ ᒪᒃᐱᖅᑐᒐᖓᓂ ᐅᐃᒍᐊ.  ᑕᐃᒃᑯᐊ 

ᖁᕝᕙᓯᖕᓂᓖᑦ ᐊᑐᖃᑦᑕᖅᑐᑦ ᐃᓕᓐᓂᐊᕐᕕᑉ 

ᐃᓗᐊᓂ ᐊᒻᒪᓗ ᐅᓪᓗᖅ ᖃᔅᓯᑦ 

ᐃᓕᓐᓂᐊᖃᑦᑕᕐᒪᖔᑦ ᐊᑎᓕᐅᕐᓇᐅᑉ ᐅᓪᓗᖏᓪᓗ. 

ᐊᒻᒪᓗ ᐅᓪᓛᒃᑯᑦ ᐅᓐᓄᒃᑯᓪᓘᓐᓂᑦ ᑭᖑᕙᖃᑦᑕᕐᓂᖅ 

ᐅᐸᙱᑦᑐᓪᓗᓐᓃᑦ. 

ᑕᒪᒃᑯᐊᓕᒫᑦ ᑐᓴᒐᒃᓴᑦ ᓄᐊᖃᓯᐅᑎᖃᑦᑕᖅᑕᕗᑦ 

ᐃᓕᓐᓂᐊᕐᕖᑦ ᒪᑐᓯᒪᓂᐊᖅᑎᓪᓗᒋᑦ. ᓯᓚ 

ᐱᔾᔪᑎᒋᓪᓗᒍ ᐊᓯᐊᓘᓐᓃᑦ.  

 

ᑕᒪᒃᑯᐊ ᓄᐊᑕᐅᖃᑦᑕᕐᓂᖏᑦ ᑕᒪᒃᑯᓄᖔᖅᑐᑦ 

ᑕᒪᒃᑯᓄᖓ ᐊᑐᕈᓐᓇᖅᓯᔪᒍᑦ ᒫᓐᓇ ᓄᐊᑕᐅᓯᒪᔪᓂᒃ 

ᐃᓕᓴᕐᕖᑦ ᐊᖓᔪᖅᑳᖏᑦᑕ ᐅᓂᒃᑳᖏᑦ ᐊᕐᕌᒎᑉ 

ᐃᓗᐊᓂ ᖃᐅᔨᓴᖅᑕᐅᓂᐊᖅᐳᑦ. ᐊᕐᕌᒍᓗ ᖃᓄᖅ 

ᑕᐅᒃᑐᖃᕐᓂᐊᕐᒪᖔᖓ. ᑖᒃᑯᐊ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓄᑦ ᐃᓕᔭᐅᖃᓯᐅᔾᔭᐅᔪᓐᓇᖅᑐᑦ. ᒪᑯᐊᓗ 

ᐃᓕᑦᑎᕙᓪᓕᐊᔪᑦ ᖁᑦᑎᓂᖅᐹᖅ 12-ᒥᒃ, ᐃᓐᓇᕐᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ ᐊᒻᒪᓗ ᐅᐸᖃᑦᑕᖅᑐᑦ 

ᖃᑦᑎ ᐳᓴᓐᑎᖏᓐᓃᒻᒪᖔᑦ. ᑖᒃᑯᐊ 

ᑕᖅᑭᑕᒫᖅᓯᐅᑎᙳᖅᑎᑕᐅᓪᓗᑎᒃ 

ᐅᓂᒃᑳᓕᐊᕆᔭᐅᖃᑦᑕᖅᑐᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖅᑎᒍᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒪᒥᐊᓇᖅ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ. K-12 ᐃᓕᓐᓂᐊᕐᕖᑦ 

ᐊᐅᓚᑕᐅᓂᖏᑦ. ᐊᐱᖅᑯᑎᒃᓴᖃᖅᖢᖓ. 

 

ᐃᓕᓐᓂᐊᕐᕖᑦ ᐱᐅᓂᖅᐹᖑᔪᓐᓇᖅᑐᑦ 

ᐅᐸᖃᑦᑕᖅᐸᑕ ᑭᓯᐊᓂ ᐃᓕᓴᖅᑏᑦ ᑕᒪᓐᓇ 

ᑲᔪᓯᑦᑎᐊᕈᓐᓇᖅᑐᖅ. ᓇᓕᐊᑦ ᐃᓕᓐᓂᐊᕐᕕᒃ 

ᐅᖃᐅᓯᕆᙱᖦᖢᒍ ᓄᓇᓕᓘᓐᓃᑦ, ᖃᔅᓯ 

ᐅᐸᖃᑦᑕᙱᓐᓂᑦ ᐅᓄᓛᖑᕙᑦ ᐊᒻᒪᓗ ᖃᔅᓯᑦ 

ᐊᑦᑎᓛᖑᕙᑦ? ᐃᓛᒃ ᓇᓕᐊᖕᓂᒃ ᓄᓇᓕᖕᓂ 

ᐅᖃᙱᓪᓗᓂ ᖃᔅᓯᑦ ᖁᕝᕙᓯᓐᓂᖅᐹᖑᕙᑦ? ᖃᔅᓯᑦ 

ᐊᒃᑎᖕᓂᖅᐹᖑᕙᑦ ᐅᐸᖃᑦᑕᕐᓃᑦ? ᒥᓂᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ), ᐃᑦᓯᕙᐅᑖᖅ. ᐅᑕᖅᑭᑦᑎᐊᕆᔅᓯ. 

ᐃᓕᓐᓂᐊᕐᕕᖕᒧᑦ ᐅᐸᖃᑦᑕᖅᑐᑦ ᔮᓐᓄᐊᕆ 2023 

ᐅᐸᖃᑦᑕᖅᑐᑦ ᓄᓇᕗᓕᒫᒥ 75.3%. ᐊᒻᒪᓗ 

ᐅᐸᖃᑦᑕᖅᑐᑦ ᐅᓄᖅᓯᒃᑲᓐᓂᖅᖢᑎᒃ ᓯᑏᕝᕙ 2022-

ᒥᓂᑦ, 67.2%-ᖑᓚᐅᕐᒪᑕ. ᐅᐱᕐᖔᖅ 2022, 

ᐅᐸᖃᑦᑕᖅᑐᑦ 30-40%-ᖏᓐᓂᓚᐅᖅᑐᑦ. 

ᓄᕙᒡᔪᐊᕐᓇᖅ ᑕᒪᓐᓇ ᐱᔾᔪᑎᒋᓪᓗᒍ. 

 

ᔮᓐᓄᐊᕆᒥ ᐊᕕᑦᑐᖅᓯᒪᔪᓂᑦ 2023-ᒥ, ᕿᑎᕐᒥᐅᑦ 

72.28% ᐅᐸᖃᑦᑕᓚᐅᖅᑐᑦ, ᑭᕙᓪᓕᕐᒥ 75.29%, 

ᐊᒻᒪᓗ ᕿᑭᖅᑖᓗᖕᒥ 78.2%.  

 

ᑖᒃᑯᐊ ᓈᓴᐅᑏᑦ ᐅᐸᖃᑦᑕᕐᓂᐅᔪᖅ 

ᖁᕝᕙᖅᐹᓪᓕᖅᑐᑦ. ᓱᓖᓛᒃ ᓄᕙᒡᔪᐊᕐᓇᖅ 

ᐊᑐᕋᑦᑎᒃᑯᑦ. ᒪᑯᐊᓗ ᑲᐳᖅᑕᐅᖃᑦᑕᖅᑐᑦ ᑕᒪᒃᑯᐊ 

ᐊᑐᐃᓐᓇᕈᖅᑎᖃᑦᑕᖅᓯᒪᔭᕗᑦ. ᑕᐃᒪᐃᓕᖓᕗᒍᑦ 

ᐊᕐᕌᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ 

ᑐᓴᕈᒥᓇᕐᒪᑦ. ᐃᓕᓐᓂᐊᕐᓂᓕᕆᔨᒃᑯᑦ K-12 

ᐃᓕᓴᕐᕖᑦ 

ᐊᐅᓚᑕᐅᓂᖏᑦ $214,359,000 ᐊᐅᓚᔾᔪᑏᑦ 

ᒪᑭᒪᐅᑏᓪᓗ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ G-11, 

ᐃᓕᓐᓂᐊᕈᑎᒃᓴᐃᑦ, ᓴᓇᖅᑯᑏᑦ, ᐅᐃᕖᑎᑐᓪᓗ 

ᐃᓕᓴᕐᓂᖅ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᐊᓯᐊᓂᒃ 

ᒪᐅᙵᖁᔨᒐᒪ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. ᐃᖅᓱᖅᑏ, ᐃᓐᓇ ᒪᒥᐊᓇᖅ, 

ᐊᖏᖅᐱᓰ ᐊᓯᐊᓂᒃ ᑕᑉᐸᐅᙵᖁᔨᓪᓗᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. ᑎᑎᕋᖅᓯᒪᓂᐊᕐᒪᑦ 

ᑭᓇᒃᑰᒻᒪᖔᑦ ᐅᑯᐊ ᓇᓗᓇᐃᑲᐃᓐᓇᒃᑭᑦ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ), ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᓄᑖᒥᒃ ᒪᐅᙵᖅᑐᖃᕐᒪᑦ. ᓴᐅᒥᓐᓂ ᒥᓂᔅᑕᐅᑉ 

ᑐᖏᓕᐊ ᕇᐱᑲ ᕼᐊᐃᓐᓄ, ᐊᒻᒪ ᑕᓕᖅᐱᓐᓂ 

ᒥᓂᔅᑕᐅᑉ ᑐᖏᓕᐊ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐱᒋᐊᒃᑲᓐᓂᕐᓗᖓ. ᐃᓕᓐᓂᐊᕈᑎᒃᓴᐃᑦ, ᓴᓇᖅᑯᑏᑦ, 

ᐅᐃᕖᑎᑐᑦ ᐃᓕᓐᓂᐊᕐᓂᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᖅ ᑭᓯᐊᓂ ᒥᓂᔅᑕᒥᒃ 

ᐃᖅᑲᓇᐃᔭᖅᑎᖏᓐᓄᓪᓘᓐᓃᑦ 

ᓇᓗᓇᐃᖅᑕᐅᖁᔨᓪᓗᖓ. ᐅᓇ ᐃᖃᓗᖕᓄᑦ 

ᐊᑐᑐᐃᓐᓇᖅᑑᒐᓗᐊᑦ. 

ᐅᐃᕖᑎᑐᑦ ᐃᓕᓐᓂᐊᕐᓂᖅ, ᐃᓕᓐᓂᐊᕐᕕᐊᓗᖕᓂ 

ᐅᕝᕙᓘᓐᓃᑦ ᐊᓯᖏᑦᑎᒍᑦ ᑕᒫᓂ ᐃᖃᓗᐃᑦ 

ᐃᓗᐊᓂ. ᖃᓪᓗᓈᑎᑐᑦ ᐃᓕᓐᓂᐊᖅᑎᑦᑎᓂᖅ 

ᖃᓄᖅ ᑐᑭᓯᔪᓐᓇᙱᑦᑕᕋ ᐊᒻᒪᓗ ᐱᔪᓐᓇᐅᑏᑦ 

ᑕᒪᒃᑯᐊᓕᒫᑦᑎᐊᑦ ᐅᖃᐅᓯᕆᙱᑦᑕᒃᑲ. ᑭᓯᐊᓂ, 

ᑐᑭᓯᔪᓐᓇᙱᑦᑐᖓ ᐅᐃᕖᓂᒃ ᐅᖃᐅᓯᕐᖓᐅᑎᓖᑦ 

ᖃᓪᓗᓈᑎᑐᑦ ᐃᓕᓐᓂᐊᖅᑎᖦᖠᖦᖤᕐᒪᑕ, ᐅᐃᕖᓪᓗ 

ᖃᓪᓗᓈᑎᑐᑦ ᐃᓕᓐᓂᐊᖅᑎᑦᑎᖦᖤᕐᒪᑕ. ᒥᓂᔅᑕᖃᐃ 

ᑖᓐᓇ, ᐃᓛᒃ, ᐃᒃᓯᕙᐅᑖᖅ, ᐃᓕᓴᖅᑏᑦ ᐅᐃᕖᑦ 

ᐃᓕᓐᓂᐊᕐᕕᖏᓐᓂᑦᑐᑦ.  

 

CTS ᑭᓱᑭᐊᕐᖏᓐᓇ, ᖄᒃᑲᓐᓂᐊᒍᓂᒃᑯ 

ᐃᓕᓐᓂᐊᖃᑦᑕᕐᒪᑕ ᐃᓕᓐᓂᐊᕐᕕᐊᓗᖕᒧᑦ 

ᐃᓯᖅᓯᒪᓕᕋᒥᒃ. ᐊᒻᒪ ᐃᑲᓂ ᐅᐃᕖᑦ 

ᐃᓕᓐᓂᐊᕐᕕᖓᖕᓂ ᐊᕐᕌᒍ 

ᐱᒋᐊᓪᓚᒃᑲᓐᓂᕐᓂᐊᕐᒪᑕ. ᖃᓄᐃᒻᒪᓂᒃᑯᐊ 

ᐃᖅᑲᓇᐃᔭᖃᑎᒌᑦᑎᐊᒃᑲᓐᓂᙱᓚᑦ ᐃᖃᓗᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐊᒻᒪᓗ ᐅᐃᕖᑦ 

ᐃᓕᓴᕐᕕᖓᖕᓄᑦ ᑲᑎᒪᔩᑦ. 

ᑲᑐᔾᔨᖃᑎᒌᓐᓂᒃᑰᒃᑲᓐᓂᖅᐸᑕ ᐃᑲᔪᒃᑲᓐᓂᕈᓐᓇᕐᒪᑕ 

ᐃᓕᓴᖅᑎᓂᒃ. 

 

ᐊᐳᖅᑕᖅᑰᔨᖕᒪᑕ ᐅᐃᕖᓪᓗ ᖃᓪᓗᓈᓪᓗ. ᐊᒻᒪᓗ 

ᑐᓴᖃᑦᑕᕐᒥᔪᖓ ᐃᓕᓴᖅᑏᑦ ᐃᓱᒪᒋᖅᑳᖅᑕᕗᑦ-

ᓚᓲᖑᖕᒪᑕ. ᑖᓐᓇ ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑎᖓᓘᓐᓃᑦ ᑕᒪᒃᑯᓄᖓ 

ᐊᐳᖅᑕᐅᑎᓂᒃ ᐲᔭᐃᒃᑲᓐᓂᕈᓐᓇᖅᐹᑦ 

ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ ᐅᖃᐅᓯᖅ ᓇᓕᐊᒃ 

ᐊᑐᕐᓗᒍ ᐃᓕᓐᓂᐊᖅᑎᑦᑎᓂᕐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ), ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᑕᒪᓐᓇ ᐊᐱᖅᑯᑎᒋᒐᖕᓂ. ᒥᓂᔅᑕᐅᑉ ᑐᖏᓕᐊ. 

ᓴᐃᓐᑦ ᓗᐃ ᑕᒪᑐᒥᖓ ᑭᐅᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓴᐃᓐᑦ 

ᓗᐃ. 

 

ᓴᐃᓐᑦ ᓗᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑖᓐᓇ ᐅᖃᐅᓯᖃᖅᑰᕐᒪᑦ ᐃᓄᒃᓱᒃ 

ᐃᓕᓐᓂᐊᕐᕕᐊᓗᖕᓂ ᑕᒫᓂ ᐃᖃᓗᖕᓂ ᐅᐃᕖᑎᑐᑦ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᓯᒪᓕᕐᒪᑕ ᐊᕐᕌᒎᖕᓄᒃ 

ᒪᕐᕉᖕᓄᒃ. ᑲᑐᔾᔨᖃᑎᒌᓐᓂᒃᑰᖃᑎᒌᓕᖅᑐᑦ. ᑖᒃᑯᐊ 

ᐅᐃᕖᑦ ᐊᒻᒪᓗ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᖏᑦᑕ 

ᑲᑎᒪᔨᖏᑦ ᐊᒻᒪᓗ ᐅᐃᕖᑦ ᑲᑎᒪᔨᖏᑦ.  

 

ᐅᐃᕖᑦ ᐃᓕᓐᓂᐊᕐᕕᒃ ᐊᖏᒡᓕᒋᐊᖅᑕᐅᓂᐊᖅᑐᑦ. 

ᑕᐃᒪᓐᓇ ᑲᑐᔾᔨᖃᑎᒌᖕᓂᖅ ᑲᔪᓰᓐᓇᒍᓐᓇᖅᑐᖅ 

ᐊᑐᖃᑦᑕᓚᐅᕐᒪᑦ ᑕᐃᒪ ᑕᐃᒃᑯᐊ ᐱᙳᐊᕐᕕᖏᖕᓂᒃ, 

ᐅᐃᕖᑦ ᐱᙳᐊᕐᕕᖃᓚᐅᙱᒻᒪᑕ ᐃᓄᒃᓲᑉ 

ᐃᓕᓐᓂᐊᕐᕕᖓᓄᑦ ᐱᙳᐊᕆᐊᖅᑐᖃᑦᑕᓚᐅᖅᑐᑦ 

ᐊᒻᒪᓗ ᐊᑯᓐᓂᖅᓱᖅᑐᑦ ᐃᓕᓐᓂᐊᕐᕕᖓᓂᒃ.  

 

ᑭᐅᕗᖓᑐᖅ ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ. ᐄ, ᐊᒻᒪᓗ 

ᓂᕆᐅᒃᐳᖓ ᑕᒪᒃᑯᐊ 

ᐱᐅᓯᕙᓪᓕᐊᖏᓐᓇᕐᓂᐊᕐᓂᖏᑦ. ᐅᓇ 

ᐊᐱᖅᑯᑎᒋᒃᑲᓐᓂᕈᒪᖕᒥᔭᕋ. ᐱᙳᐊᕐᕕᖃᓕᕐᒪᑦ 

ᐃᓕᓴᕐᕕᖓᖕᓂ. ᐊᒻᒪᓗ ᐃᓕᓴᖅᑏᑦ ᐅᓄᕐᓂᖏᑦ 

ᓱᓖᓛᒃ ᒥᑭᓗᐊᖅᑐᖅ ᑕᑉᐱᖕᓇ. ᓲᕐᓗᖃᐃ ᒪᑯᐊ 

ᐅᓄᖅᑐᑦ ᑕᒪᒃᑯᓂᖓ ᓱᓕ 

ᐱᙳᐊᖅᑎᑦᑎᖃᑦᑕᕈᓐᓇᙱᑦᑐᑦ 

ᕚᓕᕚᖅᑎᓪᓘᓐᓃᑦ.  

 

ᐅᓄᖅᑎᓪᓗᒋᑦ ᐃᓂᒃᓯᐅᓗᐊᕐᓂᖓ ᐱᓪᓗᒍ,  

ᓄᓇᕗᒻᒥ ᐅᐃᕖᑦ ᐃᓕᓐᓂᐊᕐᕕᖓᑦ ᐊᒻᒪᓗ 

ᐃᓄᒃᓱᖕᒥ ᐃᓕᓐᓂᐊᖅᑐᑦ ᐅᓄᖅᑑᓪᓗᑎᒡᓕ 

ᐱᙳᐊᑲᑕᒍᓐᓇᕐᒪᑕ. ᑲᑐᔾᔨᖃᑎᒌᖕᓂᒃᑰᕐᓗᑎᒃ 

ᑭᓯᐊᓂ ᑕᒪᓐᓇ ᑲᔪᓯᖃᑕᐅᖕᒪᑦ 

ᐃᓕᑉᐹᓪᓕᐅᑎᒋᓪᓚᕆᐊᓘᓲᖑᖕᒪᑦ ᑕᐃᒪᓐᓇ 

ᐱᙳᐊᕐᓂᖅ ᐃᖃᐃᔭᕐᕕᖕᒥ. ᒪᑯᐊᓗ 

ᐃᓄᑑᖅᑰᔨᓗᐊᖅᑐᑦ ᑕᐃᒪᓐᓇ 

ᐃᓄᒋᐊᖕᓃᖃᑕᐅᓕᖅᖢᑎᒃ 

ᐃᓚᒋᔭᐅᖃᑕᐅᓕᖅᖢᑎᒃ. ᕿᑐᕐᖓᕗᑦ ᑕᒪᒃᑯᓄᖓ 

ᐃᓄᖕᓃᑦᑐᓐᓇᕐᓂᖅ ᐃᓕᖅᑯᓯᖃᑎᒌᙱᑦᑐᓪᓗ 

ᑕᒪᒃᑯᓄᖓ ᐃᓚᐅᖁᑦᑎᐊᕋᑦᑎᒃᑯᑦ. 

ᐱᙳᐊᖅᑐᓕᕆᓂᖅ ᑕᒪᓐᓇ ᐃᓚᒋᔭᐅᖃᑕᐅᖕᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᒪ’ᓇ, 

(ᑐᓵᔨᑎᒎᕈᓐᓂᖅᑐᖅ) ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. ᐅᐃᕖᑦ 

ᐃᓕᓐᓂᐊᕐᕕᖓᑦ ᒫᓐᓇ ᐊᖅᓴᕐᓃᑦ 

ᐃᓕᓐᓂᐊᕐᕕᖓᖕᓂ ᐊᑐᖃᑦᑕᕐᒥᔪᑦ 

ᐃᖃᐃᔭᕆᐊᖅᑐᖅᖢᑎᒃ ᑕᐃᑯᖓ. ᑕᐃᓐᓇ 

ᐃᖃᐃᔭᕐᕕᒃ ᑕᐃᑲᓂ ᐊᖏᖃᑎᒌᒃᓯᒪᕙᓪᓚᐃᖕᒪᑦ 

ᑕᐃᒃᑯᐊ ᐃᖃᓗᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐊᒻᒪᓗ ᐅᐃᕖᑦ ᑲᑎᒪᔨᖏᑦ. ᓱᕈᓰᑦ 

ᑭᙴᒪᔭᖏᑦ ᑕᒪᒃᑯᐊ ᓴᖅᑭᑕᐅᖁᓪᓗᒋᑦ. 

ᐋᖅᑭᒃᓯᒪᑦᑎᐊᑦᑐᖅ ᒫᓐᓇ ᐃᓕᓴᖅᑏᑦ 

ᐊᑐᕈᓐᓇᖅᑐᑦ ᐃᖃᐃᔭᕐᕕᖕᒥ ᐱᓗᐊᕐᓗᒍ ᑕᐃᑲᓂ 

ᐊᖅᓴᕐᓃᑦ ᐃᓕᓐᓂᐊᕐᕕᖓᖕᓂ.  

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2209 

ᑕᐃᒃᑯᐊ ᐅᐃᕖᑦ ᐃᓕᓐᓂᐊᕐᕕᖏᑦ ᖄᒃᑲᓐᓂᐊᒍᑦ 

ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᖃᑦᑕᖅᑐᑦ ᐊᒻᒪᓗ 

ᐊᓯᖏᖕᓂᑦ ᐱᓕᕆᖃᑦᑕᖅᖢᑎᒃ ᐅᐃᕖᑦ 

ᐃᓕᓐᓂᐊᕐᕕᖓᑕ ᓯᓚᑖᓂ. ᓄᓇᓕᖕᓂ 

ᐊᑐᖅᑕᐅᔪᓐᓇᖅᑐᑦ ᓲᕐᓗᒃ ᓯᐊᕐᕆᔮᕐᕖᑦ ᐊᓯᖏᒡᓗ.  

ᑕᒪᒃᑯᐊ ᐅᐸᒃᑕᐅᖃᑦᑕᖅᑐᑦ ᐊᑐᖅᑕᐅᖃᑦᑕᖅᑐᒡᓗ 

ᑕᒪᒃᑯᓄᖓ ᐃᓕᓴᖅᑎᓄᑦ ᐃᖃᐃᔭᖃᑦᑕᖁᓪᓗᒋᑦ.  

 

ᑕᐃᒪᓐᓇ ᐅᖃᓪᓚᖃᑎᒌᖏᓐᓇᕐᓂᐊᖅᑐᑦ ᐃᖃᓗᐃᑦ 

ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ ᐊᒻᒪᓗ ᐅᐃᕖᑦ 

ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᑦ. ᐄᓛᒃ, 

ᐃᓕᓐᓂᐊᕐᕖᑦ ᑕᒪᒃᑯᐊ ᐊᒥᖅᑳᖃᑦᑕᕐᒪᑕ 

ᐃᖃᐃᔭᕐᕕᖕᓂᒃ ᐊᓯᖏᓐᓂᒡᓗ ᐊᒻᒪᓗ ᓂᕆᐅᒃᐳᒍᑦ 

ᐅᐃᕖᑦ ᐃᓕᓐᓂᐊᕐᕕᖓᑦ ᐊᖏᓂᖅᓴᒥᒃ 

ᐃᖃᐃᔭᕐᕕᖃᕐᓂᐊᓕᕐᒪᑕ ᑕᐃᓐᓇ 

ᐊᖏᒡᓕᒋᐊᖅᑕᐅᓚᐅᖅᑎᓪᓗᒍ ᐃᓕᓐᓂᐊᕐᕕᖓᑦ 

ᓇᖕᒥᓂᕐᓗ ᐱᙳᐊᖅᑎᖃᐅᓕᕐᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᑐᑭᓯᑦᓯᐊᖅᐸᓪᓚᐃᙱᒻᒪᑦ ᐊᐱᖅᑯᑎᓐᓂᒃ. 

ᒫᓐᓇᐅᔪᖅ ᐅᐃᕖᑎᑑᕐᓂᖅ ᐃᓕᓐᓂᐊᕐᕕᐊᓗᒻᒥ 

ᑕᐃᑲᓂ ᐃᓄᒃᓲᑉ ᐃᓕᓐᓂᐊᕐᕕᖓᓂ 

ᐃᓕᓐᓂᐊᖅᑕᐅᕙᒻᒪᑦ. ᐃᓕᓐᓂᐊᒃᑲᓐᓂᕈᓐᓇᓲᖑᕙᑦ 

ᓲᕐᓗ ᖃᑉᓗᓈᑎᑐᑦ ᑕᐃᑲᓂ ᑖᑉᑯᐊ ᐅᐃᕖᑦ 

ᐃᓕᓐᓂᐊᕐᕕᖓᑦ ᐊᖏᒡᓕᒋᐊᖅᑕᐅᓚᐅᕐᓗᒍ 

ᑕᐃᒃᑯᐊᓗ ᐃᓕᓐᓂᐊᖅᑏᑦ ᐅᐸᖃᑦᑕᕐᓂᖏᓐᓂᒃ 

ᑖᒃᑯᐊ ᐃᓕᓐᓂᐊᖅᑏᑦ 

ᐊᑐᐃᓐᓇᖃᑦᓴᐃᓐᓇᕐᓂᐊᖅᐸᑦ 

ᐃᓕᓐᓂᐊᒃᑲᓐᓂᕈᑎᑦᓴᓂᒃ 

ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᐸᑦᑐᓂᒃ 

ᐱᖃᑎᖃᖅᐸᓪᓗᑎᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑕᖅ. ᖁᔭᓐᓇᒦᒃ ᐊᐱᕆᒐᕕᑦ. ᐃᖃᓗᐃᑦ 

ᐃᓕᓐᓂᐊᖅᑐᓕᕆᔨᖏᑦ ᐊᒻᒪᓗ ᐊᖓᔪᖅᑳᖏᑦ 

ᐃᓕᓐᓂᐊᕐᕖᑦ ᐊᖏᕈᑎ ᐃᓕᓐᓂᐊᖅᑏᑦ 

ᐊᑐᕈᓐᓇᑦᓯᐊᕋᔭᖅᑐᑦ ᑕᒪᑐᒪᙵᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᑏᑐᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐃᑲᔪᕈᓐᓇᕈᑎᒃ ᑕᐃᒪᐃᑦᑐᓐᓇᖁᑉᓗᒍ, ᐊᑏᑐᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐱᒋᐊᓛᖅᐳᑦ.  

 

ᑕᐃᒫᒃ ᐅᐸᑐᐊᕋᒪ ᐊᕐᕌᓂ ᐱᔭᕇᖅᑐᓂᒃ ᐅᐃᕖᑦ 

ᐃᓕᓐᓂᐊᕐᕕᖓᓂ ᐃᓚᐅᔪᒐᒪ ᐊᒻᒪ 

ᓯᕗᓂᐊᓂᐅᖅᑰᖅᑐᖅ ᐊᑕᐅᓯᕐᒥᒃ 

ᐱᔭᕇᖅᑐᖃᒋᐊᙵᓚᐅᖅᓯᒪᔫᒐᓗᐊᖅ. ᐊᕐᕌᓂᓕ 

ᐊᕐᕕᓂᓖᑦ ᐱᔭᕇᖅᓯᓚᐅᖅᑐᑦ. ᑭᑐᒥᒃ 

ᐃᓕᑕᕆᔫᓪᓗᐊᕋᓗᐊᕋᑉᑕ.  

 

ᑕᑯᒑᖓᑦᑎᒍᑦ ᐊᔾᔨᒌᙱᑦᑐᑦ ᐅᖃᐅᓰᑦ 

ᐊᑐᖅᑕᐅᕙᑦᑐᑦ ᓄᓇᕗᒻᒥ. ᐅᖃᐅᓯᕆᖅᑲᐅᔭᕐᒪ 

ᓯᕗᓂᐊᓂ ᐃᓄᑦᑎᑐᑦ ᐃᓕᓐᓂᐊᕐᓂᖅ 

ᐊᔾᔨᒌᑉᐸᙱᒻᒪᑕ ᐃᓕᓴᐃᔨᖓ ᒪᓕᑦᑐᒍ. 

ᓈᒻᒪᒻᒪᕆᖅᑰᕐᒪᑦ ᑕᑯᑎᑦᓯᑎᒋᓗᒍ 

ᐃᓅᓯᑦᑐᖁᑎᑦᑎᓐᓄᑦ ᐃᓕᓐᓂᐊᖃᑎᖃᒃᑲᓐᓂᕐᒥᒻᒪᑦ 

ᐃᖃᓗᓐᓂ ᐱᕚᓪᓕᒃᑲᓐᓂᕈᑎᐅᒍᓐᓇᖅᓱᓂ 

ᐃᑯᖓᒃᑲᓐᓂᖅ. ᐊᑕᐅᓯᐅᙱᑦᑐᓂᓪᓕ 

ᐅᖃᐅᓯᖃᕈᓐᓇᓕᕐᓗᑎᒃ, ᐃᓄᒃᑎᑐᑦ 

ᐅᐃᕖᑎᑐᑑᙱᑦᑐᖅ, ᖃᓪᓗᓈᑎᑐᑑᙱᑦᑐᖅ, 

ᐅᐃᕖᑎᑐᖅᑕᐅᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᐅᓯᒃᓴᑐᐃᓐᓇᐅᓵᕐᒪᑦ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᓯᕗᓪᓕᖅᐹᖑᖃᑕᐅᔪᖅ 2022-2023 ᑎᑎᕋᖅᓯᒪᔪᖅ 

ᐸᕐᓇᐅᑎᓂᒃ ᑲᔪᓰᓐᓇᖁᑉᓗᒍ ᐱᕙᓪᓕᐊᔭᐅᓂᕆᔭᖓ 

ᐃᖅᑲᓇᐃᔮᒧᑦ ᐊᒻᒪᓗ ᐃᓕᓴᐅᑎᑦᓴᓂᒃ 

ᐸᕐᓇᐅᑎᓕᐅᕐᓂᖅ. ᒪᑉᐱᒐᖓᓂ 133, 2023-2026 

ᐸᕐᓇᐅᑎᓂ ᐅᖃᖅᓯᒪᖕᒪᑦ ᑖᒃᑯᐊ 

ᑭᖑᕝᕕᕙᓪᓕᐊᓂᐊᖅᑐᑦ ᓴᖅᑭᑕᐅᓯᒪᓕᖅᑐᑦ 

ᕿᒥᕐᕈᓂᐊᑐᑦ ᐃᓕᓴᑎᑦᓴᓂᒃ ᐃᖅᑲᓇᐃᔮᒧᑦ 

ᐱᓇᓲᑎᐅᔪᓐᓇᖅᑐᓄᑦ ᐃᓕᓴᐅᑎᓂᒃ ᐊᒻᒪᓗ 

ᓄᓇᓕᒻᒥ ᐃᓕᓴᐅᑎᓕᐊᖑᔪᓂᒃ. ᑕᒪᓐᓇ 

ᐱᓕᕆᐊᖑᔪᖅ ᓴᖅᑭᑎᑦᓯᐊᓕᕈᑎᐅᒋᐊᖅᐸ 

ᓴᓇᔨᐅᓕᒻᒪᑦᓴᓂᕐᒥᒃ ᐃᓕᓴᐅᑎᐅᓇᔭᖅᑐᓄᑦ. 

ᓇᓖᕌᕈᑎᖃᑦᓯᐊᖁᑉᓗᒋᑦ ᓴᓇᔨᐅᓂᕐᒧᑦ ᑐᕌᖓᔪᓂᒃ 

ᐃᖅᑲᓇᐃᔮᓂᒃ? 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑕᖅ ᐊᐱᕆᒐᕕᓪᓗ. ᑕᒡᕙ ᐃᒫᒃ ᓂᕆᐅᒐᑦᑕ 

ᐃᓕᑕᕆᔭᐅᔾᔪᑎᓐᓂᒃ ᓄᐊᑕᐃᕙᓪᓕᐊᓂᖅ 

ᐃᓕᓐᓂᐊᕐᕕᐊᓗᒻᒥ ᑎᒍᓯᕙᓪᓕᐊᓂᐊᕈᑎᒃ 

ᑕᒪᒃᑯᓇᙵᑦ.  ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᓇᐅᒃᑯᒃᑭᐊᕐᖓᐃ ᐃᓕᖅᑯᓯᕐᒧᑦ ᐊᑦᑐᐊᓪᓚᕆᑦᑐᒥᒃ 

ᐆᑦᑑᑎᒋᓗᒍ ᐃᓕᓴᐅᑎᓕᐅᕐᓗᓂ 

ᐊᓐᓇᐅᒪᒍᓐᓇᓂᕐᒥᒃ ᓄᓇᒥ ᓄᓇᕗᑦ 

ᒐᕙᒪᒃᑯᖏᓐᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᒐᕕᓪᓗ ᖁᔭᓐᓇᒦᒃ. ᑖᓐᓇ 

ᐃᓕᓐᓂᐊᕈᑎᔅᓴᖅ ᓄᓇᕗᑦ ᐃᓕᓐᓂᐊᕈᑎᑦᑎᓐᓂᒃ 

ᐱᖃᓯᐅᑎᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒥ 

ᐃᓕᓐᓂᐊᖅᑕᐅᕙᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᑎᖅᑲᑎᒍᑦ ᑭᐅᒍᓐᓇᕋᔭᖅᐳᒍᑦ 

ᑭᑐᓪᓚᑦᑖᑦ ᓇᓃᓪᓚᑦᑖᖅ ᐃᓕᓐᓂᐊᖅᑕᐅᕙᒻᒪᖔᑕ 

ᐱᓯᒪᙱᑕᐃᓐᓇᕋᑦᑎᒍ ᑖᓐᓇ ᑭᐅᔾᔪᑎᔅᓴᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᕆᐅᒋᓛᖅᐸᕗᑦ 

ᑐᓴᕋᔅᓴᖅ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᑲᔪᕐᓂᖃᕈᓐᓇᑦᑎᐊᕐᒪᑦ ᐊᐅᓪᓚᖃᑦᑕᕐᓂᖅ 

ᐃᓕᓐᓂᐊᖅᑎᓪᓗᒋᑦ ᐃᓕᓐᓂᐊᕈᑎᖏᓐᓄᑦ 

ᓈᓴᐅᑎᓄᑦ ᓄᐊᑦᑎᕙᓪᓕᐊᔾᔪᑕᐅᔪᓐᓇᕐᓗᓂ ᐊᒻᒪ 

ᓯᕗᓂᔅᓴᒧᑦ ᐋᖅᑭᐅᒪᓂᖅᓴᒥᒃ ᐱᓕᕆᓐᓇᕋᔭᕐᒪᑦ 

ᐊᒻᒪ ᐊᖑᔭᖏᓐᓄᑦ ᓄᓇᑐᐃᓐᓇᐃᑦ 

ᓂᐅᕐᕈᑕᐅᖃᑦᑕᓕᖅᑎᓪᓗᒋᑦ ᐊᖑᔭᖏᑦ 

ᓂᐅᕐᕈᑕᐅᖃᑦᑕᕐᓗᑎᑦ ᑖᓐᓇ 

ᐃᑲᔪᕐᓂᖃᕈᓐᓇᑎᐊᕐᒪᑦ. ᑖᔅᓱᒥᖓ 

ᐅᖃᑐᐃᓐᓇᕈᒪᓪᓗᖓ.  

 

(ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐋᖅᑮᒐᓱᔅᓯᒪᓕᕐᒪᑕ ᓄᓇᕗᒻᒥ 

ᐃᓕᓐᓂᐊᕈᑎᔅᓴᑎᐊᖑᔪᒥᒃ. ᓅᕖᕝᕙ 2022-ᒥ 

ᒥᓂᔅᑕ ᐃᒡᓗᒧᐊᖅᓯᓚᐅᕐᒪᑦ ᐅᓂᒃᑳᓂᒃ 

ᐱᕙᓪᓕᐊᓂᖏᑕ ᐅᖃᐅᓯᕐᒥ ᐃᓕᓐᓂᐊᕈᑕᐅᕙᑦᑐᒥ 

ᐊᑕᐅᓯᐅᙱᖅᑐᖅ ᑎᑎᕋᖅᑕᐅᓚᐅᕐᒪᑕ 

ᐱᓕᕆᐊᔅᓴᑦ. ᑭᓯᐊᓂ ᐅᖃᖅᓯᒪᙱᑦᑐᑎᑦ 

ᐃᓕᓐᓂᐊᕈᑎᔅᓴᐃᑦ ᐱᕙᓪᓕᐊᔭᕆᐊᖃᖅᑐᖅ 

ᐊᖑᒪᓂᐊᕐᒪᖔᑕ ᐅᓪᓗᓯᐅᖅᑕᐅᓯᒪᔪᒥᒃ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ. 

ᐅᓂᒃᑳᓕᐊᖑᖃᑦᑕᕈᒫᖅᑐᑦ ᐅᓪᓗᖏᓐᓂᒃ 

ᓇᓗᓇᐃᖅᓯᖃᑦᑕᕈᒫᖅᐹᑦ ᐊᒻᒪᓗ 

ᐃᓕᓐᓂᐊᕈᑎᔅᓴᐃᑦ ᑭᖑᕙᙱᓪᓗᑎᑦ 

ᓴᖅᑭᑕᐅᒍᒫᕐᒪᖔᑕ?ᓱᒃᑲᓕᒋᐊᖅᑕᐅᒐᔭᖅᐸᓘᓐᓃᑦ 

ᑭᖑᕙᕆᐊᖅᑕᐅᓗᑎᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᓐᓄᑦ. ᐄ, 

ᐅᓪᓗᖅᓯᐅᑏᑦ ᑐᑭᒧᐊᑦᑎᐊᐸᓪᓕᐊᔭᕗᑦ 

ᐃᓕᓐᓂᐊᕈᑎᔅᓴᓄᑦ ᐅᓪᓗᖅᓯᐅᑎᖏᑦ ᒪᓕᑦᑐᒋᑦ. 

ᑖᒃᑯᐊ ᑎᑎᖅᑲᑎᒍᑦᑕᐅᖅ ᑐᓴᕋᔅᓴᐅᓂᖏᑦ 

ᑐᓂᔪᓐᓇᓛᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑖᓐᓇ ᓂᕆᐅᒋᓂᐊᖅᐸᕗᑦ ᑎᑎᖅᑲᖅ.  

 

(ᑐᓵᔨᑎᒎᓕᖅᑐᖅ) ᑭᑐ ᐃᓕᓐᓂᐊᕈᑎᔅᓴᐃᑦ 

ᓴᓇᔭᐅᕙᓪᓕᐊᕙᑦ ᑕᒪᒃᑯᐊ ᓲᖑᓵᖅᐸᑦᑐᑦ ᐊᒻᒪ 

ᐱᓂᕐᓗᐸᑦᑐᑦ ᓄᓇᕗᒻᒥ ᐱᔾᔪᑎᒋᓪᓗᒋᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂᒃ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙ ᐊᑕᐅᓯᐅᙱᕈᓘᔭᖅᐳᑦ 

ᓲᖑᓵᕈᓯᐅᕙᑦᑐᐃᑦ 

ᐱᓕᕆᖃᑎᑦᑎᓐᓂ ᑲᓇᐃᑎᐊᓐ ᐊᐅᐸᖅᑐᖅ ᑯᕌᔅ 

ᐃᖅᑲᓇᐃᔭᖃᑎᒋᕙᒻᒥᔭᕗᑦ ᑕᒪᒃᑯᐊ 

ᓲᖑᓵᖅᑐᖃᑦᑕᖁᓇᒍ ᐃᓕᓐᓂᐊᕐᕕᖁᑎᑦᑎᓐᓂ. 

ᐃᓕᓐᓂᐊᑎᑦᑎᒍᓐᓇᕐᓗᑕᓗ ᐱᐅᓯᑦᓯᐊᖃᕐᓂᕐᒥᒃ 

ᐃᓕᓐᓂᐊᕐᕕᖁᑎᑦᑎᓐᓂ ᐃᓕᓴᐃᔨᓄᓪᓗ 

ᐃᑲᔪᕈᑎᐅᒍᓐᓇᖅᑐᓂᒃ ᐊᒻᒪ ᒪᑭᑕᑦᓯᐊᕐᓂᖅ 

ᑎᑎᕋᖅᓯᒪᔪᖅ ᐸᕐᓇᐅᑏᑦ ᑖᒃᑯᐊ ᐊᑐᐃᓐᓇᐅᔪᑦ 

ᐊᑐᖅᑕᐅᒍᓐᓇᖅᑐᑦ ᐃᓕᓐᓂᐊᕐᕕᑎᓐᓂ.  

 

ᑖᒃᑯᐊᓗ Canadian Red Cross-ᑯᑦ 

ᐱᓕᕆᖃᑎᒋᕙᒻᒥᔭᕗᑦ ᐃᓕᓐᓂᐊᕈᑎᐅᕙᑦᑐᑦ 

ᓲᖑᓵᖅᑕᐃᓕᒍᓐᓇᓂᕐᒧᑦ ᐃᓕᓐᓂᐊᑎᑦᓯᕙᑦᓱᑎᑦ 

ᐃᓕᓴᐃᔨᐅᖁᑎᑦᑎᓐᓂᒃ ᐊᒻᒪᓗ 

ᐅᕕᓄᖃᕐᓇᐅᑎᓪᓗᒍ ᐊᐅᐸᔮᖓᔪᒥᒃ ᐅᖃᓕᒫᒐᕐᒥᒃ 

ᑐᑭᒧᐊᕈᑎᒥᒃ ᐊᑐᐃᓐᓇᖃᑎᑦᓯᔪᓪᓗᑕ ᐊᒻᒪᓗ 

ᐊᕐᕌᒍᑕᒫᑦ ᑲᑎᒪᓂᖃᓲᖑᒻᒥᔪᒍᑦ ᐃᓅᓱᑦᑐᓂᒃ 

ᓯᕗᓕᖅᑎᐅᓂᐅᑉ ᒥᔅᓵᓄᑦ. ᐊᒻᒪ 

ᓱᖁᓯᖅᑕᐃᓕᒍᓐᓇᓂᕐᒥᒃ ᐊᒻᒪ 

ᐱᓕᕆᖃᑎᖃᑦᑎᐊᕈᓐᓇᓂᕐᒥᒃ 

ᐃᓕᖅᑯᓯᖃᑦᑎᐊᓂᕐᒧᓪᓗ ᑐᙵᔪᓂᒃ ᓇᒻᒥᓂᓪᓗ 

ᐸᖅᑭᒍᓐᓇᑦᓯᐊᓂᕐᒥᒃ.  

 

ᐊᔾᔨᒌᙱᕈᓘᔭᖅᐳᑦ ᐃᑲᔪᕈᑎᐅᔪᓐᓇᖅᑐᑦ 

ᐃᓕᓴᐅᑎᔅᓴᑦ ᓱᖑᓵᖅᑐᖃᖃᑦᑕᖁᓇᒍ. ᐊᒻᒪ 

ᐃᓕᓐᓂᐊᕕᑦᑎᓐᓃᑐᐃᓐᓇᙱᒻᒪᑦ ᓲᖑᓵᖅᐸᓐᓃᑦ 

ᓯᓚᑎᑦᑎᓂᓪᓗ ᑭᑐ ᓴᖅᑭᓲᖑᒻᒥᒻᒪᑕ 

ᐃᓕᓐᓂᐊᕐᕕᐅᑉ ᓯᓚᑖᓂ ᐃᓕᓐᓂᐊᕐᕕᒧᑦ 

ᒥᓇᙳᓕᖅᓱᑎᑦ. ᑭᓯᐊᓂᑦᑕᐅᖅ 

ᐃᓕᓐᓂᐊᖅᑎᖁᑎᑦᑎᕗᑦ 

ᐊᑦᑕᓇᖅᑐᒦᑦᓴᐃᓐᓇᖁᙱᓇᑦᑎᒍ 

ᐃᒃᐱᒋᔭᖃᑦᑎᐊᕈᓐᓇᕐᓗᑎᑦ 

ᓲᖑᓵᖅᑐᖃᖅᐸᙱᓪᓗᓂ.  

 

ᐅᖃᓕᒫᒐᓕᐅᖅᓴᐃᓐᓇᖅᑐᑦ ᐃᑲᔪᕈᑎᔅᓴᓄᑦ 

ᓲᖑᓵᖅᑐᖃᖃᑦᑕᖁᓇᒍ ᐃᓕᓐᓂᐊᕐᕖᓪᓗ 

ᖃᐅᔨᒪᑦᓯᐊᖁᓪᓗᒋᑦ ᐊᒃᑐᐃᓂᒍᓐᓇᕐᓂᖓᓂ 

ᐊᑦᑕᓇᕐᓂᖓᓂᓪᓗ ᓲᖑᓵᖅᐸᓐᓃᑦ. ᑕᒪᒃᑯᐊ 

ᖃᓄᕐᓗ ᓲᖑᓵᕐᕕᐅᕙᑦᑐᑦ ᐊᑦᑕᓇᖅᑐᒦᖁᓇᒋᑦ. 

ᑕᒪᓐᓇ ᑕᐃᒪᐃᑦᑐᖃᖅᐸᒻᒪᐃᓛᒃ 

ᓂᕆᐅᒋᑦᓴᐃᓐᓇᕐᓂᐊᖅᑕᕗᑦ ᑕᒪᒃᑯᐊ 

ᑲᒪᒋᒐᓱᑦᓴᐃᓐᓇᕆᔭᕗᑦ ᓲᖑᓵᖅᐸᓐᓂᖅ 

ᐃᓕᓐᓂᐊᕐᕕᖁᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓲᖑᓵᖅᐸᓐᓃᑦ 

ᐊᖏᖃᑎᒌᑦᑐᐃᓐᓇᐅᔪᔅᓴᐅᕗᒍᑦ ᐱᓂᐊᕐᓂᐅᒻᒪᑦ 

ᐊᑐᖅᑕᐅᔪᒥᒃ ᓈᒻᒪᖏᑦᑐᒥᒃ ᐊᑐᖅᑕᒥᒃ. 

ᐅᖃᖅᑐᖃᕈᓐᓇᖅᑐᖅ ᓲᕐᓗ ᐱᓂᕐᓗᓐᓂᖅ 

ᓯᐊᒻᒪᒃᓯᒪᔫᔮᖅᓯᒪᓂᖓᓄᑦ ᓄᓇᕗᒻᒥᐅᓄᑦ 

ᐊᑐᖅᑕᐅᒻᒪᑦ ᐅᓪᓗᒥ. ᖃᐅᔨᒪᓪᓗᑕᓗ ᑭᖑᕚᕇᓄᑦ 

ᐊᒃᑐᐃᓂᕐᓗᔅᓯᒪᒻᒥᒻᒪᑦ 

ᐃᓕᓐᓂᐊᕈᔾᔭᐅᕙᓚᐅᖅᑐᒥᓃᑦ ᑕᒪᒃᑯᐊᓗ ᐊᕐᓇᐃᑦ 

ᐊᓯᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᐱᓪᓗᒋᑦ.  

 

ᖃᖓᑭᐊᖅ ᐊᕐᕌᓂᐅᖅᑰᖅᑐᖅ ᐊᐱᓚᐅᖅᓯᒪᕗᖓ 

ᐃᓕᓴᐅᑎᓕᐅᕐᓂᕐᒥᒃ ᖁᐊᖅᓵᖅᓯᒪᔪᓄᑦ 

ᑐᕌᖓᒍᓐᓇᖅᑐᒥᒃ. ᐊᒥᓲᓚᐅᖅᑐᑦ ᓄᑕᖅᑲᕗᑦ 

ᐃᓚᒌᓂᒃ ᐊᑐᖃᑦᑕᒪᔾᔪᒃ ᑕᒪᒃᑯᐊ ᑭᖑᕚᕇᓂᒃ ᓲᕐᓗ 

ᐊᑐᖅᑕᐅᕙᑦᑐᑦ ᖃᓄᖅᑑᓴᐃᓐᓇᕆᐊᖃᕐᓂᐊᖅᑕᕗᑦ 

ᓄᑕᖅᑲᓪᓗ ᐃᓚᒌᓪᓗ ᐃᓚᒋᕙᓪᓕᐊᓕᕐᓗᒋᑦ 

ᐋᖅᑭᒍᑎᔅᓴᒧᑦ.  

 

ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ, ᒥᓂᔅᑕ 

ᐅᓂᒃᑳᖁᑲᐃᓐᓇᕋᓗᐊᖅᐸᕋ ᑕᒪᒃᑯᐊ 

ᐃᓕᓴᐅᑎᐅᔪᓗᑦᑖᑦ ᐅᕙᑦᑎᓐᓄᑦ ᐅᖃᐅᓯᐅᓯᒪᔪᑦ 

ᐅᓂᒃᑳᕐᓗᓂ ᖃᓄᖅ ᐋᖅᑭᓱᖅᑕᐅᕙᓪᓕᐊᓂᖏᓐᓂᒃ 

ᐊᒻᒪᓗ ᖃᓄᕐᓗ ᖁᐊᖅᓵᓇᕐᓂᑯᓂᒃ 

ᐱᑕᖃᑦᓯᐊᕋᓗᐊᕐᒪᖔᑕ ᐊᑐᖅᓯᒪᓪᓚᑦᑖᖅᑕᖏᑦ 

ᐅᑭᐅᖅᑕᖅᑐᒥᐅᑦ ᒪᓕᑦᑐᒋᑦ.  

 

ᓇᓗᓇᐃᓪᓗᐊᑕᖅᑲᐅᒐᒃᑭ ᑎᑎᕋᖅᓯᒪᔭᖏᑦ 

ᓇᓂᒍᓐᓇᙱᑕᐃᓐᓇᕋᒃᑯ. 

ᐱᓕᕆᐊᔅᓴᖃᕈᒪᓂᐊᕐᒥᒻᒪᑦ ᑭᙳᖅᑕᐅᓪᓚᑦᑖᖅᑐᑦ 

ᐊᖑᒪᔭᐅᖁᓪᓗᒋᑦ ᐊᑐᖅᓯᒪᓪᓚᑦᑖᖅᑕᖏᑦ 

ᐅᑭᐅᖅᑕᖅᑐᒥᐅᑦ ᐃᓕᓐᓂᐊᕈᑎᓕᐊᖑᓯᒪᔪᓄᑦ 

ᖃᓄᖅ ᑖᒃᑯᐊ ᐃᓕᓐᓂᐊᕈᑎᔅᓴᐃᑦ 

ᐋᖅᑭᑦᑕᐅᓯᒪᒻᒪᖔᑕ 

ᐊᑐᖅᓯᒪᓪᓚᑦᑖᖅᑕᕗᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᐊᒥᓱᓂᒃ 

ᐅᖃᐅᓯᖃᑲᐃᓐᓇᕐᒪᑦ ᑭᐅᒐᓱᑦᓯᐊᓂᐊᖅᐳᒍᑦ. 

ᑭᐅᓂᐊᖅᐳᖓ ᑭᓯᐊᓂᑦᑕᐅᖅ ᑐᖏᓕᕐᒪ 

ᐃᑲᔪᖅᑎᖓ ᒫᑏᓐ ᓴᐃᓐᑦ-ᓗᐃ ᑭᐅᖁᓪᓗᒍ.  

 

ᓲᖑᓵᖅᑕᐃᓕᒪᖁᔨᕙᓐᓂᖅ ᐃᓕᓐᓂᐊᕐᕕᖁᑎᑦᑎᓐᓂ 

2017-ᒥᓂᒃ ᑖᒃᑯᐊ ᑭᓱᓪᓚᑦᑖᑦ ᐱᕚᓪᓕᕈᑎᐅᓯᒪᔪᑦ 

ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᓚᐅᖅᓱᑎᒃ 7-

ᖑᖅᑰᓕᕐᒪᑕ ᑕᐃᒪᐃᑦᑐᓕᕆᕙᑦᑐᑦ 

ᐱᓕᕆᓪᓚᕆᔅᓯᒪᓂᖏᓪᓗ ᑖᒃᑯᓄᖓ 

ᐱᓕᕆᖃᑦᑕᖅᑐᓄᑦ  

ᑕᒪᑐᒪᖓᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ.  

 

ᐊᑕᐅᓯᐅᖏᒻᒪᑕ ᑎᑎᕋᖅᓯᒪᔪᐃᑦ 

ᐋᖅᑭᓱᖅᑕᐅᓯᒪᔪᑦ. ᐃᓚᒋᓪᓗᒋᑦ 

ᑲᑐᔾᔨᖃᑎᒋᕙᑦᑕᕗᑦ ᑲᓇᑕᒥ ᕆᐊᑦ ᑯᕌᔅᑯᑦ, ᑖᑉᑯᐊ 

ᐊᖏᓂᖅᐹᖑᖅᑰᖅᓱᑎᒃ ᐃᑲᔪᖅᑐᐃᕙᓐᓂᖏᑦ. 

ᐃᓕᓐᓂᐊᖅᑏᑦ ᐱᕚᓪᓕᕐᓂᖏᓐᓄᑦ ᓄᓇᓕᓐᓂᓗ 

ᐃᑲᔪᖅᐸᒃᓱᑎᑦ ᐃᓕᓐᓂᐊᖅᑎᓄᑦ ᐊᒻᒪ 

ᖁᐊᖅᓵᕐᓂᑯᒥᓂᕐᓂᒃ ᖃᐅᔨᒪᒍᑎᑦᑕᓴᐅᒍᓐᓇᖅᑐᓂᒃ, 

ᐃᑉᐱᒍᓱᑦᓯᐊᓂᕐᒥᒃ ᐱᓂᖃᖅᑐᓂᒃ. 

ᐃᓕᓐᓂᐊᖅᑎᖁᑎᕗᑦ ᓈᒻᒪᑦᑐᒥᒃ 

ᐃᓅᖃᑎᒌᑦᓯᐊᖁᓪᓗᒋᑦ ᐊᒻᒪ 

ᐃᑉᐱᓐᓂᐊᓐᓂᕆᕙᑦᑕᒥᓂᒃ ᑲᒪᒍᓐᓇᑦᓯᐊᑯᓪᓗᒋᑦ. 

ᐃᑲᔪᖅᐸᓪᓗᒋᑦ ᐃᓕᓐᓂᐊᖅᑏᑦ 

ᖃᓄᐃᖏᑦᓯᐊᓂᕐᒥᓄᑦ. ᐊᑕᐅᓯᐅᖏᑦᑐᖅ 

ᐃᓕᓐᓂᐊᕈᑎᑦᓴᑦ ᐋᖅᑭᓱᖅᑕᐅᓯᒪᔪᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ.  

 

ᐊᐱᕆᓂᐊᖅᐸᕋ ᐃᑲᔪᖅᑎᕋ ᒫᑏᓐ ᓴᐃᓐᓗᐃ 

ᐅᓂᒃᑳᑲᓐᓂᑯᓪᓗᒍ ᐊᐱᖅᑯᑎᒋᔮᓂᒃ 

ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2213 

ᐃᒃᓯᕙᐅᑕᖅ: ᒪ’ᓇ. ᒥᔅ ᓴᐃᓐᓗᐃ. 

 

ᓴᐃᓐᓗᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐱᓕᕆᕕᒃ ᑖᒃᑯᐊ ᐊᕐᕌᓂ ᐃᖅᑲᓇᐃᔭᓚᐅᖅᑐᖅ 

ᒪᑭᔅᓯᐊᓂᕐᒥᒃ ᒪᓕᒐᕆᔭᐅᓂᐊᖅᑐᖅ ᑖᒃᑯᐊ ᑕᕝᕙ 

ᐃᓕᓐᓂᐊᕈᑎᒃᓴᑦ ᐊᑦᑕᓐᓇᖏᑦᑑᑯᒡᓗᒍ 

ᐃᓕᓐᓂᐊᕐᕕᒃ, ᐸᕐᓇᐅᑎᓕᐅᓚᐅᕐᒪᑕ 

ᐊᑐᖅᑕᐅᓂᐊᖅᑐᒥᒃ ᐃᖅᑲᓇᐃᔭᖅᑎᓂ 

ᐃᓕᓐᓂᐊᕐᕕᒻᒥ. ᐊᒻᒪ ᒫᓐᓇ ᓴᓇᓕᕐᒥᔪᑦ ᑕᒪᑯᓂᖓ 

ᐱᑦᑎᐊᖃᑦᑕᖏᑦᑐᓄᑦ ᐊᑐᖅᑕᐅᓂᐊᖅᑐᓄᑦ. 

 

ᐊᕐᕌᒎᓛᖅᑐᕐᓕ ᐃᓕᓐᓂᐊᖅᑎᑦᑎᔾᔪᑕᐅᓛᕐᒥᔪᖅ 

ᐊᒻᒪᓗᑦᑕᐅᖅ ᓴᓇᓂᐊᕐᒥᔪᒍᑦ ᐃᔾᔪᐊᒐᒃᓴᒥᒃ 

ᑖᒃᑯᓄᖓ ᐃᓕᓐᓂᐊᕈᑎᒃᓴᐅᓂᐊᖅᑐᓄᑦ. ᑕᐃᒪᓐᓇ 

ᐃᓕᓴᐃᔨᒃᑯᓐᓂᒃ ᐃᖅᑲᓇᐃᔭᖃᑎᖃᖃᑦᑕᕐᓗᑎᒃ 

ᑕᒪᒃᑯᓂᖓ ᐃᑲᔪᖅᑐᐃᔾᔪᑎᖃᖃᑦᑕᕐᓗᑎᒃ 

ᑐᓴᐅᒪᑦᑎᐊᕐᓗᑎᒃ ᑕᒪᒃᑯᓂᖓ ᖁᐊᖅᓵᖅᓯᒪᔪᓂᒃ 

ᐃᓕᓐᓂᐊᖅᑎᐅᔪᓂᒃ ᐱᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕈᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐊᒃᓱᐊᓗᒃ, ᑭᐅᒐᕕᑦ. 

ᐊᐱᖅᑯᑎᒋᓂᐊᖅᑲᐅᔭᕋᓗᐊᕋ ᐳᐃᒍᕋᒃᑯ. 

ᐅᓐᓄᖅᑐᕈᓘᓕᕐᒪᑦ.  

 

ᐃᒻᒪᖄ ᑐᓴᕈᒪᔭᕋ ᖃᐅᔨᔪᒪᔭᕋ ᑖᒃᑯᐊ ᒥᒃᓵᓐᓄᑦ, 

ᖃᓄᖅ ᑖᒃᑯᐊ ᐃᓕᓐᓂᐊᕈᑎᒃᓴᐃᑦ 

ᓴᓇᔭᐅᓕᖅᑎᓪᓗᒍ ᐊᑐᓕᖅᑎᑕᐅᓂᖓ ᐃᓚᒌᓄᑦ 

ᖃᓄᖅ ᐱᓕᕆᖃᑎᒌᔾᔪᑕᐅᖃᑦᑕᖅᐸ? ᖃᐅᔨᒪᔪᒍᑦ 

ᐃᓚᒌᑦ ᑖᒃᑯᐊ ᐃᑲᔪᖅᑐᐃᓂᐊᕐᒪᑕ ᑕᒪᒃᑯᓂᖓ 

ᐱᑦᑎᐊᖃᑦᑕᖏᑦᑐᑦ ᐊᒻᒪ ᕿᓄᒃᑲᐃᖃᑦᑕᖅᑐᑦ 

ᓄᖅᑲᑎᑕᐅᖁᓪᓗᒋᑦ ᐃᓕᓐᓂᐊᖃᑎᒋᕕᒋᔭᖏᓐᓂᒃ. 

ᑕᒪᑯᐊ ᖁᓄᔪᕐᓂᐊᖅᑕᐅᖃᑦᑕᖅᑐᕕᓃᑦ, 

ᐊᒃᓱᕈᖅᑎᑕᐅᖃᑦᑕᖅᑐᑦ, ᐊᔪᓕᕈᑎᖃᖃᑦᑕᖅᓯᒪᔪᓪᓗ 

ᐋᖅᑭᑦᑕᐅᖃᑦᑕᖁᒡᓗᒋᑦ ᐊᑐᖅᓯᒪᔭᖏᓐᓂᑦ 

ᐊᒃᓱᕉᓴᒃᓯᒪᔪᑦ. ᖃᓄᕐᓖ, ᓄᓇᖅᑲᑎᒋᔭᕗᑦ ᑕᒪᒃᑯᐊ 

ᐱᓕᕆᖃᑎᒋᔭᐅᕙᑦ ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪᓈ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑏ. 

ᐊᒻᒪᓗᑦᑕᐅᖅ ᐃᓚᒌᑦ ᐃᓚᐅᑎᑕᐅᓂᖏᓐᓄᑦ 

ᐅᐸᓗᖓᐃᔭᐅᑎᓕᐅᖅᓯᒪᔪᒍᑦ, ᑐᓴᐅᒪᑦᑎᐊᕐᓗᑎᒃ 

ᑕᐃᒪᓐᓇ ᖁᐊᖅᓵᖅᓯᒪᔪᑦ ᑕᒪᒃᑯᐊ 

ᐱᓕᕆᔾᔪᑕᐅᖁᒡᓗᒋᑦ.  ᑕᒪᒃᑯᐊᓗ 

ᐱᖃᓯᐅᔾᔭᐅᓯᒪᔪᑦ ᑐᓴᕋᒡᓴᖏᑦ ᑕᐃᑲᓂ 

ᐃᓕᓐᓂᐊᕈᑎᒃᓴᖏᓐᓂ ᓱᕈᓯᒃᑯᕕᒻᒦᖃᑦᑕᖅᑐᕕᓃᑦ 

ᐃᓕᓴᐅᑎᒃᓴᖏᓐᓄᑦ.  

 

ᑕᒪᒃᑯᐊ ᐃᓕᓐᓂᐊᖃᑦᑕᖅᑐᑦ ᐅᖃᐅᓯᖃᖃᑦᑕᖅᑐᑦ 

ᓱᕈᓯᒃᑯᕕᒻᒦᖃᑦᑕᖅᑐᕕᓃᑦ ᖁᕝᕙᓯᓐᓂᓕᒻᒥᒃ 10-

ᒦᑦᑐᓂᒃ ᐃᓅᓯᓕᕆᓂᕐᒧᑦ ᐃᓕᓐᓂᐊᖅᑕᖏᓐᓂᒃ 

ᑭᓯᐊᓂᓕ ᐋᖅᑭᔅᓯᓯᒪᔪᒍᑦ ᓴᓇᓯᒪᔪᒍᑦ ᓱᕈᓯᒃᑯᕕᒻᒥ 

ᐃᓕᓐᓂᐊᖃᑦᑕᖅᑐᕕᓂᕐᓄᑦ.  

 

ᐃᓕᓴᐃᔾᔪᑎᒃᓴᐅᓂᐊᖅᑐᓂᒃ ᐊᕐᕌᒎᒋᔭᑦᑎᓐᓂ 

ᓴᓇᓚᐅᖅᑐᒍᑦ. ᓂᕆᐅᑦᑐᒍᑦ ᑲᓇᑕᓕᒫᒥ ᑕᐃᒃᑯᐊ 

ᐋᖅᑭᖃᑎᒌᖕᓂᕐᒧᑦ ᒐᕙᒪᒃᑯᓐᓄᑦ 

ᑎᒥᙳᖅᑎᑕᐅᓚᐅᖅᓯᒪᔪᑦ, ᑕᒪᒃᑯᐊ 

ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖁᓪᓗᒋᑦ. ᓱᕈᓯᒃᑯᕕᒻᒥ 

ᐃᓕᓐᓂᐊᖃᑦᑕᐅᓚᐅᖅᓯᒪᔪᑦ ᓱᕈᓰᑦ 

ᐊᐅᓪᓚᖅᑎᑕᐅᕙᓚᐅᕐᓂᖏᑦ ᐱᔾᔪᑎᒋᒡᓗᒍ. 

ᑲᓇᑕᒥᓗ ᖃᓄᖅ ᐱᓐᓂᕐᒪᖔᑕ. ᐊᖕᒪ ᓄᓇᕗᑦ 

ᐊᑐᖅᓯᒪᔭᖏᓐᓄᑦ ᐃᓕᓐᓂᐊᖃᑦᑕᕐᓗᑎᒃ. ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐅᓂᒃᑳᓂᒃ 

ᑕᐃᔅᓱᒪᓂᐅᓚᐅᖅᑎᓪᓗᒍ ᖃᓄᖅ 

ᐊᒃᑐᐃᓂᖃᓚᐅᖅᓯᒪᒻᒪᖔᖅ ᓄᓇᑦᑎᓐᓂ ᓄᓇᕗᓪᓗ 

ᐃᓗᐊᓂ ᖃᓄᕐᓗ ᒪᒥᓴᕐᕕᒻᒪᖔᑕ. 

ᓄᓇᕗᒻᒥᐅᓕᒫᑦᑎᐊᑦ ᐊᒃᑐᖅᑕᐅᓯᒪᒻᒪᑕ. 

ᑕᐃᒃᑯᓂᖓ ᓱᕈᓯᒃᑯᕕᒻᒥ ᐊᒃᓱᕉᓴᖃᑦᑕᓚᐅᖅᑐᑦ 

ᕿᑐᕐᖓᖏᑦ ᑭᖑᕚᖏᓪᓗ ᑕᐃᒪᐃᖃᓯᐅᑎᒻᒪᑕ 

ᐊᓪᓚᐃᓪᓗ ᑕᐃᒪᓐᓇᑦᑕᐅᖅ ᐱᒻᒪᑕ 7-ᑐᕐᓗᑎᒎᖅ 

ᕿᑐᕐᖏᐅᖃᑦᑕᓚᐅᕐᓗᑎᒃ ᑕᐃᒪᐃᑦᑐᓂᒃ ᑭᓯᐊᓂ 

ᐊᓂᒍᐃᔪᓐᓇᖅᓯᖃᑦᑕᕐᒪᑕ ᐊᒃᑐᖅᑕᐅᖃᑦᑕᖅᓯᒪᔪᑦ 

ᑭᖑᕚᕇᑎᒍᑦ. ᑕᐃᒪᓐᓇ 

ᐊᒃᓱᕉᓴᖃᑦᑕᖅᑎᑕᐅᓂᖅᑎᓪᓗᒋᑦ ᑕᒪᒃᑯᐊ 

ᐊᖓᔪᒃᖠᖅ ᐊᖓᔪᖅᑳᕆᔭᐅᔪᑦ ᑕᐃᒪᓐᓇ 

ᓈᓴᐅᑎᒃᑲᓂᕐᓂᒃ ᖃᔅᓯᓂᒃ ᐊᕐᕌᒍᓄᑦ ᑭᓯᐊᓂ 

ᐱᓂᐊᕐᒪᖔᖅ. ᑭᓯᐊᓂ 7-ᑎᕐᓗᑎᑦ 

ᕿᑐᕐᖏᐅᖃᑎᒌᓚᐅᕐᓗᑎᒃ ᑭᖑᓕᕇᖅᑐᑦ ᑕᐃᒪᓐᓇ 

ᑭᖑᕚᕇᓕᖅᑎᓪᓗᒋᑦ ᑕᐃᒪᓐᓇ 

ᒪᒥᓐᓂᕋᖅᑕᐅᓲᖑᒻᒪᑕ.  

 

ᑭᓯᐊᓂ ᑎᓕᐅᕆᕗᒍᑦ ᕿᑐᕐᖓᖃᖅᑐᓂᒃ 

ᐃᓘᓐᓇᖏᓐᓂᓪᓗ ᐅᐸᑦᑐᓂᑦ ᐃᓕᓐᓂᐊᕐᕕᒻᒧᑦ 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓪᓗ ᐊᑦᑕᓇᙱᑦᑎᐊᖅᑐᒦᕝᕕᖃᕐᓗᑎᑦ 

ᐃᒃᐱᒍᓱᑦᑎᐊᖅᑐᓂᒃ ᑕᐃᒪᓐᓇ ᕿᑐᕐᖓᕗᑦ ᓱᕈᓯᕗᑦ 

ᑕᐃᒪᓐᓇ ᐃᓕᓐᓂᐊᕈᒪᖃᑦᑕᙱᒻᒪᑕ 

ᓱᕈᓯᒃᑯᕕᒻᒦᖃᑦᑕᖅᑐᕕᓃᑦ ᐱᔾᔪᑎᒋᓪᓗᒍ.  

 

ᑲᑐᔾᔨᓗᑕ ᐱᓕᕆᒍᑦᑕ ᐊᑕᐅᓯᐅᙱᑦᑐᓂᒃ 

ᐊᔾᔨᒌᙱᑦᑐᓂᒃ ᐊᖅᑯᑎᖃᕐᓗᑕ. ᑕᐃᒪᓐᓇ ᐱᒍᑦᑕ 

ᓂᕆᐅᑦᑐᒍᑦ. ᓴᓇᒃᑲᓂᕐᓗᑎᓪᓗ ᐃᓕᓐᓂᐊᕈᑎᔅᓴᓂᒃ 

ᐊᒻᒪ ᑮᓇᐅᔭᒃᑲᓂᕐᓂᒃ 

ᐃᓕᓐᓂᐊᕈᑎᔅᓴᓕᐅᒃᑲᓂᕐᓗᑎᒃ ᑖᒃᑯᐊ 

ᐊᑕᐅᓯᐅᓈᖅᑎᕐᓗᒋᑦ 

ᐊᓂᒍᐃᕙᓪᓕᐊᔪᓐᓇᕋᓗᐊᖅᑐᒍᑦ ᐊᒃᑐᖅᑕᐅᓯᒪᔪᓂᒃ 

ᓄᓇᖃᖅᑳᖅᓯᒪᔪᑦ ᑕᒪᒃᑯᐊ ᐊᒃᓱᕉᓴᖃᑦᑕᖅᓯᒪᒻᒪᑕ 

ᖃᓪᓗᓈᙳᖅᓴᔭᐅᑎᓪᓗᒋᑦ ᑕᐃᔅᓱᒪᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒻᒪᕆᐅᓇᓱᒋᓪᓗᒍ ᐅᖃᐅᓯᑦᑕᕐᒥᒃ ᑕᐃᒍᐃᓯᒃᑲᒥ 

ᑲᔪᓯᔪᒃᑯᑦ ᐊᒃᑐᐃᖃᑦᑕᕐᒪᑦ ᑲᔪᓯᔪᒃᑯᑦ. ᑭᖑᕚᕇᑦ 

ᓲᕐᓗ ᐊᔅᓱᕉᔅᓴᖅᑐᖃᓚᐅᖅᑎᓪᓗᒍ ᑭᖑᕚᕇᓄᑦ 

ᐊᒃᑐᖅᑕᐅᖃᑦᑕᕐᒪᑕ ᓇᓛᒎᙱᑦᑐᖅ. ᑭᓯᐊᓂᓕ 

ᑕᒪᒃᑯᐊ ᑐᓴᒐᒃᓴᐃᑦ ᒥᓂᔅᑕᐅᑉ ᑕᐃᕋᑖᖅᑕᖏᑦ 7-

ᑎᕐᓗᑎᑦ ᑭᖑᕚᕇᖅᑕᖅᑐᑦ ᕿᑐᕐᖏᐅᓚᐅᕐᓗᑎᑦ 

ᑭᓯᐊᓂ ᐊᒃᑐᐃᓂᖓ ᑕᒪᒃᑯᐊ ᐊᒃᓱᕉᔅᓴᖅᑕᐅᖅ 

ᓲᕐᓗ ᒪᒥᔾᔫᒥᔪᓐᓇᕐᒪᑕ. ᑕᐃᒪᐃᒃᑲᓗᐊᖅᑎᓪᓗᒋᑦ 

ᑎᒥᒃᑯᑦ ᐃᓱᒪᒃᑯᑦ ᐃᓕᖅᑯᓯᒃᑯᓪᓗ 

ᖁᓄᔪᕐᓂᐊᖅᑕᐅᓂᖅ ᑕᒪᒃᑯᐊᕈᓘᔭᐃᑦ 

ᓴᖅᑭᑕᐅᓚᐅᖅᓯᒪᙱᒻᒪᑕ ᓱᕈᓯᕐᓄᑦ ᑕᐃᔅᓱᒪᓂ 

ᑕᐃᒪᐃᑕᐅᖃᑦᑕᖅᑐᑦ. ᑭᓯᐊᓂᓕ ᐃᓚᖏᑦ 

ᐃᖅᑲᐅᒪᙱᒃᑲᓗᐊᖅᖢᑎᒃ ᑎᒥᖓ ᐃᖅᑲᐅᒪᒻᒪᑦ 

ᐊᐅᓚᔨᒻᒪᑦ ᑕᐃᒪᐃᑕᐅᖃᑦᑕᕐᓂᕕᓂᕐᒥᓂᒃ. 

ᐊᒃᑐᖅᑕᐅᓯᒪᒻᒪᑕ ᑎᒥᒥᒍᑦ ᑕᐃᒃᑯᐊ ᑭᖑᕚᕆᔭᐅᔪᑦ 

ᑕᐃᒪᓐᓇ ᐊᒃᑐᖅᑕᐅᓯᒪᒻᒪᑕ 

ᑕᐃᒪᐃᓚᐅᖅᑐᓯᒪᔪᕕᓂᕐᓄᑦ ᐱᒻᒪᕆᐅᒻᒪᑦ 

ᐅᔾᔨᕆᓗᒍ ᑕᒪᓐᓇ. ᑕᒪᒃᑯᐊ ᓱᓕ ᑕᐃᒪᐃᓕᐅᕐᒪᑕ. 

ᑕᕝᕙ ᑕᐃᒪᓐᓇ ᐱᔾᔪᑎᒋᓪᓗᒍ ᐱᒻᒪᕆᐊᓘᕗᖅ 

ᐅᕙᒍᑦ ᑕᐃᒪᓐᓇ ᐊᒃᑐᐃᓂᖃᑦᑎᐊᕆᐊᖃᕋᑦᑕ 

ᓱᕈᓯᕐᓄᑦ ᓱᕈᓯᓛᖑᓂᖓᓂᒃ ᓇᓛᒎᖅᑐᒃᑯᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐸᕐᓇᐅᑎᖏᑦ ᐱᓕᕆᐊᔅᓴᓄᑦ 

ᕿᒥᕐᕈᓇᖅᖢᒋᑦ ᑖᒃᑯᐊ ᐃᓕᓐᓂᐊᕈᑎᔅᓴᐃᑦ 

ᓴᓇᔭᐅᓂᖏᑦ ᐱᖃᓯᐅᔾᔨᓯᒪᔪᑦ 

ᐃᓅᒐᓱᐊᕐᓂᕐᒧᑦ ᐊᔪᕈᓐᓃᖅᓴᓂᕐᒧᑦ ᐃᒻᒥᓂᒃ 

ᒪᑭᒪᔪᓐᓇᕐᓂᕐᒧᑦ, ᐃᒻᒥᓂᒃ ᐅᐱᒋᓂᕐᒧᑦ 

ᐱᒋᐊᖃᑦᑕᕐᒪᑕ ᖃᓄᐃᓐᓂᕆᔭᖓᓄᑦ. 

ᐅᓂᒃᑳᖅᓯᒪᔪᑦ ᑖᒃᑯᐊ ᐅᖃᖅᓯᒪᒻᒪᑕ ᐅᖃᓕᒫᒐᐃᑦ 

ᐊᒻᒪ, ᐃᒃᓯᕙᐅᑖᖅ, ᒥᓂᔅᑕ ᐅᖃᖅᑲᐅᒻᒪᑦ 

ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑐᑦ 

ᐃᓕᓐᓂᐊᕈᑎᒃᓴᖏᓐᓂᒃ ᐊᑐᓕᖅᑎᑕᐅᓂᐅᓴᔪᓂᓛᒃ. 

ᑭᐅᖁᓪᓗᒋᑦ ᑕᒪᒃᑯᓂᖓ ᑐᓴᒐᒃᓴᓂᓪᓗ 

ᑐᓂᓯᖁᓪᓗᒋᑦ ᐱᔾᔪᑎᒋᔭᖏᓐᓂ ᐃᓕᓐᓂᐊᖅᑏᑦ.  

 

ᐊᖏᖃᑎᖃᖅᑐᖓ ᐱᒻᒪᕆᐅᔪᖅ ᑕᒪᓐᓇ. 

ᐱᒻᒪᕆᐅᒋᓪᓗᓂᓗ ᐅᑭᐅᓂᒃ ᐊᒡᒍᑐᖅᑎᐊᖅᓯᒪᓗᑎᒃ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᕆᐊᓖᑦ. ᖃᐅᔨᒪᔭᐅᒻᒪᑕ 

ᖃᓄᐃᓕᐅᓚᐅᖅᓯᒪᒻᒪᖔᑦ ᑭᖑᓂᑦᑎᓐᓂ ᖃᓄᕐᓗ 

ᐊᒃᑐᐃᓯᒪᒻᒪᖔᑦ ᑕᒪᓐᓇ ᐅᕙᑦᑎᓐᓂ.  

 

ᑕᐃᒪᐃᓕᓚᐅᖅᑎᓪᓗᑕ ᓴᓇᓗᑎ ᓴᓇᕐᕈᑎᔅᓴᓂᑦ 

ᓱᕈᓯᕐᓄᑦ ᐊᑐᖅᑕᐅᓂᐊᖅᑐᓂᒃ 

ᐊᑐᕐᓂᓪᓗᐃᖃᑦᑕᓂᐊᙱᒻᒪᑕ ᐃᓅᖃᑎᒋᔭᖏᓐᓂᒃ 

ᑕᐃᒪᓐᓇ. ᖃᐅᔨᒪᑦᑎᐊᓂᐊᕐᒪᑕ ᖃᓄᖅ ᑕᒪᓐᓇ 

ᑭᓲᒻᒪᖔᖅ ᐱᑦᑎᐊᖃᑦᑕᐅᑎᖃᑦᑕᙱᓐᓂᖅ  

ᓴᐳᒻᒥᐅᓯᖅᑕᐅᓯᒪᑦᑎᐊᕐᓗᑎᒃ.  

 

ᑭᓯᐊᓂ, ᐃᒃᓯᕙᐅᑖᖅ, ᒥᓂᔅᑕᒥᒃ ᑐᓴᕈᒪᔪᖓ ᐊᒻᒪ 

ᐃᖅᑲᓇᐃᔭᖅᑎᖏᓐᓂᒃ ᐃᒻᒥᓂᒃ ᒪᑭᒪᔪᓐᓇᕐᓂᖅ 

ᐃᒻᒥᓂᒃ ᐅᐱᒋᓂᖅ ᐃᒻᒥᓂᓪᓗ ᐃᓅᒐᓱᐊᕈᓐᓇᕐᓂᖅ 

ᐃᓕᓐᓂᐊᕈᑏᑦ ᑕᒪᒃᑯᐊ ᓴᓇᔭᐅᓯᒪᓕᕐᒪᑕ 

ᓴᖅᑭᑦᑎᖁᓪᓗᒋᑦ ᒥᑭᔫᑕᐅᓛᓂᒃ 

ᐃᓕᓐᓂᐊᖅᑕᐅᓗᑎᑦ ᖁᕝᕙᓯᓐᓂᓕᓐᓄᑦ 3-ᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᐊᓇ ᐊᐱᕆᒐᕕᑦᑕᐅᖅ. 

ᐊᔾᔨᒌᙱᒻᒪᑕ ᑕᒪᒃᑯᐊ ᑭᐅᓂᐊᖅᑐᖓ ᐃᓚᖏᓐᓄᑦ 

ᑐᖏᓕᕋ ᐃᑲᔪᖅᑎᖓ, ᒥᓂᔅᑕᐅᑉ ᑐᖏᓕᖓᑕ 

ᑭᐅᓂᐊᕐᒥᔪᖅ.  

 

ᐅᖃᕈᓐᓇᖅᑐᖓ ᐃᓕᓐᓂᐊᓕᓵᖅᑐᐃᑦ 

ᐸᐃᕆᕕᓕᕆᓂᕐᒧᓪᓗ ᐱᓕᒻᒪᒃᓴᐃᔾᔪᑎᓂᒃ 

ᐃᓕᓐᓂᐊᑎᑦᑎᓂᖅ ᐱᖃᓯᐅᔾᔨᓯᒪᔪᖅ 

ᖁᐊᖅᓵᖅᓯᒪᔪᓂᒃ ᐃᓕᓴᐃᓂᕐᒧᑦ ᐱᓕᒻᒪᓴᕐᓂᕐᒧᑦ 

ᐊᒻᒪᓗᑦᑕᐅᖅ ᐸᕐᓇᐅᑎᑦᑕ ᐃᓗᐊᓂ ᑖᒃᑯᐊ 

ᓱᖅᑯᐃᖅᓯᓯᒪᑦᑎᐊᑕᕗᑦ ᐃᓅᓯᓕᕆᓂᕐᒧᑦ 

ᐃᓕᓐᓂᐊᖅᑕᐅᑲᓐᓂᕆᐊᓖᑦ ᐃᒻᒥᓂᓪᓗ 

ᐃᓅᓇᓱᓐᓂᕐᒥᒃ ᐃᓕᓐᓂᐊᓕᓴᕐᓂᕐᒥᒃ ᐃᒻᒥᓂᒃ 

ᐃᓅᓇᓱᐊᕐᓂᕐᒥᒃ 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᓕᓵᖅᑐᑦ ᐊᒻᒪ ᖁᕝᕙᓴᒥ ᐃᓕᓐᓂᐊᖅᑐᑦ. 

ᑕᒪᒃᑯᐊ ᑎᑎᕋᖅᑕᐅᓪᓗᑎᑦ ᐸᕐᓇᐅᑎᖏᑦ. ᐃᓚᖏᑦ 

ᐊᐅᓪᓗᑎᔭᕗᑦ ᑕᐃᒪᓐᓇᐃᑦᑐᓕᕆᔾᔪᑎᔅᓴᐃᑦ.  

 

ᐊᐅᓚᔮᖅᑐᓂᒃ ᐃᓕᓐᓂᐊᕈᑎᒃᓴᓂᒃ ᐱᑕᖃᕐᒥᒐᑦᑕ 

ᖁᕝᕙᓯᓂᓕᓐᓂᒃ 10-ᒥᑦ 12-ᒧᑦ ᐊᑐᖅᑕᐅᔪᑦ. 

ᓴᓇᓪᓗᑎᒃ ᖃᓄᐃᙱᑦᑎᐊᕐᓗᑎᒃ ᐃᓅᖃᑎᒥᓂᒃ 

ᐃᒻᒥᓂᓪᓗ ᐅᐱᒍᓱᓐᓂᖅ ᐊᓯᖏᓐᓂᓪᓗ 

ᐃᖅᑲᒍᓱᓐᓂᖅ ᑕᒪᒃᑯᐊ ᐱᖃᓯᐅᔾᔭᐅᓪᓗᑎᒃ 

ᐃᓕᓐᓂᐊᕈᑎᔅᓴᐃᑦ ᐃᓗᐊᓄᑦ ᐃᓕᔭᐅᓯᒪᔪᑦ ᑖᔅᓱᒪ.  

 

ᐊᒻᒪ ᐊᐱᕆᔪᒪᓪᓗᒍ ᐃᑲᔪᖅᑎᖓ ᑐᖏᓕᖓᑕ 

ᒥᓂᔅᑕᐅᑉ, ᒥᔅ ᒫᑏᓐ ᓴᐃᓐᑦ-ᓗᐃ ᑭᐅᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓴᐃᓐᑦ-ᓗᐃ.  

 

ᓴᐃᓐᑦ-ᓗᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᑖᓐᓇ ᐊᐱᖅᓱᕐᒪᑦ 

ᒪᓕᒐᓕᐅᖅᑎᐅᖃᑕᐅᔪᖅ ᐊᒻᒪᓗ ᖁᔭᓐᓇᒦᖅᖢᒍ 

ᒥᓂᔅᑕ.  

 

ᐃᓚᖓ ᖃᓄᐃᙱᑦᑎᐊᕋᓱᐊᕐᓂᕐᒧᑦ 

ᐃᓕᓐᓂᐊᕈᑎᔅᓴᑦ ᓴᓇᔭᐅᔪᑦ ᐃᓕᓐᓂᐊᕈᑎᒃᓴᑦ 

ᐱᓯᒪᙱᓇᒃᑭᑦ ᒫᓐᓇ. ᑭᓯᐊᓂᓕ ᑖᒃᑯᐊ 

ᑐᓂᔪᓐᓇᕐᓂᐊᕐᒥᔭᕗᑦ ᒫᓐᓇᐅᙱᑦᑐᖅ ᓯᐊᕈᒃᑲᓐᓂᖅ 

ᐊᒻᒪᓗᑦᑕᐅᖅ ᓴᓇᔭᐅᓯᒪᔪᑦ ᓄᓇᓕᓐᓂᓗ 

ᐃᓐᓇᐃᓪᓗ ᐱᖃᓯᐅᔾᔭᐅᓪᓗᑎ ᐊᑐᖅᓯᒪᔭᒥᓂᒃ 

ᐅᓂᒃᑳᖃᑦᑕᖅᖢᑎᒃ ᐅᓂᒃᑳᖃᑦᑕᓚᐅᕐᒥᔪᑦ 

ᐃᓕᓐᓂᐊᖅᑎᓄᑦ. ᐃᓕᓴᕆᔭᐅᑦᑎᐊᖁᓪᓗᒋᑦ 

ᐊᒃᓱᕈᐃᔅᓴᖅᑕᐅᓯᒪᔪᑦ ᐊᒻᒪ ᐱᓕᕆᐊᖃᕈᓐᓇᕐᓂᕐᒥᒃ 

ᓴᙵᑦᓯᓂᕐᒥᒃ ᐊᒃᓱᕉᔅᓴᖃᑦᑕᖅᑐᓂᒃ.  

 

ᑕᐃᒪᓐᓇ ᑕᕝᕙ ᑭᐅᔪᓐᓇᑐᐃᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕ ᑭᐅᑎᓐᓂᐊᕆᕙᕋ 

ᐱᔭᕇᕐᓂᐊᕐᒪᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᒃᑲᓐᓂᖅ ᑕᐃᓐᓇ 

ᐱᔭᕇᖅᓯᓂᖅ. ᐊᔪᙱᑦᑐᒍᑦ ᐃᓕᓐᓂᐊᕈᑏᑦ 

ᒥᑭᔫᑕᐅᓂᖅᐹᓂᒃ 1-ᒧᑦ ᐊᒻᒪᓗ 2-3, ᑖᒃᑯᐊ 

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ ᑖᒃᑯᐊ 

ᐃᓕᓐᓂᐊᖅᑎᑕᐅᓂᖏᑦ ᐱᒋᐊᓚᐅᖅᑐᑦ 

ᐃᓕᓐᓂᐊᖅᑎᑦ ᐅᓄᙱᑦᑐᕈᓘᓗᑎᒃ. 

ᐃᓕᓐᓂᐊᖅᑎᑕᐅᖃᑦᑕᕐᓂᖅ 2022-2024-ᒧᑦ 

ᑎᑭᓪᓗᒍ ᓂᕆᐅᑦᑎᐊᖅᐳᒍᑦ. ᑖᓐᓇ 

ᐱᐅᓯᒋᐊᖅᑕᐅᓯᒪᔪᖅ ᐃᖅᑲᓇᐃᔭᖅᑎ 

ᐃᓕᓐᓂᐊᕐᕕᒻᒥ ᐃᓅᓯᓕᕆᓂᕐᒧᑦ ᐃᑲᔪᕐᓂᐊᕐᒪᑦ 

ᐃᖅᑲᓇᐃᔭᖃᑎᖃᖅᑎᓪᓗᒋᑦ ᐃᓕᓐᓂᐊᖅᑎᑦᑎᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᑖᔅᓱᒧᖓ. ᕿᒥᕐᕈᓇᑦᑕᑦᑎᓐᓄᑦ. 

ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᓇᐃᑦᑐᑯᓗᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒃᑲ ᐅᖃᓪᓚᑎᓪᓗᒋᑦ 

ᐱᑦᑎᐊᖃᑦᑕᐅᑎᖃᑦᑕᙱᑦᑐᓂᒃ Red Cross-ᒥ 

ᑐᓴᐃᓐᓇᓚᐅᕋᒪ. Red Cross ᑕᐃᒃᑯᐊ 

ᐊᑐᓕᖅᐱᑎᒎᑦ?  ᐱᓕᕆᐊᖃᕐᓂᐊᖅᐹᑦ 

ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑏᑦ ᐱᑦᑎᐊᖃᑦᑕᙱᑦᑐᑦ 

ᓇᓕᐊᓐᓂᒃ ᐃᓕᓐᓂᐊᕐᕕᒻᒥ ᓇᓕᐊᓐᓄᑦ 

ᐊᑐᖅᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑕᖅ. ᑖᓐᓇ ᑲᓇᑕᒥ 

ᐃᓅᓯᕐᒧᑦ ᐊᓐᓇᐅᒪᔾᔪᑎᓕᕆᔨᒃᑯᑦ ᑖᒃᑯᐊ 

ᐃᑲᔪᖅᑐᐃᖃᑦᑕᖅᑐᑦ ᐃᓕᓐᓂᐊᕐᕕᓕᒫᑦᑎᐊᖅᑎᓐᓂᒃ 

ᐱᔭᕆᐊᖃᓕᕌᖓᑦᑕ ᐊᑐᖃᑦᑕᖅᑕᕗᑦ ᑲᓇᑕᒥ 

ᐃᓅᓯᕐᒧᑦ ᐊᓐᓇᐅᒪᔾᔪᑎᓕᕆᔨᒃᑯᑦ ᐃᓅᓯᓕᕆᓂᕐᒧᑦ 

ᐱᔨᔅᓯᖃᑦᑕᖅᑐᑦ. ᑐᖁᔪᖃᕌᖓᑦ, ᖃᓄᐃᑦᑐᖃᕌᖓᑦ 

ᐃᓕᓐᓂᐊᕐᕕᑦᑎᓐᓂ ᓄᓇᓕᖕᓂ ᐊᒃᑐᖅᑕᐅᓯᒪᔪᓂᒃ 

ᐃᓕᓐᓂᒃ ᐊᒃᑐᐃᓯᒪᔪᑦ ᑕᐃᒪᓐᓇ ᖃᐃᖅᑯᖃᑦᑕᖅᑐᑦ 

ᐃᓅᓯᓕᕆᖁᓪᓗᑎᒍᑦ ᑭᒃᓵᒃᑐᓂᒡᓗ ᐃᑲᔪᖁᓪᓗᒋᑦ 

ᐃᓅᓯᓕᕆᖁᓪᓗᒋᑦ. ᑭᓇᑐᐃᓐᓇᖅ ᐅᕝᕙᓘᓐᓃᑦ 

ᐅᓄᕐᓂᖅᓴᐃᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ 

ᓄᓇᓕᖕᓂᓘᓐᓃᑦ ᐊᐅᓪᓚᖅᑎᖃᑦᑕᖅᑕᕗᑦ 

ᓄᓇᓕᖕᓄᑦ ᐃᓕᓐᓂᐊᕐᕕᖕᒧᐊᖅᑎᖃᑦᑕᖅᑕᕗᑦ ᓲᕐᓗ 

ᑖᒃᑯᐊ ᐊᐅᓪᓚᖅᑎᑕᐅᓪᓗᑎᒃ 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᓪᓗᑎᒃ ᐃᓕᓐᓂᐊᕐᕕᕗᑦ ᐃᓱᒪᓕᕆᔨᖓᑦ 

ᐃᑲᔪᖅᑕᐅᓂᐊᕐᒪᑕ ᐃᓕᓐᓂᐊᖅᑐᑦ 

ᐱᔨᔅᓯᖅᑕᐅᖃᑦᑕᖅᑐᑦ ᑕᐃᒃᑯᐊ ᐊᑐᖅᑕᐅᓪᓗᑎᒃ. 

 

ᒫᓐᓇᐅᔪᖅ 2022-2023-ᒥ, 12-ᖑᔪᑦ 

ᐃᓕᓐᓂᐊᕐᕖᑦ ᐊᑐᐃᓐᓇᐅᑎᑦᑎᖃᑦᑕᖅᑐᑦ 

ᑕᑯᓐᓇᖃᑦᑕᐅᑎᓪᓗᑎᒃ ᑲᑎᒪᖃᑦᑕᖅᑐᑦ 

ᐃᓱᒪᓕᕆᓪᓗᑎᒃ ᐊᒻᒪ ᖃᕋᓴᐅᔭᒃᑯᑦ. ᐅᖅᓱᖅᑑᖅ, 

ᖁᕐᓗᖅᑑᖅ, ᐃᖃᓗᒃᑑᑦᓯᐊᖅ, ᑭᙵᐃᑦ, 

ᒥᑦᑎᒪᑕᓕᒃ, ᐃᒡᓗᓕᒃ, ᓴᓂᕋᔭᒃ, ᑲᖏᖅᖢᒑᐱᒃ, 

ᐊᕐᕕᐊᑦ, ᑎᑭᕋᕐᔪᐊᖅ, ᓴᓪᓕᖅ, ᓇᐅᔮᓪᓗ. 

 

ᑖᓐᓇ ᐱᓕᕆᐊᒃᓴᓄᑦ ᐸᕐᓇᐅᑎ ᐃᓗᐊᓂ 

ᖄᒃᑲᓐᓂᐊᒍᑦ ᑐᒃᓯᕋᖅᓯᒪᔪᒍᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓱᒪᓕᕆᔨᕗᑦ 

ᐃᑲᔪᖅᑐᐃᔾᔪᑏᑦ ᑕᐃᒫᒃ ᓂᕆᐅᒃᑐᒍ ᑖᒃᑯᓄᖓ 

ᐸᕐᓇᐅᑏᑦ ᐊᖏᖅᑕᐅᒃᐸᑦ ᑕᐃᒪᓐᓇ 

ᐱᔨᔅᓯᕈᓐᓇᕐᓂᖅᓴᐅᓕᕐᓂᐊᖅᑐᒍᑦ ᐅᓄᕐᓂᖅᓴᓂᒃ 

ᐃᑲᔪᖅᑐᐃᖃᑦᑕᕐᓂᐊᖅᑐᓂᒃ ᐃᓱᒪᓕᕆᔨᐅᔪᓂᒃ 

ᓄᓇᕗᓕᒫᖅ ᓄᓇᖏᓐᓂᒃ ᑖᒃᑯᐊ 

ᐃᑲᔪᖅᑐᐃᔪᓐᓇᕐᓂᐊᖅᑐᑦ ᐱᓕᕆᖃᑎᒌᖕᓂᖅ 

ᒪᓕᒡᓗᒍ. ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᕝᕙᓂ 

ᐃᓕᓐᓂᐊᖅᑐᓕᕆᔨᒃᑯᓐᓂᑦᑐᒍᑦ. ᐃᓕᓐᓂᐊᕈᑎᓂᒃ 

ᐊᒻᒪ ᐅᐃᕖᒃᑐᑦ ᐃᓕᓐᓂᐊᖅᑎᑕᐅᓂᖓᓂᒃ 

ᓂᕈᐊᖅᑕᐅᔭᕆᐊᓖᑦ $8868,000. ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᑉᐱᒐᖅ 

G-12-ᒨᓕᕐᒥᒋᔅᓯ. ᐃᓕᓐᓂᐊᖅᑏᑦ 

ᐱᔭᕇᕈᓐᓇᖅᓯᒪᔭᖏᓐᓂᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒪᑉᐱᒐᖓ ᕿᓂᑲᐃᓐᓇᕋᑖᕋᒃᑯ. ᒥᓂᔅᑕ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᒐᓱᐊᓲᖑᕙᑦ 

ᐃᓕᓐᓂᐊᖅᑏᑦ ᐱᔭᕇᐸᓚᑦᑎᐊᕐᓂᖏᑦ 

ᐊᔾᔨᒌᐸᓗᖕᒪᖔᑕ ᓄᓇᕗᒻᒥ ᓄᓇᓕᕈᓘᔭᖏᖕᓂ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑕᖅ. ᑐᖏᓕᒪ 

ᐃᑲᔪᖅᑎᖓ, ᒫᑏᓐ ᓴᐃᓐᑦ ᓗᐃ, ᑭᐅᖁᙳᓱᒃᑲᒃᑯ 

ᑖᔅᓱᒥᖓ. ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓴᐃᓐᑦ ᓗᐃ.  

 

ᓴᐃᓐᑦ ᓗᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᐅᔨᒪᒐᓱᐊᖃᑦᑕᖅᑕᕗᑦ ᑕᒪᒃᑯᐊ 

ᑐᑭᓯᑎᑦᑎᒋᐊᕈᑏᑦ ᐱᓕᕆᔨᖃᑎᖃᕋᑦᑕ ᑲᑐᔾᔨᔪᓂᒃ, 

ᐱᓕᕆᖃᑎᒌᖃᑦᑕᖅᑐᓂᑦ ᓄᓇᓕᓐᓂ 

ᐃᓱᒪᓕᕆᔨᖏᓐᓂᒃ, ᐃᓕᓴᕖᑦ ᐃᓅᓯᓕᕆᔨᖏᓐᓂᒃ. 

ᐊᒻᒪᑦᑕᐅᖅ ᐃᓕᓐᓂᐊᖅᑏᑦ ᐃᑲᔪᖅᓰᔨᖏᓐᓂᒃ, 

ᐊᒻᒪᓗ ᐃᑲᔪᖅᓰᔨᒥᒃ ᐃᓕᓴᐃᔨᒥᒃ. ᖃᕋᓴᐅᔭᒃᑯᑦ 

ᑎᑎᖅᑲᐅᓯᐊᖃᑦᑕᖅᑐᒍᑦ ᑕᐃᒃᑯᓇᙵᑦ 

ᐃᑲᔪᖅᑕᒥᓂᑦᑎᓐᓂᒃ ᑎᑎᖅᑲᐅᓯᐊᖃᑦᑕᓲᖑᔪᒍᑦ 

ᐊᒻᒪ ᑐᑭᒧᐊᒋᐊᑦᑎᑕᐅᒍᓐᓇᖃᑦᑕᕆᓪᓗᑕ 

ᐃᑲᔪᖅᓯᑕᐅᓪᓗᑕ. ᖃᐅᔨᒪᓇᓱᐊᖃᑦᑕᖅᑐᐃᑦ 

ᐱᕙᓪᓕᐊᓂᕆᔭᖏᓐᓂᒃ ᐱᒋᐊᓕᖏᓐᓂᓪᓗ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᐊᒻᒪᓗ ᐱᖃᕐᒥᔪᒍᑦ 

ᐱᓕᕆᕙᓪᓕᐊᔪᒍᑦ ᑲᑎᖅᓱᐃᓪᓗᑕ ᑕᒪᒃᑯᓂᖓ 

ᑐᑭᓯᒃᑲᓐᓂᕈᑎᔅᓴᓂᑦ ᐃᓕᓐᓂᐊᖅᑎᓄᑦ 

ᐅᖃᐅᓯᖃᖅᑐᓂᑦ ᐃᓕᓐᓂᐊᖅᑎᐅᑉ 

ᐸᐃᑉᐹᖁᑎᖏᓐᓅᓛᕐᖓᑕ ᐊᑐᐃᓐᓇᐅᓛᕐᖓᑕ 

ᐊᕐᕌᒎᓛᖅᑐᒥ ᑭᖑᓪᓕᕐᒥᒃ ᐃᓕᓐᓂᐊᕐᓇᐅᓕᕐᒥᑉᐸᑦ. 

ᑭᖑᓪᓕᕐᒥᒃ ᑕᐃᒪ  

ᓱᒋᐊᕆᐊᔅᓴᖅ ᖃᐅᔨᒪᓇᑦᑎᐊᓂᖅᓴᐅᓲᖑᕗᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ 10 ᒥᓂᑦᓯᒥᒃ 

ᓄᖅᑲᖓᑲᐃᓐᓇᕐᓂᐊᕋᑦᑕ. 

 

>>ᓄᖅᑲᖓᑲᐃᓐᓇᖅᑐᑦ 17:50ᒥ 18:01ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅᐳᑦ 

ᐱᒋᐊᒃᑲᓐᓂᖁᓕᖅᑕᕋ. ᑕᕝᕙᓃᑦᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᓃᑦᑐᑕ, ᐃᓕᓐᓂᐊᖅᑏᑦ 

ᐱᔭᕇᕈᓐᓇᖅᑕᖏᓐᓂ. ᒥᔅ ᐳᕉᔅᑐ.  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᐃᒃᓯᕙᐅᑕᖅ ᐊᖅᑯᑎᒋᓗᒍ 

ᓇᓗᓇᐃᖅᓱᐃᖁᔭᐅᒍᓐᓇᖅᑳ ᖃᓄᖅ 

ᐃᓕᓐᓂᐊᖅᑏᑦ ᐱᔭᕇᑦᑎᐊᖃᑦᑕᕐᒪᖔᑕ 

ᖃᐅᔨᓴᖅᑕᐅᕙᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᖅᑯᒻᒧᑦ. ᑭᐅᓚᒍ 

ᐃᓚᖓ, ᐃᓚᖓ ᑭᐅᓂᐊᕋᒃᑯ ᐊᒻᒪ ᑐᖏᓕᕐᒪ 

ᐃᑲᔪᖅᑎᖓ ᒫᑏᓐ ᓴᐃᓐᑦ-ᓗᐃ ᑭᐅᓂᐊᕐᖓᒍ 

ᐃᓚᒃᑲᓐᓂᖓ. ᐊᑖᓂ ᐃᓕᑕᖅᓯᕆᓂᖅ 

ᖃᐅᔨᓴᕐᓂᕐᒧᑦ ᐃᓕᓴᕕᓐᓂ ᐱᓕᕆᕕᕗᑦ 

ᐃᓕᓴᐃᔨᖁᑎᑦᑎᓐᓂ 

ᖃᐅᔨᓴᕈᓐᓇᖅᓯᑎᑦᑎᒐᓱᐊᖅᐸᑦᑕᕗᑦ.  

 

ᒪᓕᓪᓗᑎ ᒐᕙᒪᒃᑯᑦ ᑐᕌᒐᓕᐊᕆᓯᒪᔭᖏᑦ 

ᐃᓕᐅᖅᑲᐃᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ 

ᓴᙱᓕᖅᑎᑦᑎᓂᐊᖅᑐᐃᑦ ᒥᑭᔫᑕᐅᓂᖅᐹᖏᓐᓂᒃ 

ᖁᕝᕙᓯᓂᓪᓕᓐᓄᑦ 12-ᒧᑦ 

ᐃᓕᓐᓂᐊᖅᑐᓕᕆᓂᐅᔪᒥ. ᑖᓐᓇ ᒪᓕᒐᖅ 

ᐱᔭᕆᐊᖃᖅᑎᑦᑎᔪᖅ ᐃᓕᓐᓂᐊᖅᑏᑦ 

ᖃᐅᔨᒪᔭᐅᑦᑎᐊᕋᓱᓐᓂᐊᕐᓗᑎᒃ 

ᐱᔭᕇᑦᑎᐊᖃᑦᑕᕋᓗᐊᕐᒪᖔᑕ ᐊᑐᕐᓗᑎᒃ ᐃᓛᒃᑯᑦ 

ᐱᔪᓐᓇᕐᓂᖏᓐᓂ ᐃᓕᓐᓂᐊᑎᐅᓪᓗᑎᒃ. 

ᐃᓚᐅᑎᑦᑎᓂᕐᒧᑦ ᐃᓕᓐᓂᐊᓂᕐᒥ ᐊᑐᐊᒐᖃᕐᒥᔪᒍᑦ 

ᑕᐃᒫᒃ ᑭᒃᑯᓕᒫᓂᒃ ᐃᓚᐅᑎᑦᑎᓗᑎᒃ 

ᐃᓕᓐᓂᐊᓂᕐᒧᑦ ᐊᑐᐊᒐᓕᐅᖃᑦᑕᕋᓗᐊᕐᒪᖔᑕ 

ᒪᓕᓪᓗᑎ ᓈᓴᐅᑎᓕᒻᒥ 6-ᒥ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᓂᒃ.  

 

ᐱᖃᕐᒥᔪᒍᑦᑕᐅᖅ ᖃᑦᑎᒻᒪᕆᓐᓂᒃᑭᐊᖅ 

ᓯᕗᓪᓕᐅᑎᑕᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓄᒃᑐᑦ ᐃᓕᓐᓂᐊᕈᑎᓂᒃ ᐃᓕᓴᐅᓯᕆᓂᕐᒧᑦ 

ᐊᒻᒪᓗᑦᑕᐅᖅ 2022-2023-ᒥ 

ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᖅᓯᒪᔪᐃᑦ 

ᖃᐅᔨᓴᕐᓂᕐᒧᑦ ᐊᑐᐊᒐᖓᓂᒃ ᐃᓕᓐᓂᐊᖅᑎᓄᑦ 

ᖃᐅᔨᓴᕐᓂᕐᒧᑦ ᐊᑐᐊᒐᖓᓂ ᐊᑖᒍᑦ ᐃᓕᓴᐅᓯᕆᓂᖅ 

ᐊᑖᒍᑦ. ᑕᐃᓐᓇ ᖃᐅᔨᓴᕐᓂᕐᓂᒃ 

ᑎᑎᕋᖃᑦᑕᓂᕐᓂᓪᓗ ᐅᓂᒃᑳᓕᐅᖃᑦᑕᓂᕐᓂᓪᓗ 

ᐃᓕᓴᕕᒻᒥ ᒪᓕᑦᑕᐅᒋᐊᓕᓐᓂᒃ ᐊᑐᖃᑦᑕᖅᑐᑎᑦ 

ᐃᓕᓐᓂᐊᖅᑏᑦ ᑐᑭᓯᒃᑲᓐᓂᕈᑎᔅᓴᖏᑕ 

ᓄᐊᑕᐅᕕᖓᓂ. ᖃᐅᔨᒪᒐᓱᑉᐸᑦᑐᑎᓪᓗ 

ᐱᕙᓪᓕᐊᓂᖏᓐᓂ ᓄᖅᑲᖃᑦᑕᙱᑦᑐᓂᓪᓗ, ᖃᑦᑎ 

%-ᑎᓗ ᐃᓕᓐᓂᐊᖅᑏᑦ ᑕᐃᔭᐅᖃᑦᑕᕐᒪᖔᑕ.  

 

ᒫᑏᓐ ᓴᐃᓐᑦ-ᓗᐃ ᓇᓗᓇᐃᖅᑐᐃᑲᓐᓂᖁᙳᓱᒃᑲᒃᑯ 

ᐃᓕᓐᓂᐊᖅᑎᓂᒃ ᖃᐅᔨᓴᕐᓂᕐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓴᐃᓐᑦ-ᓗᐃ.  

 

ᓴᐃᓐᑦ-ᓗᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐱᒋᐊᕈᒪᔪᖓ ᒪᒥᐊᖅᑳᕐᓗᖓ ᖃᐅᔾᔨᐊᓪᓚᕋᑖᕋᒪ 

ᓄᖅᑲᖓᑲᐃᓐᓇᑎᓪᓗᑕ ᑭᐅᓪᓚᕆᓐᓂᖏᓐᓇᒪ 

ᐃᓚᖓᓂᒃ ᐊᐱᖅᑯᑎᒋᖅᑲᐅᔭᖓᓂ  

ᒪᓕᒐᓕᐅᖅᑎᐅᑉ. 

ᓇᓗᓇᐃᖅᑐᐃᒋᐊᒃᑲᓐᓂᒐᓛᖑᓱᒃᑲᒪ. ᒥᓂᔅᑕᐅᓪᓗ 

ᑭᐅᔾᔪᑎᒋᕋᑖᖅᑕᖓ ᐃᓚᒋᐊᕐᓗᒍ.  

 

ᒫᓐᓇ ᓴᓂᓕᕇᑎᑦᑎᔾᔪᑎᓂᒃ ᐃᓕᓴᕕᓐᓂ 

ᐊᔾᔨᒌᙱᑦᑐᓂᑦ ᐱᖃᙱᑦᑐᒍᑦ 

ᖃᐅᔨᓴᕈᑎᒋᕙᑦᑕᖏᓐᓂᒃ. ᐃᓛᒃᑯᑦ ᐃᓕᓐᓂᐊᖅᑏᑦ 

ᑲᑎᑎᕆᓚᐅᖅᑐᑎ ᐅᕙᓐᓅᖅᓯᓲᖑᒻᒪᑕ 

ᐃᓕᓐᓂᐊᕐᓇᐅᒍᓐᓃᕋᐃᒻᒪᑦ ᖃᐅᔨᓴᕈᑎᒥᓂᐅᔪᓂᒃ 

ᐃᓕᓐᓂᐊᖅᑎᓂᒃ ᖃᓄᑎᒋᓗ ᐊᔾᔨᒌᙱᑦᑐᓂᒃ 

ᖁᑦᑎᓖᕆᓂᒃ ᖃᐅᔨᓴᖅᑕᐅᓂᒥᓂᖃᖅᐸᑦᑐᑎᒃ ᐊᒻᒪ 

ᑭᓱᓂᒃ ᐃᓕᓐᓂᕐᒪᖔᑕ ᐅᖃᖅᓯᒪᒐᓱᑉᐸᑦᑐᑦ. 

ᓴᓇᔭᐅᓲᑦ ᐃᓕᓐᓂᐊᖅᑏᑦ ᐅᖃᖃᑎᐅᓪᓗᓂ 

ᐅᕝᕙᓘᓐᓃᑦ ᐃᓕᓐᓂᐊᖅᑎᐅᑉ ᑐᓂᓯᒪᔭᖏᓐᓄᑦ 

ᐃᓕᓐᓂᐊᕈᑎᒥᓂᖏᓐᓄᑦ ᐅᕝᕙᓘᓐᓃᑦ ᑲᑐᔾᔭᐅᔪᓄᑦ 

ᐃᓗᓪᓕᓱᖅᑕᐅᔪᓐᓇᖅᑐᖅ. ᐃᓛᒃᑯᑦ ᐃᓕᓴᕖᑦ 

ᓴᓂᓕᕇᑎᒐᓱᒋᐊᖏᑕ ᐱᒡᒐᓇᖅᑐᖅ.  

 

ᐱᕙᓪᓕᐊᑎᑦᑎᒻᒥᒐᑦᑕᑦᑕᐅᖅ 

ᖃᐅᔨᓴᕈᑎᔅᓴᐅᒐᔭᖅᑐᓂᒃ ᐃᓕᓐᓂᐊᕈᑎᓕᒫᑦᑎᐊᓂᒃ 

ᐃᓕᓐᓂᐊᖅᑕᐅᓲᓕᒫᑦᑎᐊᓂᒃ 

ᖁᑦᑎᓕᕇᓕᒫᑦᑎᐊᓄᑦ ᓴᓇᒐᓱᐊᕐᒥᒐᑦᑕ 

ᖃᐅᔨᓴᕈᑎᐅᖃᑦᑕᓂᐊᖅᑐᓂᒃ. ᐃᓕᓴᐃᔨᓕᒫᑦᑎᐊᑦ 

ᐃᓕᓐᓂᐊᖅᑎᑕᐅᓛᖅᑐᑦ ᖃᓄᖅ 

ᐱᓕᕆᒋᐊᖃᕐᒪᖔᑕ ᖃᓄᖅ ᐃᓕᓐᓂᐊᖅᑎᓂᒃ 

ᖃᐅᔨᓴᖃᑦᑕᓛᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᙵ. ᕕᙳᑎᒃᑲᕕᙵ 

ᐅᖃᕋᕕᑦ ᐃᓕᓐᓂᐊᕈᑎᓂᒃ ᐅᖃᐅᓯᖃᖅᑎᓪᓗᑎᒃ. 

ᑕᐃᒫᓪᓕ ᑖᓐᓇ ᓯᕗᓪᓕᐹᓪᓚᕆᐅᒐᔭᖅᑐᒋᒐᒃᑯ 

ᐃᓱᒪᒋᓪᓗᒍ ᖃᐅᔨᓴᕈᑎᐅᔪᓂᒃ 

ᖃᓄᐃᑦᑐᑐᐃᓐᓇᑦᑎᐊᓂᒃ. ᐊᔾᔨᒌᓕᖅᑎᑕᐅᓯᒪᔪᓄᑦ 

ᐃᓕᓐᓂᐊᕈᑎᓄᑦ ᓄᓇᕗᒻᒥ ᐃᓕᓴᐃᔨᓕᒫᕌᓗᓐᓄᑦ 

ᒪᓕᑦᑕᐅᒍᓐᓇᖅᑐᖅ. ᑕᐃᒪᓕ ᐅᑎᑐᐃᓐᓇᕆᕗᖓ 

ᐅᐊᑦᑎᐊᕈ ᐅᖃᐅᓯᕆᖅᑲᐅᔭᑦᑎᓐᓄᑦ ᑎᑎᖅᑲᐃᑦ 

ᑕᐃᒃᑯᐊ ᐃᓕᓴᐃᔨᕈᖅᐸᑦᑐᐃᑦ ᑎᑎᖅᑲᑖᖅᑐᑎ 

ᐱᔪᓐᓇᐅᑎᑖᕈᑎᓂᒃ. ᐊᐱᖅᑯᑎᒋᕙᖅᑲᐅᒐᒃᑭᑦ 

ᐃᓄᒃᑐᑦ ᐃᓕᓐᓂᐊᑎᑦᑎᓂᐅᑉ ᒥᔅᓵᓄᑦ ᐃᓪᓗᕈᓯᐅᑉ 

ᐃᓗᐊᓂ. ᐃᓕᓴᐃᔨᖃᖅᑎᓪᓗᑕ 

ᐱᓕᒻᒪᓴᖅᑕᐅᓯᒪᙱᑐᐃᓐᓇᕆᐊᓕᓐᓂᒃ 

ᐃᓕᓐᓂᐊᕈᑎᓂᒃ ᐊᑐᕆᐊᓕᖏᓐᓂ ᐊᒻᒪᓗᑦᑕᐅᖅ 

ᐊᔾᔨᒌᙱᑦᑐᓂᒃ ᐊᔪᙱᓐᓂᖃᖅᑐᑎᒃ 

ᐃᓕᓴᐃᔨᐅᓂᕐᒥᒃ ᖃᐅᔨᓴᕐᓂᒥᓪᓗ ᐃᓕᓐᓂᐊᖅᑎᓂ.  

 

ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ ᒥᓂᔅᑕ 

ᐅᖃᐅᔾᔨᒍᓐᓇᖅᑳ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᑐᒥᖓ ᐱᓕᕆᐊᖃᕋᓱᓐᓂᐊᕐᒪᖔᑕ? ᖃᓄᖅ 

ᐸᕐᓇᓯᒪᒻᒪᖔᑕ ᐱᓕᕆᐊᖃᕋᓱᓐᓂᐊᕐᓗᑎᑦ 

ᐊᔾᔨᒌᓕᖅᑎᑕᐅᓯᒪᑎᓪᓗᒋᑦ ᐃᓕᓐᓂᐊᕈᑏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᐅᔪᓐᓇᕈᕕᐅᒃ ᐃᓕᓐᓂᐊᖅᑏᑦ ᖃᓄᖅ 

ᐱᔭᕇᕐᓂᕆᕙᑦᑕᖏᓐᓂ ᐅᖃᐅᓯᖃᕐᓗᑎ. ᒥᓂᔅᑕ 

ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐃᓕᓴᐃᔨᓂᒃ ᐱᕙᓪᓕᐊᑎᑦᑎᓂᐅᑉ 

ᐊᑖᓂ ᐱᖃᖅᑐᒍᑦ ᓄᓇᕗᒻᒥ ᐱᕙᓪᓕᐊᓂᕐᒧᑦ 

ᓴᓂᕝᕙᖅᓯᒪᔭᕗᑦ. ᐃᓕᓐᓂᐊᕈᑎᓕᐅᖅᑏᑦ 

ᐃᓄᑦᑎᑐᑦ ᐅᖃᐅᓯᖓᓂ ᑕᒪᒃᑮᓪᓗ 

ᐃᓕᓐᓂᐊᑎᑦᑎᓂᖅ ᐃᓄᑦᑎᑐᑦ 

ᐃᓕᓐᓂᐊᖅᑕᐅᔪᓕᒫᑦᑎᐊᓂᒃ ᐃᓄᑦᑎᑑᖃᖅᑐᑎ 

ᐊᒻᒪ ᐃᓄᐃᓐᓇᖅᑐᓪᓗ ᐃᑲᔪᖅᓰᓂᕐᒥᒃ. ᑕᒪᒃᑮᓐᓂ 

ᐃᓄᐃᓐᓇᖅᑐᓐ ᐃᓕᓴᔭᐅᑎᓪᓗᒍᓗ ᐊᒻᒪᓗᑦᑕᐅᖅ 

ᐃᓕᓐᓂᐊᕈᑎᓕᒫᓂᒃ ᐃᓄᐃᓐᓇᖅᑕᖃᐅᕆᓪᓗᑎᒃ. 

ᐊᒻᒪᓗᑦᑕᐅᖅ ᐊᑐᐊᒐᕐᓂᒃ ᑕᒪᓐᓇ ᐱᖃᓯᐅᔾᔨᔪᖅ 

ᐱᓕᒻᒪᔅᓴᐃᓂᕐᒥᓪᓗ ᖃᐅᔨᓴᖃᑦᑕᓂᕐᒥᓪᓗ 

ᐃᓕᓴᐃᔨᖁᑎᑦᑎᓐᓂ. ᐊᐱᕆᒍᒪᔭᕋᓕ ᒫᑎᓐ ᓴᐃᓐᑦ-

ᓗᐃ ᐃᓚᒋᐊᖅᓯᖁᓪᓗᒍ ᑭᐅᔾᔪᑎᒋᔭᓐᓂ 

ᐊᐱᖅᑯᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᐃᓐᑦ-ᓗᐃ.  

 

ᓴᐃᓐᑦ-ᓗᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᑦᑕᐅᖅ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑐᑭᓯᑦᑎᐊᕈᒃᑯ ᐊᐱᖅᑯᑎᖓ ᖃᓄᖅ ᑎᑎᖅᑲᒃᑯᑦ 

ᑕᐃᒃᑯᐊ ᐃᓕᓴᐃᔨᕈᖅᑎᑕᐅᓯᒪᔪᐃᑦ 

ᐱᔪᓐᓇᐅᑎᑖᖅᑎᑕᐅᓪᓗᑎᒃ 

ᖃᐅᔨᓴᖃᑦᑕᑦᑎᐊᕋᓗᐊᕐᒪᖔᑕ ᐊᒻᒪᓗ 

ᐃᓕᓴᔭᐅᒋᐊᓕᓐᓂᒃ 

ᐃᓕᓴᑎᑦᑎᑎᐊᖅᐸᒃᑲᓗᐊᕐᒪᖔᑕ ᐊᒻᒪᓗ 

ᖃᐅᔨᓴᑦᑎᐊᖃᑦᑕᖅᑐᑎᒃ ᐃᓕᓐᓂᐊᖅᑎᓂᒃ ᑕᐃᒫᒃ 

ᐃᓕᓐᓂᐊᖅᑏᑦ ᖃᐅᔨᓴᖅᑕᐅᖃᑦᑕᕆᐊᖃᕐᖓᑕ. 

ᖃᐅᔨᒪᒐᓱᐊᖅᐸᑦᑐᒍᑦ ᐃᓕᓴᐃᔨᕈᖅᑐᐃᑦ 

ᐱᔪᓐᓇᐅᑎᑖᕈᑎᑎᒍᑦ ᑎᑎᖅᑲᖅᑎᒍᑦ 

ᒪᓕᒋᐊᖃᖅᑐᑎᒃ ᒪᓕᖁᔭᐅᔪᓂᒃ ᐃᓕᓴᕕᐅᑉ 

ᐊᖓᔪᖅᑳᖓᓄᑦ ᐊᒻᒪᓗᑦᑕᐅᖅ ᐃᑲᔪᖅᓰᔨᐅᔪᒧᑦ 

ᐃᓕᓐᓂᐊᖅᑎᓂᒃ. ᐄ, ᑖᒃᑯᐊ 

ᐱᔪᓐᓇᐅᑎᑖᖅᓯᒪᔪᐃᑦ ᐃᓕᓴᐃᔩᑦ 

ᐱᓕᕆᖃᑎᖃᖅᑎᒐᓱᐊᓲᕗᑦ ᐃᓕᓴᐃᔨᐅᒌᖅᑐᓂᒃ 

ᐃᓕᑉᐹᓪᓕᖅᑎᑕᐅᑦᑎᐊᖃᑦᑕᓂᐊᕐᖓᑕ 

ᐃᓄᑑᑎᑕᐅᑦᑕᐅᑎᒋᙱᓪᓗᑎᒃ ᐃᓪᓗᕈᓯᕐᒥ ᐊᒻᒪᓗ 

ᖃᐅᔨᓴᓕᕋᐃᑉᐸᑕ ᐃᓕᓐᓂᐊᖅᑎᓂᒃ 

ᑐᑭᒧᐊᑦᑎᑕᐅᖃᑦᑕᕐᒥᓗᑎᑦᑕᐅᖅ ᐊᓯᖏᓐᓄᑦ. 

ᖃᐅᔨᒪᑦᑎᐊᖅᑎᑕᐅᒐᓱᓪᓗᑎᒃ ᐃᓕᓐᓂᐊᖅᑎᓕᒫᑦ 

ᖃᐅᔨᓴᖅᑕᐅᒐᓗᐊᕐᒪᖔᑕ ᐃᓕᓐᓂᐊᕐᓂᕆᓕᖅᑕᖏᑦ 

ᓇᒦᓕᕐᒪᖔᑕ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐊᒃᑐᖅᑕᐅᖃᑦᑕᕐᒪᖔᑦ ᐃᓕᓴᐃᔨᙳᖅᑐᖅ ᑕᐃᒃᑯᐊ 

ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᖃᓄᖅ 

ᐱᔪᓐᓇᕐᓂᖅᑖᖅᑎᑕᐅᓯᒪᑐᐃᓐᓇᖅᑐᑦ 

ᐃᓕᓴᐃᔨᓪᓚᕆᐅᙱᑦᑐᑦ ᖃᓄᖅ 

ᐊᒃᑐᐃᓂᖃᖃᑦᑕᖅᐸᑦ ᐃᓕᓴᖅᑎᓂᒃ? ᐃᒃᑯᐊ 

ᐸᐃᑉᐹᖃᕐᓗᑎᒃ ᑭᓯᐊᓂᐅᓲᖑᒐᓗᐊᕐᒪᑕ 

ᐱᔪᓐᓇᐅᑎᖃᕐᓗᑎᒡᓗ ᐱᖃᙱᑦᑐᓪᓕᑭᐊᖅ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᐸᐃᑉᐹᖅᑎᒍ 

ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᐃᓕᓴᐃᔪᓐᓇᕐᓂᐊᕐᒪᑕ. ᐊᔪᙱᓐᓂᖅᐹᓂᒃ 

ᐸᐃᑉᐹᓕᖕᓂᒃ ᑕᒪᒃᑯᓂᖓ ᐊᑐᕈᒪᖃᑦᑕᖅᑐᒍᑦ 

ᑭᓯᐊᓂ ᐃᓱᒪᒃᓴᖅᓯᐅᕈᑎᒋᑦᑎᐊᓚᐅᖅᑳᕐᓗᒍ 

ᑕᐃᒃᑯᐊ ᐃᓕᔭᐅᑲᐃᓐᓇᖅᓯᒪᓲᑦ.  

 

ᐊᒻᒪᓗ ᐅᖃᖅᑲᐅᒐᒪ ᐅᖃᕈᓐᓇᑦᑎᐊᕆᐊᓖᑦ, 

ᑎᑎᕋᕈᓐᓇᑦᑎᐊᕆᐊᓖᓪᓗ ᐃᓄᒃᑎᑐᑦ ᐊᒻᒪ 

ᐃᓕᓴᐃᔪᓐᓇᕐᓗᑎᒃ ᐅᐸᕋᑦᑕᕐᓗᑎᒡᓗ 

ᐃᓕᓴᐃᔨᒋᔭᐅᓗᑎᒡᓗ. ᑭᓱᓂᒃ 

ᓇᓗᓇᐃᖅᑕᐅᓯᒪᔪᓂᒃ 

ᐃᓕᓐᓂᐊᖅᑎᓐᓂᐊᖅᑕᖏᓐᓂᒃ ᓇᓕᐊᖕᓂᒃ 

ᖁᕝᕙᓯᖕᓂᓕᖕᓂᒃ. ᐊᔾᔨᒌᙱᑦᑐᐃᓐᓇᐅᖃᑦᑕᖅᖢᑎᒃ 

ᑕᐃᒃᑯᐊᓗ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ 

ᐋᖅᑭᒃᑕᐅᓯᒪᖃᑦᑕᖅᐳᑦ ᖁᕝᕙᓯᖕᓂᖓ 

ᖃᔅᓯᒦᒻᒪᖔᖓ ᐊᒻᒪᓗ ᐸᕐᓇᐅᓯᐊᕆᓯᒪᔭᖏᑦ 

ᐊᔾᔨᒌᙱᑦᑐᐃᓐᓇᐅᖃᑦᑕᖅᑐᑦ.  

 

ᐅᖃᖅᑲᐅᖕᒥᒐᒪ ᑕᐃᒃᑯᐊ ᐃᓕᓴᐃᔩᑦ ᑕᐃᒃᑯᐊᓗ 

ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ 

ᓄᖅᑲᖓᑲᐃᓐᓇᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᓪᓚᕆᒃᓯᒪᖃᑦᑕᕐᓗᑎᒃ 

ᐱᔪᓐᓇᕐᓂᐊᕐᒪᑕ ᐸᐃᑉᐹᖅᑖᕐᓗᑎᒡᓗ 

ᓇᓗᓇᐃᒃᑯᑕᖅᑖᕐᓗᑎᒡᓗ ᐅᕝᕙᓘᓐᓃᑦ 

ᖁᕝᕙᓯᖕᓂᖅᐹᓂᒃ ᐃᓕᓐᓂᐊᕈᑎᒃᓴᓂᒃ 

ᐃᓕᓐᓂᐊᕈᑎᒃᓴᓂᒃ ᐊᑐᖅᑎᖃᑦᑕᕐᒥᔭᕗᑦ. 

ᑕᒪᒃᑯᑎᒎᓈᖃᑦᑕᖁᔭᕗᑦ ᓄᓇᕗᒻᒥᐅᑦ ᑭᓯᐊᓂ 

ᐊᕐᕌᒍᒧᑦ ᐊᑕᐅᓯᕐᒧᑦ ᑳᓐᑐᕌᑕᐅᓯᒪᖃᑦᑕᖅᑐᑦ. 

 

ᒥᔅ ᓴᐃᓐ ᓗᐃ ᑕᒪᑐᒪ ᒥᒃᓵᓄᑦ ᐅᓂᒃᑳᒃᑲᓐᓂᖁᔭᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓴᐃᓐ ᓗᐃ. 

 

ᓴᐃᓐ ᓗᐃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᖅᑲᐅᒐᕕᑦ. ᐄ, ᑖᓐᓇ 

ᐃᓚᒋᐊᒃᑲᓐᓂᒐᓛᒡᓗᒍ. ᖃᐅᔨᒪᙱᑦᑐᒍᑦ ᖃᓄᖅ 

ᐊᒃᑐᐃᓂᖃᖃᑦᑕᕐᒪᖔᑦ ᐃᓕᓴᖅᑎᓂᒃ. ᑲᓇᑕᓕᒫᒥ 

ᐃᓕᓴᐃᔨᑭᒃᓴᕋᑦᑕ. ᑲᓇᑕᒥᐅᑦ ᑕᐃᒪᐃᑦᑐᐃᓐᓇᐃᑦ. 

ᑕᐃᒃᑯᐊ ᓄᓇᕗᒻᒨᕈᒪᔪᑦ ᐃᓕᓴᖅᑏᑦ ᐃᓐᓇᕐᓂᒃ 

ᐃᓕᓴᐃᔨᖃᖃᑦᑕᕈᒪᔪᑦ  

ᐃᑲᔪᖅᓱᑦᑎᐊᕐᓗᑎᒃ. ᐄ, ᖁᕕᐊᓱᒃᑐᒍᑦ 

ᐃᓕᓴᐃᔪᒪᔪᓂᒃ ᐅᐸᒃᑕᐅᖃᑦᑕᕋᑦᑕ. 

ᒪᑐᓯᔪᒪᕙᙱᓐᓇᑦᑕ ᓇᓕᐊᑐᐃᓐᓇᕐᓂᒃ 

ᐃᒡᓗᕈᓯᕐᓂᒃ ᐃᓕᓴᐃᔨᖃᙱᓐᓂᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗ ᒥᓂᔅᑕᕆᔭᐅᔪᖅ ᑭᐅᒐᕕᑦ. 

ᐊᒃᑐᖅᑕᐅᙱᑦᑑᓇᓱᒋᙱᓐᓇᒃᑭᓪᓕ 

ᐃᓕᓴᖅᑎᑯᓗᐃᑦ. ᑕᒪᓐᓇ ᓄᓇᕗᒻᒥ ᓴᖅᑭᓵᕐᒪᑦ 

ᐊᒻᒪᓗ ᑕᐃᒪᐃᑉᐸᓪᓕᐊᔪᒃᓴᐅᓪᓗᑎᒃ ᒐᕙᒪᖃᕐᕕᖕᓂ 

ᐊᓯᑦᑎᓐᓂ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓗᐊᕐᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᐅᑭᐅᖅᑕᖅᑐᒥᓗ ᒐᕙᒪᖃᕐᕕᖕᓂ ᑕᒪᓐᓇ 

ᑭᙴᒪᒋᔭᕗᑦ ᖃᐅᔨᒪᔭᐅᖁᓇᖅ ᑕᖅᑲᒃᑯᓄᖓ. 

ᐊᒃᑐᐃᓂᖃᖃᑦᑕᕐᒪᑕ ᓲᖃᐃᒻᒪ ᕿᑐᕐᖓᑦᑎᓐᓂᒃ, 

ᐃᓛᒃ ᐃᓕᓴᖅᑐᖁᑎᑦᑎᓐᓂᒃ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑕᐅᔪᑦ ᒪᑯᐊ 

ᐊᖑᒻᒪᑎᔪᒥᓇᐅᖕᒪᑦ ᑲᓇᑕᒥᐅᑕᐅᖃᑎᑦᑎᓐᓄᑦ 

ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᓴᐃᖃᑦᑕᖅᑐᑦ ᐊᓪᐴᑕᒥᙶᖅᑐᒥᒃ ᐊᑐᖅᖢᑎᒃ. 

ᑕᒪᓐᓇ ᖃᓄᑎᒋ ᐃᓕᓯᒪᓕᕐᒪᖔᑦ 

ᑐᑭᓯᕚᓪᓕᐅᑎᒋᖃᑦᑕᖅᑕᕗᑦ ᐃᓕᓐᓂᐊᕈᑎᒃᓴᐃᑦ 

ᒪᓕᒡᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓄᓇᕗᒻᒥ ᐃᓕᓴᖅᑐᑦ ᐃᓕᓐᓂᐊᕐᓂᖏᑦᑕ 

ᖁᕝᕙᓯᖕᓂᖓ ᐊᓪᐴᑕᒥᐅᓂᒃ ᐊᑐᕐᒪᑕ 

ᑕᐃᒪᓐᓇᑎᒋᑦᑕᐅᖅ ᐊᔪᙱᑎᒋᕙᑦ, ᐃᓕᓱᖑᕙᑦ 

ᖃᐅᔨᓴᖅᑕᐅᑐᐊᕋᒥᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᒐᖕᓂ. ᑖᒃᑯᐊ ᖃᐅᔨᓴᖅᑕᐅᓪᓗᑎᒃ 

ᖃᓄᑎᒋ ᐃᓕᓯᒪᓕᕐᒪᖔᖏᑦ ᑐᕌᒋᓪᓗᐊᙱᑕᕗᑦ 

ᑭᓯᐊᓂ ᐊᑐᖃᑦᑕᖅᑐᒍᑦ ᐊᓪᐴᑕᒥᙶᖅᑐᓂᒃ 

ᖃᐅᔨᓴᐅᑎᓂᒃ. ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ 

ᐊᔾᔨᒌᓂᒃ ᐊᑐᕐᓗᑕ. ᐊᓪᐴᑕ ᖁᑦᑎᖕᓂᓕᒃ 12ᒥᒃ 

ᐃᓕᓐᓂᐊᓕᕌᖓᒥᒃ ᐊᓪᐴᑕᒥᙶᖅᑐᒥᒃ 

ᐊᑐᖃᑦᑕᖅᑐᑦ. ᓄᓇᕗᑦ ᑕᒫᓂ 70%-30% 

ᐋᖅᑭᒃᓯᒪᖃᑦᑕᕐᒪᑕ ᖃᐅᔨᓴᖅᑕᐅᓕᕌᖓᒥᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ 

ᐊᐱᖅᑯᑎᒋᔭᐅᒃᑲᓐᓂᕐᓂᐊᖅᑐᒃᓴᐅᕗᖅ. ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ)ᑕᐃᓐᓇ 70-30 ᖃᓄᖅ 

ᑐᑭᖃᕐᒪᖔᑦ ᑐᑭᓯᑦᑎᐊᙱᑕᕋ ᑭᓯᐊᓂ ᐅᓇ 

ᐊᐱᖅᑯᑎᒋᔪᒪᔭᕋ. ᖃᓄᐃᒻᒪᑦ ᓄᓇᕗᒻᒥᐅᑦ, 

ᖃᓄᑎᒋ ᐃᓕᓯᒪᖕᒪᖔᖏᑦ ᐊᑐᖃᑦᑕᖅᐱᑕ 

ᐊᓪᐴᑕᒥᙶᖅᑐᑦ ᖃᐅᔨᓴᐅᑎ ᐊᑐᕐᓗᑎᒃᑯᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᓄᓇᕗᒻᒥᐅᑦ ᐱᖓᓱᐃᓕᖓᔪᓂᒃ 

ᐊᑐᕐᒪᑕ ᐃᓕᓐᓂᐊᕐᕕᖕᓂ. ᐅᖃᖅᑲᐅᒐᒪ 

ᐃᓕᓐᓂᐊᕐᕖᑦ ᐊᑕᐅᓯᐅᙱᑦᑐᑦ ᓄᓇᓖᓪᓗ 

ᖁᓪᓕᕐᒥᒃ, ᐃᓛᒃ ᖁᓪᓕᐅᓂᕋᖅᑕᐅᔪᓂᒃ 

ᐃᓕᓐᓂᐊᕈᑎᒃᓴᓂᒃ ᐊᑐᖃᑦᑕᕐᒪᑕ ᐊᒻᒪᓗ 

ᐃᔾᔨᒌᙱᑦᑐᓂᒃ ᐃᓕᓐᓂᐊᕈᑎᒃᓴᓂᒃ ᐱᑕᖃᐅᕐᒪᑦ 

ᐊᑐᖅᑕᐅᔪᓂᒃ ᐊᓯᑦᑎᓐᓄᑦ ᐊᑐᖅᑕᓂᒃ. ᓄᓇᕗᒻᒥ 

ᐃᓕᓐᓂᐊᕈᑎᒃᓴᓂᒃ ᓴᓇᖃᑦᑕᕐᒥᔪᒍᑦ 

ᐱᐅᓯᒃᑲᓐᓂᖁᓪᓗᑎᒃᑯᑦ ᐊᒻᒪᓗ  

ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ ᓴᐃᓐ ᓗᐃ 

ᑕᒪᑐᒥᖓ ᑭᐅᒃᑲᓐᓂᖁᔭᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓴᐃᓐ ᓗᐃ. 

 

ᓴᐃᓐ ᓗᐃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᔭᐅᖕᒪᑦ. 

ᐃᓕᓴᐃᔨᕕᓂᐅᓪᓗᖓ ᐃᓕᓴᕐᕕᖕᒥᓗ 

ᐊᖓᔪᖅᑳᕆᔭᐅᖃᑦᑕᖅᓯᒪᓪᓗᖓ, ᖃᓄᖅ 

ᐊᔾᔨᒌᙱᑎᒋᕙᑦ 

ᑕᐃᒪᐃᓕᐅᖃᑦᑕᕈᒪᓚᐅᖅᓯᒪᙱᑦᑐᖓ. 

ᐃᓕᓴᖅᑐᖁᑎᕗᑦ ᐅᖃᐅᓯᕐᖓᐅᑎᒋᙱᑕᒥᓂᒃ 

ᐊᑐᖅᖢᑎᒃ ᐃᓕᓐᓂᐊᖅᑎᑕᐅᖃᑦᑕᕐᒪᑕ. ᐊᓪᐴᑕ 

ᐃᒃᑯᐊ ᐅᖃᐅᓯᕐᖓᐅᑎᒥᖕᓂᒃ ᐊᑐᖅᖢᑎᒃ 

ᐃᓕᓐᓂᐊᖃᑦᑕᕐᒪᑕ. ᑖᒃᑯᓂᖓᑦᓴᐃᓐᓇᖅ 

ᐃᓕᓐᓂᐊᖃᑦᑕᖅᑐᑦ ᐊᓯᐊᓄᑦ ᖁᕝᕙᓯᖕᓂᖅᓴᓄᑦ 

ᓅᓐᓂᐊᓕᕌᖓᒪ ᖃᐅᔨᓴᖅᑕᐅᖃᑦᑕᕐᒪᑕ ᖃᓄᑎᒋ 

ᐃᓕᓚᐅᕐᒪᖔᖏᑦ ᑕᒪᑐᒪᓂ ᐊᕐᕌᒎᑉ ᐃᓗᐊᓂ. 

ᑕᐃᒪᓐᓇ ᑕᐃᒃᑯᐊ ᐊᔾᔨᒌᖕᓂᒃ ᐊᑐᕐᒪᑕ 

ᓄᓇᕗᒻᒥᐅᑦ ᐊᓪᐴᑕᒥᐅᓪᓗ ᖃᓄᖅ 

ᐊᔾᔨᒌᙱᑎᒋᓂᖓ ᑕᒪᓐᓇ 

ᐅᖃᐅᓯᕆᒍᒪᓲᕆᙱᑕᕋ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖃᐅᔨᒪᔪᐃᓐᓇᐅᖅᑰᖅᑐᒍᑦ 

ᐃᓕᓴᖅᑏᑦ ᐃᒃᑯᐊ ᐃᓚᖏᑦ ᒪᑯᓂᖓ ᐃᖃᓗᖕᓂ 

ᐱᓗᐊᕐᓗᒍ ᑕᐃᒃᑯᐊᓕ ᐃᓕᓐᓂᐊᕐᓂᓪᓚᕆᐊᓗᖕᓂᒃ 

ᐊᑐᖃᑦᑕᕐᒪᑕ ᖁᕝᕙᓯᖕᓂᖅᓴᓄᑦ 

ᐃᓕᓐᓂᐊᕆᐊᕐᓂᐊᕈᑎᒃ. ᑕᐃᒪᓐᓇ ᐊᐱᖅᑯᑎᒋᕙᕋ 

ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕐᕕᐊᓗᖕᓄᑦ 

ᐅᐸᖃᑦᑕᕈᒪᖕᒪᑕ ᖁᕝᕙᓯᖕᓂᓕᒃ 12 

ᐱᔭᕇᑐᐊᕋᒥᐅᒃ. ᑕᐃᒪᖃᐃ, ᐅᓇᖃᐃ 

ᐊᐱᖅᑯᑎᒋᓗᒍ ᑕᐃᒃᑯᐊ ᐃᓕᓐᓂᐊᖅᑐᑦ Aᒦᑦᑐᑦ 

Bᒥᓘᓐᓃᑦ ᐃᓕᓐᓂᐊᕐᕕᐊᓗᖕᒥ ᐱᐊᓂᒃᑯᑎᒃ 

ᐊᓯᐊᓄᑦ ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕆᐊᕈᒪᔪᑦ 

ᖃᓄᑎᒋ ᑕᐃᒫᑎᒋ ᖁᕝᕙᓯᖕᓂᖃᓲᖑᕙᑦ 

ᐃᓕᓐᓂᐊᖅᑕᕕᓂᕐᒥᓂᒃ? ᑕᐃᒪᐃᑕᐅᖃᑦᑕᙱᑉᐸᑕ, 

ᓱᖕᒪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑖᒃᑯᐊ ᒥᓂᔅᑕᐅᑉ ᑐᖏᓕᐊ 

ᓇᓗᓇᐃᔭᐃᖅᑲᐅᖕᒪᑦ. ᓄᓇᕗᑦ ᐊᓯᔾᔨᖃᑦᑕᖅᓯᒪᔪᖅ 

ᑭᖑᓂᑦᑎᓐᓂ ᐊᒻᒪᓗ ᐊᓪᐴᑕᒥᙶᖅᑐᓂᒃ 

ᐃᓕᓐᓂᐊᕈᑎᒃᓴᓂᒃ ᐊᑐᖃᑦᑕᕐᒪᑕ. ᑕᐃᓐᓇᑦᑕᐅᖅ 

ᐳᕆᑎᔅ ᑲᓚᒻᐱᐊᒥ ᐃᓕᓐᓂᐊᕈᑏᑦ 

ᐊᑐᕐᓂᐊᕈᑦᑎᒃᑯᑦ ᐊᔾᔨᒋᙱᑦᑎᐊᒻᒪᕆᒃᑕᖏᓐᓂᒃ 

ᐊᑐᖃᑦᑕᕐᒪᑕ ᑕᐃᒃᑯᐊ. ᑕᒪᒃᑯᐊᓕ ᑐᓴᒐᒃᓴᐃᑦ 

ᑕᒪᒃᑯᓄᙶᖅᑐᑦ ᑕᖅᑲᐃᙵᖅᐸᙱᑕᕗᑦ. ᐃᒻᒪᖄ 

ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ 

ᐅᓂᒃᑲᐅᓯᕆᒃᑲᓐᓂᕈᓐᓇᖅᑕᕋ ᑭᑭᑦᑎᓐᓂᕈᒪ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓴᐃᓐ ᓗᐃ. 

 

ᓴᐃᓐ ᓗᐃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ 

ᓂᓪᓕᒃᑲᓐᓂᕈᓐᓇᕋᒪ. ᒫᓐᓇ ᑕᒪᒃᑯᐊ 

ᖃᐅᔨᓴᖃᑦᑕᙱᑕᕗᑦ. ᖃᐅᔨᓴᐅᑎᓂᒃ ᑕᒪᒃᑯᓄᖓ 

ᖃᓄᐃᑉᐸᓪᓕᐊᓯᒪᔪᓂᒃ ᓄᐊᑦᑎᖃᑦᑕᙱᓐᓇᑦᑕ. 

ᖁᕝᕙᓯᖕᓂᖅᓴᓂᒃ ᐃᓕᓐᓂᐊᖅᑐᑦ 

ᑲᙳᓇᖅᑑᓇᔭᕐᒪᑦ ᐋᖅᑭᒃᓯᐊᓂᒃᓯᒪᙱᓐᓇᑦᑕ ᓱᓕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐊᖏᒡᓕᕙᓪᓕᐊᑎᑕᐅᓂᐊᕐᒪᑦ ᐃᓱᒪᓕᕆᓂᖅ 

ᐃᓕᒋᔭᐅᖃᑕᐅᓪᓗᓂ ᒪᒃᐱᖅᑐᒐᖅ 137, 12ᓂ 

ᓄᓇᓕᖕᓂ 22ᓂᒃ ᐃᓕᓐᓂᐊᕐᕕᖕᓂ ᑖᒃᑯᐊ 

ᐊᑐᖅᑕᐅᖕᒪᑕ ᐊᖅᑯᑎᒋᓗᒋᑦ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᓇᓕᐊᒃ ᓄᓇᓖᑦ ᑖᒃᑯᓄᖓ 

ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓯᒪᖕᒪᖔᑦ ᐊᒻᒪᓘᓐᓃᑦ 

ᐊᓯᖏᓐᓄᑦ ᐊᑐᖅᑕᐅᓕᕈᓐᓇᕐᒪᖔᑦ ᒫᓐᓇ 

ᐃᓚᐅᙱᑦᑐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᒻᒪᑦ. 

ᐊᔾᔨᒋᙱᑕᖓᓂᒃ ᐃᒪᐃᑎᓪᓗᑕ ᑖᒃᑯᐊ ᓄᓇᓖᑦ 

ᐅᖅᓱᖅᑑᖅ, ᖁᕐᓗᖅᑑᖅ, ᐃᖃᓗᒃᑑᑦᑎᐊᖅ, 

ᑭᙵᐃᑦ, ᒥᑦᑎᒪᑕᓕᒃ, ᑎᑭᕋᕐᔪᐊᖅ, ᓴᓪᓕᖅ, 

ᓇᐅᔮᑦ, ᑖᒃᑯᐊ ᓄᓇᓖᑦ ᖄᒃᑲᓐᓂᐊᒍᑦ 

ᐃᒻᒥᒃᑰᖃᑎᖃᕐᓗᓂ ᐅᕝᕙᓗ 

ᐃᑲᔪᖅᑕᐅᒍᓐᓇᖅᐸᓚᐅᖅᑐᑦ ᐃᓱᒪᓕᕆᓂᕐᒧᑦ. 

ᑕᒪᒃᑯᐊ ᐱᔨᑦᓯᕋᐅᑎᕈᓘᔭᑦ ᐃᓕᓐᓂᐊᕐᕕᓕᒫᑦᑎᓐᓂᒃ 

ᐊᑐᓕᖅᑎᑕᐅᓛᕐᓂᐊᖅᓯᒪᔭᕗᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᒥᓂᔅᑕᐅᔪᖅ ᐅᕙᑦᑎᓐᓄᑦ ᐅᓂᒃᑳᕈᓐᓇᖅᐸᑦ ᖃᓄᖅ 

ᑖᒃᑯᐊ ᐃᓱᒪᓕᕆᔾᔪᓰᑦ ᐱᓕᕆᐊᒃᓴᐅᔪᓂᒃ ᖃᓄᖅ 

ᐊᒃᑐᐊᕙᑦ ᐋᓐᓂᐊᖅᑐᓕᕆᔨᒃᑯᑦ 

ᐃᓱᒪᓕᕆᔨᖁᑎᖏᓐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᒐᕕᑦ. ᑕᐃᒪ 

ᒫᓐᓇᐅᔪᖅ ᐃᓱᒪᓕᕆᔾᔪᓰᑦ ᐊᒻᒪᓗ ᒪᓕᒃᖢᑎᒃ 

ᐃᓕᓐᓂᐊᕐᕕᓐᓂ ᐱᑦᑕᐃᓕᒪᑎᑦᓯᓂᕐᒧᑦ 

ᑲᒪᓵᓕᓂᕐᒧᓪᓗ ᐊᒻᒪᓗ ᐃᒻᒥᒃᑯᑦ ᐱᔨᑦᓯᕋᐅᑎᐅᔪᓄᑦ 

ᑖᒃᑯᐊ ᓇᓗᓇᐃᖅᓯᔭᕈᑏᑦ ᐃᓱᒪᓕᕆᓂᕐᒥᒃ. 

ᐊᑦᑕᓇᖅᑐᒦᓯᒍᓐᓇᖅᑐᑦ ᐃᓕᓐᓂᐊᖅᑎᓄᑦ, 

ᖃᓄᐃᓗᐊᕈᑎᐅᓯᔪᓐᓇᖅᑐᑦ ᐃᓱᒪᓕᕆᓂᕐᒥᒃ. 

ᑕᒪᒃᑯᐊ ᐱᕙᓪᓕᐊᓵᓕᔭᐅᒋᐊᖃᕐᓂᖏᑦ 

ᐊᑦᓱᕈᕐᓇᖅᑐᓪᓗ ᐃᓱᒪᓕᕆᓂᕐᒥᒃ ᐊᒻᒪᓗ ᖃᓄᖅ 

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᒪᒥᓴᕐᓂᒃᑯᑦ 

ᐋᓐᓂᐊᖅᑐᓕᕆᔨᒃᑯᑎᒍᑦ. ᑕᕝᕙ ᐱᓕᕆᖃᑎᖃᖅᓱᑕ 

ᐱᓕᕆᕙᑉᐳᒍᑦ. ᐃᑲᔪᖅᑐᐃᒐᓱᓐᓂᕗᑦ ᐱᓪᓗᒍ 

ᐋᓐᓂᐊᖅᑐᓕᕆᔨᒃᑯᑦ ᐊᖅᑯᑎᒋᑉᓗᑎᒍᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᑎᑲᐃᓐᓇᕐᓗᖓ ᐃᓚᒌᓄᑦ 

ᐱᓇᓱᐊᖃᑎᖃᖅᐸᓐᓂᐅᔪᖅ. ᖃᓄᖅ ᐃᓱᒪᓕᕆᓂᖅ 

ᐱᓕᕆᐊᖑᔪᓪᓗ ᖃᓄᖅ ᐊᑦᑐᐊᒻᒪᑕ ᐃᓚᒌᓄᑦ 

ᐃᓚᒌᓂᒃ ᐱᓇᓱᐊᖃᑎᖃᕐᓂᕐᒥᒃ ᐃᓕᓐᓂᐊᖅᑏᑦ 

ᐃᓕᓐᓂᐊᑦᓴᐃᓐᓇᖃᑦᑕᖁᑉᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑐᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᐱᕆᒐᕕᓪᓗ. ᑖᒃᑯᐊ ᐃᑲᔪᖅᑐᐃᔾᔪᑏᑦ 

ᐱᔨᑦᓯᕋᐅᑎᑦ ᐱᕚᓪᓕᕈᑎᑦᓴᐅᔪᒫᕐᓂᐊᕐᒪᑕ ᐃᓚᒌᑦ 

ᖃᓄᐃᙱᑦᓯᐊᓂᒃᓴᖏᓐᓄᑦ ᐃᑲᔪᖅᑕᐅᖁᑉᓗᒋᓪᓗ 

ᐃᓕᓐᓂᐊᖅᑏᑦ ᐃᓚᓐᓇᕆᔭᖏᓪᓗ. ᓄᓇᕗᑦ 

ᒐᕙᒪᒃᑯᑦ ᑕᕝᕙ ᐃᓅᓯᓕᕆᔾᔪᓯᖃᖅᐳᑦ 

ᖃᕆᑕᐅᔭᒃᑯᑦ ᐅᖃᓘᑎᒃᑯᓪᓗ 

ᐊᑐᐃᓐᓇᐅᑦᓯᐊᖅᓱᑎᓪᓗ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᖏᖅᓴᕈᑎᐅᓪᓗᑎᓪᓗ ᐃᑲᔪᕈᑎᐅᒍᓐᓇᖅᑐᓂᒃ 

ᑕᖅᑳᓂ ᐃᓕᓐᓂᐊᖅᑏᑦ ᖃᐅᔨᒪᑦᓯᐊᖁᓪᓗᒋᑦ, 

ᖄᖅᑲᓐᓂᐊᒍᑦ ᐃᓱᒪᓕᕆᔾᔪᓯᓄᑦ 

ᐃᑲᔪᕈᑎᐅᔪᓐᓇᖅᑐᓂᒃ ᐋᓐᓂᐊᖅᑐᓕᕆᔨᒃᑯᑎᒍᑦ 

ᐊᑐᐃᓐᓇᐅᑎᑕᐅᔪᓂᒃ. ᐅᖃᓘᑎᒃᑯᑦ ᐊᒻᒪᓗ 

ᐃᓅᓯᓕᕆᔾᔪᓯᒃᑯᑦ ᖃᕆᑕᐅᔭᒃᑯᓪᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᕿᓚᒥᑯᓘᒐᓗᐊᖅ ᖃᐅᔨᒪᒐᓗᐊᖅᐳᖓ ᐊᒥᓲᒻᒪᑕ. 

ᑲᙳᓇᖅᑐᒃᑰᓕᖓᔪᑦ ᑭᒃᑯᑦ ᐃᓱᒪᓕᕆᓂᕐᒧᑦ 

ᐱᒍᑎᖃᖅᑐᑦ ᐅᓂᒃᑳᒃᑲᓐᓂᑲᐃᓐᓇᖁᑉᓗᒍ ᒥᓂᔅᑕ 

ᒪᓕᒐᓂᒃ ᐱᑕᖃᕐᒪᖔᑦ ᑖᒃᑯᐊ ᐅᓂᒃᑳᕈᓐᓇᖁᑉᓗᒋᑦ 

ᐃᓱᒪᓕᕆᓂᕐᒧᑦ, ᐃᓱᒫᓗᓐᓇᓪᓚᕆᑦᑐᐃᑦ. ᓲᕐᓗᖃᐃ 

ᐃᒻᒥᓂᒃ ᐃᓅᓯᕐᒥᓂᒃ ᑭᐱᓯᒍᒪᓂᕐᒧᑦ ᓵᔭᓐᓂᐅᔪᑦ 

ᐱᓪᓗᒋᑦ? ᖁᔭᓪᓇᒦᒃ ᐃᒃᓯᕙᐅᑕᖅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᐱᕆᒐᕕᓪᓗ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᖅᑲᓇᐃᔭᖅᐸᑦᑐᑦ 

ᐊᖏᖃᑎᒌᓯᒪᒐᓱᒃᖢᑕ ᑭᑐᓕᒫᑦ ᐃᓱᒪᓕᕆᓂᕐᒧᑦ 

ᐃᑲᔪᕈᑏᑦ ᑕᒡᕙ ᐱᓕᕆᐊᖑᕙᒃᐳᑦ. 

ᐊᑎᓕᐊᖅᓯᒪᓪᓗᑎᒃ ᐊᖓᔪᖅᑳᕆᔭᐅᔪᑦ 

ᐱᓯᒪᑦᓯᔨᐅᔪᓪᓘᓐᓃᑦ ᐃᑲᔪᖅᑕᐅᓂᐊᕐᓂᖓᓂᒃ 

ᐃᓕᓐᓂᐊᖅᑎᐅᔪᖅ.  

 

ᐃᖅᑲᓇᐃᔭᖃᑎᒋᕙᑦᑕᕗᑦ ᐃᓱᒪᓕᕆᔨᒃᑯᑦ. 

ᐃᓕᓐᓂᐊᕐᕕᒻᒥ 

ᐃᓱᒪᓕᕆᔾᔪᓯᖃᑦᓯᐊᖁᑉᓗᑕᐅᒐᓗᐊᖅ 

ᓂᕆᐅᓪᓚᕆᒃᖢᖓᓗ ᑖᒃᑯᐊ ᑲᑎᒪᔩᑦ, ᑲᑎᒪᔨᕋᓛᑦ 

ᐊᖏᕈᑎᒋᑉᐸᔾᔪᒃ ᑮᓇᐅᔭᖅᑐᕈᑎᑦᓴᑎᓐᓂᒃ 

ᐃᑲᔪᕐᓂᖃᕐᓂᐊᖅᑐᖅ ᐃᓕᓴᐅᑎᓄᑦ 

ᐃᑲᔪᖅᑐᐃᒃᑲᓐᓂᕈᑎᐅᔪᓂᒃ ᐊᒻᒪᓗ 

ᐊᖏᓪᓕᕙᓪᓕᐊᒃᑲᓐᓂᕈᓐᓇᕐᓗᒍ.  

 

ᑕᒪᒃᑯᐊᓗ ᓇᓪᓕᐊᒃ ᐅᖃᕈᑎᒋᕙᑦᑕᕗᑦ 

ᐊᖏᕈᑎᑎᒍᑦ ᑐᓴᕆᐊᓖᑦ ᑖᒃᑯᐊ ᐊᓯᖏᑦᑕᐅᖅ 

ᑎᒥᐅᔪᑦ ᐋᓐᓂᐊᖅᑐᓕᕆᔨᒃᑯᑦ ᓲᕐᓗ 

ᐱᓇᓱᖃᑎᒋᔪᓐᓇᕋᑦᑎᒍᑦ ᖃᓄᐃᑦᑐᖃᕌᖓᑦ ᐊᒻᒪᓗ 

ᑐᓴᐅᒪᑎᑦᓯᒋᐊᖃᕌᖓᑦᑕ ᓇᓕᐊᓐᓄᑦ.  

 

ᑖᓐᓇ ᐊᑐᐊᒐᐃᑦ ᓄᑕᖅᑲᐃᑦ ᐱᓪᓗᒋᑦ 

ᐃᒪᐃᑦᑐᖃᕐᓂᖅᐸᑦ ᓲᕐᓗ ᐊᑦᑕᓇᖅᑐᒦᓐᓂᖅᐸᑦ 

ᓄᑕᖅᑲᖅ ᐅᖃᐅᓯᐅᑉᐸᓪᓗ ᐃᓕᓴᐃᔨᔪᑦ 

ᐊᖓᔪᖅᑳᕆᔭᒧᓪᓘᓐᓃᑦ ᐃᓕᓐᓂᐊᕐᕕᒻᒥ 

ᑭᓇᒧᓪᓘᓐᓃᑦ. ᐃᓕᓐᓂᐊᕐᕕᖁᑎᑦᑎᓐᓂ 

ᐅᖃᐅᓯᐅᔭᕆᐊᖃᓲᖑᒻᒪᑕᒎᖅ ᐊᒻᒪᓗ ᑖᒃᑯᐊ 

ᐃᓕᓴᐃᔩᑦ ᑭᓇᑐᐃᓐᓇᕐᓘᓐᓃᑦ 

ᐊᖏᖅᓯᒪᓂᑰᙱᒃᑲᓗᐊᖅᐸᑦ ᑐᓴᓪᓚᑦᑖᕈᓂ 

ᑭᓇᑐᐃᓐᓇᖅ ᐸᓖᓯᒃᑯᓐᓄᑦ ᐅᖃᑲᐅᑎᒋᖁᑉᓗᑎᒍᑦ 

ᐅᖃᕐᓗᑎᒃ ᖃᓄᐃᑦᑐᖃᕐᓂᖅᐸᑦ. 

ᑕᐃᒪᐃᑦᑐᖃᖃᑦᑕᕈᓂ ᑕᐃᒪᐃᑦᑐᖃᑦᑕᓂᖅᐸᓘᓐᓃᑦ 

ᐃᓕᓴᐃᔨᐅᔪᖅ ᑐᓴᐅᒪᑎᑕᐅᒍᓂ ᑕᕝᕙ 

ᑲᙳᓇᖅᑐᒃᑰᓕᖓᔪᒥᓪᓕ ᐱᔫᒐᓗᐊᖅ 

ᐃᓕᓐᓂᐊᖅᑎᒧᑦ, ᑭᓇᒧᑦ ᐅᖃᔾᔮᙱᑦᑐᖅ, ᑭᓯᐊᓂ 

ᐊᖓᔪᖅᑲᐅᑎᒻᒪᕆᓐᓄᑦ ᓲᕐᓗ ᐸᓖᓯᒃᑯᑦ 

ᑲᒪᒐᔭᖁᑉᓗᒋᑦ. ᑖᓐᓇ 

ᐅᖃᖃᓯᐅᑎᑐᐃᓐᓇᕈᒪᕋᑖᖅᑕᕋ ᐃᒃᓯᕙᐅᑕᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ ᑐᓴᕈᒪᒐᒃᑯ 

ᑖᓐᓇ. ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔪᖅᑐᐃᔾᔪᑏᑦ 

ᑕᒪᒃᑯᐊ ᐅᖃᐅᓯᖅᑕᖏᓐᓂᒃ ᑕᒪᒃᑯᐊᕈᓘᔭᑦ 

ᐃᑲᔪᕈᑎᐅᕙᑦᑐᑦ ᑕᒪᒃᑯᐊ ᐊᔪᙱᓐᓂᖃᖅᑐᐃᑦ 

ᐊᑐᐃᓐᓇᐅᕙᑦᑐᑦ ᐃᓕᓐᓂᐊᕐᕕᓐᓂ, 

ᐃᓕᓐᓂᐊᕐᕕᓕᒫᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᒐᕕᑦ. 

ᑳᓐᑐᕌᖃᖅᐸᒻᒥᔪᒍᑦ ᐃᑲᔪᖅᑐᐃᔪᓐᓇᖅᑐᓂᒃ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᖅᑕᐅᒍᓐᓇᓲᖑᒋᓪᓗᑕ 

ᐃᓕᓐᓂᐊᕐᕕᒻᒦᙱᑉᐸᑦ. ᑳᓐᑐᕌᒃᑏᑦ ᐊᑐᖅᐸᑦᑕᕗᑦ 

ᐱᔨᑦᓯᕋᐅᑎᖃᕈᓐᓇᖁᑉᓗᒋᑦ ᖃᕆᑕᐅᔭᒃᑯᑦ. ᐊᒻᒪᓗ 

ᐱᔨᑦᓯᕋᐅᑎᐅᔪᖅ ᖃᕆᑕᐅᔭᒃᑯᑦ ᐃᓕᓐᓂᐊᖅᑎᐅᔪᖅ 

ᐃᑲᔪᖅᑕᐅᓇᓱᒃᑐᖅ. ᐃᓕᓴᐃᔨᒥᒃ 

ᐊᑐᐃᓐᓇᖅᓴᑕᖃᓲᖑᔪᑦ. ᑭᓯᐊᓂ 

ᑲᙳᓇᖅᑐᒃᑰᓕᖓᓂᖏᓐᓂᒃ 

ᓯᐊᒻᒪᒃᑕᐅᒍᓐᓇᙱᓐᓂᖏᓐᓂᒃ 

ᐱᐅᓯᖃᑦᓴᐃᓐᓇᖅᐸᑦᑐᑦ. ᑖᒃᑯᐊᓕ ᐃᑲᔪᖅᑐᐃᔪᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔮᕐᒥᒍᑦ ᐃᓛᒃ 

ᐃᑲᔪᕈᑎᖃᕈᑎᒃ ᐃᓕᓐᓂᐊᖅᑎᐅᔪᖅ ᑖᑦᓱᒪᙵᑦ 

ᐱᓕᕆᐊᖑᔪᒥᒃ ᐃᑲᔪᖅᑐᐃᔨᐅᔪᒧᑦ. ᑖᒃᑯᐊ 

ᐃᓕᓴᐃᔩᑦ ᐃᓚᐅᒻᒪᕆᙱᒃᑲᓗᐊᕐᓗᓂ ᑭᓯᐊᓂ 

ᐃᑲᔪᖃᑕᐅᔪᓐᓇᕐᓗᓂ ᓄᑕᖅᑯᒧᑦ 

ᐃᓅᓱᑦᑐᒧᓪᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᓄᕐᓕ ᑖᒃᑯᐊ ᐃᓕᓐᓂᐊᖅᑏᑦ ᑖᒃᑯᓄᖓ 

ᑐᕌᖅᑎᑕᐅᔪᓐᓇᓲᖑᕙᑦ ᐱᔨᑦᓯᕋᐅᑎᐅᒍᓐᓇᖅᑐᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᓕᓐᓂᐊᖅᑎᐅᔪᖅ ᑐᓂᔭᐅᓲᖑᔪᑦ 

ᐊᖅᑯᑎᖃᖅᓱᑎᒃ ᐃᓕᓐᓂᐊᕐᕖᑦ ᐃᓕᓴᐃᔨᓄᑦ. 

ᑖᒃᑯᐊ ᑐᓂᓯᐅᓲᖑᔪᑦ ᐃᑲᔪᕐᓂᐊᖅᑐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᐅᔨᒪᔭᓐᓂᒃ ᒥᓂᔅᑕᐅᑉ ᖃᐅᔨᒪᔮᓄᑦ ᐊᒥᓲᕙᑦ 

ᐅᑕᖅᑭᒋᐊᖃᖅᐸᑦᑐᑦ ᐅᕝᕙᓗ 

ᐊᑐᐃᓐᓇᖃᑦᓯᐊᖅᑐᐃᓐᓇᐅᖏᓐᓇᓲᖑᕙᑦ 

ᐃᑲᔪᑐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐋᒃᑲ, ᖃᐅᔨᒪᔭᒃᑯᓪᓕ. ᐊᑯᓂ 

ᐅᑕᖅᑭᒋᐊᖅᑐᖅᑐᖃᓲᖑᙱᑦᑐᖅ ᑐᓂᔭᐅᔪᓂᒃ. 

ᑖᒃᑯᐊ ᐃᓕᓐᓂᐊᕐᕕᒻᒥ ᐱᓕᕆᔪᑦ 

ᐃᑲᔪᑦᓴᐅᑎᒋᔪᒫᕐᓂᐊᓲᖑᒻᒪᑕ ᖄᒃᑲᓐᓂᐊᒍᑦ 

ᐃᑲᔪᖅᑕᐅᔪᖃᕆᐊᖃᕈᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᓴ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᓕᓴᕐᕕᒻᒥ ᐃᓅᓯᕐᒥᒃ 

ᐃᑉᐱᓂᐊᓂᕐᒧᓪᓗ ᐃᓕᓴᐅᑎᖃᖅᐸᓐᓂᐊᖅᑐᑦ K-

1ᒧᑦ ᐊᒻᒪ 2-3ᓂᒃ ᐃᓕᓐᓂᐊᖅᑐᓄᑦ. 

ᖁᑦᑎᓂᖅᓴᒦᑦᑐᓄᑦ ᐱᑕᖃᕆᕙ 

ᐃᓕᓐᓂᐊᖅᐸᑦᑐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᐃᖅᑲᓇᐃᔮᖃᖅᐸᓪᓕᐊᓕᕐᒥᔪᒍᑦ 

4ᒧᑦ ᑐᕌᖓᔪᓂᒃ ᐊᒻᒪ ᖁᑦᑎᓂᖅᓴᓅᓛᕐᓂᐊᖅᑐᓂᒃ 

ᐱᓕᕆᕙᓪᓕᐊᓛᕐᒥᔪᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᓴ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᓱᓕᓗ ᐊᐱᖅᑯᑎᐅᔪᒧᑦ ᖃᓄᖅ 

ᑕᐅᑐᒍᓐᓇᖅᐱᑎᒍᑦ ᐃᓚᒌᓂᒃ 

ᐱᓇᓱᖃᑎᖃᖅᐸᓂᕐᒥᒃ ᐊᖓᔪᖅᕆᔭᐅᔪᓃᓛᒃ 

ᐱᓇᓱᖃᑎᖃᖅᐸᓂᕐᒥᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᐃᓚᒌᓄᑦ ᐱᖃᓯᐅᑎᓯᒪᒻᒪᑦ. 

ᐃᓚᒌᓂᒃ ᐱᓇᓱᐊᖃᑎᒌᑉᐸᓐᓂᕐᒧᑦ 

ᐃᓚᒋᔭᐅᖃᓯᐅᑎᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᐹᔅᑐᑦ. 

 

>>ᐃᒡᓚᖅᑐᑦ 

 

ᒪᒥᐊᓇᐅᒐᓗᐊᖅ ᑕᐃᒫᒃ ᑕᐃᕋᑖᕋᒃᑭᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐱᐅᓐᖏᓐᓂᖅᓴᓂᒃ 

ᑕᐃᔭᐅᖃᑦᑕᖅᓯᒪᕗᖓ, ᐃᒃᓯᕙᐅᑖᖅ. ᑖᒃᑯᐊ 

ᐅᓄᖅᓯᒋᐊᖅᑕᐅᓂᖏᑦ ᑮᓇᐅᔭᖅᑐᕈᑎᑦᑕ 

ᐃᓕᓴᕐᕕᓐᓂ $4,000,000ᓂᒃ ᓇᓚᐅᑦᓵᖅᑕᐅᓯᒪᒻᒪᑦ 

2024ᒥ. ᑮᓇᐅᔭᐃᑦ ᑭᑐᒧᑦ ᐊᑐᖅᑕᐅᓪᓚᑦᑖᓛᕐᒪᑕ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒡᕙ 

ᐸᕐᓇᐅᑎᒋᔭᑦᑕ ᐱᔾᔪᑎᖏᓐᓂᒃ ᐊᑕᐅᓯᐅᙱᑦᑐᑦ 

ᐱᕗᑦ ᐃᓕᓐᓂᐊᕐᕕᒻᒥ ᑐᙵᔪᑦ ᐃᓱᒪᓕᕆᔾᔪᓰᑦ 

ᐃᓕᓐᓂᐊᖅᑎᓄᑦ ᓄᓇᓕᓕᒫᓄᑦ 

ᓯᐊᒻᒪᒍᒫᕐᓂᐊᖅᓯᒪᔭᕗᑦ ᐃᓱᒪᓕᕆᔾᔪᓰᑦ 

ᐃᑲᔪᖅᑕᐅᔾᔪᑎᔅᓴᖏᓐᓄᑦ ᑖᒃᑯᓄᖓ ᑕᕝᕙ 

ᑮᓇᐅᔭᐃᑦ ᑐᕌᖓᒍᒫᖅᐳᑦ ᐊᖏᖅᑕᐅᒃᐸᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᓈᖅᑰᖅᑐᑦ ᐊᐱᖅᑯᑎᒃᑲ. ᐅᖃᐅᑎᒍᓐᓇᖅᐸᒋᑦ 

ᐊᖓᔪᖅᑳᒃᑲ ᔮᓄᐊᕆ 21ᒥ 1971ᒥ 

ᑲᑎᑎᑕᐅᓚᐅᖅᓯᒪᒻᒪᑕ, ᓯᑎᐱᕆ 1970ᒥ 

ᐃᓅᓚᐅᖅᓯᒪᓪᓗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᖅᑕᐅᕗᖅ. ᐃᒃᓯᕙᐅᑕᕐᓗᐊᓘᖕᒪᑦ. 

ᐊᐱᖅᑯᑎᖕᓃᒻᒥᔪᖅ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᐊᐱᖅᑯᑎᑦᓴᖃᙱᑦᑐᖓ 

ᑕᕝᕙᓂ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ 

ᒥᓂᔅᑕᐅᑉ ᑭᐅᓂᖅᑲᐅᔮᖓᑦ. ᐃᓕᓐᓂᐊᕐᕕᒻᒥ 

ᑐᙵᔪᓂ ᐃᓱᒪᓕᕆᔾᔪᓰᑦ ᑖᒃᑯᐊ ᓄᓇᓕᖁᑎᒃᑲ 

ᓂᕈᐊᖅᑕᐅᕝᕕᒋᔭᓐᓂ ᕿᑎᕐᒥᐅᓂᓗ ᐃᓚᖓᑦ. 

ᖁᕕᐊᒋᓗᐊᙱᖦᖢᒍ ᑖᒃᑯᐊ ᓄᓇᓕᖁᑏᒃᑲᒃ 

ᓂᕈᐊᖅᑕᐅᕝᕕᒋᔭᓐᓂᒃ ᑖᒃᑯᐊ ᓯᐊᒻᒪᕝᕕᐅᓯᒪᒻᒥᒻᒪᑕ. 

ᑖᒃᑯᐊ ᐊᓯᖏᑦ ᐱᖓᓱᑦ ᓂᕈᐊᖅᑕᐅᔪᒥᓃᑦ 

ᓴᓂᐊᓂᒃ. ᖃᓄᖅ ᑖᒃᑯᐊ ᓄᓇᓖᑦ 

ᓂᕈᐊᖅᑕᐅᓐᓂᕐᒪᑕ ᐃᓱᒪᓕᕆᔾᔪᓯᖃᕐᓂᐊᕐᓗᑎᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ 12ᖑᔪᑦ ᓄᓇᓖᑦ 

ᓂᕈᐊᖅᑕᐅᓚᐅᖅᓯᒪᔪᑦ ᓯᕗᓂᐊᓂ 

ᐱᐅᓯᖁᑎᖃᖅᐸᓚᐅᖅᓯᒪᓂᖏᑦ ᐱᓪᓗᒋᑦ 

ᐊᑐᖅᑕᐅᔪᒪᓪᓗᑎᓪᓗ ᐊᑐᐃᓐᓇᐅᕙᒌᖅᑐᑦ 

ᓄᓇᓕᒻᒥ ᐱᕚᓪᓕᕈᑎᑦᓴᒧᑦ ᑭᓯᐊᓂᑦᑕᐅᖅ 

ᐸᕐᓇᐅᑎᒃᑲ ᐱᔾᔪᑎᖏᓐᓂ ᓯᕗᒧᑦ 

ᑮᓇᐅᔭᖅᑖᕋᓱᒍᒪᓂᐊᖅᑐᒍᑦ ᓄᓇᓕᓐᓂ 

ᐃᓱᒪᓕᕆᔾᔪᓯᖃᖁᓪᓗᒋᑦ ᐃᓕᓐᓂᐊᕐᕖᑦ, 

ᐃᓕᓐᓂᐊᕐᕕᓗᒃᑖᕗᑦ ᓄᓇᓕᒃᑖᓂ ᓄᓇᕗᒻᒥ. 

ᐊᕐᕌᒍᒋᓂᐊᖅᑕᑎᓐᓂ 2023-2024ᒧᒃ 

ᐊᖏᓪᓕᒋᐊᕈᓐᓇᓛᕋᑦᑎᒍᑦ ᐃᓕᓴᐃᔾᔪᑎᓂᒃ 

ᐃᑲᔪᖅᑐᐃᒍᑎᐅᕙᑦᑐᑦ ᐃᓕᓴᕐᕕᓕᒫᓂ. ᑕᒪᓐᓇ 

ᐆᒃᑑᑕᐅᑉᓗᓂ ᐊᑐᖅᑕᐅᓚᐅᕐᒪᑦ ᑕᒪᓐᓇ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ. ᑲᑎᒪᔨᓂᒃ ᑕᕝᕙ 

ᐊᐱᖅᑯᑎᐅᓕᖅᐳᑦ ᑮᓇᐅᔭᖅᑖᖅᑎᑕᐅᖁᑉᓗᒍ ᑖᒻᓇ 

ᐃᓱᒪᓕᕆᔾᔪᓯᐅᓯᕆᓂᖅ ᐃᓕᓐᓂᐊᕐᕕᓕᒫᑦᑎᓐᓂ. 

ᖁᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒫᓐᓇᕋᑖᖑᓚᐅᖅᑐᖅ ᐃᓕᓐᓂᐊᕐᕕᒃ 

ᐃᑯᐊᓪᓚᓚᐅᖅᑎᓪᓗᒍ ᑰᒑᕐᔪᖕᒥ 

ᓱᖅᑯᐃᖅᓯᓯᒪᙱᑦᑐᖓ. ᖃᓄᐃᒻᒪᑭᐊᕐᖓᐃ 

ᐃᓱᒪᓕᕆᔨᑖᕐᓂᙱᒻᒪᑕ ᓄᓇᓕᖕᓂ ᑕᐃᑲᓂ 

ᐊᓯᖔᖏᑦ ᓄᓇᓖᑦ ᐱᖓᓱᑦ ᐱᑎᑕᐅᖔᖅᖢᑎᒃ. 

ᑕᐃᒃᑯᐊ ᑕᓗᕐᔪᐊᕐᒥ ᑕᐃᒃᑯᐊ ᒫᓐᓇᐅᔪᖅ 

ᐊᒃᓱᕉᓴᒃᑐᒻᒪᕆᐅᖕᒪᑕ ᐊᑐᖅᑕᐅᔪᓐᓇᕐᒪᑕ 

ᐃᓱᒪᓕᕆᔨᐅᔪᑦ ᐃᓕᓐᓂᐊᕐᕕᑦᑎᓐᓂ ᒫᓐᓇ. 

 

ᐅᑕᖅᑭᙱᖔᕐᓗᑎᒃ ᐅᑭᐊᒃᓵᒧᑦ ᑕᐃᒃᑯᐊ 

ᐃᓕᓐᓂᐊᕐᕕᖕᒥ ᐃᓱᒪᓕᕆᔨᓂᒃ ᐱᔪᓐᓇᖅᐱᑕ 

ᐃᕐᖐᓐᓇᖅ? ᐅᑭᐊᒃᓵᖑᓚᐅᙱᓐᓂᖓᓂ 2023. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. 

ᐃᓱᒪᓕᕆᔨᖃᖅᑐᒍᑦ ᐃᓱᒪᓕᕆᔨᒃᑯᓐᓂᑦ 

ᐃᑲᔪᖅᑐᐃᔨᖃᖅᑐᑦ ᐃᓕᓴᐃᔩᑦ. ᐊᔾᔨᒌᙱᑦᑐᓂᒃ 

ᐃᑲᔪᖅᑐᐃᔾᔪᑎᑕᖃᖅᑐᑦ. ᒫᓐᓇᐅᔪᖅ 

ᓄᓇᓕᖁᑎᒋᔭᖓᓂ ᐱᑕᖃᙱᑦᑑᒐᓗᐊᖅ ᑖᔅᓱᒪ 

ᒪᕐᕉᒃ ᓄᓇᓕᐅᔪᑦ ᑭᓯᐊᓂ ᐱᓕᕆᕕᕗᑦ 

ᐃᑲᔪᖅᑐᐃᔨᖃᖅᑐᑦ ᐃᓱᒪᓕᕆᔨᐅᔪᓄᑦ. ᑕᐃᑯᖓ 

ᑭᙴᒪᔭᐅᓕᕌᖓᑕ ᐃᓕᓐᓂᐊᖅᑎᓄᑦ 

ᐊᑐᖅᑕᐅᖃᑦᑕᖅᑐᖅ 

ᐃᖅᑲᓇᐃᔭᖅᑎᖃᑎᒋᖃᑦᑕᖅᑕᕗᑦ ᐃᓕᓐᓂᐊᖅᑏᑦ 

ᐃᑲᔪᖅᑐᖅᑕᐅᓪᓗᑎᒃ.  

 

ᑭᓯᐊᓂᓕ ᓄᑖᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ 

ᐊᖏᖅᑕᐅᒃᐸᑕ ᑕᐃᒃᑯᐊ ᒪᕐᕉᒃ ᓄᓇᓕᐅᔫᒃ 

ᐱᓛᕐᒪᑎᒃ ᐃᑲᔪᖅᑐᐃᔾᔪᑎᓂᒃ ᐊᓯᖏᓪᓗ ᓄᓇᕗᒻᒥ 

ᓄᓇᓕᓕᒫᑦᑎᐊᑦ ᐃᑲᔪᖅᑐᐃᔨᑖᓛᖅᑐᑦ 

ᐊᔾᔨᒌᙲᑦᑐᓂᒃ, ᓯᕗᓪᓕᖅᐹᒥᒃ ᐃᓱᒪᓕᕆᔨᒃᑯᑦ 

ᐃᑲᔪᖅᑎᖃᕐᓗᑎᒃ ᐊᒻᒪᓗᑦᑕᐅᖅ ᑐᒡᓕᐊᓂᒃ 

ᐃᓕᓐᓂᐊᖅᑎᓪᓗᒋᑦ, ᐃᓕᓐᓂᐊᕐᓂᐊᖅᑕᖏᓐᓄᑦ 

ᐃᓱᒪᓕᕆᔭᐅᔪᖅ ᐊᒻᒪᓗᑦᑐᐅᖅ ᐱᖓᔪᖓᑦ ᑕᐃᒃᑯᐊ 

ᐃᓕᑦᓯᕆᑦᑐᓄᑦ ᐊᑐᖅᑕᐅᓂᐊᕐᓗᑎᒃ. ᑎᓴᒪᖓᑦ 

ᑖᒃᑯᐊ ᐃᓕᓐᓂᐊᖅᑎᓪᓗᒋᑦ ᐃᑲᔪᖅᑐᐃᔾᔪᑏᑦ 

ᕿᒥᕐᕈᓇᒃᑕᐅᓂᖏᑦ ᐋᖅᑭᒃᓱᖅᑕᐅᓯᒪᓂᖏᑦ ᑖᒃᑯᐊ 

ᐱᖃᓯᐅᔾᔭᐅᓯᒪᙱᑦᑐᑦ. 

ᑖᒃᑯᓄᖓᑐᐊᖅ ᑐᕌᖓᙱᑦᑐᖅ ᓴᓇᓂᕐᒧᑦ 

ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᒃ ᑐᖅᑯᐃᕕᖕᒥᒃ.  

 

ᑖᒃᑯᐊ ᐱᐅᓯᒋᐊᖅᑎᑦᑎᓂᐊᖅᑐᑦ ᓄᓇᓕᖕᓂᒃ 

ᑐᓵᑦᑎᐊᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ 

ᐅᖃᕐᒪᑦ ᐃᑲᔪᖅᑎᑖᒃᑲᓐᓂᕈᒪᒐᓗᐊᖅᖢᑎᒃ 

ᒫᓐᓇᐅᔪᖅ ᐃᓕᓐᓂᐊᖅᑏᑦ ᑕᐃᒪᓐᓇ 

ᐃᑲᔪᖅᑕᐅᔭᕆᐊᖃᖅᐸᑕ ᐃᓱᒪᓕᕆᓂᒃᑯᑦ 

ᐃᓕᓴᐃᔩᑦ ᑕᐃᑲᓃᑦᑐᑦ ᐃᓕᓐᓂᐊᖅᑎᓄᑦ 

ᐊᑐᐃᓐᓇᐅᔪᖅ ᐃᑲᔪᖅᑐᐃᓂᐊᖅᑐᑦ ᑕᐃᒪᐃᑦᑐᑎᒍᑦ. 

ᐊᒻᒪᓗᑦᑕᐅᖅ ᐃᓱᒪᓕᕆᔨᑖᕆᐊᖃᕈᑎᒃ ᑖᓐᓇ 

ᐃᓕᓐᓂᐊᖅᑎ ᐃᓱᒪᓕᕆᔨᒃᓴᖓᓂᒃ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑎᓄᑦ ᐋᖅᑭᖅᓱᖅᑕᐅᔪᓐᓇᖅᑐᖅ. 

ᑖᒃᑯᐊ ᑐᓴᒐᒃᓴᐃᑦ ᑐᓂᔪᓐᓇᖅᑕᕋ ᑖᔅᓱᒪ 

ᒪᓕᒐᓕᐅᖅᑎᐅᑉ ᓄᓇᓕᖕᓄᑦ ᒪᕐᕉᖕᓄᑦ. 

ᐊᑐᖅᑎᕆᐊᖃᕐᓂᖅᐸᑕ ᐃᓕᓐᓂᐊᖅᑎᐅᔪᑦ 

ᐃᑲᔪᖅᑕᐅᔭᕆᐊᖃᕐᓂᖅᐸᑕ ᐃᓕᓐᓂᐊᕐᕕᖕᒥ 

ᐊᖓᔪᖅᑳᖓᓄᑦ ᐅᖃᕈᓐᓇᖅᑐᖅ 

ᐃᖅᑲᓇᐃᔭᖅᑎᒧᓪᓘᓐᓃᑦ ᐃᓕᓐᓂᐊᕐᕕᖕᒥ 

ᐃᑲᔪᖅᑕᐅᔪᒪᓗᑎᒃ ᑐᒃᓯᕋᕈᓐᓇᖅᑐᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᓪᓘᓐᓃᑦ 

ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᐃᑲᔪᖅᑐᖅᑕᐅᔪᓐᓇᖅᑐᑦ 

ᒫᓐᓇᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. 

ᒫᓐᓇᕋᑖᖑᓚᐅᖅᑐᖅ ᓄᓇᖅᑯᑎᒋᔭᓐᓂ ᑖᒃᑯᐊ 

ᐃᓅᓯᕐᒥᓂᒃ ᑭᐱᓯᓚᐅᕐᒪᑕ ᐱᓕᕆᕕᒃ ᑖᓐᓇ 

ᐃᓱᒪᓕᕆᔨᑖᖁᓪᓗᒋᑦ ᑕᐃᒃᑯᐊ ᐃᓕᓐᓂᐊᕐᕕᖕᒥ 

ᐃᕐᖐᓐᓇᖅ ᐱᔪᓐᓇᖅᓯᑐᐊᖅᐸᑕ. ᐄ, 

ᐊᒃᓱᕈᕐᓇᖅᑐᒦᒃᑲᑦᑕ ᐃᑲᔪᖅᑕᐅᔭᕆᐊᖃᖅᖢᑕᓗ. 

ᑕᐃᒃᑯᐊᓕ ᐃᓕᓐᓂᐊᖃᑎᒥᖕᓄᑦ 

ᐱᑦᑎᐊᖃᑦᑕᙱᑦᑐᑦ ᑕᐃᒪᙵᓕᒫᖅ 

ᐱᑕᖃᐃᓐᓇᕐᓂᐊᖅᑐᑦ ᓄᓇᓕᓕᒫᓂ ᑭᓯᐊᓂ 

ᓂᕈᐊᖅᑎᒋᓯᒪᔭᑦᑎᓐᓂ, ᓄᓇᓕᖁᑎᒋᔭᑦᑎᓐᓂ 

ᐃᓱᒪᓕᕆᔨᑖᕆᐊᖃᖅᑐᑦ ᐃᕐᖐᓐᓇᖅ 

ᐊᔪᕐᓇᙱᑉᐸᑦ. ᐊᑐᓕᖁᔭᓕᐅᖅᐳᖓ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᕐᖐᓐᓇᖅ ᑖᓐᓇ 

ᐃᓱᒪᓕᕆᔨᑖᖁᓪᓗᒋᑦ. ᑖᓐᓇ ᐅᖃᐅᓯᒃᓴᑐᐃᓐᓇᖅ. 

ᐃᒃᓯᕙᐅᑕᖅ, ᑕᕝᕙ ᐃᓱᐊ. 

 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐃᓕᓐᓂᐊᖅᑏᑦ 

ᓯᕗᒧᐊᒃᐸᓪᓕᐊᔭᕆᐊᖃᕐᓂᖏᑦ. ᐃᓕᓐᓂᐊᖅᑏᑦ 

ᓯᕗᒧᐊᑦᑎᐊᕆᐊᖃᕐᓂᖏᑦ ᑲᑎᓪᓗᒋᑦ 

ᐊᐅᓚᑦᑎᔾᔪᑎᒃᓴᐃᑦ ᓂᕈᐊᕈᑕᐅᓂᐊᖅᑐᖅ 

$11,338,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᑯᖓ ᒪᒃᐱᒐᖅ 

G13ᒧᐊᕐᓗᑎᑦ. ᐃᓕᓐᓂᐊᕈᑎᒃᓴᓂᒃ ᓴᓇᓂᖅ. 

ᐅᑕᖅᑭᐊᕐᔪᑲᐃᓐᓇᖅᑕ. ᑖᓐᓇ ᑕᕝᕙ 

ᑭᖑᓪᓕᖅᐹᑦᑎᐊᖑᓕᖅᑐᖅ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ (ᑐᓵᔨᑎᒍᑦ) 

ᐱᓕᕆᕕᓯ ᑐᓂᓯᖃᑦᑕᕐᒪᑕ ᑮᓇᐅᔭᓂᒃ ᐃᓕᓴᐃᔨᓄᑦ 

ᐃᓕᓐᓂᐊᕈᑎᒃᓴᓂᒃ ᐃᓚᒋᓪᓗᓂᐅᒡᓗ ᑳᓐᑐᕌᖓᑕ 

ᐊᖏᕈᑎᖏᑕ. ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ, 

ᖃᓄᐃᑦᑐᓂᒃ ᐃᓕᓐᓂᐊᕈᑎᒃᓴᓂᕐ 

ᐊᑐᐃᓐᓇᐅᑎᑦᑎᓂᐊᖅᐸᑦ 2023-2024ᒥ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ. 

ᐅᓐᓄᑲᓪᓚᑦᑐᖅ. ᐊᔾᔨᒌᙱᑦᑐᑦ 

ᐃᑲᔪᖅᑐᐃᔾᔪᑎᑕᖃᖅᑐᖅ ᐃᓕᓴᐃᔨᓄᑦ. 

ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐃᓕᓐᓂᐊᕐᓗᑎᒃ 

ᕿᑲᑲᐃᓐᓇᕈᑎᒃ ᐃᓕᓴᐃᔨᙳᕋᓱᒃᑐᑦ ᐅᕝᕙᓘᓐᓃᑦ 

ᐃᓕᓴᕆᔭᐅᔾᔪᑎᑖᒃᑲᓐᓂᕋᓱᒃᑐᑦ. ᐃᓕᓴᐃᔪᐃᑦ, 

ᑕᒪᒃᑯᐊ ᐃᓕᓴᐃᔩᑦ 

ᐃᓕᓴᕆᔭᐅᔾᔪᑎᑖᕆᐊᖃᓲᖑᖕᒪᑕ.  

 

ᐃᓕᓴᐃᔩᑦ ᐊᖓᔪᖅᑳᖓᓐᓄᑦ ᐃᓕᓐᓂᐊᕐᓂᕐᒧᑦ 

ᐃᓕᓴᕆᔭᐅᔾᔪᑎᑖᕐᓗᑎᒃ ᐊᒻᒪᓗ ᖄᖓᓄᑦ 

ᐊᒻᒪᓗᑦᑕᐅᖅ ᓄᓇᕗᒻᒥ ᐃᓕᓴᐃᔩᑦ 

ᓱᖏᐅᓴᔭᐅᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ 

ᐃᓕᓐᓂᐊᕐᓂᐊᓕᓵᖅᑎᓪᓗᒋᑦ ᐃᓕᓴᐃᔩᑦ 

ᐃᓕᓐᓂᐊᖅᐹᓪᓕᖁᓪᓗᒋᑦ ᐊᒻᒪᓗᑦᑕᐅᖅ ᓱᕈᓰᑦ 

ᖁᓄᔪᖕᓂᐊᖅᑕᐅᑦᑕᐃᓕᒪᓂᕐᒧᑦ ᐱᓪᓗᒋᑦ.  

ᐃᓕᓐᓂᐊᖅᓯᔾᔪᑏᑦ ᑐᓴᐅᒪᖃᑦᑕᐅᑎᓂᖅ 

ᐊᒻᒪᓗᑦᑕᐅᖅ ᓄᓇᖃᖅᑳᖅᓯᒪᔪᑦ 

ᐃᓕᓐᓂᐊᕈᑕᐅᓂᖏᑦ ᐊᒻᒪ 

ᐃᓕᓴᕆᔭᐅᔾᔪᑎᑖᖃᑦᑕᖅᑐᑦ 

ᓄᓇᕗᒻᒥ ᓯᕗᓕᖅᑎᐅᔪᑦ ᐃᓕᓐᓂᐊᖅᑐᑦ 

ᐊᒻᒪᓗᑦᑕᐅᖅ ᐅᒃᐱᕈᓱᒃᑐᖓ ᑖᒃᑯᑑᖅᑰᖅᑐᑦ ᐅᑯᐊ 

ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) 2023-2026ᒥ 

ᓯᕗᓪᓕᐅᔾᔭᐅᓯᒪᔪᑦ ᐱᓕᕆᐊᒃᓴᓄᑦ 

ᐸᕐᓇᐅᑎᓕᐅᖅᑐᑦ ᐃᓕᓐᓂᐊᖅᑎᓂᒃ 

ᐃᑲᔪᖅᑐᐃᖃᑦᑕᕐᓂᐊᖅᑐᐃᑦ ᐸᕐᓇᐅᑎᖏᓐᓂᒃ 

ᐃᓕᓴᐃᔩᑦ ᐱᓕᕆᑦᑎᐊᖁᓪᓗᒋᑦ 

ᐃᓕᓐᓂᐊᕆᐊᖃᖅᑕᖏᓐᓂᒃ? ᖃᓄᕐᓕ ᐱᓕᕆᕕᓯ 

ᓇᐅᑦᑎᖅᓱᐃᖃᖃᑦᑕᖅᐸᑕ ᑕᒪᒃᑯᓂᖓ 

ᐃᓕᓐᓂᐊᖅᑐᓂᒃ ᐃᑲᔪᖅᑕᐅᔭᕆᐊᓕᖕᓂᒃ 

ᐱᓕᒻᒪᒃᓴᖅᑕᐅᔪᓂᒡᓗ ᐃᓕᓴᐃᔨᓂᒃ ᓄᓇᕗᒻᒥ. 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᒃᑯᐊ 

ᐃᑲᔪᖅᑐᐃᓗᑎᒃ ᐃᓕᓐᓂᐊᖅᑐᓂᒃ ᐃᑲᔪᖅᑐᐃᔾᔪᑏᖅ 

ᑕᐃᒃᑯᐊ ᐊᖏᖅᓯᒪᑦᑎᐊᕐᒪᑕ 

ᓱᖅᑯᐃᖅᓯᓯᒪᑦᑎᐊᖁᓪᓗᒋᑦ ᐊᑑᑎᖃᑦᑎᐊᕐᓂᖏᑦ 

ᐃᓕᓐᓂᐊᖅᑎᑦᑎᔾᔪᑏᑦ ᐃᓘᓐᓇᖏᑦ 

ᐃᓕᓐᓂᐊᖅᑎᑦᑎᔩᑦ ᑕᐃᒪᓐᓇ 

ᐃᓕᓴᖅᑕᐅᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐅᓇ ᑭᖑᓪᓕᖅᐹᖅ ᐊᐱᖅᑯᑎᒃᓴᕋ. 

ᐃᖅᑲᓇᐃᔭᖅᑐᓗᒃᑖᑦ ᓲᕐᓗ ᐃᓕᓐᓂᐊᕕᖕᒥ 

ᐃᓅᓯᓕᕆᔨ, ᐃᓕᓴᐃᔩᑦ ᐃᑲᔪᖅᑎᖏᑦ, ᑖᒃᑯᐊ 

ᑕᒪᕐᒥᒃ ᑕᒡᕘᓇ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᕐᒥᒃ 

ᐃᓕᓐᓂᐊᕈᑎᒃᓴᖏᓐᓂᒃ ᑐᓂᔭᐅᖃᑦᑕᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᑖᓐᓇᓗ ᖁᔭᓐᓇᒦᖅᐸᕋ. 

ᐊᒻᒪᓗᑦᑕᐅᖅ ᐃᓕᓐᓂᐊᖅᑏᑦ, 

ᐃᓕᓐᓂᐊᖅᑎᑕᐅᑎᓪᓗᒋᑦ ᑕᐃᒪᓐᓇ 

ᐱᓕᒻᒪᒃᓴᖅᑕᐅᖃᑦᑕᖅᑐᑦ ᐃᓕᓐᓂᐊᖅᑎᓪᓗᒋᑦ.  

 

ᐊᕐᕌᒍᖓᓂ ᐃᓕᓐᓂᐊᖅᑏᑦ ᑕᓪᓕᒫᕋᖅᖢᑎᒃ 

ᐃᓕᓴᐃᔩᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᒻᒪ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑕ ᑕᐃᒃᑯᐊ ᑮᓇᐅᔭᓂᒃ 

ᐱᖃᑦᑕᕐᒥᔪᑦ ᐃᓕᓴᐃᔩᑦ ᐃᓕᓐᓂᐊᕈᑎᒃᓴᖏᓐᓂᒃ.  

ᑖᒃᑯᐊᓗ ᓇᖕᒥᓂᖅ ᓲᕐᓗ ᐃᒪᓐᓇ 

ᐱᕕᒃᓴᖃᖅᑎᑕᐅᔪᑦ ᐃᓕᓐᓂᐊᕈᑎᒃᓴᖏᓐᓄᑦ 

ᐊᒻᒪᓗᑦᑕᐅᖅ ᐃᓕᓐᓂᐊᖅᑏᑦ. ᓄᓇᕗᒻᒥ ᐊᒃᓱᐊᓗᒃ 

ᐱᒻᒪᕆᐅᖕᒪᑕ ᐃᓕᓐᓂᐊᕐᕕᖕᒥ ᑕᒪᒃᑯᐊ 

ᐃᑲᔪᖃᑦᑕᕐᓂᐊᕐᒪᑕ ᐃᓕᓐᓂᐊᖅᑎᓂᒃ 

ᐃᓕᓐᓂᐊᕈᑎᒃᓴᖏᓐᓂᒃ ᐱᓇᓱᒃᑎᓪᓗᒍ 

ᐃᓕᓐᓂᐊᕐᕕᐅᑉ ᐃᓗᐊᓂ ᓄᓇᓖᓪᓗ ᐃᓗᐊᓂ.  

 

ᓄᓇᕗᒻᒥᓕ ᑖᒃᑯᐊ ᒫᓐᓇ ᐃᓕᓐᓂᐊᕐᓂᓕᕆᓂᕐᒧᑦ 

ᐱᓕᕆᔾᔪᑎᑕᖃᙱᑦᑐᖅ ᐃᓕᓐᓂᐊᖅᑎᓂᒃ 

ᐃᑲᔪᖅᑎᐅᔪᓄᑦ. ᑖᒃᑯᐊ ᑐᓗᖅᑕᐅᑎᖃᕐᒪᑕ 

ᐱᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᑭᓯᐊᓂ ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᖅᑐᑦ ᓯᓚᑦᑐᖅᓴᕐᕕᖕᒥ ᑖᒃᑯᓂᖓ 

ᐃᓕᓐᓂᐊᖅᑎᓄᑦ ᐃᑲᔪᖅᑐᐃᖃᑦᑕᖅᑐᑦ 

ᐃᓕᓴᕆᔭᐅᔾᔪᑎᑖᕈᓐᓇᕐᓂᐊᕐᒪᑕ 

ᐃᓕᓐᓂᐊᖅᑎᑕᐅᓗᑎᒃ ᓯᓚᑦᑐᖅᓴᕐᕕᖕᒥ 

ᐃᖅᑲᓇᐃᔭᖅᑐᑦ ᑕᐃᒃᑯᐊ ᐃᓕᓐᓂᐊᓕᓵᖅᑐᓂᒃ 

ᖁᕝᕙᓯᖕᓂᓕᖕᓄᑦ 12-ᒧᑦ ᑎᑭᓪᓗᒍ. 

(ᑐᓵᔨᒃᑰᖏᑦᑐᖅ) ᖁᐊᓇ, ᒥᔅᑕ (ᑐᓵᔨᒃᑯᑦ) 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. 

ᓇᐃᓈᕐᓗᒍ ᐃᓕᓐᓂᐊᕈᑎᒃᓴᓂᒃ ᐱᕙᓪᓕᐊᑎᑦᑎᓂᖅ 

ᓂᕈᐊᕆᐊᖃᖅᑐᑦ $12,069,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᓯ ᒪᒃᐱᒐᖅ G-3-

ᒧᑦ. ᐱᓕᕆᕕᖕᒧᑦ ᓇᐃᓈᖅᓯᒪᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᖅᑐᖅᓯᒪᔪᖅ 

ᐊᑭᓕᖅᓱᕆᐊᓖᑦ ᐊᐅᓚᑦᑎᔾᔪᑏᑦ 

ᓂᕈᐊᕈᑕᐅᔭᕆᐊᖃᖅᑐᑦ. $273,547,000 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐹᑦ ᑲᑎᒪᔩᑦ 

ᐱᔭᕇᕋᑦᑎᒍ ᕿᒥᕐᕈᔭᐅᓂᖓ 

ᐃᓕᓐᓂᐊᕐᓂᓕᕆᔨᒃᑯᑦ ᐊᑐᕈᒫᖅᑕᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ, 

ᓇᐃᓈᕐᓗᒍ ᐅᖃᐅᓯᒃᓴᖃᖅᐲᑦ ᒪᑐᔾᔪᑎᒃᓴᕐᓂᒃ? 

ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲ ᐃᓘᓐᓇᖏᑦ 

ᑕᕝᕙᓃᑦᑐᓕᒫᑦ ᐊᐱᖅᓱᖃᑦᑕᖅᑲᐅᔪᑦ 

ᐱᐅᔪᐊᓗᖕᓂᒃ. ᓂᕆᐅᑦᑎᐊᖅᐳᒍᑦ ᐃᓕᔅᓯᓐᓄᑦ 

ᑭᐅᓛᕐᓂᑦᑎᓐᓂ. ᑕᐃᒃᑯᐊ ᐅᑎᕐᕕᒋᓂᐊᓚᐅᖅᑕᕗᑦ 

ᑐᓴᒐᒃᓴᑦ ᐃᓕᔅᓯᓐᓄᑦ ᑐᓂᓂᐊᖅᑕᕗᑦ.  

 

ᖁᔭᓐᓇᒦᕈᒪᔭᒃᑲ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᕕᖏᑦ, ᐃᖅᑲᓇᐃᔭᖅᑎᓕᒫᑦᑎᐊᑦ ᑕᕝᕙᓃᑦᑐᑦ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᕕᐅᑉ ᐃᓗᐊᓂ 

ᐅᕝᕙᓘᓐᓃᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᖅᑲᓇᐃᔭᖅᑐᑦ. ᑕᐃᒃᑯᐊ ᐃᖅᑲᓇᐃᔭᖅᑐᓕᒫᑦᑎᐊᑦ 

ᖁᔭᓐᓇᒦᖅᑕᕗᑦ ᐃᑲᔪᖅᑐᐃᖃᑦᑕᕐᒪᑕ 

ᐃᓕᓐᓂᐊᖅᑎᓂᒃ. ᑕᐃᒃᑯᐊ 

ᓯᕗᓪᓕᖅᐹᑦᑎᐊᖑᓪᓗᑎᒃ ᓯᕗᓪᓕᐅᑎᓯᒪᒐᑦᑎᒍ. 

ᖁᔭᓐᓇᒦᖅᑕᐃᓐᓇᕆᕙᕗᑦ ᐊᒃᓱᕈᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᓄᓇᕗᒻᒥᐅᓂᒃ 

ᐃᓕᓐᓂᐊᖅᑎᑦᑎᓪᓗᑎᒃ.  

 

ᓂᕈᐅᑦᑎᐊᖅᐳᒍᑦ ᐱᕙᓪᓕᐊᑎᑦᑎᓂᐊᓕᕋᑦᑕ 

ᑕᒪᒃᑯᓂᖓ ᑐᓴᖅᑲᐅᔭᑦᑎᓐᓂᒃ 

ᐅᖃᐅᓯᕆᖅᑲᐅᔭᑦᑎᓐᓂᒃ ᑕᕝᕙᓂ ᒪᓕᒐᓕᐅᕐᕕᖕᒥ 

ᐅᓪᓗᓄᑦ ᖃᔅᓯᐊᕐᔪᖕᓄᑦ ᐊᓂᒍᖅᑐᓄᑦ. ᖃᐅᔨᒪᔪᖓ 

ᐃᖅᑲᓇᐃᔭᒐᒃᓵᓘᖕᒪᑦ ᐅᓄᖅᑐᐊᓘᖕᒪᑕ ᑖᒃᑯᓂᖓ 

ᐱᓕᕆᔭᕆᐊᒃᓴᖅ ᑭᓯᐊᓂ ᓄᑖᓂᖅᑲᐃ 

ᐃᖅᑲᓇᐃᔮᒃᓴᓂᒃ ᓴᖅᑭᑦᑎᒍᑦᑕ ᑖᒃᑯᐊ 

ᐃᑲᔪᖅᑐᐃᓂᖃᕐᓂᐊᖅᑐᖅ ᑕᐃᒃᑯᐊ ᑐᓴᖅᑲᐅᔭᕗᑦ 

ᓈᓴᖅᑕᐅᓂᑯᐃᑦ ᐋᖅᑭᒃᓱᖅᑕᐅᒃᑲᓐᓂᕈᓐᓇᕐᓂᐊᖅᑐᑦ 

ᐃᖅᑲᓇᐃᔭᖅᑕᐅᓗᑎᒃ 

ᓈᓴᐅᓯᕆᔨᐅᓂᖃᑦᑕᕐᓂᐊᕋᑦᑕ ᐱᓕᕆᕕᑦᑎᓐᓂ 

ᓄᓇᕗᒻᒥᐅᓂᓪᓗ ᐃᓗᓕᓕᒫᑦᑎᐊᖓᓂᒃ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᓐᓂᒃ.  

 

ᖁᔭᓐᓇᒦᒃ ᐃᓘᓐᓇᓯ ᐊᐱᖅᓱᖃᑦᑕᖅᑲᐅᒐᔅᓯ. 

ᓂᕆᐅᑦᑎᐊᖅᐳᒍᑦ ᐃᖅᑲᓇᐃᔭᓛᓕᕋᑦᑕ 

ᓯᕗᓂᒃᓴᑎᓐᓂ. ᖁᐊᓇ.  

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐅᑎᕈᓐᓇᖅᓯᕗᑎᑦ ᒥᓂᔅᑕ ᐃᖅᑲᓇᐃᔭᖅᑏᓪᓗ 

ᑖᒃᑯᐊ ᐊᓂᔪᓐᓇᖅᓯᕗᑦ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2023-2024 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᒋᐊᓚᐅᕐᒥᑕ. ᒫᓐᓇ ᒥᔅᑕ ᑯᓱᒐᖅ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖁᓂᐊᓕᖅᑕᕋ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᑲᑎᒪᔨᐅᖃᑕᐅᔪᑦ 

ᒪᓕᒐᓕᐅᕐᕕᖕᒥ. ᑕᕝᕙᓃᑉᐳᖓ ᓴᖅᑭ5ᑐᒪᓪᓗᒋᑦ 

ᑖᒃᑯᐊ 2023-2024-ᒥ ᑮᓇᐅᔭᑦ ᐊᑐᖅᑐᒃᓴᑦ 

ᐊᖏᖅᑕᐅᓯᒪᔪᑦ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  
 

ᓇᓚᐅᑦᑖᖅᑕᐅᓯᒪᔪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓴᖅᑭᔮᖅᑎᑦᑎᓯᒪᕗᑦ ᐅᑯᓂᖓ ᐊᑐᒐᒃᓴᑦ 

ᐃᓚᔭᐅᓂᖏᓐᓂᑦ:  
 

• ᒫᑦᓯ 31, 2022-ᖑᓕᖅᑎᓪᓗᒍ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 5,992-ᓂᒃ 

ᐃᒡᓗᖁᑎᖃᓚᐅᕐᐳᑦ ᐊᒻᒪᓗ 1,735 

ᐃᖅᑲᓇᐃᔭᖃᑎᒌᑦ ᐃᓪᓗᖁᑎᖏᑦ. 

ᐃᒡᓗᓕᕆᔨᒃᑯᑦ $257,244,000-ᓂᒃ ᓄᓇᕗᑦ 

ᒐᕙᒪᒃᑯᓐᓂ ᑐᒃᓯᕋᖅᐳᑦ ᐊᐅᓚᔾᔪᑎᖏᓐᓄᑦ 

ᐋᖅᑭᐅᒪᐃᓐᓇᕈᑎᖏᓐᓄᓪᓗ 2023-2024 

ᐊᕐᕌᒍᖓᓂ, ᐊᒥᓱᕈᕆᐊᖅᑐᑦ $19,701,000 

ᐊᕐᕌᓂᐅᓚᐅᖅᑐᓂ.  
 

• ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᑮᓇᐅᔭᑦ 

ᐊᑐᖅᑐᒃᓴᑦ ᐅᓄᖅᓯᒋᐊᖅᐳᑦ $17,313,000-ᓂᒃ 

2023-24-ᒧᑦ. ᑕᒪᕐᒥᒐᓚᒃ ᐊᖏᒡᓕᒋᐊᖅᑐᑦ 

($11,067,000) ᐱᑎᑦᑎᔪᖅ ᐅᓄᖅᓯᒋᐊᖅᑐᓄᑦ 

ᐆᒻᒪᖅᑯᑎᓄᑦ ᐊᑭᖏᓐᓄᑦ ᖁᓪᓕᒃᑯᑦ ᐊᑭᖏᓐᓄᑦ 

ᐋᖅᑭᒃᓱᐃᒃᑲᓐᓂᕐᓂᕐᓂᒃ, ᐊᓯᖏᑦ ᑮᓇᐅᔭᑦ 

ᐊᑭᓕᕐᓗᒋᑦ ᓄᓇᓕᖕᒥ ᐃᒡᓗᓕᕆᔨᒃᑯᑦ 

ᑮᓇᐅᔾᔭᒃᓵᖏᑦ ᐊᒥᓱᕈᕆᐊᖅᑐᓄᑦ ᓄᑖᒥᒃ 

ᐃᓚᐅᖃᑕᐅᔪᓕᒫᓄᑦ ᐊᖏᕈᑎᒥᒃ ($4,676,000) 

ᐊᒻᒪ ᓇᓚᐅᑦᑖᖅᑕᐅᓯᒪᔪᖅ ᒥᒃᖠᒋᐊᕐᓗᓂ 

ᐃᒡᓗᒧᑦ ᐊᑐᖅᑐᐊᕈᑎᒧᑦ ᖃᐅᔨᓴᕈᑎᑦ 

($1,570,000). 

     

• ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓄᑦ 

ᐊᑭᓕᖅᓱᕆᐊᓖᑦ $1,229,000 

ᐅᓄᖅᓯᒋᐊᕐᓂᐊᖅᑐᑦ. ᑮᓇᐅᔭᑦ ᐊᑐᖅᑐᒃᓴᑦ 

ᐊᓯᔾᔨᖅᑕᐅᔪᑦ ᐊᑭᓕᐅᑕᐅᓂᐊᖅᐳᑦ 

ᐊᑭᑦᑐᕆᐊᖅᑐᓄᑦ ᐊᐅᓚᑦᑎᔾᔪᑎᓄᑦ ᐊᑭᖏᓐᓄᑦ 

ᐆᒻᒪᖅᑯᑎᑦ ᐊᑭᖏᑦ ᐊᑭᑦᑐᕆᐊᕐᓂᖏᓐᓄᑦ. 

 

• ᐊᑭᓕᖅᑕᐅᔾᔪᑎᑦ ᐃᑲᔫᑏᓪᓗ ᐱᓕᕆᕝᕕᓕᒫᓂᑦ 

ᑕᑯᓂᐊᖅᑐᑦ ᐅᓄᖅᓯᔪᓂᒃ $2,275,000 ᐱᓪᓗᒍ 

ᓄᑖᖑᕆᐊᖅᓯᒪᔪᑦ ᑮᓇᐅᔾᔭᒃᓵᓄᑦ ᐃᑲᔫᓯᐊᓄᓪᓗ 

ᓄᑖᒥ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒥᒃ. 

ᐊᒥᐊᒃᑯᑦ ᑮᓇᐅᔭᑦ ᓄᓇᕗᑦ ᒐᕙᒪᒃᑯᓐᓂ 

ᐊᑭᓕᖅᑕᐅᔾᔪᑎᓄᑦ ᐃᑲᔫᓯᐊᓄᓪᓗ 

ᐅᓄᖅᓯᒋᐊᕈᑎᑦ $1,201,000-ᖑᕗᑦ 

ᑮᓇᐅᔭᓕᕆᓐᓇᖅ 2023/24-ᒥ. ᐊᔾᔨᒌᙱᓐᓂᖓ 

$1,074,000 ᑮᓇᐅᔭᖃᖅᑎᑕᐅᓂᐊᖅᑐᖅ 

ᐃᓗᐊᓂ 2023/24 ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᓗᐊᓂ ᐋᖅᑭᒋᐊᖅᑕᐅᔪᓂ 

ᐅᕝᕙᓘᓐᓃᑦ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 

ᐃᒡᓗᓕᕆᔨᕐᔪᐊᒃᑯᓪᓗ ᑲᓇᑕᒥ 

ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ 

ᑮᓇᐅᔭᖃᖅᑎᑕᐅᔪᓄᑦ ᐃᖅᑲᓇᐃᔮᒃᓴᓄᑦ. 

 

• ᐃᒡᓗᓕᕆᔨᕐᔪᐊᒃᑯᑦ ᐅᓄᖅᓯᒋᐊᖅᑐᓂᒃ 

ᑕᑯᓂᐊᕆᕗᑦ ᑮᓇᐅᔭᖅᑖᕆᔭᐅᔭᕆᐊᓕᖕᓂᒃ 

$55,000-ᓂᒃ ᐊᑭᓕᖅᓱᖅᑕᐅᖁᓪᓗᒍ 

ᐲᖅᓯᕝᕕᐅᓚᐅᖅᑎᓪᓗᒍ ᒥᒃᖠᒋᐊᖅᑕᐅᔪᑦ 

ᑮᓇᐅᔭᑦ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᔪᓄᑦ 

ᐃᒡᓗᓕᕆᔨᕐᔪᐊᒃᑯᓐᓂ.  
 

$13,395,000 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 

ᐱᖃᑦᑕᖅᑕᖏᑦ ᐊᕐᕌᒍᑕᒫᑦ ᑲᓇᑕᒥ 

ᓇᖕᒥᓂᖃᖅᑐᓕᕆᓃᑦ ᐃᒡᓗᓕᕆᔨᕐᔪᐊᒻᒪᕆᒃᑯᓪᓗ 

ᐋᖅᑭᐅᒪᔾᔪᑎᖏᓐᓄᑦ ᐊᐅᓚᑦᑎᔾᔪᑎᖏᓐᓄᓪᓗ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐱᔭᐅᓂᑯᑦ 

ᑲᓇᑕᒥ ᓇᖕᒥᓂᖃᖅᑐᓕᕆᓃᑦ 

ᐃᒡᓗᓕᕆᔨᕐᔪᐊᒻᒪᕆᒃᑯᓪᓗ 

ᐅᓄᕈᓐᓃᖅᐹᓪᓕᕐᓂᐊᖅᑐᑦ 0-ᒥ ᒫᔾᔨ 31, 2037-

ᒧᑦ. ᓄᓇᕗᑦ ᒐᕙᒪᒃᑯᑦ ᐊᕐᕌᒍᓕᒫᒧᑦ ᑮᓇᐅᔭᓂᒃ 

ᒥᒃᖠᒋᐊᖅᑎᑦᑎᓚᐅᖅᐳᑦ ᖃᐅᔨᒪᔭᐅᖁᓪᓗᒋᑦ 

ᐃᒡᓗᐃᑦ ᐱᑕᖃᖅᐸᒌᖅᑐᑦ 

ᑲᒪᒋᔭᐅᖏᓐᓇᕋᓗᐊᕐᒪᖔᑕ.  
 

ᐃᒡᓗᓕᕆᔨᕐᔪᐊᒃᑯᑦ ᐃᒻᒥᒃᑯᑦ ᕿᒥᕐᕈᔪᑦ 

ᐃᓘᓇᖏᓐᓂᒃ ᓇᖕᒥᓂᖅ ᐃᒡᓗᖃᕐᓂᕐᒧᑦ 

ᐱᓕᕆᐊᖑᔪᓂᒃ ᖃᐅᔨᓴᑦᓯᐊᕈᑕᐅᓪᓗᑎᒃ 

ᐃᑲᔪᖅᑐᐃᒐᓗᐊᕐᒪᖔᑕ ᑐᕌᒐᖏᓐᓂᒃ ᓄᓇᕗᑦ 

3000. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᓱᓕ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᔪᑦ 

ᐊᐅᓚᑦᑎᔾᔪᑎᑦ ᐋᖅᑭᒃᓯᒪᓂᖏᓐᓂᒃ 25-ᖑᔪᑦ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕗᓕᒫᒥ ᓯᕗᓪᓕᐅᔾᔭᐅᖁᓪᓗᒋᑦ 

ᐊᐅᓚᓂᖃᑦᑎᐊᖅᑐᑦ. ᑖᒃᑯᓂᖓ 

ᕿᒥᕐᕈᑎᑦᑎᕙᓪᓕᐊᓕᖅᐳᑦ, ᓂᕆᐅᒃᐳᖓᓗ 

ᖃᐅᔨᓴᕈᑎᖏᓐᓂᒃ ᐃᓕᖕᓂᒃ ᑐᓴᖅᑎᑦᑎᓛᕈᒪᓪᓗᖓ 

ᑖᒃᑯᐊ ᐃᓱᓕᓚᐅᙱᓐᓂᖓᓂᒃ ᐊᕐᕌᒍ. 

 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ 

ᓯᕗᓪᓕᐅᔾᔭᐅᔪᒪᕗᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐱᖃᖅᑎᑦᑎᕐᔪᐊᖃᑦᑕᖅᐳᑦ ᐃᓚᖓᓂᒃ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᓂᕆᔭᖓᑕ 

ᑮᓇᐅᔭᖅᑑᑎᖓᓂᒃ ᐃᓚᓕᐅᔾᔭᐅᕙᒃᖢᑎᒡᓗ 

ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐸᕐᓇᐅᑎᓕᐅᖅᑕᐅᕙᓪᓕᐊᔪᒧᑦ. ᐱᓕᕆᖃᑦᑕᖅᐳᒍᑦ 

ᐱᓕᕆᐊᒃᓴᓂᒃ ᓴᖅᑭᑎᑦᑎᓇᓱᒃᖢᑕ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ, ᐱᓕᒻᒪᒃᓴᐃᓂᕐᒧᑦ, 

ᓯᕗᒻᒧᐊᒃᑎᑦᑎᓂᕐᒧᓪᓗ ᐃᓄᖕᓂᒃ. 

ᐃᒡᓗᓕᕆᔨᕐᔪᐊᒃᑯᑦ ᓱᓕ ᐃᑲᔪᖅᑐᐃᖏᓐᓇᖅᐳᑦ 

ᐃᓕᓐᓂᐊᖅᑎᑦᑎᔪᓂᒃ, ᐃᖅᑲᓇᐃᔭᖅᑎᑦᑎᔪᓂᒃ, 

ᐊᒻᒪ ᑲᔪᖏᖅᓴᐃᔪᓂᒃ, 

ᐅᔾᔨᕐᓇᖅᑎᑕᐅᕐᔪᐊᖅᐸᒃᖢᑎᒃ ᐃᑭᐊᖅᑭᕕᒃᑯᑦ 

ᐃᓕᓐᓂᐊᖅᑕᐅᔪᒃᓴᓂᒃ ᒫᓐᓇᒧᑦ ᑎᑭᖦᖢᒍ. 

ᐊᖓᔪᖅᑳᓄᑦ ᐃᓕᓐᓂᐊᖅᑕᐅᔪᒃᓴᑦ 

ᐱᕙᓪᓕᐊᑎᑕᐅᔪᒃᓴᓪᓗ ᐱᓕᕆᐊᖑᐃᓐᓇᖅᐳᑦ. 

ᑐᕌᒐᖃᖅᐳᒍᑦ ᓴᖅᑭᑦᑎᔪᒪᓪᓗᑕ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᕙᓪᓕᐊᖏᓐᓇᕐᓂᐊᖅᑐᓂᒃ.  

 

ᐃᒃᓯᕙᐅᑖᖅ ᒪᓕᒐᓕᐅᖅᑎᓪᓗ ᒪᓕᒐᓕᐅᕐᕕᖕᒥ, 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ. 

ᓂᕆᐅᒋᔭᖃᑦᑎᐊᖅᑐᖓ ᑐᑭᖃᑦᑎᐊᖅᑐᒥᒃ 

ᐅᖃᖃᑎᖃᓛᕈᒪᓪᓗᖓ ᖃᐅᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᒍᑎᓂᒃ 

ᐅᖃᐅᓯᔅᓴᖃᕐᒪᖔᖅ ᐊᐱᕆᓂᐊᕋᒃᑯ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᕕᐊᓱᑦᑐᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ 

ᐱᔾᔪᑎᓪᓗᒋᑦ ᑲᑎᒪᓕᕋᓛᖑᔪᑦ ᓄᓇᓕᓐᓄᑦ ᐊᒻᒪᓗ 

ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᖅᑎᓪᓗᒋᑦ 2023-

2024-ᒧᑦ ᑮᓇᐅᔭᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᓂᑦ ᐊᒻᒪᓗ 2023-2026-ᒧᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓᑕ. 

ᑖᒃᓱᒪ ᑯᐊᐳᕇᓴᐅᑉ ᑐᒃᓯᕌᖏᑦ 2023-2024-ᒧᑦ 

ᐊᐅᓚᑦᑎᒍᑎᒃᓴᖏᑦ ᐋᖅᑭᐅᒪᑎᑦᑎᒍᑎᒃᓴᖏᑦ 

ᑮᓇᐅᔭᑦ ᒪᓕᒐᓕᐅᕐᕕᒻᒥ $257,244,000-ᖑᒻᒪᑕ. 

ᑖᓐᓇ ᐊᖏᓂᖅᓴᐅᔪᖅ 8.3%-ᒥᑦ 

ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ ᒥᒃᓴᐅᓯᔭᐅᓯᒪᔪᔪᓂᒃ 

2022-2023-ᒥ. ᑯᐊᐳᕇᓴᐅᑉ ᐃᖅᑲᓇᐃᔮᖁᑎᖏᑦ 

ᐊᒥᓱᕈᕆᐊᖅᑕᐅᔪᒪᔪᑦ 121.0-ᒥᑦ ᑕᒪᐅᖓ 124.0-

ᓄᑦ, ᑕᒪᓐᓇᓗ ᐊᒥᓱᕈᕆᐊᖅᓯᓂᐅᓪᓗᓂ 2.5%-ᒥᑦ. 

 

ᒪᓕᒐᓕᐅᖅᑏᑦ ᐅᖃᐅᓯᖃᓚᐅᕐᒪᑕ ᐊᒥᓱᑲᓪᓚᓐᓂᒃ 

ᐃᓱᒫᓗᓇᖅᑐᓂᒃ ᐃᓱᒫᓗᒋᔭᕐᒥᓂᓪᓗ ᒥᓂᔅᓴᑕᐅᑉ 

ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

2021-2022 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ 

ᐊᑖᒍᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒪᓕᒐᖓᒍᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᓄᕕᐱᕆ 7, 

2022-ᒥ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐᖓᑕ 2020-2021 ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᓕᐊᒥᓃᑦ ᐅᖃᐅᓯᖃᖅᑐᑦ 

ᑳᓐᑐᕌᒃᓯᖃᑦᑕᓂᕐᓂᒃ, ᓂᐅᕕᖃᑦᑕᕐᓂᒥᓂᕐᓂᒃ 

ᐊᒻᒪᓗ ᐊᑐᖅᑐᐊᖃᑦᑕᕐᓂᒥᓂᖏᓐᓂᒃ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᔪᑦ ᓄᕕᐱᕆ 7, 

2022-ᒥ. ᑕᐃᒃᑯᐊᓕ 2021-2022 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ ᓱᓕ 

ᓴᖅᑭᖅᑕᐅᓯᒪᓐᖏᑦᑐᑦ ᒪᓕᒐᓕᐅᕐᕕᒻᒧᑦ.  

 

ᐊᒃᑑᕝᕙ 20, 2016, ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᐸᕐᓇᐅᑎᕐᔪᐊᖓ ᐱᓕᕆᒋᐊᕐᓂᕐᒧᑦ 

ᐃᓪᓗᓕᕆᓂᕐᒥᒃ - ᐊᑐᓕᖅᑎᑕᐅᓂᖏᓐᓄᑦ 

ᐸᕐᓇᐅᑎᖏᑦ ᓄᓇᕗᑦ ᒐᕙᒪᖓᑕ 

ᓯᕗᓂᑐᖃᑦᑎᓐᓄᑦ ᐃᓪᓗᖃᖅᑎᑦᑎᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᑐᑭᒧᐊᒍᑎᒃᓴᖓ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑦ. ᑖᒃᑯᐊ 

ᑎᑎᕋᖅᓯᒪᔪᑦ ᐃᓗᓕᖃᕐᒪᑕ ᓇᓗᓇᐃᖅᑕᐅᓯᒪᔪᓂᒃ 

60-ᓂᑦ ᐱᓕᕆᒋᐊᕐᓂᐅᔭᕆᐊᓕᓐᓂᒃ 

ᐊᑐᖅᑕᐅᓂᐊᖅᑐᓂᒃ ᑲᒪᔾᔪᑎᐅᓗᑎᒃ ᐊᒥᓱᓂᒃ 

ᐊᔾᔨᒌᓐᖏᑦᑐᕈᓘᔭᕐᓂᒃ ᐃᓪᓗᓕᕆᓂᕐᒥᒃ 

ᐃᓱᒫᓗᓇᖅᑐᓄᑦ. ᑲᑎᒪᔨᕋᓛᑦ ᓱᓕ ᖃᐅᔨᒪᔪᑦ 

ᐊᔪᕐᓇᕐᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐᖓᓄᑦ ᐊᑐᓕᖅᑎᑕᐅᒐᓱᐊᖅᐸᑕ 

ᐊᑕᖏᕐᓗᒋᑦ ᐱᓕᕆᒋᐊᖑᒋᐊᓖᑦ 

ᓇᓗᓇᐃᖅᑕᐅᓯᒪᔪᓕᒫᑦ, ᑕᐃᒫᓪᓗ 

ᑲᔪᖏᖅᓴᐃᖏᓐᓇᖅᐳᑦ ᑯᐊᐳᕇᓴᐅᔪᒥᒃ 

ᓯᕗᓪᓕᐅᔭᕆᐊᓕᓐᓂᒃ ᐋᖅᑭᑦᑎᕆᖁᔭᐅᓪᓗᑎᒃ 

ᑐᑭᓯᓇᑦᑎᐊᓪᓚᕆᑦᑐᒃᑯᑦ. ᑕᐃᓐᓇᓕ ᐃᓪᓗᓕᕆᓂᖅ 

ᖃᓄᐃᓕᖓᓕᕐᒪᖔᑦ ᐅᓂᒃᑳᓕᐊᒥᓂᖅ 2022 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑦ ᓄᕕᐱᕆ 8, 

2022-ᒥ. ᑲᑎᒪᔨᕋᓛᑦ 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2231 

ᓂᕆᐅᑉᐳᑦ ᑕᑯᖃᑦᑕᓛᖅᑐᒋᓪᓗᑎᒃ 

ᖄᖏᐅᑎᓯᒪᓐᖏᑦᑐᓂᒃ ᐅᓂᒃᑳᓕᐊᒥᓂᕐᓂᒃ 

ᓴᖅᑭᖅᑕᐅᖃᑦᑕᓛᖅᑐᓂᒃ ᓯᕗᓂᕆᓛᖅᑕᑎᓐᓂ. 
 

ᐄᐳᕈ 13, 2022-ᒥ, ᒐᕙᒪᑐᖃᒃᑯᑦ ᒥᓂᔅᑕᖓ 

ᓄᓇᖃᖅᑳᖅᓯᒪᔪᓂᒃ ᐱᓕᕆᖃᑎᖃᕐᓂᕐᒧᑦ ᐊᒻᒪᓗ 

ᐅᑭᐅᖅᑕᖅᑐᒥ ᑲᒪᓂᕐᒧᑦ ᑐᓴᖅᑕᐅᑎᑦᑎᔪᒻᒪᑦ 

ᑕᐃᓐᓇᒎᖅ 2022-ᒥ ᒐᕙᒪᑐᖃᒃᑯᑦ ᑮᓇᐅᔭᖏᑦ 

ᐊᑐᕈᒫᕐᓂᐊᖅᑐᑦ “ᐃᓕᐅᖅᑲᐃᓯᒪᓛᕐᒪᑦ $300 

ᒥᓕᐊᓐᓂᒃ ᑲᑐᔾᔨᓗᑎᒃ ᐱᕙᓪᓕᐊᑎᑦᑎᓂᕐᒧᑦ 

ᑐᕌᖓᔪᓂᒃ ᐊᒻᒪᓗ ᓴᖅᑭᖅᓯᓗᑎᒃ ᓄᓇᓖᑦ 

ᐊᖏᕐᕋᖃᕐᕕᖏᓐᓄᑦ, ᐅᖓᓯᒌᑦᑐᓂᒃ ᐊᖏᕐᕋᓕᓐᓄᑦ 

ᐊᒻᒪᓗ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓄᑦ 

ᐃᓪᓗᓕᕆᓂᕐᒧᑦ ᑐᑭᒧᐊᒍᑎᒃᓴᐅᔪᓂᒃ.” ᖃᓄᑎᒋ 

ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓ 

ᐱᖃᑕᐅᓂᖃᓛᕐᒪᖔᖅ ᑐᑭᒧᐊᒍᑎᒃᓴᓕᐅᖅᑐᓄᑦ ᓱᓕ 

ᑐᑭᓯᓇᖅᓯᓯᒪᓐᖏᑦᑐᖅ. ᑕᐃᓐᓇ 2022-ᒥ 

ᒐᕙᒪᑐᖃᒃᑯᑦ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ 

ᓇᓗᓇᐃᖅᓯᔪᒻᒥᒻᒪᑕ $60.0 ᒥᓕᐊᓐᓂᒃ 

ᑐᓂᓯᓛᕐᒪᑕᒎᖅ ᓄᓇᕗᑦ ᒐᕙᒪᖓᓄᑦ ᐊᕐᕌᒎᓐᓂᒃ 

ᒪᕐᕉᓐᓂᒃ ᐊᒡᒋᖅᑑᓐᓂᒃ ᐃᓪᓗᓕᕆᓂᕐᒧᑦ ᑐᕌᖓᔪᓂᒃ. 

ᖄᖓᒍᒃᑲᓐᓂᖅ, $845.0 ᒥᓕᐊᓐᓂᒃ 

ᑐᓂᓯᖃᑦᑕᕐᓂᐊᕆᓪᓗᑎᒃ ᐊᕐᕌᒍᓂ 7-ᓂ ᐊᒡᒋᖅᑐᓂ 

“ᐃᑲᔪᖅᓰᔾᔪᑎᐅᔪᓂᒃ ᐃᓪᓗᓕᕆᓂᕐᒧᑦ ᐃᓄᐃᑦ 

ᓄᓇᓕᖏᓐᓂ.” ᖃᓄᑎᒋ ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓ 

ᐱᖃᑕᐅᓂᖃᓛᕐᒪᖔᖅ ᑖᒃᑯᐊ ᑮᓇᐅᔭᑦ 

ᑐᓂᐅᖅᑲᖅᑕᐅᓕᖅᑲᑕ ᓱᓕ ᑐᑭᓯᓇᖅᓯᓯᒪᓐᖏᑦᑐᖅ. 
 

ᒪᐃ 2022-ᒥ, ᓄᓇᕗᑦ ᑐᓐᖓᕕᒃ ᑎᒥᖓ 

ᓴᖅᑭᖅᓯᔪᒻᒪᑦ ᓇᒻᒥᓂᕆᔭᒥᓂᒃ “ᓄᓇᕗᒻᒥ ᐃᓄᓐᓄᑦ 

ᐃᓪᓗᓕᕆᓂᕐᒥᒃ ᐱᓕᕆᐊᖃᕆᐊᕐᓂᕐᒧᑦ ᐸᕐᓇᐅᑎᓂᒃ.” 

ᑕᐃᓐᓇ ᐸᕐᓇᐅᑎ ᓇᓗᓇᐃᖅᓯᓯᒪᔪᔪᖅ 

ᓴᖅᑭᖅᓯᔪᖃᖅᐸᒡᒎᖅ “ᓄᑖᒥᑦ ᐃᓪᓗᓕᕆᓂᕐᒧᑦ 

ᑎᒥᐅᔪᒥᑦ ᖃᐅᔨᒪᔾᔪᑎᐅᔪᓐᓇᕐᒪᑦ ᑮᓇᐅᔭᑦ 

ᐱᐅᓂᖅᐹᒃᑯᑦ ᐊᑐᖅᑕᐅᒐᓗᐊᕐᒪᖓᑕ 

ᐱᐅᓯᕚᓪᓕᑎᑦᑎᔾᔪᑎᐅᓗᑎᒃ ᐃᓪᓗᒋᔭᐅᔪᓂᒃ ᐃᓄᓐᓄᑦ. 

ᓄᓇᓖᑦ ᐃᓚᒋᔭᐅᔪᑦ, ᓄᓇᓖᑦ ᒐᕙᒪᕋᓛᖏᑦ, ᓄᓇᕗᑦ 

ᒐᕙᒪᖓ ᐊᒻᒪᓗ ᑲᓇᑕᐅᑉ ᒐᕙᒪᖓ ᐱᒻᒪᕆᐊᓘᓪᓗᑎᒃ 

ᐃᓚᒋᔭᐅᒻᒪᑕ.” ᖃᓄᑎᒋ ᑖᓐᓇ ᓄᑖᖅ 

“ᐃᓪᓗᓕᕆᓂᕐᒧᑦ ᑎᒥᐅᔪᖅ” ᐃᑲᔪᖅᓰᒐᔭᕐᒪᖔᖅ 

ᐱᓕᕆᓂᕆᔭᖏᓐᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᓱᓕ ᑐᑭᓯᓇᖅᓯᓯᒪᓐᖏᑦᑐᖅ.  
 

ᑕᒪᓐᓇ ᐃᓪᓗᓕᕆᓂᖅ ᐊᒃᓱᐊᓗᒃ ᐱᒻᒪᕆᐅᑎᑕᐅᒻᒪᑦ 

ᓄᓇᕗᒻᒥᐅᑕᓕᒫᑦᑎᐊᓄᑦ, ᑕᐃᒫᓪᓗ ᐱᒻᒪᕆᐊᓘᕗᖅ 

ᓄᓇᕗᒻᒥᐅᑕᓕᒫᑦ ᑐᑭᓯᓯᒪᑦᑎᐊᖅᐸᑕ ᐊᔾᔨᒌᓐᖏᑦᑐᓂᒃ 

ᐱᓕᕆᒋᐊᖃᖅᓂᕆᔭᖏᓐᓂᒃ ᐃᓛᒃᑯᑦ ᑎᒥᐅᔪᑦ. 

ᐅᓪᓗᒥᓕ, ᑕᒪᓐᓇ ᑐᑭᓯᓇᖅᓯᓯᒪᓐᖏᒻᒪᑦ.  
 

ᐋᒡᒌᓯ 24, 2022, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐᖓ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ 

ᐱᕙᓪᓕᐊᔪᓕᕆᔩᑦ ᓕᒪᑎᑦ ᑐᓴᖅᑕᐅᑎᑦᑎᔪᒻᒪᑕ 

ᐊᑎᓕᐅᖃᑎᒌᓐᓂᕋᖅᑐᑎᒃ “ᑐᓐᖓᕕᖏᓐᓂᒃ 

ᐊᖏᖃᑎᒌᒍᑎᒥᒃ ᓴᖅᑭᖅᓯᒐᓱᐊᕐᓗᑎᒃ 

ᑐᑭᒧᐊᒍᑎᒃᓴᓕᐅᖅᑎᓂᒃ ᑲᑐᔾᔨᔪᓂᒃ 

ᓴᖅᑭᖅᓯᒐᓱᐊᕐᓗᑎᒃ ᐱᔭᐅᔭᕆᐊᖃᓪᓚᕆᑦᑐᒥᒃ 

ᐊᐅᓪᓛᐸᓪᓕᐊᔪᓄᑦ ᐊᓯᐊᓄᑦ ᓇᔪᒐᒃᓴᕐᓂᒃ, 

ᐃᓪᓗᓕᕆᔨᒃᑯᑎᒍᑦ ᐃᓪᓗᒃᓴᓂᒃ, ᐊᑭᑐᓗᐊᓐᖏᑦᑐᓂᒃ 

ᓂᐅᕕᐊᒃᓴᐅᔪᓂᒃ ᐃᓪᓗᓂᒃ ᓄᓇᕗᓕᒫᒥ.” ᐊᒃᑑᕝᕙ 

18, 2022-ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐᖓ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ 

ᐱᕙᓪᓕᐊᔪᓕᕆᓂᕐᒧᑦ ᓕᒪᑎᑦ ᑐᓴᖅᑕᐅᑎᑦᑎᔪᒻᒪᑎᒃ 

ᐊᑎᓕᐅᖃᑎᒌᓐᓂᕋᖅᑐᑎᒃ “ᐃᓚᓕᐅᑎᔪᒥᒃ 

ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ.” ᑖᓐᓇ 

ᐊᖏᖃᑎᒌᒍᑎ, ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐᖓᑕ ᓄᑖᖁᑎᖓ “ᓄᓇᕗᑦ 3000” 

ᑐᑭᒧᐊᒍᑎᒃᓴᖅ, ᑕᖅᑲᐅᖓ ᓴᖅᑭᖅᑕᐅᔪᒻᒪᑎᒃ 

ᐊᑕᐅᑦᑎᒃᑯᑦ ᑕᐃᑲᓂᒃᓴᐃᓐᓇᖅ ᐅᓪᓗᕐᒥ. ᑲᑎᒪᔨᕋᓛᑦ 

ᓂᕆᐅᑦᑎᐊᖅᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᖃᓄᐃᓕᕙᓪᓕᐊᒻᒪᖔᑕ ᑖᒃᓱᒥᖓ ᐊᖏᖃᑎᒌᒍᑎᒥᒃ 

ᐊᑐᓕᖅᑎᑦᑎᒐᓱᐊᖅᑐᑎᒃ ᐊᒻᒪᓗ ᓄᑖᓂᒃ 

ᑐᑭᒧᐊᒍᑎᒃᓴᕐᓂᒃ. ᖃᓄᑎᒋ ᑖᓐᓇ “ᓄᓇᕗᑦ 3000” 

ᑐᑭᒧᐊᒍᑎᒃᓴᖅ ᐃᑲᔪᖅᓰᓂᐊᕐᒪᖔᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓ ᒫᓐᓇ 

ᐊᑐᖅᑕᖓᓂᒃ ᐸᕐᓇᐅᑎᕐᔪᐊᕐᒥᒃ ᐱᓕᕆᒋᐊᕐᓂᕐᒧᑦ” 

ᓱᓕ ᑐᑭᓯᓇᖅᓯᓯᒪᓐᖏᑦᑐᖅ. 
 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓᑕ 2021-

2024-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᓇᓗᓇᐃᖅᓯᓯᒪᔪᒻᒪᑦ “ᓄᑖᓂᑦᒎᖅ ᐊᐅᓚᑕᐅᓂᖏᓐᓄᑦ 

ᐊᖏᖃᑎᒌᒍᑎᓂᒃ ᐊᑎᓕᐅᕐᓂᕐᒪᑕ ᔫᓂ 2020-ᒥ 

ᑕᐃᒫᓪᓗ ᐃᑲᔪᕈᑎᐅᒐᓱᐊᖅᑐᓂ ᑐᑭᓯᓇᖅᓯᑎᑦᑎᓂᕐᒥᒃ 

ᓇᓗᓇᐃᖅᑐᐃᓂᕐᒥᓪᓗ ᖃᓄᖅ 

ᐱᓕᕆᖃᑎᒌᒋᐊᖃᕐᒪᖔᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓ ᐊᒻᒪᓗ ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᑲᑎᒪᔨᒋᔭᖏᓐᓂᒃ, 

ᖃᐅᔨᒪᑦᑎᐊᕋᓱᐊᕐᓗᑎᒃ ᑕᒪᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓᑕ ᐱᓕᕆᔾᔪᑎᖏᑦ 

ᐱᑕᖃᖅᑎᑕᐅᕙᒃᑲᓗᐊᕐᒪᖔᑕ ᐊᔾᔨᒌᑦᑐᒃᑯᑦ 

ᓄᓇᕗᓕᒫᒥ.” ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐᖓᑕ ᑎᑎᕋᕆᐊᓐᖓᐅᑎᖏᑦ 2023-2026-

ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ 

ᐱᓕᕆᑎᑦᑎᓂᕋᖅᑐᑎᒃ “ᖃᐅᔨᓴᖅᑎᓂᒃ 

ᓇᒻᒥᓂᖃᐅᑎᓕᓐᓂᒃ ᐅᓂᒃᑳᓕᐅᖁᔨᓪᓗᑎᒃ ᖃᓄᖅ 

ᓄᓇᓕᓐᓂ ᐃᓪᓗᓕᕆᔨᒃᑯᖏᑕ ᑲᑎᒪᔨᓄᑦ 

ᐊᐅᓚᑕᐅᓂᖏᑦ ᖃᓄᐃᓕᖓᒻᒪᖔᑕ ᖃᐅᔨᒐᓱᐊᕐᓗᑎᒃ 

ᖃᓄᖅ ᑕᒪᓐᓇ ᐃᓪᓗᓕᕆᔨᒃᑯᑎᒍᑦ 

ᐃᓪᓗᑖᖅᑎᑦᑎᓂᐅᕙᑦᑐᖅ ᐱᕙᓪᓕᐊᔭᐅᓂᕆᕙᑦᑕᖓ 

ᐊᒻᒪᓗ ᐋᖅᑭᑎᖅᓯᒪᓂᖓ ᐊᖅᑭᒋᐊᖅᑕᐅᔪᓐᓇᕐᒪᖔᖅ.” 

ᑲᑎᒪᔨᕋᓛᑦ ᓂᕆᐅᑉᐳᑦ ᑕᑯᖃᑦᑕᓛᕐᓂᕐᒥᓄᑦ 

ᖃᓄᐃᓕᕙᓪᓕᐊᓂᖓ ᐅᓂᒃᑳᕆᔭᐅᖃᑦᑕᑎᓪᓗᒍ ᑖᓐᓇ 

ᐱᓕᕆᓂᐅᔪᖅ. 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔮᓐᓄᐊᕆ 24, 2013, ᓄᓇᕗᑦ ᒐᕙᒪᖓ 

ᑐᓴᖅᑕᐅᑎᑦᑎᔪᒻᒪᑦ ᐊᓯᔩᓂᕋᖅᑐᑎᒃ ᐃᓪᓗᓄᑦ 

ᐊᑐᖅᑐᐊᕈᑏᑦ ᐊᑭᖏᑕ 

ᖁᕝᕙᐸᓪᓕᐊᓯᒪᓂᕆᔭᖏᓐᓂᒃ. ᑖᒃᑯᐊ ᐊᓯᔾᔩᓃᑦ 

ᐊᑐᓕᓚᐅᖅᑐᑦ ᕕᕝᕗᐊᕆ 1, 2014-ᒥ. ᐊᑕᐅᓯᕐᒥᒃ 

ᑐᕌᖅᑕᒐᖃᓚᐅᖅᑐᑦ ᐋᖅᑭᒋᐊᖅᓯᓪᓗᑎᒃ 

ᐊᑐᖅᑐᐊᖅᑐᓄᑦ ᐊᑭᓕᐅᑕᐅᒋᐊᖃᖅᐸᑦᑐᑦ 

ᐲᔭᐃᒐᓱᐊᖅᑐᑎᒃ ᐃᖅᑲᓇᐃᔭᕈᒪᓐᖏᔾᔪᑎᓂᒃ. ᔫᓐ 

1, 2020-ᒥ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐᖓ ᓴᖅᑭᖅᓯᓚᐅᖅᓯᒪᔪᑦ ᑳᓐᑐᕌᒥᒃ 

ᐱᒐᓱᐊᕋᒃᓴᐅᔪᒥᒃ ᕿᒥᕐᕈᒐᔭᖅᑐᓄᑦ 

ᐃᓪᓗᓕᕆᔨᒃᑯᑎᒍᑦ ᐊᑐᖅᑐᐊᖅᑐᓄᑦ 

ᐊᑭᓕᐅᑕᐅᕙᑦᑐᑦ ᖁᕝᕙᐸᓪᓕᐊᓯᒪᓂᖏᓐᓂᒃ.  

ᐅᓂᒃᑳᓕᐊᒥᓃᑦ ᑕᐃᑲᓐᖔᖅᑐᑦ ᕿᒥᕐᕈᓂᒥᓂᕐᒥᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᔪᑦ ᓯᑎᐱᕆ 16, 

2021-ᒥ. ᐃᓚᖓᑦ ᐊᑐᓕᖁᔭᓕᐊᒥᓃᑦ ᐅᓂᒃᑳᑦ 

ᐃᓗᐊᓃᑦᑐᖅ ᑕᒪᓐᓇᐅᔪᒻᒪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓ 

“ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᖅ 

ᐊᑐᖔᓕᖅᑎᑦᑎᓂᕐᒥᒃ ᐃᓪᓗᐃᑦ ᐊᑐᖅᑐᐊᖅᑕᐅᔪᑦ 

ᐃᓛᒃᑯᑦ ᐊᑭᒋᒋᐊᓕᖏᑦ ᐋᖅᑭᑎᖅᑕᐅᓯᒪᓗᑎᒃ.” 

ᖃᓄᑎᒋ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐᖓ ᑖᒃᓱᒥᖓ ᐊᑐᓕᖁᔭᓕᐊᒥᓂᕐᒥᒃ 

ᐃᑲᔪᖅᓰᒻᒪᖔᖅ ᑐᑭᓯᓇᖅᓯᓯᒪᓐᖏᑦᑐᖅ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓᑕ 

ᒫᓐᓇᓕᓴᐅᓛᖁᑎᖏᑦ-ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓯᒪᔪᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ 

ᓇᓗᓇᐃᖅᓯᓯᒪᒻᒪᑕ ᑲᑎᑦᑐᒋᑦᒎᖅ $43.899 

ᒥᓕᐊᓐᓂᒃ ᐊᑐᖅᑐᐊᖅᑏᑦ ᐊᑭᓕᒃᓴᖃᓕᕐᓂᕐᒪᑕ 

ᒫᑦᓯ 31, 2022-ᒥ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐᖓᑕ 2022-2026-ᒧᑦ ᐱᓕᕆᐊᒃᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᒥᓂᖏᓐᓄᑦ 2022-2023-ᒥ 

ᑕᒪᓐᓇᐅᓂᕐᒪᑦ “ᖃᐅᔨᒪᓇᓱᐊᕐᓗᑎᒃ ᕿᒥᕐᕈᓗᑎᓪᓗ 

ᐊᑭᓕᒃᓴᐃᔭᖅᑎᑦᑎᓂᕐᒧᑦ ᐊᑐᐊᒐᖓᓂᒃ 

ᐱᕙᓪᓕᐊᔭᐅᔾᔪᓯᖏᓐᓂᓪᓗ 

ᒥᑭᓪᓕᒋᐊᖅᑎᑦᑎᒐᓱᐊᕐᓗᒋᑦ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓄᑦ ᐊᑭᓕᒃᓴᕆᔭᐅᔪᓂᒃ ᐊᒻᒪᓗ 

ᑲᔪᓯᓗᑎᒃ ᐱᕙᓪᓕᐊᑎᑦᑎᓂᕐᒥᒃ 

ᐊᑐᓕᖅᑎᑦᑎᓂᕐᒥᓪᓗ ᓄᓇᓕᓐᓂ ᐃᓪᓗᓕᕆᔨᒃᑯᑦ 

ᐊᑭᓕᒃᓴᒦᓐᓂᖏᓐᓂᒃ ᐊᓂᒐᓱᐊᕐᓂᕐᒧᑦ 

ᐸᕐᓇᐅᑎᓂᒃ.” ᑲᑎᒪᔨᕋᓛᑦ ᐃᑲᔪᖅᓰᔪᑦ 

ᐱᓕᕆᓂᐅᔪᓂᒃ ᐃᑲᔪᕋᓱᐊᖅᑐᑎᒃ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓂᒃ ᑕᕝᕘᓇ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ 

ᑐᒃᓯᕌᖑᔪᑦ 2023-2024-ᒥ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪᓗ 2023-2026 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᔅᓯᕙᐅᑕᖅ ᓂᑯᕕᖁᓕᖅᑕᕋ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᖓᑦ 

ᐊᐃᕙᐅᑎᒋᔭᔅᓴᐅᙱᑦᑐᒥᒃ. ᓈᒻᒪᓴᖅᑐᐃᑦ? 

ᓈᒻᒪᓴᙱᑦᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ. 

ᓂᑯᕕᓂᐊᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᕐᓗᖓ ᐅᖃᖅᑎᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ 

ᑲᑎᒪᑐᐃᓐᓇᕐᓂᐅᑉ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 

ᒪᓕᒐᒃᓴᖅ 18 ᐊᒻᒪ ᐱᕙᓪᓕᐊᓯᒪᓂᕋᕆᓪᓗᑎᒃ 

ᐊᒻᒪᓗ ᑲᑎᒪᓂᐅᑉ ᐅᓂᒃᑳᖏᑦ ᓈᒻᒪᖏᔭᐅᖁᔭᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. 

ᐊᐃᑉᐱᖅᑕᐅᕚ? ᒥᔅᑕ ᑯᓱᒐᖅ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᓕᒫᑦ? 

ᓈᒻᒪᓴᙱᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 22. 

ᑲᑎᒪᔾᔪᑎᔅᓴᑦ. ᒥᔅᑕ ᐹᓪ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᐹᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᕈᒪᔭᒃᑲ ᒪᓕᒐᓕᐅᖅᑏᓕᒫᑦ 



ᓇᒡᒐᔾᔭᐅ, ᒫᑦᓯ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓄᖅ ᑲᑎᒪᕕᖓᓂ 10-ᒨᖅᑲᑦ ᐅᓪᓛᒃᑯᑦ 

ᑲᑎᒪᓛᕐᖓᑕ.  

 

ᑲᑎᒪᔾᔪᑎᔅᓴᐃᑦ ᒫᑦᓯ 7, 2023:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 14 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᑐᓯᒪᓂᐊᓕᕐᒥᔪᖅ ᒫᑦᓯ 7-

ᕈᕋᓱᐊᕐᓂᖓᓂ, 1:30-ᐸᑦ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 19:11ᒧᐊᖅᑎᓪᓗᒍ



 

 

 


